
ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XII SESSİYASI İCLASININ 

 

PROTOKOLU № 124 
 

Milli Məclisin iclas salonu. 

4 aprel 2023-cü il. 

 

İclasa Azərbaycan Respublikası Milli Məclisi 

sədrinin birinci müavini Əli Hüseynli sədrlik 

etmişdir. 
 

İclasda Milli Məclisin 113 deputatı iştirak etmişdir. 
 

Qeydiyyat (saat 11.01 dəq.) 

İştirak edir                      106 

Yetərsay                        83 

 

İclasa dəvət olunmuşdur: 

 

İnam Kərimov, Azərbaycan Respublikası Ali Məhkə-

məsinin hakimi vəzifəsinə namizəd. 

 

İclasın gündəliyinə aşağıdakı məsələlər daxil idi: 

 

1. Azərbaycan Respublikası Milli Məclisinin Bəyanatı. 

2. “Heydər Əliyevin 100 illiyi (1923–2023)” Azər-

baycan Respublikasının yubiley medalının təsis edilməsi 

ilə əlaqədar “Azərbaycan Respublikasının orden və medal-

larının təsis edilməsi haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

3. İ.İ.Kərimovun Azərbaycan Respublikası Ali Məhkə-

məsinin hakimi təyin edilməsi haqqında. 

4. “Türkdilli Dövlətlərin Əməkdaşlıq Şurasının yaradıl-

ması haqqında” Naxçıvan Sazişinə dəyişikliklər edil-

məsinə dair Protokolun təsdiq edilməsi barədə Azərbaycan 

Respublikası qanununun layihəsi. 

5. “Türkdilli Dövlətlərin Əməkdaşlıq Şurası Katibliyi-

nin maliyyə qaydaları haqqında” Sazişə dəyişikliklər edil-

məsinə dair Protokolun təsdiq edilməsi barədə Azərbaycan 

Respublikası qanununun layihəsi. 

6. “Türk Dövlətləri Təşkilatının hökumətləri arasında 

sadələşdirilmiş gömrük dəhlizinin yaradılması haqqında” 

Sazişin təsdiq edilməsi barədə Azərbaycan Respublikası 

qanununun layihəsi. 

7. “Türk Dövlətləri Təşkilatına üzv dövlətlərin höku-

mətləri arasında beynəlxalq kombinə edilmiş yük daşıma-

ları haqqında”  Sazişin təsdiq edilməsi barədə Azərbaycan 

Respublikası qanununun layihəsi. 

8. “Birliyin iştirakçısı olan dövlətlərin geodeziya, xə-

ritəçəkmə, kadastr və Yerin məsafədən zondla tədqiq edil-

məsi sahələrində qarşılıqlı fəaliyyəti haqqında 1992-ci il 9 

oktyabr tarixli Sazişdə dəyişiklik edilməsi barədə” Proto-

kolun təsdiq edilməsi haqqında Azərbaycan Respublikası 

qanununun layihəsi. 

9. “Azərbaycan Respublikası ilə Yaponiya arasında gə-

lirlərə görə vergilərə münasibətdə ikiqat vergitutmanın 

aradan qaldırılması və vergidən yayınmanın qarşısının 

alınması haqqında” Konvensiyanın təsdiq edilməsi barədə 

Azərbaycan Respublikası qanununun layihəsi. 

10. “Azərbaycan Respublikası Hökuməti ilə Montene-

qro Hökuməti arasında hava əlaqəsi haqqında” Sazişin 

təsdiq edilməsi barədə Azərbaycan Respublikası qanun-

unun layihəsi. 

11. “Prokurorluq haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

12. Azərbaycan Respublikasının 2001-ci il 29 iyun tarixli 

165-IIQ nömrəli Qanunu ilə təsdiq edilmiş “Prokurorluq or-

qanları işçilərinin fərqlənmə nişanları və xüsusi geyim for-

masının təsviri”ndə dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

13. “Prokurorluq işçilərinin xidməti vəsiqəsi haqqında” 

Azərbaycan Respublikası Qanununun ləğv edilməsi barə-

də Azərbaycan Respublikası qanununun layihəsi (üçüncü 

oxunuş). 

14. “Prokurorluq orqanlarında qulluq keçmə haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

15. Azərbaycan Respublikasının Miqrasiya Məcəlləsin-

də dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

16. “Banklar haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

17. “Qiymətli kağızlar bazarı haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxunuş). 

18. “Prokurorluq haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

19. “Dövlət qulluğu haqqında” və “Prokurorluq orqan-

larında qulluq keçmə haqqında” Azərbaycan Respublika-

sının qanunlarında dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

20. “İnformasiya, informasiyalaşdırma və informasiya-

nın mühafizəsi haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Əli Hüseynli, Qənirə Paşayeva, Musa 

Qasımlı, Bəhruz Məhərrəmov, Zahid Oruc, Əli Məsimli, 

Elşad Mirbəşir oğlu, Aydın Mirzəzadə, Sahib Alıyev, Razi 

Nurullayev, Hikmət Məmmədov, Siyavuş Novruzov, 

Ziyafət Əsgərov  

 
Təklif: Gündəlik qəbul edilsin 

Səsvermənin nəticələri (saat 11.01 dəq.) 

Lehinə 104 

Əleyhinə 0 

Bitərəf 0 

Səs vermədi 1 

İştirak edir 105 

Nəticə: Qəbul edildi 

 

1. Azərbaycan Respublikası Milli Məclisinin Bəyanatı. 

 

Çıxış etmişlər: Əli Hüseynli, Elşən Musayev, Soltan 

Məmmədov, Musa Quliyev, Rafael Hüseynov, Qüdrət 

Həsənquliyev, Kamran Bayramov, Şahin İsmayılov, 

Əminə Ağazadə, Fəzail Ağamalı, Səməd Seyidov, Ceyhun 

Məmmədov, Razi Nurullayev, Sevil Mikayılova 
 

Təklif: Qərar qəbul edilsin 

Səsvermənin nəticələri (saat 12.26 dəq.) 

Lehinə 111 

Əleyhinə 0 

Bitərəf 0 

Səs vermədi 0 

İştirak edir 111 

Nəticə: Qəbul edildi 
 

2. “Heydər Əliyevin 100 illiyi (1923–2023)” Azər-

baycan Respublikasının yubiley medalının təsis edil-

məsi ilə əlaqədar “Azərbaycan Respublikasının orden 

və medallarının təsis edilməsi haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 
 

Çıxış etmişlər: Əli Hüseynli, Siyavuş Novruzov, 

Hikmət Məmmədov, Sabir Rüstəmxanlı, Musa Qasımlı, 

Fəzail Ağamalı  
 

Təklif: Layihə birinci oxunuşda qəbul edilsin 

Səsvermənin nəticələri (saat 12.49 dəq.) 

Lehinə 109 

Əleyhinə 0 

Bitərəf 0 

Səs vermədi 0 

İştirak edir 109 

Nəticə: Qəbul edildi 

3. İ.İ.Kərimovun Azərbaycan Respublikası Ali Məh-

kəməsinin hakimi təyin edilməsi haqqında. 
 

Çıxış etmişdir: Əli Hüseynli 
 

Təklif: Qərar qəbul edilsin 

Səsvermənin nəticələri (saat 12.52 dəq.) 

Lehinə 104 

Əleyhinə 0 

Bitərəf 0 

Səs vermədi 2 

İştirak edir 106 

Nəticə: Qəbul edildi 
 

4. “Türkdilli Dövlətlərin Əməkdaşlıq Şurasının ya-

radılması haqqında” Naxçıvan Sazişinə dəyişikliklər 

edilməsinə dair Protokolun təsdiq edilməsi barədə 

Azərbaycan Respublikası qanununun layihəsi. 
 

Çıxış etmişlər: Əli Hüseynli, Səməd Seyidov 
 

Təklif: Qanun qəbul edilsin 

Səsvermənin nəticələri (saat 12.56 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

5. “Türkdilli Dövlətlərin Əməkdaşlıq Şurası Katib-

liyinin maliyyə qaydaları haqqında” Sazişə dəyişik-

liklər edilməsinə dair Protokolun təsdiq edilməsi 

barədə Azərbaycan Respublikası qanununun layihəsi. 

Çıxış etmişdir: Əli Hüseynli 

 
Təklif: Qanun qəbul edilsin 

Səsvermənin nəticələri (saat 12.56 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

6. “Türk Dövlətləri Təşkilatının hökumətləri arasın-

da sadələşdirilmiş gömrük dəhlizinin yaradılması haq-

qında”  Sazişin təsdiq edilməsi barədə Azərbaycan 

Respublikası qanununun layihəsi. 

 

Çıxış etmişdir: Əli Hüseynli 

 
Təklif: Qanun qəbul edilsin 

Səsvermənin nəticələri (saat 12.56 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

7. “Türk Dövlətləri Təşkilatına üzv dövlətlərin hö-

kumətləri arasında beynəlxalq kombinə edilmiş yük 

daşımaları haqqında” Sazişin təsdiq edilməsi barədə 

Azərbaycan Respublikası qanununun layihəsi. 

 

Çıxış etmişdir: Əli Hüseynli 

Təklif: Qanun qəbul edilsin 

Səsvermənin nəticələri (saat 12.57 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 
 

8. “Birliyin iştirakçısı olan dövlətlərin geodeziya, xə-

ritəçəkmə, kadastr və Yerin məsafədən zondla tədqiq 

edilməsi sahələrində qarşılıqlı fəaliyyəti haqqında 

1992-ci il 9 oktyabr tarixli Sazişdə dəyişiklik edilməsi 

barədə” Protokolun təsdiq edilməsi haqqında Azər-

baycan Respublikası qanununun layihəsi. 
 

Çıxış etmişlər: Əli Hüseynli, Tahir Rzayev, Səməd 

Seyidov 
 

Təklif: Qanun qəbul edilsin 

Səsvermənin nəticələri (saat 12.59 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 
 

9. “Azərbaycan Respublikası ilə Yaponiya arasında 

gəlirlərə görə vergilərə münasibətdə ikiqat vergitutma-

nın aradan qaldırılması və vergidən yayınmanın qarşı-

sının alınması haqqında” Konvensiyanın təsdiq edil-

məsi barədə Azərbaycan Respublikası qanununun la-

yihəsi. 

Çıxış etmişlər: Əli Hüseynli, Məzahir Əfəndiyev 

 
Təklif: Qanun qəbul edilsin 

Səsvermənin nəticələri (saat 13.02 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 

 

10. “Azərbaycan Respublikası Hökuməti ilə Monte-

neqro Hökuməti arasında hava əlaqəsi haqqında” Sa-

zişin təsdiq edilməsi barədə Azərbaycan Respublikası 

qanununun layihəsi. 

 

Çıxış etmişlər: Əli Hüseynli, Məzahir Əfəndiyev 

 
Təklif: Qanun qəbul edilsin 

Səsvermənin nəticələri (saat 13.05 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

11. “Prokurorluq haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxu-

nuş). 

 

Çıxış etmişlər: Əli Hüseynli, Əminə Ağazadə 

Təklif: Qanun qəbul edilsin 

Səsvermənin nəticələri (saat 13.06 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

12. Azərbaycan Respublikasının 2001-ci il 29 iyun 

tarixli 165-IIQ nömrəli Qanunu ilə təsdiq edilmiş 

“Prokurorluq orqanları işçilərinin fərqlənmə nişanları 

və xüsusi geyim formasının təsviri”ndə dəyişiklik edil-

məsi barədə Azərbaycan Respublikası qanununun la-

yihəsi (üçüncü oxunuş). 

 

Çıxış etmişdir: Əli Hüseynli 

 
Təklif: Qanun qəbul edilsin 

Səsvermənin nəticələri (saat 13.06 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

13. “Prokurorluq işçilərinin xidməti vəsiqəsi haq-

qında” Azərbaycan Respublikası Qanununun ləğv 

edilməsi barədə Azərbaycan Respublikası qanununun 

layihəsi (üçüncü oxunuş). 
 

Çıxış etmişdir: Əli Hüseynli 

Təklif: Qanun qəbul edilsin 

Səsvermənin nəticələri (saat 13.06 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

14. “Prokurorluq orqanlarında qulluq keçmə haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (üçüncü oxunuş). 

 

Çıxış etmişdir: Əli Hüseynli 

 
Təklif: Qanun qəbul edilsin 

Səsvermənin nəticələri (saat 13.07 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

15. Azərbaycan Respublikasının Miqrasiya Məcəllə-

sində dəyişiklik edilməsi haqqında Azərbaycan Res-

publikası qanununun layihəsi (üçüncü oxunuş). 
 

Çıxış etmişlər: Əli Hüseynli, Kamal Cəfərov 
 

Təklif: Qanun qəbul edilsin 

Səsvermənin nəticələri (saat 13.08 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

16. “Banklar haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

 

Çıxış etmişlər: Əli Hüseynli, Mahir Abbaszadə 

 
Təklif: Qanun qəbul edilsin 

Səsvermənin nəticələri (saat 13.08 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

17. “Qiymətli kağızlar bazarı haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(üçüncü oxunuş). 

 

Çıxış etmişdir: Əli Hüseynli 

 
Təklif: Qanun qəbul edilsin 

Səsvermənin nəticələri (saat 13.09 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 

 

18. “Prokurorluq haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxu-

nuş). 

 

Çıxış etmişlər: Əli Hüseynli, Əminə Ağazadə 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

19. “Dövlət qulluğu haqqında” və “Prokurorluq or-

qanlarında qulluq keçmə haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişdir: Əli Hüseynli 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

20. “İnformasiya, informasiyalaşdırma və informa-

siyanın mühafizəsi haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişlər: Əli Hüseynli, Zahid Oruc, Etibar Əliyev, 

Vüqar Bayramov, Səbinə Xasayeva, Nigar Arpadarai 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.25 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

 

 

Azərbaycan Respublikası 

Milli Məclisi sədrinin  

birinci müavini 

 

 

Əli Hüseynli 

MİLLİ MƏCLİSİN İCLASI 
 

4 aprel 2023-cü il. Saat 11. 

 

Azərbaycan Respublikası  Milli Məclisi sədrinin 

birinci müavini Əli Hüseynli sədrlik edir 
 

Sədrlik edən. Sabahınız xeyir olsun, hörmətli deputat 

həmkarlar. Xahiş edirəm, qeydiyyatdan keçək.  

 
Qeydiyyat (saat 11.01 dəq.) 

İştirak edir                      106 

Yetərsay                        83 
 

Çox sağ olun, yetərsay var, iclasımıza başlaya bilərik.  

Hörmətli deputat həmkarlar, xahiş edirəm, indi isə 

gündəliyə münasibət bildirək.  
 

Səsvermənin nəticələri (saat 11.01  dəq.) 

Lehinə                          104 

Əleyhinə                              0 

Bitərəf                              0 

Səs vermədi                              1 

İştirak edir                          105 

Nəticə: Qəbul edildi  

Çox sağ olun, gündəlik qəbul edildi.  

Hörmətli deputat həmkarlar, gündəlik və gündəmdə 

olan məsələlərə münasibət bildirməkdən ötrü bizim 30 

dəqiqə vaxtımız var. Xahiş edirəm, buyurun, yazıla bilər-

siniz. Qənirə xanım Paşayeva. 

Q.Paşayeva. Hörmətli Əli müəllim, hörmətli həmkar-

larımız, mətbuat və media nümayəndələri. İlk öncə, təbii 

ki, biz buradan çox dəyərli həmkarımız Fazil Mustafaya 

qarşı törədilən terror aktını kəskin şəkildə qınayırıq və 

dövlət təhlükəsizlik, hüquq mühafizə orqanlarımızın bu 

terrorda əli olanların cəzasını alması istiqamətində gördü-

yü işləri dəstəkləyirik. İnanırıq ki, bu işdə əli, vasitəsi 

olan, bu sistemlə, bu terror şəbəkəsi ilə əməkdaşlıq edən 

hər kəs layiq olduğu cəzanı alacaq. Çünki, əslində, Fazil 

bəyə atılan güllə dövlətimizə qarşı atılmış güllədir. Bunu 

bütün azərbaycanlılar bu şəkildə qəbul etməlidir. Siyasi 

mövqeyindən, düşüncəsindən asılı olmayaraq, hər bir 

azərbaycanlı da dövlətimizin yanında olmalıdır və dövləti-

mizin bu istiqamətdə gördüyü işlərə də dəstək olmalıdır.  

Biz hamımız bilməliyik ki, xaricdən idarə olunan bu şə-

bəkələrin ölkəmizin daxilindəki maraqları, məqsədləri nə-

dən ibarətdir və azərbaycanlılar, soydaşlarımız hər yerdə 

bunu bu şəkildə də qiymətləndirməlidirlər. Bu terroru tö-

rədənlər, onun arxasında gizlənənlər, açıq və gizli şəkildə 

dayananlar da bilməlidir ki, Azərbaycan dövlətini, Azər-

baycan xalqını bu vasitələrlə qorxutmaq, təhdid eləmək ol-

maz. Azərbaycan dövləti güclü bir dövlətdir, Azərbaycan 

xalqı dəmir yumruq kimi birləşmiş bir xalqdır və döv-

lətimiz, xalqımız nəyin nə olduğunun artıq çox yaxşı fər-

qindədir də, gərəkən bütün addımlar da atılacaq və bunu 

törədənlər layiq olduğu cavabı alacaqlar.  

Əli müəllim, növbəti bir məsələ, biz qadın həbsxana-

sında görüşdəydik. Oradakı qadınların müraciətini çatdır-

maq istəyirəm. Oradakı qadınların bir çoxu, əslində, qur-

banlardır. Bu qadınlar cəzalarının çox hissəsini çəkiblər və 

xətalarını başa düşüblər, əfv edilmək üçün xahiş edirlər. 

Aralarında qazi anaları, şəhid ailələri var. Sağlamlıq im-

kanları həddindən artıq ağır olanlar var. Onlar cənab Pre-

zidentə, onun mərhəmətinə, humanistliyinə inanaraq, döv-

lətimizin bu istiqamətdə gördüyü işlərə inanaraq xahiş 

edirlər, müraciətlər göndəriblər. Biz də onların xahişini 

buradan səsləndirərək dövlətimizdən, dövlət rəhbərimiz-

dən, əfv komissiyasından xahiş edirik ki, o qadınların əfv 

olunması məsələsinə baxılsın. 

Sədrlik edən. Sağ olun. Musa Qasımlı, buyurun. 

M.Qasımlı. Hörmətli Əli müəllim, hörmətli millət 

vəkilləri. Cəmiyyətimizdə cavabı aydın olan belə bir sual 

verilir ki, Azərbaycan və Ermənistan arasında sülhün 

qurulmasına hansı ölkələr və nə üçün mane olurlar? İki 

ölkə arasında, bütövlükdə, regionda sülhdə maraqlı olma-

yan və münasibətləri daim kəskinləşdirən ölkələrdən biri 

martın 23-də Senatında dövlətimizin daxili işlərinə kobud 

şəkildə qarışmağın nümunəsi olan, ikrah hissi doğuran və 

millətimizin sol əlinin arxa tərəfi ilə anındaca rədd edilmiş 

üzdəniraq konfransı təşkil edəndir. Bu konfransın 

Azərbaycan üçün heç bir mənası yoxdur. Orada deyilmiş 

sözlər küləyə sovrulmuş, 44 günlük Vətən müharibəsində 

Azərbaycanın məğlub etdiyi Ermənistan və onun hava-

darlarının külündə bulaşmış kimidir. Bu da onların özlə-

rinin gözlərini kor edəcək.  

Əvvəllər də anti-Azərbaycan mövqeyində olan Fransa 

hakimiyyətinin belə hərəkətlərinin səbəbləri nədir? Fik-

rimcə, birincisi, bəzi beynəlxalq güclər Azərbaycan və Er-

mənistan arasında sülhün qurulması üçün çalışdıqları bir 

zamanda Fransa onlara mane olmağa, hələ olğunlaşmamış 

başını başlara qatmağa girişir.  

İkincisi, nifaq yaratmaq, yeni qanlar tökməklə regiona 

qayıtmaq istəyən Fransa Azərbaycan hakimiyyətinin əra-

zisindəki erməni sakinləri ilə yaxınlaşmasına mane ol-

mağa cəhd edir. Belə hesab eləyir ki, əgər erməni sakinlə-

rinin Bakı ilə münasibətlərində normallaşma olarsa, üçün-

cü dövlətə ehtiyac qalmaz. Fransanın belə hərəkətlər etmə-

yə heç bir mənəvi haqqı yoxdur. Çünki belə qondarma, 

üzdəniraq konfransı keçirərkən Fransa özünün tarixinə və 

bu gününə nəzər yetirməli idi. Keçmişi işğalçı müharibə-

lər, ağır müstəmləkəçilik, tökülmüş günahsız insan qan-

ları, soyqırımlarla dolu olan Fransa hakimiyyəti arxaya 

dönüb, tarixinin cinayətlərlə dolu səhifələrini bir də oxu-

malı, utanmalı və cınqırını çıxarmamalı idi.  

Fransa hakimiyyəti təkcə keçmişindən deyil, bu günün-

dən də utanmalıdır. Ərazisindəki milli azlıqların hüquqla-

rını tanımayan, dillərini, mədəniyyətlərini qəbul etməyən, 

qatı şovinizmin hökm sürdüyü bir ölkə başqasının daxili 

işlərinə necə qarışa və dərs verməyə cürət edə bilər? 

Fransa hakimiyyəti bilməlidir ki, Azərbaycanın daxili 

işlərinə qarışa bilməz və belə cəhdlər əvvəllər də olduğu 

kimi, yenə də puça çıxacaqdır. Özü müəllim olan Azər-

baycan dövləti və milləti indiki Fransa rəhbərliyini qarşı-

sında oturdub beynəlxalq məsələlərdən, haqq-ədalətdən 

ustad dərsi keçə bilər. Fransa hakimiyyəti yeni müstəm-

ləkəçilik davranışları, ədalətsiz, anti-Azərbaycan siyasəti 

ilə böyük Fransa inqilabının azadlıq, bərabərlik və qardaş-

lıq şüarlarını ayaq altına atıb. Belə konfransı qətiyyətlə 

rədd edirəm. Diqqətinizə görə sağ olun. 

Sədrlik edən. Sağ olun. Bəhruz Məhərrəmov, buyurun. 

B.Məhərrəmov.  Çox sağ olun, Əli müəllim. Hörmətli 

sədr, əziz həmkarlar. Deputat həmkarımız Fazil Mustafaya 

qarşı terror hücumu, bütövlükdə, Azərbaycan dövlətçi-

liyinə qarşı yönəlmiş, əhali arasında vahimə yaratmaq, ya-

xud dövlət hakimiyyət orqanlarının nəyəsə məcbur 

edilməsinə hesablanmış  addım idi. Amma Azərbaycan 

sabit, əməliyyat şəraiti dövlətin nəzarətində olan, ictimai 

qayda, ictimai təhlükəsizlik tam təmin olunmuş ölkədir. 

Cənab İlham Əliyev uzunmüddətli fəaliyyət və nəhayət ki, 

44 günlük savaşla elə bir geosiyasi konfiqurasiya yaradıb, 

bu bölgədə proseslərin ümumi gedişatını Azərbaycan 

müəyyən edir. Bu kimi terror aktları, bu terrorun ardınca 

ölkə daxilində xəyanətkar bağırışmalar nəyisə dəyişə 

bilməz. Kimdir bu xəyanətkarlar? İlk növbədə şərəfini, 

heysiyyətini İrana satanlar, əbalı narkobaronların və 

əmmaməli terrorçuların yuvası olan İran öz yerində.  

İndi daxildəki digər əsas xəyanətkar qrup, antimilli şura 

nə edir? Siz onların rəhbərlərinin bircəciyinin İranın möv-

qeyinə etirazlarını eşitmisinizmi? Biri təqsirsizlik prezum-

psiyasından danışır, digəri İranı, onun agentlərini günahsız 

çıxarmağa çalışır. Necə ki, bundan öncəki vətən xainlərini 

utanmazcasına dırnaqarası siyasi qəhrəmana çeviriblər, bu 

gün də eyni ampluada davam edirlər. Bu cür siyasi 

fəaliyyət olarmı? Vətən xainini müdafiə etmək vətənə 

xəyanətin ən ağır formasıdır. Əminəm ki, bu xəyanətkarlar 

Fazil Mustafaya qarşı terrora görə qısa müddət ərzində 

saxlanılan şəxsləri də yaxın günlərdə siyasi məhbus elan 

eləyib xəyali siyahılarını genişləndirəcəklər. Bu siyahının 

genişlənməsində maraqlı olan Fransa kimi dövlətlər, 

Avropa Parlamenti kimi korrupsiya yuvası, Amerika Bir-

ləşmiş Ştatlarının Beynəlxalq İnkişaf Agentliyi kimi təxri-

bat mərkəzləri hazır dayanıb. Amma olsunlar, buyursun-

lar, bundan da çox hazırlaşsınlar. Nəticədə nəyi dəyişə 

bilirlər? Son üç ayda Laçın yolu ilə bağlı qəbul etmədik-

ləri qətnamə, vermədikləri bəyanat qalmadı. Nəyə nail 

oldular? Prezident İlham Əliyevin iradəsinə təsir edə 

bildilərmi? Türkiyə türklərinin bir sözü var, adam kimi 

adam. Məhv etdi hamısını, Sorosunu da, Fransasını da. 

Köstəbək kimi gizli yollarla silah daşıyırdılar. İndi 

daşısınlar, görək, necə daşıyırlar?  

Yəqin ki, Şuşanın iki kəndində nəzarəti bərpa etməyi-

mizlə bağlı görüntüləri hamınız izlədiniz. Bax, budur 

cənab İlham Əliyevin cavabı. Budur Heydər Əliyev yolu. 

Cənab İlham Əliyev pis bir şey təklif etmir ki. Sadəcə, 

deyir ki, getməyin, girməyin o torpaq yollara, hazır yollar 

çəkmişik, gəlin, insan kimi buraxılış məntəqələrimizdən 

keçin. Eyni zamanda, o daxildəki xəyanətkar ünsürlər də 

bir nəticə çıxarsınlar. Onlar da artıq bu torpaq yollardan, 

bataqlıqlardan, çirkablardan çıxsınlar. Əl çəksinlər gizli 

əməkdaşlıqlardan, xarici himayəçilər axtarmaqdan. Bu 

dövlətlə dövlətçilik etmək olmaz.  

Mən bir daha sözümün əvvəlinə qayıdıram. Bildiyiniz 

kimi, Fazil Mustafaya qarşı terror hücumunda təqsirli 

bilinən şəxslər ən qısa zamanda yaxalandı, bu hər kəsə, 

ələlxüsus İranın Azərbaycandakı digər tör-töküntülərinə 

də dərs oldu. Təbii ki, bu, son deyil. Dövlət molla rejimi-

nin Azərbaycandakı manqurtlarına, şəxsinə aid bəzi şey-

ləri Qumda buraxıb Tehranda axtaran dövlət düşmənlərinə 

münasibətdə əməliyyat tədbirlərini bundan sonra da 

qətiyyətlə  davam etdirəcək. Çox sağ olun. 

Sədrlik edən. Sağ olun. Zahid Oruc, buyurun. 

Z.Oruc. Hörmətli Əli müəllim, dəyərli millət adamı 

Fazil Mustafaya qarşı silahlı hücuma Milli Məclis hüquqi-

siyasi qiymət verir, sifarişçiləri və təşkilatçıları ifşa edil-

miş qəsdin məhz terror aktı olduğunu təsdiqləyir. Martın 

2-si Hacı Şahinin müəmmalı ölümü, martın 4-ü hipermar-

ketə hücum, martın 9-u Bakıda silahlı insident və martın 

28-i millət vəkilinə sui-qəsd bir zəncirdə birləşir. Terror 

aktı hərbi meydanda ordumuza məğlub olanların paytaxt 

Bakıda və qeyri-döyüş ərazilərində xalqımızdan qisas 

almaq cəhdidir. Prezident İlham Əliyevin və hörmətli 

Mehriban xanımın silahlı qəsdə verdikləri sərt reaksiya 3 

il əvvəl müharibə zamanı göstərdikləri iradə ilə eynidir. 

“Bizimlə ultimatum dili ilə danışmaq  mümkün deyil” 

söyləyən ölkə rəhbərinin seçdiyi yoldan geri çəkilməmə-

sinin göstəricisidir. Terror aktı ilk növbədə sülh müqavilə-

sinə qarşı cəhddir.   

Fazil Mustafaya edilən terrorun məhz Ramazan ayında 

baş verməsi sifarişçilərin islama, etiqadlı insanlara, mü-

səlmanlara münasibətinin göstəricisidir. Əslində, terrorçu-

ların dini və milli mənsubiyyəti yoxdur. Onların hədəfi 

təkcə dövlət, xalq və fərdlər deyil, həm də müqəddəs 

kitablardır. Son aktı törədənlər Danimarka və Niderlandda 

Quran kitabını yandıranlardan heç nə ilə fərqlənmirlər. 

Orucluq ayında iftardan çıxan inanclı bir adama qarşı 

terror aktı törədənlər Zori Balayanla, Yaxın Şərqdə din 

bayrağı altında edamlar həyata keçirən İŞİD-lə bir cərgə-

dədirlər. Ona görə də silahlı “dindarları”, islam tarixində 

yüksək mərtəbə tutan İmam Hüseyn adına terror təşkilatı 

yaradanları həqiqi inanclı insanlarımız, bütün konfessiya-

ların təmsilçiləri pisləməlidirlər. Terroru lənətləməlidirlər.  

Bəli, İranın casus şəbəkəsi ifşa olunur, lakin Azərbay-

can dövləti yüzlərcə vətəndaşımızı caynağına alan qüvvə-

lərin planlarının əksinə, qələbəni, əldə etdiyi hərbi-strateji 

yüksəklikləri daha da möhkəmləndirəcək. Azərbaycanın 

İsraildə səfirliyinin fəaliyyətə başlamasına “Hizbullah” 

təşkilatının verdiyi reaksiya ölkəmizi radikal cihadçı və 

din bayraqlı hərbi təşkilatlarla toqquşdurmaq üçün Qərblə 

region dövlətləri arasında müttəfiqliyi göstərir. 30 il 

ərzində işğala hər cür maliyyə, siyasi və hərbi dəstək ve-

rənlərin İrana qarşı apardıqları 40 illik savaşda Azərbay-

canı forposta çevirmək cəhdləri ortadadır. Lakin ölkəmiz 

heç vaxt 3-cü dövlətlərə qarşı əməliyyat qərargahı olma-

yıb və Ermənistan kimi 3-cü dövlətlərin hərbi bazasını 

ərazisində yerləşdirməyib.  

Vətəndaşlarımız terrora qarşı kəskin iradələrini göstə-

rirlər. Lakin “Hakimiyyət 1990-cı illərdə küçələrə çıxmaq 

mümkün deyil” şüarı ilə iqtidara gəlib indi də “vəziyyət 

eynidir” söyləyənlər hətta belə durumdan da siyasi 

mübarizə üçün istifadə edirlərsə, onların qəsdçilərdən heç 

bir fərqi yoxdur. Azərbaycan dövləti 30 ildə terrora qarşı 

mütəşəkkillik göstərib və 44 günlük müharibədə olduğu 

kimi, onları yenə də məğlub edəcək. Sağ olun.  

Sədrlik edən. Sağ olun. Əli Məsimli, buyurun. 

Ə.Məsimli.  Çox sağ olun, hörmətli sədr. Həmkarımız 

Fazil Mustafaya qarşı törədilən sui-qəsd, sözün həqiqi mə-

nasında, iyrənc bir terror aktıdır. O, təkcə Milli Məclisin 

üzvünə deyil, Milli Məclisin timsalında Azərbaycan 

dövlətinə qarşı yönəldilmiş bir terror aktıdır. Ona görə 

qətiyyətlə pisləyirik. Bunun məqsədi bilavasitə Azərbay-

canda xof və inamsızlıq yaratmaq, təhlükəli bir situasiya-

nın yarandığına siqnal vermək və sair istiqamətlərdə 

mesajlar idi. Amma həmin mesajlar əks effekt verdi. 

Azərbaycan cəmiyyəti toparlandı, aidiyyəti orqanlar isə 

qısa zaman kəsiyində öz professional vəzifələrini yüksək 

səviyyədə yerinə yetirməklə bu terrorun təşkilatçılarını, 

iştirakçılarını ifşa etməyə nail oldu. Güman edirik ki, bu 

proses bu cür qurumların, bu cür dəstələrin, bu cür 

şəbəkələrin axırına çıxana qədər davam etdiriləcək. Fazil 

Mustafaya Tanrıdan şəfa diləyirik, tezliklə sağalıb 

fəaliyyətini davam etməsini arzulayıram.  

Eyni zamanda, bir məqamı da qeyd eləmək istəyirəm 

ki, indi 4 günlük müharibədən, Aprel döyüşlərindən 7 il 

keçir. Aprel döyüşləri Azərbaycanın sonrakı mərhələlərdə 

şanlı qələbəsinə yol açan döyüşlər oldu. Bu, Azərbaycanın 

hər cəhətdən üstünlüyünü nümayiş elətdirdi. Eyni 

zamanda, həm Ermənistana, həm də onun havadarlarına 

bir dərs kimi bir neçə mesaj da vermiş oldu. Həmin me-

sajlardan biri ondan ibarət idi ki, əgər beynəlxalq qa-

nunvericilikdə nəzərdə tutulduğu kimi, Ermənistan Azər-

baycan torpaqlarını qeyd-şərtsiz işğaldan azad etməsə, o 

Aprel döyüşlərində düçar olduğu məğlubiyyətdən də daha 

ağır məğlubiyyətlərə düçar olacaq. Doğrudan da, buna 

fikir verməmək, bilavasitə havadarlarına arxayın olmaqla 

Azərbaycan torpaqlarını işğalda saxlamaqda davam etmək 

Ermənistana baha başa gəldi. Azərbaycan Ordusu beynəl-

xalq hüquq normalarına və BMT-nin müvafiq sənədlərinə 

uyğun surətdə öz torpaqlarını işğaldan azad etdi.  

Bu işğaldan azadetmə nəticəsində bir məqamı xüsusi 

qeyd etmək istərdim. Artıq təkcə Ermənistana deyil, onun 

havadarlarına da bir mesaj vermək lazımdır ki, daşları 

yığmaq zamanıdır. Azərbaycan daşı daş üstə qalmayan bir 

ərazini işğaldan azad edib, orada əməkdaşlıq üçün şərait 

yaradıb. Eyni zamanda, zaman keçdikcə bizim Vətən 

müharibəsindəki qələbəmizin həm regionda, həm də 

dünyada nə qədər böyük əhəmiyyət kəsb edəcəyini bütün 

dünyaya bəyan edəcək. Ona görə də Ermənistan və hava-

darları müxtəlif... 

Sədrlik edən. Sağ olun. Elşad Mirbəşir oğlu. Buyurun, 

Elşad müəllim. 

E.Mirbəşir oğlu. Təşəkkür edirəm.  Hörmətli Əli 

müəllim, hörmətli həmkarlar. Desək ki, dövlətin, millətin 

gələcəyi, təhlükəsizliyi bugünkü gənc nəslin tərbiyələn-

dirilməsindən, yetişdirilməsindən birbaşa asılıdır, yeni nə 

isə səsləndirmiş olmarıq. Nəzərə almaq lazımdır ki, 

müasir dövrdə xüsusi ilə aktuallıq kəsb edən məsələlərdən 

biri də məhz uşaq və yeniyetmələrə yönəlik kontentlərin 

formalaşdırılmasından ibarətdir. Təəssüflə qeyd etmək 

lazımdır ki, son dövrlərdə Azərbaycanda nə audiovizual 

materiallar formasında, nə də elektron, rəqəmsal kontent 

formasında məhz ünvanlı olaraq, sözügedən nəsillərə 

yönəlik hansısa materiallar hazırlanmır və yaxud olduqca 

zəif hazırlanır. Bu da, təbii ki, uşaqlarımızın, yeniyet-

mələrimizin kənar dəyərləri mənimsəmələrini, kənar mə-

dəniyyət elementlərinin onlarda kök salmasına öz təsirini 

göstərməsini şərtləndirir. Bir daha qeyd etmək istəyirəm 

ki, bu, həm də təhlükəsizlik məsələsidir. Bu məsələdə çox 

diqqətli olmaq lazımdır.  

Məsələn, 4 günlük Aprel döyüşləri Azərbaycan Res-

publikasının Prezidenti, müzəffər Ali Baş Komandan 

cənab  İlham Əliyevin rəhbərliyi altında Azərbaycan Or-

dusunun 2020-ci il Vətən müharibəsində şanlı qələbəsinin 

bir anonsu idi. Bununla bağlı milli tarixi yaddaşın 

formalaşdırılması istiqamətində, hesab edirəm ki, çox da 

böyük işlər görməmişik. Bu baxımdan, buradan məsləhət 

bilmək, səslənmək istəyərdim ki, uşaqlarımıza, yeniyet-

mələrimizə, gənclərə yönəlik audiovizual materialların 

hazırlanmasına xüsusi diqqət yetirmək lazımdır. Yəni 

filmlər çəkilməlidir, sənədləşdirilməlidir, onlar rəqəmsal 

kontentlər formasında  uşaqlara aşılanmalıdır ki, onlara ilk 

günlərdən vətənpərvərlik hissləri aşılanmış, formalaşmış 

olsun. Belə olan halda uşaqlarda artıq ilkin vətəndaşlıq 

mövqeyi formalaşacaq. Onlar kənar təsirlərə məruz qal-

mayacaqlar. Təbii ki, gələcəkdə də təhlükəsizliyimizlə 

bağlı bir sıra məsələlər artıq bəri başdan həllini tapmış ola-

caq. Biz sözügedən istiqamətdə fəaliyyətsizlik göstəririksə, 

təbii ki, bu fəaliyyətsizliyimizin yeri başqaları tərəfindən 

çox məharətlə doldurulur. Bu baxımdan, bir daha çağırış 

etmək istəyirəm ki, uşaqlara və yeniyetmələrə yönəlik 

audiovizual materialların hazırlanması dövlətimiz tərəfin-

dən xüsusi maliyyələşdirilməlidir və bu, ayrıca bir fəaliy-

yət istiqaməti kimi nəzərdə tutulmalıdır. Çox sağ olun.  

Sədrlik edən. Sağ olun. Aydın Mirzəzadə, buyurun.  

A.Mirzəzadə. Təşəkkür edirəm, Əli müəllim. Bu 

günlər deputat həmkarımız Fazil Mustafaya qarşı terror 

aktının törədilməsi təkcə Azərbaycanda deyil, dünya me-

diasında da böyük əks-səda doğurdu və prinsip etibarı ilə 

bu hadisə ilə hər kəsin iç üzü açıldı. Düşmənlər sevindilər 

və hədəfin haradan sifariş edildiyi çox aydın göründü. 

Dostlar isə bu hadisəni pisləyərək Azərbaycanın yanında 

olduqlarını bir daha nümayiş etdirdilər.  

Mən o fikirlə razıyam ki, bu, Fazil Mustafaya atılan 

güllədən daha çox, Azərbaycana atılan güllə idi. Bu, hər 

bir deputata, hər bir danışan şəxsə, Azərbaycan maraq-

larını müdafiə edən tribunalara atılan güllə idi. Məqsəd 

Azərbaycanı qorxutmaq, Azərbaycanı suveren hüquqların-

dan məhrum etmək, Azərbaycanı xaricin təsiri altında yeni 

bir müstəmləkə formasına salmaqdan ibarətdir. Azərbay-

canı Ermənistanla münasibətlərdə öz milli maraqlarından 

çəkinməyə məcbur etməkdən ötrü atılan bir güllə idi. Heç 

də təsadüfi deyil, martın 25-dən Azərbaycan Silahlı 

Qüvvələri Azərbaycan ərazisində öz suveren hüquqlarına 

uyğun olaraq, Laçın dəhlizi ətrafında yüksəklikləri nəzarət 

altına götürürlər. Üstündən 3 gün keçdikdən sonra isə 

deputat həmkarımıza qarşı terror aktı törədilir. Mən 

bunların arasında bir bağlılıq tapıram. Hesab edirəm ki, 

məqsəd ilk növbədə Azərbaycanı bundan sonra da öz 

hüquqlarını müdafiə etməkdən çəkindirməkdən ibarətdir. 

Amma çox böyük səhv etdilər. Onlar  çaşdılar, bilmədilər 

ki, belə hadisələr Azərbaycanı qorxuda bilməz. Əksinə, 

Azərbaycan birləşdi. Azərbaycan öz gücünü göstərdi, 

Azərbaycan heç kəsin qarşısında baş əyməyəcəyini bir 

daha sübut etdi.  

Dünən hər birimiz sosial şəbəkələrdə, saytlarda yüksək-

liklərlə yanaşı, işğaldan azad edilən iki kəndimizin də 

görüntülərinə baxdıq. Əslində, bu, Vətən müharibəsindən 

sonra azad edilən ərazilərdən heç nə ilə fərqlənmir. Yenə 

dağıdılmış evlər, dağıdılmış kommunikasiyalar, bərbad 

vəziyyətə salınmış ərazi. Amma heç bir şübhə olmasın ki, 

qısa bir zamandan sonra bütün ərazilərimiz kimi, Şuşanın 

bu iki kəndi də cənnətə dönəcək. Əgər işğalçılar öz bar-

barlığını, vəhşiliyini göstərirdisə, Azərbaycan öz sivilli-

yini göstərir. Bu gün işğalçının yanında duran işğalçıdan 

heç nə ilə fərqlənmir. Bu gün Ermənistanın maraqlarını öz 

maraqları elan edən ermənidən daha çox Azərbaycana 

düşmən olmuş olur. Azərbaycanı qorxutmaq olmaz və 

hesab edirəm ki, Azərbaycanın düşmənləri, Azərbaycana 

güllə atmaq istəyənlər bilməlidirlər ki, Azərbaycan 200 

ildən sonra qazandığı müstəqilliyini öz canı, öz hərəkəti, 

öz fəaliyyəti ilə həmişə qoruyacaqdır.  

Sədrlik edən. Sağ olun. Sahib Alıyev, buyurun.  

S.Alıyev. Təşəkkür edirəm. Hörmətli Əli müəllim, əziz 

həmkarlar. Bizlərdən biri – dəyərli Fazil Mustafaya qarşı 

sui-qəsd cəhdi, bunun səbəbləri, onda əli olanların bəlli bir 

hissəsinin həbsləri və baş verən olaya cəmiyyətin reaksi-

yası haqda mən də bir neçə kəlmə fikir bildirmək istəyi-

rəm. Öncə onu deyim ki, bu terror aktı müstəqillik 

qazanandan bizə qarşı əvvəl bir az örtülü, İkinci Qarabağ 

savaşından sonra isə açıq şəkildə yeridilən düşmənçilik 

siyasətinin tərkib hissəsidir.  

Yəni sərhədlərimiz boyunca keçirilən hərbi təlimlərin, 

haylara hətta onların özlərində belə təəccüb və tərəddüd 

doğuran təkidli dəstək təkliflərinin, Tehrandakı səfirliyi-

mizdə törədilən terrorun, dayanmadan bura narkotik 

maddələrin göndərilməsi kimi təxribatların arxasında 

hansı niyyət gizlənirsə, haqqında danışdığımız olayda da 

məqsəd eyni olub.  

Amma bu terror aktını planlaşdıranların tez bir za-

manda təsbit edilmələri, icraçıların artıq tutulmaları faktı 

da göstərdi ki, Tehran rejimi öz məqsədinə çatmayacaq, 

Azərbaycanı yolundan döndərə bilməyəcək, dövlətimizə 

qarşı yönələn təxribatlarının qarşısı qətiyyətlə alınacaq, 

buradakı nökərləri qanunun sərt üzünü də görəcəklər.  

Güc strukturlarımızı, ilk növbədə də Dövlət Təhlükə-

sizliyi Xidmətinin əməkdaşlarını göstərdikləri yüksək pe-

şəkarlığa görə alqışlayıram. Onlar sözügedən terror aktı-

nın arxasında duran ölkənin bəlli strukturlarından nəinki 

peşəkarlıqda, prinsipiallıqda, əzm və təəssübdə də üstün-

lüklərini göstərdilər ki, fikrimcə, bu da bizim dövlət 

idarəçilik modelimizin əmmaməli rejiminkindən nə qədər 

mütərəqqidirsə, bir o qədər də mükəmməl olmasının növ-

bəti təsdiqidir. 

Çox istərdim ki, cəmiyyətin də İran rəhbərliyinin Azər-

baycana qarşı yeritdiyi siyasətə yanaşması tam adekvat 

olsun. Hələ qəflət yuxusunda yatanlar da anlasın ki, Fazil 

Mustafaya atılan güllə təkcə ona deyil, savaşda qazandı-

ğımız zəfərə, dövlətimizin güclənməsinə, əmin-amanlığı-

mıza, səngərdəki əsgərimizə, hər birimizə yönəlmişdi. 

İnanclılarımız artıq dərk etməlidirlər ki, yaratdıqları terror 

şəbəkələrinə peyğəmbərimizin doğmalarının adlarını 

verənlər, xalqımızı narkotik dumanında boğmağa köklə-

nənlər Quranın buyurduğu yox, babaları Həsən Sabbahın 

yoluyla gedirlər. Onlar sanki “din tiryəkdir” deyən Karl 

Marksa əməlləri ilə haqq qazandırmağa çalışırlar. Belələ-

rindən uzaq durulmalı, nökərlərinə yerləri göstərilməlidir! 

Terroru, terrorçuları, onların sponsorlarını, muzd qar-

şılığında Azərbaycanın düşmənlərinə mediada, sosial şəbə-

kədə açıq və dolayı dəstək verən, cəmiyyətimizi çaşdırmağa 

çalışanları lənətləyir, diqqətinizə görə təşəkkür edirəm! 

Sədrlik edən. Sağ olun. Razi Nurullayev, buyurun.  

R.Nurullayev. Hörmətli Əli müəllim, hörmətli deputat 

həmkarlar. İranın Azərbaycan dövlətinə, vətəndaşlarına, 

xalqına qarşı yürütdüyü qərəzli və düşmənçilik siyasətini 

şiddətlə qınayıram. Təəssüflə deməliyik ki, o, aramızda 

olan körpüləri Tehranda səfirliyimizdə törətdiyi terror və 

deputat Fazil Mustafanın həyatına sui-qəsd aktı törət-

məklə, demək olar ki, tam yandırıb. Hələ də ölkəmizdə 

siyasi stabilliyin, əmin-amanlığın pozulması üçün daimi 

fəaliyyətdədir.  

Dövlətləri birləşdirən körpülərin iki tərəfi olur. Onlar 

öz tərəflərinə düşən hissəni yandırsalar da, biz öz tə-

rəfimizdə olan hissəni qoruyub saxlamağa cəhd edirik. Bu 

da bizim dövlətimizin daha müdrik olması, region ölkə-

lərinin maraqlarını və çıxarlarını nəzərə almaq istəyimiz-

dən irəli gəlir. İranın dövlətçilik tarixi qədim olsa da, 

müasir düşüncə tərzi çox primitivdir. Apardığı geopolitik 

siyasət isə arxaikdir. İran dövləti bizə göz dağı olaraq, 

torpaqlarımıza təcavüz edən və bu gün də militarist siyasət 

yürüdən Ermənistanla nümayişkaranə tərəfdaşlıq edir və 

bunu siyasi alət kimi bizə qarşı istifadə edir. Özünün bu 

cür düşmənçilik siyasətinin müqabilində isə bizim İsrail 

ilə dostluğumuza və səfirlik açmağımıza qısqanclıq və 

düşmənçilik prizmasından yanaşır. Necə yəni sənə olar, 

bizə yox? Ümumiyyətlə, başa düşə bilmirəm ki, qonşu 

dövlətlərdə bu özünü böyük qardaş kimi aparmaq hissi 

niyə günü-gündən güclənir. Axı, müasir insan niyə feodal 

təfəkkürünə geridönüş etsin? Biz hansı əsrdə və zamanda 

yaşayırıq? Azərbaycan dövləti üçün böyük və kiçik qardaş 

prinsipi yoxdur. Sadəcə, qardaş ölkə, dost ölkə, qardaş 

xalq və dost xalq prinsipləri var.  

İranla qonşuluq münasibətlərinin qurulması üçün gərək 

bu dövlət bizə qarşı əsassız hədələrini, təhqir və hücum-

larını kənara qoysun, Tehranda səfirliyimizə qarşı törət-

diyi terror aktına və deputat Fazil Mustafanın həyatına 

qarşı təşkil etdiyi sui-qəsdə görə üzr istəsin. Yalnız bu 

halda münasibətlərin tezliklə normallaşması baş verə bilər. 

Əks halda, bu düşmənçilik heç bir tərəfə, xüsusən də on-

lara xeyir gətirməyəcəkdir, bunu da bilsinlər. Mən deputat 

həmkarım Fazil Mustafaya acil şəfalar diləyirəm.  

Sədrlik edən. Sağ olun. Hikmət Məmmədov, buyurun.  

H.Məmmədov. Hörmətli Əli müəllim, hörmətli millət 

vəkilləri həmkarlarım. İrandakı bəzi dini və dövlət dairə-

ləri Azərbaycana qarşı 3 cür müharibə aparır. Bunlardan 

biri tiryək müharibəsidir, ikincisi, dini, ideoloji müharibə-

dir, üçüncüsü isə, birbaşa terror müharibəsidir. Nəzərinizə 

çatdırım ki, bu müharibənin 1000 il yaşı var. Həsən 

Sabbah Ələmut qalasında gizlənib necə Nizamülmülkə 

qarşı, Məlikşaha qarşı siyasi qətllər sifariş verirdisə, bu 

gün də Həsən Sabbahın nəvələri, ələmutçular Azərbay-

candakı milli mənafeyimizi qoruyan siyasətçilərə qarşı 

terror sifariş edirlər. Çox hörmətli millət vəkilimiz Fazil 

Mustafa, əslində, Azərbaycanın maraqlarını qoruyan, eyni 

zamanda, həm də böyük bir müxalifət partiyasının sədri 

olan bir siyasətçimiz idi. Ona görə də Fazil Mustafaya qar-

şı törədilən bu sui-qəsdi Azərbaycana qarşı 1000 ildən 

çoxdur  davam edən, bax, bu terror müharibəsinin növbəti 

həlqəsi kimi qiymətləndirməliyik və tarixi yaddaşımızı ye-

niləməliyik ki, bunun səbəbləri nədir. Bunu təhlil etməliyik 

və haradan və nə üçün başladığını geniş təbliğ etməliyik.  

Dəyərli millət vəkillərimiz, terrorun məqsədi Azərbay-

canda bir ictimai xof yaradaraq, dövlətimizi, millətimizi, 

Prezidentimizin həyata keçirdiyi siyasəti müdafiə edənləri 

qorxutmaq idi. Ancaq intellektual və yetkin Azərbaycan 

cəmiyyəti terrordan sonra daha gur səslə özümüzü 

müdafiə etməyə başladı. Bu, bir daha Azərbaycan xalqının 

öz lideri ətrafında sıx birləşməsinin növbəti nümunəsi idi. 

Əlbəttə ki, Azərbaycan cəmiyyəti savadlı cəmiyyət olmaq-

la terrorun haradan gəldiyi ilə bağlı rəsmi versiya olma-

dan, özünün ictimai kompasından ünvanı dəqiq göstərdi. 

Mən savadlı Azərbaycan cəmiyyəti deyəndə bu cəmiyyəti 

nəzərdə tuturam. Dərhal, istər sosial şəbəkələrdə, istər 

mediada, istərsə də ümumiyyətlə, cəmiyyətdə terrorun 

haradan gəlməsi ilə bağlı versiya irəli sürdü və əlbəttə ki, 

sonra rəsmi versiya da bunu təsdiq etdi. Buna görə xaş-

xaşilərə qarşı, – bu da 1000 ildir davam edir, – mübarizə 

apardığına görə Azərbaycan Respublikasının Daxili İşlər 

Nazirliyinə, terrora qarşı mübarizə apardığına görə Dövlət 

Təhlükəsizliyi Xidmətinə, Sərhəd Qoşunlarına təşəkkür 

edirəm. Biz hər gün efirdə onu görürük ki, bax, bu terror 

və müharibə vasitələrinə qarşı Azərbaycan, sözün əsl 

mənasında, müharibə aparır.  

Hörmətli millət vəkilləri, bu gün Beynəlxalq Mina Xə-

bərdarlığı Günüdür. Azərbaycana qarşı mina terroru bu 

gün də davam edir. Mən həm möminlərimizi və həqiqi 

müsəlmanlarımızı dəvət edirəm ki, artıq rəsmi versiyada 

qeyd olunduğu kimi, Qumdan qaynaqlanan bu ideoloji 

mübarizəyə...   

Sədrlik edən. Sağ olun, Hikmət müəllim.  

Hörmətli deputat həmkarlar, artıq 10 nəfər çıxış edə 

bildi. Amma eyni zamanda, Siyavuş müəllim, bilirəm, Siz 

öncə yazılmışdınız və indi Sizə şərait yaradacağam. Sonda 

isə Ziyafət müəllim Müdafiə, təhlükəsizlik və korrupsiya 

ilə mübarizə komitəsinin sədri kimi öz fikrini bildirəcək 

və yekunlaşdıracağıq. Buyurun, Siyavuş müəllim.  

S.Novruzov. Təşəkkür edirəm. Hörmətli Əli müəllim, 

hörmətli deputatlar. Mən də deputat həmkarlarımın dedi-

yinə qoşuluram, həmkarımıza qarşı olan terror aktını 

Azərbaycan dövlətinə qarşı terror aktı kimi qiymətləndi-

rirəm. Qeyd etmək istəyirəm ki, biz burada öz möv-

qeyimizi ortaya qoymalıyıq. Təbii ki, burada deyilənlərin 

hamısı dəfələrlə deyilibdir, bəllidir. Amma biz bundan 

sonra nə etməliyik, bundan sonra hansı addımı atmalıyıq, 

bundan sonra hansı işləri görməliyik?  

Həzrət Əlinin gözəl bir fikri var, deyir: “Əqidəsi olma-

yan insanın inancı və inamı olmaz”. Bəli, bu terror aktını 

həyata keçirən dövlət də, onu həyata keçirənlər də, İranın 

da və onun əlaltılarının da nə əqidəsi var, nə inancı var, nə 

də inamı var. Amma burada oturan insanlar əqidəli, 

inanclı, inamlı insanlardır. Bu insanlar Azərbaycanın müs-

təqilliyinə inanan və müdafiə edən insanlardır. Bu insanlar 

Azərbaycan xalqına, Azərbaycan dövlətinə inanan, 

Azərbaycanın Ali Baş Komandanına, Prezidentinə inanan 

insanlardır, onun ətrafında sıx birləşənlərdir.  

Əgər bu terror aktı ilə bizim gözümüzü qorxutmaq is-

təyirlərsə, çox səhvə yol verirlər. Bizim üzərimizə çox qo-

şunlar gəlib. Sovet qoşunları da gəlib. 5 dəfə Azərbay-

canda dövlət çevrilişi etməyə başqa-başqa dövlətlər 

vasitəsi ilə cəhd göstərilibdir. Bu gün Azərbaycan xalqı 

Ulu Öndərin qoyduğu xətlə, Azərbaycan Prezidentinin 

apardığı siyasətlə nəfəs alır. Xaricdə, daxildə oturan, 

antimilli şurada olan, qeyri qruplarda birləşənlər heç də 

sevinməsinlər ki, bundan özlərinə hansısa nailiyyət əldə 

edəcəklər və o təhqirləri, fikirləri, sualları ilə insanları 

çaşdıracaqlar. Biz öz əqidəmizlə Prezidentin müsəlləh 

əsgəriyik. Bu gün biz burada öz fəaliyyətimizlə də, sabah 

lazım olacaqsa, cəbhə bölgəsində, İranla sərhəddə də, 

İrana qarşı da, – bu gün Naxçıvan ərazisinə İran qoşun 

yığıbdır, – o ərazilərdə də döyüşməyə tam hazırıq. Bir 

əsgər kimi, bir siyasətçi kimi, bir dövlət nümayəndəsi 

kimi Prezidentimizin ətrafındayıq. Qoy bilsinlər, qulaq-

larını açıb eşitsinlər ki, Azərbaycan 1990-cı ilin Azərbay-

canı deyil. Kimə isə güllə atdı, kim isə qaçıb gizlənəcək-

dir. Azərbaycanın güclü dövlət rəhbəri var, Azərbaycanın 

güclü komandası var.  

Bu gün hüquq mühafizə orqanlarına təşəkkür edirik ki, 

operativ şəkildə bu məsələləri həll edib və bundan sonra 

da həll olunacaqdır. İranın əlaltılarına, başqa dövlətin əlal-

tılarına da xəbərdarlıq edirik ki, özlərini yığışdırsınlar. Bu 

torpağın ərazisində yaşayırsınız və bilin ki, bizim də kifa-

yət qədər gücümüz və qüvvəmiz var. Təşəkkür edirəm.  

Sədrlik edən. Sağ olun. Müdafiə, təhlükəsizlik və kor-

rupsiya ilə mübarizə komitəsinin sədri Ziyafət müəllim, 

buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Çox sağ olun, hörmətli Əli müəllim. Hörmətli həmkar-

lar, sözsüz ki, mən də həmkarımız Fazil Mustafaya qarşı 

olan terror aktını qətiyyətlə pisləyirəm. İran xüsusi xidmət 

orqanlarının bu növbəti təxribatını, eyni zamanda, bütöv-

lükdə, İranda olan bir çox rəhbər işçilərin Azərbaycana 

olan düşmən münasibətini qətiyyətlə pisləyirəm. İranın 

Azərbaycana münasibətinin  kökündə nə dayanır?  

Birincisi, İran Azərbaycanın müstəqilliyini heç cür 

həzm edə bilmir. Dövlət müstəqilliyi əldə etdiyimizdən bu 

yana biz İran tərəfindən bu cür münasibətlər görmüşük. 

Mən sizin yadınıza salıram, rəhmətlik Ziya Bünyadovun 

qətli, sifariş İrandan gəlmişdi. Sonra bizim bir jurna-

listimiz var idi, Rafiq Tağı. Onun qətlinin də sifarişi İran-

dan gəlmişdi. Bax, indi də bizim hörmətli həmkarımıza 

qarşı olan belə bir qəsd.  

İkincisi, İranın xoşuna gəlməyən nədir? Azərbaycan 

müstəqil siyasət aparır, xarici və daxili siyasət. Bu, İrana 

sərf etmir. İranın həzm etmədiyi bir məsələ də 

Azərbaycanın Zəfəridir, İkinci Qarabağ müharibəsində 

onun qələbəsidir. Bizə tez-tez bəyanatlar verirlər ki, biz 

heç cür imkan verə bilmərik, Qafqazda coğrafiya, sərhəd-

lər dəyişsin və ilaxır və sair. Soruşulur, 30 il ərzində işğal 

altında olan Azərbaycan torpaqlarının 132 kilometri İranla 

həmsərhəd idi. Nə üçün bir dəfə səsinizi çıxarıb Ermənis-

tana demədiniz ki, axı, bu sərhədləri dəyişmək olmaz.  

Qarabağ ərazisində 67 məsciddən 65-i dağıdıldı. Bu, 

İslam dəyəridir, İslam abidəsidir, bütövlükdə İslam 

aləminin tarixi abidələridir. Nə üçün bir dəfə səsinizi 

çıxarmadınız? Demədiniz ki, siz İslama qarşı niyə bu 

qədər qəddarlıq edirsiniz? Niyə bu qədər hörmətsizlik 

edirsiniz? Nə üçün İslam məscidlərində siz donuz 

saxlayırsınız, inək saxlayırsınız? Amma əksinə, biz İranın 

Ermənistanla dostluğunu gördük. Atalarda bir misal var, 

deyir, “dostunu göstər, deyim, sən kimsən”. Əgər siz belə 

bir terrorçu dövlətlə dostluq edirsinizsə, deməli, bu 

terrorun İrandan gəlməsində qeyri-adi bir şey yoxdur. 

Çünki bunların mahiyyətində bu var.  

Buna görə mən bir daha buradan bəyan etmək istəyirəm 

ki, belə tuzaklar, Azərbaycanın ictimai-siyasi xadimlərinə, 

Azərbaycana qarşı belə tuzaklar heç bir nəticə vermə-

yəcək. Azərbaycanın təhlükəsizliyi çox etibarlı əllərdədir 

və bu tuzaklar, bu oyunlar Azərbaycana qarşı bu tuzakları 

quranların elə öz başlarında çatlayacaq. Təşəkkür edirəm, 

sağ olun.  

Sədrlik edən. Çox sağ olun, hörmətli Ziyafət müəllim. 

Hörmətli deputat həmkarlar, bu dəyərli fikirlərinizə görə 

təşəkkür edirik. Həqiqətən də, Azərbaycan hüquq müha-

fizə orqanları qısa zaman çərçivəsində həmkarımız Fazil 

Mustafaya qarşı törədilmiş hadisəyə hüquqi qiymət 

vermiş, o, terror aktı kimi dəyərləndirilmişdir. Eyni za-

manda, sizlər, dəyərli deputatlar həm bu gün çıxışlarınız-

da, həm də mediadakı çıxışlarınızda  bu məsələyə siyasi 

qiymət vermisiniz. O da hamımıza məlumdur ki, Fazil 

Mustafanın sağlamlığı cənab Prezidentin, hörmətli Birinci 

vitse-prezidentin daim diqqətində olmuşdur. ABŞ-dan 

səfərdən qayıtdıqdan sonra Milli Məclisin sədri hörmətli 

Sahibə xanım da ona baş çəkmişdir, səhhəti ilə maraq-

lanmışdır. Hadisə baş verən andan indiyə qədər onun 

bütün deputat həmkarları da daim Fazil Mustafanı diq-

qətdə saxlayırlar. Sözsüz, biz tam əminik ki, bu hadisəni 

törədənlər, həm icraçıları, həm həm də təşkilatçıları layiqli 

cəzalarına çatacaqlar. Hər birinizə təşəkkür edirəm.  

İndi isə gündəliyimizin 1-ci məsələsinə keçirik. Hör-

mətli deputat həmkarlar, bu gün siz, eyni zamanda, mü-

zakirələr zamanı bu fikirləri də səsləndirdiniz ki, Azərbay-

cana qarşı həm də xaricdən qarayaxma kampaniyaları 

həyata keçirilir. Bunun bir hissəsi də Fransadan həyata 

keçirilir. 2023-cü ilin martın 16-da Fransa Respublikasının 

Senatında keçirilmiş “konfransda” Azərbaycana qarşı 

növbəti düşmənçilik və qarayaxma kampaniyası həyata 

keçirilmişdir. Bu hamımıza məlumdur və hesab edirəm ki, 

Azərbaycan parlamenti də bu hadisəyə adekvat münasi-

bətini bildirməlidir. Gündəliyimizin 1-ci məsələsi məhz 

bununla bağlıdır. Xahiş edirəm, yazılasınız. Elşən Musa-

yev, buyurun.  

E.Musayev. Təşəkkür edirəm, Əli müəllim. Hər kəsi 

salamlayıram və mövzuya keçid almaq istəyirəm. Təbii ki, 

bu gün mən Fransanın növbəti riyakarlığı haqqında da-

nışacağam. O riyakarlıq ki, 2023-cü il martın 16-da daha  

residiv formada təkrarlanıb, Azərbaycanın suveren hüquq-

larına qarşı yönəlib və ölkənin Senatında zühur edib, 

üstəlik, konfrans adı ilə. Elə “konfrans” ifadəsinin özün-

dən də başlayım.  Biz görmüşük, normal parlamentlərdə 

iclas keçirirlər. Amma fransızlar konfrans keçirirlər. Daha 

dəqiq söyləsəm, konfrans adı ilə məzhəkə qururlar, təlxək 

məclisləri ərsəyə gətirirlər. Dərd-sərləri isə Azərbaycandır.  

44 günlük müharibədən əvvəl, müharibənin gedişində, 

sonra ortaya hansı simasız  mövqe qoymuşdularsa, eyni 

mövqeni indi də hər vəchlə davam etdirirlər. Elə ancaq 

Korsika məsələsinə görə abırına kor olası kəslər Qa-

rabağda insan hüquq və azadlıqlarının “dərdini” çəkirlər.  

Müstəmləkəçilik siyasətinin baniləri, tarixin bütün 

dövrlərində işğalın da,  qəsbkarlığın da elmi nəzəriyyəsini 

yazanlar, öz ölkəsində fərqli etnik və dini mənsubiyyətdən 

olanların anasını ağlar günə qoyanlar bu gün utanmazca, 

abırsızca oturub min kilometrlərcə uzağın təhlükəsizlik 

məsələsini həll etməyə çalışırlar, təbii, öz aləmlərində. Bu 

aləm o qədər codlaşıb, dəyərsizləşib ki, bir vaxtlar işğal 

dövründə Şuşada oynadıqları yallının xiffəti qara qəlb-

lərində elə qalıb, özlərini saxlaya bilmirlər.  Nifrət püskü-

rürlər, kabus görürlər. Ona görə də milli simvolları olan 

xoruzun banlama səsi artıq həyət-bacadan deyil, daha ali 

məqamlardan, məkanlardan gəlir.  

Hörmətli həmkarlar, biz bilirik ki, bunlar erməni ilə 

bacıdırlar, yəni onun fərqindəyik. Hansı əqidəyə, hansı 

xislətə sahib olmaqlarının isə ikiqat fərqindəyik. Yan-

larında, ətraflarında bir istiqamətverici başıpapaqlının ol-

mamasının üçqat fərqindəyik. Amma bir söz var, deyirlər, 

ən böyük biqeyrətin də bir gün çaşıb qeyrətə gəlməsi olur. 

Bunlarda bu da yoxdur. Ona görə nadanca üzümüzə du-

rurlar, Azərbaycana çamır atırlar, dil uzadırlar və anlamır-

lar ki, bir dövlətin haqqına girmək, bir dövlətin suveren-

liyini hədələmək bu dünyada mövcud olan əxlaqsızlığın, 

tərbiyəsizliyin ən böyük zirvəsidir. Diqqətinizə görə min-

nətdaram.      

Sədrlik edən. Sağ olun. Soltan Məmmədov, buyurun.  

S.Məmmədov. Hörmətli Əli müəllim, hörmətli həm-

karlar, dəyərli media nümayəndələri. Fransa Senatında 

martın 16-da növbəti dəfə Azərbaycanın suverenliyinə və 

ərazi bütövlüyünə qarşı yönəlmiş, beynəlxalq hüquqa açıq 

hörmətsizlik ifadə edən konfrans keçirilib. Təəssüf hissi 

ilə vurğulamaq istərdim ki, Fransa 44 günlük müharibə 

zamanı olduğu kimi, müharibədən sonra da Azərbaycanla 

bağlı qərəzli siyasətini davam etdirir. Cənubi Qafqazda 

yaranmış yeni reallıqlar, Azərbaycanla Ermənistan arasın-

da münasibətlərin normallaşması istiqamətində irəli sürü-

lən təşəbbüslər fonunda Senatda bu cür tədbirlərin təşkili 

regionda sülhü, sabitliyi pozmağa yönəlib.     

Azərbaycan parlamentində dəfələrcə Fransanın ikili 

standart siyasətinə son qoyulması ilə bağlı çağırışlar  

edilib. Lakin görünür, fransalı həmkarlarımız bu çağırış-

ların siyasi əhəmiyyətini düzgün qiymətləndirə bilmirlər. 

Fransa Avropa məkanında milli azlıqlara məxsus şəxslərin 

hüquqlarının mühafizəsi sahəsində ən fundamental sənəd-

lərdən biri hesab olunan  “Milli azlıqların müdafiəsi haq-

qında Çərçivə Konvensiyası”nı  indiyə qədər imzala-

mayıb. Bununla yanaşı, Avropa Şurasının “Regional dillər 

və ya azlıqların dilləri haqqında Avropa Xartiyası”nı 

ratifikasiya etməyib. Bu, əslində, Fransanın milli azlıq-

ların hüquqlarına yanaşmasını əks etdirən faktlardır. Belə 

bir ölkənin başqalarına etnik azlıqların hüquqları ilə bağlı 

irad bildirməyə mənəvi haqqı yoxdur. 

Fransa Milli Assambleyasında Azərbaycanla dostluq 

qrupu fəaliyyətə başlayıb. Milli Məclisin Azərbaycan–

Fransa parlamentlərarası əlaqələr üzrə işçi qrupu ilə 

ikitərəfli əməkdaşlığı inkişaf etdirmək məqsədi ilə müəy-

yən ideyalar, təkliflər irəli sürülür. İqtisadi, mədəni, hu-

manitar sahələrdə birgə layihələr həyata keçirmək niyyəti 

var. Fransa Senatında atılan bu cür addımlar əlaqələrin 

gələcəyinə dair ümidləri xeyli dərəcədə zəiflədir.  Bizim 

birgə layihələrimizin məramı həm də regionda sülhü 

təşviq etməkdir. Çünki indi nəinki Cənubi Qafqazda, 

ümumilikdə, beynəlxalq münasibətlər  sisteminin bu cür 

təşəbbüslərə daha çox ehtiyacı var. 

Dünyada mürəkkəb proseslərin cərəyan etdiyi, müxtəlif 

bölgələrdə minlərcə insan itkisinə səbəb olan ciddi 

toqquşmaların baş verdiyi indiki həssas məqamda Fransa 

sülh və əməkdaşlıq üçün çox böyük imkanların yarandığı 

Cənubi Qafqazda vəziyyəti dramatikləşdirməyə çalışır. Bu 

siyasət nə  Fransanın, nə də uzunmüddətli münaqişələrdən 

əziyyət çəkmiş region xalqlarının maraqlarına cavab verir. 

Əksinə, bölgəmizdə qeyri-sabitliyin artması nəticə etibarı 

ilə qlobal sülhə və təhlükəsizliyə də mənfi təsir göstərir.  

Fransa BMT Təhlükəsizlik Şurasının üzvü kimi qlobal 

təhlükəsizliyə məsuliyyət daşımalı olan ölkələrdən biridir. 

Fransa Senatının üzvləri, görünür, bu vacib məqamı da 

unudurlar. Azərbaycan dövləti bütün digər tərəfdaşları ilə 

münasibətdə olduğu kimi, Fransa  ilə əlaqələrdə də hər 

zaman səmimi, ardıcıl siyasət yürüdür. Biz Fransanın 

beynəlxalq münasibətlər sistemində rolunu bilirik. Lakin 

Azərbaycan öz milli maraqlarının sərhədlərini də dəqiq 

bilir və heç bir dövlətin bu sərhədləri keçməsinə imkan 

vermək niyyətində deyil. 

Fransa, nəhayət ki, indiyə qədər yürütdüyü təzyiq siya-

sətinin nəticə vermədiyini və bundan sonra da verməyə-

cəyini anlamalıdır.  Diqqətinizə görə təşəkkür edirəm.   

Sədrlik edən. Sağ olun. Musa Quliyev. Təklif, sual? 

Buyurun.  

M.Quliyev. Çox sağ olun, hörmətli Əli müəllim. 2 

təklifim var. Birinci, bəyanatın mətnini hazırlamaq və 

təqdim etməkdən ötrü komissiyanı yaradaq.  

İkinci təklifim də ondan ibarətdir ki, 5 dəqiqəyə keçək. 

Çünki danışmaq istəyən çoxdur, hamıya aid olsun.  

Sədrlik edən. Sağ olun, Musa müəllim. Mən onda tək-

lif edirəm, elə Azərbaycan–Fransa parlamentlərarası əla-

qələr üzrə işçi qrupunun rəhbəri Soltan müəllim özü ko-

missiyanın sədri olsun. Komissiyanın üzvlüyünə isə Zi-

yafət müəllim Əsgərovu, Elşən Musayevi, Əziz Ələk-

bərovu və Sevil Mikayılovanı təklif edirəm. Xahiş edirəm, 

komissiya artıq bəyanat layihəsinin hazırlanması ilə bağlı 

işinə başlasın.  

Müzakirələrimizə davam edirik. Rafael Hüseynov, 

buyurun.   

R.Hüseynov. Hörmətli Məclis, siyasət münasibətləri 

tənzimləmək qabiliyyətidir və heç vəchlə riyakarlıq demək 

deyildir.  Bu gün Fransanın öz vətəndaşlarına qarşı da, 

bizimlə – Azərbaycanla apardığı siyasəti də təpədən dır-

nağa riyakarlıqdan ibarətdir. Bizə münasibətdə həmin 

siyasətin riyakarlıq olduğunu biz görürük, deyirik və indi 

də rəsmi bəyanatımızı verəcəyik. Fransa iqtidarının öz 

vətəndaşlarına qarşı apardığı siyasətin riyakarlıq olduğunu 

isə fransızlar söyləyir.  

Mart ayının 23-də Avropa Şurası Parlament Assamble-

yasının komitə iclası bitəndən sonra Paris küçələrindən 

keçirdim. O gün küçələrdə, meydanlarda etiraz nümayiş-

lərinə çıxmış yüz minlərcə adam vardı. Bu etirazçılar 

Marseldə, Bordoda, Lionda, Nantda və digər şəhərlərdə 

Fransa üzrə milyondan çox idi. Nümayişçilər özləri etiraf 

edirdilər ki, bizi meydanlara, küçələrə çıxaran iqtidarın 

ikiüzlülüyü, sözünün bir, əməlinin başqa olmasıdır. Bunlar 

acı həqiqətlərdir və saysız sübutu var. İndiki Fransa iqtida-

rının bu  çöhrəsi bizə də onun erməni lobbisi ilə birliyin-

dən, erməni lobbisinin əlində oyuncağa çevrilən və apar-

dığı lax siyasətdən yaxşı bəllidir. Lax olanın bəd qoxu-

sunu isə gizlətmək mümkün deyildir. Biz rəsmi Fransanın 

Azərbaycana münasibətdə apardığı indiki erməniyə xoş 

siyasəti, Senatda durquzduğu separatizmə dəstək məzhə-

kələrini qətiyyətlə rədd edirik və bu gün ayağa qalxmış, 

hakimiyyətin riyakarlığına dözməyən Fransa vətəndaşları 

ilə də həmrəyliyimizi ucadan bəyan edirik. 

Fransa vətəndaşları deyərkən, indiki iqtidarın ana dili 

hüququndan məhrum etdiyi və bütün milli haqlarını tap-

daladığı, vaxtı ilə müstəqil olmuş korsikalılardan tutmuş 

ölkə konstitusiyası səviyyəsində dövlətin yeni müstəm-

ləkəçilik  siyasəti ilə üzləşən bütün milli azlıqları və əlbət-

tə ki, bütün fransızları nəzərdə tuturuq.  

Luvr Fransanın, Parisin rəmzidir. Martın 27-də Luvr 

qapandı. Eyfel Fransanın, Parisin rəmzidir. Martın 28-də 

Eyfel  qonaq üzünə bağlandı, işini dayandırdı. Bastiliya 

meydanı Fransanın, Parisin rəmzlərindəndir. Martın 23-də 

orada partlayış sədaları yüksəlirdi. Polis qüvvələri ən sərt 

şəkildə, rezin dəyənəklərlə, gözyaşardıcı qazla kütləni 

əzirdi. Fransa, Paris bu gün düşündürücü bir yubiley 

qarşısındadır. Düz 55 il əvvəl, 1968-ci ilin aprelində, 

mayında Fransa tələbələri qalxmışdı, ölkə qaynayırdı. Bu 

gün isə etirazlara Fransa cəmiyyətinin bütün təbəqələri 

qoşulub. O vaxt, 1968-ci ildə iğtişaş və etirazlar də-

yişikliklərə, növbədənkənar seçkilərə gətirib çıxardı. O 

zaman Fransanı böhrandan xilas etməyə qadir olan De 

Qoll var idi.  Bu gün Fransanın De Qollu yoxdur.  

Martın 24-də Fransa yığması hollandlarla oynayırdı. 

Bütün idman meydançası “qol” qışqırmırdı, “Makron, get” 

bağırırdı. Bunlar çox həyəcanlı əlamətlərdir. Odur ki, 

rəsmi Fransa nəticə çıxarmalıdır. Xəstə, yanlış mövqeyini 

hökmən dəyişməlidir, həm Azərbaycanla bağlı, həm də öz 

xalqına münasibətdə. 

Bəyanatımızla bu danılmaz həqiqəti bir daha Fransa 

Senatına da, ölkə idarəçiliyinə də xatırladırıq. Ayılın. 

Sədrlik edən. Sağ olun. Qüdrət Həsənquliyev. Tək-

lifiniz var? Buyurun.  

Q.Həsənquliyev. Çox sağ olun, hörmətli Əli müəllim. 

Hörmətli həmkarlar,  media nümayəndələri. Sovet İttifaqı 

dövründə Brejnevin Baş katib olduğu zaman belə bir lətifə 

var idi. Hamı deyirdi, Brejnev deyir ki, “Mumu”nu Tur-

genev yazıb, amma heykəli Puşkinə qoyurlar. Niyə? İndi 

cari məsələlərdə bir istisna olmaqla, hamı əsas İranın 

Azərbaycanda bir millət vəkilinə münasibətdə törətdiyi 

terror aktından, İranın Azərbaycana yönəlik düşmənçilik 

siyasətindən danışdı. Biz əvvəllər də Fransanın fəaliyyəti 



 43 

ilə bağlı bəyanatlar qəbul etmişik. Bugünkü bəyanatı da 

dəstəkləyəcəyəm. Amma mən ona görə söz aldım, bizim 

bu bəyanatda İranın Azərbaycana yönəlik yürütdüyü bu 

düşmənçilik siyasəti pislənsin və çağırış edilsin ki, İran 

yaxın qonşuluq siyasətinə əməl etsin və terroru dəstək-

ləməyə son qoysun. Sağ olun.     

Sədrlik edən. Davam edirik. Kamran Bayramov.  

K.Bayramov. Çox sağ olun. Hörmətli Əli müəllim, 

hörmətli həmkarlar. Məlum olduğu kimi, Fransa Senatı 

növbəti dəfə ölkəmizə qarşı təxribata əl atıb, dövlətimizin 

suverenliyi və ərazi bütövlüyünə qarşı yönəlmiş qondarma 

konfrans keçirib, Azərbaycana qarşı nifrət və qərəz dolu 

mövqeyini bir daha nümayiş etdirib.   

44 günlük Vətən müharibəsindən sonra Azərbaycan və 

Ermənistan arasında münasibətlərin normallaşması, sülh 

müqaviləsinin imzalanması, Qarabağ bölgəsinin etnik 

erməni sakinləri ilə təmasların qurulması istiqamətində 

addımların atıldığı bir dövrdə Fransanın bu cür hərəkətləri 

sadalanan proseslərə birbaşa zərbə vurur, regionda 

gərginlik dərəcəsini artırır. Onu da qeyd etmək lazımdır 

ki, ötən ilin noyabrında Fransa ilə bağlı qəbul etdiyimiz 

bəyanatın mürəkkəbi qurumamış bu ölkə öz hakimiy-

yətinin bütün qatlarında dövlətimizə qarşı qərəzli siyasə-

tini davam etdirib. Belə ki, bir neçə gün öncə Fransa xarici 

işlər nazirinin Qarabağla bağlı səsləndirdiyi əsassız fikir-

lər, Overn-Ron-Alp bölgəsinin regional şurası rəhbərinin 

Ermənistana səfəri zamanı verdiyi bəyanatlar Fransanın 

anti-Azərbaycan mövqeyinin növbəti təzahürü və ölkə-

mizin daxili işlərinə müdaxilə cəhdi kimi qiymətləndiril-

məlidir. Bu onu göstərir ki, Fransa hakimiyyəti Ermənis-

tanın təcavüz və işğal siyasətinə haqq qazandırmağa ça-

lışır, beynəlxalq hüquqa zidd olaraq kolonializm keç-

mişinin ətaləti əsasında hərəkət edir, reallıq hissini itirərək 

rəsmi Bakı ilə qarşıdurma yaratmaq niyyətindədir. Lakin 

unudur ki, qarşısında öz gücü, qüdrəti və uzaqgörən siya-

səti hesabına həm regionda, həm Avropada, həm də dün-

yada yüksək hörmət və nüfuz qazanmış Azərbaycandır. 

Ərazi bütövlüyünü öz siyasi, diplomatik və hərbi səyləri 

hesabına bərpa etmiş dövlətdir.   

Emmanuel Makron və onun hökuməti, nəhayət, anla-

malıdır ki, Fransa danışıqlar prosesindən birmənalı olaraq 

təcrid olunub və ona təxribatçı damğası artıq vurulub. 

Eyni zamanda, dərk etməlidir ki, Fransanın Azərbaycanla 

ultimatum dilində danışması cəhdləri, Ermənistanı ölkə-

mizə qarşı hərbi təxribatlara hazırlaması, ona Avropadan 

hərtərəfli dəstəyi vəd etməsi avantüraları uğursuz olacaq. 

Nəinki regionda, bütün dünyada olan-qalan nüfuzunun da 

itirilməsi ilə nəticələnəcək. Çox təəssüf ki, Fransa kimi 

beynəlxalq münasibətlərdə çoxəsrlik təcrübəyə malik olan 

bir ölkənin bu cür impulsiv, məntiqə sığmayan siyasəti, 

bəyanatları və hərəkətləri hazırkı hökumətinin qeyri-adek-

vatlığı ilə bağlı əsaslı və haqlı şübhələrimizi təsdiqləyir.  

Hesab edirəm ki, suveren dövlətin işinə qarışmamağı, 

bununla bağlı regionumuzda macəra axtarmamağı, əvəzində 

öz başından aşıb-daşan daxili problemləri ilə məşğul olması 

Fransaya ciddi tövsiyə edilməli, əks halda bu ölkə ilə möv-

cud olan münasibətlər yalnız diplomatik əlaqələr səviyyəsinə 

endirilməlidir. Diqqətinizə görə təşəkkür edirəm.  

Sədrlik edən. Sağ olun. Şahin İsmayılov.  

Ş.İsmayılov. Çox sağ olun. Hörmətli Əli müəllim, əziz 

həmkarlar. Azərbaycan 30 ilə yaxın davam edən Qarabağ 

münaqişəsini həll edərək BMT qətnamələrinin icrasını 

təmin etdi. Hazırda da ölkəmiz Ermənistanla Azərbaycan 

arasında bağlanılacaq sülh müqaviləsi üzərində işləyir və 

bütövlükdə də regionda sülhün əsas təminatçısı kimi çıxış 

edir.  Qarabağ problemi həll olunandan sonra bir sıra döv-

lət və təşkilatlar postmünaqişə dövrünə bu və ya digər for-

mada dəstək olmağa və bağlanılacaq yekun sülh müqavi-

ləsinə töhfə verməyə çalışırlar. 

Təbii olaraq, Azərbaycan tərəfi bütün müsbət təşəbbüs-

lərə dəstək verir. Lakin əfsuslar olsun ki, biz Fransanın 

timsalında  ciddi pozuculuq fəaliyyətinin şahidləriyik. Ta-

rixin zibil qutusuna atılmış ATƏT-in Minsk qrupunun 

həmsədr dövləti olan Fransa münaqişənin həlli istiqamə-

tində ötən 30 ilə yaxın dövrdə heç bir ciddi təşəbbüslə 

çıxış etməmiş, əksinə, status-kvonun qorunması  üçün 

əlindən gələni etmişdir. Sanki Fransa dövlətinin genetik 

kodlarını təşkil edən islamofobiya, irqçilik, müstəmləkəçi-

lik kimi anlayışlara Azərbaycanofobiya da əlavə edilibdir.  

Fransa dövləti başda Fransa tarixinin ən nüfuzsuz prezi-

denti olan Makron olmaqla, bütövlükdə, ölkəmizə qarşı 

hücuma keçib. Mütəmadi olaraq Fransa tərəfindən Azər-

baycana qarşı əsassız bəyanatlar səsləndirilir, sənədlər 

qəbul olunur və bununla da sanki ölkəmizə nə isə diktə 

olunmağa çalışır. Amma başda Makron olmaqla bütün 

fransız siyasətçiləri çox yaxşı bilirlər ki, nə Azərbaycan 

dövlətinə, nə də Azərbaycan Prezidentinə nə isə diktə 

etmək mümkün deyildir. Fransanın mövcud pozuculuq 

fəaliyyəti, bütövlükdə, sülh prosesinə ciddi təhlükə yara-

dır. Ermənilərdən daha çox erməni olmağa çalışan fran-

sızlar da çox yaxşı başa düşürlər ki, sülh müqaviləsinə ən 

çox ehtiyacı olan ölkə məhz Ermənistandır.  

Daxildə ciddi siyasi çaxnaşmalar yaşayan, Korsikanın 

aborigen əhalisinə faktiki olaraq milli kimlik genosidi 

tətbiq edən, Avropa qitəsində ciddi nüfuz  itirən Fransa öz 

problemlərini həll etmək əvəzinə, əhalisinin fikrini başqa 

yerlərə yönəltməyə çalışır.  

Dünyada ciddi tolerant ölkə kimi tanınan Azərbaycan 

ölkəmizdə yaşayan çoxlu sayda azsaylı xalqlar kimi, 

erməni əhalisinin də cəmiyyətə inteqrasiyası üçün hər şeyi 

ən yüksək səviyyədə edəcək. Bu məsələ Azərbaycanın da-

xili məsələsidir və bu sahədə hər hansı əlavə manipul-

yasiyalara imkan verilməyəcək.  

Bu yüksək tribunadan bir fikri səsləndirməyi özümə borc 

bilirəm.   Fransa öz çirkin və qaranlıq keçmişi ilə Azərbay-

cana nə isə nöqsan tutmağa çalışan ən axırıncı ölkə, siyasi si-

masız olan Makron isə ən   axırıncı siyasətçidir.  

Cənab Makron, Siz  seçicilərinizdən çox yumruqlar 

görmüsünüz. Sizə bir tövsiyə. Nəzərə alın ki, Azərbaycan 

Prezidentinin “dəmir yumruğu” yerindədir və Azərbaycan 

dövlətinin, xalqının maraqlarına bir balaca da zərər vermə-

yə çalışan istənilən qüvvənin qarşısındadır. Çox sağ olun.   

Sədrlik edən. Sağ olun. Əminə xanım, siyahıda Siz 

gəlirdiniz, amma məncə, texniki baxımdan belə oldu. Bu-

yurun, söz Sizindir. Əminə Ağazadə. 

Ə.Ağazadə. Təşəkkür edirəm, Əli müəllim.  Azərbaycan 

dövləti hər zaman Fransa ilə münasibətlərə xüsusi önəm 

verib, Parisə dost əli uzadıb. Lakin qarşılığında Fransanın 

ədalətsiz, haqsız və qərəzli mövqeyi ilə qarşılaşıb.  

Fransa hökumətinin 44 günlük müharibə və ondan 

sonrakı dövrdə işğalçı Ermənistanın tərəfində olduğu heç 

kəsə sirr deyil. Xatırlayırsınızsa, Fransa parlamentinin hər 

iki palatası hətta Ermənistanın belə tanımadığı qondarma 

Dağlıq Qarabağ respublikasını tanımağa çağıran sənədlər 

qəbul etmişdir. İşğal dövründə rəsmi Paris ATƏT-in 

Minsk qrupunun 3 həmsədr dövlətindən biri kimi, İrəvanın 

işğalçı siyasətini  təsdiq edən, zəbt etdiyi Azərbaycan  

torpaqlarının dərhal və qeyd-şərtsiz azad edilməsini tələb 

edən məlum qətnamələrin icra olunması üçün heç bir 

addım atmadı. Hamımızın yaxşı xatırladığı kimi, həm 

Qarabağın işğalı dövründə, həm də sonrakı dövrlərdə 

Fransa tərəfi Ermənistanın yüzlərcə azərbaycanlı əsir və 

girovu azadlığa buraxmasını tələb etmədi. Halbuki bu 

barədə danılmaz faktlar, sübutlar və sənədli dəlillər təqdim 

edilmişdir. Fransa indiyə qədər mina xəritələrinin veril-

məsi ilə bağlı bir dəfə də olsun aydın və dəqiq bir tələblə 

çıxış etməyib. Baxmayaraq ki, rəsmi Paris tərəfindən 

müxtəlif dövrlərdə fərqli mövzularda Azərbaycana tələb-

lər irəli sürülürdü. 

2023-cü il martın 16-da Fransa Senatında növbəti dəfə 

Azərbaycanın suverenliyi və ərazi bütövlüyünə qarşı 

yönəlmiş, ölkəmizin daxili işlərinə müdaxilə məqsədi 

güdən qondarma konfrans təşkil edilmişdir. Fransa milli 

səviyyədə öz ərazisində yaşayan fərqli etnik və dini 

mənsubiyyətdən olanların hüquqlarına qarşı açıq şəkildə 

dözümsüz münasibət göstərdiyi halda, Azərbaycanın bey-

nəlxalq tanınmış ərazilərində məskunlaşmış erməni azlığı-

nın hüquq və təhlükəsizliyi məsələsi ilə bağlı aktivlik gös-

tərir. Azərbaycan Respublikasının suverenliyi və ərazi bü-

tövlüyünə qəsd mahiyyətli hərəkət və bəyanatlara yol verir.  

Bir neçə gün əvvəl  bütün dünya mediası bu haqda 

yazırdı. Fransanın şimalında yerləşən Sent-Omer  şəhə-

rində  50 yaşlı qadın “Facebook” sosial şəbəkəsində Prezi-

dent Makronu guya təhqir etdiyinə görə istintaqa cəlb 

edilib. Qadın bütün Fransada milyonlarca insanı küçəyə 

çıxaran pensiya haqqında qanuna özünün sosial şəbəkə 

hesabında etirazını bildirib. İyun ayında keçiriləcək məh-

kəmədə təqsirli bilinsə, qadın 12 min avro cərimə oluna-

caq, eyni zamanda, onun həbs olunma ehtimalı da möv-

cuddur. Təsəvvür edin, özünü bütün dünyaya tolerantlığın, 

söz və vicdan azadlığının simvolu kimi təqdim edən ölkə-

də sosial şəbəkədə belə vətəndaş öz etirazını bildirərkən 

həbs edilmək təhlükəsi ilə qarşılaşır. Bu dövlət başqalarına 

insan hüquqlarından, vətəndaş cəmiyyətindən, demokratik 

dəyərlərdən dərs keçməyə çalışır. 

Məlum olduğu kimi, sözügedən pensiya islahatı haq-

qında qanun Prezident Makronun təşəbbüsü ilə Milli As-

sambleyada səsə belə qoyulmadan qəbul edilib.  Milyon-

larca Fransa seçicisinə birbaşa təsir edən bir qanunun par-

lamentdə səsvermədən yan keçməklə, mübahisəli hüquqi 

prosedur yolu ilə qəbulu məsələsinə diqqət ayırmaq əvə-

zinə, parlamentarilərin ermənilərin hüquq və təhlükəsizliyi 

ilə bağlı qondarma tədbirlərin təşkili ilə məşğul olması ilk 

növbədə onların öz seçicilərinə  xəyanətdir.  

Fransa parlamentarilərinin Azərbaycanın suverenliyi və 

ərazi bütövlüyünü hədəfə alan, Azərbaycan ərazisində se-

paratizmi açıq şəkildə həvəsləndirən addımları ikiüzlü-

lüyün bariz təzahürü kimi ciddi şəkildə qınağa layiqdir. 

Bütün bu baş verənlər Fransanın etnik ermənilərin hüquq 

və təhlükəsizliyi ilə bağlı atdığı addımların və irəli sür-

düyü təşəbbüslərin bu ölkənin məsələ ilə bağlı səmimi 

narahatlığından irəli gəlmədiyini, Cənubi Qafqaz regio-

nunda geosiyasi maraqları təmin etmək məqsədi güddü-

yünü, bu məqsədlə Ermənistanın və Qarabağ bölgəmizin 

sadə erməni sakinlərini bir alət kimi istifadə etdiyini açıq 

şəkildə göstərir.  

Sadalanan hadisələr fonunda Fransa hökumətinin tut-

duğu mövqenin təəssüf doğurduğunu bir daha vurğulayı-

ram və demək istəyirəm ki, bu hadisələr ilk növbədə Fran-

sanın regiondakı maraqlarına, beynəlxalq imicinə ciddi 

zərbədir. Çünki belə addımlarla BMT-nin Təhlükəsizlik 

Şurasının üzvü olan bir dövlət beynəlxalq arenada bir va-

sitəçi kimi öz nüfuzunu itirmiş olur. Diqqətinizə görə tə-

şəkkür edirəm.  

Sədrlik edən. Sağ olun. Fəzail Ağamalı, buyurun.  

F.Ağamalı. Təşəkkür edirəm. Hörmətli Əli müəllim, 

hörmətli həmkarlar.  Fransa Senatının anti-Azərbaycan xa-

rakter daşıyan konfransı müsyö jordanların ölkəmizə qarşı 

növbəti hədyanları, iftiraları, sərsəm fikirləri və beynəl-

xalq hüquq normalarını təpiklər altına atması mahiyyətcə 

Makron və onun tərəfdarlarının faşist düşüncələrinin 

təzahürü kimi qiymətləndirilməlidir. Bu addımlar davamlı 

xarakter daşıyır və görünür ki, Fransa anti-Azərbaycan 

mövqeyində tək deyil. Sanki bir üçlər ittifaqı yaranıbdır. 

Fransa ilə bərabər cırtdan Ermənistan və molla rejimi bir-

birini tamamlayaraq, sinxron olaraq Azərbaycana qarşı 

fəaliyyətlərini, düşmənçiliklərini ortaya qoymaqdadırlar.  

Fransanın  siyasəti bəllidir. Makron bu gün ermənilərin 

tam təsiri altındadır. Hətta onun genetikasında ermənilik 

də var. Mənə elə gəlir, biz, dəfələrlə deyildiyi kimi, Fransa 

ilə münasibətlərimizin hansı səviyyədə qurulmasına bir də 

baxmalıyıq. Çünki dayanmır, bizim bəyanatlarımıza fikir 

vermir, əhəmiyyət vermir. 

Ermənistan zəlil vəziyyətdədir. Təbii ki, onun çabala-

maları bizim dövlətçiliyimizə və hədəflərimizə hər hansı 

bir maneçilik yaratmaq gücündə deyil. Lakin ən böyük 

təhlükə molla rejimindən gəlir. İran faktiki olaraq Azər-

baycana qarşı hibrid müharibəsini davamlı, sistemli və 

kəskin şəkildə aparmaqdadır. Onlar yanılırlar. Onlar bil-

mirlər ki, Azərbaycan xalqı 20 Yanvar kimi böyük qət-

liamlardan keçərək öz müstəqilliyini qazanıb və bu günə 

qədər də müstəqilliyini qoruyub saxlayıb. Onlar yanılırlar 

ki, 44 günlük müharibədə müzəffər Ali Baş Komandanın 

rəhbərliyi ilə Silahlı Qüvvələrimiz nəinki Ermənistana, 



 50 

hətta onu himayə edən dövlətlərə qarşı da mübarizəsini 

aparıb qələbə çaldı və tarix yazdı. İndi İran Azərbaycana 

qarşı bir neçə istiqamətdə özünün ləyaqətsiz və şərəfsiz 

mübarizəsini ortaya qoymaqdadır. Bir tərəfdən, özünün 

mətbuatında, telekanallarında, Azərbaycanın yaratmış 

olduğu sosial şəbəkələr vasitəsi ilə Azərbaycan dövlətinə, 

ölkə Prezidentinə, bu gün İranın casus şəbəkəsini yerlə bir 

edən Dövlət Təhlükəsizliyi Xidmətinə, onun rəhbərliyinə, 

millət vəkillərinə, Azərbaycanın bütün ləyaqətinə qarşı 

özünün ləyaqətsiz hərəkətlərini və təbliğatını ortaya qoy-

maqdadır. İran molla rejimi üçün bu kifayət deyil. Baxın, 

onlar səfirliyimizə hücum edirlər, terror aktı törədirlər, bir 

səhnə qururlar, utanmadan bir dəlini guya terror aktının 

qəhrəmanı kimi təqdim edirlər, özlərini gülməli vəziyyətə 

qoyurlar. Çünki onların düşüncələri budur. Onlar orta 

əsrlərin XXI əsrdə yeganə eksponatıdır.   

Bu cür düşüncələrlə onlar, təbii ki, həm də terror 

aparırlar.  Sanki  Ermənistan 1980-ci illərin sonu, 1990-cı 

illərin əvvəllərində Azərbaycana qarşı aparmış olduğu ter-

rorların estafetini bu gün İran molla rejiminə verib. Onlar 

hər birimizin tanıdığı hörmətli həmkarımız, əqidəsi, dü-

şüncəsi, mövqeyi ilə fərqlənən və İran fars rejiminə qarşı 

ardıcıl kəskin mövqe nümayiş etdirən Fazil Mustafaya 

qəsd edirlər. O, dövlətimizə qarşı edilən qəsd idi. O, Milli 

Məclisə və hər bir millət vəkilinə atılan güllə idi. Ona görə 

də mən təəccüb edirəm ki, 120 deputat nədən bir müsəlləh 

əsgər kimi birləşib İran molla rejiminə qarşı öz mövqeyini 

bildirmir. Biz əsgərik burada. Bizim səngərimiz buradır. 

Biz buradan İrana qarşı, Fransaya qarşı, Azərbaycana düş-

mənçilik edən hər bir kəsə qarşı özümüzün kəskin etira-

zımızı bildirməliyik. Burada susmalı deyilik. Susuruqsa, 

üstümüzə gələcəklər, ancaq qoxmuruqsa, çəkinəcəklər. 

Ona görə həm də hörmətli həmkarlarımı səsləyirəm ki, hər 

birimiz sosial şəbəkələrdə, mətbuatda İran fars–molla 

rejiminə qarşı müsəlləh əsgər kimi birləşək, onlara qarşı 

mübarizəmizi açıq şəkildə davam etdirək. Mən tamamilə 

əminəm ki, ölkəmiz, xalqımız İran molla rejiminə, Fran-

sanın bu uydurma qətnamələrinə, Ermənistanın cılız hərə-

kətlərinə qarşı da zəfər müharibəsini sona çatdıracaq. Biz 

Azərbaycan olaraq regiona və dünyaya bəşəri dəyərləri-

mizi, bəşəri töhfələrimizi bundan sonra da verəcəyik. Çox 

sağ olun.  

Sədrlik edən. Sağ olun. Fəzail müəllim, Sizin söylədi-

yiniz fikirləri bölüşürəm, amma bir hissəsini bölüşmürük. 

Nədən? Çünki bir tək plenar iclasda yox. Biz onu izləyə 

bilirik. Bütün mediada, sosial şəbəkələrdə bütün deputatlar 

bu mövzu ilə bağlı öz münasibətlərini bildirib və 

bildirməkdədir.  

Səməd Seyidov. Buyurun, Səməd müəllim. Yəqin Siz 

həm də Beynəlxalq münasibətlər və parlamentlərarası əla-

qələr komitəsinin sədri kimi komitənin mövqeyini səslən-

dirəcəksiniz. Buyurun, Səməd müəllim.  

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri. 

Çox sağ olun, Əli müəllim. Bizim komitəmiz yekdil şə-

kildə belə bir qətnamənin, belə bir bəyanatın qəbul olun-

masının tərəfdarıdır. Biz öz münasibətimizi konkret olaraq 

bildirməliyik.  

Mən də bir neçə gün bundan öncə Fransadan qayıtmı-

şam. Sizə maraqlı bir faktı söyləyəcəyəm. Siz bilirsiniz, 

məhz, o cümlədən bizim də nümayəndə heyətinin səyləri 

əsasında Fransa Avropa Şurasında monitorinq altındadır. 

Onu öyrənirlər və Fransa ilə bağlı xüsusi məruzə yazırlar. 

Təsəvvür edin. Həmin məruzənin müzakirəsi üçün İtaliya-

dan komitə sədrləri, müxtəlif dövlətlərdən, o cümlədən 

müharibədə olan Ukraynadan məruzəçilər gəlib, Fransa 

deputatlarının özləri həmin binadan 100 metrlik məsafədə 

yerləşən parlamentdən bizim iclasımıza gəlmədilər, imtina 

etdilər. Niyə? Fransanın öz məsələsi müzakirə olunur. Ona 

görə ki, onlar hər şeyə, bax, bu cür yanaşmaqla tamamilə 

açıq-aydın ikili standartları nümayiş etdirirlər. Ancaq eyni 

zamanda, eyni anda Azərbaycanla bağlı konfransı keçirir-

dilər. Baxmayaraq ki, – Rafael müəllim  çox gözəl qeyd 

etdi, nümayişlər gedirdi, – üfunət əlindən dayanmaq, işlə-

mək belə mümkün deyildi, ancaq Azərbaycanla bağlı öz 

konfranslarını keçirirdilər. 

Mən özüm-özümə də sual verirəm. Niyə axı? Burada 

Fəzail müəllim çox gözəl qeyd etdi. Biz bəyanatlar qəbul 

edirik, addımlar atırıq, ancaq Fransa öz mövqeyində qalır, 

öz düşmənçilik siyasətini aparır. Bunun cavabı çox sadə 

və açıq şəkildədir. Ölkəmizin iradəsindən kənar, cənab 

Prezidentin siyasətindən kənar onlar regiona müdaxilə 

etmək istəyirlər. Ermənistan vasitəsi ilə, işğal vasitəsi ilə 

həmişə ediblər, indi isə edə bilmirlər. İndi birbaşa Azər-

baycanın apardığı siyasət nəticəsində onun yolu kəsilib. 

Ona görə imkanlardan istifadə edərək, alət kimi Ermə-

nistanı istifadə edərək, diaspordan istifadə edərək, Azər-

baycana qarşı öz parlamentindən istifadə edərək regiona 

bizim iradəmizdən kənar nüfuz etmək istəyirlər.  

Eyni siyasəti molla rejimi də seçib. Eyni siyasəti. Ona 

görə ki, illər boyu işğal dövründə onlar bu regiona bizim 

iradəmizdən kənar müdaxilə edə biliblər. İndi isə edə 

bilmirlər. Müharibədən sonra biz başqa bir səviyyəyə 

yüksəldik. Biz başqa səviyyədə olan bir dövlət olduğu-

muza görə bunu qəbul etmək istəmirlər. Ona görə də 

cənab Prezidentin siyasətinə bu şəkildə müdaxilə etmək 

istəyirlər. Onlar, axı, belə müdaxilələr ediblər. Onlar 

gözəgörünməz şəkildə dövlətlər içərisinə nüfuz ediblər, 

orada təşkilatlar yaradıblar, ora hansısa maliyyə vəsaitləri 

göndəriblər. Sonra isə müstəqil dövlətlərin müstəqilliyini 

əllərindən alıb, o dövlətləri alətə çeviriblər. Bunun qar-

şısını Azərbaycan alıb. Azərbaycan öz qələbəsi ilə Cənubi 

Qafqazı azad edib. Bunu ermənilər də başa düşməlidirlər. 

Bu siyasətə, Qərbin kolonial siyasətinə qarşı Azərbaycan 

bu gün öz səsini ucaldır. Biz bu siyasəti davam 

etdirməliyik. Bu siyasət qalibiyyət siyasətidir.  

Mən əminəm ki, bizim bəyanatımız olmalıdır. Bizim bu 

istiqamətdə siyasətimiz bütün təzyiqlərə baxmayaraq, 

davam etdirilməlidir. Biz dərk etməliyik, başa düşməliyik 

ki, bizim nə qədər  dövlətimiz güclüdürsə, nə qədər 

dövlətimiz dövlətlər içərisində xüsusi müstəviyə qalxıbsa, 

bir o qədər belə təzyiqlər çox olacaq. Ancaq bunların heç 

bir xeyri olmayacaq. Diqqətinizə görə sağ olun.  

Sədrlik edən. Sağ olun. Hörmətli deputat  həmkarlar, 

mən müşahidə etdim ki, komissiya işini yekunlaşdırıb, 

artıq zala qayıdıb. Ona görə əgər təkidlə çıxış etmək 

istəyənlər varsa, biz şərait yarada bilərik, yoxdursa, artıq 

düşünürəm ki... 

Yerdən. (Eşidilmir.)  

Sədrlik edən. Ceyhun Məmmədov təkid edir. Buyurun.  

C.Məmmədov. Hörmətli Əli müəllim, hörmətli həm-

karlar, hörmətli media nümayəndələri. Məlum olduğu 

kimi, Vətən müharibəsi dövründə  də Fransanın bölgəmiz-

dəki proseslərə müdaxilə cəhdləri oldu və hər dəfə də 

cənab Prezident tərəfindən Makronun burnu əzilərək 

yerində oturduldu. Ancaq bu gün də biz Fransanın yenə də 

bu cəhdlərini davam etdirdiyini görürük. Bu gün reallıq 

ondan ibarətdir ki, bölgəmizə  sülhün gəlməsinə ən çox 

mane olan dövlət Fransadır və onun prezidenti Emmanuel 

Makrondur. Bu gün artıq bəzi fransız siyasətçilər də qeyd 

edirlər ki, Makron öz davranışları, atdığı addımlarla artıq 

fransızların yox, ermənilərin prezidentidir.  

Əgər Fransanın ermənilərə belə bir dəstəyi göstərmək 

niyyəti varsa, onda ermənilər Marsel şəhərinə də iddia 

edirlər. Orada ikinci bir erməni dövləti qura bilərlər və 

Fransa da buna şərait yarada bilər. 

Digər bir məsələ. 30 il ərzində Fransa bu prosesə töhfə 

vermək istəyirdisə, harada idi? Əgər Fransa Senatı həqiqi 

barbarlığı, vəhşiliyi görmək istəyirlərsə, gəlsinlər Azər-

baycana, mən onları aparım Cəbrayıla, Qarabağa, onlara 

göstərim ki, orada 10 min kvadrat kilometrlik ərazini 

ermənilər necə barbarcasına dağıdıblar.  

Bu gün mənim babamın, nənəmin, doğmalarımın qəbir-

lərinin hamısı  goreşən kimi eşilibdir. Hamısının sümük-

lərini çıxarıblar, dağıdıblar və onların yerində evlər tikib-

lər və digər istiqamətdə bu addımları atıblar. O baxımdan 

bu gün bu cür yanaşmalar, əlbəttə, hər birimiz tərəfindən 

çox hiddətlə qarşılanır və buna da hər bir Azərbaycan 

vətəndaşı öz mövqeyini bildirir.   

Fransa tərəfi də bilməlidir ki, onun hər bir cəhdinin 

qarşısı Azərbaycan tərəfindən qətiyyətlə alınacaq və hər 

dəfə onun burnu yenidən əziləcək. Təşəkkür edirəm.   

Sədrlik edən. Sağ olun. Razi müəllim, mən Sizin də 

əlinizi müşahidə etdim. Buyurun, Razi Nurullayev.  

R.Nurullayev. Təşəkkür edirəm, Əli müəllim. Mən də 

həmkarlarımın Fransa ilə bağlı dediklərinə qoşuluram. 

Təkrarçılığa yol vermək istəmirəm. Amma düşünürəm ki, 

bizim ölkəmizdə də elə Fransa qədər düşünən və Fransa 

qədər ölkəmizə  pislik istəyən siyasətçilər var.  

Bu yaxınlarda partiya sədri Əli Kərimlinin üzvləri qar-

şısında çıxışı bir vətəndaş kimi məni çox narahat edib. O, 

ağına-bozuna baxmadan müxalifətin, iqtidarın əleyhinə 

əsassız fikirlər səsləndirib. Daha qabağa gedərək 30 illik 

işğala son qoyan və bu gün də Qarabağda separatizmin 

kökünü kəsmək üçün ağır şərtlər altında siyasət quran 

Prezident İlham Əliyevi və hamımızı az qala xəyanətdə 

ittiham edir. O, Ukrayna xalqına alqış  istəyir və deyir ki, 

onlar Rusiya ilə müharibədə sınmır. Mən zaman-zaman bu 

hakimiyyətin daxili və bir sıra sosial siyasətini tənqid 

etsəm də, İlham Əliyevin Qarabağ siyasətini tənqid etmək 

vicdansızlıq olardı. Adamın ağzı əyilər.  Allah belə bu cür 

ədalətsizliyi götürməz. 

Azərbaycan Ordusu niyə Xankəndiyə girmədi və niyə 

Rusiya ilə müharibəyə başlamadıq? Bu adam ya xalqı 

avam sayır, ya da qisas hissi o qədər gözünü tutub ki, 

nəticəsini hesablamadan xalqın hissi ilə oynayıb, narazılıq 

dalğası yaratmaq istəyir. Deyir, biz dedik ki, Xankəndiyə 

girmək lazımdır, amma sözümüzü dinləmədilər.  Sən han-

sı  qüvvənin, çəkinin və gizli məlumatın sahibisən ki, de-

diyin doğru olsun və sonra da yükünü çəkə biləsən. Sən 

heç Elçibəydən qalan bir partiyanın bütövlüyünü qoruya 

bilmədin, on yerə parçalandı. İndi Azərbaycanı da beləcə 

parçalamaq niyyətləri var. Bu təklifin mənası odur ki, 

Azərbaycan Rusiya ilə münaqişəyə girsin, münasibətlər 

pozulsun, Rusiya və İran Azərbaycana hücum etsin, Qərb 

isə sanksiyalar tətbiq etsin. Qarabağ təzədən əlimizdən 

çıxsın və sən də o qüvvələrin biri ilə oynayıb hakimiyyətə 

gəlmək səyi göstərəsən.    

Bu cür düşüncə Azərbaycan xalqına xəyanətdir, şəhid-

lərimizin ruhunu təhqir etməkdir. Bu təkliflə Azərbaycanı 

2008-ci ildə Gürcüstanın etdiyi səhvi təkrarlamağa sövq 

edir. Elə deyirlər ki, Türkiyə kömək edəcəkdir. Bu əmin-

lik, bu tələb haradan qaynaqlanır? Türk əsgəri gəlib bura-

da döyüşəcəkdir? Amma xeyli vəzifəli və varlı şəxslərin, 

iddialı siyasətçilərin, elə o cümlədən sənin oğlun və sən 

kənardan baxıb “irəli, irəli, qorxmayın” deyəcəksən? Mə-

gər elə sizlər hakimiyyətdə olanda Türkiyədən kömək istə-

mədiniz ki, Kəlbəcərdən dinc sakinləri çıxarasınız. Niyə 

gəlmədi o helikopter? Nə dəyişib o gündən bu günə?  Də-

yişən budur ki, Prezident İlham Əliyevlə Türkiyə prezi-

denti real olaraq dost və qardaş olub. Ölkələrinin maraq-

larını uzlaşdıra biliblər. Əgər belə deyilsə, o zaman niyə 

həyəcan təbili çalırsınız ki, Türkiyədə hakimiyyət dəyişik-

liyi olsa, ola bilsin, dəstəyimizi itirək.  Hərçənd ki, mən 

buna inanmıram. Təklif edirsiniz ki, nə qədər cənab Ər-

doğan hakimiyyətdədir, Türkiyə qoşunları Azərbaycana 

yerləşdirilsin. Bəs hanı məntiqiniz? 

Mən  nə bu iqtidarın, nə də Prezident  İlham Əliyevin 

vəkili deyiləm.   Milli Cəbhə Partiyasının gündəmi fərqli-

dir və həmişə də belə olacaq. Amma haqqı demək dindən-

dir, imandandır.  

“Xankəndiyə niyə girmədik” deyənlərin əksəriyyətinin 

övladları və özləri  Qarabağda döyüşdə olmayıb. Olmaq 

fikirləri də yoxdur. O cümlədən Əli Kərimlinin. Bu sözü o 

adam ürəklə və haqla deyərdi ki, öz övladı da o döyüş-

çülərin içərisində olsun. Yoxsa hər kəs başqasının, əsasən 

də kasıbın balasının şəhidliyi hesabına ad qazanmaq, təklif 

vermək və “irəli, irəli, dayanma, geri çəkilmə” komandası 

vermək istəyir. Deyir ki, Paşinyan deyir, Xankəndi tutul-

saydı, 25 min erməni ordusu mühasirəyə düşəcəkdi. Onlar 

silahı atıb təslim olacaqdı? Məgər İran, Rusiya, Fransa və 

digər ölkələr bizə imkan verəcəkdi ki, onları məhv edək? 

Ağdam, Laçın və Kəlbəcəri almaq üçün ən azı 6-7 min əs-

gərimiz minada partlamalı idi. Hərbi ekspertlərin hesab-

lamasına görə, 15–25 min arası şəhid də verə bilərdik. 3 

min şəhidlə o boyda ərazini, ən çətin 3 rayonu bir güllə 

atmadan azad etmək qəhrəmanlıq deyilmi? Yoxsa istəyir-

diniz ki, Bakıya raketlər yağsın? Sizlər Azərbaycanı döyüş 

meydanına çevirmək, milləti qırğına verib sonra da bunu 

iqtidarın adına yazmaq istəyirdiniz? Bəs azərbaycançılıq, 

dövlətçilik harada qaldı? Görünür ki, hakimiyyətə sahib-

lənmək onlar üçün dövlət sevgisindən daha üstündür. Bu 

cür təxribatçı çıxışlara və bu cür siyasətçilərin fəaliyyətinə 

son qoyulmasını tələb edirəm.  

Sədrlik edən. Sağ olun. Razi müəllim, Siz, əslində, çox 

vacib bir məqama toxundunuz. Doğrudan da, indi Kəri-

mov Əlinin  fəaliyyəti bu gün parlamentdə adları səslən-

dirilən o xarici düşmənlərin, Fransada, İranda olan xarici 

düşmənlərin fəaliyyətindən heç nə ilə fərqlənmir. Bir 

qədər fərq ondadır ki, onlar xarici düşmənlərdir, bunlar isə 

daxili düşmənlər.   

Hörmətli deputat həmkarlar, çıxış etmək üçün digər tə-

kid edənləri müşahidə etmədim. Ona görə bəyanatı səslən-

dirməkdən ötrü söz verilir Sevil Mikayılovaya. Buyurun.  

S.Mikayılova. Azərbaycan Respublikası Milli Məcli-

sinin Bəyanatı.  

2023-cü il martın 16-da Fransa Respublikasının Senatın-

da keçirilmiş üzdəniraq “konfrans” ilə əlaqədar Azərbaycan 

Respublikasının Milli Məclisi aşağıdakıları bildirir.  

Fransa parlamentinin Azərbaycan torpaqlarının Ermə-

nistan tərəfindən 30 illik işğalına son qoyulması ilə nəticə-

lənmiş İkinci Qarabağ müharibəsindən sonra Azərbaycana 

qarşı düşmənçilik və qarayaxma kampaniyası aparan qüv-

vələrin əlində alətə çevrilməsi  təəssüf doğurur.  

Fransa qanunvericilik orqanının səlahiyyətlərindən kə-

nara çıxan bu hərəkəti Ermənistan ilə Azərbaycan arasında 

münaqişədən sonra normallaşma prosesinin irəli aparıl-

ması və sülh sazişinin bağlanması istiqamətində beynəl-

xalq subyektlərin səylərinin gücləndiyi, eləcə də  Azərbay-

canın mərkəzi hakimiyyət orqanları ilə Qarabağ bölgəsinin 

etnik erməni sakinləri arasında dialoq qurulması üçün təd-

birlər görüldüyü bir vaxtda sülh prosesinə zərbə vuran, 

Azərbaycan Respublikasının suverenliyinə və ərazi bütöv-

lüyünə qarşı yönələn, revanşizmə rəvac verən bir addımdır.    

Konstitusiyasında hər hansı etnik və milli azlıq anlayışı, 

ümumiyyətlə, nəzərdə tutulmayan, etnik və dini mən-

subiyyəti fransızlardan fərqli insanların hüquqlarına açıq 

dözümsüzlük nümayiş etdirən, onların müvafiq beynəlxalq 

mexanizmlər ilə nəzərdə tutulmuş dil, din azadlığını və ya 

hər hansı digər hüquq və azadlıqlarını təmin etməkdən bo-

yun qaçıran Fransanın, o cümlədən bu ölkənin qanunve-

ricilik qurumunun başqa ölkələrin daxili işlərinə müdaxilə 

məqsədi ilə azlıqların hüquqlarını açıq-aşkar siyasi təzyiq 

alətinə çevirməsi, xüsusən Azərbaycanın beynəlxalq sə-

viyyədə tanınmış ərazilərində məskunlaşan erməni azlı-

ğının “hüquqları və təhlükəsizliyi” məsələsində canfəşan-

lıq göstərməsi qəbuledilməzdir.  

Çox uzaq keçmişə getmədən xatırlatmaq kifayətdir ki, 

Fransa parlamenti Azərbaycandakı etnik erməni azlığının 

“hüquqları və təhlükəsizliyi” naminə qondarma təşəbbüs-

lərə girişdiyi bir vaxtda, bu ölkədə məhkəmə vasitəsi ilə 

Korsika adasının yerli parlamentinin debatlar üçün fransız 

dilindən başqa bir dildən istifadə edilməsi barədə adət 

qaydasının qadağan olunduğuna dair qərar verilir, ümu-

miyyətlə, “Korsika xalqı” ifadəsinin Fransa Konstitusiya-

sına zidd olduğu təsbit edilir. 

Fransa öz ərazisində yaşayan aborigen bir azlıq barəsin-

də “xalq” ifadəsinin işlədilməsini Konstitusiyaya zidd ad-

dım kimi qadağan etdiyi halda, Azərbaycan vətəndaşla-

rının bir hissəsini qondarma “Dağlıq Qarabağ xalqı” və ya 

“Artsax xalqı” kimi qəbul edir, özünü onların guya pozul-

muş hüquqlarının müdafiəçisi kimi qələmə verməyə çalışır.  

Fransanın Avropadan kənarda idarə etdiyi ərazilər fran-

sız müstəmləkə imperiyasının iyrənc qalıqlarıdır. Fransa 

müstəmləkə hakimiyyəti altında saxlamaqda davam etdiyi 

Mayot adası üzərində Qəmər Adaları İttifaqının şəksiz 

suverenliyini tanımaqdan boyun qaçırır, Yeni Kaledoniya 

xalqının və Fransanın dənizaşırı icma və ərazilərindəki 

digər xalqların hüquqlarına hörmətsizlik nümayiş etdirir.   

Azərbaycanda yaşayan ermənilərin hansısa hüquqların-

dan “narahatlıq” ifadə edən Fransa parlament üzvlərinin 

mövcudluğu  rəsmən inkar edilən milyonlarca Fransa və-

təndaşının üzləşdiyi geniş miqyaslı  ayrı-seçkilik barəsin-

də müzakirələr aparması daha məntiqli olardı.  

Azərbaycan Respublikasının daxili işlərinə davamlı 

müdaxilə edən Fransa Senatının və Milli Assambleyasının 

üzvləri 2021-ci ildə Fransa prezidentinin şəxsi təşəbbüsü 

ilə “separatizmə qarşı mübarizə və respublika prinsiplərinə 

hörmət” barəsində qanunlar qəbul etmişlər. “İslam ter-

rorizminə” və ya “islam separatizminə” qarşı mübarizə adı 

altında qəbul olunan bu cür qanunlardan ölkədə din, dil, 

vicdan azadlığını kütləvi şəkildə məhdudlaşdırmaq üçün 

istifadə edilir. Odur ki, Fransa parlament üzvlərinin Azər-

baycanın suverenliyini və ərazi bütövlüyünü hədəf alan, 

Azərbaycan ərazisində separatizmi açıq şəkildə şirniklən-

dirən davranışı siyasi riyakarlığın ən bariz təzahürüdür.   

Bütün bunlar Fransanın Cənubi Qafqaza yanaşmasının 

ikili standartlar üzərində qurulduğunu, Ermənistan və 

Azərbaycan ilə münasibətlərdə eqoist geosiyasi maraqlara 

əsaslandığını açıq nümayiş etdirir.   

Azərbaycan ərazilərinin işğal altında olduğu onilliklər 

ərzində münaqişənin həlli üçün real addım atmayıb, 

Ermənistanın işğalçılıq siyasətini dəstəkləməyə üstünlük 

vermiş,  münaqişə həll edildikdən sonra da onun yanında 

yer almış,  həm milli səviyyədə, həm də beynəlxalq müs-

təvidə müxtəlif platformalarda Ermənistanı revanşizmə 

şirnikləndirən addım və təşəbbüslərin müəllifi olan Fran-

sanın bölgədə itirdiyi mövqelərini kobud üsullarla bərpa 

etmək cəhdləri uğursuzluğa məhkumdur.  

Belə bir məqam da nəzərə alınmalıdır ki, öz davranışı 

ilə Fransa nəinki Cənubi Qafqaz regionunun, həm də bü-

tövlükdə Avropanın sülh, sabitlik və dayanıqlı inkişafla 

bağlı maraqlarına zərbə vurur.  

Təsadüfi deyil ki, Azərbaycan Respublikasının Milli 

Məclisi Azərbaycana ədalətsiz, qeyri-obyektiv və qərəzli 

münasibətini dəfələrlə nümayiş etdirmiş Fransanın öz siya-

sətini yenidən nəzərdən keçirmədikcə, Ermənistanla Azər-

baycan arasında normallaşma məsələlərinə hər hansı forma-

da cəlb olunmaması barədə Azərbaycan hökumətinə müra-

ciət qəbul etmişdir. Fransa tərəfinin son təxribatçı addımları 

şəraitində Azərbaycan parlamenti  prinsipial mövqeyini bir 

daha təsdiq edərək, Fransa Senatını Cənubi Qafqazda baş 

verən hadisələrin təhrif edilməsi kimi yanlış praktikadan əl 

çəkməyə, Azərbaycanın suverenliyinə və ərazi bütövlüyünə 

qarşı hərəkətlərdən, onun daxili işlərinə müdaxilədən çəkin-

məyə, Ermənistanla Azərbaycan arasında uzunmüddətli sülh 

yaradılmasına xidmət edən addımlar atmağa çağırır.  

Diqqətiniz üçün çox sağ olun. 

Sədrlik edən. Sağ olun, Sevil xanım. Hesab edirəm ki, 

bəyanatda bu gün deputatların da səsləndirdiyi fikirlər 

əsas etibarı ilə nəzərdə tutulmuşdur. Ona görə təklif edi-

rəm ki, bəyanata münasibət bildirək.  

Səsvermənin nəticələri (saat 12.26  dəq.) 

Lehinə                          111 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                         111 

 

Qəbul edildi, təşəkkür edirəm.  

Hörmətli deputat həmkarlar, indi keçirik gündəliyin 2-ci 

məsələsinə. Gündəliyin 2-ci məsələsi “Heydər Əliyevin 

100 illiyi (1923–2023)” Azərbaycan Respublikasının yu-

biley medalının təsis edilməsi ilə əlaqədar “Azərbaycan 

Respublikasının orden və medallarının təsis edilməsi haq-

qında” Qanunda dəyişiklik edilməsi barədə qanun layihə-

sidir və mənim tərəfimdən təqdim ediləcək.  

Hörmətli deputat həmkarlar, bildiyiniz kimi, cənab Pre-

zidentin Sərəncamı ilə 2023-cü il “Heydər Əliyev İli” elan 

edilmişdir. Hesab edirik ki, bu il Ulu Öndərin xatirəsinə 

veriləcək ən dəyərli töhfələrdən biri də onun adına yubiley 

medalının təsis edilməsidir. Hələ 2005-ci ildə Ulu Öndərin 

xatirəsini əbədiləşdirmək məqsədi ilə Azərbaycan Res-

publikasının ən yüksək dövlət təltifi kimi “Heydər Əliyev” 

ordeni parlament tərəfindən təsis edilmişdir. Heydər 

Əliyevin 100 illik yubiley medalı da Azərbaycan medal-

ları sırasında xüsusi yer tutacaqdır. Belə ki, əsasnamə-

sindən də göründüyü kimi, bu medal ordenlərdən sonra sı-

ralamada ilk olaraq taxılır ki, bu da onun yüksək sta-

tusundan xəbər verir.  

Hörmətli deputat həmkarlar, əsasnamənin 1-ci maddə-

sinə görə, yubiley medalı ilə təltif ediləcək şəxslərin dai-

rəsi də digər medallarla müqayisədə kifayət qədər geniş və 

məzmunludur. Belə ki, Azərbaycan vətəndaşları və 

əcnəbilər, milli və xarici dövlət qurumları və  beynəlxalq 

təşkilatların nümayəndələri bir sıra xidmətlərinə görə bu 

medalla təltif oluna bilərlər. Bu xidmətlərə Heydər Əliyev 

irsinin təbliği və tətbiqi, azərbaycançılıq ideyasının həyata 

keçirilməsi, sülhün və beynəlxalq əməkdaşlığın inkişa-

fında xidmətlər daxildir.  

Hörmətli deputat həmkarlar, sözsüz ki, müasir müstəqil 

Azərbaycanın qurucusu məhz Heydər Əliyevdir. Bununla 

yanaşı, hələ sovet hakimiyyəti illərində məhz Heydər 

Əliyevin rəhbərliyi ilə Azərbaycan keçmiş ittifaqın ən 

inkişaf etmiş respublikalarından birinə çevrilmiş, o illərdə 

gələcək müstəqil dövlətin iqtisadi əsasları yaradılmış, 

milli dövlətçilik, azərbaycançılıq ideologiyası hələ o za-

man formalaşmışdır. Ona görə də xalqımızın böyük oğlu 

Heydər Əliyevin 1987-ci ildə SSRİ rəhbərliyindən kənar-

laşdırılması və bu ədalətsizlik azərbaycanlıların Sovetlər 

Birliyinə inamını sarsıtdı və əslində, məhz bu hadisə xal-

qın müstəqillik düşüncəsinə ilk təkan oldu. Cəmi bir neçə 

gündən sonra isə erməni separatizmi baş qaldırdı və Azər-

baycan dövlətçiliyi dərin böhranlar yaşadı. 1987–1993-cü 

illərdə Heydər Əliyev Moskvada sovet rejimi, Bakıda isə 

milli xəyanətkarlar tərəfindən təqib olunduğu dövrdə belə, 

Ulu Öndər Azərbaycan xalqının düşüncəsində əsl milli 

azadlıq və müstəqillik simvolu kimi yaşamışdır. 1990-cı 

ilin noyabrında müstəqilliyimizin hələ rəsmi bəyan olun-

madığı bir dövrdə Heydər Əliyev Bakıda ona imkan veril-

məsə də, Naxçıvanda Azərbaycanın müstəqilliyi uğrunda 

mübarizəsini davam etdirmiş və üçrəngli bayrağımızı 

qaldıraraq, suverenliyimizin bərpasının ilk hüquqi təməlini 

qoymuşdur. Bu baxımdan əsasnamədə Azərbaycanda döv-

lət quruculuğunda, o cümlədən milli azadlıq hərəkatında 

xüsusi xidmətlərinə görə “Heydər Əliyevin 100 illiyi”  

yubiley medalı ilə təltif olunması təklifi, müddəası təqdi-

rəlayiqdir. Həmçinin dövlət müstəqilliyinin qorunub sax-

lanması, sosial-mədəni, elmi inkişafda xidmətlərinə və 

ictimai-siyasi sahədə səmərəli fəaliyyətlərinə görə də 

şəxslər bu çevrəyə aiddir.  

Hörmətli deputat həmkarlar, yubiley medalının təsviri 

də kifayət qədər qənaətbəxşdir. O sadə olmaqla, çox dərin 

mənalıdır. Medalda Heydər Əliyevin barelyefi əks olun-

muş və müstəqilliyimizin atributları öz əksini tapmışdır.  

Hörmətli həmkarlar, “Heydər Əliyevin 100 illiyi” me-

dalının təsis edilməsi Ulu Öndərin əziz xatirəsinə ehtira-

mın ciddi bir nümunəsidir və parlament tərəfindən verilə-

cək bir töhfədir. Diqqətinizə görə çox sağ olun. İndi isə 

müzakirələrə keçirik. (Alqışlar.) 

Çox sağ olun. Hörmətli deputat həmkarlar, düşünürəm 

ki, bu mövzu ilə bağlı bizim dəyərli həmkarlarımızın 

hamısı fikirlərini söyləmək istəyir. Düşünürəm ki, bir neçə 

şəxsin də fikir söyləməsi diqqətəlayiq olardı. Onu da qeyd 

etmək istəyirəm ki, Hüquq siyasəti  və dövlət quruculuğu 

komitəsinin iclasında, demək olar ki, bütün deputatlar 

çıxış edə bilmişdilər. Ona görə söz Siyavuş Novruzova 

verilir. Buyurun. 

S.Novruzov. Təşəkkür edirəm. Hörmətli Əli müəllim, 

hörmətli deputatlar. Hörmətli Əli müəllim, Siz qısa da 

olsa Ümummilli Liderin keçdiyi yolla bağlı məlumat 

verdiniz və bu medalın təsis olunmasının əsaslarını göstər-

diniz. Burada oturan hər bir şəxs Ümummilli Liderin 

Azərbaycan xalqı qarşısında xidmətləri haqqında saatlarla, 

günlərlə danışa bilər. Ümummilli Lider fəaliyyəti döv-

ründə, işlədiyi dövrdə hansı quruluşdan, rejimdən, sistem-

dən asılı olmayaraq, həmişə Azərbaycan xalqına xidmət 

edibdir və insanlara xidmətin nümunəsini göstərib ki, xal-

qa xidmət dövrdən, yaxud vəzifədən asılı deyil. Xalqa xid-

mət insanın daxilindən gəlməlidir, qəlbindən gəlməlidir. 

İnsan vətənpərvər olmalıdır və vətəninə xidmət göstər-

məlidir. İstər azərbaycançılıq ideyası, istər qanunçuluq, 

dövlətçilik və müstəqil Azərbaycan dövlətinin qurulması, 

onun Konstitusiyasının qəbul olunması, siyasi sistemin 

formalaşması, Azərbaycanda parlamentarizm, hansı tərəfə 

biz baxsaq, Ümummilli Lideri orada görürük. Bunlar 

Ümummilli Liderin fəaliyyəti və onun bilavasitə rəhbərliyi 

nəticəsində həyata keçirilib.  

Azərbaycanın təhlükəsizliyinin təmin olunması, iqtisa-

diyyatının inkişafı, Azərbaycanın beynəlxalq münasibətlə-

ri, dünya ölkələri ilə qurduğu əlaqələr də buna dəlalət edir.  

Ona görə də mən hesab edirəm ki, bu məsələnin çox 

geniş müzakirəsinə ehtiyac yoxdur. Deputat həmkarlarım 

mənimlə razıdırsa, hamımız yekdilliklə buna səs verək. 

Hesab edirik ki, bu, hələ azdır, gələcəkdə Ümummilli Li-

derlə bağlı biz başqa-başqa qərarlar da qəbul edəcəyik. 

Onun fəaliyyəti ilə, gələcək nəsillərə verdiyi tövsiyələrlə, 

işğaldan azad olmuş ərazilərimizlə bağlı dediyi tarixi 

fikirlər, – bu gün də təkrar olunur, daim görürük, – onun 

apardığı yol bu gün cənab Prezidentimiz tərəfindən uğurla 

davam olunur.  O baxımdan da mən hesab edirəm ki, 44 

günlük Vətən müharibəsindən sonra Ümummilli Liderin ar-

zusu həyata keçibdir. Bu medalı da təsis etməklə biz bu iş-

lərə bir daha öz töhfəmizi veririk. Əgər etiraz yoxdursa, 

xahiş edirəm, hamımız səs verək, bu məsələni qəbul eləyək. 

Sədrlik edən. Çox sağ olun, Siyavuş müəllim. Əgər 

təkid etmək istəyənlər varsa, buyursunlar. Hikmət müəl-

lim, buyurun. 

H.Məmmədov. Hörmətli Əli müəllim, hörmətli millət 

vəkilləri. Mən bu qərar layihəsini alqışlayıram və buna səs 

verəcəyəm. Çünki hər şeydən öncə, qeyd eləmək lazımdır 

ki, Heydər Əliyevin adı və fəaliyyəti Azərbaycanın etnosi-

yasi coğrafiyası ilə məhdudlaşmırdı. Onun adı böyükdür 

və çox maraqlıdır, uzun müddət apardığım tədqiqatlardan 

sonra gəldiyim nəticə bundan ibarətdir ki, Heydər Əliyev 

adı Azərbaycan adı ilə assosiasiya olunan yeganə siyasətçi 

adıdır. Bu öz-özlüyündə Heydər Əliyevin hər bir Azərbay-

can vətəndaşının həyatında, taleyində, inkişafında, Azər-

baycan cəmiyyətinin inkişaf etməsində, dövlətçiliyimizin 

möhkəmlənməsində göstərdiyi xidmətlərin nümunəsidir.  

Biz həmişə iki məsələ üzərində danışırıq. Deyirik ki, 

Heydər Əliyev Azərbaycan dövlətçiliyinin qurucusudur, 

memarıdır, müstəqilliyimizin banisidir və bir də döv-

lətçilik anlayışını bu zaman işlədirik. Bizim hər birimizə  

bəllidir ki, dövlət süni təsisat olmaqla institusional  qu-

rumdur. Bəs dövlətçilik nədir? Yəni Heydər Əliyevin bö-

yüklüyünü görmək üçün, onun Azərbaycan xalqının qarşı-

sında xidmətlərini dərk etmək üçün, bax, bu dövlətçilik 

anlayışının dərinliyinə enərək, bir daha onun nə qədər 

böyük işlər gördüyünü, Azərbaycan xalqı qarşısında bö-

yük xidmətlər göstərdiyini anlaya bilərik. Dövlətçilik, hər 

şeydən öncə, mənəvi institusional, ictimai, mentalitet, 

psixoloji komponentlərdən ibarət milli dövlətin institusio-

nal strukturunu təşkil edən dəyərlər sistemidir. Çünki 

burada ideologiya ilə bərabər siyasi şüur da mühüm rol 

oynayır. Heydər Əliyev Azərbaycanda azərbaycançılıq 

ideologiyasının banisi olmaqla, həm də hər birimizin si-

yasi şüurumuzun bu gün cazibə mərkəzinin milli maraqlar 

və dövlət maraqları ətrafında formalaşmasının banisidir.  

Şüur beynin funksiyalarından biridir. O, obyektiv ger-

çəkliyi dərk edərək, onu inikas etdirir. Əgər bu gerçəklik 

yanlış olarsa, – necə ki, 1990-cı illərin əvvəllərində yanlış 

idi, – əlbəttə, dövlətçilik qurmaq olmaz. Ona görə də 

Azərbaycan Prezidenti öz çıxışlarının birində qeyd etdi ki, 

Azərbaycan xalqı dövlət qurmaq istedadına malikdir. Bax, 

bu istedad, əslində, tərbiyə olunan bir hadisədir və nəzərə 

almaq lazımdır ki, uzun illər hələ sovet dövründən Heydər 

Əliyev Azərbaycan vətəndaşlarının hər birinin beyninə, 

siyasi düşüncəsinə, sosial anlayışına və sosial kimliyinə 

məhz bu dövlətçiliyi aşılayıbdır. Ona görə də bu gün 

Azərbaycan dövlətçiliyi möhkəmdir. Ona görə də bu gün 

Heydər Əliyevin əsasını qoyduğu, qurduğu müstəqil döv-

lət ətrafında, bax, biz böyük tarixi zəfərlərə imza atmağı 

bacardıq və onun Azərbaycan Prezidentinin qeyd etdiyi 

kimi, vəsiyyəti doğrultusunda, onun ideyalarının təntənəsi 

doğrultusunda biz tarixi zəfərə imza atdıq.  

Heydər Əliyev ideyaları bu gün də yaşayır, sabah da 

yaşayır və gələcəkdə də yaşayacaqdır. Kimsə bunu qəbul 

edir, dilə gətirir, böyük şəstlə deyir. Amma kimsə bunu 

deməsə də belə, öz daxilində onun böyüklüyünü hiss edir. 

Mən düşünürəm ki, bax, Heydər Əliyevin böyüklüyü həm 

də oradadır. Ona görə də, hörmətli Əli müəllim, mən bu 

qərar layihəsini dəstəkləyirəm və düşünürəm ki, doğrudan 

da, gələcəkdə Ulu Öndərimizin ideyalarını Azərbaycan döv-

lətçiliyi naminə yaşatmaq üçün daha böyük, nə mümkün-

dürsə, onları da etmək lazımdır. Diqqətinizə görə sağ olun.  

Sədrlik edən. Çox sağ olun. Hörmətli deputat həmkar-

lar, mən təkid eləyənlərə söz verəcəyəm. Amma mənim 

təqdimatım da medal ətrafında oldu, yubiley medalı 

ətrafında. Sözsüz ki, Ulu Öndərlə bağlı, mən əminəm, si-

yasi mənsubiyyətindən asılı olmayaraq, bu zalda əyləşən-

lərin hamısının fikri eynidir. Təbii ki, parlamentdə həm də 

komitələr çərçivəsində Ulu Öndərə həsr olunan bir sıra 

tədbirlər keçirilir və bundan sonra da Ulu Öndərin yu-

bileyinə həsr olunan xüsusi iclas olacaq. Amma çıxışlar, 

əlbəttə ki, yubiley medalı ətrafındadırsa və təkid edirsiniz-

sə, buyurun. Sabir Rüstəmxanlı, buyurun. 

S.Rüstəmxanlı. Heydər Əliyevin anadan olmasının 100 

illiyinə həsr olunmuş yubiley medalının təsisinin müzakirə 

olunduğu bir yerdə mən bizdən uzaqda yaşamış və dün-

yanın böyük sənətkarlarından biri sayılan bir insanın onun 

haqqında dediyi sözləri xatırlamağı burada özümə borc 

sayıram. Çünki bu təklif o vaxt səslənib, amma elə arada da 

qalıb. Çünki mən bunu ictimaiyyətə çatdırmamışam. Tür-

kiyədə “Xəzər şeir günləri”ndə  Çingiz Aytmatova həsr 

olunmuş bir məclis idi və mən o məclisdə Çingiz Aytma-

tovun öz xahişi ilə onun haqqında məruzə eləməli idim.  

Bu məruzədən sonra bir sıra çıxışlarda Çingiz Aytma-

tovun niyə “Nobel” mükafatı almaması söhbəti hallan-

dırıldı. Mən onda dedim ki, “Nobel” mükafatının, əslində, 

təməli Bakı neft pullarının əsasında qoyulub. Bu söhbət 

getdi, sonra Çingiz Aytmatov oradan ayrılanda məni 

çağırdı otağına. Oturduq, bir az söhbət elədik, mənə dedi, 

bilirsən, nə var? Bu “Nobel” mükafatı məsələsində məni 

oyaladılar, nə bilim, aldatdılar. Amma sənin dediyin, səs-

ləndirdiyin o fikir mənə bir ideya verdi. Bu ideya ondan 

ibarətdir ki, siz bu “Nobel” mükafatına bərabər bir mü-

kafat yarada bilərsiniz.  

Dedi, dünya tarixində sənətə, sənətkara qiymət ba-

xımından Heydər Əliyevlə müqayisə olunacaq adam azdır. 

Bəlkə də yoxdur, çünki o, mənim bildiyimə görə, ədəbiy-

yata da, musiqiyə də, sonra rəssamlığa da, teatra da eyni 

dərəcədə böyük məhəbbətlə yanaşıb və biz onun müxtəlif 

beynəlxalq, hətta ədəbiyyat günlərində elədiyi çıxışlarda 

da bunu görmüşük. Yaxşı olar ki, Azərbaycan “Nobel” 

mükafatına alternativ olan ikinci bir mükafat təsis etsin. 

Bu mükafatın adını qoysun Heydər Əliyev beynəlxalq 

mükafatı. Çox maraqlı bir fikir idi və dedi, 1 manat   onun     

qiymətini “Nobel”  mükafatından  artıq   qoysanız,  o “No-

bel” mükafatına sıraya düzülən adamlar o mükafatı almaq   

üçün Azərbaycana, Bakıya sıraya düzüləcəklər. Onda ədə-

biyyata, sənətə qiymət vermək imtiyazı Azərbaycanın əli-

nə keçəcək. Bu, çox maraqlı bir fikir idi. Dedi, mənim bu 

təklifimi, xahiş edirəm, Azərbaycan Prezidentinə çatdıra-

sınız. Mən dedim, imkanım daxilində çatdıraram və Bakı-

ya döndüm. 

Bakıya qayıdandan bir neçə gün sonra hələ bu fikri 

səsləndirməyə imkan tapmamış artıq Heydər Əliyev Mü-

kafatı təsis olundu. Həm o mükafat təsis olunandan sonra, 

həm də Qarabağ müharibəsi davam edirdi deyə, bu fikir 

qaldı mənim içimdə. Amma Çingiz Aytmatov da böyük 

şəxsiyyətdir. Mən onun bu fikrini səsləndirməyi harada isə 

özümə borc bilirdim. Hesab edirəm, bu Məclisdən sonra 

bəlkə bu fikir Azərbaycan Prezidenti İlham Əliyevə də 

çatar və hər halda Çingiz Aytmatovun onun atasına müna-

sibətini, Azərbaycana münasibətini daha yaxşı bilər və ola 

bilsin, bu təklif haqqında da düşünər. Təşəkkür edirəm.  

Sədrlik edən. Biz də Sizə təşəkkür edirik. Musa Qasımlı.  

M.Qasımlı. Çox hörmətli Əli müəllim, mükəmməl bir 

təqdimat etdiniz. Təbiidir, çox gözəl də vurğuladınız ki, 

bu medal nə üçün lazımdır. Tədqiqatçılar, xaricdə Azər-

baycanla, Heydər Əliyevlə bağlı tədqiqat aparan şəxslər də 

burada, bu cərgədə var. Amma mən iki məsələni vurğula-

maq istəyirəm. Düşünürəm, qonşularımızın bizə indiki 

düşmənçilik münasibəti baxımından da xatırlanmasında 

fayda var. 1970-ci illərdə sovet dövlətinin sənədlərinin 

birində yazılır: “Cənubi Azərbaycanda yaşayanlar Azər-

baycan SSR-də Heydər Əliyevin rəhbərliyi altında görülən 

işlərdən qürur duyurlar və onu lider olaraq qəbul edirlər”. 

Bu, 1970-ci illərdir. Bunu birinci söyləməyi lazım bildim.  

İkinci, hansı sistemdən asılı olmayaraq, Heydər Əliyev 

bizim bütün azərbaycanlıları bir görüb, torpağımızı bir 

görüb. Xarici səfərlərində dövlət müstəqilliyimiz bərpa 

olunandan sonra hara gedərdisə, orada cənubi azərbaycan-

lılar da olardı. Düşünürəm ki, bu gün bu gözəl medalın 

təsisi zamanı bu məsələləri xatırlamaqda fayda var. Eyni 

zamanda, bizə düşmənçilik edən, deputat həmkarımızı 

hədəf alan düşmən dövlətə də bütün bunlar bir işarədir. 

Uğurlar olsun, səs verəcəyəm. Sağ olun.  

Sədrlik edən. Sağ olun. Söz verəcəm, Etibar müəllim. 

Fəzail müəllim, bizim Hüquq siyasəti və dövlət qurucu-

luğu komitəsinin üzvü kimi Siz komitə iclasında çıxış edə 

bilmişdiniz. Baxın, bizim komitənin neçə üzvü çıxışa 

yazılmışdı, amma təkid etmədilər. Yəni medalla bağlı xü-

susi fikirləriniz varsa, buyurun. Amma Siz çıxış etmişdi-

niz, Fəzail müəllim. Təkid etməyinizin səbəbi baxımından 

deyirəm.  

F.Ağamalı. Təşəkkür edirəm, Əli müəllim. Elə məsələ-

lər var ki, orada münasibət bildirməmək, fikir söyləmə-

mək, sadəcə olaraq, insanda bir vicdan ağrısı yaradır.  

Sədrlik edən. Fəzail müəllim, aydındır. Bu məsələ ilə 

bağlı burada əyləşən hər kəs fikir bildirmək istəyir və biri-

birindən dəyərli fikirlər söyləyə bilirlər. O baxımdan 

söyləyirəm.  

F.Ağamalı. Əli müəllim, Sizin təqdimatınızı mən 

yüksək qiymətləndirirəm və söyləmiş olduğunuz fikirlərlə 

tamamilə şərikəm. Düşünürəm ki, biz bir millət olaraq Ulu 

Öndərimizin qarşısında hansı xidmətləri göstərsək də, o, 

Ulu Öndərimizin xalqımıza vermiş olduğu töhfələrin 

qarşısında olduqca kiçik görünür. Hər halda yubiley 

medalı, düşünürəm ki, Azərbaycan xalqının iradəsini ifadə 

edən və bu gün Milli Məclisin Ulu Öndərimizin əziz 

xatirəsinə bir töhfəsi kimi qiymətləndirilməlidir.  

Dəyərli həmkarlarımın diqqətinə çatdırmaq istəyərdim 

ki, haqlı olaraq Ulu Öndərimiz müasir Azərbaycan dövlə-

tinin memarı, qurucusu və yaradıcısı kimi dəyərləndirilir 

və bu, həqiqətən də, belədir. Bugünkü Azərbaycan dövləti 

və onun əldə olunmuş bütün uğurları birbaşa Ulu Öndəri-

mzin fəaliyyəti ilə bağlıdır. Lakin Ulu Öndərin fəaliyyətini 

təkcə bununla məhdudlaşdırmaq doğru olmazdı.  

1970-ci illərdə Azərbaycanın mədəniyyəti, incəsənəti, 

ədəbiyyatı özünün intibah dövrünü yaşayıbdır. Eyni 

zamanda, 1970-ci illər Azərbaycan milli məfkurəsinin də 

geniş miqyas aldığı, formalaşdığı bir zaman idi və bu 

məfkurənin formalaşmasının müəllifi də Ulu Öndərimiz 

idi. Ulu Öndərimiz azadlıq carçıları kimi, Xəlil Rza 

Ulutürkü, Bəxtiyar Vahabzadəni, Anarı himayə edirdi. 

Ulu Öndərimiz Azərbaycanın şair və yazıçılarının, incə-

sənət xadimlərinin ilk olaraq “Sovet İttifaqı Qəhrəmanı” 

adı ilə təltif olunmasını həyata keçirirdi. Heydər Əliyev 

Zeynəb Xanlarova, eyni zamanda, Rəşid Behbudov  kimi 

korifeyləri Azərbaycan mahnıları ilə dünyada tanıdan bir 

tarixi şəxsiyyətdir.  

Heydər Əliyev, eyni zamanda, 1970-ci illərdə milli 

azadlıq mübarizəsini düşüncələrində yaşadan ayrı-ayrı 

insanları geniş mənada, həqiqi mənada himayə edirdi. 

1975-ci ildə Əbülfəz Elçibəy Dövlət Təhlükəsizliyi Komi-

təsi tərəfindən istintaqa cəlb olunub ona ağır, uzunmüd-

dətli həbs cəzası verilməsinin gözlənildiyi vaxt, – bunu 

sonradan həmin prosesdə dövlət ittihamçısı kimi çıxış 

edən Yəmən Yusifov mətbuatda etiraf etmişdi, – Heydər 

Əliyevin təkidi ilə Əbülfəz Elçibəyin üzərindən ən ağır 

cinayət götürülərək ona cəmi il yarım iş verildi. Halbuki 

onu 10 ildən yuxarı həbs və sürgün gözləyirdi. Eyni 

zamanda, Əbülfəz Elçibəylə bərabər həmin dövrdə 

çoxsaylı istiqlal haqqında düşünənlərin də qapısı açıldı, 

onlar ailələrinin yanında oldular. Bir sözlə, Heydər Əliyev 

1970-ci illərdə milli istiqlalımıza doğru atılmış olan 

addımların himayəçisi idi, eyni zamanda, səpmiş olduğu 

milli istiqlal toxumları 1980-ci illərin axırı, 1990-cı illərin 

əvvəllərində meydanlarda göyərdi və Azərbaycan xalqı 

Heydər Əliyevin arzu etdiyi istəyə – istiqlalına çatdı. Tari-

xin və ulu Tanrının həm də lütfkarlığı ilə Ulu Öndərimizin 

1970-ci illərdə düşündüyü müstəqil Azərbaycanın yaradıl-

ması, belə bir dövlətin formalaşması taleyi də Ulu Öndəri-

mizə qismət oldu. Ona görə də xalqımızın onun qarşısında 

vəfa borcu var. Allah Ulu Öndərimizə rəhmət etsin.  

Sədrlik edən. Sağ olun. Onu da nəzərinizə çatdırmaq 

istəyirəm ki, bu qanun layihəsi indi birinci oxunuşdadır. 

Yəni növbəti oxunuşlarda da kimin isə təklifi, fikri olsa 

səsləndirə bilər. Artıq digər təkid edənlər yoxdursa, onda 

səsə qoyuruq. Xahiş edirəm, münasibət bildirəsiniz.  

 
Səsvermənin nəticələri (saat 12.49 dəq.) 

Lehinə                          109 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                         109 

 

Qəbul edildi, təşəkkür edirəm.  

İndi isə gündəliyin 3-cü məsələsinə keçirik. İnam Kəri-

movun Azərbaycan Respublikası Ali Məhkəməsinin haki-

mi təyin edilməsi haqqında. Tərəfimdən təqdim ediləcəkdir.  

Hörmətli deputat həmkarlar, artıq söylədiyim kimi, 

cənab Prezident tərəfindən Konstitusiyanın 109-cu bən-

dinə və “Məhkəmələr və hakimlər haqqında” Qanunun 93-

4-cü maddəsinin birinci hissəsinə uyğun olaraq, İnam 

Kərimovun namizədliyi Milli Məclisə təqdim edilmişdir. 

Hüquq siyasəti və dövlət quruculuğu komitəsinin 2023-cü 

il 3 aprel tarixli iclasında bu məsələyə baxılmış və müsbət 

rəy verilmişdir. Belə ki, İnam Kərimov Bakı Dövlət Uni-

versitetində, o cümlədən dünyanın tanınmış universitet-

lərində hüquq təhsili almış, hüquq üzrə fəlsəfə doktorudur. 

O, əmək fəaliyyətinə Prezident Administrasiyasının Hü-

quq mühafizə orqanları ilə iş şöbəsində başlamışdır. Hə-

min dövrdə o, həmçinin Korrupsiyaya qarşı mübarizə ko-

missiyasının katibi kimi də fəaliyyət göstərmiş, ölkəmizi 

bir sıra beynəlxalq təşkilatlarda şərəflə təmsil etmişdir.  

İnam Kərimov Azərbaycan brendi kimi tanınan “ASAN 

xidmət”in ilk rəhbəri olmuş, dövlət xidmətlərində şəffaflı-

ğın və vətəndaş məmnunluğunun təmin edilməsi sahəsində 

ciddi dönüş yaratmışdır. O, 2018-ci ildən nazir vəzifəsində 

çalışmaqla, həmçinin publik hüquqi və inzibati hüquqi 

vəzifəni də icra etmişdir.  

Hörmətli deputat həmkarlar, əminik ki, İnam Kərimov 

bundan sonra da bir hüquqşünas alim kimi bilik və bacarı-

ğını hakimiyyətin digər qolunda, məhkəmə hakimiyyətin-

də, Ali Məhkəmədə fəaliyyəti dövründə tətbiq edəcək və 

Azərbaycanda ədalət mühakiməsinin səmərəli və şəffaf hə-

yata keçirilməsinə öz töhfəsini verəcəkdir. Təşəkkür edirəm.  

Əgər başqa təklif yoxdursa, onda məsələni səsə qoyu-

ram. Xahiş edirəm, münasibət bildirəsiniz.  

Səsvermənin nəticələri (saat 12.52 dəq.) 

Lehinə                          104 

Əleyhinə                              0 

Bitərəf                              0 

Səs vermədi                              2 

İştirak edir 

Nəticə: Qəbul edildi 

                         106 

 

Qəbul edildi, çox sağ olun. İnam müəllim, Sizi təbrik 

edirik və fəaliyyətinizdə uğurlar arzulayırıq. (Alqışlar.)  

Çox sağ olun. Hörmətli deputat həmkarlar, indi isə gün-

dəliyin digər məsələlərinə keçirik. Qeyd etmək istəyirəm 

ki, 4-cü, 5-ci, 6-cı və 7-ci məsələlər cənab Prezident tərə-

findən bir məktubla daxil olmuşdur. “Türkdilli Dövlətlərin 

Əməkdaşlıq Şurasının yaradılması haqqında” Naxçıvan Sa-

zişinə dəyişikliklər edilməsinə dair Protokolun təsdiq edil-

məsi barədə Azərbaycan Respublikası qanununun layihəsi.  

“Türkdilli Dövlətlərin Əməkdaşlıq Şurası Katibliyinin 

maliyyə qaydaları haqqında” Sazişdə dəyişikliklər edil-

məsi və “Türk Dövlətləri Təşkilatının hökumətləri arasın-

da sadələşdirilmiş gömrük dəhlizinin yaradılması haq-

qında” Saziş və nəhayət, “Türk Dövlətləri Təşkilatına üzv 

dövlətlərin hökumətləri arasında beynəlxalq kombinə 

edilmiş yük daşımaları haqqında” Saziş.  

Səməd müəllim, bütün bu sazişlər türk dövlətləri ilə 

bağlı olduğuna görə, əgər Siz istəsəniz, bütün sazişlər haq-

qında ümumi bir məruzə edə bilərsiniz, məlumat verə bi-

lərsiniz. Sonra isə müzakirəni və səsverməni ayrılıqda 

apararıq. Buyurun.  

S.Seyidov. Çox sağ olun, hörmətli Əli müəllim. Doğru-

dan da, çox vacib, əhəmiyyətlidir və bu gün Türk Dövlət-

ləri Təşkilatının yeni bir mərhələyə yüksəlməsini biz 

konkret bu sazişlərlə təsdiq edirik.  

Birincisi, adın dəyişdirilməsi ilə bağlı. Biz həmişə de-

mişik türkdilli dövlətlər. Ancaq türkdilli dövlətlər artıq  

çoxdan bu mərhələdən yüksəlib Türk Dövlətləri Təşkila-

tına çevrilmişdir və Səmərqənddə məhz bu saziş imzalan-

mış və bu istiqamətdə dəyişiklik artıq həyata keçirilmişdir. 

Ona görə, təbii, Türk Dövlətləri Təşkilatının Nizamna-

məsində də dəyişiklik mütləq olmalıdır. Məhz bu istiqa-

mətdə bizim atacağımız addım, hesab edirəm ki, həm təş-

kilatın özünü dünya təşkilatları içərisində yeni bir mər-

hələyə yüksəldir, həm də mənasını tam şəkildə əks etdirir. 

Ona görə ki, bizim birliyimiz artıq dünyada bir faktordur, 

bir siyasi faktordur. Bu məsələni komitədə biz müzakirə 

edəndə komitə üzvlərinin bu məsələyə münasibəti yekdil 

şəkildə müsbət oldu.  

Təbii, mahiyyəti yalnız adın dəyişdirilməsi əks et-

dirmir. Türk Dövlətləri Təşkilatının içərisində müxtəlif 

başqa qurumlar da fəaliyyətini ən yüksək səviyyədə təşkil 

edib və bundan sonra da edəcək. Bunun maliyyə tərəfi, 

iqtisadi tərəfi, mədəni tərəfi, təhsil tərəfi, əlaqələrimizin 

genişləndirilməsi bu sazişlərdə öz əksini tapıb. Mən bu 

sazişlər haqqında bir-bir, xeyli danışa bilərəm. Ancaq 

ümumi şəkildə, həmkarlar çox gözəl bilirlər ki, bizim bu 

gün Türk Dövlətləri Təşkilatının içərisində rolumuz xüsusi 

əhəmiyyət kəsb edir və cənab Prezidentin apardığı siyasət 

nəticəsində ən yüksək səviyyədə əks olunub.  

Buna görə, hörmətli həmkarlar, bu paket şəklində daxil 

olmuş sənədlərin lehinə səs verilməsi bizim hamımızın 

arzusudur. Biz hamımız bu gün bu istiqamətdə fəaliyyət 

göstəririk və əminəm ki, bu sazişlərin hamısına müsbət 

münasibət bildirəcəksiniz. Diqqətinizə görə sağ olun.  

Sədrlik edən. Çox sağ olun, Səməd müəllim. Səməd 

müəllim faktiki olaraq bütün sazişlərdə məhz o adın də-

yişməsi ilə bağlı fikrini səsləndirdi. Mən düşünürəm ki, 

burada parlamentin hər hansı bir fərqli fikri olmayacaq. 

Bir qədər sonra nahar fasiləsidir, əgər etiraz etmirsinizsə, 

səsverməyə keçək. Təşəkkür edirəm. Onda, xahiş edirəm, 

4-cü məsələyə münasibət bildirək. 

 
Səsvermənin nəticələri (saat 12.56 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           94 

 

Qəbul edildi, təşəkkür edirəm.  

Xahiş edirəm, indi 5-ci məsələyə münasibət bildirək.  

 
Səsvermənin nəticələri (saat 12.56 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           92 

 

Qəbul edildi.  

Xahiş edirəm, indi 6-cı məsələyə səs verək.  

 
Səsvermənin nəticələri (saat 12.56 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           93 

 

Nəhayət, xahiş edirəm, 7-ci məsələyə münasibət bildirək. 

  
Səsvermənin nəticələri (saat 12.57 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           90 

 

Çox sağ olun, qəbul edildi.  

Hörmətli həmkarlar, 4 sazişin hər biri bir oxunuşda 

qəbul edildi, təşəkkür edirəm.  

Əgər etiraz etmirsinizsə, bəli, biz fasiləsiz işimizi da-

vam etdirə bilərik. Çünki faktiki olaraq gündəlikdəki növ-

bəti məsələlər də bir oxunuşdadır və üçüncü oxunuşdadır.  

Gündəliyin 8-ci məsələsinə keçirik. “Birliyin iştirakçısı 

olan dövlətlərin geodeziya, xəritəçəkmə, kadastr və Yerin 

məsafədən zondla tədqiq edilməsi sahələrində qarşılıqlı 

fəaliyyəti haqqında 1992-ci il 9 oktyabr tarixli Sazişdə dəyi-

şiklik edilməsi barədə” Protokolun təsdiq edilməsi haqqında 

qanun layihəsi barədə söz Aqrar siyasət komitəsinin sədri 

Tahir müəllim Rzayevə verilir. Buyurun, Tahir müəllim.  

T.Rzayev, Milli Məclisin  Aqrar siyasət komitəsinin sədri.  

Çox sağ olun. Hörmətli sədr, hörmətli deputat həmkarlar. 

Müstəqil Dövlətlər Birliyinin Hökumət Başçıları Şurasının 

1992-ci il 9 oktyabr tarixli iclasında “Birliyin iştirakçısı olan 

dövlətlərin geodeziya, xəritəçəkmə, kadastr və Yerin məsa-

fədən zondla tədqiq edilməsi sahələrində qarşılıqlı fəaliyyəti 

haqqında” Saziş imzalanmışdır. Azərbaycan Respublikası 

həmin sazişə 1998-ci il aprelin 10-da qoşulmuşdur. 2021-ci 

il mayın 28-də imzalanmış   protokol  ilə  yuxarıda  qeyd  

olunan   sazişlə    təsdiq edilmiş Geodeziya, xəritəçəkmə, 

kadastr və Yerin məsafədən zondla tədqiq edilməsi üzrə 

Dövlətlərarası Şura haqqında Əsasnamə yeni redaksiyada 

verilir. Əsasnaməyə uyğun olaraq, 1992-ci il 9 oktyabr 

tarixli Sazişin yerinə yetirilməsi üçün Dövlətlərarası Şura 

yaradılır və o, Müstəqil Dövlətlər Birliyinin sahəvi əməkdaş-

lıq orqanı hesab edilir. Əsasnamədə şuranın funksiyaları, 

onun tərkibi, fəaliyyətinin təşkili, üzvlərinin hüququ və 

vəzifələri barədə müddəalar öz əksini tapmışdır. Bundan 

başqa, əsasnamədə şuranın katibliyinin funksiyaları və şu-

ranın prosedur qaydaları müəyyən edilmişdir. Xahiş edirəm, 

münasibət bildirəsiniz. Çox sağ olun.  

Sədrlik edən. Siz də sağ olun. Məsələ ilə bağlı Bey-

nəlxalq münasibətlər və parlamentlərarası əməkdaşlıq ko-

mitəsinin sədri Səməd müəllim, buyurun, söz Sizindir, 

rəyinizi bildirin.  

S.Seyidov. Əli müəllim, fikrimiz müsbətdir.  

Sədrlik edən. Çox sağ olun, Səməd müəllim. Xahiş 

edirəm, gündəliyin 8-ci məsələsinə münasibət bildirək. 

Çünki çıxışa yazılanlar yoxdur. Buyurun.  

 
Səsvermənin nəticələri (saat 12.59 dəq.) 

Lehinə                            87 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           87 

Qəbul olundu, təşəkkür edirəm.  

Keçirik gündəliyin 9-cu məsələsinə. “Azərbaycan Res-

publikası ilə Yaponiya arasında gəlirlərə görə vergilərə 

münasibətdə ikiqat vergitutmanın aradan qaldırılması və 

vergidən yayınmanın qarşısının alınması haqqında” Kon-

vensiyanın təsdiq edilməsi barədə Azərbaycan Respub-

likası qanununun layihəsi. Söz İqtisadi siyasət, sənaye və 

sahibkarlıq komitəsinin üzvü Məzahir Əfəndiyevə verilir. 

M.Əfəndiyev, Milli Məclisin İqtisadi siyasət, sənaye və 

sahibkarlıq komitəsinin üzvü. 

Hörmətli Əli müəllim, hörmətli millət vəkilləri. Səməd  

müəllim bundan öncə olan qanun layihələri haqqında mü-

kəmməl münasibət bildirdi. Sadəcə, əlavə olaraq bildir-

mək istərdim ki, həmin qəbul etdiyimiz qanun layihələri-

nin üçü, 3 saziş İqtisadi siyasət, sənaye və sahibkarlıq ko-

mitəsi tərəfindən də müsbət qarşılanmışdır. Mən, yeri 

gəlmişkən, millət vəkillərinə qanun layihələrini dəstək-

lədikləri üçün bir daha minnətdarlığımı bildirirəm. 

Hörmətli Əli müəllim, hörmətli millət vəkilləri. Bu gün 

Prezident İlham Əliyevin rəhbərliyi ilə Azərbaycanın 

apardığı xarici siyasətdə dünya dövlətləri ilə qarşılıqlı 

etimad və hörmətə əsaslanan əməkdaşlığın inkişaf etdiril-

məsi prioritet olaraq müəyyənləşdirilmişdir. Ölkələrarası 

münasibətləri daha da dərinləşdirmək üçün bir ölkədən 

digər ölkəyə investisiya axınının artırılması mühüm amil-

dir. Bunun üçün ilk növbədə həmin ölkələr arasında inves-

tisiyaların qarşılıqlı qorunması, habelə vergi münasibət-

lərinin sağlamlaşdırılmasına dair sazişlərin olması zə-

ruridir.  Bu baxımdan 2022-ci il dekabrın 27-də Bakı şəhə-

rində Azərbaycan Respublikası ilə Yaponiya arasında 

gəlirlərə görə münasibətdə kredit vergilərinin aradan qal-

dırılması və vergidən yayınmanın qarşısının alınması haq-

qında Konvensiya, hesab edirəm ki, Azərbaycan Res-

publikası ilə Yaponiya hökuməti arasında iqtisadi əmək-

daşlığın inkişafına müsbət təsir göstərəcəkdir.  

Konvensiyanın Azərbaycan Respublikası tərəfindən 

səlahiyyətli orqan olaraq İqtisadiyyat Nazirliyi yanında 

Dövlət Vergi Xidməti və Maliyyə Nazirliyi müəyyən 

edilmişdir.  

31 maddədən ibarət Konvensiya 2 əsl nüsxədə olaraq, hər 

biri Azərbaycan, yapon və ingilis dillərində hazırlanmışdır. 

Bir daha qeyd etmək istəyirəm ki, qanun layihəsi İqtisadi 

siyasət, sənaye və sahibkarlıq komitəsinin bütün üzvləri 

tərəfindən müsbət qarşılanmışdır və qanun layihəsinə millət 

vəkillərinin münasibət bildirmələrini xahiş edirəm.   

Sədrlik edən. Çox sağ olun. Səməd müəllim, əgər sizin 

komitənin fərqli rəyi yoxdursa, onda səsverməyə keçə 

bilərik. 

Yerdən. (Eşidilmir.)  

Sədrlik edən. Təşəkkür edirəm. Xahiş edirəm,  9-cu 

məsələyə münasibət bildirək.  

 
Səsvermənin nəticələri (saat 13.02  dəq.) 

Lehinə                            86 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           87 

 

Qəbul edildi, çox sağ olun. 

İndi isə gündəliyin 10-cu məsələsinə keçirik. “Azər-

baycan Respublikası Hökuməti ilə Monteneqro Hökuməti 

arasında hava əlaqəsi haqqında” Sazişin təsdiq edilməsi 

barədə Azərbaycan Respublikası qanununun layihəsi. Söz 

verilir İqtisadi siyasət, sənaye və sahibkarlıq komitəsinin 

üzvü Məzahir müəllim Əfəndiyevə. Buyurun, Məzahir 

müəllim.  

M.Əfəndiyev. Hörmətli Əli müəllim, hörmətli millət 

vəkilləri. Bundan öncəki qanun layihəsini təqdim etdiyim 

zaman qeyd etdiyim kimi, ölkəmiz dünya dövlətləri ilə 

müxtəlif sahələri əhatə edən əməkdaşlığın inkişaf etdiril-

məsini prioritet olaraq müəyyən etmişdir. Xüsusi ilə nəq-

liyyat sahəsində, o cümlədən hava əlaqələndirilməsi uçuş-

larını və aviasiya təhlükəsizliyini ən yüksək səviyyədə tə-

min etmək üçün Azərbaycan Respublikası bir çox ölkə-

lərlə sazişlər imzalamaqdadır.  

“Azərbaycan Respublikası Hökuməti ilə Monteneqro 

Hökuməti arasında hava əlaqəsi haqqında” Saziş 2023-cü 

il fevralın 4-də Bakı şəhərində imzalanmışdır. Sazişin 

Azərbaycan Respublikasından səlahiyyətli orqanı olaraq 

Rəqəmsal İnkişaf və Nəqliyyat Nazirliyi yanında Dövlət 

Mülki Aviasiya Agentliyi, Monteneqro tərəfindən isə Ka-

pital İnvestisiyaları Nazirliyi və Mülki Aviasiya Agentliyi 

müəyyən edilmişdir.  

Sazişdə tariflər, vergilər, gömrük rüsumları ilə digər 

ödəmələr müəyyən olunmuşdur. Tərəflərin daşımalardan 

əldə etdiyi gəlirlərin vergiyə cəlb edilməsi məsələsi 2013-cü 

il martın 12-də imzalanmış “Azərbaycan Respublikası Hö-

kuməti ilə Monteneqro Hökuməti arasında  gəlirlərə görə 

vergilərə münasibətdə ikiqat vergitutmanın aradan qaldı-

rılması və vergidən yayınmanın qarşısının alınması haq-

qında” Konvensiyanın müddəalarına əsasən tənzimlənir.  

23 maddə və 1 əlavədən ibarət, qeyri-müəyyən müddətə 

bağlanan bu saziş hər biri Azərbaycan, Monteneqro və 

ingilis dillərində olmaqla 2 nüsxədə hazırlanmışdır.  

Hörmətli millət vəkillərindən bu qanun layihəsinə də 

münasibət bildirmələrini xahiş edirik.  

Sədrlik edən. Çox geniş və ətraflı məlumata görə sağ 

olun. Səməd müəllim, əgər fərqli bir rəy yoxdursa, onda 

xahiş edirəm, hörmətli deputat həmkarlar, 10-cu məsələyə 

münasibət bildirək.  

 
Səsvermənin nəticələri (saat 13.05  dəq.) 

Lehinə                            94 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           95 

 

Qəbul edildi, təşəkkür edirəm.  

Hörmətli həmkarlar, gündəliyin 11-ci məsələsi “Proku-

rorluq haqqında”, 12-ci məsələsi “Prokurorluq orqanları 

işçilərinin fərqlənmə nişanları və xüsusi geyim formasının 

təsviri haqqında”, 13-cü məsələsi  “Prokurorluq işçilərinin 

xidməti vəsiqəsi haqqında” və nəhayət, 14-cü məsələsi 

“Prokurorluq orqanlarında qulluq keçmə haqqında” Qa-

nunda əlavə və dəyişiklik edilməsidir. Cənab Prezident 

tərəfindən bir məktubla təqdim olunmuşdur, üçüncü oxu-

nuşdadır. Söz Hüquq siyasəti və dövlət quruculuğu komi-

təsinin üzvü Əminə xanım Ağazadəyə verilir. Buyurun.  

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü. 

Təşəkkür edirəm, Əli müəllim. Qanun layihələri barədə 

birinci və ikinci oxunuşlar zamanı ətraflı məlumat veril-

mişdir. Müzakirələr aparılmışdır. Bu müddət ərzində ko-

mitəmizə hər hansı təklif daxil olmadığından, olduğu kimi 

səsə qoyulmasını xahiş edirəm. Sağ olun.  

Sədrlik edən. Sağ olun. Üçüncü oxunuşda səsverməyə 

keçirik. Xahiş edirəm, 11-ci məsələyə münasibət bildirə-

siniz.  

 
Səsvermənin nəticələri (saat 13.06 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           93 

 

Qəbul edildi, təşəkkür edirəm.  

Xahiş edirəm, indi 12-ci məsələyə münasibət bildirək. 
 

Səsvermənin nəticələri (saat 13.06 dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           89 

 

Qəbul edildi.  

Xahiş edirəm, 13-cü məsələyə münasibət bildirək. 
 

Səsvermənin nəticələri (saat 13.06 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           92 

Qəbul edildi.  

Nəhayət, xahiş edirəm, 14-cü məsələyə münasibət bil-

dirək.  

 
Səsvermənin nəticələri (saat 13.07 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           93 

 

Qəbul edildi. 

Hörmətli deputat həmkarlar,  gündəliyin növbəti məsə-

lələri də cənab Prezident tərəfindən bir məktubla daxil ol-

muşdur. Gündəliyin 15-ci məsələsi Azərbaycan Respubli-

kasının Miqrasiya Məcəlləsində dəyişiklik edilməsi haq-

qında, 16-cı məsələsi “Banklar haqqında” Qanunda dəyi-

şiklik edilməsi və 17-ci məsələsi “Qiymətli kağızlar bazarı 

haqqında” Qanunda dəyişiklik edilməsidir. Üçüncü oxu-

nuşdadır. Xahiş edirəm, Hüquq siyasəti və dövlət quru-

culuğu komitəsinin üzvü Kamal Cəfərov məlumat versin. 

Buyurun.   

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.   

Hörmətli Əli müəllim, hər hansı əlavə olmadığından, 

səsə qoyulmasını xahiş edirəm.  

Sədrlik edən. Çox sağ olun. Digər məsələlərlə bağlı 

İqtisadi siyasət, sənaye və sahibkarlıq komitəsinin üzvü 

Mahir müəllim Abbaszadə, fərqli bir rəyiniz varsa, bu-

yurun.   

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü. 

Çox sağ olun, Əli müəllim. Bizim də komitənin heç bir 

əlavəsi yoxdur. Səsə qoyulmasını Sizdən xahiş edirik. 

Sədrlik edən. Təşəkkür edirəm. Onda xahiş edirəm, 

gündəliyin 15-ci məsələsinə münasibət bildirək.  
 

Səsvermənin nəticələri (saat 13.08  dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           93 

 

Qəbul edildi.  

Xahiş edirəm, indi gündəliyin 16-cı məsələsinə müna-

sibət bildirək.  
 

Səsvermənin nəticələri (saat 13.08 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           94 

 

Çox sağ olun, qəbul edildi. 

Nəhayət, xahiş edirəm, gündəliyin 17-ci məsələsinə 

münasibət bildirək.  
 

Səsvermənin nəticələri (saat 13.09 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           93 

 

Çox sağ olun, qəbul edildi. 

Hörmətli həmkarlar, beləliklə, bir oxunuşda və üçüncü 

oxunuşda  təqdim olunmuş qanun layihələrinin müzakirəsi 

bitdi. İndi isə gündəliyimizin  sonuncu məsələlərinə ke-

çirik. Bunlar isə birinci oxunuşda olan qanun layihələridir. 

18-ci məsələ “Prokurorluq haqqında” Qanunda, 19-cu mə-

sələ  “Dövlət qulluğu haqqında” və “Prokurorluq orqanla-

rında qulluq keçmə haqqında” qanunlarda və 20-ci məsələ 

“İnformasiya, informasiyalaşdırma və informasiyanın mü-

hafizəsi haqqında” Qanunda dəyişiklik edilməsi barədə 

qanun layihələridir. İlk 2 layihə ilə bağlı, Hüquq siyasəti 

və dövlət quruculuğu komitəsinin üzvü Əminə xanım 

Ağazadə, buyurun, Siz məlumat verəcəksiniz.    

Ə.Ağazadə. Hörmətli Əli müəllim, hörmətli həmkarlar. 

Azərbaycan Respublikasının Baş Prokurorluğunda bir-

birinin funksiyalarını təkrarlayan qurumların yenidən təş-

kili, vəzifə bölgüsünün dəqiq müəyyən edilməsi, icra və 

nəzarət funksiyalarının fərdiləşdirilməsi, idarəetmə me-

xanizmlərinin səmərəliliyinin artırılması və daha çevik hə-

yata keçirilməsi sahəsində aparılan islahatlar öz töhfəsini 

verir. Bununla yanaşı, Naxçıvan Muxtar Respublikası 

Hərbi Prokurorluğunun hazırkı statusu və fəaliyyət sahəsi 

özünü tam doğrultmadığından, idarəçiliyin daha səmərəli 

və düzgün təşkili, hərbi təsisatlarda qanunların icra və 

tətbiq olunmasına nəzarətin tələb olunan səviyyədə təmin 

edilməsi, eyni və ya oxşar səlahiyyətlərin daha optimal 

həcmdə resurs sərf edilməklə həyata keçirilməsi məqsədi 

ilə digər hərbi ixtisaslaşdırılmış  prokurorluqlar statusunda    

təsbit edilməsi zərurəti yaranmışdır.  

Bununla əlaqədar olaraq “Prokurorluq haqqında”, “Döv-

lət qulluğu haqqında” və “Prokurorluq orqanlarında qulluq 

keçmə haqqında”  Azərbaycan Respublikası qanunlarında 

dəyişiklik edilməsi barədə qanun layihələri hazırlanmışdır. 

Layihələrdə nəzərdə tutulan dəyişikliklər prokurorluq 

orqanlarının xidməti fəaliyyətinin daha da yaxşılaşdırılması 

və səmərəliliyin artırılmasına xidmət edir. Həmkarlarımdan 

dəstəkləmələrini xahiş edirəm. Təşəkkür edirəm.  

Sədrlik edən. Sağ olun, Əminə xanım.  Məsələ ilə bağlı 

çıxış etmək istəyən yoxdur. Ona görə, xahiş edirəm, ilk növ-

bədə 18-ci məsələyə – “Prokurorluq haqqında” Qanunda də-

yişiklik edilməsi barədə qanun layihəsinə münasibət bildirək.  

 
Səsvermənin nəticələri (saat 13.11 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           94 

 

Qəbul edildi. 

Xahiş edirəm, gündəliyin 19-cu məsələsinə – “Dövlət 

qulluğu haqqında” və “Prokurorluq orqanlarında qulluq 

keçmə haqqında” qanunlarda dəyişiklik edilməsi barədə 

qanun layihəsinə münasibət bildirəsiniz.   

 
Səsvermənin nəticələri (saat 13.12  dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           89 

 

Qəbul edildi, təşəkkür edirəm.  

Gündəliyin 20-ci məsələsinə keçirik. Məruzəçi Zahid 

Orucu zalda görmürəm.  Amma İnsan hüquqları komi-

təsinin digər bir üzvü və yaxud... 

Yerdən. (Eşidilmir.)  

Sədrlik edən. Zahid müəllim, buyurun. Gündəliyimizin 

20-ci məsələsi “İnformasiya, informasiyalaşdırma və in-

formasiyanın mühafizəsi haqqında” Qanunda dəyişiklik 

edilməsi barədə qanun layihəsidir. Sonuncu məsələdir. 

Söz verilir İnsan hüquqları komitəsinin sədri Zahid müəl-

limə. Buyurun.  

Z.Oruc, Milli Məclisin İnsan hüquqları komitəsinin 

sədri. 

Hörmətli Əli müəllim, üzrxahlıq edirəm, fasilə olaca-

ğını zənn etmişdim. Deputatlardan üzr istəyirəm. 

Hörmətli dostlar, xatırlayırsınızsa, biz 2 il öncə kiber-

cinayətkarlığa qarşı mübarizə ilə bağlı çox mühüm bir 

qanun layihəsini, daha doğrusu, qanunda yeni dəyişik-

likləri qəbul etmişdik. Söhbət kritik infrastrukturla bağlı 

məsələləri, dövlət hakimiyyət orqanlarının, onun siyahısı-

nın müəyyənləşdirilməsini özündə ehtiva edən məsələlər-

dən gedirdi. Biz orada Nazirlər Kabinetinə belə səlahiy-

yətlər vermişdik ki, həmin təşkilatların müvafiq olaraq 

siyahılarını müəyyənləşdirsin və hazırda bəşəriyyəti ciddi 

təhdid edən bu kiber hücumlara qarşı dövlətin informativ 

müdafiəsini həyata keçirsin.  

Bu yöndə qanunun tətbiqində müəyyən çətinliklər yaran-

dığını nəzərə alaraq, yeni dəyişikliklər təklif olunur. Bizim 



 88 

komitə bu məsələni geniş müzakirə edibdir. Parlament üzv-

lərinə arayış sənədi paylanıbdır. Bu, birinci oxunuşdur. Kon-

septual olaraq fikir bundan ibarətdir. Ümidvaram ki, həm-

karlarımızın hansısa müddəalarla bağlı fərqli rəyləri ola bilər.  

Biz rica edirik ki, mümkün olsa, bu məsələlər ikinci oxunuşda 

səsləndirilsin. Təşəkkür edirəm,  Əli müəllim. Bu qədər.  

Sədrlik edən. Çox sağ olun, Zahid müəllim. Söylədiyi-

niz kimi, bu qanun layihəsi birinci oxunuşdadır. İndi mü-

zakirəyə keçirik. Etibar Əliyev. Buyurun, Etibar müəllim.  

E.Əliyev. Hörmətli Əli müəllim, hörmətli deputatlar. 

“İnformasiya, informasiyalaşdırma və informasiyanın mü-

hafizəsi haqqında” Azərbaycan Respublikasının Qanunun-

da dəyişikliyi mən də vacib dəyişiklik hesab edirəm.   

Ümumiyyətlə, “kibertəhlükəsizlik provayderi sistemi” 

anlayışı burada dəyişdirilir. Biz nə qədər mütərəqqi qa-

nunlar qəbul etsək də, qanunlara məhəl qoymayan qurum-

lar var. Qanuna görə kibertəhlükəsizlik xidməti provay-

derinin işçi heyəti, texnoloji resursları və proseslərinə dair 

tələblər Nazirlər Kabineti tərəfindən müəyyən olunur. 

Ölkə Prezidentinin fərmanına əsasən optimallaşma, təh-

lükəsizlik və səmərəlilik baxımından ölkədə “Hökumət  

buludu”  formalaşdırılıb və dövlət qurumlarına tapşırılıb 

ki, paralel strukturlar yaratmaq yolverilməzdir. 

Məlumdur ki, ölkədə dövlət qurumlarının informasiya 

təhlükəsizliyi, elektron poçt xidmətlərinin təşkili Xüsusi 

Rabitə və İnformasiya Təhlükəsizliyi Dövlət Xidmətinin, 

dövlətə məxsus yeni məlumat bazalarının saxlanılması isə 

Rəqəmsal İnkişaf və Nəqliyyat Nazirliyinin “AzİnTelecom” 

qurumunun səlahiyyətindədir.  

Məxsusi olaraq dövlət qurumlarının elektron poçt 

sistemlərinin təhlükəsizliyi ilə bağlı Prezidentin 2012-ci il 

19 iyun tarixli fərmanı da var.    

Məlumdur ki, Xüsusi Rabitə və İnformasiya Təhlü-

kəsizliyi Dövlət Xidməti bütün dövlət qurumlarına təhlü-

kəsizlik sınaqlarından keçmiş elektron poçt xidmətləri 

təqdim edir. Hətta bu qurum ötən ay dövlət qurumlarının 

informasiya texnologiyaları üzrə zirvə toplantısında 

açıqlamışdı ki, may ayından etibarən Azərbaycanın bütün 

qurumları yeni poçt sisteminə köçürüləcək. Yəni bütün 

bunlar məxfi informasiyalar deyil. Bu haqda açıq sistem-

lərdə də məlumatlar var.  

Xatırlayıram ki, Xüsusi Rabitə və İnformasiya Təhlü-

kəsizliyi Dövlət Xidmətinin ödənişli olan bəzi informasiya 

texnologiyaları xidmətlərinin tariflərini də ötən il Tarif 

Şurası təsdiqləmişdi. Eyni zamanda, Xüsusi Rabitə və 

İnformasiya Təhlükəsizliyi Dövlət Xidməti təhlükəsizlik 

baxımından sınaqlardan keçən antivirus proqramlarını da 

dövlət qurumlarına təqdim edir.  

Bir müddət öncə Əmək və Əhalinin Sosial Müdafiəsi 

Nazirliyinin yenidən saymamazlıq edərək məxsusi elek-

tron poçt sistemi qurması, məxsusi serverlər yaratması və 

özəl antivirus proqramları alması ilə bağlı tender elanı 

vermişdir. Ona görə bunu saymamazlıq adlandırıram ki, 

bu, açıq-aşkar qanunlara hörmətsizlikdir, başqa dövlət 

qurumlarının səlahiyyətlərinə daxil olan, həm də birbaşa 

təhlükəsizliklə bağlı məsələlərdir.  Məlum oldu ki, nazirlik 

belə bir tenderi reallaşdırıb və  B2b qrup şirkəti ilə təx-

minən 1,2 milyon manat məbləğində müqavilə imzalanıb.  

Məsələnin maraqlı tərəfi ildə az qala yüzlərcə tender 

qalibi olan B2b qrup deyil, belə bir tenderin mahiyyətcə 

həm qanunvericiliyə, həm də Prezident fərmanlarına və 

ümumiyyətlə, məntiqə zidd olmasıdır. Ən maraqlısı və 

qəribəsi odur ki, Əmək və Əhalinin Sosial Müdafiəsi 

Nazirliyinin həmin tenderlə informasiya təhlükəsizliyini 

qorumaq üçün aldığı xüsusi dövlət rabitə lisenziyaları 

təhlükəsizliyə cavabdeh olan Xüsusi Rabitə və İnfor-

masiya Təhlükəsizliyi Dövlət Xidmətinin təqdim etdiyi 

resurslar siyahısında deyil. Yəni bu qurumun sınaqların-

dan keçməyib. Buna baxmayaraq, görünür ki, Əmək və 

Əhalinin Sosial Müdafiəsi Nazirliyi öz daxilində yeni bir 

elektron poçt serveri formalaşdırır. 

Maraqlı məqam həm də odur ki, bütün bunlar açıq-

aşkar iki dövlət qurumunun səlahiyyətlərini mənimsəmək-

lə təhlükəsizliyə cavabdeh dövlət qurumunun rəy vermə-

diyi təhlükəsizlik sistemlərindən istifadə etməklə, Preziden-

tin müvafiq fərmanlarını pozmaqla Antiinhisar və İstehlak 

Bazarına Nəzarət Dövlət Xidmətinin   razılığı ilə edilir. 

Diqqəti çəkən məqam həm də odur ki, adıçəkilən 

nazirliyin açıq-aşkar qanun pozuntusu və səlahiyyətlərin 

mənimsənilməsi ilə razılaşan bu özəl təhlükəsizlik sistemi, 

özəl elektron poçt sistemi və  özəl data mərkəzləri haqqında 

Xüsusi Rabitə və İnformasiya Təhlükəsizliyi Dövlət Xidməti 

və Rəqəmsal İnkişaf  və Nəqliyyat Nazirliyi hələ də susur. 

Hörmətli Zahid müəllim, xahiş edirəm, mənim bu 

qeydlərimi nəzərə alasınız və adını çəkdiyim qurumlara bu 

barədə sorğu göndərəsiniz. Təşəkkür edirəm, sağ olun.  

Sədrlik edən. Sağ olun. Vüqar Bayramov. Sual, təklif? 

Buyurun.  

V.Bayramov. Çox təşəkkür edirəm, hörmətli Əli 

müəllim. Mənim çox qısa olaraq bir sualım var. 

Avropa İttifaqı direktivlərində, eyni zamanda, inkişaf 

etmiş ölkələrin qanunlarında “Əsas anlayışlar” bölümündə 

həm texnoloji, həm də informasiya tələbləri üzrə meyarlar 

ayrıca olaraq göstərilir. Amma bizim qanunvericilikdə bu 

öz əksini tapmayıb. Sadəcə, bunun səbəbini öyrənmək 

istəyirdim. Təşəkkür edirəm.  



 91 

Sədrlik edən. Sağ olun. Səbinə xanım Xasayeva.  

S.Xasayeva. Təşəkkür edirəm, Əli müəllim.  Bu gün 

müzakirəmizə təqdim olunan qanun layihəsi çox vacib 

məqamları, kritik informasiya infrastrukturunun təhlükə-

sizliyinin effektiv təmin edilməsini, bu istiqamətdə  meyar-

ların müəyyən edilməsində yaranmış çətinliyin aradan 

qaldırılmasını nəzərdə tutur.  

Günümüzdə informasiya sahəsinin dinamik inkişafı bu 

sahədəki qanunverici bazanın da fasiləsiz təkmilləşməsini 

tələb edir. Hər bir dövlətin milli təhlükəsizliyinə, milli 

maraqlarına yönəlmiş təhdidlər  informasiya təhlükəsizli-

yinin qorunmasına diqqətin günbəgün daha da artırılma-

sını zəruri hala gətirir.  

Dövrümüzün tələblərinə uyğun olaraq, ölkəmizdə də 

informasiya proseslərinin sabitliyi və fasiləsizliyi, dövlət 

orqanlarının informasiya ehtiyatlarının mühafizəsi, bu sa-

hədə təhdidlərin qarşısının alınması, risklərin qiymətləndi-

rilməsi və idarə olunması istiqamətində ciddi işlər aparılır.  

Milli informasiya ehtiyatlarının qorunması, informasiya 

sahəsində milli maraqların qorunması Azərbaycan Res-

publikasının Prezidenti cənab İlham Əliyev tərəfindən 

milli təhlükəsizlik siyasətinin istiqamətlərindən biri kimi 

müəyyən edilmişdir. Milli informasiya fəzasının formalaş-

dırılması, informasiya fəzasında milli təhlükəsizliyin 

təmin edilməsi, informasiyalaşdırma mühitində vətəndaş-

ların hüquqlarının təmin edilməsi, informasiya prosesləri 

və informasiya mühafizəsi sahəsində hüquqi bazanın in-

kişaf etdirilməsi informasiyalaşdırma sahəsinin dövlət 

siyasətinin əsas istiqamətləridir. Vətən müharibəsi gün-

lərində bir daha şahidi olduq ki, informasiya, telekom-

munikasiya, avtomatlaşdırılmış sistemlər və onlardan ef-

fektiv istifadə edə bilmək nə dərəcədə vacibdir. Vətən 

müharibəsində biz hərbi meydanda qələbə çaldıq. Lakin 

unutmaq olmaz ki, bütün siyasəti yalan və böhtan üzərində 

qurulan düşmənlə mübarizəmiz informasiya cəbhəsində 

hələ də davam edir.  

Postmüharibə dövründə də informasiya təhlükəsizliyi 

sahəsindəki təhdidlər və kiber hücumlar istər dövlətimizi, 

istərsə də fərdi şəxsləri hədəf almaqda davam edir. Sözsüz 

ki, bu faktlar kibertəhlükəsizlik sahəsində həyata keçirilən 

tədbirlərin günbəgün gücləndirilməsini tələb edir.  

Ölkəmizdə dövlət tərəfindən informasiya təhlükəsizliyi 

istiqamətində reallaşan fəaliyyətin effektivliyini daha da 

artırmaq üçün maarifləndirmə işinin gücləndirilməsi zə-

ruridir. Günümüzün reallığında sosial medianın da gücünü 

nəzərə alsaq, daha çox sosial media savadlılığına və bu 

sahədə yüksək tənqidi düşünmə qabiliyyətinə və manipul-

yasiyalara qarşı daha həssas cəmiyyətin formalaşdırılması 

istiqamətində səylər daha da artırılmalıdır. Hətta məktəb-

lərdə kiçik yaşlarından hər bir şagirdə müxtəlif informasi-

ya mənbələrində yayılan saxta xəbərləri ayırd etməyin 

yolları öyrədilməlidir. Nəzərə alsaq ki, günümüzdə infor-

masiya ən vacib strateji idarəetmə mənbələrindən biridir, 

dövlətimiz tərəfindən bu sahədə ardıcıl və davamlı fəaliy-

yətin həyata keçirilməsi təqdirəlayiq haldır. Təşəkkür 

edirəm.  

Sədrlik edən. Sağ olun. Sonuncu çıxışçı Nigar xanım 

Arpadarai. Buyurun, Nigar xanım. 

N.Arpadarai. Təşəkkür edirəm. Hörmətli Əli müəllim, 

hörmətli həmkarlar. Çox qısa olaraq bu mövzuya fikrimi 

bildirmək istərdim. Çünki mövzunu önəmli hesab edirəm. 

İnformasiya, informasiyalaşdırma və informasiya mühafi-

zəsi haqqında qanun layihəsinə təklif olunan dəyişiklikləri 

dəstəkləyirəm. Burada bir neçə məsələ nəzərdə tutulubdur.  



 93 

Kritik informasiya infrastrukturu deyəndə, təbii ki, 

serverlər, “cloud” sistemləri və sair digər obyektlər nəzər-

də tutulubdur. Bunların təhlükəsizliyinin təmin olunması 

bugünkü dünyada çox önəmlidir. Çünki dövlətlər öz müs-

təqilliklərini qoruyurlar və biz bilirik ki, indi kibertəhlü-

kəsizlik sahəsində müharibə gedir. Belə desək, yanılmarıq.  

Hörmətli həmkarlar, bu qanun layihəsi ilə iki məsələ 

nəzərdə tutulubdur. Birinci, kritik informasiya infrast-

rukturu obyektlərinin siyahısının müəyyən olunmasından 

söhbət gedir. İkinci məsələ isə, kibertəhlükəsizlik xidməti 

provayderinin təsisçisinin kritik informasiya infrast-

rukturunun təhlükəsizliyi üzrə fəaliyyətinə rəhbərlik edən 

şəxsin və əməkdaşlarının Azərbaycan Respublikasının və-

təndaşı olması məsələsi gündəmə gətirilir və təklif olunur. 

Bu, çox önəmlidir, bunu mən çox dəstəkləyirəm. Lakin 

bunun effektiv olaraq həyata keçirilməsi üçün biz iki 

istiqamətdə fəaliyyət göstərməliyik. Yəni buna ehtiyac var 

ki, birinci, kibertəhlükəsizlik sahəsində, hesab eləyirəm ki, 

Azərbaycanda yəni dövlət sistemi daxilində, hökumət 

üzvləri, məmurlar arasında biliklərin artırılmasına çox 

ciddi ehtiyac var. Çünki bizdə müəyyən qurumlar var ki, 

bu sahə üzrə ixtisaslaşıbdır. Ekspertlərimiz var, lakin digər 

məmurlarımızın bu sahədə bilikləri kifayət qədər deyil və 

ekspertizası yoxdur. Mən hesab edirəm ki, hətta Milli 

Məclisin deputatları arasında da belə bir təlimin keçiril-

məsi böyük bir fayda verərdi. Çünki mövzu önəmlidir və 

hər birimizə aid ola bilər.  

İkinci bir məsələ odur ki, burada özəl sektorun da 

kibertəhlükəsizlik sahəsində ekspertizası olmalıdır. Yəni 

əgər biz tələb qoyuruqsa ki, təsisçilər və rəhbər şəxs Azər-

baycan vətəndaşı olmalıdır. Elə bir vəziyyət yaranmama-

lıdır ki, məsələn, təsisçi Azərbaycan vətəndaşıdır, amma 

xaricdən biz ekspertləri dəvət edirik. Bu da istədiyimiz 

məqsədə nail olmaq üçün bizə kömək etmiş olmayacaq. 

Yəni bu sahədə ekspertlərimizin yetişdirilməsi önəmlidir. 

Ona görə tədris proqramları olmalıdır, təlimlər olmalıdır 

və bu sahədə öz güclü ekspertizamız olmalıdır. Təşəkkür 

edirəm, qanun layihəsini dəstəkləyirəm. 

Sədrlik edən. Sağ olun. Zahid müəllim, mən təklif 

edirəm ki, Siz burada səslənmiş məsələlərə bəlkə işçi 

qaydasında, ikinci oxunuşda komitə iclası zamanı aydınlıq 

gətirəsiniz. Ona görə təklif edirəm ki, gündəliyin 20-ci 

məsələsinə birinci oxunuşda münasibət bildirək. Buyurun. 

  
Səsvermənin nəticələri (saat 13.25 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           99 

 

Çox sağ olun, qəbul edildi.  

Bununla iclasımız yekunlaşdı və növbəti iclasın ayın 7-də 

keçirilməsi nəzərdə tutulur. Təşəkkür edirik. 

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XII SESSİYASI İCLASININ 

 

PROTOKOLU № 125 
 

Milli Məclisin iclas salonu. 

7 aprel 2023-cü il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 108 deputatı iştirak etmişdir. 
 

Qeydiyyat (saat 11.01 dəq.) 

İştirak edir 98 

Yetərsay 83 
 

İclasa dəvət olunmuşlar: 
 

Rəşad İsmayılov, Azərbaycan Respublikası Dövlət 

Şəhərsalma və Arxitektura Komitəsi Aparatının rəhbəri. 

Natiq Mehdiyev, Azərbaycan Respublikası Dövlət 

Şəhərsalma və Arxitektura Komitəsi Aparatının Hüquq 

şöbəsinin müdiri. 
 

İclasın gündəliyinə aşağıdakı məsələlər daxil idi: 
 

1. Azərbaycan Respublikası Milli Məclisinin Bəyanatı. 

2. “Heydər Əliyevin 100 illiyi (1923–2023)” Azərbay-

can Respublikasının yubiley medalının təsis edilməsi ilə 

əlaqədar “Azərbaycan Respublikasının orden və medalla-

rının təsis edilməsi haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

3. “Prokurorluq haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

4. “Dövlət qulluğu haqqında” və “Prokurorluq orqanla-

rında qulluq keçmə haqqında” Azərbaycan Respublikası-

nın qanunlarında dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

5. “İnformasiya, informasiyalaşdırma və informasiya-

nın mühafizəsi haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

6. “Bələdiyyə torpaqlarının idarə edilməsi haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(birinci oxunuş). 

7. Azərbaycan Respublikasının 2002-ci il 15 mart tar-

ixli 274-IIQ nömrəli Qanunu ilə təsdiq edilmiş “Bələdiyyə 

torpaqlarının ayrılmasına dair sənədlərin hazırlanması və 

razılaşdırılması qaydaları haqqında Əsasnamə”də dəyişi-

klik edilməsi barədə Azərbaycan Respublikası qanununun 

layihəsi (birinci oxunuş). 

8. “Daşınmaz əmlakın dövlət reyestri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi (bi-

rinci oxunuş). 

9. “Azərbaycan Respublikasının Şəhərsalma və Tikinti 

Məcəlləsinin təsdiq edilməsi, qüvvəyə minməsi və bununla 

bağlı hüquqi tənzimləmə haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

10. Azərbaycan Respublikasının Şəhərsalma və Tikinti 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

11. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

12. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

13. “Elektroenergetika haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

14. “Qaz təchizatı haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

15. “Su təchizatı və tullantı suları haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

16. Azərbaycan Respublikasının Ailə Məcəlləsində də-

yişiklik edilməsi haqqında Azərbaycan Respublikası qanu-

nunun layihəsi (birinci oxunuş). 

17. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qa-

nununun layihəsi (birinci oxunuş). 

18. “Notariat haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

19. Azərbaycan Respublikasının Mülki Məcəlləsində, 

Azərbaycan Respublikasının Mülki Prosessual Məcəlləsində, 

“Notariat haqqında”, “Bələdiyyə mülkiyyətinə əmlakın veril-

məsi haqqında” və “Dövlət rüsumu haqqında” Azərbaycan 

Respublikasının qanunlarında dəyişiklik edilməsi barədə Azər-

baycan Respublikası qanununun layihəsi (birinci oxunuş). 

20. Azərbaycan Respublikasının İnzibati Xətalar Mə-

cəlləsində, “Polis haqqında”, “Baytarlıq haqqında” və “At-

çılıq haqqında” Azərbaycan Respublikasının qanunlarında 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 
 

Aşağıdakı məsələlər müzakirə edilmişdir: 
 

Gündəlik haqqında. 
 

Çıxış etmişdir:  Sahibə Qafarova 
 

Təklif: Gündəlik qəbul edilsin 

Səsvermənin nəticələri (saat 11.01 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

1. Azərbaycan Respublikası Milli Məclisinin Bəyanatı. 
 

Çıxış etmişlər: Sahibə Qafarova, Bəxtiyar Əliyev, Azər 

Badamov, Fəzail İbrahimli, Nizami Cəfərov, Anar İsgəndərov, 

Zahid Oruc, Etibar Əliyev, Elşən Musayev, Vüqar İskəndərov, 

Musa Quliyev, Sabir Rüstəmxanlı, Kamran Bayramov, Hikmət 

Məmmədov, Səməd Seyidov, Fəzail Ağamalı 
 

Təklif: Qərar qəbul edilsin 

Səsvermənin nəticələri (saat 11.56 dəq.) 

Lehinə 99 

Əleyhinə 0 

Bitərəf 0 

Səs vermədi 2 

İştirak edir 101 

Nəticə: Qəbul edildi 
 

2. “Heydər Əliyevin 100 illiyi (1923–2023)” Azərbay-

can Respublikasının yubiley medalının təsis edilməsi ilə 

əlaqədar “Azərbaycan Respublikasının orden və medal-

larının təsis edilməsi haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.10 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 
 

Təklif: 1-ci  maddə qəbul edilsin 

Səsvermənin nəticələri (saat 12.10 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi  
 

Təklif: 2-ci  maddə qəbul edilsin 

Səsvermənin nəticələri (saat 12.11 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi  

 

Təklif: 3-cü  maddə  qəbul edilsin 

Səsvermənin nəticələri (saat 12.11 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi  

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.11 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi  

 

3. “Prokurorluq haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 
 

Çıxış etmişlər: Sahibə Qafarova, Əminə Ağazadə  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.13 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.14 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 
 

Təklif: 3-cü və 4-cü maddələr qəbul edilsin 

Səsvermənin nəticələri (saat 12.14 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.14 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

4. “Dövlət qulluğu haqqında” və “Prokurorluq orqan-

larında qulluq keçmə haqqında” Azərbaycan Respub-

likasının qanunlarında dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

Çıxış etmişdir:  Sahibə Qafarova 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.13 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

Təklif: 1-ci  maddə qəbul edilsin 

Səsvermənin nəticələri (saat 12.15 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

Təklif: 2-ci  maddə qəbul edilsin 

Səsvermənin nəticələri (saat 12.15 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.16 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

5. “İnformasiya, informasiyalaşdırma və informa-

siyanın mühafizəsi haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 
 

Çıxış etmişlər: Sahibə Qafarova, Zahid Oruc, Vüqar 

Bayramov, Siyavuş Novruzov, Nigar Arpadarai, Fəzail 

Ağamalı 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.20 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

Təklif: 1–3-cü maddələr qəbul edilsin 

Səsvermənin nəticələri (saat 12.36 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

Təklif: 4–7-ci maddələr qəbul edilsin 

Səsvermənin nəticələri (saat 12.36 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.37 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

6. “Bələdiyyə torpaqlarının idarə edilməsi haqqın-

da” Azərbaycan Respublikasının Qanununda dəyişik-

lik edilməsi barədə Azərbaycan Respublikası qanunu-

nun layihəsi (birinci oxunuş). 

 

Çıxış etmişlər: Sahibə Qafarova, Elşən Musayev, Razi 

Nurullayev, Azay Quliyev, Müşfiq Cəfərov, Elşad Mir-

bəşir oğlu, Etibar Əliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.05 dəq.) 

Lehinə 82 

Əleyhinə 0 

Bitərəf 0 

Səs vermədi 1 

İştirak edir 83 

Nəticə: Qəbul edildi 

 

7. Azərbaycan Respublikasının 2002-ci il 15 mart 

tarixli 274-IIQ nömrəli Qanunu ilə təsdiq edilmiş “Bə-

lədiyyə torpaqlarının ayrılmasına dair sənədlərin ha-

zırlanması və razılaşdırılması qaydaları haqqında 

Əsasnamə”də dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.05 dəq.) 

Lehinə 82 

Əleyhinə 0 

Bitərəf 0 

Səs vermədi 1 

İştirak edir 83 

Nəticə: Qəbul edildi 
 

8. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 
 

Çıxış etmişlər:  Sahibə Qafarova, Tahir Mirkişili  
 

Təklif: Layihə birinci oxunuşda qəbul edilsin 

Səsvermənin nəticələri (saat 13.06 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi 
 

9. “Azərbaycan Respublikasının Şəhərsalma və Tikinti 

Məcəlləsinin təsdiq edilməsi, qüvvəyə minməsi və bununla 

bağlı hüquqi tənzimləmə haqqında” Azərbaycan Respu-

blikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Nurlan Həsənov, Ta-

hir Mirkişili  
 

Təklif: Layihə birinci oxunuşda qəbul edilsin 

Səsvermənin nəticələri (saat 13.06 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 
 

10. Azərbaycan Respublikasının Şəhərsalma və Ti-

kinti Məcəlləsində dəyişiklik edilməsi haqqında Azərbay-

can Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Nurlan Həsənov, Tahir 

Mirkişili, Emin Hacıyev, Musa Qasımlı, Qüdrət Həsənquli-

yev, Zahid Oruc 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.36 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

11. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

Çıxış etmişdir:  Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.37 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

12. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respub-

likası qanununun layihəsi (birinci oxunuş). 

 

Çıxış etmişdir:  Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.37 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

13. “Elektroenergetika haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər:  Sahibə Qafarova, Sadiq Qurbanov 

Təklif: Layihə birinci oxunuşda qəbul edilsin 

Səsvermənin nəticələri (saat 13.37 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

14. “Qaz təchizatı haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişdir:  Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.38 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

15. “Su təchizatı və tullantı suları haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layi-

həsi (birinci oxunuş). 
 

Çıxış etmişdir:  Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.38 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 
 

16. Azərbaycan Respublikasının Ailə Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 
 

Çıxış etmişlər:  Sahibə Qafarova, Hicran Hüseynova  
 

Təklif: Layihə birinci oxunuşda qəbul edilsin 

Səsvermənin nəticələri (saat 13.41 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

17. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

 

Çıxış etmişlər:  Sahibə Qafarova, Nurlan Həsənov  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.43 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

18. “Notariat haqqında” Azərbaycan Respublikası-

nın Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişlər:  Sahibə Qafarova, Nurlan Həsənov  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.44 dəq.) 

Lehinə 91 

Əleyhinə 0 

Bitərəf 0 

Səs vermədi 2 

İştirak edir 93 

Nəticə: Qəbul edildi 

 

19. Azərbaycan Respublikasının Mülki Məcəlləsin-

də, Azərbaycan Respublikasının Mülki Prosessual Mə-

cəlləsində, “Notariat haqqında”, “Bələdiyyə mülkiyyə-

tinə əmlakın verilməsi haqqında” və “Dövlət rüsumu 

haqqında” Azərbaycan Respublikasının qanunlarında 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Nurlan Həsənov, 

Siyavuş Novruzov, Tahir Mirkişili 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.48 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

20. Azərbaycan Respublikasının İnzibati Xətalar 

Məcəlləsində, “Polis haqqında”, “Baytarlıq haqqında” 

və “Atçılıq haqqında” Azərbaycan Respublikasının qa-

nunlarında dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişlər:  Sahibə Qafarova, Əli Hüseynli, Tahir 

Rzayev 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.50 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

7 aprel 2023-cü il. Saat 11. 
 

Azərbaycan Respublikası Milli Məclisinin sədri 

Sahibə Qafarova sədrlik edir. 
 

Sədrlik edən. Xoş gördük, hörmətli deputatlar, hör-

mətli media nümayəndələri. Hörmətli həmkarlar, xahiş 

edirəm, qeydiyyatdan keçək.  
 

Qeydiyyat (saat 11.01 dəq.) 

İştirak edir 98 

Yetərsay 83 
 

Çox sağ olun, yetərsay var, iclasa başlaya bilərik.  

Hörmətli həmkarlar, xahiş edirəm, gündəliyə də müna-

sibət bildirin. Buyurun.  
 

Səsvermənin nəticələri (saat 11.01 dəq.) 

Lehinə                            100 

Əleyhinə                              0 

Bitərəf                              0 

Səs vermədi                              0 

İştirak edir                            100 

Nəticə: Qəbul edildi  

Çox sağ olun, gündəlik qəbul edildi.  

Hörmətli həmkarlar, qeyd edim ki, bu gün bizim gün-

dəliyimizdə 20 məsələmiz var. Gündəliyin 1-ci məsələsi 

Azərbaycan Respublikası Milli Məclisinin Bəyanatı ilə 

bağlıdır. 

Hörmətli həmkarlar, bildiyiniz kimi, aprelin 5-də İran 

parlamentində Azərbaycana qarşı qərəzli siyasi aksiya 

təşkil olunmuş, saxta və uydurma ittihamlar üzərində qu-

rulan bir bəyanat qəbul edilmişdir. Təəssüf ki, Azərbaycan 

torpaqlarını 30 il işğal altında saxlamış, xalqımızın əsrlər 

boyu yaratdığı sərvətləri vəhşicəsinə talan etmiş Ermə-

nistana bir dəfə də etiraz etməyən, hətta ona müxtəlif vasi-

tələrlə dəstək verən İran bu gün  Azərbaycanın İsrail Döv-

lətində səfirliyinin açılmasından narahat olur.  

Hamı bilməlidir ki, Azərbaycan müstəqil dövlətdir və 

hansı ölkə ilə necə münasibətlər qurması onun öz daxili 

işidir. Azərbaycanın suveren hüquqlarına qarışmağa heç 

kəsin ixtiyarı yoxdur.  

Biz İran parlamenti tərəfindən ölkəmizə qarşı irəli sü-

rülmüş əsassız ittihamları qətiyyətlə rədd edirik. İran par-

lamentini Azərbaycana qarşı bu cür təxribatlara son qoy-

mağa və ikitərəfli münasibətlərə xələl gətirə bilən hərəkət-

lərdən çəkinməyə çağırırıq.  

Hörmətli həmkarlar, onu da deməliyəm ki, bu gün bəzi 

ölkələrdə müəyyən qüvvələr Azərbaycan torpaqlarının 

düşmən tapdağından azad edilməsi, tarixi ədalətin bərpa 

olunması ilə heç cür barışa bilmirlər. Onlar ölkəmizə böh-

tanlar atır, bölgədə münaqişəni yenidən alovlandırmağa, 

Ermənistanla Azərbaycan arasında uzunmüddətli sülh 

yaradılması səylərini pozmağa çalışırlar.  

Azərbaycan Respublikasının Prezidenti cənab İlham 

Əliyevin bu sözləri həmin qüvvələrə ən yaxşı cavabıdır. 

Cənab Prezident demişdir: “Erməni havadarları, Ermənis-

tanın işğalçılıq siyasətinə şərik olan ölkələr bizə qarşı 

informasiya müharibəsi elan ediblər.  

Əgər kimsə fikirləşir ki, bizə qarşı cızılmış çirkin 

planlar həyata keçə bilər, səhv edir”. 

Hörmətli həmkarlar, biz 1-ci məsələnin müzakirəsinə 

başlayırıq. Çıxış etmək istəyənlərdən xahiş edirəm, yazıl-

sınlar. Buyurun.  

Bəxtiyar Əliyev. Bəxtiyar müəllim, buyurun.  

Hörmətli həmkarlar, 5 dəqiqə təklifi var.  

Yerdən. (Eşidilmir.) 

Sədrlik edən. Bəxtiyar müəllim, buyurun, 5 dəqiqə. 

B.Əliyev. Hörmətli xanım sədr, hörmətli deputatlar. Bu 

gün Azərbaycan ictimaiyyətini narahat edən çox ciddi bir 

məsələ ilə bağlı müzakirə keçiririk. Hörmətli xanım sədr, 

Sizin də qeyd etdiyiniz kimi, çox təəssüflər olsun ki, 30 il 

ərzində İran İslam Respublikasının səlahiyyətli şəxsləri bir 

dəfə də olsun, Azərbaycan ərazilərini işğal edən, Xocalı 

soyqırımını həyata keçirən, onlarca Azərbaycan kənd-

lərində soyqırımı törətmiş Ermənistanın bu hərəkətlərini 

nəinki lənətləməmiş, ona qarşı hər hansı bir bəyanat qəbul 

etməmiş, əksinə, Ermənistanla diplomatik əlaqələri və 

hərbi əməkdaşlığı genişləndirmişlər. İran bununla da 

Azərbaycan xalqına qarşı törədilmiş hərbi cinayətə şərik 

çıxdığını bir daha göstərmişdir.  

Həmin illərdə Araza tökülən və canını qurtarmaq üçün 

Cənubi Azərbaycana keçmək, pənah gətirmək istəyən bacı 

və qardaşlarını xilas etmək əvəzinə, onların sərhəddə bu 

keçidə maneçiliklər törətmələri də bizim yadımızdan 

çıxmamışdır. Ona görə də bu gün Azərbaycan xalqı, keç-

miş məcburi köçkünlər, o cümlədən Ermənistandan, dədə-

baba yurdundan yüz illər ərzində və son 30 ildə qovulmuş 

qaçqınlar bu ədalətsiz bəyanatları qətiyyətlə pisləyir və bir 

daha tələblər edir ki, beynəlxalq ictimaiyyət Ermənistana 

təzyiqlər göstərməlidir. Eyni zamanda, ona havadar çıxan, 

anti-Azərbaycan, antidemokratik fəaliyyət göstərən, ter-

rorizmi dəstəkləyən, onu bilavasitə maliyyələşdirən və 

vaxtı ilə işğal olunmuş Azərbaycan ərazilərində terrorçu 

qrupların hazırlanmasına maliyyə yardımı ayıran İranın bu 

addımlarını qətiyyətlə pisləməlidir.  

Bilirsiniz ki, bu yaxınlarda Tehranda Azərbaycan səfir-

liyinə qarşı bir terror aktı həyata keçirildi. Bu, əvvəlcədən 

planlaşdırılmış, düşünülmüş bir addım idi. Kalaşnikov 

avtomatı ilə hücum edən, Azərbaycan diplomatını qətlə 

yetirən həmin şəxsi dərhal televiziyalara çıxarmaqla, ayrı-

ayrı uydurma motivlər əsasında bu hərəkəti törətməsini 

bəyan etdirməklə, İran özünün ifşa olunduğunu görərək, 

sonradan həmin şəxsi ruhi xəstə kimi qələmə verməyə 

cəhd göstərdi. Bu, İranın qeyri-səmimi olduğunu və Azər-

baycana qarşı ardıcıl olaraq məkrli siyasət həyata keçir-

diyini bir daha nümayiş etdirdi.  

Bu yaxınlarda bizim deputat həmkarımız, partiya sədri 

Fazil Mustafaya qarşı düşünülmüş məkrli terror aktını da 

biz qətiyyətlə pisləyirik. Bütün izlərin İrana apardığını, bu 

terror aktının oradan alınmış təlimatlar əsasında həyata 

keçirildiyini istintaq araşdırır. İlkin məlumatlar bir daha 

göstərir ki, bu şəbəkə məhz İrandan dəstək alaraq, bu çir-

kin terror aktını həyata keçirməklə Azərbaycanda bir qor-

xu yaratmaq, ictimai-siyasi sabitliyi pozmaq, Azərbay-

canın həyata keçirdiyi layihələri əngəlləmək və iqtisadi 

inkişafına mane olmaq, Azərbaycanı demokratik inkişaf 

yolundan döndərərək, molla rejiminə çevirməyə bir 

cəhddir. Bütün bunlar əbəsdir. Azərbaycan xalqı öz yo-

lunu seçibdir, bu gün Azərbaycanda insan haqları ən 

yüksək səviyyədə təmin edilib, Azərbaycan demokratik, 

hüquqi dövlət kimi inkişaf edir. Azərbaycanda din azad-

lığı, söz azadlığı ən yüksək səviyyədə qurulubdur.  

Eyni zamanda, bu gün təkcə Azərbaycan bölgədə deyil, 

ümumiyyətlə, Avropa ilə Şərq arasında böyük bir körpü 

rolunu oynayır. Azərbaycan bu gün nəinki bölgənin, eyni 

zamanda, Avropanın enerji təhlükəsizliyini təmin edən bir 

ölkəyə çevrilmişdir. Bununla yanaşı, Azərbaycan bu gün 

bir nəqliyyat habına çevrilmişdir. Bütün bunlar, əlbəttə ki, 

İran və onu dəstəkləyən, onunla bir yerdə çıxış edən üçün-

cü ölkələri də narahat edir və bu uğurların, bu siyasətin 

qarşısını almağa çalışırlar.  

Bütün seçicilərim adından bir daha bəyan etmək 

istəyirəm ki, Azərbaycan xalqı, hər bir vətəndaş İranın bu 

mövqeyindən hiddətlənir və Azərbaycan dövlətinin buna 

adekvat olaraq, kəskin və... 

Sədrlik edən. Sağ olun. Çıxış edənlər, xahiş edirəm, 5 

dəqiqəyə qədər, nəzərə alın. Azər Badamov. Buyurun, 

Azər müəllim. 

A.Badamov. Təşəkkür edirəm. Hörmətli xanım sədr, 

hörmətli həmkarlar.  İran parlamentində Azərbaycanın qı-

nanması, islam dünyasına çağırış edilməsi ölkəmizin da-

xili işlərinə kobudcasına müdaxilə edilməsidir. İran islam 

dini pərdəsi altında özlərinin riyakar niyyətlərini reallaş-

dırmağa çalışır. Belə olmasa idi, islam dininə yüksək 

dəyər verən Azərbaycana qarşı düşmənçilik siyasəti yürüt-

məzdi. Əgər İran özünü islam respublikası adlandırırsa, 

niyə islam dininin dəyərlərini məhv edən Ermənistanın ya-

nındadır və dəstək göstərir? Qarabağda və Qərbi Azərbay-

canda dağıdılmış məscidlərdə donuz və mal-qara saxla-

yaraq, təhqir olunanda İran parlamenti niyə səsini çıxar-

madı? Axı, məscidlər Allahın evidir və islamın inanc 

yerləridir. İran dövləti isə əksinə, sərhədlərimizdə hərbi 

təlimlər keçirir, döyüş təyyarələri uçurdur, Tehrandakı 

səfirliyimizdə terror törədir və ölkəmizdə siyasi sabitliyi 

pozmaq üçün radikal qruplar hazırlayır. Bütün bunlar onu 

göstərir ki, İranın məqsədi islam dəyərlərinə hörmət deyil, 

sadəcə, Azərbaycanın uğurlu inkişafını və dünya çapında 

artan nüfuzunu həzm edə bilmədiyindən narahatdır.  

İran Azərbaycana nəyi, necə etmək lazım olduğuna 

göstəriş verməsin. Ölkəmiz müstəqildir və dünyanın 

istədiyi ölkəsi ilə milli maraqlara uyğun əməkdaşlıq qurur 

və diplomatik münasibətləri inkişaf etdirir. O cümlədən 

islam dünyasına, Azərbaycanı qınamağa çağırış edilən 

Fələstində təmsilçilik ofisimiz təsis olunub. Azərbaycan 

Fələstinlə həmrəylik nümayiş etdirir və müxtəlif sahələrdə 

əməkdaşlıq etməkdə maraqlı olduğunu dəfələrlə bildirmiş-

dir. Azərbaycan Fələstin məsələsinə münasibətdə BMT-

nin qətnamələrinə uyğun və beynəlxalq normalar çərçivə-

sində müvafiq problemin həllini dəstəkləyir. Fələstinə 

çətin zamanlarda humanitar yardımlar göndərir. İsraildə 

səfirliyimizin açılmasına görə islam dünyasını Azərbay-

canı qınamağa çağırış etməsi ilə İran parlamenti özünün 

sivil dünya dəyərlərindən çox uzaq olduğunu təsdiq edir. 

İran parlamenti yaxşı olardı ki, özünün antiislam və 

xəyanətkar əməllərindən əl çəksin. İran deputatları islam 

dininin düşməni olan Ermənistanla qucaqlaşıb, öpüşməyin 

əvəzinə, Azərbaycanda islam dini dəyərlərinə qarşı 

törədilmiş terrora görə Ermənistanı qınamağa çağırış edən 

bir məsələni müzakirə etsin. Onda müsəlman dünyası da 

İranın islam dini dəyərləri ilə bağlı səmimi olduğunu 

görər. Təşəkkür edirəm.  

Sədrlik edən. Sağ olun. Fəzail müəllim söz istəyib. 

Fəzail İbrahimli. Buyurun, Fəzail müəllim. 

F.İbrahimli. Təşəkkür edirəm. Hər kəsi salamlayıram 

və deyilənlərə qoşularaq aşağıdakı məqamları sizinlə 

bölüşmək istəyərdim. Məkr, riyakarlıq və yalan. Bu üç 

tezis üzərində həyatını kökləyən insanların, siyasətini qu-

ran dövlətlərin və bu prinsiplər üzərində yaşayan cəmiy-

yətin heç vaxt uğurlu sonluğu olmayıb. Məhz İran adlanan 

bir məmləkətin, bir dövlətin siyasəti bu üç tezis üzərində 

köklənib.  

Haradan belə bir düşüncə sahibi olmuşam? Mənim bu 

fikirlərim 210 parlament üzvünün qəbul etdiyi bəyanatla 

bağlıdır. Təsəvvür edin, bəyanata diqqətlə fikir verəndə 

şər, böhtan, yalan və riyakarlıq. İsraildə bizim Azərbaycan 

səfirliyinin açılması sanki İran üçün bir faciəyə çevrilib. 

Məgər müsəlman dövlətləri ilə İsrailin diplomatik əla-

qələri yoxdur, məgər səfirlik mübadiləsi yoxdur? Niyə 

məhz Azərbaycanın səfirliyinin açılması  bu qədər nara-

hatlıq törədir və İranı özündən çıxarıb, parlament səviy-

yəsində təhdid, şantaj xarakterli bir bəyanat qəbul edir? 

Siz fikir verin, Azərbaycan nədə ittiham olunur? Azər-

baycan Respublikası hökuməti inanılmaz bir rəftara və 

islam dünyasının mənafelərinə zidd hərəkət edərək Qüds-

də səfirlik açıb. Sən dəhşətə bax e!.. Sənin Ermənistanla 

münasibətin necədir, sənin açdığın bu səfirliklər, konsul-

luqlar məgər islam dünyasına zidd deyil? O riyakarlıq, 

dediyim kimi, ayaq tutub yeriyə bilməz.  

30 il işğal dövründə İran susdu, sanki bir az da belə, 

Azərbaycanla münasibətlərinin istiqanlı bir müstəvidə 

qurulduğunu, olduğunu ifadə etdi. Amma maska nə vaxt 

cırıldı? Azərbaycan özünün işğal olunmuş torpaqlarını 

azad edən zaman. Bu bəyanatın sonunda riyakarlığın dərə-

cəsini göstərən bir ifadə var. İnsan bunu oxuyanda, doğru-

dan da, dəhşətə gəlir ki, burada nə demək istəyir? Bəyanat 

xatırlanır. Böyük islam İranının, – İran böyük islam 

İranıdır, qalanlar hamısı xırda islam dövlətidir, – xalqının 

nümayəndələri Azərbaycan Respublikası parlamentindən 

gözləyir ki, bu məsələyə münasibət bildirsinlər. Sizcə, 

tarixdə analoqu olan belə bir hadisə olub, ola bilər? Sən öz 

parlamentində ədalətsiz, riyakar, anti-Azərbaycan bir siya-

sət yürüdüb, bu qərarı vermisən və Azərbaycan parla-

mentinə müraciət edirsən ki, siz də bizə qoşulun, Azər-

baycan dövlətinin atdığı bu addımı pisləyin.  

Haradan qaynaqlanır bu fikir? Bəlkə hesab eləyirlər ki, 

bizim bu düşüncəmiz Azərbaycan parlamentində fikir ay-

rılığı yarada bilər. Unudun bu məsələni. 44 günlük müha-

ribə bütün dünyaya sübut etdi ki, xalqımız birdir, bütöv-

dür, əyilməzdir, siyasi mövqeyindən asılı olmayaraq, da-

xildəki bütün problemləri kənara qoyub, vahid yumruq 

altında birləşən bir dövlətin parlamentindən siz nəsə göz-

ləməyin. Buyurun, alın cavabınızı. İki nəfər çıxış edib və 

növbəti çıxış eləyənlərdən də sizin umduğunuzu gözləyə-

cəksiz.   

Azərbaycan dövləti güclüdür, Azərbaycan dövləti bü-

tövdür, Azərbaycan hakimiyyəti ilə xalqı arasında monolit 

birlik var. Ona görə də hesab edirəm ki, bu, İran tərəfinin 

sinəsini dağlayan bir məqamdır. Hesab edirəm ki, bu 

bəyanat saxta bir bəyanatdır, riyakar bir bəyanatdır, 

yalançı bir bəyanatdır, İslam dünyasına xəyanət edən ən 

böyük dövlətin özü elə İrandır. Təşəkkür edirəm.  

Sədrlik edən. Çox sağ olun, Fəzail müəllim. Elə bizim 

bəyanatımızın mətnini hazırlamaq üçün, hörmətli həm-

karlar, biz komissiya yaratmalıyıq. Fəzail müəllim, təklif 

var ki, elə Siz komissiyanın sədri olmaq şərti ilə komis-

siyanın üzvləri – Zahid Oruc, Rafael Hüseynov, Cavanşir 

Paşazadə, Afət Həsənova, Kamran Bayramov. Başqa fikir 

yoxdur ki? Hörmətli həmkarlar, əgər başqa fikir yoxdursa, 

xahiş edirəm, komissiya işə başlaya bilər.  

Yerdən. (Eşidilmir.) 

Sədrlik edən. Ola bilər, bəli. Mən komissiyanın üzv-

lərindən xahiş edirəm ki, işə başlasınlar. Fərid müəllim, 

Siz də onlarla olun. Mətn hazır olanda, xahiş edirəm, xə-

bər verin.  

İndi isə, hörmətli həmkarlar, biz çıxışlara davam edirik. 

Nizami Cəfərov. Nizami müəllim, buyurun.  

N.Cəfərov. Hörmətli xanım sədr, hörmətli millət 

vəkilləri. Əlbəttə, İran barədə, onun məkrli siyasəti barədə 

biz artıq xeyli müddətdir danışırıq. Əslində, Azərbaycan 

öz ərazi bütövlüyünü itirəndə də biz İranın mövqeyini bi-

lirdik və bu barədə çox da dərinə getmək istəmirdik. Çün-

ki beynəlxalq münasibətlər var və bizim əsas işimiz Er-

mənistanla idi. Amma görünür, İran min illik xasiyyətin-

dən, xarakterindən hələ də əl çəkməyibdir və necə ki, VII 

əsrdən təxminən XX əsrin əvvəllərinə qədər Azərbaycan 

xalqının hüquqlarını pozub, yenə də özünün həmin 

xüsusiyyətlərini davam elətdirir. Baxmayaraq ki, həmin 

dövrdən bəri həmişə İranda hakimiyyət başında türklər 

olub, amma hər dəfə onlar sarayı işğal eləyiblər, hər dəfə 

də sarayda öz məkrli işlərini görüblər. XX əsrin əvvəl-

lərindən etibarən isə, bilavasitə hakimiyyəti ələ alıblar və 

deyim ki, islam tərkibində də, islam düşüncələri daxilində 

də İran həmişə atəşpərəst olub. Yəni islam ölkələri içərisində 

İran qədər islama xəyanət edən ikinci bir ölkə təsəvvür 

etmək mümkün deyil. Axıra qədər onların düşüncəsində, 

təfəkküründə, hətta mədəniyyətlərində belə böyük Firdov-

sidən başlayaraq, Quran deyəndə Avestanı nəzərdə tutublar, 

islam deyəndə Zərdüşt dinini. Yəni bu, yenə də davam edir, 

amma daha prinsipial səhvlərə yol verməklə davam edir.  

Azərbaycan parlamentindən İran nə gözləyir? Nə 

deməyini istəyir? Azərbaycan parlamenti dəfələrlə İran-

dakı Azərbaycan xalqına azadlıq istəyib, təhsil istəyib, 

məktəb  istəyib. Bax, biz İrandan bunu istəyirik. Dünyanın 

harasına gedirsənsə, cənubi azərbaycanlılar bütün dünyaya 

səpələniblər, hamısı İranı tərk edib. Yəni bir millətin 

yaşamaq hüququnu sən əlindən alanda o, təbii ki, öz 

vətənini tərk edəcək.  

İran Azərbaycan xalqının vətənidir, azərbaycanlıların 

tarixi vətənidir. İranda azərbaycanlıların qurduğu dövlətl-

ərin sayı-hesabı yoxdur. Amma belə bir vəziyyətdə xalqın 

tarixini sən saxtalaşdırasan, xalqın o siyasi mənlik hüqu-

qunu bu qədər zəngin tarixi potensialdan sonra əlindən 

alasan, bu, artıq belə deyim ki, heç bir, nə siyasi, nə 

mənəvi, nə də əxlaqi prinsipə uyğun gəlmir. Ona görə də 

İran İsraillə bağlı bizim siyasətimizə qarışmasın.  

Hörmətli xanım sədr, Siz tamamilə doğru deyirsiniz, 

Azərbaycan müstəqil dövlətdir və Azərbaycan kimlə hansı 

münasibətləri saxlaması məsələsində heç bir ölkə ilə 

məsləhətləşmir, o cümlədən də İranla məsləhətləşmir. Biz 

İsraildən dostluq görmüşük, biz İsraildən çətin vaxtlarda 

hörmət görmüşük. İrandan nə görmüşük? Ancaq xəyanət. 

Ona görə də İran parlamenti öz keyfiyyətini artırmaqla 

məşğul olsun. İran parlamenti indiki vəziyyətində, əlbəttə, 

çox anti-humanist, beynəlxalq münasibətləri pozmağa 

cəhd edən və məkrli bir iddiaya düşübdür ki, onun da 

qarşısı, təbii ki, alınacaq. Sağ olun.  

Sədrlik edən. Sağ olun, Nizami müəllim.  

Hörmətli həmkarlar, mən elə gördüm ki, Zahid müəl-

lim, deyəsən, bu çıxışa görə bəyanatın mətnini hazırlayan 

komissiyanın işində iştirak etmir. Zahid müəllim, Siz nəyə 

görə qayıtdınız, çıxışa görə?  

Yerdən. (Eşidilmir.) 

Sədrlik edən. Bəs bəyanatın mətnini hazırlamaq? Onda 

gəlin, belə edək. Elşad Mirbəşir oğlu, Siz gedin. Hörmətli 

həmkarlar, Elşad Mirbəşir oğlunun bəyanatın mətninin 

hazırlamasında iştirakına etiraz etmirsiniz ki?  

Yerdən. (Eşidilmir.) 

Sədrlik edən. Necə yəni? Sizə kim nə dedi ki, nə baş 

verir? Mən Sizdən soruşuram ki, çıxış etməyə qayıt-

mısınız? Vaxt gedir, Elşad Mirbəşir oğlu, buyurun. Anar 

İsgəndərov. Buyurun.  

A.İsgəndərov. Çox hörmətli sədr, hörmətli həmkarlar, 

media nümayəndələri. Aprelin 5-də İran parlamenti Azər-

baycana qarşı növbəti böhtanını bəyan edib. Əslində, bu, 

İran dövlətinin Azərbaycana qarşı nə birinci, nə də so-

nuncu bəyanatıdır, Azərbaycana qarşı böhtanıdır. Tarixə 

nəzər salaq. 1918-ci ildə Azərbaycan Cümhuriyyəti elan 

olunandan bir gün sonra İran Tiflisə – Azərbaycan dövlə-

tinə nota verdi. Notanın mahiyyəti nədən ibarətdir? Bu, 

Azərbaycan ifadəsi haradan çıxdı? Amma yeni yaranan 

kövrək Azərbaycan dövləti Azərbaycan ifadəsinin qabağı-

na Qafqaz sözünü əlavə etdi. Ancaq İran bununla da 

razılaşmadı. 1919-cu il Paris Sülh Konfransında erməni 

nümayəndə heyəti Azərbaycana  qarşı hansı düşmən mü-

nasibətdə idisə, İran nümayəndə heyəti onu da aşdı. İran 

nümayəndə heyəti Paris Sülh Konfransında tələb edirdi ki, 

Azərbaycan adında dövlət heç vaxt olmayıb, bu torpaqlar 

tarixi İran torpaqlarıdır və belə bir dövlət Paris Sülh 

Konfransında iştirak edə bilməz. Ancaq bu, İranın iddiası 

idi, İranın düşüncəsi idi. Paris Sülh Konfransı nə etdi? Pa-

ris Sülh Konfransı İranın təkcə Azərbaycanla bağlı deyil, 

başqa iddialarını da ləğv etdi, İranın səs hüququnu aldı və 

İran nümayəndə heyətini Paris Sülh Konfransından qovdu.  

Təbii ki, 1990-cı ildən 2020-ci ilə qədər Azərbaycan–

İran münasibətləri ilə bağlı tarixi ədəbiyyatda nə var? Heç 

bir İran tarixçisi 1991-ci ildə öz müstəqilliyini bərpa edən 

Azərbaycanı bir dövlət kimi qəbul etməyib. Bütün 

yazdıqlarında İran ərazisi, İran torpaqları kimi, ancaq heç 

bir İran tarixçisi də bu düşüncəni ortalığa atmayıb ki, bu, 

necə İran dövləti ola bilər, İranın öz ərazisində, təbii, 40 

milyondan artıq azərbaycanlı yaşayır. Dünya tarixinə və 

dünyanın siyasi xəritəsinə və dövlətlərin tarixinə fikir 

verək. Elə bir dövlət varmı ki, onun ərazisində 40 milyon 

insan yaşasın, – o, iranlı kimi gedə bilər, – ancaq bu tor-

paqların hamısı Azərbaycan torpaqlarıdır. Nə üçün? 

Şimali Azərbaycanda biz hansı dildə danışırıqsa, inancı-

mız nəyədirsə, Cənubi Azərbaycan ifadəsi də, baxmayaraq 

ki, 1813–1828-ci ildə yarandı, eyni xalqdır, eyni dindir, 

eyni ideyadır. 2020-ci ilə qədər İran, təbii ki...  

Hətta Azərbaycanın Ümummilli Lideri Heydər Əliyev 

də İranın dövlət başçısı, ali din rəhbəri ilə danışanda siz 

görürsünüz ki, əsəbi şəkildə deyir ki: “nə Mazandaran 

gölü, necə yəni, dil Azərbaycan dilidir, nə rus dili”. Bütün 

bunlar onu göstərir ki, İran tarix boyu həmişə Azər-

baycana qarşı olub və Azərbaycanı və Azərbaycan xalqını 

qəbul etməyib.  

Təbii ki, söhbət nədən gedir? İranın son bəyanatından 

bir tarixi fikri sizinlə bölüşürəm. Hamı bilir ki, səfirlik 

harada açılıb. Amma İran parlamentinin bəyanatında Qüds 

gedir. Gözümüzün içinə bu dövlət bu yalanı deyirsə, 

bunun parlamentindən nə gözləmək olar?  

Bir də bir tarixi də sizinlə bölüşüm. İsrail dövləti 1948-

ci ildə yaranıb, yaranma tarixində işim yoxdur. Ancaq 

tarixi sənədlərə  fikir verək, bu dövlətin yaradılmasına ən 

çox cəhd edən İran dövləti idi. Deməli, dünən İrana lazım 

idi, İsrail dövlətinin yaradılmasının tərəfdarı idi, bu gün 

Azərbaycan İsraildə səfirlik yaradır, İran özünü saxlaya 

bilmir. Axı, 44 günlük müharibə təkcə müharibə deyildi, 

biz həm də burada dostumuz kimdir, düşmənimiz kimdir, 

onu müəyyən etdik. İsrail dövləti də ədalət naminə Azər-

baycanı deyil, Azərbaycanın haqq işini müdafiə etdi. Onda 

bizim İsraildə nə üçün səfirliyimiz olmamalıdır?  

Bir də ki, biz Qoşulmama Hərəkatının lider dövlətiyik, 

biz özümüz müəyyən edə bilmirik ki, bizim dostumuz 

kimdir, düşmənimiz kimdir? İran harada isə nə isə de-

yəcək, biz də deyəcəyik, düz deyirsiniz? Mənə belə gəlir 

ki, İran dövlətinin siyasəti yanlışdır, İran rejiminin siyasəti 

yanlış siyasətdir. Azərbaycan güclü dövlətdir, Azərbaycan 

qalib dövlətdir və Azərbaycan parlamenti də həmişə, hər 

an, tarix boyu Azərbaycanın haqqını müdafiə edib. Çünki 

biz seçicilərimizin hökmü ilə, yəni onların səsi ilə bura-

dayıq və Azərbaycan monolit bir dövlət olduğuna görə də 

Azərbaycanın dövlət başçısının, Azərbayan hökumətinin...  

Sədrlik edən. Sağ olun. Zahid Oruc. Buyurun, Zahid 

müəllim.  

Z.Oruc. Hörmətli sədr, İran parlamentinin ölkəmizin 

İsraildə səfirliyinin açılmasına qarşı bəyanatı son 3 ildə 

dini və hərbi rəhbərliyin hücumlarına bütün dövlət haki-

miyyətinin qoşulması deməkdir. Beləliklə, İran və Azər-

baycan münasibətləri 1991–1993-cü illəri çıxsaq, ən aşağı 

vəziyyətə düşüb və gərginliyi çözmək üçün başqa struk-

turlar qalmayıb. İran Məclisi İslam Əməkdaşlığı Təşki-

latına müraciət edir ki, ölkəmizin İsraillə münasibətlərinə 

mane olsun. Əlbəttə, absurd iddiadır. Lakin əvəzində 

Azərbaycan İranın Ermənistanla münasibətlərinin İƏT-də 

müzakirəsi üçün əlverişli fürsət qazanıb. Sual olunur, 

hazırkı gərginliyə səbəb nədir?  

Birincisi, məğlub Azərbaycan İran üçün təhlükəsiz idi 

və tarixi şüurdan məhrum Azərbaycan obrazı onlara sər-

fəli idi. İndi milli məni və dövlətçilik gücü artan qalib xal-

qın varlığı İranı məhvərindən çıxarır.  

İkincisi, Zəngəzur dəhlizinin açılmasına Ermənistan 

razılıq vermişdi. Lakin iki dövlətin təzyiqindən sonra imti-

na etdi. “Məni hansı aqibət gözləsə də, sülh müqaviləsini 

imzalayacağam” deyən Paşinyanı devirməyə qalxanlardan 

biri də İran idi. Naxçıvanla kommunikasiyaların açılması-

nın nəinki 42 kilometrlik yolu, bütövlükdə, Ermənistanı 

Zəngəzur dəhlizinə çevirəcəyini nəzərə alaraq, İran Paşin-

yana ultimatum verdi. Sonra İrəvanla Şuşa Bəyanna-

məsinə oxşar hərbi müttəffiqlik sazişini irəli sürdü. Lakin 

Paşinyan qərbyönlü kursa xələl gələcəyindən qorxaraq və 

Avropa Birliyindən gözlədiyi 2,6 milyard avronu itirmə-

mək üçün Tehranla məsafəli davranır. Yoxsa bir millət, iki 

dövlət forumuna cavab olaraq İranla  Ermənistan iki 

millət, bir dövlət olduqlarını irəli sürərlər.  

Dünən dəyərli Fazil Mustafa hospital palatasını səngərə 

çevirərək ona atəş açanlara “cismimizi hədəf ala bilərsiniz, 

lakin ruhumuzu təslim edə bilməzsiniz” söylədi. Ölkə 

rəhbərinə və dövlətinə inamını ifadə etdi. Hər gün açıq 

səhnəyə çıxan düşmənlər Vətən müharibəsində qələbəmi-

zin böyüklüyünü göstərirlər. Fransa, Avropa və İran 

parlamenti necə də bir-birinə bənzəyirlər.  

Üçüncüsü, İranın casus şəbəkələri təkcə iradəsi zəif 

olan dini inanclı düşərgədə və mərasim zallarında deyil, 

başqa səviyyələrdə də dərin kök atıblar. Məsələn, mühüm 

iqtisadi maliyyə sahəsində İranın xüsusi xidmət orqan-

larına bağlı olanlara şübhə yoxdur. Normal münasibətlər 

dövründə iranlı iş adamları ölkəmizin iqtisadi, maliyyə, 

bank sisteminin müxtəlif həlqələrinə nüfuz ediblər. Qonşu 

ölkədə hakimiyyət nəzarətində olan, dövriyyəsi milyon 

dolları keçən biznes şirkətlərinin ölkəmizdə kök salanları 

Ettelaat-ın, inqilabçı korpusun bir parçasıdır. İndi siz Bank 

Milli İrandan danışın, görün nə qədər daşlar yerindən tər-

pənəcək.  

Dördüncüsü, İran ordusu Ermənistanın sərhədlərini ha-

vadan və peykdən qoruyur. Biz dini bir, dili bir qardaşları-

mızı düşmən səngərinə atan qüvvələrin niyyətlərini bilirik. 

Onlar Rusiya–Ukrayna vahid xalqını düşmən edənlər 

kimi, biz azərbaycanlıları da Araz çayından qarşı duran 

səngərlərə çəkilib atəş açmağa təhrik edirlər ki, əbədi 

düşmənə çevrilək. İran narahatdır ki, Azərbaycan Nax-

çıvanla birləşən kimi Ermənistanla 28 kilometrlik sərhədi 

bağlanacaq və o, Qafqazdan təcrid olunacaq. Sən demə, 

İranın Qafqazla sərhədi Azərbaycana verildiyinə görə 

Zəngəzur Ermənistandan ayrılıb. Sual olunur. Məgər Rusi-

ya imperiyasına məğlubiyyətin günahı biz azərbaycanlılar-

dadır?  

Nəhayət, şiələrin kütləvi həbsi, təbliğatı radikal dini 

qrupların silahlı hücumlarına rəvac vermək, dini tole-

rantlıq mühitini və məzhəblərarası vəhdəti pozmağa xid-

mət edir. Guya din dövlətə qarşıdır, hakimiyyət din əley-

hinə siyasət aparır, dövlət rəsmiləri dini etiqad baxımından 

əks qütblərdədir. İranın ölkəmizdə sosial bazası sarsılıb. 

Müxtəlif tellərlə mənəvi, dini, iqtisadi bağı olanlar son 3 

ildə zəifləyiblər. Lakin o dayaqlar hələ də var. Milli 

Təhlükəsizlik Nazirliyinin  başı qəsdlərə və soyğunçuluğa 

qarışanda onlar içəridə şəbəkə qurublar. Azərbaycan 

məscidləri İranın ideoloji təlimləri və casusluq şəbəkələ-

rini genişləndirilməsi üçün hərbi qərargaha çevrilib. 

Dünən bunu hörmətli Mübariz Qurbanlı söylədi.  

Əlbəttə, dini, islamı İranla eyniləşdirmək, milyonlarla 

inanclını onların sosial bazası kimi göstərmək yolveril-

məzdir. Görün, bu qədər xəyanətlərin qarşısında biz qalib 

gəlmişik. O  casus şəbəkələri son 3 ildə yaranmayıb. Tam 

əksinə, dövlət təhlükəsizliyimiz qələbədən sonra möhkəm-

lənib. Əgər təmizləməsək, daxili cəbhələr artacaq. Biət 

edənlərin sayı minlərcə deyil, lakin tədric olunmasalar, 

təhlükə böyüyəcək. Çünki casusluğa cəlb olunanlar gec 

partlayan minalara bənzəyir. İşimiz təkcə azad torpaqlarda 

minasızlaşdırma deyil, biz qalib dövlətdən qalib vətəndaş-

lara çevrilməliyik.  

Yekunda, qoy, hamı bilsin ki, Azərbaycan yaşıl bayraq-

lı dövlətə çevrilməyəcək. “Biz hərbi meydanda tək döyüş-

dük” deyən ölkə rəhbərinin strateji kursu qoy, hamıya bəlli 

olsun. Azərbaycanla savaşdıqca İran azərbaycanlılaşacaq.  

Sədrlik edən. Sağ olun. Etibar Əliyev. Buyurun, Etibar 

müəllim.  

E.Əliyev. Çox hörmətli Sahibə xanım, hörmətli depu-

tatlar. Məscidlərdə donuz saxlayan erməniləri qoruyan 

fars rejiminin deputatları Azərbaycanın İsraildə səfirlik 

açmasından narahat olublar. Hətta utanmadan Azərbaycan 

hökumətinin bu qərarını islam dünyasının maraqlarına 

zidd hərəkət kimi təqdim ediblər. Bəyanatda deyilir: 

“Azərbaycan Respublikası Hökumətinin bu hərəkəti 

onlara qarşı çoxlu mənfi siyasi nəticələrə səbəb olacaqdır. 

Ərəb və islam hökumətlərindən, islam dünyasından, 

xüsusi ilə İslam Əməkdaşlığı Təşkilatı, İslam Məclisləra-

rası Katibliyi və dünyanın azadlıqsevər nümayəndələrin-

dən bunu qınamalarını xahiş edirik”.  

Bu ölkənin azadlıqsevərliyinə dair bir neçə tərs şillə 

effektli faktlar deyəcəm.  

İran molla rejimi müəllim, tərcüməçi, nasir, publisist, 

İranda uşaq ədəbiyyatının banisi Səməd Behrəngini 1967-ci 

il avqustun 31-də 29 yaşında Cənubi Azərbaycanın Xu-

marlı yaşayış məntəqəsi yaxınlığında Azar çayında müəm-

malı şəkildə boğub öldürdü. Məşhur sosioloq, tarixçi, 

ədəbiyyatçı və İslam tədqiqatçısı, açıq fikirli intellektual, 

şəhid müəllim adlandırılan Əli Şəriəti Fransanın Sorbonna 

Universitetini bitirmişdi, əsl islamı təbliğ edirdi. Şəriəti 

“Özünü dərk və eşşəkləşdirmə” əsərində yazır: “Peyğəm-

bərlərin dövründən sonra eşşəkləşdirci və insanlığa zidd 

güclər dinin taleyini ələ keçirdilər. Həm fərdi eşşəkləş-

dirmə, həm də ictimai eşşəkləşdirmə başladı. Çünki din 

hər ikisinə diqqət ayırır. Xüsusi ilə islam dini həm fərdi 

özünüdərkə, həm də ictimai özünüdərkə, hər ikisinə özün-

də yer vermişdi. Buna görə də islam tarixində peyğəmbər-

dən sonra din eşşəkləşdirmə vasitəsinə çevrildikdə bəşəri 

cəmiyyətin ən böyük müsibəti başladı. Çünki bir zərbə hər 

iki dərki iflic etdi. Həm fərdi dərki, həm də ictimai dərki”. 

Fars rejimi bu alimi iki dəfə həbsə atdı, sonra ölkədən 

çıxardılar və 44 yaşında zəhərləyib öldürdülər.  

Azadlıqsevərlərdən danışırsınız. İranda 2009-cu ildə 

bütün dünyanı sarsıdan utancverici bir hadisə baş verdi. 

İran hakimiyyəti 2003-cü ildə Sülh üzrə Nobel mükafatına 

layiq görülmüş hüquq müdafiəçisi Şirin Abadinin bank 

seyfindən onun pulu ilə bərabər Nobel medalını, diplo-

munu oğurladı. Abadi müsahibəsində bunu təsdiq etdi. 

“Rejim mənim aktivlərimi və pulumu oğurladı”. Sonra onu 

ölkədən qovdular. Əgər nobelçini ölkədən qovurlarsa, belə 

olan halda sıravi insanların hüququ necə qoruna bilər?  

Biz 250-dən çox Nobel mükafatı laureatının vətəni olan 

İsraildə səfirliyimizi açmışıq. Bəli, biz tərəqqi və inkişaf 

tərəfdarıyq. Həyasızlığın həddi-hüdudu yoxdur. Axı, sizin 

ölkədə də səfirliyimiz var. Yanvarın 27-də Azərbaycanın 

Tehrandakı səfirliyində İran hakimiyyətinin xüsusi xidmət 

orqanları tərəfindən əvvəlcədən planlaşdırılmış qanlı fa-

ciəli terror hadisəsi baş verdi. Səfirliyin bir əməkdaşı hə-

lak oldu, ikisi isə yaralandı. Hadisə bütün göstəriciləri ilə 

terrordur. Azərbaycanın ərazisinə təcavüzdür. Bütün dün-

ya bu həyasız və vəhşi hərəkətə görə molla rejimini lənət-

lədi. Sonra terrorçunun psixi durumunda problem olduğu-

nu bəyan etdilər. Hətta terrorçunun psixi durumu, mən dü-

şünürəm ki, həmin o 210 fars deputatının psixi durumu-

dur. Biz hansı ölkədə səfirlik açmağımızı çox gözəl bilirik.  

Martın 28-də deputat həmkarımız dəyərli Fazil Musta-

faya qarşı yaşadığı evin qarşısında Kalaşnikov avtomat si-

lahından atəş açılaraq terror aktı törədilib. Bunu da İran 

təşkil etdi. Nəticədə Fazil Mustafa bədəninin sağ çiyin qur-

şağını və sağ budun aşağı üçdə birini dəlib keçən güllə ya-

rası aldı. Fazil Mustafaya qarşı sui-qəsd həyata keçirmək 

istəyən, Azərbaycan Dövlət Təhlükəsizliyi Xidmətinin 

həbs etdiyi dörd şəxsin dördü də İran təhlükəsizlik qüvvə-

lərinin sifarişi ilə işləyirmiş. Fazil Mustafanı təhdid edən-

lərin, demək olar ki, hamısı İran meyilli adamlar olublar.  

Prezident İlham Əliyev Türk Dövlətləri Təşkilatının IX 

Zirvə Toplantısında soydaşlarımızın dünyada savadlılıq 

məsələsinə toxundu. Dövlətimizin başçısı haqlı olaraq 

bunları dedi: “Təəssüf ki, öz ölkəsindən kənarda yaşayan 

40 milyon azərbaycanlının əksəriyyəti ana dilində təhsil 

almaq imkanlarından məhrumdur”. Silahı cəhalət, terror 

olan bir dövlət dünyanın aparıcı dövlətlərinin yalnız nifrə-

tini qazana bilər. İran rejimi çox uzağa gedə bilməyəcək. 

Biz qalib xalq olaraq heç bir təhdiddən qorxmuruq və 

qorxmayacağıq. Təşəkkür edirəm, sağ olun.  

Sədrlik edən. Sağ olun. Elşən Musayev. Buyurun.  

E.Musayev. Təşəkkür edirəm, xanım sədr. Hər kəsi sa-

lamlayıram. İran parlamentinin son bəyanatı bir həqiqəti 

yenidən bütün çılpaqlığı ilə ortalığa qoydu. Namərdlər 

ayaq üstədir və üzərimizə səlib yürüşü elan ediblər. Daha 

dəqiq söyləsəm, molla rejiminin 210 özüsifətlisi oturub 

qərar veriblər ki, Azərbaycan tərəfi həddini bilmir, islam 

dəyərlərinə xəyanət edir və bunun çox pis siyasi nəticələri 

ola bilər. Yəni qısa məğz budur.  

İndi gəl başla görüm, haradan başlayırsan? Dəyərdən-

mi, həddənmi, yoxsa hədədənmi? Hər halda çox güman ki, 

hamının gözlərini kəllə-çarxa çıxardan əsas xətt islam 

dəyələri mövzusu oldu və ya narkoticarətin xaç atasının, 

terrorun beşiyinin, insan hüquq və azadlıqlarının ən böyük 

düşməninin islam dəyərlərindən danışması, sözün gerçək 

anlamında, həyasızlığın ən son nöqtəsidir. \ 

Səfirliyimizdəki günahsız körpələrin vahiməsi keçmə-

dən, Fazil Mustafanın çiyin və ayağındakı güllə yaraları 

sağalmadan İranın islam dəyələrindən danışması, həqiqə-

tən, nadanlığın zirvəsidir. Məsciddə donuz saxlayanı süfrə 

başında oturdanın, din adı altında dindən başqa hər şeylə 

məşğul olanın, müsəlman dünyasına son 17 əsrdə ən bö-

yük ziyan və zərbəni vuranın islam dəyərlərindən danış-

ması birmənalı şəkildə reakarlığın olimpidir.  

Dayanmır İran, davam edir. Davam etdikcə də batır, 

batdıqca da azğınlaşır, azğınlaşdıqca da qışqırır və paralel 

xətdə çox vacib bir məqamı unudur. Bəlkə də aylarla, 

illərlə hazırlamış olduğu kütləvi qırğın planını əgər Vüsal 

adında bir igidimiz əngəlləyə bilibsə, o zaman İran təxmin 

etsin ki, həmin Vüsalın arxasında dayanan dövlət hansı 

gücdədir və onun öhdəsindən necə gələr. Güllə atıb göz 

qorxutmaq istədiyi yerdə tam tərsə, hətta qapalı gözləri 

açıbsa, insanları vahimələndirmək istədiyi yerdə daha da 

cəsarətləndiribsə, İran anlasın ki, qarşısındakı kimdir və 

onunla  hədə dilində danışmaq olmaz. 

Əziz həmkarlar, İranda təqvim ili 1402-dir,  Azərbay-

canda isə  2023. Demək ki, fərq həm də zaman fərqidir, 

zehniyyət fərqidir. Demək ki, problemin əsas qayəsi həm 

də 17 əsrlik düşüncə aralığıdır, beyin məsafəsidir. 

Son olaraq bir məsələyə də toxunum. Bizim radikal 

müxalifətimizdəki vətənşüvənlərin nə isə səsi çıxmır. 

Deyəsən, internetləri yenə kəsilib, informasiya ala bilmir-

lər. Bircə Cəmil Həsənli danışıb. O da ki, adətinə uyğun, 

yenə gül vurub, ölkəmizdə ifşa edilən İran casuslarının 

müdafiəsinə qalxıb. Vəssalam. Əli Kərimli isə yəqin dü-

şünüb ki, radikalların yaratmaq istədiyi üzdəniraq “kərimə 

dövləti”nin adı onun şərəfinədir. Bu səbəbdən sevincək 

olub, havaya və susqunluq ab-havasına girib. AXCP səd-

rinə deyəndə ki, İranın baş casusu sənsən, ərinmədən əley-

himə 50 yazı yazdırdı. İndi isə dediklərim sübuta yetir. 

Proseslər də göstərir ki, Nardaran hadisələrindən tutmuş 

üzü bəri İranın təşəbbüsü və əli olan bütün münaqişələrdə 

dövlətin deyil, düşmənin yanında olmağın, həqiqətən, 

başqa adı yoxdur. Hələ “casus” ona deyiləcək ən yumşaq 

sözdür. Daha artığına layiqdir. Belə yaramaz ünsürlər 

əmin olsunlar ki, Azərbaycanın yıxıldığı, tükəndiyi günü 

heç bir zaman görməyəcəklər. 

Tanrı dövlətimizi cahillərdən, fürsətçilərdən və mər-

dimazarlardan qorusun. Diqqətinizə görə minnətdaram.   

Sədrlik edən. Sağ olun. Vüqar İsgəndərov. Buyurun.  

V.İsgəndərov. Hörmətli Sahibə xanım, hörmətli de-

putatlar. İran parlamentinin deputatlarının bəyanatı İranın 

mövcud rejiminin dindən ancaq siyasi təzyiq və çirkin 

məqsədlərinə çatmaq üçün vasitə kimi istifadə etdiyini 

açıq-aydın göstərir. Bəyanatdan görünür ki, İran öz anti-

Azərbaycan siyasətinə İslam Əməkdaşlığı Təşkilatından 

da dəstək  almaq istəyir. Lakin İran deputatlarının nə-

zərinə çatdırmaq istərdik ki, İran 30 il ərzində İslam 

Əməkdaşlığı Təşkilatının Ermənistanın işğalçılıq əməlləri 

ilə bağlı qəbul etdiyi qərarlara biganə yanaşıb. Onda nə 

əcəb, İran rejiminin təmsilçilərinin və deputatlarının ya-

dına islam həmrəyliyi düşmürdü. Əksinə, islam dəyərlərini 

təhqir edən işğalçı Ermənistanla qardaş-bacı oldular.  

Əksinə, İran başqa ölkələrdə təxribatlar, terrorlar sifariş 

verir və törədir, konkret 40 milyonluq azərbaycanlının 

məktəblərini, mədəniyyət mərkəzlərini bağlayır, etnik 

azərbaycanlılara bu ölkədə az qala ikinci sort millət kimi 

baxılır və görülür. Dövlət vəzifələrində, digər sahələrdə 

onlara şərait yaradılmır, əksinə bütün sahələrdə ermənilərə 

açıq-aydın dəstək var. Bu ölkədə 40-dan yuxarı erməni 

kilsəsi, erməni məktəbləri, mədəniyyət mərkəzləri açılır, 

inkişaf etdirilir, dövlət tərəfindən onlara xüsusi diqqət, 

hətta qayğı var. 

Biz bunları nəzərə alıb, nəyi təklif edərdik? İslam 

Əməkdaşlığı Təşkilatı İranın anti-islam fəaliyyəti ilə bağlı 

bəyanat qəbul etməli və bütün dünyada İranın islamın 

əksinə olan bütün bu fəaliyyətləri bu təşkilat tərəfindən 

pislənilməlidir. Diqqətiniz üçün minnətdaram.  

Sədrlik edən. Sağ olun. Musa Quliyev. Musa müəllim, 

buyurun.  

M.Quliyev. Çox sağ olun. Hörmətli xanım sədr, hör-

mətli millət vəkilləri. Mən də hesab edirəm ki, İran parla-

mentinin Azərbaycanın İsraildə səfirlik açmasına etiraz 

bəyanatı qəbul  etməsi heç bir siyasi və diplomatik etikaya 

sığmır. Azərbaycan  suveren dövlətdir və kiminlə necə 

münasibət qurmağı özü müəyyən edir.  

Son vaxtlar İrandakı fars-molla rejiminin ölkəmizə qar-

şı təxribatçı və düşmənçilik hərəkətlərinin davamlı şəkil 

alması qonşuluq münasibətlərini heçə endirmişdir. Depu-

tat həmkarımız  Fazil Mustafaya qarşı törədilən terror aktı, 

Tehrandakı səfirliyimizə xain hücum, İran rəsmilərinin 

ölkəmizə qarşı söylədikləri  arasıkəsilməz hədyanlar, İra-

nın Zəngəzur dəhlizi barəsində tutduğu destruktiv mövqe 

onu göstərir ki, bu dövlətin başında dayanan şovinist fars-

molla rejimi xain və çirkin əməllərindən əl çəkmək niyyə-

tində deyildir. İran rejiminin bu mövqeyi bizi dövlət-

lərarası  münasibətlərimizə yenidən baxmağa məcbur edir. 

Görəsən, İran siyasiləri fərqindədirlərmi ki, ətrafdakı 

heç bir müsəlman dövləti ilə dostluq münasibətləri yox-

dur. Bu gün İranın dostu yalnız işğalçı və terrorçu Ermə-

nistandır. İran o dövlətdir ki, 30 il ərzində Qarabağda mü-

səlman qəbirlərinin, ziyarətgahlarının dağılmasına biganə 

qaldı, məscidlərin dağıdılmasına, Allahın evində Allahın 

sevmədiyi heyvanın saxlanmasına  etiraz səsini qaldırmadı.  

Dünən İranın 4 nəfər diplomatı casusluq fəaliyyətinə 

görə “persona non grata” elan edilmişdir. Mən hesab edi-

rəm ki, qalan əməkdaşları da rədd olub getməlidir və o 

səfirlik adlanan casus və intriqa yuvası bağlanmalıdır.  

İranın xüsusi xidmət orqanları ilə əməkdaşlığa cəlb 

olunan terrorçuların və təxribatçıların qısa müddət ərzində 

aşkarlanıb tutulması Azərbaycanın hüquq mühafizə orqan-

larının yüksək peşəkarlığının göstəricisidir. Göstərdikləri 

operativliyə və peşəkarlığa görə Dövlət Təhlükəsizliyi 

Xidməti, Daxili İşlər Nazirliyi və Respublika Prokurorluğu 

rəhbərliyinə və əməkdaşlarına minnətdarlığımı bildirirəm. 

 Bu birgə əməliyyat bir daha göstərdi ki, Azərbaycan 

güclü dövlətdir, asayişin mühafizəsi etibarlı əllərdədir və 

heç bir düşmən qüvvə ictimai sabitliyin pozulmasına nail 

ola bilməyəcəkdir. 

Hesab edirəm ki, terrorçu-təxribatçı qrup və şəbəkə 

daha geniş şəkildə üzə çıxarılmalı, maliyyələşdirmə mən-

bələri, bütün əlaqələri, müxtəlif özəl və dövlət qurumla-

rına sızıntıları aşkarlanmalı və təhlükəsiz vəziyyətə gətiril-

məlidir. Dini inanclı insanlarımızın radikallaşdırılmasına 

aparan bütün yollar bağlanmalıdır. 

İran siyasiləri anlamalıdırlar ki, demokratik, hüquqi, 

suveren Azərbaycan dövlətini təhdid etmək fars-molla 

rejiminin nə başı, nə əmmaməsi üçün deyildir. Hər kəs 

bilməlidir ki, Azərbaycan güclü dövlətdir, ölkədə olduqca 

möhkəm və etibarlı Prezident–xalq birliyi mövcuddur və 

heç bir qüvvə bizim iradəmizi sarsıda bilməz.  

Bəyanatı dəstəkləyəcəyəm və hesab edirəm ki, bəyanat 

kifayət qədər sərt ritorika ilə yazılmalıdır. Təşəkkür edirəm.  

Sədrlik edən. Çox sağ olun, Musa müəllim. Əslində, 

bizim bəyanat hazırdır. Amma mən görürəm ki, bizim 

hörmətli həmkarımız Sabir müəllimin ya sualı, ya təklifi 

var. Elə, Sabir müəllim?  

Yerdən. (Eşidilmir.) 

Sədrlik edən. Elə Sizdən o sualı, ya təklifi eşidək, 

ondan sonra bəyanatın mətnini oxumağa keçək. Sabir 

müəllim, buyurun.  

S.Rüstəmxanlı. Təşəkkür edirəm, hörmətli sədr. 

Sahibə xanım, Siz Əlcəzairdə İslam Əməkdaşlığı Təşkilatı 

Parlament  İttifaqının yığıncağında  İranın siyasətinə qarşı 

çox sərt bir çıxış etdiniz. Onlar, əslində, buna cavab ver-

mədilər, verə də bilməzdilər. Amma eyni zamanda, gördü-

nüz ki, orada İrana münasibət çox mürəkkəbdir. Həmin 

təşkilatın özündə belə İranı sevməyən xeyli ölkə var. 

İranın bu bəyanatının, əslində, heç bir mənası olmayacaq. 

Biz – burada oturanlar, bütün  Məclis bu barədə danışa bi-

lərik, çox danışmışıq, mətbuatda da yazılır. Əslində, bunu 

təkrarlamağa heç bir ehtiyac yoxdur.  

Mən hesab edirəm ki, biz bəyanatla yanaşı, həm də 

İslam Əməkdaşlığı Təşkilatı ölkələrinə bir müraciət qəbul 

etməliyik. İranın apardığı siyasəti pisləyərək, onun illərlə 

birləşib bizə qarşı törətdiyi işləri xatırladaraq, biz İslam 

Əməkdaşlığı Təşkilatına belə bir məktub hazırlamalıyıq. 

Bu, son dərəcə vacibdir. 

Eyni zamanda, mən hesab edirəm, Azərbaycan vaxt 

gəlib, İranda yaşayan 40 milyon azərbaycanlının taleyi ilə 

bağlı beynəlxalq təşkilatlara, BMT-yə, onun İnsan hüquq-

ları komitəsinə, – orada dəfələrlə müzakirə olunub, – o 

təşkilatlara qonşu ölkədə azərbaycanlıların hüquqlarının tap-

danması və tarixi ədalətsizliklə bağlı müraciət edək və ça-

lışaq ki, o, müzakirələrin birinə çıxarılsın. Təşəkkür edirəm.  

Sədrlik edən. Çox sağ olun, Sabir müəllim. Bəli, İslam 

Əməkdaşlığı Təşkilatı ilə bağlı çox yaxşı təklifdir. Səməd 

müəllim, sonra bununla bağlı Sizinlə də danışmaq lazımdır.  

Hörmətli həmkarlar, bəyanat hazırdır və mən bildiyimə 

görə bəyanatı Kamran müəllim oxuyacaq. Kamran Bayra-

mov, buyurun.  

K.Bayramov. Azərbaycan Respublikası Milli Məclisi-

nin Bəyanatı.  

Azərbaycan Respublikasının Milli Məclisi Azərbaycan 

Respublikasının İsrail dövlətində səfirliyinin açılması ilə 

bağlı İran İslam Respublikası parlamentinin aprelin 5-də 

bəyanat qəbul etməsini Azərbaycan dövlətinin daxili işlə-

rinə müdaxilə cəhdi kimi qiymətləndirir. Azərbaycan Res-

publikasının suverenliyinə və müstəqilliyinə açıq hörmət-

sizliyin ifadəsi olan bu bəyanat İran tərəfinin Azərbaycana 

qarşı həyata keçirdiyi növbəti siyasi təxribatdır.   

Təəssüf ki, Azərbaycanın beynəlxalq səviyyədə tanın-

mış ərazilərinin Ermənistan tərəfindən 30 ilə yaxın işğal 

altında saxlanmasına, şəhər və kəndlərimizin viran qoyul-

masına, milli sərvətlərimizin talan edilməsinə, tarixi, dini 

və mədəniyyət abidələrimizin, o cümlədən məscidləri-

mizin dağıdılmasına göz yuman, hətta təcavüzkara bir çox 

əməllərində dəstək verən İran İkinci Qarabağ müharibəsi 

nəticəsində torpaqlarımız düşmən əsarətindən azad edil-

dikdən sonra Azərbaycana qarşı açıq fəaliyyətə keçmişdir. 

Belə görünür ki, İran silahlı qüvvələrinin Azərbaycan sər-

hədləri yaxınlığında müntəzəm hərbi təlimlər keçirməsi, 

Azərbaycan Respublikasının Tehran şəhərindəki səfirliyi-

nə qarşı terror aktı törədilməsi, on minlərcə azərbaycan-

lının zorla qovulduğu Ermənistanın Qafan şəhərində İran 

konsulluğunun açılması, Təbrizdə Ermənistanın baş 

konsulluğunun açılmasına razılıq verilməsi, Ermənistanla 

Azərbaycan arasında normallaşma prosesinə mane olmaq 

cəhdləri və digər bəd niyyətli hərəkətlər eyni bir zəncirin 

həlqələridir. Xüsusən İranda Azərbaycan dövləti əleyhinə 

aparılan təhdid, böhtan və qarayaxma kampaniyasının son 

dövrdə geniş vüsət alması, İran xüsusi xidmət orqanlarının 

ölkəmizdə yaratdıqları casus şəbəkəsinin ifşa edilməsi, 

Azərbaycanda yalan təbliğatla aldadılmış insanların ra-

dikal dini ideyalar ətrafında birləşdirilməsi cəhdləri ciddi 

narahatlıq doğurur.   

Azərbaycan Respublikasının Milli Məclisi bildirir ki, 

Azərbaycan Respublikasının İsrail Dövlətində səfirliyinin 

açılması müstəqil dövlət kimi onun suveren hüququdur və 

bununla əlaqədar Azərbaycana qarşı irəli sürülən əsassız 

ittihamlar qəbuledilməzdir. Qeyd olunmalıdır ki, İsraildə 

Türkiyə, Bəhreyn, Birləşmiş Ərəb Əmirlikləri, Bosniya və 

Herseqovina, Albaniya, Misir, İordaniya, Qazaxıstan, Özbə-

kistan, Mərakeş, Nigeriya, Çad, Kot-d'İvuar kimi müsəlman 

ölkələrinin diplomatik nümayəndəlikləri fəaliyyət göstərir. Bu 

ölkələrin heç biri İranın Azərbaycana qarşı göstərdiyi qeyri-

adekvat, qərəzli və radikal münasibətin şahidi olmamışdır.  

Azərbaycan Respublikası xarici siyasət kursuna uyğun 

olaraq, Fələstin dövlətində də nümayəndəliyini açmışdır. 

Bu, iki ölkə və xalq arasında möhkəm dostluq və qardaşlıq 

münasibətlərinin təzahürüdür və bu münasibətlərə hər 

hansı üçüncü tərəfin, o cümlədən İranın müdaxilə etməsi 

yolverilməzdir. Azərbaycanla Fələstin arasında münasi-

bətlər daim yüksələn xətlə inkişaf etmişdir. Azərbaycan 

Fələstin məsələsi ilə bağlı daim həmrəylik göstərmiş, 

BMT-nin müvafiq qətnamə və qərarlarına müvafiq surətdə 

İsrail–Fələstin münaqişəsinin iki dövlət prinsipi əsasında 

həllini daim dəstəkləmiş və bu mövqeyini Qoşulmama 

Hərəkatı, İslam Əməkdaşlığı Təşkilatı və digər beynəlxalq 

təşkilatlar çərçivəsində nümayiş etdirmişdir.  

Şərh edilənlər özünü müsəlmanların müdafiəçisi və 

hamisi kimi qələmə verən İranın, əslində, ikiüzlü siyasət 

yeritdiyini və məkrli siyasi maraqlarını təmin etmək üçün 

hər bir vasitədən istifadə etməyə hazır olduğunu göstərir. 

Azərbaycan Respublikasının Milli Məclisi İran tərəfinin 

Azərbaycana qarşı müntəzəm xarakter alan təxribat 

əməllərini qətiyyətlə pisləyir və rədd edir, ölkəmizi hədəf 

alan qərəzli fəaliyyətdən əl çəkməsini tələb edir. 

Sədrlik edən.  Çox sağ olun, Kamran müəllim. Hörmətli 

həmkarlar, heç kimin ayrı bir fikri yoxdur. Səsə qoyaq?  

Yerdən. (Eşidilmir.) 

Sədrlik edən. Buyurun, münasibət bildirin.  
 

Səsvermənin nəticələri (saat 11.56 dəq.) 

Lehinə 96 

Əleyhinə 0 

Bitərəf 0 

Səs vermədi 2 

İştirak edir 101 

Nəticə: Qəbul edildi  

Qəbul edildi.  

Hikmət  müəllim, Siz buyurun, təklifinizi səsləndirin. 

H.Məmmədov. Təşəkkür edirəm. Hörmətli xanım sədr, 

qısaca təklifim ondan ibarətdir ki, biz uzun müddətdir, is-

lam dinini dünyaya  sülh dini kimi təqdim etməyə çalışı-

rıq. Azərbaycanın da, digər müsəlman ölkələrinın də məq-

sədi bundan ibarətdir. Çox təəssüf ki, İranın timsalında 

islam dini dünyaya terrorçu din kimi tanıdılmaqdadır. İra-

nın Yəməndə islam dinindən husilər vasitəsi ilə Səudiyyə 

Ərəbistanına qarşı terrorda istifadə etməsi,  İraqda, Su-

riyada məzhəb fərqinə görə  müsəlmanları döyüb və qətlə 

yetirilməsi, onlara qarşı terror törətməsi İslam Əmək-

daşlığı Təşkilatına  üzv olan ölkələrin diqqət mərkəzində 

olmalıdır. Mən xahiş edirəm, mətn hazırlanarkən bayaq 

hörmətli Sabir müəllimin dediyi o təklif əsasında bu 

məsələlər də nəzərə alınsın və bizim İslam Əməkdaşlığı 

Təşkilatına müraciətimizdə İranın islamı gözdən salan, 

onu terrorçu din kimi dünyaya tanıdan mövqeyi də öz 

əksini tapsın. Təşəkkür edirəm.  

Sədrlik edən. Sağ olun. Ancaq əslində, Sabir müəllim 

dedi, elə biz mətn ki göndərəcəyik, həmin fikir də öz 

ifadəsini tapacaq.  

Mən baxıram ki, 7 nəfər yazılıb. Səsə qoymuşuq, qəbul 

olunub. Bir Səməd müəllim məndən xahiş etmişdi. Səməd 

müəllim, buyurun, Beynəlxalq münasibətlər və parlament-

lərarası əlaqələr komitəsinin sədri kimi.  

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri.  

Çox sağ olun, hörmətli xanım sədr. Əslində, Siz də bu-

nu qeyd etdiniz, Sabir müəllim də qeyd etdi. Mən, sadəcə, 

çox qısa şəkildə o təklifi bir də təkrar etmək istəyirəm. 

Burada səsləndirildi, İrandan didərgin düşmüş xeyli 

insanlar bütün beynəlxalq təşkilatlarda – Avropa Şurasın-

da, Avropa Parlamentində, Birləşmiş Millətlər Təşkilatın-

da, Qara Dəniz İqtisadi Əməkdaşlıq Təşkilatında, İslam 

Əməkdaşlığı Təşkilatında molla rejiminə qarşı həmişə öz 

mübarizələrini açıq şəkildə aparırlar. Qəbul etdiyimiz bu 

gözəl bəyanatı həmin təşkilatlara mütləq göndərmək la-

zımdır. Ən yüksək səviyyədə, onların prezidentlərinə. On-

lar bilməlidirlər ki, bu gün biz erməni şovinizminə qarşı, 

erməni revanşizminə qarşı mübarizə apardığımız halda, 

erməni şovinizmi ilə yanaşı, molla rejiminə qarşı da öz 

səsimizi ucaldırıq. Dünya bunu bilməlidir. Ona görə, xahiş 

edirəm, bu məsələni dəstəkləyəsiniz.  

Sədrlik edən. Çox sağ olun. Həmin təşkilatlara gön-

dəriləcək. Fəzail müəllim, Siz çıxış siyahısından çıxma-

dınız. Nə ilə bağlıdır? Buyurun.  

F.Ağamalı. Təşəkkür edirəm. Mənim çox konkret 

təklifim var. Deyilən fikirlərlə tam razıyam, bəyanata da, 

təbii ki, səs verəcəyəm. Mənə elə gəlir ki, burada deyilən 

təkliflər, Sabir müəllim və Səməd müəllim tərəfindən veri-

lən təkliflər olduqca təqdirəlayiqdir. Mən bunu bir az da 

inkişaf etdirib demək istəyirəm ki, İran dayanmayacaq. 

Ona görə də biz bütün beynəlxalq təşkilatlarda İranın 

Azərbaycana qarşı təhdidləri, terrorları barədə məsələ 

qaldırmalı, onların müzakirəsinə çıxarmalıyıq. 

İkinci, Avropada, Amerika Birləşmiş Ştatlarında və 

başqa yerlərdə İrana, onun hərəkətlərinə qarşı Azərbaycan 

diasporunun mitinqləri təşkil olunmalıdır. 

Üçüncü, biz İrana qarşı sanksiyalarda iştirak etməliyik 

və anti-İran koalisiyasında yer almalıyıq. Çox sağ olun.  

Sədrlik edən. Sağ olun. Hörmətli həmkarlar, biz 

bəyanatı qəbul etdik.  

İndi isə hörmətli Zahid müəllim, Siz hamının yanında 

mənə sualı verdiniz, mən də Sizə cavab verim.  

Dediniz nə baş verib? O baş verdi ki, Fəzail müəllim 

komissiyanın sədri kimi, Siz isə İnsan hüquqları komitə-

sinin sədri, yeganə komitə sədri kimi ora daxil oldunuz. 

Etiraz etmədiniz. Ancaq getdiniz və sonra qayıtdınız.  

Yerdən. (Eşidilmir.) 

Sədrlik edən. Buna tək biz baxmırıq, çox hörmətli 

Zahid müəllim. Dostlar da, düşmənlər də baxır. Mən Sizə 

sual verdim ki, Siz qayıtdınız. Mən və tək mən yox, 

rəhbərlik o komissiyanı yaradanda Sizi orada görmək 

istəyirdik. Ona görə də məcbur olduq. Əli müəllimdən 

soruşdum, dəqiqləşdirdim ki, yanınızda oturan hörmətli 

Elşad Mirbəşir oğlu həmin komitənin üzvüdür? Dedi ki, 

hə. Ona görə ki, Siz burada çıxış etmək istədiniz, onda 

gərək vaxtında deyəydiniz. Gedib təzədən qayıtmağınız 

düzgün deyildi. Bu mənim fikrimdir və mən həmişə öz 

fikrimi deyəcəyəm.  

Siz isə, Elşad müəllim, Sizin reaksiyanızı da gördüm. 

İnsan hüquqları komitəsinin üzvü kimi gedirdiniz. Sizin 

reaksiyanız düzgün deyildi.  

Yerdən. (Eşidilmir.) 

Sədrlik edən. Zahid müəllim, xahiş edirəm, mən həmin 

o bəyanatla bağlı müzakirələri pozmaq istəmədim. Çünki 

çox vacib məsələ idi. Sizin  kimə nə cavab verməyiniz, o 

Sizin öz işinizdir. Məsələni, xahiş edirəm, uzatmayın.  

Yerdən. (Eşidilmir.) 

Sədrlik edən. İcazə vermirəm, nə insan kimi, nə də 

sədr kimi. Qurtardıq.  

Hörmətli həmkarlar, qeyd edim ki, gündəliyin növbəti 4 

məsələsi ikinci oxunuşda olan qanun layihələridir. 2-ci 

məsələ “Heydər Əliyevin 100 illiyi (1923–2023)” Azər-

baycan Respublikasının yubiley medalının təsis edilməsi 

ilə əlaqədar “Azərbaycan Respublikasının orden və me-

dallarının təsis edilməsi haqqında” Qanunda dəyişiklik 

edilməsi barədə qanun layihəsidir.  

Hörmətli həmkarlar, bildiyiniz kimi, Azərbaycan Res-

publikasının Prezidenti cənab İlham Əliyevin sərəncamı 

ilə 2023-cü il “Heydər Əliyev İli” elan olunmuşdur. Hesab 

edirəm ki, belə bir mühüm tarixi məqamda Ulu Öndərin 

yubileyinə həsr olunan medalın təsis edilməsi onun Azər-

baycan xalqı və dövləti qarşısında müstəsna xidmətlərinə 

verilən qiymətin yeni bir ifadəsidir.   

Məsələyə dair məlumat vermək üçün mən Milli Məclis 

sədrinin birinci müavini, Hüquq siyasəti və dövlət qu-

ruculuğu komitəsinin sədri hörmətli Əli Hüseynliyə söz 

verirəm. Əli müəllim, buyurun.   

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Birinci oxunuş za-

manı hörmətli deputat həmkarlar Sizin də bu gün vurğu-

ladığınız fikirləri bir daha səsləndirdilər və cənab Prezi-

dentin bu təşəbbüsü deputatlar tərəfindən alqışla qarşılan-

dı. Konseptual baxımdan çıxış edən deputatlar da, səsver-

mənin nəticələrinə görə də hörmətli deputat həmkarlar 

belə bir yubiley medalının, Ulu Öndərin adını daşıyacaq 

yubiley medalının təsis olunmasını həm də parlamentin 

Ulu Öndərin xatirəsinə bir ehtiramı kimi qəbul etdilər. O 

baxımdan, Sahibə xanım, ikinci oxunuşda da müzakirə 

edib səsə qoya bilərik. Təşəkkür edirəm.   

Sədrlik edən. Çox sağ olun, Əli müəllim. Mən baxı-

ram, yazılanlar var.  Hörmətli həmkarlar, ikinci oxunuş-

dur, görürəm, təkid edənlər var. Qüdrət müəllim, buyurun.  

Q.Həsənquliyev. Çox təşəkkür edirəm. Hörmətli sədr, 

hörmətli həmkarlar, hörmətli media nümayəndələri. İkinci 

oxunuşun tələblərinə uyğun olaraq, bəzi məsələləri sizin 

diqqətinizə çatdırmağı niyə vacib hesab etdim? 

Əvvəlcə onu qeyd edim, İran İslam Respublikası ilə 

bağlı qəbul etdiyimiz bəyanat çox yumşaq idi, amma kaş 

ki, onlar bunu qiymətləndirməyi bacarsınlar. Amma dü-

şünmürəm, pan-farsistlər, qorxuram ki, bunu yenə də 

bizim zəifliyimiz kimi qəbul etsinlər.  

Hörmətli sədr. Mən komitə iclasında geniş çıxış etdim 

və söylədim ki, əlbəttə, bu medalın təsis olunmasını alqış-

layıram. İndi əlavə təkrarçılığa yol verib sizi yormaq istə-

mirəm. Amma əsasnamədə təklif edirəm ki, biz dəyişik-

liklər etməliyik. Burada qeyd olunmalıdır ki, ümumiy-

yətlə, bizim orden və medalların təsis edilməsi haqqında 

qanun 1992-ci ilin noyabrında qəbul olunub. Həmin qanun 

layihəsi 2 maddədən ibarətdir. Düşünürəm ki, həmin qa-

nun layihəsində  qeyd olunmalıdır ki, orden və medallar 

kimlər tərəfindən təltif olunur. Əsasnamədə göstərilmə-

lidir ki, o, kimlərə verilir və hansı formada təqdim olunur.  

Hörmətli Sahibə xanım, Siz də millət vəkili idiniz, yə-

qin xatırlayırsınız. Cənab Prezident tərəfindən Azərbaycan 

Xalq Cümhuriyyətinin 100 illiyi ilə bağlı millət vəkilləri 

təltif olundular. Mərhum Prezident, – Allah ruhunu şad 

etsin, – Heydər Əliyev o zaman  deyirdi ki, “Azərbaycan 

xalqının ən böyük nailiyyəti onun istiqlalıdır”. Bu istiqlal 

Azərbaycan Xalq Cümhuriyyəti ilə bağlıdır. Amma o 

medalı, mənə zəng etdilər ki, kabinetinə qoymuşuq, gəl 

oradan götür. Eyni ilə də bəzi mərkəzi icra hakimiyyəti 

orqanlarının, belə deyək, 100 illiyi ilə bağlı medalları biz 

təsis etdik, rəhbərləri də həmin medalları hətta özlərinə 

rəva bilmədilər ki, millət vəkillərini dəvət edib bir hör-

mətlə təqdim eləsinlər. Onlar da Milli Məclisə göndərir-

dilər və Milli Məclisdən də yenə zəng gəlirdi ki, gəlin, 

medalınızı götürün.  

Əlbəttə, hər halda məni də təltif ediblər, mən o təltifə 

görə bir daha öz təşəkkürümü bildirirəm. Amma hesab 

edirəm ki, orden və medal dövlətin adından təltif və təq-

dim olunur. Ona görə də o, hörmətli təqdim olunmalıdır. 

İndi Heydər Əliyevin 100 illiyi ilə bağlı medal təsis 

olunur və mən qorxuram ki, eyni hörmətsiz münasibət ye-

nə də ifadə olunsun. Ona görə də əsasnamədə, ümumiy-

yətlə, “Azərbaycan Respublikasının orden və medallarının 

təsis edilməsi haqqında” Qanunda yazılmalıdır ki, orden-

lər Prezident və Birinci vitse-prezident tərəfindən xüsusi 

dövlət törənində təqdim olunur. Mərhum Prezident 

Heydər Əliyev böyük dövlət adamı idi. Biz görürdük ki, 

30 nəfəri, 40 nəfəri toplayırdı, onlara hansı hörmətlə gül 

verilirdi, şəkil çəkdirilirdi, hətta bəzən onlara söz də 

verirdilər, ordenlər böyük hörmətlə dövlətin adından 

təqdim olunurdu. Amma çox təəssüf ki, bu ənənə indi 

unuduldu. İndi bəzi hallarda cənab Prezident tərəfindən 

ordenlər təqdim olunur. Amma hesab edirəm ki, Prezident 

tərəfindən təltif olunan bütün orden və medallar Pre-

zidentin özü, Birinci vitse-prezident tərəfindən, yaxud Baş 

nazir tərəfindən, mərkəzi icra hakimiyyəti orqanının yubi-

ley medalları həmin mərkəzi icra hakimiyyəti orqanının 

başçısının  təşkil etdiyi xüsusi törəndə özü tərəfindən təq-

dim olunmalıdır. Əgər bu, əcnəbilərə verilirsə, əlbəttə, 

bizim Prezident tərəfindən səlahiyyət verilə bilər ki, 

xaricdə diplomatik nümayəndəliklərimizin rəhbərləri də 

bunu təqdim etsinlər. Ona görə də bunların hamısı qa-

nunvericilik qaydasında tənzimlənməlidir.    

Biz 30 ildən artıqdır müstəqil dövlətik. Bizim dövlət-

çilik ənənələrimiz yaranır, başqa dövlətlərin də təcrübəsini 

öyrənməliyik. Mən ona görə təklif edirəm ki, bizim 

komitənin sədri hörmətli Əli müəllim müvafiq icra ha-

kimiyyəti orqanı ilə danışsın. Həm qeyd etdiyim qanunda 

dəyişikliyi edək, həm də müvafiq əsasnamədə qeyd etdiyim 

məsələlər öz əksini tapsın. Diqqətinizə görə çox sağ olun.  

Sədrlik edən. Sağ olun. Əli müəllim, nə isə sözünüz 

var? Buyurun.  

Ə.Hüseynli. Çox sağ olun, hörmətli xanım sədr. Qüdrət 

müəllimin bu çıxışı, bu təklifi, sonra başqa çıxışçılar 

tərəfindən də səslənməsin deyə, çünki komitədə bu təklif 

səslənmişdi, bizim komitənin üzvləri də bu təklifin bir çox 

müddəalarını dəstəklədilər. 

Hörmətli xanım sədr, mən də ümumi yanaşmanı bö-

lüşürəm. Ən azından ona görə ki, bu qanun 1995-ci il 

Konstitusiyasından əvvəl, 1992-ci ildə qəbul olunub. Biz, 

əlbəttə ki, o qanuna baxmalıyıq. Amma razı deyiləm ki, 

məhz bu əsasnamədə dəyişiklik edək. Çünki o məsələni 

fundamental həll etmək lazımdır. Bizim əsasnamələrdə 

orden və medalları, misal üçün, təltif edən orqan, taxılma 

qaydası, təltif edən şəxslər var, amma təltif edilmə qay-

daları mövcud deyil. Ümumən, bu yanaşmanı bölüşürük 

və müvafiq qanunvericilik təşəbbüsü subyekti ilə bu 

məsələləri mütləq müzakirə edəcəyik.  

Hörmətli sədr, onu da qeyd etmək istəyirəm ki, əlbəttə, 

təxminən 2018-ci ildən və Vətən müharibəsindən sonra Azər-

baycanın orden və medalları sırasına yeni, onlarca orden və 

medal daxil olub. Onların təltif olunması qaydası da bu 

baxımdan indi xüsusi aktuallıq kəsb edir. Təşəkkür edirəm.  

Sədrlik edən. Çox sağ olun. Əli müəllim, bunun hamısı 

sizin komitənizin iclasının protokolunda əks olunub?  

Yerdən. (Eşidilmir.) 

Sədrlik edən. Hörmətli həmkarlar, bundan qabaq təklif 

olmuşdu ki, səsə qoyaq. Biz gərək birinci əsas kimi qəbul edək.  

Səsvermənin nəticələri (saat 12.10 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi  

 

Çox sağ olun, əsas kimi qəbul edildi.  

İndi isə, hörmətli həmkarlar, bu qanun layihəsinin mad-

dələri də var. Layihə 3 maddədən ibarətdir. 1-ci maddəyə 

səs verək. Buyurun.  
 

Səsvermənin nəticələri (saat 12.10 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi  
 

Çox sağ olun, 1-ci maddə qəbul edildi.  

İndi isə 2-ci maddəni mən səsə qoyuram. Buyurun.  
 

Səsvermənin nəticələri (saat 12.11 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi  
 

Çox sağ olun, qəbul edildi.  

İndi  isə 3-cü maddəni mən səsə qoyuram. Buyurun.   



 146 

Səsvermənin nəticələri (saat 12.11 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi  
 

Çox sağ olun,  bu maddə də qəbul edildi. 

İndi isə qanun layihəsinə bütövlükdə, xahiş edirəm, 

münasibət bildirin. Buyurun.  
 

Səsvermənin nəticələri (saat 12.11 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi  
 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, gündəliyin növbəti 2 məsələsi 

möhtərəm cənab Prezidentin bir məktubu ilə Milli Məclisə 

daxil olub və mahiyyətcə də bir-birinə yaxındırlar. Gündə-

liyin 3-cü məsələsi “Prokurorluq haqqında” Qanunda də-

yişiklik edilməsi barədə, gündəliyin 4-cü məsələsi “Dövlət 

qulluğu haqqında” və “Prokurorluq orqanlarında qulluq 

keçmə haqqında” qanunlarda dəyişiklik edilməsi barədə 

qanun layihələridir. Odur ki, mən təklif edirəm, Hüquq si-

yasəti və dövlət quruculuğu komitəsinin üzvü hörmətli 

Əminə xanım Ağazadə bu məsələlərə dair ümumi bir mə-

lumat versin və bir müzakirəni birgə aparaq, səsverməni 

həmişə olduğu kimi ayrı keçirək. Əminə xanım, buyurun.  

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü.  

Təşəkkür edirəm, Sahibə xanım. Hörmətli həmkarlar,  

qanun layihələri barədə birinci oxunuş zamanı konseptual 

təqdimat olmuşdur. Komitəmizə hər hansı bir təklif və də-

yişiklik daxil olmadığından, olduğu kimi səsə qoyulmasını 

xahiş edirəm. Sağ olun.  

Sədrlik edən. Çox sağ olun, Əminə xanım. Hörmətli 

həmkarlar, əvvəlcə mən qanun layihələrini əsas kimi səsə 

qoyacağam.  

Xahiş edirəm, 3-cü məsələnin əsas kimi qəbul olunma-

sına münasibət bildirəsiniz. Buyurun.  
 

Səsvermənin nəticələri (saat 12.13 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  
 

Çox sağ olun, əsas kimi qəbul edildi.  

İndi isə 4-cü məsələni mən əsas kimi səsə qoyuram. 

Buyurun.  
 

Səsvermənin nəticələri (saat 12.13 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  

 

Çox sağ olun, bu qanun layihəsi də əsas kimi qəbul 

edildi. Çıxış etmək istəyən yoxdur. Ona görə də mən 

qanun layihələrinin səsverməsinə keçəcəyəm.   

Hörmətli həmkarlar, birinci, maddələr üzrə. 3-cü 

məsələdə, yəni “Prokurorluq haqqında” Qanunda dəyişik-

lik edilməsi barədə qanun layihəsində 4 maddə var. Mən 

onları iki-iki səsə qoyacağam. Beləliklə, 1-ci və 2-ci 

maddələrə xahiş edirəm, münasibət bildirin.  
 

Səsvermənin nəticələri (saat 12.14 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi  
 

Çox sağ olun, bu 2 maddə qəbul edildi.  

İndi isə 3-cü və 4-cü maddələri mən səsə qoyuram. Bu-

yurun.  
 

Səsvermənin nəticələri (saat 12.14 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi  
 

Çox sağ olun, qəbul edildi.  

İndi isə, hörmətli həmkarlar, qanun layihəsini mən bü-

tövlükdə səsə qoyuram. Buyurun.  
 

Səsvermənin nəticələri (saat 12.14 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

İndi isə 4-cü məsələnin səsverməsinə keçirik. Bu, 

“Dövlət qulluğu haqqında” və “Prokurorluq orqanlarında 

qulluq keçmə haqqında” qanunlarda dəyişiklik edilməsi 

barədə qanun layihəsidir. Bu layihədə 2 maddə  var. 1-ci 

maddəni mən səsə qoyuram. Buyurun.  

 
Səsvermənin nəticələri (saat 12.15 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi  

 

Qəbul edildi.  

2-ci maddəni səsə qoyuram.  

 
Səsvermənin nəticələri (saat 12.15 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi  

 

Çox sağ olun, qəbul edildi.  

İndi isə qanun layihəsini mən bütövlükdə səsə qoyu-

ram. Buyurun, münasibət bildirin.  

 
Səsvermənin nəticələri (saat 12.16 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, gündəliyin 5-ci məsələsinə keçirik. 

Bu məsələ “İnformasiya, informasiyalaşdırma və informa-

siyanın mühafizəsi haqqında” Qanunda dəyişiklik edil-

məsi barədə qanun layihəsidir. Məsələyə dair məlumat 

vermək üçün İnsan hüquqları komitəsinin sədri hörmətli 

Zahid Oruca söz verirəm. Zahid müəllim, buyurun.   

Z.Oruc, Milli Məclisin İnsan hüquqları komitəsinin 

sədri.  

Hörmətli sədr, birinci oxunuşda parlamentdə bizim 4 

həmkarımız çıxış etmişdi və onların müxtəlif təklifləri, ya-

naşmaları səslənmişdi. Amma ümumilikdə, hər biri layi-

həyə müsbət mövqelərini göstərmişdilər.  

Hörmətli Vüqar Bayramov, Etibar Əliyev, Nigar xanım 

Arpadarai və  Səbinə xanım Xasayevanın  çıxışları olmuş-

du. Mən istərdim ki, qısa olaraq  onların səsləndirdiyi 

məsələyə reaksiyamızı bildirək. Baxmayaraq ki, onların 

bəziləri ilə də işgüzar qaydada görüşlərimiz olubdur.  

Vüqar müəllim səsləndirmişdi ki, Avropa İttifaqının 

direktivlərində  tələblərə dair meyarlarla bağlı anlayış his-

sələri verilibdir. 2022-ci ilin 27 may tarixli qanununda bu 

anlayışla bağlı məsələ nəzərdə tutulmuşdu. Artıq bu me-

yarlar özü problem yaratdığı üçün termin siyahısı ilə əvəz 

olunması üçün biz bu, addımları atırıq. Mənə elə gəlir ki, 

bu, daha düzgün yanaşma olacaqdır, çünki qanunun 

tətbiqində problemlər yaranıb.  

Hörmətli Etibar müəllim Əliyev hər zaman tədqiqat 

xarakterli, təhlil xarakterli çıxışları ilə fərqlənir. Bu dəfə 

də Əmək və Əhalinin Sosial Müdafiə Nazirliyinə məxsus 

serverlərin yaradılmasını, elektron poçt sistemindən istifa-

dəni və özəl antivirus proqramlarının tenderə çıxarılmasını 

vahid dövlət siyasətinə zidd addım kimi dəyərləndirmişdi.   

Mən indi zaman almamaq üçün burada  müxtəlif qurum-

ların adlarını sadalamaq istəmirəm. Burada yer alan əsas 

fikir bundan ibarətdir, – bu bizim komitə tərəfindən olan 

sorğuya cavabdır ki, – bu məsələ ilə bağlı Əmək və Əha-

linin Sosial Müdafiə Nazirliyi ilə elektron poçtların 

qəbulu, analizi, təhlükəsizlik  divarları, onun monitorinqi 

və sairlə bağlı Xüsusi Rabitə və İnformasiya Təhlü-

kəsizliyi Dövlət Xidməti birgə danışıqlar aparıblar və bu 

məsələdə bir anlaşma da əldə olunubdur.  

Nigar xanım tərəfindən səslənmişdi ki, parlament üzv-

ləri də bu kiber təhlükəsizlik sahəsində müxtəlif təlimlərə 

cəlb olunsunlar.  Həqiqətən də, qanunda göstərilir ki, döv-

lət idarəçiliyi, müdafiə, səhiyyə, maliyyə bazarları, ener-

getika, nəqliyyat, informasiya texnologiyaları, telekom-

munikasiya, su təchizatı və ekologiya sahəsi, bütövlükdə, 

kritik infrastruktur sahəsinə aid edilən bir fenomendir.  

Burada, əlbəttə ki, sahəvi biliklər çox tələb olunur və 

müvafiq olaraq nazirliklər parlamentlə də birgə bu yöndə 

iş aparmağa hazırdırlar. Əgər Milli Məclis rəhbərliyinin 

bu məsələyə müsbət münasibəti olarsa, bu yöndə onların 

adlandırdığı “kiber gigiyena” xarakterli tədbirdə iştirak 

etməyə, yəni belə layihələrin həyata keçirilməsinə də 

hazırdırlar. 

Sonda, hörmətli sədr, mən komitə təmsilçisi kimi, bir 

millət vəkili kimi və bir insan kimi süni gərginlikdə heç 

vaxt maraqlı olmuram. Bu mənim xarakterimdir. 

Komissiyaya üzv seçdiyinizə görə də təşəkkür edirəm.  

Mən çıxaraq reaksiyamı hörmətli Fəzail müəllimə ifadə 

elədim və... 

Sədrlik edən. Çox hörmətli Zahid müəllim, gəlin, 

qanun layihəsini qurtaraq. Biz sonra Sizinlə danışarıq. 

Xahiş edirəm, gəlin, əvvəlki kimi iclasları pozmayaq. 

Yerdən. (Eşidilmir.) 

Sədrlik edən. Xeyr. Gəlin, qanun layihəsini qurtaraq, 

sonra gələrsiniz, danışarıq, xahiş edirəm.  Çox hörmətli 

Zahid müəllim,  sizin komitənizin qanun layihəsidir.  

Hörmətli həmkarlar, bildiyiniz kimi, biz əvvəlcə qanun 

layihəsini ikinci oxunuşda əsas kimi qəbul etməliyik. Xa-

hiş edirəm, buyurun, əsas kimi münasibət bildirin.  

 
Səsvermənin nəticələri (saat 12.20 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi  

 

Çox sağ olun, qanun layihəsi əsas kimi qəbul edildi.  

Hörmətli həmkarlar, müzakirəyə başlayırıq. Baxıram 

ki, çıxışa yazılanlar var. İndi Zahid müəllim dedi, Vüqar 

müəllim keçən dəfə çıxış eləyib. Vüqar müəllim, o birinci 

oxunuşun tələblərinə uyğun idi elə? Necə?  

V.Bayramov. Sadəcə, birinci oxunuşda təklif vermişəm.  

Sədrlik edən. İndi ikinci oxunuşun tələblərinə uyğun? 

V.Bayramov. Bəli, ikinci oxunuşun tələblərinə uyğun. 

Sədrlik edən. Buyurun. 

V.Bayramov. Çox təşəkkür edirəm, hörmətli xanım 

sədr. Hörmətli xanım sədr, mən birinci oxunuşda, sadəcə, 

təklif vermişdim, çünki ikinci oxunuşla bağlı təkliflərim 

olduğuna görə çıxış etmədim.  

Əvvəla, ikinci oxunuşun tələblərinə uyğun olaraq, bir 

neçə məqamın qanun layihəsində öz əksini tapmasını tək-

lif etmək istərdim. Əvvəla, qanun layihəsini, təbii ki, 

dəstəkləyirəm. Vacib dəyişikliklərdir və qanun layihəsinə 

səs verəcəyəm. Sadəcə, maddə 2-də, Əsas anlayışlar böl-

məsində hörmətli Zahid müəllim qeyd etdi. Amma düşü-

nürəm ki, texnoloji və informasiya tələbləri üzrə meyar-

ların daxil edilməsinə ehtiyac var. Çünki impelimentasiya, 

artıq bu, məsələnin digər tərəfidir. Amma meyarların bey-

nəlxalq praktikaya uyğun olaraq hazırlanması və təqdim 

olunması həm də, bütövlükdə, bu sektora daxil olma 

baxımından vacibdir. Çünki sektorda fəaliyyət göstərən 

provayderlərin fəaliyyəti də məhz bu meyarlara uyğun 

olaraq müəyyənləşməlidir.  

Layihənin 20-2.2-ci maddəsində mövcud mətndə “me-

yarlar”dır. Amma həmin “meyarları” sözü “siyahısı” sözü 

ilə əvəz olunur. Mən düşünürəm ki, burada siyahı deyil, 

meyarların saxlanması daha məqsədəuyğun olardı. Çünki 

siyahı bütün hallarda obyektlər reyestrdə qeydiyyatdan 

keçdiyi üçün siyahı həm reyestr vasitəsi ilə elektron olaraq 

müəyyənləşəcək, həm də mütəmadi olaraq yenilənir. Mü-

təmadi olaraq yeniləndiyi üçün məhz meyarlar əsasında 

səlahiyyətli orqan tərəfindən siyahıların tərtib edilməsi 

daha məqsədəuyğun olar. Həmin maddədə, eyni zamanda, 

məhz həmin maddəyə əsasən bəzi məlumatların hazırlan-

ması və təqdim olunması üçün 30 gün müddət müəyyən-

ləşib. Kifayət qədər vacib, eləcə də mürəkkəb sektordan 

söhbət getdiyi üçün daha yaxşı olar ki, layihədə 30 gün 

deyil, 30 iş günü nəzərdə tutulsun. Çünki o məlumatların 

hazırlanması və təqdim olunması zaman alır. Bəzi aylarda 

qeyri-iş günlərinin sayının çox olduğunu nəzərə alsaq, bu,  

təbii, həmin şəbəkə sahibləri üçün qeyd edilən müddətdə 

məlumatların hazırlanması və təqdim edilməsində prob-

lem yarada bilər.  

Layihənin 20-3.5-ci maddəsində qeyd olunur ki, pro-

vayderlərin təsisçisi və onun səlahiyyətli nümayəndəsi və 

fəaliyyətə cəlb olunmuş digər əməkdaşlar Azərbaycan və-

təndaşları olmalıdır. Mən təklif edərdim, burada qeyd 

olunsun ki, kritik informasiya infrastrukturunun təhlü-

kəsizliyi ilə yalnız Azərbaycan vətəndaşları məşğul ola 

bilərlər. Çünki burada mətn kifayət qədər qarışıqdır. Eyni 

zamanda, məsələn, digər fəaliyyətlərə cəlb olunmuş 

vətəndaşların Azərbaycan vətəndaşları olması kimi kifayət 

qədər qarışıq terminlərdən istifadə olunur. Amma qeyd 

olunsa ki, kritik informasiya infrastrukturunun təhlükəsiz-

liyi ilə yalnız Azərbaycan vətəndaşları məşğul ola bilər, 

bu, praktik olaraq həm də o deməkdir, digər qeyri-rezi-

dentlərin və vətəndaşlığı olmayan şəxslərin və ya xarici 

vətəndaşların bu fəaliyyətlə məşğul olması qadağan edilib.  

20-4.4-cü maddədə göstərilir ki, səlahiyyətli orqan tə-

ləblərə riayət edilməsi ilə bağlı tələb irəli sürə bilər. Am-

ma təklif edərdim, layihədə qeyd olunsun ki, “səlahiyyətli 

orqanın tələb etmək hüququ var”. Çünki bu hüququn 

verilməsinə ehtiyac var ki, həmin orqan tərəfindən hansısa 

bir məlumatın əldə edilməsi və ya digər informasiya ilə 

bağlı tələb irəli sürülsün. Eyni zamanda, 20-5.3.3-cü və 

20-5.3.5-ci maddələrdə təhlükəsizliklə bağlı “boşluqlar” 

sözü çıxarılır, yalnız “risklər” sözü saxlanılır. Amma istər 

Avropa İttifaqının derektivində, istərsə də digər inkişaf 

etmiş ölkələrdə, məsələn, informasiya boşluğu və təhlü-

kəsizliklə bağlı boşluq əsas istiqamətlərdən biridir və mən 

təklif edərdim ki, risklərlə yanaşı, eyni zamanda, təhlü-

kəsizliklərdəki boşluqlar termini də saxlansın. Bu, praktik 

olaraq, risklərin daha ətraflı şəkildə qanunda əks olun-

masına imkan yarada bilər.  

Bütövlükdə, təbii ki, mən qanun layihəsini dəstəkləyi-

rəm və səs verəcəyəm. Təşəkkür edirəm.  

Sədrlik edən. Çox sağ olun. Siyavuş Novruzov. Bu-

yurun, Siyavuş müəllim. İkinci oxunuşun qaydalarına uy-

ğun, Siyavuş müəllim, xatırladım. 

S.Novruzov. Təşəkkür edirəm. Hörmətli xanım sədr,  

hörmətli deputatlar. Birinci oxunuşda da qeyd olundu ki, 

bu, konseptual baxımdan çox vacib qanundur, lazımdır. 

Komitə tərəfindən ikinci oxunuşun tələblərinə də uyğun 

baxılıb, təqdim olunubdur. Deputat həmkarlarımız da 

fikirlərini söylədi. Mən də hesab edirəm ki, bu sahəyə aid 

olan qanunlar çox aktualdır. Bu gün dünya informasiya 

əsasında idarə olunur və dünyada gedən müharibələr də ilk 

növbədə informasiya müharibələrindən başlayır və infor-

masiyanın qorunması, saxlanılması, ötürülməsi, informasi-

yalaşdırılma  məsələləri aktualdır. Buna görə, mən hesab 

edirəm ki, biz bu sahədəki qanunlarımızı daha sərtləşdir-

məliyik, daha dəqiqləşdirməliyik, daha məqsədəuyğun 

şəkildə qurmalıyıq. Çünki bizi əhatə eləyən zaman...  

Bilirsiniz ki, biz bundan öncə “Media haqqında” Qanun 

da qəbul elədik. Amma bundan sonra da Azərbaycanda 

dezinformasiya baş alıb, gedir. Ola bilər ki, bu məsələnin 

buna aidiyyəti yoxdur. Amma elə bundan qabaq müzakirə 

elədiyimiz o bəyanatla əlaqədar da qeyd eləyə bilərəm ki, 

adi bir deputat həmkarımıza qarşı olan sui-qəsdi hərə bir 

formada təqdim eləyir.  

Hörmətli xanım sədr, hətta Siz gələn kimi dərhal onu 

ziyarətə getdiniz, ziyarət elədiniz. İndi ayrı-ayrı mənbə-

lərdə götürüb informasiya yayırlar ki, heç, ümumiyyətlə, 

belə bir hal olmayıbdır. İnsanın özünün, belə deyək, 

sağlamlığı ilə mübarizə apardığı bir vaxtda oxuyur ki, 

bunun haqqında yalan informasiyalar yayılıb. Ona görə də 

bu informasiyaların qarşısının alınması üçün, biz lazımi 

addımlar atıb, qanunlarımızı daha da sərtləşdirməliyik. 

Hər adamı artıq məhkəməyə verməyə qalxsaq, gərək hər 

məhkəmənin qarşısında yüz deputat dayana və bu 

insanları məhkəməyə cəlb eləyə. Çünki artıq hər gün biz 

saxta informasiyaların şahidi oluruq. İstər hər birimiz 

haqqında, istər dövlətimiz haqqında, istərsə də ordumuz 

haqqında. Xaricdə oturan, xaricdən maliyyələşən, İran pu-

lu ilə, erməni pulu ilə maliyyələşənlər Azərbaycan dövləti, 

Azərbaycan Prezidenti haqqında, ölkəmiz haqqında yalan 

məlumatlar yayırlar.  

Bu yaxınlarda Azərbaycan Xalq Cəbhəsi Partiyasının 

saxta, yalan, böhtanlarla dolu qurultayı keçirildi. Durub 

orada, qurultayda Kərimov Əli çıxış eləyir, Azərbaycan 

dövlətinin, Azərbaycan Prezidentinin gördüyü işləri, sosial 

problemlərin həlli və yaxud xəstəlik vaxtı insanlara veri-

lən yardımların özünün təzyiqi vasitəsi ilə verildiyini ya-

lanla camaata sırımağa çalışır. Bunların qarşısını almaq 

üçün biz qanuni tələblər qoymalıyıq və qanun çərçivə-

sində hərəkət eləməliyik.  

Ordumuz haqqında. Son vaxtlar Azərbaycan on bir 

yüksəklikdə öz mövqelərini qoruyub saxlayıbdır. Yeni 

mövqelər əldə eləyibdir. Buna, ermənidən betər, bunlar od 

tutub yanırlar, bu məsələlərlə bağlı və mətbuatda insanlara 

saxta məlumat verirlər. Orada filan qədər şəhid vermişik. 

Bu şəhidin valideyni var, adı var, soyadı var. Axı, niyə 

yalan məlumat verirsən. Bir nəfər olur, iki nəfər olursa, 

Allah qəni-qəni rəhmət eləsin və onu da Müdafiə Nazirliyi 

yüksək şəkildə təqdim eləyir. Ona görə də bu cür 

informasiyaların qarşısını almaq üçün mən hesab edirəm 

ki, gərgin şəkildə biz, həmkarlarımızla birgə mübarizə 

aparmalıyıq və bunun qarşısını almalıyıq. Heç nədən də 

çəkinməməliyik. Həm xarici dövlətlərin, həm İranın 

“Səhər” kanalının gecə-gündüz Azərbaycan dövləti əle-

yhinə yeritdiyi, həm xaricdə oturub, erməni pulunu alıb, 

erməni çörəyi yeyənlərin yeritdiyi, həm də daxildəkilərin 

yeritdiyi bu informasiyaların qarşısını almalıyıq. O qədər 

sadələşib ki, gündə bir kanal açırlar. Hərə bir kanal açır, 

bildiyini də, bilmədiyini də danışır. Ona görə də, mən 

hesab edirəm, – ola bilsin ki,  gündəlikdən kənara çıxdım, 

üzr istəyirəm, – buna mütləq hər halda biz qanun ba-

xımından əməl eləməliyik. Sağ olun. 

Sədrlik edən. Sağ olun, Siyavuş müəllim. Çıxışınız da 

çox yaxşı idi. Düzdür, birinci oxunuşun qaydalarına uyğun 

idi, ancaq bu gün  dediyiniz sözlər səsləndirilməliydi. Ni-

gar xanım, buyurun. Nigar Arpadarai. 

N.Arpadarai. Çox sağ olun. Hörmətli xanım sədr, hör-

mətli həmkarlar. Mən birinci oxunuşda ümumi demişdim, 

fikrimi söyləmişdim. İkinci oxunuşa uyğun olaraq, bir 

təklifim var.  

Bu gün dünyada görürük ki, kiber təhlükəsizlik, infor-

masiya təhlükəsizliyi sahəsində həm gizli, həm də açıq bir 

müharibə gedir. Məsələn, bəzi Qərb ölkələri artıq Çinə 

qarşı bir addım olaraq “TikTok”-dan istifadəni dövlət 

qulluqçuları üçün qadağan ediblər. Bu o demək deyil ki, 

“TikTok” pisdir, digər sosial şəbəkələr yaxşıdır. Amma 

hər birinin istifadəçilər üçün də, dövlət üçün də müəyyən 

riskləri var və hər birindən müəyyən təhlükələr gəlir. Bu 

onu açıq göstərir ki, artıq bu mövzu göründüyündən də  

çox ciddiləşir. 

Bizim təklif olunan qanunda mütəxəssislərin, yəni kiber 

təhlükəsizlik xidmətlərini göstərən şirkətlərin təsisçilərinin, 

rəhbərlərinin və əməkdaşlarının Azərbaycan vətəndaşı olma-

sı məsələsi gündəmə gətirildi. Bu, çox doğru bir məsələdir 

və biz bunu, təbii ki, alqışlayırıq, lakin bu da yetərli deyil. 

Burada digər məsələlər var. Məsələn, proqram təminatı, 

avadanlıqlar amili də var. Bu sahədə güclü mütəxəssisləri-

miz olsa belə, məsələn, sistem arxitekturası, proqram 

təminatı, avadanlıqlar da kənar müdaxilədən kifayət qədər 

müdafiə olunmaya bilər. Təbii,  indi heç bir ölkənin elə bir 

imkanı yoxdur ki, onlar tam olaraq bütün bu məsələləri 

özləri daxildə təmin etsinlər. Biz də bunu başa düşürük. 

Amma düşünürəm ki, müəyyən mərhələdə bu sahədə  

müəyyən balansın yaradılmasına gələcəyik. Ona görə tək-

lif edərdim ki, bu qanunda da ola bilsin, ümumi müd-

dəalarda haradasa, bu məsələlərə də biz yer ayıraq. Çünki 

əminəm ki, bir müddət keçəndən sonra növbəti mərhələ 

olaraq bu mövzuya qayıdacağıq.  

Birinci oxunuşda  səsləndirdiyim o fikir ki, məmurlar 

arasında və hökumət üzvləri, deputatlar arasında daha çox 

biliklər olmalıdır.  Çox sağ olun, Zahid müəllim, bu məsə-

ləyə bir də toxundunuz. Mən burada digər məsələlərlə ya-

naşı, informasiya təhlükəsizliyi mövzusunda və virtual 

dünyadakı məlumatlarımızın təhlükəsizliyinin qorunması 

baxımından, məsələn, deputatlar arasında bu tipli təlimlə-

rin keçirilməsini önəmli sayıram. Çünki, məsələn, mən 

özüm kiber hücumla üzləşdim. Mənim “Twitter” hesabım 

bir müddət öncə tamamilə bağlanmışdı. Güman edirəm ki, 

erməni hakerləri tərəfindən olmuşdu. Ekspertlər olmasay-

dı, mən onu qaytara bilməyəcəkdim. 

Hörmətli xanım sədr, mən elə fürsətdən istifadə edərək, 

bizim Aparata, burada olan  əməkdaşlarımıza və elektron 

təhlükəsizlik xidmətinin əməkdaşlarına təşəkkür etmək is-

təyirəm. Çünki onlar peşəkar mütəxəssis olaraq bu işdə mə-

nə kömək etdilər. Ona görə, ümumilikdə, qanunu önəmli 

hesab edirəm və lehinə səs verəcəyəm. Çox sağ olun.  

Sədrlik edən. Çox sağ olun, Nigar xanım. Fəzail 

Ağamalı. Fəzail müəllim, buyurun.  

F.Ağamalı. Təşəkkür edirəm, hörmətli xanım sədr. 

Mən ilk növbədə, İntizam komissiyasının sədri Eldar 

İbrahimovun burada olmasından istifadə edərək, onun sədr 

müavini kimi Zahid Orucun hərəkətlərinə öz etirazımı 

bildirirəm və iradımı bəyan edirəm. İntizam komissiyası 

sədrinin müavini kimi ondan bu hallara son qoymasını 

tələb edirəm. Çünki bir neçə dəfədir ki, bu və buna bənzər 

hallar Zahid Oruc tərəfindən ifadə olunur. Nəzərə almaq 

lazımdır ki, çox ciddi bir bəyanatı qəbul etdiyimiz zaman 

kəsiyində, belə bir vaxtda xoşagəlməz polemikanın aparıl-

ması, əlbəttə, Sahibə xanımın dediyi kimi, dostlarımızla 

bərabər düşmənlərimiz də bu prosesə baxırlar, onları şad 

edən, onu müxtəlif şəkildə izah etməyə əsas verən bir 

yanaşmadır. Buna son qoyulmalıdır. Burada etik norma-

lara əməl edilməlidir. Xüsusi olaraq komitə sədrləri özləri-

nin davranışları, yüksək  ifadələri, mədəniyyətləri ilə hər 

birimizə nümunə olmalıdırlar. Ona görə bu iradımı bildiri-

rəm. Hörmətli Zahid müəllimin diqqətinə çatdırıram ki, 

belə şeylərə son qoysun. 

İkinci. “İnformasiya, informasiyalaşdırma və informasi-

yanın mühafizəsi haqqında” Qanun, mənə elə gəlir, 

kifayət qədər sərtləşdirilməlidir. Təbii,  ola bilsin, mən 

ikinci oxunuşun tələblərindən bir az kənara çıxacağam. 

Ancaq görürük ki, bu gün Azərbaycana qarşı bütün 

istiqamətlərdə Fransa, Ermənistan, İran geniş mübarizə 

aparır və biz bu mübarizənin içərisindəyik. Burada hör-

mətli həmkarın Siyavuş müəllimin də dediyi kimi, onlara 

həm də Azərbaycandakı antimilli qüvvələr də və İranın, 

Fransanın Avropada olan əlaltıları da qoşulublar. Həm 

dövlətə qarşı, həm cənab Prezidentə qarşı, həm dövlət 

qurumlarına qarşı, həm də ümumən, xəttimizə qarşı onlar 

informasiya müharibəsi içərisindədirlər. Ona görə mən, 

hörmətli xanım sədr, təklif edərdim ki, işçi qrupu şəklində 

hər hansı bir formadasa bu qanunun müddəalarının 

sərtləşdirilməsi üçün təşəbbüs olsun. Düşünürəm ki, bu, 

ümumi maraqlarımıza xidmət edərdi. Çox sağ olun.  

Sədrlik edən. Sağ olun. Çıxışınızın birinci hissəsi ilə 

bağlı mən onu qeyd etmək istəyirəm ki, Milli Məclisin 

sədrinin göstərişi, təqdimatı olmasa, o komissiyaya heç bir 

sənəd gedə bilməz.  

Hörmətli həmkarlar, biz qanun layihəsinə maddələr üzrə 

münasibət bildirməliyik. Bu layihədə 7 maddə var. Mən onla-

rın üçünü bir, dördünü isə bir səsə qoyacağam. Xahiş edirəm, 

1-ci, 2-ci və 3-cü maddələrə münasibət bildirin. Buyurun.  
 

Səsvermənin nəticələri (saat 12.36 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi  

Çox sağ olun, maddələr qəbul edildi.  

İndi isə 4-cü, 5-ci, 6-cı və 7-ci maddələri səsə qoyuram. 

Buyurun, münasibət bildirin.   

 
Səsvermənin nəticələri (saat 12.36 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi  

 

Çox sağ olun, bu maddələr də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.  

 
Səsvermənin nəticələri (saat 12.37 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, bizim 15 məsələmiz var və bu mə-

sələlərin hamısı birinci oxunuşda olan qanun layihələridir. 

Odur ki, bəri başdan xahiş edirəm ki, çıxışlarda birinci 

oxunuşun tələblərini nəzərə alasınız. 

Hörmətli həmkarlar, qeyd edim ki, gündəliyin növbəti 4 

məsələsi möhtərəm cənab Prezidentin bir məktubu ilə 

Milli Məclisə daxil olub və mahiyyətcə bir-birinə bağlıdır. 

Gündəliyin 6-cı məsələsi. “Bələdiyyə torpaqlarının idarə 

edilməsi haqqında” Qanunda, gündəliyin 7-ci məsələsi 

“Bələdiyyə torpaqlarının ayrılmasına dair sənədlərin ha-

zırlanması və razılaşdırılması qaydaları haqqında” Əsas-

namədə, 8-ci məsələsi “Daşınmaz Əmlakın dövlət reyestri 

haqqında” Qanunda, gündəliyin 9-cu məsələsi isə “Azər-

baycan Respublikasının Şəhərsalma və Tikinti Məcəlləsi-

nin təsdiq edilməsi, qüvvəyə minməsi və bununla bağlı 

hüquqi tənzimləmə haqqında” Qanunda dəyişiklik edil-

məsi barədə qanun layihələridir. Onu da mən qeyd edim 

ki, 9-cu məsələnin müzakirəsi ilə əlaqədar bizdə dəvət 

olunan şəxslər var. Dövlət Şəhərsalma və Arxitektura 

Komitəsinin Aparat rəhbəri hörmətli Rəşad müəllim 

İsmayılov və Hüquq şöbəsinin müdiri hörmətli Natiq 

müəllim Mehdiyev – onlar bizim iclasımızdadır. Mən 

qonaqlarımızı da salamlayıram. 

Hörmətli həmkarlar, mən təklif edirəm ki, qanun layi-

hələrinin təqdimatları ayrılıqda edilsə də, müzakirə həmişə 

etdiyimiz kimi, bir yerdə olsun. 6-cı və 7-ci məsələlərə 

Regional məsələlər komitəsində baxılmışdır. Siyavuş 

müəllim, sizin komitənizdə baxılmışdır. Bu qanun layihə-

lərinə dair məlumat vermək üçün mən Regional məsələlər 

komitəsi sədrinin müavini hörmətli Elşən Musayevə söz 

verirəm. Elşən müəllim, buyurun.   

E.Musayev, Milli Məclisin Regional məsələlər komitəsi 

sədrinin müavini.  

Təşəkkür edirəm, xanım sədr. İcazənizlə, 6-cı və 7-ci 

məsələləri bir yerdə məruzə edəcəyəm. Çünki mahiyyətcə 

eynidir.  

Hörmətli həmkarlar, müzakirənizə təqdim olunan qa-

nun layihəsində bələdiyyə torpağı üzərində mülkiyyət və 

icarə hüquqlarının əldə edilməsi qaydasında dəyişiklik 

nəzərdə tutulur. Dəyişikliyə əsasən bələdiyyələrin ərazi-

sində daimi yaşayan və eyni zamanda, ən azı 5 il müddə-

tində yaşayış yeri üzrə qeydiyyatda olan Azərbaycan 

Respublikasının vətəndaşları tikinti obyektinin istismara 

hazırlığı barədə müvafiq icra hakimiyyəti orqanından 

müsbət rəy aldığı təqdirdə, fiziki və hüquqi şəxslər həmin 

obyektin yerləşdiyi torpaq sahəsi üzərindəki mülkiyyət və 

icarə hüquqlarını əldə etmək üçün açıq torpaq hərracları 

və ya müsabiqələrdə iştirak etmirlər.  

Mövcud qanunvericiliyin tələblərinə görə isə hazırda 

bələdiyyə torpaqları üzərində mülkiyyət və icarə hüquqları 

müəyyən istisnalar olmaqla, yalnız açıq torpaq hərracları 

və müsabiqələr vasitəsi ilə əldə oluna bilər. Tətbiq 

ediləcək qayda humanizm prinsiplərinə əsaslanır və tikinti 

obyektinin yerləşdiyi torpaq üzərində mülkiyyət və icarə 

hüquqlarının daha asan formada əldə olunmasına hüquqi 

əsas yaradır.  

7-ci məsələdə, yəni Əsasnaməyə dəyişikliklərdə də 

mətn eynidir, uyğunlaşdırma xarakterlidir. Yarana biləcək 

istənilən sualı cavablandırmağa hazıram. Hörmətli həm-

karlarımdan layihələrə dəstək vermələrini xahiş edirəm. 

Çox sağ olun.  

Sədrlik edən. Çox sağ olun, Elşən müəllim. 8-ci mə-

sələyə dair məlumat vermək üçün mən İqtisadi siyasət, sə-

naye və sahibkarlıq komitəsinin sədri hörmətli Tahir Mir-

kişiliyə söz verirəm. Tahir müəllim, buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Çox sağ olun, hörmətli xanım sədr. Hörmətli 

həmkarlar, qanun layihəsi və bundan sonrakı iki məsələ 

kifayət qədər maraqlı bir məsələyə həsr olunub. Qeyd 

edim ki, bu məsələ ilə bağlı bizim komitələrin birgə iclası 

da keçirilmişdir və geniş müzakirə etmişik. Xatırladım ki, 

Azərbaycanda “Daşınmaz əmlakın dövlət reyestri haq-

qında” Qanun 2004-cü ildə qəbul olunub. 2012-ci ildə isə 

Tikinti Məcəlləsi qəbul olunmuşdur. Baxmayaraq ki, hər 

iki sənəddə Azərbaycanda tikintinin həyata keçirilməsi 

üçün icazələrin sayı, forması, günləri və bu haqda əmlak 

hüquqlarını təsdiq edən sənədlərin əldə edilməsi üçün 

konkret şərtlər göstərilib, amma bu və ya digər səbəblərdən 

Azərbaycanda bu gün xeyli sayda bizim sizinlə bir yerdə 

“sənədsiz” dediyimiz əmlak, tikinti obyektləri mövcuddur.  

Qeyd edim ki, ilk dəfə bu məsələ 2010-cu ildə möh-

tərəm cənab Prezident tərəfindən “2014–2016-cı illərdə 

Bakı şəhərinin və onun qəsəbələrinin sosial-iqtisadi inki-

şafına dair Dövlət Proqramı”nın müzakirəsi zamanı qal-

dırılmış, onun tərəfindən 2012-ci ildə komissiya yaradıl-

mış və 2015-ci ildə məhz Prezident fərmanı ilə bu evlərin 

böyük bir hissəsinin sənədləşməsi ilə bağlı proseduraların 

müəyyən olunması üçün ayrıca bir proqram da qəbul 

olunmuşdur. Bununla yanaşı, keçən dövr ərzində, xüsusən 

də qeyri-yaşayış binalarının sənədləşməsi ilə bağlı müəy-

yən edilmiş faktlara görə hazırda Azərbaycanda 40 minə 

yaxın qeyri-yaşayış binası, obyekt mövcuddur ki, onlar bu 

və ya digər səbəblərdən ya bütün proseduraları keçməyib-

lər, ya da bir çox hallarda onlara əmlak hüquqlarının 

təsdiq olunması üçün tələb olunan sənəd sayına tam əməl 

edə bilmirlər. Amma eyni zamanda, xatırlatmaq istəyirəm, 

biz İqtisadi siyasət, sənaye və sahibkarlıq komitəsi ol-

duğumuz üçün deyə bilərik ki, hazırda əmlakın üzərində 

hüququ təsdiq edən sənədin mövcud olmaması iqtisadi 

inkişafda bu əmlakın dövriyyəsi üçün ciddi problemlər 

yaradır. Məhz bizim sizinlə dediyimiz “çıxarış sənədi”nin 

olmaması həmin əmlakın dövriyyədən kənarda qalması, 

girov kimi istifadə edilə bilməməsi, həm də kredit alın-

ması zamanı bu əmlaklardan heç bir halda istifadə edilə 

bilməməsi kimi çox qeyri-iqtisadi və qeyri-qənaətbəxş 

şərait yaradır. Məhz belə bir şəraitdə, təbii ki, bu 

əmlakların, bu obyektlərin sənədləşməsi iqtisadi cəhətdən 

çox mühüm əhəmiyyət kəsb edir.  

Məhz bu gün sizinlə bir yerdə müzakirə etdiyimiz və 

möhtərəm cənab Prezident tərəfindən Milli Məclisə daxil 

olmuş sənəd toplusunda çox mühüm bir yenilik və yeni 

səhifə ondan ibarətdir ki, həmin bu obyektlərin, xüsusi ilə 

də Daşınmaz əmlak üzərində hüquqların dövlət qeydiyyatı 

ilə bağlı qanunvericilikdə edilən dəyişiklik ondan ibarətdir 

ki, indiyə qədər daşınmaz əmlak üzərində hüquqların 

dövlət qeydiyyatına alınması üçün 4 sənəd tələb olunurdu. 

Bunlar torpaq sahəsi üzərində mülkiyyət və icarə hüququ, 

tikintiyə icazə verilməsi barədə qərar, tikinti layihəsinin 

memarlıq planlaşdırması və tikinti obyektinin istismarına 

icazə. Qanunda edilən yeni əlavəyə görə müvafiq dövlət 

orqanının müəyyən etdiyi hallarda, – qeyd edim ki, 

müəyyən hallar cənab Prezidentin fərmanı ilə müəyyən 

olunacaq, – bu dörd sənəddən yalnız ikisi tələb olunacaq-

dır. Yəni bundan sonra müəyyən edilmiş hallarda tikintisi 

yarımçıq qalmış obyektlərdə, – bu, səhv etmirəmsə, 2023-

cü ilin may ayının 1-ə qədər artıq qanunda öz əksini 

tapmışdır, – əmlak üzərində hüququn dövlət qeydiyyatı 

üçün yalnız iki sənəd – torpaq sahəsi üzrə mülkiyyət, icarə 

və tikinti obyektinin istismarına icazə tələb olunacaqdır.  

Mən bir məsələni xüsusi xatırlatmaq istərdim ki, bu 

dəyişiklik heç bir halda tikinti obyektlərində təhlükəsizlik 

qaydalarına əməl olunması və yaxud istismarı ilə bağlı 

dövlət siyasətinin yumşaldılması mənasına gəlməməlidir. 

Dövlət istənilən halda digər alətlər və mexanizmlər 

vasitəsi ilə bu proseslərin yumşaldılması deyil, daha çox 

sürətləndirilməsi və bürokratiyanın aradan qaldırılması ilə 

bağlı məqamların qanunda əks etdirməməsində maraqlıdır. 

Amma istənilən halda proseduraların daha tez keçməsi ilə 

yanaşı, təhlükəsizlik qaydalarına əməl olunması məsələ-

sinə dövlət orqanları tərəfindən xüsusi nəzarət olunacaq-

dır. Qeyd etdiyim məsələlər bununla bağlıdır. Düşünürəm 

ki, biz komitə tərəfindən bu məsələləri dəstəkləmişik, 

həmkarlarımdan da birinci oxunuşda bu məsələləri dəstək-

ləmələrini xahiş edirəm. Çox sağ olun.  

Sədrlik edən. Tahir müəllim, çox sağ olun. 9-cu 

məsələ barəsində Hüquq siyasəti və dövlət quruculuğu 

komitəsinin üzvü hörmətli Nurlan Həsənov məlumat 

verəcək. Nurlan müəllim, buyurun.  

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü.  

Təşəkkür edirəm, hörmətli Sahibə xanım. Əslində, de-

putat həmkarım Tahir müəllim ətraflı məlumat verdi və bu 

layihə də Tahir müəllimin qeyd etdiyi məsələ ilə bağlıdır. 

Çünki günümüzdə, həqiqətən, şəhərsalma və tikinti qanun-

vericiliyinin tələblərinə baxmayaraq, bəzi tikintilərin məhz 

bu tələblərə riayət olunmadan, müəyyən pozuntulara yol 

verməklə aparıldığının şahidi oluruq. Məhz bu layihə də 

bu problemin həllinə yönəlmişdir.  

Layihə nəzərdə tutulduğu kimi, 2023-cü ilin mayın 1-

dək Şəhərsalma və Tikinti Məcəlləsinin tələblərinə riayət 

edilmədən inşa edilən, lakin etibarlılıq və təhlükəsizlik 

tələblərinə uyğunluğa dair rəyi olan tikinti obyektlərinin 

istismarına icazə verilməsini və vətəndaşlarımızın bu növ 

tikinti obyektləri üzərində mülkiyyət hüquqlarının rəs-

miləşdirilməsini mümkün edəcək. Bu, əlbəttə ki, həm 

tikinti qanunvericiliyi, həm də daşınmaz əmlak üzərində 

hüquqların qeydiyyat sahəsində vətəndaş məmnunluğunun 

təmin edilməsinə xidmət edəcək. Eyni zamanda, layihədə 

tikinti obyektinin istismarına icazə verilməsi ilə bağlı 

şəhərsalma və tikinti fəaliyyəti sahəsində göstərilən xid-

mətlərə görə sifarişçi tərəfindən haqq ödənilməsi nəzərdə 

tutulur və bu yanaşma da Şəhərsalma və Tikinti Məcəlləsin-

də və digər qanunvericilik aktlarında mövcuddur. Deputat 

həmkarlarımdan dəstək vermələrini xahiş edirəm. Sağ olun. 

Sədrlik edən. Sağ olun, Nurlan müəllim. Tahir müəl-

lim, Siz, əslində, 9-cu məsələ haqqında danışdınız. Ancaq 

yenə də stenoqrama düşsün deyə, xahiş edirəm, qısa 

olaraq bir dəfə də rəyinizi bildirin.  

T.Mirkişili. Hörmətli xanım sədr, Sizin də qeyd 

etdiyiniz kimi, 9-cu məsələ də 8-ci məsələyə birbaşa bağlı 

olduğu üçün bu da, bayaq qeyd etdiyim kimi, tikintinin 

istismarına icazə verilməsinin forması ilə bağlıdır. Komitə 

tərəfindən bu layihə ilə də bağlı bizim rəyimiz müsbətdir. 

Çox sağ olun.  

Sədrlik edən. Çox sağ olun. İndi isə müzakirələrə 

keçirik. Razi Nurullayev. Razı müəllim, buyurun.  

R.Nurullayev. Hörmətli xanım sədr, hörmətli depu-

tatlar, “Bələdiyyə torpaqlarının idarə edilməsi haqqında” 

Qanunda edilən dəyişiklik imkan verir ki, bələdiyyə 

torpaqları üzərində mülkiyyət və icarə formaları hərraclar 

olmadan da həyata keçirilsin. Bu dəyişiklik 10 milərcə 

vətəndaşımızın on illiklər boyu çəkdiyi  məşəqqətlərə son 

qoya bilər. Bu məsələnin həlli ilə bağlı dəfələrlə məsələlər 

qaldırmışıq və indi bəhrəsini görən zaman sevinirik.  

Xanım sədr, Sizə, profil komitəyə və əməyi keçən hər 

kəsə təşəkkürümü bildirmək istəyirəm. Vətəndaş 10 il, 15 

il, 20 il bələdiyyə torpağına sahib olub, ev tikib, kom-

mersiya obyekti tikib, amma onun üzərində mülkiyyət və 

icarə hüququnu təmin edə bilməyib. 10 il, 20 il vətəndaşa 

məxsus olan torpaqları hərraca çıxarıb onların başına 

müxtəlif tipli müsibətlər gətiriblər. Tutaq ki, 20 ildir ki, 

torpaq mənimdir. O, hərraca çıxarılır və elə bu işi bilənlər 

və təşkil edənlər tərəfindən başqa rayonlardan öyrədilmiş 

şəxslər cəlb edilir ki, onlar qiyməti qaldırsınlar və yaxud 

salsınlar. Torpağın sahibi isə az qalır, infarkt keçirsin və 

sonra düşür o şəxslərin arxasınca yalvarır ki, heç olmasa, 

Allahdan qorxun, belə pislik etməyin. Amma o pisliyi 

yaradanlar və idarə edənlər olub və yenə də olacaq.  

Xanım sədr, dəyişiklik ürəkaçandır və alqışlayıram. 

Bununla bərabər, bir narahatlığımı da bölüşmək istəyirəm. 

Müvafiq icra orqanı dediyimiz qurum əminəm ki, müxtəlif 

bəhanələr altında azı 10 nəfərdən 7-nə ciddi problem 

yaradacaq. Müxtəlif səbəblər gətirəcək və bu dəyişikliyin 

yaratdığı sevinci və ümidi o şəxslərin də gözündə öldü-

rəcək, rüşeymində boğacaq. Bunu təcrübədən çıxış edərək 

deyirəm. Ya profil komitə bununla bağlı bizi rahatladacaq 

məlumat versin, ya da narahatlıqları aradan qaldıracaq 

əsasları burada müzakirə edək.  

Bu barədə mən gündəliyin 8-ci məsələsi üçün də çıxış 

hazırlamışam. İcazə versəniz, 8-ci məsələ ilə davam 

edərəm. “Bələdiyyə torpaqlarının idarə edilməsi haq-

qında” Qanunda və Şəhərsalma və Tikinti Məcəlləsində 

təklif olunan dəyişikliyə əsasən 2023-cü il martın 1-ədək 

inşa edilmiş tikinti obyektlərinin istismarına icazə veril-

məsi üçün onların etibarlılıq və təhlükəsizlik tələblərinə 

uyğunluğu müayinə ediləcək və aparılmış müayinənin 

nəticələrinə əsasən istismara hazırlığı barədə müsbət rəy 

verilmiş tikinti obyektlərinin yerləşdiyi torpaq sahələrini 

fiziki və hüquqi şəxslərin mülkiyyətinə satılması, ya da 

icarəsinə verilməsi məsələsinə baxılacaq. Nə gözəl, on 

minlərcə vətəndaşımız sevinəcək, bayaq dediyim kimi, 

daha onlara məxsus torpaqları hərraca çıxarıb başqasına 

da satmayacaqlar.  

Məni narahat edən bu müayinədir. Bu müayinənin 

əhatə dairəsini və tətbiq sahəsini özümüz ayrıca əlavə 

sənəddə hazırlayıb qəbul etdiyimiz qanunlara tikməsək, bu 

müayinə fərdi hökmlərə və ayrı-seçkiliyə səbəb olacaq. 

Hazırda gözlərim önündə mənə müraciət etmiş və yerli 

hakimiyyətlərin qəzəbinə gəlmiş xeyli belə obyekt 

sahibləri var və bilirəm ki, bu qanunun yaratdığı sevinci 

onların gözündən tökəcəklər. Təklif edirəm ki, qəbul 

etdiyimiz qanunlarda izahedici və aydınlaşdırıcı əlavələr 

hazırlayaq və qanunla bərabər də qəbul edək. Qanunu və-

rəqləyən xalqın sadə nümayəndəsi anlaşılmazlıq yaradan 

və yaxud vəzifəli şəxsin sui-istifadəsinin və qanunu öz 

məkrli maraqlarına uyğun şərh edən vəzifəli şəxslərin 

önünü kəssin. Gəlin, razılaşaq ki, qəbul etdiyimiz qanun-

ları bəzən heç özümüz düz-əməlli anlaya bilmirik. Çünki 

hər birimizin fərqli-fərqli ixtisası, təcrübəsi və ekspertiza 

sahəsi var. Sadə insanlar isə, ümumiyyətlə, baş çıxara 

bilmirlər. Ona görə də təklif edirəm ki, qanunlarda əlavə-

lər hazırlayaq və orada dəyişikliklərin tətbiq sahələri, 

həyata keçirilmə mexanizmləri, fərdlərə və mülkiyyətçi-

lərə aid ayrı-ayrı torpaq sahələri ilə bağlı məqamlar açıq-

aydın göstərilsin.  

Xanım sədr, Sizin təşəbbüsünüzlə qanunların xalqa əl-

çatan şəkildə izahı üçün təşəbbüs edilir və televiziyada ay-

rıca verilişlər də hazırlanır. Bu xəttin daha da təkmilləş-

dirilməsi və ardıcıl olması üçün bir daha diqqət ayırmağı-

nızı xahiş edirəm. Çox sağ olun, xanım sədr, mənim, 

əslində, 9-cu məsələ ilə də bağlı çıxışım var. Amma mən 

onu saxlayıram, 12-ci məsələdə davam etdirəcəyəm. Çün-

ki ona da aidiyyəti var, təşəkkür edirəm.  

Sədrlik edən. Sağ olun, Razi müəllim. 9-cu məsələni 

niyə indi demirsiniz ki? İndi deyin də, 9-cu məsələ əsas 

məsələdir.  

  Yerdən. (Eşidilmir.) 

Sədrlik edən. Vaxtınız var idi, indi artıq gecdir. Gərək 

elə deyəydiniz, hələ ki, vaxtınız var idi. O ki qaldı Siz 

dediyiniz bu aydınlaşdıma və sair məsələ, artıq bizdə belə 

bir təcrübə var. Biz “Parlament saatı” proqramı çərçivə-

sində, ya da ondan kənarda öz “YouTube” kanalımıza da 

qoya bilərik. Tahir müəllim, mən düşünürəm ki, elə sizin 

komitənizdə, Nurlan müəllim, Əli müəllim, bu qanun 

layihələrini həm də sizin komitənizdə, bax, belə bir 

dəyirmi masa keçirib, aydınlaşdırmaq olar. Razi müəllim 

o mənada onu düz deyir. Çünki insanlara bunu, belə 

deyək, bu qanunun bütün incəliklərini çatdırmaq lazımdır. 

Bununla bağlı sonra fikirləşmək lazımdır. İndi isə Azay 

Quliyev. Azay müəllim, buyurun.  

A.Quliyev. Təşəkkür edirəm. Hörmətli xanım sədr, 

hörmətli həmkarlar. Mən komitə iclasında 9-cu məsələ ilə 

bağlı fikirlərimi bildirdiyimə görə, istərdim yalnız 6-cı 

məsələ ilə bağlı bəzi məqamları diqqətinizə çatdıram. “Bə-

lədiyyə torpaqlarının idarə edilməsi haqqında” Qanunda 

dəyişiklik, əlbəttə ki, kifayət qədər mütərəqqi dəyişiklik-

dir. Burada 4 əsas məqam var. Birinci, dəyişikliyə əssən 

bələdiyyə ərazilərində daim yaşayan və eyni zamanda, ən 

azı 5 il müddətində yaşayış yeri üzrə qeydiyyatda olan və-

təndaşlar üçün yeni imkanlar yaranır. Həmin vətəndaşlar 

yaşayış üçün nəzərdə tutulan əmlaklarını daha asan for-

mada qeydiyyata ala biləcəklər. Eyni zamanda, burada 

diqqəti çəkən məqamlardan biri də budur ki, məhz 

qeydiyyata alınma, yəni çıxarışın verilməsi zamanı təhlü-

kəsizlik tələblərinə əməl olunacaq. Dövlətin bu cür yanaş-

ması doğrudur. Çünki biz həm də vətəndaşların təhlü-

kəsizliyini düşünməliyik.  

Digər vacib məqamlardan biri budur ki, məhz vətəndaş-

lar həmin torpaq üzərində obyektlərinin ya mülkiyyət 

hüququ almaq, ya da icarə haqqına sahib olmaq üçün çox 

asan bir proseduradan keçəcəklər və onlar açıq torpaq 

hərracı, yaxud müsabiqədə iştirak etmək məcburiyyətin-

dən azad olacaqlar. Mən hesab edirəm, həqiqətən də, həm-

karlarımın qeyd etdiyi kimi, bu, imkan verəcək ki, 

nəhayət, uzun müddət haqqında danışdığımız yüz minlər-

cə fərdi yaşayış evinin sənədləşməsi və mülkiyyət hüqu-

qunun vətəndaşlara verilməsi prosesində yeni mühüm ad-

dım atılmış olacaqdır. Əlbəttə, bu təşəbbüsə görə hörmətli 

cənab Prezidentə biz minnətdarlığımızı bildirməliyik. He-

sab edirəm ki, vətəndaşlar da bunu çox yüksək səviyyədə 

dəyərləndirəcəklər.  

Bununla yanaşı, burada bir neçə sual var ki, hörmətli 

xanım sədr, istərdim birinci oxunuşun qaydalarına əsasən 

bu sualları aidiyyəti dövlət qurumlarının diqqətinə çatdı-

ram. Birinci sual nədən ibarətdir? Biz bayaq qeyd etdik ki, 

vətəndaşların tikinti obyektləri üzərində mülkiyyət və 

icarə hüquqları əldə etməsi üçün digər tələblə yanaşı, ən 

azı 5 il qeydiyyatda durmaq tələbi də var. Amma reallıq 

ondan ibarətdir, bəzən elə olur ki, vətəndaşlar deyək, mə-

sələn, Bakının bir rayonunda qeydiyyatda olurlar, amma 

Bakının və yaxud Azərbaycanın başqa bir hissəsində fərdi 

yaşayış evinə, yaxud da hər hansı bir obyektə sahibdirlər. 

Belə olan halda, əgər tələb qoyulsa ki, mütləq, ən azı 5 il 

müddətində qeydiyyatda olmalıdır, həm də o, daimi 

yaşamalıdır, mənə belə gəlir, bu məsələ müəyyən mənada 

ziddiyyətlər, çətinliklər yarada bilər. Onda sual olunur ki, 

bəs, belə olan halda qeydiyyatı olmayan, amma daimi 

yaşayan vətəndaşların mülkiyyət hüququ necə təmin olu-

nacaqdır? Bax, bu suala aydınlıq gətirmək lazımdır.  

Yaxud mən bilmək istərdim, bizim komitənin nü-

mayəndələri belə bir statistik məlumata malikdirlərmi ki, 

bizim bu qəbildən olan nə qədər vətəndaşımız var. Deyək 

ki, vətəndaşın daimi yaşamaq hüququ var, daha doğrusu, o 

bələdiyyə torpaqları üzərində tikilən obyektlərdə daimi 

yaşayır, amma daimi yaşamaq hüququ yoxdur. Məncə, bu 

suala aydınlıq gətirmək lazımdır. Çünki belə bir məsələ 

açıq qalarsa, mən düşünürəm ki, kifayət qədər ciddi sayda 

vətəndaşların sualları olacaq və bu problem öz həllini tam 

olaraq tapa bilməyəcək. Əgər bu suala qəneedici bir cavab 

olarsa, bu məsələyə əlbəttə ki, biz dəstək verəcəyik. 

Amma digər suallar olarsa, mənə belə gəlir ki, bu 5 il 

müddətinə təkrar baxmaq lazım olacaq.  

İkinci bir məsələ. Burada hörmətli həmkarımız Tahir 

müəllim qeyd etdi. Deməli, təxminən 40 min qeyri-

yaşayış obyektinin digər təyinatlı torpaqlarda tikilməsinə 

baxmayaraq, onlar da belə bir sənədləşmə imkanı əldə 

edəcəkdir. Bu, əlbəttə ki, çox vacib bir məqamdır. Ancaq 

haqqında söhbət etdiyimiz qanun layihəsində bununla 

bağlı bir müddəa yoxdur, burada yalnız yaşayış yerindən 

söhbət gedir, qeyri-yaşayış yerindən deyil. Bu barədə 

istərdim ki, müəyyən aydınlıq gətirilsin, bəlkə digər qa-

nunvericilik sənədlərində bu məsələ öz həllini tapıbdır. 

Ancaq konkret olaraq Bələdiyyə torpaqlarının idarə edil-

məsi haqqında müzakirəmizə təqdim olunan layihədə bu 

yoxdur.  

Bütövlükdə, əlbəttə, qanunvericiliklə bağlı irəli sürülən 

layihə təkliflərini hamımız dəstəkləyirik və düşünürəm ki, 

bu suallara bizim hörmətli komitə üzvləri və müvafiq 

dövlət qurumlarının nümayəndələri aydınlıq gətirsə, yaxşı 

olar. Diqqətinizə görə təşəkkür edirəm.  

Sədrlik edən. Sağ olun, Azay müəllim.  

Yerdən. (Eşidilmir.) 

Sədrlik edən. Təklif var, fasiləsiz. Qəbuldur. Müşfiq 

Cəfərov. Buyurun.  

M.Cəfərov. Hörmətli xanım sədr, hörmətli millət vəkil-

ləri. İlk öncə onu demək istərdim ki, mən bu qanun layihə-

lərini dəstəkləyirəm və lehinə səs verəcəyəm. Birinci 

oxunuşun tələblərinə uyğun olaraq, bu qanunlardan irəli 

gələn bələdiyyə torpaqlarının idarə edilməsi və ayrılma-

sına dair öz fikrimi bildirmək istərdim.  

Bundan öncə hesabat iclasında həmkarım Naqif Həm-

zəyev Gəncə şəhərinin müxtəlif yerlərində, ümumilikdə, 

840 hektara yaxın bir ərazidə 14 minə yaxın fərdi yaşayış 

evlərinin sənədlərinin olmaması və burada, ümumilikdə, 

70 minə yaxın şəxsin qeydiyyat məsələsi ilə bağlı 

problemlər yaşadığını vurğulamışdır. Qeyd etdiyim 840 

hektar ərazi hazırda dövlət torpağı statusundadır və bu 

torpaqların əksər hissəsi reyestrdə yaşayış üçün nəzərə 

tutulmayıb. Bu cür hallar ölkənin müxtəlif şəhər və rayon-

larında mövcuddur və həmkarım Musa Quliyev tərəfindən 

hesabat iclasında 500 mindən çox sənədsiz fərdi evlərin də 

qeydiyyatı ilə bağlı işlərin daha da sürətləndirilməsinin 

vacibliyini qeyd etmişdir. Mən təklif edərdim ki, Gəncə 

şəhərinin timsalında bu torpaqların təyinatı dəyişdirilsin 

və bələdiyyələrin mülkiyyətinə verilsin. Bu proses bələ-

diyyələrin də funksionallığını artıracaq. Həmin ərazilərdən 

əldə olunan gəlirlər və illik toplanacaq vergilərlə abadlıq 

işləri də mütəmadi şəkildə həyata keçirilər. Bununla da 

hərtərəfli hərəkətlilik yaranacaq. Belə bir addımın atılması 

dövlətin də yükünü azaltmış olacaq.  

Hazırda bələdiyyə torpaqlarının vətəndaşlarımız tərə-

findən istifadədə olub-olmasından asılı olmayaraq, bə-

lədiyyə torpağının alğı-satqısı qanunvericiliklə hərrac yolu 

ilə aparılır. Belə olduğu halda, təklif edərdim ki, qa-

nunvericilikdə uzun illər istifadəsində olan ev təsər-

rüfatının hərracsız yolla verilməsi həyata keçirilsin. Belə 

ki, hərrac yolu ilə olduğu halda mülkün sahibi ilə bərabər, 

istənilən bir şəxs hərracda iştirak etmək hüququ əldə edir, 

belə olduğu təqdirdə, hərracda iştirak edən kənar bir şəxs 

hərracın qalibi ola bilər.  

Digər bir məsələ, bələdiyyələr tərəfindən imtiyazlı 

ailələrə birdəfəlik torpağın verilməsi ilə bağlıdır. Deyək 

ki, şəhid ailəsi Gəncədə uzun müddət yaşamağına bax-

mayaraq, bir çox hallarda qeydiyyatda ətraf rayonların 

birində olmuş olur. Belə olduğu təqdirdə, bu statusa malik 

olan ailə qeydiyyatsız yaşadığı evin sənədləşdirilməsində 

dövlət tərəfindən verilmiş imtiyazdan istifadə edə bilmir 

və qanunvericiliyin tələblərinə uyğun olaraq, ailənin yaşa-

dığı ev təsərrüfatı hərraca çıxarılır və bu da haqlı olaraq 

imtiyazlı ailələrin narazılığına gətirib çıxarır. Diqqətinizə 

görə təşəkkür edirəm.  

Sədrlik edən. Sağ olun. Elşad Mirbəşir oğlu.  

E.Mirbəşir oğlu. Təşəkkür edirəm. Hörmətli xanım 

sədr, hörmətli həmkarlar. Təklif olunan dəyişiklik vacib-

dir. Hesab edirəm ki, vətəndaş məmnunluğunun təmin 

olunması istiqamətində atılmış çox mühüm bir addımdır.  

Bələdiyyə torpaqları üzərində qeyd edildiyi kimi, 

çoxsaylı müxtəlif təyinatlı obyektlər inşa edilmişdir. 

Sonrakı mərhələdə onların sənədləşməsi tələb olunur. La-

kin qısaca olaraq hər zaman rastlaşdığımız problemi vur-

ğulamaq istəyirəm. Vətəndaşların bununla bağlı çoxsaylı 

müraciətləri olub. Əksər hallarda son çıxarış sənədinin 

alınması üçün xəritədə müəyyən sürüşmələrin olduğu əsas 

gətirilərək bu proses uzanır.  

Bir daha qeyd etmək istəyirəm ki, bu məsələ çox sıx-sıx 

səsləndirilir. Ona görə buradan mən də səsləndirməyi 

özümə borc bildim. Təklif edərdim ki, ümumi respublika 

üzrə belə bir monitorinq həyata keçirilsin. Düzgün tərtib 

olunmayan xəritələr dəqiqləşdirilsin ki, artıq istifadəyə 

yararlılıq aktı olan obyektlərin üzərində yerləşdiyi 

torpaqların dəqiq yeri xəritədə müəyyənləşdikdən sonra 

onların sənədləşməsi daha rahat olacaqdır. 

Göygöl rayonu ərazisində çoxsaylı belə müraciətlərlə 

rastlaşırıq. Ayrıca olaraq, deputat həmkarımın səsləndir-

diyi kimi, bizim rayon ərazisində Üçtəpə qəsəbəsində də 

sənədləşdirilməmiş evlər mövcuddur. Diqqəti bu məsələyə 

də yönəltmək istərdim. Çox sağ olun.  

Sədrlik edən. Etibar Əliyev. Buyurun, Etibar müəllim.  

E.Əliyev. Təşəkkür edirəm, hörmətli xanım sədr. 

Bələdiyyələrlə bağlı çox mühüm fərmanlar və sərəncamlar 

var. Ancaq icra olunurmu?  2021-ci il yanvarın 15-də “Bə-

lədiyyə mülkiyyətinə əmlakın verilməsi haqqında” Azər-

baycan Respublikası Qanununun tətbiq edilməsi barədə 

Azərbaycan Respublikası Prezidentinin Fərmanı var. Hələ 

indiyə kimi əmlak bələdiyyələrə verilməyib. Bakı 

bələdiyyələrinə torpaqların xəritəsi belə verilməyib.  

Bələdiyyələr sənədsiz evlərdən vergi yığa bilmir. 

Seçildiyim Suraxanı rayonunun Qaraçuxur qəsəbəsində 6 

mindən çox sənədsiz ev var. Mədən vergisi bələdiyyə-

lərdən alınaraq Dövlət Vergi Xidmətinə verilib. Bələdiy-

yələrdə əmlak vergisi və torpaq vergisi qalıb. Torpağın 1 

sotundan tutulan vergi 60 qəpikdir. Bu vəsaitlə yerli idarə-

etmə qurumunu necə saxlamaq mümkündür?  

Seçildiyim Suraxanı rayonunda 20 ilə yaxın müddətdə 

dərəbəylik hökm sürür. Mən açıq danışacağam. Biz çox 

ictimai maraqları şəxsi maraqlara qurban veririk. Adını 

çəkdiyim bu rayonda 5 il icra başçısı işləmiş Hacıbala 

Abutalıbov və ondan sonra 14 il bir rayonda icra başçısı 

işləmiş İlqar Abbasov rayonun nə torpağı varsa, hamısını 

satıblar və zəbt ediblər. Bunlara qoşulanlardan biri də 30 il 

Suraxanı rayon Mənzil Kommunal Təsərrüfatı Birliyinin 

sədri olmuş Mais Məmmədov, Hacıbala Abutalıbovun 

qardaşının kürəkənidir. Bu rayonu 4 nəfər işğal edib. 

Təsəvvür edin, 220 min əhalisi olan rayonda bir peşə 

məktəbi yoxdur. Lakin onlarca restoranlar, qəlyanxanalar, 

diskoteka klubları var.  

Peşə təhsilinə tələbatı hamı bilir. Ancaq bu adamların 

əlindən gələcəkdə peşə təhsili məktəbinin tutumuna uyğun 

torpaq sahəsi tapmaq mümkün olmayacaq. Qaraçuxur və 

Yeni Günəşlini Hacıbala Abutalıbov, İlqar Abbasov, Mais 

Məmmədov hasara alıblar. Biz bəzən deyirik ki, dənizi 

hasara alıblar. Bunlar isə bu əraziləri hasara alıblar. Mil-

yonlarca manata  ev tikənlərə satırlar. Bu vəzifə səlahiy-

yətlərindən sui-istifadə və vəzifə səlahiyyətlərini aşma 

halıdır. Həmin torpaqların necə zəbt olunması araşdırıl-

malıdır. Məncə, belə hallar başqa rayonlar üçün də xarak-

terikdir. Belə olan halda hansı bələdiyyə torpaqlarından 

danışmaq olar? Belə adamların əlindən elə əvvəldən bələ-

diyyələr zəlil günə qalıb. Bu adamların əlindən ölkəyə bö-

yük zərbələr dəyir.  

Birini deyim. Məsələn,  Avropa Birliyinin ekspertləri Av-

ropa Şurasına üzv ölkələr də daxil olmaqla qitə üzrə 

bələdiyyələrin inkişafına dair indeks hazırlayıb.  Reytinqə tək 

Azərbaycanı daxil  etməyiblər. Aydındır, reallıqda mövcud 

olmayan institutu inkişaf edən sistemlərin içərisinə necə əlavə 

etsinlər. Bəs bunun  izahını kimdən soruşaq? Sağ olun. 

Sədrlik edən. Təklif var, səsə qoyulsun. Mən qanun 

layihələrini bir-bir səsə qoyacağam. Xahiş edirəm, 6-cı 

məsələyə münasibət bildirək. Buyurun.  

 
Səsvermənin nəticələri (saat 13.05 dəq.) 

Lehinə 82 

Əleyhinə 0 

Bitərəf 0 

Səs vermədi 1 

İştirak edir 83 

Nəticə: Qəbul edildi  
 

Çox sağ olun, qəbul edildi. 

Mən 7-ci məsələni səsə qoyuram. Buyurun, münasibət 

bildirin.  
 

Səsvermənin nəticələri (saat 13.05 dəq.) 

Lehinə 82 

Əleyhinə 0 

Bitərəf 0 

Səs vermədi 1 

İştirak edir 83 

Nəticə: Qəbul edildi  
 

Qəbul edildi.   

8-ci məsələyə münasibət bildirin. Buyurun.  
 

Səsvermənin nəticələri (saat 13.06 dəq.) 

Lehinə 85 

Əleyhinə 0 

Bitərəf 0 

Səs vermədi 0 

İştirak edir 85 

Nəticə: Qəbul edildi  

Çox sağ olun, birinci oxunuşda qəbul edildi. 

İndi isə mən 9-cu məsələni səsə qoyuram. Buyurun, 

münasibət bildirin.  

  
Səsvermənin nəticələri (saat 13.06 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi  

 

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar, gündəliyin növbəti 6 məsələsi də 

cənab Prezidentin bir məktubu ilə Milli Məclisə daxil 

olub. Bu qanun layihələri də mahiyyətcə bir-birinə bağlı-

dır. Gündəliyin 10-cu məsələsi Şəhərsalma və Tikinti Mə-

cəlləsində, 11-ci məsələsi İnzibati Xətalar Məcəlləsində, 

12-ci məsələsi Cinayət Məcəlləsində, 13-cü məsələsi 

“Elektroenergetika haqqında” Qanunda, 14-cü məsələsi 

“Qaz təchizatı haqqında”  Qanunda, 15-ci məsələsi isə  

“Su təchizatı və tullantı suları haqqında” Qanunda də-

yişiklik edilməsi barədə qanun layihələridir. Odur ki, əgər 

etiraz etmirsinizsə, bu qanun layihələrinin də təqdimatları 

ayrılıqda edilsin, ancaq müzakirəsi birgə aparılsın. 10-cu, 

11-ci və 12-ci məsələlərə Hüquq siyasəti və dövlət qu-

ruculuğu komitəsində baxılıb. Bu layihələrə dair məlumat 

vermək üçün Nurlan müəllim, mən yenə də Sizə söz 

verirəm. Buyurun, təqdim edin.   

N.Həsənov. Təşəkkür edirəm, hörmətli Sahibə xanım. 

Qeyd etdiyiniz bu layihələrlə bağlı biz hörmətli Əli müəl-

limlə birgə Dövlət  Şəhərsalma və Arxitektura Komitəsi-

nin əməkdaşlarının da iştirakı ilə işçi qaydasında iclas ke-

çirdik. Komitə iclasında deputat həmkarlarımızın verdiyi 

sualları cavablandırmağa çalışdıq. 

Əslində, bu layihə də gündəlikdə olan 9-cu məsələnin 

davamı hesab oluna bilər. Çünki bir tərəfdən, əvvəllər qa-

nunvericiliyin tələblərinə əməl edilmədən tikintisi aparıl-

mış tikinti obyektləri üzərində mülkiyyət hüquqlarının 

qeydiyyatı üçün imkan yaradılır. Digər tərəfdən, gələcək-

də qanunsuz tikililərin aparılmasının qarşısının alınması 

istiqamətində yeni hüquqi mexanizmlər inkişaf etdirilir.  

Bildiyiniz kimi, 2012-ci ildə mütərəqqi beynəlxalq təc-

rübədən faydalanmaqla Şəhərsalma və Tikinti Məcəlləmiz 

qəbul edildi və bu günədək bu məcəllənin təkmilləşməsi, 

günümüzün tələbinə uyğunlaşdırılması istiqamətində bir 

çox dəyişikliklər edilmişdir. Təqdim olunan bu layihə bu 

məcəllədə indiyədək ən geniş dəyişiklikləri nəzərdə tutan 

layihələrdən biridir. Bütövlükdə, məcəllənin 12 maddəsin-

də dəyişikliklər nəzərdə tutulur. Bir maddə yeni redaksiya-

da verilir və yeni bir maddə, 92-2-ci maddə əlavə edilir.  

Konseptual baxımdan  ilk öncə qeyd etmək lazımdır ki, 

bu layihə, əsasən, şəhərsalma və tikinti qanunvericiliyi sa-

həsində elektron xidmətlərin təkmilləşdirilməsini nəzərdə 

tutur. Dövlət vəsaitləri hesabına maliyyələşdirilən tikinti-

lər üzrə texniki, iqtisadi əsaslandırma sənədləri sifarişçilər 

tərəfindən elektron formada hazırlanır. Tikinti icazə icraatı 

üzrə layihədə nəzərdə tutulan bir sıra hərəkətlər, tikinti 

obyektinə texniki şərtlərin verilməsi ilə bağlı hərəkətlər, 

tikinti obyektinin  istismarına icazə verilməsi – bütün bu 

prosedurlar şəhərsalma və tikinti fəaliyyətinin vahid infor-

masiya təminatı sistemi vasitəsi ilə elektron qaydada hə-

yata keçirilir. 

Layihə ilə həmçinin tikintisinə icazəsi tələb olunmayan 

tikinti obyektlərinin dairəsi dəqiqləşdirilir və hündürlüyü 

ən çoxu 5 metr sahəsi 100 kvadratmetr olan birmərtəbəli 

yardımçı tikililər tikintisinə icazə tələb olunmayan obyekt-

lərin dairəsindən çıxarılır. Bununla belə kənd təsərrüfatı, 

meşə təsərrüfatı və balıqçılıq fəaliyyəti ilə bağlı eyni ölçü-

də olan tikinti obyektləri tikintisinə icazə tələb olunmayan 

tikinti obyekti kimi qalır. 

Yeni əlavə edilən 80.4-1-ci maddə ilə, əsasən, fərdi ya-

şayış evlərinin tikintisi ilə əlaqədar tətbiq edilən məlumat-

landırma icraatı ilə bağlı tələb olunan sənədlərin “Elektron 

Hökumət” informasiya sistemi vasitəsi ilə əldə edilməsi 

mümkün olduqda, artıq bu sənədlərin vətəndaşlardan tələb 

olunmaması nəzərdə tutulur. Əslində, bu yanaşma indiyə-

dək qəbul etdiyimiz bir çox qanunlarda mövcuddur. Bu isə 

vətəndaşlardan tələb olunan sənədlərin sayının minimuma 

endirilməsi, vaxt itkisinin qarşısının alınması, məlumatla-

rın, sənədlərin vahid şəkildə elektron qaydada toplanması, 

o cümlədən tikintiyə icazə icraatının optimallaşması və bu 

sahədə şəffaflıq və vətəndaş məmnunluğunun artırılmasıdır.  

Layihə ilə Şəhərsalma və Tikinti Məcəlləsində ərazi 

planlaşdırma sənədlərinin tələblərinə nəzarət çərçivəsində 

pozuntu halları, bu pozuntuların aradan qaldırılması ba-

rədə yazılı göstərişin təqdim edilməsi qaydası müəyyən-

ləşdirilir. Həmin yazılı göstərişin icra edilməməsinə görə 

İnzibati Xətalar Məcəlləsində yeni sanksiya müəyyənləş-

dirilir. 

Bundan başqa, tikintiyə dövlət nəzarəti çərçivəsində 

tikinti işləri dayandırılmadan tikinti işləri ilə bağlı yazılı 

göstərişlərin verilə bildiyi obyektlərin dairəsinə bitişik və 

ya qonşu obyektlər daxil edilir. Həmçinin tikinti işlərinin 

dayandırılmasına əsas verən hallar dəqiqləşdirilir. Tikinti 

işlərinin dayandırılması və tikintinin sökülməsi ilə bağlı 

müddətlər yenidən tənzimlənir və demək olar ki, yarıya 

qədər qısaldılır. Məsələn, tikintiyə icazənin tələb olun-

masına baxmayaraq, tikinti obyekti belə icazə alınmadan 

tikildikdə tikinti işləri dayandırılır. Müddətlərin qısaldıl-

ması, demək olar ki, bu, ədalətli yanaşmadır. Çünki öncə 

də qeyd etdiyim kimi, tikintiyə icazə prosesində bir çox 

xidmətlərin elektronlaşdırılması bu müddətlərin qısaldıl-

masına imkan yaradır.  

Layihə ilə bağlı İnzibati Xətalar Məcəlləsində dəyişik-

liklər edilir. Birinci, az öncə də qeyd etdiyim kimi, ərazi 

planlaşdırma sənədlərinin tələblərinə nəzarət çərçivəsində 

pozuntu halları ilə bağlıdır. Bu pozuntu hallarının törədil-

məsinə görə İnzibati Xətalar Məcəlləsində yeni sanksiya 

müəyyənləşdirilir.  

İkinci, özbaşına tikinti aparılması ilə bağlı İnzibati Xətalar 

Məcəlləsində nəzərdə tutulan sanksiyalar sərtləşdirilir.  

Üçüncü, məlumatlandırma icraatının aparılması tələb 

olunmasına baxmayaraq, belə icraat aparılmadan tikinti 

işlərinin həyata keçirilməsi ilə bağlı inzibati məsuliyyət 

müəyyən edilir. 

Sonuncu, yeni növ inzibati xətalara rayon, şəhər məh-

kəmələrində baxılması nəzərdə tutulur.  

Qeyd edilən dəyişikliklərlə bağlı, eyni zamanda, Ci-

nayət Məcəlləsində bir dəyişiklik edilir. Tikintisinə icazə 

tələb olunmasına baxmayaraq, belə icazə olmadan tikilən 

və ya tikilməkdə olan tikinti obyektlərinin təbii qaz, su, 

elektrik, kanalizasiya xətlərinə qoşulması ilə bağlı mü-

vafiq qurumların vəzifəli şəxsləri üçün cinayət məsuliyyəti 

müəyyən edilir.  

Bütövlükdə, deputat həmkarlarımdan hər 3 layihənin 

dəstəklənməsini xahiş edirəm. Sağ olun.  

Sədrlik edən. Nurlan müəllim, ətraflı məlumata görə çox 

sağ olun. Tahir müəllim, 10-cu məsələyə sizin komitədə 

baxılıb. Xahiş edirəm, komitənin rəyini bildirin. Buyurun. 

T.Mirkişili. Hörmətli xanım sədr, hörmətli həmkarım 

Nurlan müəllim kifayət qədər geniş məlumat verdi. Bizim 

komitənin də bu layihə ilə bağlı rəyi müsbətdir. Çox sağ olun.  

Sədrlik edən. Çox sağ olun. İndi isə 13-cü, 14-cü və 

15-ci məsələlərin təqdimatına keçirik. Sadiq müəllim, bu 

məsələlərə sizin komitənizdə baxılıb. Ona görə də mən 

Sizə söz verirəm. Qanun layihələrinə dair məlumat 

vermək üçün hörmətli həmkarlar, komitənin sədri hörmətli 

Sadiq Qurbanova söz verilir. Buyurun, Sadiq müəllim.  

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri.  

Çox sağ olun. Dəyərli Sahibə xanım, əziz həmkar-

larımız. Bəli, bu məsələ də Nurlan müəllimin geniş izahat 

verdiyi məsələlərlə birbaşa əlaqəlidir. Belə ki, “Şəhərsal-

ma fəaliyyəti sahəsində idarəetmənin təkmilləşdirilməsi 

ilə bağlı əlavə tədbirlər haqqında” Azərbaycan Respub-

likası Prezidentinin 2018-ci il 1 avqust tarixli 226 nömrəli 

Fərmanına uyğun olaraq,  şəhərsalma və tikinti sahələrin-

də idarəetmənin təkmilləşdirilməsi istiqamətində əlavə 

tədbirlərin görülməsi zərurəti nəzərə alınaraq, “Elektroe-

nergetika haqqında”, “Qaz təchizatı haqqında”, eyni za-

manda, “Su təchizatı və tullantı suları haqqında” Azər-

baycan Respublikasının qanunlarında dəyişiklik edilməsi 

barədə qanun layihəsi hazırlanmışdır.  

Qeyd etmək istərdim ki, ölkədə özbaşına tikililərin 

qarşısının alınması üçün kompleks tədbirlər aparılır. Lakin 

həmin tədbirlərə mane törədə biləcək bir neçə hallar hələ 

də mövcuddur.  Belə hallar Nurlan müəllimin də qeyd 

etdiyi kimi, icazəsi olmadan qanunsuz inşa edilmiş və ya 

tikilməkdə olan, habelə barəsində məlumatlandırma icraatı 

tətbiq olunan, lakin tikinti işlərinin başlanmasına Azərbay-

can Respublikasının Şəhərsalma və Tikinti Məcəlləsinin 

80.4-cü maddəsində göstərilən əsas olmadan inşa edilmiş 

və tikilməkdə olan tikinti obyektlərinin qazpaylayıcı, 

kanalizasiya və enerji təchizatı şəbəkələrinə qoşulmasını 

da qeyd etmək lazımdır.    

Sözügedən kateqoriyaya aid olan evlərin müvafiq 

enerji, qaz, su təchizatı müəssisələri tərəfindən enerji, qaz, 

su ilə bağlı şəbəkələrə qoşulması bəzi hallarda belə tikinti 

sahiblərinə, qanunsuz tikililərə haqq qazandırılması kimi 

təfsir olunur. Enerji, qaz, su təchizatı xətlərinin qanunsuz 

tikililərə quraşdırılmasına müvafiq vəzifəli şəxslərin icazə 

verilməməsinin normativ hüquqi tənzimlənməsi məhz bu 

layihə ilə tənzimlənəcəkdir. Layihənin qəbulu ilə tikintiyə 

icazəsi olmadan inşa edilmiş və tikilməkdə olan, habelə 

barəsində məlumatlandırma icraatı tətbiq olunan, lakin 

tikinti işlərinin başlanmasına Şəhərsalma və Tikinti 

Məcəlləsinin 80.4-cü maddəsində göstərilən əsas olmadan 

inşa edilmiş və tikilməkdə olan tikinti obyektlərinin mü-

həndis-kommunikasiya sistemlərinə qoşulmasının qarşısı 

alınacaq və özbaşına tikililərə qarşı mübarizənin səmərəli-

liyinin artırılmasına xidmət edəcəkdir. 

 “Su təchizatı və tullantı suları haqqında”  Qanunda 24-cü 

maddəyə 6-cı hissə əlavə olunur. Bununla da su təchizatının 

həmin qanunsuz tikililərə qoşulması qadağan olunur. Eyni 

zamanda, 37-ci maddəyə 4-cü hissə əlavə olunur.  

“Qaz təchizatı haqqında” Qanunda 13-cü maddəyə bir 

hissə əlavə olunmuşdur ki, burada da qaz qurğularının 

qazpaylayıcı şəbəkəyə qoşulması  qadağan olunur.  

Eyni zamanda, “Elektroenergetika haqqında” Qanunda 

8-ci maddəyə 8.1-ci maddə əlavə olunmuşdur. Bu da 

elektrik enerjisi təchizatı sahəsində şəbəkəyə qoşulmanı 

qadağan edir.  

Qeyd etmək istərdim, ajiotaj yaranmasın deyə, təbii ki, 

bayaq həmkarım Tahir müəllim də dedi, artıq 40  min 

qanunsuz tikili və obyekt var. Milli Məclisə daxil olub, bu 

məsələyə baxılıb. Yaqin ki, cənab Prezidentimizin də 

göstərişi ilə bu qanunsuz, daha doğrusu, sənədi olmayan 

evlərə sənəd veriləcək. Amma bu qanun bundan sonra 

tikiləcək evlərə aid olacaq. Ona görə də mənə elə gəlir ki, 

ən işlək qanunlardan birinə çevriləcək və bütövlükdə, 

şəhərimizin, respublikamızın bu sahədəki problemlərini 

aradan qaldıracaq. Deputat həmkarlarımı səs verməyə 

dəvət edirəm. Sağ olun. 

Sədrlik edən. Sağ olun, Sadiq müəllim. Müzakirəyə 

keçirik. Yazılanlar var. Emin Hacıyev. Buyurun. 

E.Hacıyev. Təşəkkür edirəm. Hörmətli xanım sədr, 

hörmətli deputatlar və media nümayəndələri. Müzakirə 

olunan qanun layihələri günümüzün olduqca aktual və va-

cib məsələlərinə toxunan layihələrdir. Biz bir tərəfdən, Şə-

hərsalma və Tikinti Məcəlləsində dəyişikliklərlə tikinti sa-

həsində elektronlaşmanın genişləndirilməsinə, bu sahədə 

hüquqi bazanın təkmilləşdirilməsi yolu ilə şəffaflığın ar-

tırılmasına, tikinti prosesinin bütün iştirakçıları üçün vahid 

elektron platformanın yaradılmasına nail  olmaq istəyirik. 

Digər tərəfdən isə İnzibati Xətalar və Cinayət məcəllələ-

rində, “Su təchizatı və tullantı suları haqqında”, “Qaz təc-

hizatı haqqında”, “Elektroenergetika haqqında” qanunlar-

da dəyişikliklə sənədsiz, qanunsuz tikililərin qarşısını al-

maq üçün hüquqi mexanizmlər   nəzərdə tuturuq, hətta sərt 

cəzalar tətbiq edirik.  

Hesab edirəm ki, şəhərsalma və tikinti qanunvericili-

yinin tələblərinə əməl etmədən tikilmiş və ya tikilməkdə 

olan binaların təbii qaz, su, kanalizasiya, elektrik və ya is-

tilik enerjisi təchizatı sistemlərinə qoşulmasının qadağan 

edilməsi və buna yol verən vəzifəli şəxslərin cinayət mə-

suliyyəti daşıması  qanunsuz  tikililərin qarşısının alınma-

sında ciddi fayda verəcək addımdır. Həqiqətən də, bu 

proses sonsuza qədər davam edə bilməz. Torpağın təyinatı 

gözlənilmədən, – xüsusi ilə mən insanların səhhətinə ziyan 

vuran neftli torpaqları qeyd edirəm, – şəhərsalma və tikinti 

normalarına əməl etmədən evlərin, obyektlərin inşasının 

dayandırılması zəruridir.  

Onu da qeyd edək, çox müsbət haldır ki, biz bundan 

əvvəlki layihələri müzakirə etməklə artıq mövcud olan 

kommersiya obyektlərinin sənədləşməsi istiqamətində 

ilkin addımları atırıq. Gələcəkdə ümid edirəm ki, digər 

təkliflər, xüsusi ilə fərdi həyət evlərinə münasibətdə də bu 

işlər görüləcəkdir. 

Lakin mən burada bir ciddi problemi qeyd etmək 

istəyirəm. Bilirsiniz ki, sənədsiz yaşayış evlərini, əsasən, 

aztəminatlı insanlar tikirlər. Bunun da obyektiv səbəbləri 

var. Bu, ilk növbədə torpağın sənədləşməsində çətinliyi və 

ümumiyyətlə, qanuni əsaslarla torpaq sahəsi əldə etməyin 

mürəkkəbliyi ilə bağlıdır. Hazırda vətəndaşlara torpaq 

sahəsi satmalı olan bələdiyyələr bu funksiyanı tam icra 

edə bilmir. Bu, ilk növbədə onunla bağlıdır ki, bələdiyyə 

mülkiyyətinə verilməli olan torpaqların xəritəsi hələ də 

bələdiyyələrə tam şəkildə təqdim olunmayıb.  

İkincisi, bələdiyyə ərazisində 5 ildən artıq yaşayanlar 

birbaşa bələdiyyədən torpaq əldə elə bilərlər ki, bunun 

üçün də mürəkkəb prosedur, yəni icra hakimiyyətindən ra-

zılıq və rəylər lazımdır.  

Digər məsələ torpağın təyinatı ilə bağlıdır. Yəni bir çox 

torpaqların təyinatı kənd təsərrüfatı və sənaye məqsədli 

olduğundan orada hər hansı tikinti aparmaq yekunda qa-

nunsuz tikiliyə yol açır. Odur, mən təklif edərdim ki, bu 

sahədə də müəyyən işlər görülməli, xüsusi ilə aztəminatlı 

insanların torpaq əldə etmək imkanları artırılmalıdır. Bu-

nun üçün növbəlilik əsasında bütün prosedurlardan keçmiş 

torpaqlar insanların mülkiyyətinə verilməlidir. Yəni artıq 

vətəndaşa torpaq sahəsi ayrılarkən öncədən qaz, su, işıq 

idarələri ilə razılaşdırılmış, tikintiyə icazəli olan torpaq sa-

həsi olmalıdır. Onsuz da son nəticədə vətəndaş bu torpaq-

da ev tikmək üçün alırsa, daha təzədən razılaşdırılmalara 

getməyinə ehtiyac qalmır. Burada şəffaflığı da təmin 

etmək üçün tikintidə olduğu kimi, torpaq ayırmada da 

vahid elektron portal yaradıla, bələdiyyələr, icra orqanları, 

Dövlət Əmlak Xidməti, kommunal xidmət orqanları və 

sair bu platforma üzərində öz işlərini həyata keçirə 

bilərlər. Belə olduqda aidiyyəti qurumların koordinasiyalı 

fəaliyyəti təmin olunar, bələdiyyə müraciətlərinin vaxtında 

cavablandırılmasına nəzarət olunar və sair. Bununla da 

həm sənədsiz tikililərin yaranmasının qarşısı alınar, həm 

də insanların mənzil ehtiyacları qanuni əsaslarla və daha 

əlçatan şəkildə ödənilər. Mən bu qanuna səs verəcəyəm və 

qəbul olunmasını dəstəkləyirəm. Diqqətinizə görə təşək-

kür edirəm.  

Sədrlik edən. Sağ olun. Musa Qasımlı. Buyurun.  

M.Qasımlı. Hörmətli xanım sədr, hörmətli millət vəkil-

ləri. Təqdim olunan qanun layihələrinin lehinə səs verəcə-

yəm. Hər şeydən əvvəl, şəhərsalma, arxitektura, su təc-

hizatı, qaz və digər sahələrdə qayda-qanun yaradılmasına, 

planlaşdırmanın olmasına yönəlib və ilk növbədə vətən-

daşların rifah halına xidmət edir. Amma 15-ci məsələ ilə 

bağlı bir xüsusi qeyd etmək istəyirəm.  

Hörmətli Sahibə xanım, cənab Prezident vətəndaşların 

həyat şəraitinin yaxşılaşdırılmasından ötrü, yol, su, qaz və 

digərləri üçün vəsaitlər ayırır. Amma bəzən yerlərdə çox 

uğursuz həyata keçirilir. Bir neçə nümunəni demək 

istəyirəm. Düşünürəm ki, bugünkü müzakirələrin də ümu-

mi ruhuna uyğundur. Yardımlının suya ehtiyacı olan kənd-

lərinə bir neçə il əvvəl su çəkilirdi. Sineyir bulağı deyilən 

yerdən birbaşa su xətti çəkdilər. İndi iyun ayının sonundan 

oktyabra qədər kənd sakinləri müraciət edirlər. Mən 

onların müraciətini səsləndirməyi zəruri hesab etdim ki, su 

yoxdur. Bilirsiniz, bu məsələlərə vəsait ayrılır, o vaxt da 

deyildi, çox sadə həlli yolu var idi. Təbii sıldırım qayalıq-

larda yerləşən iki kənd var, biri Dağ Üzüdür, o biri Qara-

qaya kəndidir, orada bənd qurulsa idi, ola bilər ki, vəsait 

bir az çox gedərdi, amma inanın Yardımlının kəndlərində 

su problemi qətiyyən olmazdı və vətəndaş da tam şəkildə 

razı qalardı.  

İkinci söyləmək istədiyim məsələ yenə də cənab Prezi-

dentin sərəncamı ilə Yardımlının Mirimli kəndində subar-

tezian quyusu qazıldı. Bu günə qədər artıq neçə ildir, 

vətəndaşlar müraciət edirlər, özü də deyirlər ki, bəs siz 

onu parlament iclaslarında qaldırın, yerlərdən müvafiq 

qurumlar, o sahəyə baxanlar kimlərdirsə, bunu bir qayda-

ya qoysunlar. Axı, dövlət başçımız o vətəndaşların həya-

tının yaxşılaşdırılmasından, rifahından ötrü vəsait ayırıb. 

Deməli, o məsələlər də qaydasında yerinə yetirilməlidir. 

Bunları söyləməyi vacib hesab etdim. Diqqətinizə görə 

təşəkkür edirəm. Qanun layihələrinin lehinə səs verə-

cəyəm. Sağ olun.  

Sədrlik edən. Sağ olun. Qüdrət Həsənquliyev. Buyu-

run, Qüdrət müəllim.  

Q.Həsənquliyev. Təşəkkür edirəm, hörmətli sədr. Hör-

mətli sədr, mən deputat həmkarım Zahid Orucu tanıdığım-

dan, xahiş edirəm ki, o, Milli Məclisin ağsaqqal deputat-

larından olan Fəzail Ağamalıya cavab verməsin və onu da 

qeyd etmək istəyirəm ki, hörmətli sədr, həm Siz, həm 

Zahid Oruc Milli Məclisin ən dəyərli, dövlət və xalqımız 

qarşısında xidməti olan millət vəkillərisiniz. Gələcəkdə də 

həm sədr və deputatlar arasında, həm də deputatların öz 

arasında fikir ayrılığı olar, amma dərhal onların intizam 

məsuliyyətinə cəlb olunması məsələsinin qoyulmasını 

düzgün saymıram.  

Hörmətli sədr, Sizə də sonda sərgilədiyiniz mövqeyə 

görə öz təşəkkürümü bildirirəm. Digər həmkarlarımı da 

çağırıram ki, bu cür məsələlər olanda məsələni gərginləş-

dirmək istiqamətində deyil, emosiyaların üzərinə su 

səpmək istiqamətində çıxışlar etsinlər.  

Sədrlik edən. Qüdrət müəllim, bir dəqiqə, mənə elə 

gəlir ki, – Siz çıxış etdiniz, çox sağ olun, – ancaq elə bu-

nun özü, hələ bir az da dərinləşdirməyin nə mənası, nə baş 

verib, heç bir şey olmayıb. Zahid müəllim dedi, mən də 

cavabını verdim, qurtardı. Bunu nə təzədən şişirtmək, nə 

də demək lazımdır. Hörmətli Fəzail müəllim komissiyanın 

sədr müavinidir, mən də sədr kimi öz mövqeyimi bil-

dirdim. Lazım deyil. Xahiş edirəm, gəlin, qanun layihə-

sinə keçək.  

Q.Həsənquliyev. Çox sağ olun, hörmətli sədr, hər 

halda vacib hesab etdim. Müzakirə olunan məsələ ilə bağlı 

onu qeyd etmək istəyirəm ki, bu gün biz bir çox qanun-

larda dəyişiklik edirik. Əslində, bu dəyişikliklər adi qa-

nunlarda edilən gündəlik, hər gün bizim etdiyimiz dəyişik-

liklər deyil. Mahiyyət etibarı ilə, düzdür, bu “amnistiya” 

sözü məhkumların cəzasının yüngülləşdirilməsinə, yaxud 

cəzadan azad olunmasına aid olunur. Amma, əslində, bu 

termini işlətmək olar. Bizim komitənin iclasında məlumat 

verildi ki, bu dəyişikliklər 40 min qeyri-yaşayış tikinti ob-

yektinə şamil olunacaq. Bu, əslində, görün nə qədər insanı 

sevindirəcək. Bu, mərhum Prezident Heydər Əliyevin 100 

illiyi ərəfəsində, əslində, böyük bir amnistiya aktıdır. Ona 

görə də mən indidən xeyli sayda vətəndaşımızı bu mü-

nasibətlə təbrik edirəm, onlar nəhayət ki, özlərinin o qeyri-

yaşayış tikinti obyektlərinə sənədlər, istismarına icazə ala 

biləcəklər.  

Mən çox arzulayardım, – əlbəttə, bilirəm ki, bizim mü-

vafiq dövlət hakimiyyəti orqanlarının imkanları hansı 

həddədir, – bu, fərdi mənzillərə də şamil olunsun və bu 

istiqamətdə də konkret addımların atılmasına başlanılsın.  

Hörmətli sədr, Dövlət Şəhərsalma və Arxitektura Ko-

mitəsinin bu gün prinsipial mövqeyi sayəsində biz bir-

birinin içərisinə girən, digərini günəş işığından məhrum 

edən, həyətsiz çoxmərtəbəli yaşayış binalarının tikintisini 

görmürük. Bu, qeyd olunmalıdır və xalqımız da bunu 

təqdir edir. Yəni bu yaxşı işlər mütləq qeyd olunmalıdır. 

Amma mən yenə də qayıdıram əvvəlki məsələnin üzərinə, 

vətəndaşlarımız uzun illərdir gözləyirdilər ki, bunların fərdi 

yaşayış evləri nəhayət, sənədləşdiriləcək. Bununla bağlı 

mən parlamentdə bir neçə dəfə məsələ qaldırmışam ki, 

cənab Prezidentin vaxtı ilə xüsusi göstərişi olub. Ona görə 

də bu məsələnin yubadılmasını doğru-düzgün saymıram.  

Hörmətli sədr, mən Cinayət Məcəlləsində edilən dəyi-

şikliklə də bağlı konseptual baxımdan öz fikrimi bildirmək 

istəyirəm. Əlbəttə, tikinti sahəsində nizam-intizamın güc-

ləndirilməsi istiqamətində müəyyən addımlar atılır və bu 

da çox təqdirəlayiq haldır. Amma mən təklif edirəm ki, bi-

zim Cinayət Məcəlləsində iki əlavə maddə əlavə olunsun. 

314-5-ci və 314.6-cı maddələr. Vaxtı ilə də Bakıda çox 

populyar olan tikinti şirkətləri bir mənzili bir neçə insan-

lara satırdı. O zaman mən bu məsələni burada qaldırmış-

dım, axı, niyə biz qanunlarda dəyişiklik etmirik ki, bütün 

mənzillər notarial qaydada satılsın. Ona görə də o insanlar 

ki, min bir əziyyətlə o pulu toplayırdılar, sonra o 

dələduzlar o pulları aldadıb onların əlindən alırdılar və 

insanlar illərlə məhkəmələrin qarşısında qalırdılar. Mən 

söyləyirdim ki, qanunverici orqan, parlamentarilər olaraq 

bizim bu məsələdə məsuliyyətimiz var. Biz qanunda kiçik 

bir dəyişiklik etməklə bu başıpozuqluğu aradan qaldıra 

bilərdik. Amma çox təəssüf ki, zamanında bunu etmə-

mişdik. İndi də təklif edirəm ki, bax, Cinayət Məcəlləsin-

də müvafiq dəyişiklik edilsin ki, notarial qaydada təsdiq 

olunmadan mənzillərin satılması cinayət məsuliyyəti 

yaratsın.  

Sonra 314.6-cı maddəyə təklif edirəm. Burada mənim 

deputat həmkarlarım da dəfələrcə çıxış edirdilər, on illərlə 

insanlar evlərinə köçüb hələ də həmin evlərin bəzilərinə 

qaz verilmirdi ki, həmin binalar istismara qəbul olunma-

yıb. Ona görə də 314.6-cı maddəni qəbul edək və istisma-

ra icazə verilmiş mənzillərə məskunlaşmağa şərait yarat-

dığına görə tikinti şirkətinin rəhbərlərinin cinayət məsuliy-

yəti məsələsini qoyaq. Qoy, bəli, bina istismara qəbul 

olunsun, sonra icazə verilsin ki, vətəndaş həmin binalara 

köçsün. Hörmətli millət vəkilləri, hörmətli həmkarlar, ona 

görə də mən təklif edirəm ki, doğrudan da, biz qanunverici 

orqan olaraq bir çox hallarda öz təkliflərimizlə vətəndaş-

larımızın həyatını yüngülləşdirməyə çalışaq.  

Hörmətli sədr, sonda mən yenə bir məsələyə qayıtmaq 

istəyirəm, – hörmətli Əli müəllimlə də, müvafiq icra haki-

miyyəti orqanlarının nümayəndələri ilə də işçi qaydasında 

söhbətlərimiz olub, – ona görə ki, bu qanunlarda da bu 

məsləyə yenə qayıdırıq...  

Yerdən. (Eşidilmir.) 

Sədrlik edən. Gələn dəfə təklifinizi verə bilərsiniz. An-

caq xahiş edirəm, Nurlan müəllim, təkliflər səsləndi, hə-

min təklifləri də eşitdiniz və mən Əli müəllimlə də danış-

dım, komitədə də bunlar olub, qeyd etmək lazımdır. Zahid 

Oruc. Buyurun.  

Z.Oruc. Təşəkkür edirəm, hörmətli sədr. Mən ilk növ-

bədə burada layihənin əhəmiyyəti haqqında onun əmlak 

amnistiyası kimi təqdimatını alqışlayıram və düşünürəm 

ki, biz ictimai fikirdə, media məkanında bu təbliğatı 

gücləndirməliyik, o cür də qeyd etməliyik. Çünki, həqi-

qətən də, biz böyük sosial yüklü, mənəvi yüklü, hüquqi 

yüklü bir məsələdən danışırıq. Uzun on illər parlamentdə 

təcrübəsi olan insanlar bilirlər ki, şikayət, müraciətlərin içə-

risində bu məsələ nə qədər əhəmiyyətli yer tutmaqdadır. 

Dövlət indi vətəndaşlara yeni səhifədən başlamağı tək-

lif edir. Düşünürəm ki, bu, əslində, barış mövqeyi yaradan 

bir hadisədir. Mayın 1-nə qədərki olan mərhələni  bir 

formada çözməyə çalışır və bundan sonrakı dövrdə yeni 

tikililərə münasibətdə kommunikasiyaların verilməyəcəyi-

ni bəyan edir. Düşünürəm ki, bu, çox düzgün yanaşmadır.  

İkincisi, burada qeyd olundu ki, 2 qurumun – həm 

Daşınmaz Əmlakın Dövlət Kadastrı və Reyestri xidməti, o 

cümlədən Dövlət Şəhərsalma və Arxitektura Komitəsinin 

bu yöndə təşəbbüsünü biz alqışlayırıq ki, nəhayət, 45 minə 

qədər qeyri-yaşayış obyektinin rəsmiləşdirilməsi mümkün 

olacaq. Bu, vahid paketdə gəlmiş bir sənəddir. Burada da 

qeyd olundu ki, bundan sonrakı dövrdə vahid elektron 

məlumat bazasının yaradılması bu işə kömək edəcək. 

Amma bir çoxları dərhal 10 ili, 20 ili rəqəm kimi göstərir-

lər. Mən düşünürəm ki, ümumiyyətlə, Azərbaycanda 

daşınmaz əmlakın qeydiyyat probleminin ən azı bir 100 il 

yaşı var. Çarizmdən başlayır, sovet dövründə də davam 

edib və hələ də bu məsələdə sona gəlib çata bilməmişik.  

Sizə maraqlı 1-2 statistika səsləndirmək istəyirəm. İn-

zibati məhkəmənin bir illik iş yükündə 67 faiz məsələlər 

əmlakın rəsmiləşməsi, əlillik təyinatı və pasport qeydiy-

yatı ilə bağlı məsələlərdir.  Nəzərə alın ki, hakimin, mə-

murların, vətəndaşın enerjisi hansı məsələlərə yönəlir və 

bu, öz-özlüyündə müəyyən bir sosial gərginlik yaradır. Ci-

nayətlərin statistikasına baxanda da 90-cı illərlə müqa-

yisədə XXI əsrdə biz mülkiyyət-əmlak məsələlərinin üs-

tünlük təşkil etdiyini görməkdəyik. 

Hörmətli Tahir müəllim 6-cı və 9-cu məsələlərin təq-

dimatında demişdi, möhtərəm cənab Prezident 2011-ci 

ildə Bakı şəhəri İcra Hakimiyyətində keçirilən müşavirədə 

bu məsələlərə geniş yer vermişdi və o addımlardan sonra 

100 mindən çox insanın nəhayət, öz mülkiyyətinə dair 

rəsmiləşmiş sənədləri, çıxarışları alması mümkün oldu. 

Ancaq başqa bir statistika var ki, bu ətrafda danışılır, 

bunlar nə qədərdir. Gerçəkdənmi 400 mindir, 500 mindir 

və sair. Düşünürəm ki, bu son illər ərzində  hər halda 

müəyyən qədər azalma gedibdir. Amma başqa bir dolayı 

statistika üzərində ümumi bir qənaət hasil etmək olar. 

Çünki ölkəmizdə 2 milyon mənzil qeydiyyata alınıbdır. 

Amma  enerji məsələləri üzrə abonentlərin sayı 3 milyon-

dur. Buradan çıxarış etmək olar ki, ən azı 20 faizə qədər 

insanların, vətəndaşların əmlakları hələ də rəsmiləşməyib.  

Digər məqamları burada qeyd etmək istəmirəm. Yalnız 

yekunda, bir daha onu vurğulamaq istəyirəm ki, Ulu 

Öndərin 100 illik yubileyi,  yaxud zəfər əmlak amnistiyası 

adları mütləq deyilməlidir. Adətən “YouTube” kanalların-

da və digər informasiya platformalarında bir vətəndaşa 

münasibətdə sərt davranış, tutaq ki, onun mülkiyyətinin 

sökülməsi nə qədər ajiotaj, Azərbaycan dövlətinə qarşı 

müxtəlif təqdimatların, tənqidlərin yer almasını doğurur.  

Ona görə də bu məsələdə biz daha çox onu  təşviq 

etməliyik, həqiqətən də, nəhayət, alternativ bir Azərbay-

can qeydiyyatdan, qanuni, hüquqi müstəvidən kənarda, 

daim qorxu içində gözləyim ki, nə zaman bu söküləcək 

deyə, bir mühitdə deyil, nəhayət, qanuni və hüquqi 

müstəvidə bu məsələlər həll olunsun. Ona görə də mən bu 

layihələri alqışlayıram və ona səs verəcəyəm. Sağ olun.  

Sədrlik edən. Sağ olun. Hörmətli həmkarlar, təklif var, 

səsə qoyaq. Buyurun, münasibət bildirin.  
 

Səsvermənin nəticələri (saat 13.36 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  
 

Hörmətli həmkarlar, kim çıxış etmək istəyirsə, hansısa 

təklifi, ya sualı vardısa, xahiş edirik, yazılı surətdə verin. 

Biz indi Əli müəllimlə danışdıq, komitəyə dəvət edərsiniz.  

Çox sağ olun, 10-cu məsələ qəbul olundu. 

İndi isə növbəti, 11-ci məsələni mən səsə qoyuram. 

Buyurun.  
 

Səsvermənin nəticələri (saat 13.37 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi  

Çox sağ olun, qəbul olundu. 

İndi isə 12-ci məsələni mən səsə qoyuram. Buyurun.  

 
Səsvermənin nəticələri (saat 13.37 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi  

 

Çox sağ olun, qəbul olundu. 

13-cü məsələni səsə qoyuram. Buyurun.  

 
Səsvermənin nəticələri (saat 13.37 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  

 

Qəbul edildi. 

14-cü məsələ. Buyurun, bu məsələyə münasibət bildirin.  

 
Səsvermənin nəticələri (saat 13.38 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi  

Çox sağ olun, bu qanun layihəsi də birinci oxunuşda 

qəbul olundu. 

İndi isə 15-ci məsələni mən səsə qoyuram. Buyurun, 

münasibət bildirin.  

 
Səsvermənin nəticələri (saat 13.38 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi  

 

Çox sağ olun, bu qanun layihəsi də birinci oxunuşda 

qəbul edildi. 

Hörmətli həmkarlar, qeyd edim ki, gündəliyin növbəti 3 

məsələsi də cənab Prezidentin bir məktubu ilə Milli Məcli-

sə daxil olub. Biz indi gündəliyin 16-cı məsələsinə keçirik. 

Bu məsələ Ailə Məcəlləsində dəyişiklik edilməsi haqqında 

qanun layihəsidir. Məsələyə dair məlumat vermək üçün 

mən Ailə, qadın və uşaq məsələləri komitəsinin sədri hör-

mətli Hicran xanım Hüseynovaya söz vermək istəyirəm. 

Hicran xanım, buyurun.  

H.Hüseynova, Milli Məclisin Ailə, qadın və uşaq 

məsələləri komitəsinin sədri.  

Hörmətli xanım sədr, hörmətli həmkarlar, hörmətli me-

dia nümayəndələri. Azərbaycan Respublikasının Ailə Mə-

cəlləsində dəyişiklik edilməsi haqqında qanun layihəsində 

təklif olunan dəyişikliyə əsasən bir sıra sənədlər aidiyyəti 

dövlət qurumlarının müvafiq informasiya sisteminə daxil 

olunacaq. Belə ki, nikaha daxil olmaq istəyən tərəflərin 

tibbi müayinədən keçirilməsi barədə arayış elektron  for-

mada tərtib olunaraq tibb müəssisəsi tərəfindən Səhiyyə 

Nazirliyinə, həmin nazirlikdən isə Ədliyyə Nazirliyinin 

müvafiq informasiya sisteminə ötürüləcək.  

Bununla yanaşı, layihəyə əsasən nikahın ləğvi, etibarsız 

sayılması, habelə adın, ata adının və soyadının dəyişdiril-

məsi barədə məhkəmə qətnaməsindən çıxarış dərhal “Ele-

ktron məhkəmə” informasiya sistemi vasitəsi ilə Ədliyyə 

Nazirliyinin müvafiq informasiya sisteminə ötürüləcəkdir.   

Vətəndaşlarımız bir çox hallarda sənədlərin qəbulu za-

manı problemlərlə üzləşdiklərini, sadə bir sənədin alın-

ması üçün vaxt itirdiklərini bildirirlər. Lakin təklif olunan 

dəyişikliklər, qanun layihəsinin qəbulu bu problemlərin 

aradan qaldırılmasına və vaxt itkisinin azaldılmasına, bu 

əsasda vətəndaş məmnunluğunun artırılmasına səbəb ola-

caq. Eyni zamanda, ölkədə “Elektron hökumət” informasi-

ya sisteminin funksionallığının daha da yüksəldilməsinə 

və qurumlararası elektron inteqrasiyasının gücləndirilmə-

sinə xidmət edəcəkdir.  

Diqqətinizə çatdırım ki, cari il martın 2-də bizim ko-

mitənin iclasında bu məsələyə birinci oxunuşda baxılıb, 

müsbət rəy verilib. Ayrı təkliflər yoxdur və tövsiyə olunub 

ki, plenar iclasın müzakirəsinə çıxarılsın. Sizi bu layihəyə 

səs verməyə dəvət edirəm. Sağ olun. 

Sədrlik edən. Çox sağ olun, Hicran xanım. Mən ba-

xıram ki, yazılanlar yoxdur, hörmətli həmkarlar, ona görə 

də qanun layihəsini birinci oxunuşda səsə qoyacam. 

Buyurun, münasibət bildirin.  

 
Səsvermənin nəticələri (saat 13.41 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  

 

Çox sağ olun, qanun layihəsi birinci oxunuşda qəbul 

edildi.  

Növbəti məsələ 17-ci məsələdir. “Hüquqi şəxslərin 

dövlət  qeydiyyatı və dövlət reyestri haqqında” Qanunda 

dəyişiklik edilməsi barədə qanun layihəsi müzakirəyə təq-

dim olunur. Məsələyə Hüquq siyasəti və dövlət quruculu-

ğu komitəsində baxılıb. Yenə də mən hörmətli Nurlan Hə-

sənova söz vermək istəyirəm. Nurlan müəllim, buyurun. 

N.Həsənov. Təşəkkür edirəm, hörmətli Sahibə xanım. 

Qanunvericiliyə uyğun olaraq, bildiyimiz kimi, notariuslar 

elektron sorğu əsasında kommersiya hüquqi şəxslərin tə-

sisçiləri və nizamnamə kapitalındakı payları barədə məlu-

mat əldə edə bilirlər. Təqdim olunan layihə ilə birlikdə 

notariuslar, eyni zamanda, artıq kommersiya hüquqi şəx-

sin dövlət qeydiyyatı haqqında şəhadətnaməsini və nizam-

naməsini elektron informasiya sistemləri vasitəsi ilə elek-

tron sorğu əsasında əldə edə biləcəklər. Deputat həmkar-

larımdan layihəyə dəstək vermələrini xahiş edirəm. 

Sədrlik edən. Çox sağ olun. Çıxış etmək istəyən yox-

dur, mən qanun layihəsini səsə qoyuram. Buyurun.  

 
Səsvermənin nəticələri (saat 13.43 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  

Çox sağ olun, qanun layihəsi birinci oxunuşda qəbul 

edildi.  

Növbəti məsələyə keçirik. 18-ci məsələdir və bu məsələ 

də “Notariat haqqında” Qanununda dəyişiklik edilməsi ba-

rədə qanun layihəsidir. Əli müəllim, məsələyə sizin komi-

tənizdə, Hüquq siyasəti və dövlət quruculuğu komitəsində 

baxılıb. Nurlan müəllim, mən yenə də Sizə söz verirəm.  

N.Həsənov. Hörmətli Sahibə xanım, əslində, bu qanun 

layihəsi də az öncə qeyd etdiyim məsələ ilə bağlıdır. Ye-

ganə əlavə ondan ibarətdir ki, notariuslara, həmçinin tər-

cüməçi tərəfindən elektron imza ilə təsdiq edilmiş tər-

cümənin düzgünlüyünü elektron qaydada təsdiq etməsi 

üçün texniki imkan yaradılır, lakin bu halda notariusun hər 

hansı məsuliyyəti nəzərdə tutulmur. Layihə ilə həmçinin 

notariuslar tərəfindən qəbul edilə bilən, xaricdə hazırlan-

mış sənədlər üçün tələblər dəqiqləşdirilir. Həmkarlarım-

dan layihəyə dəstək vermələrini xahiş edirəm. 

Sədrlik edən. Çox sağ olun, Nurlan müəllim. Çıxış et-

mək istəyən yoxdur, mən qanun layihəsini səsə qoyuram. 

Buyurun, münasibət bildirin.  

 
Səsvermənin nəticələri (saat 13.44 dəq.) 

Lehinə 91 

Əleyhinə 0 

Bitərəf 0 

Səs vermədi 2 

İştirak edir 93 

Nəticə: Qəbul edildi  

 

Qanun layihəsi birinci oxunuşda qəbul edildi.  

19-cu məsələyə keçirik. Mülki Məcəllədə, Mülki Pro-

sessual Məcəllədə, “Notariat haqqında”, “Bələdiyyə mül-

kiyyətinə əmlakın verilməsi haqqında” və “Dövlət rüsumu 

haqqında”  qanunlarda dəyişiklik edilməsi barədə qanun 

layihəsidir. Layihə barədə yenə də Nurlan müəllim, Siz 

məlumat verəcəksiniz. Buyurun. 

N.Həsənov. Təşəkkür edirəm, hörmətli Sahibə xanım. 

Bu layihə 5 maddədən ibarətdir və 5 qanunda dəyişikliklər 

nəzərdə tutulur. Layihədə isə iki əsas məqam var. Birin-

cisi, bildiyimiz kimi, bəzi etibarnamələrin notarial qayda-

da təsdiq olunması tələb olunur, bəzi etibarnamələrin isə 

təsdiqlənməsi vəzifəli şəxslər tərəfindən həyata keçirilə 

bilir və bu zaman bu etibarnamələr də məhz notarial qay-

dada təsdiqlənən etibarnamələrə bərabər tutulur. Təqdim 

olunan layihə ilə sosial xidmət müəssisələrinə yerləş-

dirilmiş şəxslərə həmin müəssisənin rəhbərliyi tərəfindən 

verilə biləcək etibarnamələrin dairəsi məhdudlaşdırılır. 

Məhz buna uyğun olaraq, Mülki Prossessual Məcəllədə 

dəyişiklik edilir və etibarnamə  vermək hüququ olan vəzi-

fəli şəxslərin dairəsinin müəyyən edilməsi Mülki Məcəl-

ləyə istinad olunmaqla həyata keçirilir.  

Həmçinin “Notariat haqqında” Qanunda və “Dövlət rü-

sumu haqqında” Qanunda düzəliş edilir. İlk olaraq, bu növ 

etibarnamələrin təsdiqlənməsi üçün hər hansı dövlət 

rüsumu tələb edilmir. Eyni zamanda, sosial xidmət müəs-

sisələrinin müdiriyyətinin etibarnamə vermək səlahiyyəti 

məhdudlaşdırıldığı nəzərə alınmaqla, müəssisədə əlavə 

notariat xidmətlərinə ehtiyac yarandığı halda, bu zaman 

notariuslar tərəfindən müəssisəyə gəlib, yerində xidmət 

göstərilməsi ilə bağlı tələb oluna biləcək əlavə nəqliyyat 

xərci tələb olunmur. Bu isə layihənin sosial əhəmiyyətinə 

işarə edir.  

İkinci məqam odur ki, əmlakı miras qalan şəxs sosial 

xidmət müəssisəsinin təminatında olmuşdursa, heç bir 

vərəsəsi yoxdursa və bu kimi şəxslərin mülkiyyətində 

olan, daşınar əmlak   qanunla dövlətin mülkiyyətinə keç-

məli deyilsə, bu zaman həmin əmlakın sosial xidmət 

müəssisəsinin mülkiyyətinə verilməsi nəzərdə tutulur. 

Buna uyğun olaraq, “Bələdiyyə mülkiyyətinə əmlakın 

verilməsi haqqında” Qanunda düzəliş edilir və bu növ əm-

lakın bələdiyyə mülkiyyətinə verilməsi nəzərdə tutulmur. 

Həmkarlarımdan layihəyə dəstək verməsini xahiş edirəm. 

Sədrlik edən. Çox sağ olun, Nurlan müəllim. Siyavuş 

müəllim, bu məsələyə sizin komitənizdə də baxılıb. Xahiş 

edirəm, komitənin rəyini bildirin. 

S.Novruzov, Milli Məclisin Regional məsələlər komi-

təsinin sədri. 

Təşəkkür edirəm, hörmətli xanım sədr. Nurlan müəllim 

qeyd elədi. Bizdə də “Bələdiyyə mülkiyyətinə əmlakın 

verilməsi haqqında” Azərbaycan Respublikası Qanununun 

üçüncü, “Bələdiyyə əmlakının yaranması mənbələri” mad-

dəsindən beşinci hissə, “Varisi olmayan əmlakın bə-

lədiyyələrə keçməsi yolu ilə əldə olunan əmlak” cümləsi 

çıxarılır. Qeyd olundu ki, Mülki Məcəllənin tələbinə uy-

ğun olaraq, o, aidiyyəti qurumların əmlakına çevrilir, o ba-

xımdan da bələdiyyə mülkiyyətinə keçə bilməz. Bu 

düzəliş qeyd etdiyim qanunda öz əksini tapıbdır. Səs 

verməyinizi xahiş edirəm. 

Sədrlik edən. Çox sağ olun, Siyavuş müəllim. İkinci 

komitədə də baxılıb. Tahir müəllim, sizin komitənizdə 

baxılıb. Xahiş edirəm, komitənin rəyini bildirin. 

T.Mirkişili. Çox sağ olun, hörmətli xanım sədr. Hör-

mətli həmkarlar, həmkarlarım kifayət qədər geniş məlu-

mat verdilər. Bizim komitədə daha çox “Dövlət rüsumu 

haqqında” Qanunda edilən dəyişikliyə rəy vermişik. Belə 

ki, həmin qanunun 11-ci maddəsinə əsasən məhz sosial 

xidmət müəssisələri tərəfindən verilən etibarnamələrdən 

tələb olunan dövlət rüsumu ləğv olunur. Bu rüsumun ləğv 

olunması, düşünürəm ki, həmin şəxslərin sosial müdafiəsi 

üçün dövlət tərəfindən göstərilən mühüm dəstəyin bir 

elementidir. Hər kəsdən bu qanun layihəsinə səs verməyi 

xahiş edirəm. Çox sağ olun. 

Sədrlik edən. Çox sağ olun, Tahir müəllim. Çıxış 

etmək istəyən yoxdur və mən qanun layihəsini səsə qoyu-

ram. Buyurun, münasibət bildirin.  

 
Səsvermənin nəticələri (saat 13.48 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  

 

Çox sağ olun, qanun layihəsi birinci oxunuşda qəbul 

edildi.  

İndi isə, hörmətli həmkarlar, biz gündəliyin sonuncu 

məsələsinə gəldik. Bu, 20-ci məsələdir. İnzibati Xətalar 

Məcəlləsində, “Polis haqqında”, “Baytarlıq haqqında” və 

“Atçılıq haqqında” qanunlarda dəyişiklik edilməsi barədə 

qanun layihəsidir. Qanun layihəsinə Hüquq siyasəti və 

dövlət quruculuğu komitəsində baxılıb. Məsələyə dair 

məlumat vermək üçün, mən Əli müəllim, Sizdən xahiş 

edəcəyəm, buyurun, məlumat verin. 

Ə.Hüseynli. Çox sağ olun, hörmətli sədr. Hörmətli 

deputat həmkarlar, bu qanun layihəsi “Normativ hüquqi 

aktlar haqqında” Konstitusiya Qanununun tələblərinə uy-

ğun hazırlanıb. Belə ki, müvafiq icra hakimiyyəti 

orqanının yaratdığı orqan, qurum ifadəsi hörmətli sədrin 

qeyd etdiyi qanunlarda öz əksini tapır. Təşəkkür edirəm.  

Sədrlik edən. Çox sağ olun, Əli müəllim. Hörmətli 

həmkarlar, bu məsələyə Aqrar siyasət komitəsində də ba-

xılıb. Ona görə də mən hörmətli Tahir müəllimdən xahiş 

edəcəm. Tahir Rzayev. Tahir müəllim, buyurun, Siz də 

komitənin rəyini bildirin. 

T.Razyev, Milli Məclisin Aqrar siyasət komitəsinin 

sədri.  

Hörmətli sədr, komitədə müzakirə olunub, rəy müs-

bətdir. Səsə qoyulmasını xahiş edirəm. 

Sədrlik edən. Tahir müəllim, çox sağ olun. Çıxış elə-

mək istəyən yoxdur və mən qanun layihəsini səsə qoya-

cağam. Buyurun.  

 
Səsvermənin nəticələri (saat 13.50 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, bununla da iclasımız başa çatdı. 

Mən hamıya təşəkkür edirəm.  

Növbəti iclasımız aprelin 11-də olacaq. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XII SESSİYASI İCLASININ 

 

PROTOKOLU № 126 
 

Milli Məclisin iclas salonu. 

11 aprel 2023-cü il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 106 deputatı iştirak etmişdir. 
 

Qeydiyyat (saat 11.02 dəq.) 

İştirak edir 99 

Yetərsay 83 

 

İclasın gündəliyinə aşağıdakı məsələlər daxil idi: 

 

1. “Heydər Əliyevin 100 illiyi (1923-2023)” Azər-

baycan Respublikasının yubiley medalının təsis edilməsi 

ilə əlaqədar “Azərbaycan Respublikasının orden və medal-

larının təsis edilməsi haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

2. Elektroenergetika haqqında Azərbaycan Respublika-

sı qanununun layihəsi (üçüncü oxunuş). 

3. “Prokurorluq haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

4. “Dövlət qulluğu haqqında” və “Prokurorluq orqan-

larında qulluq keçmə haqqında” Azərbaycan Respublika-

sının qanunlarında dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

5. “İnformasiya, informasiyalaşdırma və informasiya-

nın mühafizəsi haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

6. “Dərman vasitələri haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

7. Azərbaycan Respublikasının Ailə Məcəlləsində dəyi-

şiklik edilməsi haqqında Azərbaycan Respublikası qanu-

nunun layihəsi (ikinci oxunuş). 

8. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qanu-

nunun layihəsi (ikinci oxunuş). 

9. “Notariat haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

10. Azərbaycan Respublikasının Mülki Məcəlləsində, 

Azərbaycan Respublikasının Mülki Prosessual Məcəlləsində, 

“Notariat haqqında”, “Bələdiyyə mülkiyyətinə əmlakın ve-

rilməsi haqqında” və “Dövlət rüsumu haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi (ikinci oxunuş). 

11. Azərbaycan Respublikasının İnzibati Xətalar Mə-

cəlləsində, “Polis haqqında”, “Baytarlıq haqqında” və “At-

çılıq haqqında” Azərbaycan Respublikasının qanunlarında 

dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Əli Hüseynli, Tural 

Gəncəliyev, Bəhruz Məhərrəmov, Sahib Alıyev, Razi 

Nurullayev, Kamal Cəfərov, Qənirə Paşayeva, Qüdrət 

Həsənquliyev, Elman Nəsirov, Sabir Rüstəmxanlı, Aydın 

Mirzəzadə, Fəzail Ağamalı  

 
Təklif: Gündəlik qəbul edilsin 

Səsvermənin nəticələri (saat 11.02 dəq.) 

Lehinə 98 

Əleyhinə 0 

Bitərəf 0 

Səs vermədi 2 

İştirak edir 100 

Nəticə: Qəbul edildi 

 

1. “Heydər Əliyevin 100 illiyi (1923-2023)” Azərbay-

can Respublikasının yubiley medalının təsis edilməsi ilə 

əlaqədar “Azərbaycan Respublikasının orden və medal-

larının təsis edilməsi haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

 

Çıxış etmişdir:  Əli Hüseynli 

 
Təklif: Qanun qəbul edilsin 

Səsvermənin nəticələri (saat 11.35 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

2. Elektroenergetika haqqında Azərbaycan Respub-

likası qanununun layihəsi (üçüncü oxunuş). 

 

Çıxış etmişlər:  Əli Hüseynli, Sadiq Qurbanov 

 
Təklif: Qanun qəbul edilsin 

Səsvermənin nəticələri (saat 11.37 dəq.) 

Lehinə 92 

Əleyhinə 1 

Bitərəf 2 

Səs vermədi 0 

İştirak edir 95 

Nəticə: Qəbul edildi 

 

3. “Prokurorluq haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü 

oxunuş). 

 

Çıxış etmişlər:  Əli Hüseynli, Əminə Ağazadə 

 
Təklif: Qanun qəbul edilsin 

Səsvermənin nəticələri (saat 11.38 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 



 207 

4. “Dövlət qulluğu haqqında” və “Prokurorluq or-

qanlarında qulluq keçmə haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

 

Çıxış etmişdir:  Əli Hüseynli 

 
Təklif: Qanun qəbul edilsin 

Səsvermənin nəticələri (saat 11.38 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

5. “İnformasiya, informasiyalaşdırma və informasi-

yanın mühafizəsi haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 

 

Çıxış etmişlər:  Əli Hüseynli, Zahid Oruc 

 
Təklif: Qanun qəbul edilsin 

Səsvermənin nəticələri (saat 11.40 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

6. “Dərman vasitələri haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Əli Hüseynli, Əhliman 

Əmiraslanov, Razi Nurullayev, Siyavuş Novruzov, Fəzail 

Ağamalı, Vüqar Bayramov, Tahir Kərimli, Etibar Əliyev, 

Hikmət Məmmədov, Qənirə Paşayeva, Vahid Əhmədov  

 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.14 dəq.) 

Lehinə 98 

Əleyhinə 1 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

7. Azərbaycan Respublikasının Ailə Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Hicran Hüseynova, 

Fəzail Ağamalı, Müşfiq Məmmədli, Tahir Kərimli, Ceyhun 

Məmmədov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.16 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 
 

Təklif: 1–4-cü maddələr qəbul edilsin 

Səsvermənin nəticələri (saat 12.27 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

Təklif: 5–8-ci  maddələr qəbul edilsin 

Səsvermənin nəticələri (saat 12.27 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.27 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

8. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (ikinci oxunuş). 

Çıxış etmişlər: Sahibə Qafarova, Nurlan Həsənov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.28 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.29 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.29 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

9. “Notariat haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Nurlan Həsənov  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.30 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Təklif: 1-ci və 2-ci  maddələr qəbul edilsin 

Səsvermənin nəticələri (saat 12.30 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: 3-cü və 4-cü maddələr qəbul edilsin 

Səsvermənin nəticələri (saat 12.31 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.31 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

10. Azərbaycan Respublikasının Mülki Məcəlləsin-

də, Azərbaycan Respublikasının Mülki Prosessual Mə-

cəlləsində, “Notariat haqqında”, “Bələdiyyə mülkiy-

yətinə əmlakın verilməsi haqqında” və “Dövlət rüsumu 

haqqında” Azərbaycan Respublikasının qanunlarında 

dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 
 

Çıxış etmişlər: Sahibə Qafarova, Nurlan Həsənov, 

Siyavuş Novruzov, Tahir Mirkişili 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.32 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.33 dəq.) 

Lehinə 96 



 213 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 3–5-ci  maddələr qəbul edilsin 

Səsvermənin nəticələri (saat 12.33 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.34 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 
 

11. Azərbaycan Respublikasının İnzibati Xətalar 

Məcəlləsində, “Polis haqqında”, “Baytarlıq haqqında” 

və “Atçılıq haqqında” Azərbaycan Respublikasının qa-

nunlarında dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 
 

Çıxış etmişlər: Sahibə Qafarova, Əli Hüseynli, Tahir Rzayev 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.35 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.35 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

Təklif: 3-cü və 4-cü  maddələr qəbul edilsin 

Səsvermənin nəticələri (saat 12.36 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.36 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

11 aprel 2023-cü il. Saat 11. 

 

Azərbaycan Respublikası Milli Məclisi sədrinin 

birinci müavini Əli Hüseynli sədrlik edir 
 

Sədrlik edən. Sabahınız xeyir olsun, hörmətli həmkar-

lar, hörmətli media nümayəndələri. İclasımıza başlayırıq. 

Xahiş edirəm, qeydiyyatdan keçək.  
 

Qeydiyyat (saat 11.02 dəq.) 

İştirak edir 99 

Yetərsay 83 
 

Çox sağ olun, yetərsay var. Hörmətli deputat həmkar-

lar, xahiş edirəm, indi gündəliyə münasibət bildirək.  
 

Səsvermənin nəticələri (saat 11.02 dəq.) 

Lehinə 98 

Əleyhinə 0 

Bitərəf 0 

Səs vermədi 2 

İştirak edir 100 

Nəticə: Qəbul edildi  



 216 

Çox sağ olun, gündəlik qəbul edildi. Hörmətli deputat 

həmkarlar, bizim yarım saat vaxtımız var, gündəmdə olan 

məsələlərlə bağlı fikir mübadiləsi apara bilərik. Buyurun, 

yazıla bilərsiniz.  Tural Gəncəliyev, buyurun. 

T.Gəncəliyev. Hörmətli Əli müəllim, hörmətli həm-

karlar. Regionumuzda və dünyada mövcud olan çox çətin 

geosiyasi durumu və Azərbaycanın 44 günlük mühari-

bədən sonra yaratdığı yeni geosiyasi reallıqları nəzərə 

alaraq biz bir daha əmin oluruq ki, ölkəmizin əldə etdiyi 

bu uğuru, bu müvəffəqiyyəti həzm edə bilməyən qüvvələr, 

onların bağlı olduğu güc mərkəzləri və dairələr ölkəmizə 

qarşı məkrli planlarını həyata keçirməkdən ötrü dəridən-

qabıqdan çıxırlar. Düzdür, Azərbaycan çox güclü liderə, 

güclü orduya və kifayət qədər dayanıqlı iqtisadiyyata ma-

likdir ki, bu çağırışların, təhdidlərin öhdəsindən gəlsin. 

Ancaq bununla belə, Azərbaycan həm müttəfiq olduğu öl-

kələrlə, həm də təmsil olunduğu beynəlxalq təşkilatlarda öz 

müttəfiqləri ilə inteqrasiyasını, əməkdaşlığını artırmalıdır.  

Bu baxımdan Türk Dövlətləri Təşkilatının önəmini xü-

susi qeyd eləmək istəyirəm. Bildiyimiz kimi, son zamanlar 

Türk Dövlətləri Təşkilatında daha dərindən və daha əha-

təli inteqrasiyanın, əməkdaşlığın əldə edilməsindən ötrü 

bütün cəhdlər göstərilmişdir. Təbii ki, ölkəmiz burada çox 

mühüm rol oynayır. Son zamanlar ölkənin ali rəhbərliyi-

nin Türk Dövlətləri Təşkilatının üzv ölkələrinə səfərləri və 

bu istiqamətdə atılan addımlar bir daha bizi əmin edir ki, 

Azərbaycan, təbii olaraq, din qardaşları, dil qardaşları ilə 

daha dərindən inteqrasiya olunmalı və ölkəmizin qarşı-

sında duran təhdidləri önləməkdən ötrü biz Türk Dövlət-

ləri Təşkilatı çərçivəsində təkcə iqtisadi, humanitar, mə-

dəni məsələləri deyil, eyni zamanda, müdafiə, təhlükə-

sizlik, hərbi təhlükəsizlik məsələlərini müzakirə etməliyik. 

Təbii ki, müasir dövrdə üzləşdiyimiz təhdidlər bunu 

bizdən tələb edir.  

Dünyanın müxtəlif bölgələrində, müxtəlif qitələrdə 

regional təşkilatlar mövcuddur. Afrika Dövlətləri Birliyi, 

Ərəb Dövlətləri Liqası, Amerika Dövlətləri Təşkilatı... 

Təbii ki, bunun ən yaxşı örnəyi kimi biz elə Avropa İttifa-

qını götürə bilərik. Vaxtı ilə gömrük, daş kömür və filiz 

iittifaqı kimi yaranan və sonradan Mastrixt müqaviləsi ilə 

daha inteqrasiya olunmuş sistematik bir birliyə çevrilən 

Avropa İttifaqı bunu əldə etmişdirsə, nədən Türk Döv-

lətləri Təşkilatı olaraq biz daha dərin inteqrasiyanı, daha 

sistematik əməkdaşlığı düşünməyək?  

Hesab edirəm ki, Milli Məclisin sonuncu sessiyalarında 

Türk Dövlətləri Təşkilatının Naxçıvan sammitində qəbul 

olunmuş protokola etdiyimiz dəyişiklik, Bakıda keçirilən 

sonuncu sammit və digər türk dövlətlərinin sammitlərində 

əldə edilmiş nəticələr ona dəlalət edir ki, bizim ölkəmiz, 

ümumiyyətlə, Türk Dövlətləri Təşkilatı çərçivəsində çox 

mühüm rol oynayır və bundan sonra da biz bu istiqamətdə 

əməkdaşlığımızı daha dərindən nəzərdən keçirməliyik. 

Sağ olun. 

Sədrlik edən. Sağ olun. Buyursun Bəhruz Məhərrəmov. 

B.Məhərrəmov.  Hörmətli Əli müəllim, hörmətli həm-

karlar. Bildiyiniz kimi, 5 il əvvəl bu gün növbədənkənar 

Prezident seçkilərində Azərbaycan xalqı yenidən cənab 

İlham Əliyevə etimad göstərib onu respublika Prezidenti 

seçdi. Cənab İlham Əliyev 1993-cü ildən Ümummilli 

Liderin başladığı və 2003-cü ildən özünün davam etdirdiyi 

çoxşaxəli fəaliyyətinin hesabatını məhz bu dönəmdə 

böyük Zəfərimizlə verərək Azərbaycanı regionda əsas 

gücə çevirdi. 

Xatırlayırsınızsa, cənab Prezident  2003-cü il oktyabrın 

31-də özünün ilk andiçmə mərasimində hədəflərini açıq-

layarkən ölkənin inkişaf strategiyasını uğurla reallaşdır-

maq və Azərbaycanı qüdrətli dövlətə çevirmək üçün ən 

başlıcası ölkədə Heydər Əliyev siyasətinin davam 

etdirilməli olduğunu bildirmişdir. Bu gün əminliklə demək 

olar ki, bütün uğur və qələbələrimizin təməlində məhz 

cənab İlham Əliyevin həmin vədinə sadiq qalması dayanır. 

Həqiqətən, Heydər Əliyev müstəqil Azərbaycan tarixin-

də istiqlala gedən yoldan müstəqilliyin əldə olunmasına, 

suverenliyin qorunmasına qədər bütün proseslərin tə-

məlində dayanmış siyasətüstü bir uca varlıqdır.  Düzdür, 

bu gün sosial media anarxiyası şəraitində bəziləri hətta öz-

lərini müstəqilliyin banisi, Sovet quruluşunu çökdürən 

super qəhrəman kimi sırımağa çalışırlar.  Ancaq həmin 

dövrün təhlili göstərir ki, bu adamlar o zaman Azərbaycan 

xalqının suverenliyi yolunda ən böyük maneəyə çevril-

mişdilər. Müstəqillik üçün bütün zəmini 1969-cu ildən 

1987-ci ilə qədər formalaşdırmış Ümummilli Lider özü də 

böyük uzaqgörənliklə anlayırdı ki, sonradan  psevdoqəh-

rəmanlar meydana çıxacaq və 1993-cü il oktyabrın 10-da 

dahi Lider andiçmə mərasimində bildirmişdir ki, “Azər-

baycanın dövlət müstəqilliyinin əldə olunmasında hər hansı 

qrupun, hərəkatın, qüvvənin müstəsna xidmətləri olduğunu 

heç vəchlə qəbul etmək olmaz”. Eyni mövqeyi  cənab 

Prezident də 2021-ci ilin oktyabrında Füzuli ictimaiyyəti ilə 

görüşündə səsləndirərək bu saxtakarları ifşa etmişdir. 

Yəqin ki, son günlər müşahidə edirsiniz, xəyanətkar 

“qvardiya” yenidən baş qaldırıb, amma bir dənə də sağlam 

arqument yoxdur. Bunlar nə üzlə demokratik dəyərlərdən 

danışırlar ki, nazir gəlib canlı efirdə aparıcını döyürdü? 

Hansı haqla, hansı nəticə ilə bunlar sosial rifahdan, iqti-

sadiyyatdan danışırlar? 1993-cü ildə Heydər Əliyev ha-



 219 

kimiyyətə gələndə 1600 faiz inflyasiya göstəricisi var idi. 

Bu idi bacardıqları. 

Bütün bunların fonunda utanmazcasına elə bir mühit 

formalaşdırırlar, sanki Azərbaycan dövlətçiliyinin, o cüm-

lədən Azərbaycan Xalq Cümhuriyyəti irsinin varisi bun-

lardır. Bəli, siz  Xalq Cümhuriyyətinin İrəvanın Ermənis-

tana verilməsi prosesinin varisliyini davam etdirdiniz, ha-

kimiyyətə gəlmək, hakimiyyətdə qalmaq üçün torpaqları 

ya satdınız, ya da ermənilərə peşkəş verdiniz. Bu antimilli 

dairələr, onların sosial mediaya birə kimi daraşmış xain 

ünsürləri indi də casusları müdafiə etməklə elə bir fon 

yaratmaq niyyətindədirlər ki, sanki biz xainləri deyil, 

dindarları hədəfə almışıq. Ay adam, ay insan, Heydər 

Əliyev və İlham Əliyev hakimiyyəti illərində ölkədə tiki-

lən məscidlərin sayı sizin o xəyanətkar üzvlərinizin 

sayından çoxdur. Qonşu dövlətin casuslarına möhtac 

qalan, yaxud əməli məhkəmə qaydasında sübut olunmuş 

məhbusların estafet kimi bir-birinə ötürdükləri “aclıqla” 

qidalanan, bu sayədə ayaqda qalan bir müxalifət bu xalq 

üçün ətrafa üfunət yayan cəsəddən başqa bir şey deyil. 

Ona görə də hər kəs yerini bilsin və bilsin ki, cənab  İlham 

Əliyev siyasətinin alternativi yoxdur, ola da bilməz. 

Sədrlik edən. Sag olun. Sahib Alıyev, buyurun. 

S.Alıyev. Hörmətli Əli müəllim, dəyərli həmkarlar! 

Mənim toxunmaq istədiyim ilk məsələ Rusiya Müdafiə 

Nazirliyinin Qarabağla bağlı son dezinformasiya bülle-

tenləri haqdadır. Ona görə dezinformasiya deyirəm, çünki, 

birincisi, orada ölkəmizdəki yer adları düzgün göstərilmir. 

Hansısa Stepanakert, Martuni və sairdən dəm vurulur. 

İkincisi, bizim Müdafiə Nazirliyimiz təsdiqləmədiyi halda, 

guya ardıcıl olaraq atəşkəsin pozulması xəbər verilir ki, 

bu, gələcəkdə də Qarabağda qalmalarını hüquqi baxımdan 

əsaslandırmaq üçün saxta dosye yaratmaqla görülən 

hazırlıqdan başqa bir şey deyildir.  

Aprelin 5-də Laçın–Şuşa–Xankəndi yolunda məhz Ru-

siya hərbi kontingentinin suçu üzündən baş verən insident 

zamanı özünü pis hiss edən 3 sərnişinə ilk tibbi xidmət 

göstərib təcili yardım maşınlarımızda Xankəndiyə çatdır-

maqla da təsdiqlədik ki, digər vətəndaşlarımız kimi ölkə-

mizdəki hay dilliləri də heç bir təhlükə gözləmir. Əksinə, 

səbr və təmkinlə onlar reinteqrasiyaya, cəmiyyətimizin bir 

parçası olmağa dəvət edilirlər. 

Mümkündür ki, de-fakto proksi rolunda çıxış edən 

qanunsuz silahlı birləşmələrə müəyyən təxribatlar törət-

dirməklə bunun əksi sərgilənsin, amma hansı ad altında 

olursa-olsun, gələcəkdə Qarabağda başqa dövlətin hərbi 

kontingentinin varlığına ehtiyac duyulmadığı indidən 

bəllidir. O da bəllidir ki, biz bəzi güclərin bütün cəhd-

lərinə rəğmən, torpaqlarımızın hər qarışı üzərində su-

verenliyimizi tam təmin etmək əzmindəyik.  

Azərbaycan Prezidenti cənab İlham Əliyevin Qəbələdə 

Gürcüstanın Baş naziri ilə keçirdiyi görüş və ardınca 

Qazaxıstana uğurlu rəsmi səfəri də, fikrimcə, bu yöndə 

atılan çox mühüm asimmetrik addımlardandır. Bu görüş 

və səfər bir daha göstərdi ki, Ermənistan zamanında düz-

gün mövqe tutmamaqla, Azərbaycana qarşı düşməncəsinə 

davranmaqla necə böyük səhvə yol verib. O ölkəyə qarşı 

ki, təkcə iqtisadi gücü özündən az deyil, çox olan qon-

şularının da geosiyasi çəkilərinin, müstəqillik potensial-

larının artmasında, təhlükəsizliklərinin təminində yetərin-

cə rol oynayır. Sözügedən görüşlə səfər bir reallığı da 

ortaya qoydu: Çini Qərblə birləşdirən “orta dəhlizin” 

sözün hər anlamında mərkəzi dəhlizə çevrilməsində Pre-

zident İlham Əliyevin səy və təşəbbüsləri, Azərbaycanın 

qlobal miqyaslı nəqliyyat infrastrukturunun və logistika-

nın yaradılması yönündə atdığı qabaqlayıcı addımlar 

müstəsna əhəmiyyət kəsb edir. Astanada Heydər Əliyev 

adına küçənin açılışında cənab Prezidentin də vurğuladığı 

kimi, bu, Ulu Öndərin göstərdiyi yolla gedilməsi, etdiyi 

vəsiyyətə əməl edilməsi, bütün tapşırıqlarının şərəflə 

yerinə yetirilməsi nəticəsində baş verib. Əminəm ki,  Ulu 

Öndərin ruhu şaddır. Diqqətinizə görə təşəkkür edirəm. 

Sədrlik edən. Sağ olun. Razi Nurullayev, buyurun. 

R.Nurullayev. Hörmətli Əli müəllim, hörmətli deputat 

həmkarlar. “YAŞAT” Fonduna müraciət çoxdur və artıq 

kütləvi imtinalar edilir ki, bu da haqlı narazılıq yaradır. 

Səbəb “YAŞAT” Fondunda vəsaitlərin çox az olmasıdır. 

Amma hələ də həm ikinci, həm də birinci Qarabağ 

müharibəsindən minlərcə müalicəyə ehtiyacı olanlar var. 

Hər gün qapımızı onlarca qazi və onların valideynləri 

döyür. Təklif edirəm ki, Dövlət Neft Fondundan hər il 

birdəfəlik vəsait “YAŞAT” Fonduna köçürülsün. İmkanlı 

şəxslərə də müraciət edirəm ki, “YAŞAT” Fonduna vəsait 

köçürməkdə davam etsinlər. Bununla bərabər, yüzlərcə 

müharibə iştirakçısı müalicəsini davam etdirmək üçün, 

əlillik almaq üçün çalışır. Onlar nə tam sağlamdır, nə də 

tam xəstə. Təyinatları da əlillik almaq üçün bəs etmir. 

Belə olan halda bizlər, dövlət qurumları da çətin suallarla 

üz-üzə qalmalı oluruq. Nəticədə müharibə iştirakçısı da 

onların qapılarını döyməkdə və sosial şəbəkələrdə görün-

məkdə davam edir. Qınamaq da olmur. Onların iş yerləri 

ilə təminatında çox ciddi problemlər mövcuddur. Onda 

sual olunur ki, onlar necə dolansınlar və dərmanlarını 

hansı vəsaitlə alsınlar? Təklif edirəm ki, bu cür şəxslərin 

siyahısı müəyyən edilsin və onlara 3 il müddətində müəy-

yən bir məbləğ ödənilsin.  

Doğrudan da, taleyin ümidinə atılmış xeyli müharibə 

iştirakçısı var. Normal ali və peşə təhsili yoxdur ki, iş 

bazarında axtarışa çıxsın, valideynləri varlı halda da deyillər 

ki, övladlarının xərclərini ödəsinlər. Tam da əlil deyillər ki, 

aylıq vəsait alsınlar. Onun üçün də həm biz, həm də 

aidiyyəti dövlət qurumu bu məsələləri göz ardına almayaq. 

Təklif edirəm ki, bu məsələ ilə bağlı bir dinləmə keçirək. 

Dinləyək, danışaq, müzakirə aparaq və müəyyən çıxış 

yolları tapaq. Vallah, mənim onlara çox ürəyim ağrıyır. 

Bəlkə verilən təkliflər içərisində elə səmərəlisi olacaq ki, 

həm biz, həm də hökumət bəyənəcək. Mən şəxsən o 

şəxslərin telefonlarına da cavab verməkdə çətinlik çəkirəm. 

Ümid edirəm ki, mənim bu təklifim dəyərləndiriləcək və 

bununla bağlı xüsusi bir dinləmə keçiriləcək. İnanıram ki, 

burada oturan hər bir deputata da bu şəkildə müraciətlər olur 

və doğrudan da, bu şəkildə ehtiyacı olan minlərcə müharibə 

iştirakçısı var. Təşəkkür edirəm, Əli müəllim.  

Sədrlik edən. Sağ olun. Kamal Cəfərov, buyurun. 

K.Cəfərov. Çox sağ olun, hörmətli Əli müəllim. İkinci 

Qarabağ müharibəsinin nəticələri nəinki Qafqaz regio-

nunda, bütün türk dünyasında yeni reallıqlar yaradıb. 

Azərbaycanın ərazi bütövlüyünü təmin etməsi türk dünya-

sının birliyini və inkişafını şərtləndiribdir. Azərbaycan və 

Türkiyə respublikaları arasında imzalanan Şuşa Bəyan-

naməsi iki dövlət arasında olan strateji müttəfiqlik mün-

asibətlərindən də irəli olan geosiyasi bir sənəddir. Belə ki, 

Şuşa Bəyannaməsi türk dövlətləri arasında olan mü-

nasibətlərin yeni modelini təqdim edib. Şuşa Bəyannamə-

sində türk dünyasına istinadlar təsadüfi deyildir. Bəyanna-

mədən sonra türkdilli dövlətlərin təşkilatının adının dəyiş-

dirilməsi də təsadüfi və texniki məsələ deyil. Yeni adı ilə 

Türk Dövlətləri Təşkilatının məqsədi də nə yayılmaq, nə 

də imperializmdir, Türk Dövlətləri Təşkilatının məqsədi 

Qafqazda, Orta Asiyada, Balkanlarda, 4,5 milyon kvadrat-

kilometrdə, 170 milyon əhalinin yaşadığı, 600 milyard 

dollar dövriyyənin olduğu coğrafiyada üzv dövlətlərin 

rifah boşluğunun aradan qaldırılması və bu dövriyyənin 

iki qatına çıxarılmasıdır. Azərbaycan və türk dövlətləri 

arasında əməkdaşlığın yeni səviyyəyə çatdırılması mis-

siyasını isə ən uğurlu həyata keçirən lider Azərbaycan 

Prezidenti İlham Əliyevdir.  

Son illər Prezident İlham Əliyevin Mərkəzi Asiya 

ölkələrinə, regionun dövlət başçılarının isə Azərbaycana 

səfərləri müntəzəm xarakter alıb. Prezident İlham Əliyev 

praktik yanaşması ilə Azərbaycanı türk dövlətləri arasında 

birliyinin episentrinə çevirmək istəyir. Dünən Qazaxıstanla 

imzalanan sənədlər Azərbaycanı türk dövlətlərinin 

mərkəzinə bir az da yaxınlaşdırdı. Eyni zamanda, Qazaxıs-

tanla imzalanan sənədlər Zəngəzur dəhlizinin açılmasını da 

şərtləndirdi. İndi Qazaxıstan da öz neft məhsullarının 

Zəngəzur dəhlizi ilə Avropaya çatdırılmasında maraqlıdır.  

Əziz həmkarlar, Zəngəzur dəhlizi Çin tərəfindən baş-

ladılan orta dəhlizin ən perspektivli komponentinə çevri-

lib. Zəngəzur dəhlizi artıq Cənubi Qafqaz məsələsi deyil, 

Zəngəzur dəhlizi daha çox Avropanın enerji və qida 

təhlükəsizliyi üçün real imkana çevrilib. Dünyanın gözü 

qarşısında Prezident İlham Əliyev böyük dövlətlərin 

təzyiqinə və həmin dövlətlərin maraqlarının toqquşmasına 

baxmayaraq, Avrasiyanın nəqliyyat və enerji təhlükəsiz-

liyi xəritəsini səbrlə və əzmlə dəyişib.  

Azərbaycan Prezidenti Çin və Avropa arasında 600 

milyard avro dəyərində ticarət dövriyyəsinin Azərbay-

candan, Naxçıvandan keçməsini istəyir. Prezident İlham 

Əliyev nəqliyyat dəhlizlərini Azərbaycanın yeni sərvətinə 

çevirir. Prezident İlham Əliyev bununla Azərbaycana 

növbəti on ilin deyil, yüz ilin rifahını sığortalamaq istəyir. 

Əlbəttə, Azərbaycanın enerji və beynəlxalq nəqliyyat 

dəhlizləri təşəbbüslərindən kənar qalan böyük dövlətlərin 

təxribatları da bizə yad deyil. 1994-cü ildə “Əsrin müqavi-

ləsi”nin imzalanması ərəfəsində də təxribatları siz yaxşı xa-

tırlayırsınız. Tarix göstərir ki, bəzi ölkələr nə qədər səs-küy 

salsa da, bizim karvanımız keçir, daim irəli gedir. Sağ olun. 

Sədrlik edən. Sağ olun. Qənirə xanım Paşayeva, buyurun. 

Q.Paşayeva. Hörmətli Əli müəllim, hörmətli həmkar-

larım, mətbuat və media nümayəndələri. Əli müəllim, mən 

də ötən gün qazilərimizlə görüşürdüm. Onların məsə-

lələrini dinləyəndə bu fikir ortaya gəldi ki, “YAŞAT” 

Fondunda bildirirlər ki, maliyyə çətinlikləri olduğuna görə 

müəyyən məsələlərə müsbət, belə deyək, mövqe bildir-

məkdən, müsbət yanaşmaqdan problemləri yaranır. Bunu 

qazilərimiz bildirdilər. Ona görə mən təklif edirəm ki, biz 

həmkarlarımızla birlikdə cəmiyyətə örnək olaraq bu ay 

əmək haqqımızın bir hissəsini yenə “YAŞAT” Fonduna 

ödəyək. Ölkəmizdə imkanlı adamlara, şirkətlərə də bu mü-

raciəti edək ki, gəlin, birlikdə “YAŞAT” Fonduna dəstə-

yimizi daha da artıraq. Çünki bu dəstəyi gözləyən şəhid 

ailələrimiz, qazilərimiz var ki, onlar, problemli ailələr, 

çətinlikləri olan ailələr “YAŞAT” Fonduna müraciət et-

diklərində dəstək ala bilsinlər. Ona görə biz bütün imkanlı 

insanları da çağırırıq. İnanıram ki, hamımız öz aylıq ma-

aşımızın bir hissəsini yenə “YAŞAT” Fonduna bağış-

layaraq bu örnəyi göstərərik.  

İkinci bir məsələ. Mən buradan Əfv Komissiyasına 

müraciət eləmək istəyirəm. Hörmətli Əli müəllim, Sizin, 

Əfv Komissiyasında təmsil olunan həmkarlarımızın da bu 

məsələdə dəstəyini xahiş edirik. Biz hər gün Əfv Komis-

siyasına bununla bağlı məktublar, müraciətlər göndəririk. 

Mən bunu vurğulamışam. Mən özüm qadın həbsxanasın-

da, cəzaçəkmə müəssisəsində oldum. Orada qadınlar var, 

onlar ağır, qəsdən cinayətlər törətməyiblər, cəzalarının, 

demək olar, yarısını çəkiblər, nümunəvi davranışları ilə 

seçilirlər, cəzaçəkmə müəssisəsində açılan şirniyyat, 

toxuculuq, tikiş sexlərində çalışırlar ki, azadlığa çıxandan 

sonra öz ayaqları üstündə dayana bilsinlər. Eləsi var, kör-

pə balası yanındadır, eləsi də var ki, övladı kiçik yaşdadır 

və qaydalara əsasən müəyyən yaş həddinə görə ondan 

ayrılıb, övladını görə bilmir. Bu qadınlar səhvlərini etiraf 

edirlər, bağışlanmaq istəyirlər. Əfv Komissiyasına müra-

ciətlər edirlər. Biz də Əfv Komissiyasına bu müraciətləri 

göndəririk. Ümummilli Liderimiz Heydər Əliyev hər 

zaman humanist olub, hər zaman da humanist siyasəti ilə 

seçilib. Bu cür qadınlara da hər zaman dövlətimizin 

dəstəyi olub. Ona görə mən Ümummilli Liderimizin 100 

illiyi ilə bağlı gözlənilən əfvdə,  inanıram ki, qəsdən cina-

yətlər törətməyən bu qadınlar cəmiyyətimiz üçün təhlükəli 

deyil, onlar əməllərindən peşmandırlar və çağırıram ki, bu 

qadınların hamısının əfv olunmasını həyata keçirsinlər. 

Çünki övladları çox pərişandır. Oturub ağlayırdılar ki, öv-

ladlarımız çox əzab çəkir. Ona görə mən cənab Prezident-

dən, Əfv Komissiyasından xahiş edirəm, bu qadınların... 

Sədrlik edən. Sağ olun. Hörmətli Qənirə xanım, 

amnistiya qanunları olanda orada xüsusi bənd olur. Deyək 

ki, yetkinlik yaşına çatmayanlar, qadınlar... Amma əfv 

fərdidir və mən bilirəm ki, Əfv Komissiyasının iclasları 

gedir, bizim həmkarlar da orada iştirak edirlər. Əminəm ki, 

Əfv Komissiyası qadınların da işinə baxarkən bunu mütləq 

nəzərə alırlar. O ki qaldı “YAŞAT” Fondu ilə bağlı, biz o 

məsələni araşdırarıq. “YAŞAT” Fonduna parlament üzvləri, 

digər dövlət orqanları zamanında və davamlı olaraq dəstək 

verirlər. Düşünmürəm ki, buna görə xüsusi bir kampaniyaya 

ehtiyac var. Çünki davamlı olaraq bu dəstək verilir. Əgər 

belə bir problem yaranıbsa, biz gərək “YAŞAT” Fondu ilə 

əlaqə saxlayaq. Parlamentin üzvləri də heç zaman bu 

dəstəklərini əsirgəməyiblər. Çox sağ olun.  

Davam edirik. Qüdrət Həsənquliyev.  

Q.Həsənquliyev. Çox sağ olun, hörmətli Əli müəllim. 

Hörmətli həmkarlar, sabah hörmətli həmkarımız Cavanşir 

Paşazadənin 70 yaşı tamam olur. Biz uzun illərdir ki, 

həmkarıq. Bu illər ərzində Paşazadəni özünü təsdiq üçün ona 

hörmətlə yanaşanlara, xüsusi ilə də əsassız hörmət etdiyini, 

buna görə kimdə isə peşmançılıq hissi yaratdığını, öz 

səhvlərinə görə başqasını ittiham etdiyini, üzr istəmək lazım 

gələndə bunu arxada, bəzən isə başqaları vasitəsi ilə etdiyini 

görmədim. Bütün bu keyfiyyətlərinə görə o, ən böyük 

hörmətə layiqdir. Ona möhkəm can sağlığı, şəxsi həyatında 

və dövlətimiz üçün gördüyü işlərdə uğurlar arzu edirəm.  

Hörmətli Əli müəllim, rəsmilərin diqqətinə çatdıraca-

ğım digər mühüm bir məsələ isə ondan ibarətdir ki, bu 

günlərdə bizim hörmətli həmkarımız Fazil Mustafaya 

qarşı təşkil olunmuş xarici dövlətlərin, xüsusi ilə də İranın 

xüsusi xidmət orqanları ilə iş birliyində olan cinayətkar 

dəstənin üzvləri ifşa olundu və Daxili İşlər Nazirliyinin 

əməkdaşları yüksək peşəkarlıqla bu cinayətin üstünü qısa 

bir müddətdə açdılar. Mən bunu bir də ona görə xatır-

ladıram ki, Bakı şəhərində təhlükəsizlik kameralarının sa-

yını artırmağa çox ciddi şəkildə ehtiyac var. Mən rəqəm-

lərə diqqət yetirdim. Məsələn, Londonda 9 milyon 425 

min insan yaşayır, amma hökumət tərəfindən 442 min 562 

CCTV, yəni təhlükəsizlik kameraları quraşdırılıb. Bu, hər 

10 nəfərə bir təhlükəsizlik kamerası deməkdir. Burada fiziki 

və hüquqi şəxslər tərəfindən quraşdırılan təhlükəsizlik 

kameralarını, yəni ictimai təhlükəsizlik kameralarını da 

nəzərə alanda Londonda 4 milyon 441 min təhlükəsizlik ka-

merası mövcuddur. Bu isə təqribən hər 2 nəfərə 1 təhlü-

kəsizlik kamerası deməkdir. Xüsusilə də nəqliyyatda, 

məsələn, metro stansiyalarında 15 min 576, nəqliyyatda 63 

min 449 və sairdir. Bunu ona görə söyləyirəm ki, təhlükəsiz-

lik kamerasının cinayətkarların ifşa olunmasında çox böyük 

xəbərdaredici əhəmiyyəti var, insanları cinayət törətməkdən 

çəkindirir. Buna görə də mən vaxtı ilə Şəhərsalma və Tikinti 

Məcəlləsi qəbul olunanda da dedim ki, bütün yaşayış bi-

nalarında təhlükəsizlik kameralarının quraşdırılmasını həmin 

tikinti şirkətlərinin öz ixtiyarına buraxmaq lazımdır.  

Bakı şəhərində  nəqliyyatdan söhbət düşmüşkən, bilirik 

ki, çox ciddi sıxlıq var. Hesab edirəm ki, xüsusi dövlət 

proqramı qəbul olunmalıdır. Ən azı 5 il ərzində Bakıda 

metro stansiyalarının sayını 100-ə çatdırmaq lazımdır. 

Bunun üçün həm Dövlət Neft Fondundan pul ayırmaq 

olar, həm də xarici şirkətləri və investorları bu işə cəlb 

etmək olar. Diqqətinizə görə çox sağ olun.  

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Sağ olun. Elman Nəsirov. Buyurun, El-

man müəllim.  

E.Nəsirov. Çox hörmətli xanım sədr, hörmətli həmkar-

lar. Bu, bir həqiqətdir ki, bu gün dünya siyasətində qlobal 

bir lider kəsiri, qlobal lider qıtlığı yaşanmaqdadır. Böyük 

Britaniyada tez-tez baş nazirlər dəyişir. Sonuncusu hazırda 

Rişi Sunakdır. Fransanın Prezidenti Emmanuel Makron-

dur, Amerika Birləşmiş Ştatlarına Co Bayden rəhbərlik 

edir, Almaniyanın kansleri Olaf Şoltsdur. Yəni sadaladı-

ğım şəxslərin ölkələrində aparılan sorğuların nəticələrinə 

görə, onlar böyük dövlətlərin elə də böyük liderləri sa-

yılmırlar. Əslində, bugünkü dünyamızda dövlətin böyük-

lüyü, gücü, potensialı və dünya siyasətində tutduğu yer nə 

ərazi ilə, nə hərbi potensial, nə də digər məsələlərlə bağlı 

deyil. Burada həlledici amil şəxsiyyət və liderin keyfiy-

yətləri ilə bağlıdır.  

Məsələyə bu kontekstdən yanaşdıqda Azərbaycan Pre-

zidenti cənab İlham Əliyevin bir fikrini xatırlatmaq istə-

yirəm. O, hər zaman söyləyir: “Azərbaycan dünya miqya-

sında elə də böyük dövlət deyil, amma sözümüzün mənası 

və çəkisi böyükdür”. Fikir versəniz, cənab Prezident heç 

bir zaman “Azərbaycan kiçik dövlətdir” ifadəsini işlətmir, 

söyləyir ki, elə də böyük dövlət deyil. Amma cənab 

Prezident olduqca təvazökar insandır. Azərbaycanın bu 

gün sözünün böyüklüyü də, çəkisinin böyüklüyü də, 

əslində, elə cənab Prezidentin fəaliyyəti ilə bağlıdır. Bütün 

dünya da məhz belə qəbul edir.  

Azərbaycan Prezidentinin 2018-ci il aprel ayının 11-də 

növbəti dəfə xalqın böyük əksəriyyətinin etimadını 

qazanıb Prezident seçilməsindən bu gün 5 il tamam olur 

və böyük fəxrlə söyləmək olar ki, Azərbaycanın Prezidenti 

cənab İlham Əliyev və Türkiyə Prezidenti cənab Rəcəb 

Tayyib Ərdoğan, əslində, dünyamızdakı qlobal lider qıtlığı 

fonunda dünyanın ən nəhəng siyasi liderləridir. Azərbay-

can Prezidenti tarixə son 200 il ərzində itirdiyimiz tor-

paqları geri qaytaran müzəffər bir Prezident kimi daxil 

olub. Cənab Rəcəb Tayyib Ərdoğan isə Türkiyəni faktiki 

olaraq aqrar dövlətdən sənaye dövlətinə, nəhəng hərbi güc 

mərkəzinə, dünyanın aparıcı dövlətlərindən birinə çevirib. 

Bu gün Azərbaycan regional liderdir və hədəfləri olan 

dövlətdir. Biz gələcəkdə inkişaf etmiş dövlətlərin cərgə-

sində olmaq istəyirik. Türkiyə isə həmin cərgədədir. Azər-

baycan və Türkiyənin dostluğu, qardaşlığı bu gün təkcə 

regionumuzda deyil, dünyanın özündə də sülhün, əmin-

amanlığın təminatında həlledici rol oynayır. Çıxışımın 

əsas qayəsini o təşkil edir ki, bugünkü reallıqda, yəni dün-

yadakı qlobal lider çatışmazlığı fonunda iki lider...  

Sədrlik edən. Sağ olun. Sabir Rüstəmxanlı. Buyurun, 

Sabir müəllim.  

S.Rüstəmxanlı. Hörmətli sədr, mən bir məsələyə to-

xunmaq istəyirəm. Ümumiyyətlə, müxalifət deyiləndə 

müəyyən bir sərhəd qoyulmalıdır. Burada bir çox çıxışlar-

da deyilir ki, müxalifət elə etdi, müxalifət belə etdi. Mən 

də müxalifətəm və burada oturmuşam. Burada bir sıra mü-

xalif partiyalar var, oturublar və bunlar Azərbaycanın 

müharibə dövründə bir yerdə toplaşıb Azərbaycan Prezi-

dentinin və dövlətin apardığı siyasəti müdafiə etdilər. Ona 

görə də bir qrupa görə “bütün müxalifət belə etdi” demək 

olmaz. Ümumiyyətlə, 1988-ci ildən başlanan xalq hərəka-

tının Azərbaycan tarixindəki yerini, mövqeyini də kiçilt-

mək olmaz. Vaxtı ilə Heydər Əliyev yazıçılarla görüşün-

də, – cildlərində var, – deyirdi ki, mən Moskvada oturub 

bu hərəkatı izləyirdim və lentlər gətirdirdim, baxırdım, 

bizim millətin hərəkəti ilə qürur duyurdum. O vaxt bütün 

respublikalarda bu hərəkat başlanmışdı və SSRİ-nin 

yıxılmağında rol oynadı. Sonra təcrübəsiz adamlar gəldi, 

filan ölkələr pis vəziyyətə düşdü, yenidən dəyişildi. Tək 

bizdə deyildi, başqa ölkələrdə də belə idi. Amma buna 

görə dəyişildi, yeni adamlar gəldi. Ona görə həmin o xalq 

hərəkatının üstündən xətt çəkmək, onun hamısını düşmən 

elan etmək və sair olmaz. Biz hamımız bu hərəkatın 

iştirakçılarıyıq, bütün millət orada idi. Buna belə qara 

yaxmaq olmaz. Bilirsiniz, Baydenin, Fransanın, İranın 

mövqeləri hər kəsə bəllidir. Belə bir halda Azərbaycanda 

milli birliyə çox ciddi ehtiyac var. Təzədən cəbhələşməyə 

yol vermək olmaz.  

Son vaxtlar tarix haqqında hamı danışır. Televiziya, sosial 

media, tarixi bilən də, bilməyən də danışır. Bizim tariximizlə 

bağlı nə qədər iftiralar var. Nəriman Nərimanovu müza-

kirəyə qoyurlar, o biriləri, Rəsulzadə ilə onları üz-üzə 

qoyurlar. Ona görə ki, bu tarix yazılmayıb. O tarixi hərə öz 

istədiyi kimi yazıb. Sovet dövrü öz istədiyi kimi, ondan 

əvvəlkilər də öz istədikləri kimi yazıblar. Obyektiv Azər-

baycan tarixi yazılmalıdır və bu tarix millətə çatdırılmalıdır. 

İdeoloji işimizi, Azərbaycanın apardığı siyasətin ideoloji 

yönünü hərə bir tərəfdən izah edir. Azərbaycanın rəsmi 

mövqeyi rayonlarda görüşlərdə, insanlarla ünsiyyətdə daim 

təbliğ olunmalıdır. Təəssüf ki, bu sahə unudulub. Ona görə 

də Allah ümidinə, televiziyaların ümidinə, subyektiv fikir-

lərin ümidinə qalıb. Kim isə çıxır, öz ağlı səviyyəsində da-

nışır. Hər kəsin ağlı ilə... Bu dövlət siyasəti ortada olmalıdır, 

tarixə münasibətdə, keçmişin hər səhifəsinə münasibətdə 

dövlətin mövqeyi ortada olmalıdır. Təşəkkür edirəm.  

Sədrlik edən. Sağ olun. Aydın müəllim, sualınız var? 

Buyurun.  

A.Mirzəzadə. Təşəkkür edirəm, hörmətli Sahibə xa-

nım. Hörmətli həmkarlarım, Sabir müəllim iki ciddi mə-

sələyə toxundu. İcazə versəniz, qısaca bu barədə fikrimi 

bildirim. Birincisi, obyektiv tarix məsələsi, ikincisi isə, 

müxalifətin bir olmaması məsələsi. Sabir müəllimin fikir-

lərinə hörmətlə yanaşıram. Amma obyektiv tariximiz yaz-

ılıb, çünki həmin tarixi yaradıblar və tarix göz qarşısın-

dadır. Bu tarixi kimin nə cür oxuması başqa məsələdir.  

Razıyam ki, müxalifəti bir saymaq olmaz, radikal 

müxalifət var, parlament müxalifəti var. Mən bu gün Sabir 

Rüstəmxanlı ilə, Qüdrət Həsənquliyev ilə Əli Kərimlini, 

Rəsul Quliyevi bir müstəvidə qoya bilmərəm. Bunlar ta-

mam fərqli-fərqli insanlardır. Biri dövlətçiliyi sevir, amma 

bununla belə, müəyyən məsələlərlə razı deyil, demokratik 

ölkəyik və fikrini bildirməlidir. Biri isə, ümumiyyətlə, gö-

rülən işlərin hamısının üzərinə xətt çəkir, ermənilərlə birlik-

də Azərbaycana qarşı mübarizə aparır. Ona görə də razıyam 

ki, müxalifəti eyniləşdirmək olmaz. Təşəkkür edirəm.  

Sədrlik edən. Sağ olun. Xalqın gözü tərəzidir, xalq 

yaxşı bilir, kim necə müxalifətdir. Sonuncu çıxış. Fəzail 

Ağamalı. Buyurun, Fəzail müəllim.  

F.Ağamalı. Təşəkkür edirəm, hörmətli xanım sədr. 

Hörmətli həmkarlar. Bəlli olduğu kimi, bu gün ölkəmizdə 

və regionda ciddi proseslər gedir və bu proseslərdə möh-

tərəm cənab Prezident Azərbaycanın milli və dövlət ma-

raqlarına uyğun olaraq, olduqca ciddi əhəmiyyət kəsb 

edən addımlar atmaqdadır. Bu baxımdan cənab Prezi-

dentin dünən Qazaxıstana səfəri adi səfər kimi dəyərlən-

dirilməli deyil. Mənə belə gəlir ki, bunun strateji maraq-

larımıza yönəlmiş olan hədəflərə ciddi əhəmiyyəti var. 

Məsələ bundadır ki, vaxtı ilə Çinin elan etmiş olduğu “Bir 

kəmər, bir yol” layihəsi faktiki olaraq Zəngəzurdan keçə-

rək Azərbaycan üçün də ciddi dividendlər verə biləcək bir 

yanaşmadır. Bununla bərabər, onun komponentlərindən 

biri olan orta dəhliz də var. Baxın, cənab Prezident son 10 

gündə Tacikistanın Prezidenti, Gürcüstanın Baş naziri ilə 

və Qazaxıstana etmiş olduğu səfərlərlə, əslində, Zəngəzur 

dəhlizinin açılmasına mane olan İran–Ermənistan duetinə 

qarşı çox ciddi bir koalisiyanı yaratmaqdadır. Tamamilə 

əminəm ki, bu səfərlər artıq yekunlaşmaq üzrədir. Dünən 



 232 

cənab Prezidentin Qazaxıstana səfəri, əslində, Ermənis-

tanın, İranın məkrli və hiyləgər siyasətinə son qoyacaq 

olduqca uğurlu bir səfər kimi tarixə düşəcəkdir. Şübhə 

etmirəm ki, Çinin iradəsi və təşəbbüsü ilə yaradılmaqda 

olan bir kəmər, bir yol nəticə etibarı ilə cənab Prezidentin 

vermiş olduğu töhfələr nəticəsində reallaşacaq və İranın 

və Ermənistanın məkrli və hiyləgər məqsədləri tamam 

puça çıxacaqdır, ifşa olunacaqdır. Çox sağ olun.  

 

Azərbaycan Respublikası Milli Məclisi sədrinin 

birinci müavini Əli Hüseynli sədrlik edir 
 

Sədrlik edən. Sağ olun, hörmətli deputat həmkarlar. 

Bununla bizim gündəmdə olan məsələlərlə bağlı mü-

zakirələr bitdi. İndi isə gündəlikdəki məsələlərə keçirik. 

Gündəliyimizin 1-ci məsələsi “Heydər Əliyevin 100 illiyi 

(1923–2023)” Azərbaycan Respublikasının yubiley meda-

lının təsis edilməsi ilə əlaqədar Azərbaycan Respublika-

sının Qanununa əlavələr və dəyişikliklər edilməsi haq-

qında qanun layihəsidir. Bu qanun layihəsi ilə bağlı birinci 

və ikinci oxunuşlarda geniş məlumat verilib. Birinci oxu-

nuşda konseptual baxımdan da çıxışlar edilmişdir və par-

lament tərəfindən qəbul edilmişdir. Eyni zamanda, ikinci 

oxunuş zamanı “Azərbaycan Respublikasının orden və 

medallarının təsis edilməsi haqqında” Qanuna bir sıra 

təkliflər də olub. Bu təkliflər hələlik qanunvericilik təşəb-

büsü subyektinin diqqətinə çatdırılmışdır. Qanun layihəsi 

üçüncü oxunuşdadır. Xahiş edirəm, münasibət bildirəsiniz.  

 
Səsvermənin nəticələri (saat 11.35 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi  

 

Qəbul edildi, çox sağ olun.  

Gündəliyin 2-ci məsələsinə keçirik. Elektroenergetika 

haqqında Azərbaycan Respublikası qanununun layihəsidir. 

Təbii ehtiyatlar, energetika və ekologiya komitəsinin sədri 

Sadiq Qurbanov. Buyurun, Sadiq müəllim.  

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri.  

Çox sağ olun, hörmətli Əli müəllim.  Elektroenergetika 

haqqında Azərbaycan Respublikası qanununun layihəsi ilə 

bağlı üçüncü oxunuşa qədər, yəni birinci, ikinci oxunuşlarda 

ətraflı məlumat verildi, slayd ilə nümayiş etdirildi. İkinci 

oxunuş zamanı deputat həmkarlarımdan sualları olanlar 

oldu. Üçüncü oxunuşa komitənin iclasına dəvət olundular və 

sonra da işçi qaydasında suallara cavab verildi. Sadəcə 

olaraq, iki texniki dəyişiklik nəzərdə tutulub. Bu da Ad-

ministrasiya ilə razılaşdırılmış təkliflərdir. 20.1-ci maddədə 

“müəyyən edilir” ifadəsi “tənzimlənir” sözü ilə əvəz olunur, 

29.2-ci maddəyə isə “müvafiq olaraq elektrik şəbəkəsinə 

dair qaydalara balanslaşdırma qaydalarına” sözləri əlavə 

olunur. Bu şəkildə səsə qoymağınızı xahiş edirəm.  

Sədrlik edən. Sağ olun. Hörmətli həmkarlar, xahiş 

edirəm, qanun layihəsinə üçüncü oxunuşda münasibət bil-

dirəsiniz.  

 
Səsvermənin nəticələri (saat 11.37 dəq.) 

Lehinə 92 

Əleyhinə 1 

Bitərəf 2 

Səs vermədi 0 

İştirak edir 95 

Nəticə: Qəbul edildi  
 

Qəbul edildi, təşəkkür edirəm.  

Hörmətli həmkarlar, gündəliyin 3-cü və 4-cü məsələləri də 

üçüncü oxunuşdadır. “Prokurorluq haqqında”, “Prokurorluq 

orqanlarında qulluq keçmə haqqında” və “Dövlət qulluğu 

haqqında” qanunlarda dəyişiklik edilməsi barədə qanun la-

yihələri haqqında Hüquq siyasəti və dövlət quruculuğu komi-

təsinin üzvü Əminə xanım Ağazadə. Buyurun, xahiş edirəm.  

Ə.Ağazadə, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli Əli müəllim, hörmətli həmkarlar, qanun layi-

hələri ilə bağlı hər hansı təklif daxil olmadığından olduğu 

kimi səsə qoyulmasını xahiş edirəm.  

Sədrlik edən. Çox sağ olun. Hörmətli həmkarlar, xahiş 

edirəm, gündəliyin 3-cü məsələsinə münasibət bildirək.  
 

Səsvermənin nəticələri (saat 11.38 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  
 

Qəbul edildi. İndi isə xahiş edirəm, gündəliyin 4-cü 

məsələsinə səs verəsiniz.  
 

Səsvermənin nəticələri (saat 11.38 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi  

 

Qəbul edildi, çox sağ olun.  

Gündəliyin 5-ci məsələsi “İnformasiya, informasiyalaş-

dırma və informasiyanın mühafizəsi haqqında” Qanunda 

dəyişiklik edilməsi barədə qanun layihəsidir. Bu layihə də 

üçüncü oxunuşdadır. İnsan hüquqları komitəsinin sədri 

Zahid müəllim Oruc, buyurun.  

Z.Oruc, Milli Məclisin İnsan hüquqları komitəsinin 

sədri.  

Təşəkkür edirəm, hörmətli Əli müəllim. Dəyərli millət 

vəkilləri, ikinci oxunuşda hörmətli millət vəkilləri tərəfin-

dən 4 çıxış edilmişdir. Onlardan Vüqar müəllim Bay-

ramov və Nigar xanım Arpadarai bilavasitə layihə ilə bağlı 

müəyyən təkliflər səsləndirmişdilər. Biz iclasdan öncə hər 

iki həmkarımızla bu təkliflər ətrafında müəyyən söhbətlər 

aparmışıq. Yalnız yekun olaraq bildirmək istəyirəm ki, 

gerçəkdən də Azərbaycanda kritik infrastrukturun qorun-

ması məsələsi aktual olaraq həm dövlət hakimiyyəti or-

qanları, həm də parlament üzvləri tərəfindən xüsusi vurğu-

lanır və bunun ayrıca bir informasiya ilə bağlı qanunda 

deyil, digər müstəqil bir qanunvericilik aktında nəzərə 

alınması ilə bağlı müvafiq icra hakimiyyəti orqanında da 

dərin bir mövqe var. Düşünürəm ki, bu təkliflər də 

qarşıdakı dövrdə həmin sənəddə nəzərə alınacaqdır. Ona 

görə də təklif edirəm ki, sənədi bu variantda səsə qoyaq. 

Bu, indiki halda qarşıya qoyulan məqsədi ödəməyə imkan 

verir. Sağ olun.  

Sədrlik edən. Sağ olun, Zahid müəllim. Hörmətli 

həmkarlar, xahiş edirəm, gündəliyin 5-ci məsələsinə üçün-

cü oxunuşda münasibət bildirəsiniz.  

 
Səsvermənin nəticələri (saat 11.40 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi  

 

Qəbul edildi, təşəkkür edirəm.  

Gündəliyin 6-cı məsələsi “Dərman vasitələri haqqında” 

Qanunda dəyişiklik edilməsi barədə qanun layihəsidir. 

Məruzə üçün Səhiyyə komitəsinin sədri Əhliman Əmiras-

lanova söz verilir. Buyurun, Əhliman müəllim.  

Ə.Əmiraslanov, Milli Məclisin Səhiyyə komitəsinin sədri.  

Hörmətli Əli müəllim, çox hörmətli millət vəkilləri! 

“Dərman vasitələri haqqında” Azərbaycan Respublikası-

nın Qanununa təklif olunan dəyişiklik səhiyyə və tibbi 

sığorta sahəsində idarəetmənin təkmilləşdirilməsi ilə əla-

qədar hazırlanmışdır. İlk növbədə qanuna təklif olunan də-

yişikliklər, əsasən, dərman vasitələrinin ekspertizasının 

şərtlərini, mərhələlərini və mexanizmini konkretləşdirərək, 

bütövlükdə, dərman vasitələrinin ekspertizasının və qeydiy-

yatının optimallaşdırılmasına xidmət edir. Digər tərəfdən 

dərman vasitələrinin ekspertizasını və qeydiyyatını həyata 

keçirən qurum olaraq Səhiyyə Nazirliyi nəzərdə tutulur.  

Qanunda nəzərdə tutulan digər dəyişikliyə əsasən hər 

hansı əmtəə nişanı adı altında olan  dərman preparatının 

qeydiyyata alınması  o preparatın bütün farmaseptik və 

qablaşdırma formalarına və dozalarına da şamil ediləcəkdir.  

Bütövlükdə, qanun layihəsində nəzərdə tutulan dəyişik-

liklər dərman vasitələrinin qeydiyyatının sadələşdirilmə-

sinə xidmət edir.  Eyni zamanda, qanun layihəsində texni-

ki xarakterli dəyişikliklər də nəzərdə tutulur. Deputat həm-

karlarımdan xahiş edirəm, qanun layihəsini dəstəkləsinlər. 

Təşəkkür edirəm.  

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Çox sağ olun, hörmətli Əhliman müəl-

lim. Ətraflı məlumat verdiniz. Vahid Əhmədov, sualınız, 

təklifiniz var? Buyurun. 

V.Əhmədov. Çox sağ olun, Sahibə xanım. Hörmətli 

Əhliman müəllim, istərdim, bir məsələyə aydınlıq gətirə-

siniz. Çünki uzun müddətdir, söhbət gedir ki, guya höku-

mət dərman vasitələrinin qiymətləri ilə əlaqədar xüsusi 

layihə hazırlayır. Amma uzun müddət keçməsinə baxma-

yaraq, bu layihə ilə əlaqədar elə bir məlumat yoxdur. Çün-

ki  dərman vasitələrinin qiymətləri problemi bizim üçün 

əsas problemlərdən biridir. Bu barədə məlumat vermə-

yinizi xahiş edirəm. Sağ olun.  

Sədrlik edən. Çox sağ olun. Vahid müəllim. Mən 

istərdim, Əhliman müəllim elə indi desin, təkrarlanmasın. 

Əslində, biz dünən komitə sədrlərinin iclasında bu haqda 

danışmışdıq. Xahiş edirəm, Əhliman müəllim, məlumat 

verin. Buyurun.  

Ə.Əmiraslanov. Təşəkkür edirəm, Sahibə xanım. 

Hörmətli Vahid müəllimin qaldırdığı məsələ ilə bağlı qeyd 

edim ki, təkcə dərman vasitələrinin qiymətləri ilə deyil, 

dərman vasitələrinin keyfiyyəti ilə, əlçatanlığı ilə və bu 

sahədə olan digər problemlərlə bağlı, məndə olan 

məlumata görə, Səhiyyə Nazirliyi və hökumət bir sənəd 

üzərində iş aparır. Bu sənəd artıq hazırlanıb, başa çatmaq 

üzrədir. Mən güman edirəm ki, biz yaxın vaxtlarda belə 

bir sənədi görəcəyik. Orada Vahid müəllimin dediyi bütün 

məsələlər də daxil olmaqla, dərman vasitələri ilə bağlı 

mövcud problemlərin həlli nəzərdə tutulur.  

Sədrlik edən. Çox sağ olun. Razi Nurullayev, buyurun. 

Razi müəllim, birinci oxunuşdur, sadəcə, xatırladıram.  

R.Nurullayev. Təşəkkür edirəm, xanım sədr. Ölkəmiz-

də dərmanların satış qaydaları, keyfiyyəti və bu sahədə 

idarəçiliklə bağlı xeyli şok vəziyyəti yaradan hallar olur. 

Əgər bu belə olmasaydı, insanlar arasında “filan aptek 

yaxşıdır” deyib xüsusi olaraq həmin apteklər şəbəkəsini 

axtarmazdılar. Vətəndaş eşitdiyinə, gördüyünə, təcrübəsi-

nə, özü və qohumları üzərində  yaşadığı faktlara əsaslanıb 

bunları edir.  

Bizim apteklərdə satılan dərman vasitələri çox baha 

olmaqla bərabər, bir sıra hallarda həm də keyfiyyətsizdir. 

Dərmanları qəbul edirsən, amma nəticəsi yoxdur. Bu sə-

bəbdən də vətəndaşlar daha yaxşı apteklər axtarışındadır.  

Alman aptekləri şəbəkəsi var, Böyük Britaniya dərmanları 

var və sair. Qiymətlər də adi apteklərdəkindən 5-10 dəfə 

bahadır. Soruşanda da deyirlər ki, bunlar alman, ingilis 

keyfiyyətidir. Bu nə deməkdir? Bu o deməkdir ki, biz 

hamımız, dövlət, hökumət də qəbul edirik ki, bu belədir. 

Əgər bu belədirsə, o zaman niyə vətəndaşlar aldadılır, on-

ların cibinə girilir? Belə olmasa, vətəndaş niyə yaxşı aptek 

axtarır? Niyə gözümüzün önündə eyni tərkibli və eyni adlı 

dərmanların biri bir aptekdə 10 manata, o birində isə 120 

manata satılır? Dərman ətir deyil, deyəsən ki, zövq məsə-

ləsidir, mən fransız ətiri istəyirəm. Dərman avtomobil 

deyil, deyəsən ki, “Lada” deyil, “Mercedes”, “Toyota” 

istəyirəm. Dərman cərrah, klinika deyil ki, daha təcrü-

bəlisini və baha  qiymətə xidmət edəni seçəsən.  

Mən alman, ingilis apteklərinin olmasının əleyhinə 

deyiləm. Açığı, onlara etirazım da yoxdur. Mən vətəndaş-

ların aldadılmasına  qarşıyam. Kimsə üzərində alman 

dilində yazılmış dərmanlar almaq istəyirsə, yolu açıq 

olsun. Buna bənzər digər bir halı da deyim. Çünki qidanın 

da keyfiyyətsiz və tərkibinin təhlükəli olması vətəndaş-

ların həyatını zəhərləyir və onlar olan-qalanlarını da 

keyfiyyətli və keyfiyyətsiz apteklərdə xərcləməli olurlar.  

Bir misal çəkmək istəyirəm. Bu yaxınlarda Qida 

Təhlükəsizliyi Agentliyi məlumat yaydı ki, “Halal əmtəə” 

nişanı adı altında kolbasa məhsulları istehsal edən 

şirkətlərin kolbasalarının bəzisində heç ətdən əsər-əlamət 

yoxdur. O şirkətlərin də adları hamımıza məlumdur. Bu nə 

biabırçılıqdır, törədirlər?  Ölkədə dərəbəylikdirmi, yoxsa 

özbaşınalıqdırmı? Ət adı altında onlar nəyi satırlar? Belə 

də zülm, günah, imansızlıq olarmı? İnsanlar “halal” deyib 

kolbasa alırlar və məlum olur ki,  o nəinki halal deyil, heç 

tərkibi nədir, məlum deyil. Həm də pis əməldir. Hərdən 

adamın ayda-ildə bir dəfə ürəyi istəyir ki, kolbasa, sosis 

yesin, onda da belə. Daha onlara yaxın düşmək olarmı? 

Cəza varmı, açıqlama varmı, hansı tədbirlər görülür və 

görüləcək, bilmək istəyirik. Mən özüm də bu barədə 

ayrıca bir araşdırma aparıram. Çünki bu cür saxtakarlıqlar 

və imansızlıqlar ölkəmizin adına ləkə gətirir və bizə 

düşmən ölkələr bunu bizim dövlətimizə qarşı istifadə 

edirlər. Kim ki  məşğul olduğu sahədə dövlət adına ləkə 

və utanc gətirirsə, mütləq cəzasının da olacağını bilmə-

lidir. Təşəkkür edirəm, xanım sədr.  

Sədrlik edən. Sağ olun. Bəli, mən elə reqlamenti so-

ruşurdum, keçmisiniz, ya yox. Xahiş edirəm, etiraz yox-

dursa, 5 dəqiqəyə keçərik.  9 nəfər hələ çıxış edəcək. Əs-

lində, dünən elə təxminən bilirdik ki, müxtəlif... Amma 

hamı yazılıb, çalışacağam, hamıya söz verim. Siyavuş 

Novruzov. Buyurun, Siyavuş müəllim.  

S.Novruzov. Təşəkkür edirəm, hörmətli xanım sədr. 

Hörmətli deputatlar. Əhliman müəllim ətraflı şəkildə 

məlumat verdi. Konseptual baxımdan vacib olan qanun 

layihəsidir və biz buna səs verəcəyik. Amma ümumilikdə, 

qanun layihəsinə nəzər saldıqda dərmanların ekspertiza-

sının aparılması, onların tərkibinin yoxlanılması və gös-

tərilən məlumatlara tam uyğunlaşdırılması dünyada ən va-

cib addımlardan biridir ki, bununla bağlı bütün ölkələrdə 

kifayət qədər praktika həyata keçirilir.  

Qardaş Türkiyədə Səhiyyə Nazirliyinin nümayəndəsi 

məlumat vermədən istənilən aptekə gəlib dərmanı alır, 

çekini götürüb aparır və onu yoxlayır, uyğun olub-olma-

masını müəyyənləşdirdikdən sonra əgər orada müəyyən  

deyilsə, dərhal həmin apteklər bağlanır və həmin çek gös-

tərilir ki, sizin aptekdən alınıbdır. Heç məlumat da ve-

rilmir, alan kimdir, aparan kimdir. Hesab edirəm ki, bizim 

apteklərdə də belə reydlərin keçirilməsinə ehtiyac var. Bu 

həm vaxtı keçmiş dərmanların aradan qaldırılmasına səbəb 

olar, həm keyfiyyətsiz dərmanların vətəndaşlarımıza sa-

tılmasının qarşısını alar, eyni zamanda, müxtəlif qiymətlə-

rin qoyulması məsələsi də burada öz həllini tapar.  

Təbii ki, ümumi qiymət müəyyənləşdirmək çətindir. 

Çünki biri şəhərin mərkəzində, biri şəhərdən kənarda satır. 

Burada ticari xərclər var və sair. Onlar da hərdən nəzərə  

alınır. Amma ümumi götürdükdə mən hesab edirəm ki, 

dərman preparatlarında bu fərq o qədər böyük olmamalı-

dır. O cümlədən dərmanın içərisində, qablaşdırmada say 

baxımından çoxlu fərqlər mövcuddur. Eyni qiymətə veri-

lən bir qutuda 20 dənə, o birində 40 dənə, digərində isə 30 

dənə olur. Bu da hər hansı gəlirin əldə olunması deməkdir.  

Burada alman aptekləri ilə bağlı qeyd olundu. Həm-

karım Razi müəllim qeyd etdi. Mən də deyə bilərəm. 

Həmin dərmanı Almaniyadan 20 dəfə baha satırlar. Başa 

düşürəm, yol xərci, gömrük rüsumları və sair var. 3 dəfə, 5 

dəfə ola bilər. Amma 5 avroya olan dərmanı burada 150-

170 manata qoyub satmaq... İnsanlar da bəzən bunu 

almağa məcbur olurlar, lakin heç cür ala bilmirlər. Bunun 

da bir həddi, bir sərhədi olmalıdır. Çünki bu gün insanlar, 

pensiyaçılarımız o apteklərə sağlamlıqları üçün üz tutur-

lar. Bura ehtiyacdan üz tutulan yerdir, vaxt keçirməkdən 

ötrü, yaxud qidalanmaqdan, ad günü keçirməkdən ötrü 

müraciət olunan yer deyil. Bu yerə müraciət ona görə 

olunur ki, problem həll olunsun, aradan qalxsın. Əlavə 

problem yaradanda artıq böyük fəsadlar ortaya çıxır.  

Hesab edirəm ki, burada fərqli olmalıdır. Dərman 

gətirən ayrı, satan ayrı, bunu yoxlayan isə ayrı olmalıdır. 

Bizdə elə üçünü də eyni adam həyata keçirir. Dərmanı da 

gətirir, onun ekspertizasını da keçirir, öz apteklərinə verir 

və orada da satdırır. Nəticə etibarı ilə göz qabağındadır ki, 

dərman başqa-başqa ölkələrdən qiymətində, keyfiyyətində 

çox aşağı səviyyədə olur. Hətta mən özüm şəxsən söhbət 

etmişəm, genişliyi ilə danışmaq istəmirəm. Bəzi zavodlar-

da deyirlər ki, Azərbaycan üçün vacib olan dərmanın 

tərkibində əsas təsiredici maddələr azaldılsın. Qiyməti tu-

tan elə odur, onsuz da, bilinməyəcək deyə, gətirib burada 

insanlara satırlar. 

Bir məsələni də xüsusi qeyd etmək istəyirəm. Göm-

rükdə insanların özü üçün gətirdiyi dərmana da artıq ma-

neçilik törədirlər. Bu adam xəstədir, özünə dərman alıb 

gətirir. İstifadə üçün gətirir, satış üçün deyil. Bunda niyə 

problemlər yaranmalıdır? Qoy, gətirsin, istifadə etsin. 

Hansı ölkədə imkanı var, alır, yaxud da oradan gətirir. O 

baxımdan bu məsələyə də gələcəkdə qanunvericiliyimizdə 

baxmaq məqsədəuyğun olardı. Təşəkkür edirəm.  

Sədrlik edən. Sağ olun. Fəzail Ağamalı, buyurun.  

F.Ağamalı. Təşəkkür edirəm. Hörmətli xanım sədr, 

hörmətli həmkarlar. Hörmətli həmkarımız qanun layihə-

sini təqdim etdi. Düşünürəm ki, qanun layihəsi və aparıl-

mış olan dəqiqləşmə, yəni dərman vasitələrinin dövlət 

qeydiyyatının dəqiqləşdirilməsi bu layihənin əsas hə-

dəfidir və buna, təbii ki, səs vermək olar. 

Mən də hörmətli həmkarlarımın narahatlığını bölüşü-

rəm. Əslində, Azərbaycanda ən ciddi çətinliklərdən biri 

dərman vasitələrinə əlçatanlığın olmamasıdır. Yəni onların 

qiymətinin hədsiz yüksək olması, həqiqətən, insanlara 

həmin dərmanların alınmasında ciddi çətinliklər yaradır. 

Bu, reallıqdır və bunu inkar etmək, sadəcə, mümkün deyil. 

Ona görə də bu vəziyyəti aradan qaldırmaq üçün biz bu-

rada  dəfələrlə fikirlərimizi söyləmişik. Tənqidi fikirləri 

kənara qoyuruq. Təbii ki, burada bazar iqtisadiyyatı var, 

bazar yanaşmaları var, dərman vasitələrini gətirənlərin, 

satanların öz şəxsi maraqları var. Ola bilsin, içərisində 

möhtəkirlər də var. Bunların aradan qaldırılması üçün han-

sı işləri görmək lazımdır, mənə elə gəlir, bunun haqqında 

düşünməliyik.  

Məncə, ilk növbədə buna ciddi nəzarət həyata keçiril-

məlidir və bu nəzarət konkret olaraq mərkəzi icra struktur-

larının birinə həvalə edilməlidir. İndi bilmək olmur, buna 

Səhiyyə Nazirliyi hansı səviyyədə baxır, TƏBİB hansı 

səviyyədə baxır, yoxsa tibbi sığorta bu məsələlərə baxır? 

Faktiki olaraq səhiyyə sistemində 3 qurum var. Bu 3 

qurum arasında ziddiyyətlər, fərqli fikirlər var. Biri digə-

rini tamamlamır, biri digərinə bəzən qısqanclıqla yanaşır 

və sair. Bu hallar da var. Həm dərmanın alınmasında, həm 

də səhiyyə ocaqlarında müalicə götürülməsində və sairdə 

bunun əzabını çəkən, əlbəttə, vətəndaşlarımız olur. Bu 

məsələ bir az aydınlaşdırılmalıdır. Vaxtı ilə bilinirdi ki, 

bütün səlahiyyətlər Səhiyyə Nazirliyində idi, o da edilən 

müraciətlərə konkret şəkildə baxırdı. İndi müraciət 

edirsən, deyir ki, bu mənim səlahiyyətimdə deyil, TƏBİB-ə 

müraciət elə. TƏBİB-ə də düşmək kosmosu görüb qayıt-

maq qədər çətindir.  Ona görə də bu məsələlərə aydınlıq 

gətirilməlidir. Bu, bir. 

İkinci. Məncə, dərman vasitələrinə tətbiq edilən rüsum, 

vaxtı ilə biz demişik, ləğv olunsun. Rüsumun ləğv olun-

ması bəlkə də real görünmür.  Heç olmasa, onun səviyyəsi 

aşağı salınsın. Səviyyəsi aşağı salınsa, yəqin ki, bu, qiy-

mətlərin artmasına, bahalaşmasına imkan verməz, o dər-

manların qiyməti nisbətən aşağı olar. 

Dərman vasitələrinin Azərbaycanda yüksək səviyyədə 

qurulmasının bir vacib yolu, düşünürəm ki, dərman  

sənayesinin yaradılmasıdır. Azərbaycan nadir ölkələrdən 

biridir ki, dərman vasitələrinin bütün komponentləri, təbii 

olaraq, burada var. Yəni bitkilər və ya digər vasitələr. Ona 

görə də bu sahəyə diqqət vermək lazımdır. Mənə elə gəlir 

ki, bu, təkcə Azərbaycanda deyil, region ölkələrdə də 

geniş bazar əldə edə bilər. Məncə, dövlətimiz də bu haqda 

düşünə bilər. Ümidvaram ki, dəyərli millət vəkillərinin 

söyləmiş olduğu fikirlər müvafiq strukturlar tərəfindən 

nəzərə alınacaqdır. Çox sağ olun.   

Sədrlik edən. Sağ olun. Vüqar Bayramov, buyurun. 

V.Bayramov. Çox təşəkkür edirəm. Hörmətli xanım 

sədr, hörmətli millət vəkilləri. Mən də təqdim olunan qa-

nun layihəsini dəstəkləyirəm. Kifayət  qədər vacib qanun 

layihəsidir. Xüsusən qanun layihəsində 6-cı və 9-cu mad-

dələr üzrə təklif edilən dəyişikliklər, bütövlükdə, bu sek-

torda həm qeydiyyat sistemi, həm də idxal-ixrac əməliy-

yatlarının təkmilləşdirilməsinə xidmət edəcək. Təbii ki, 

birinci oxunuşun tələblərinə uyğun olaraq, daha çox kon-

septual məsələlərə toxunmaq istərdim.  

Hörmətli həmkarlarımız da qeyd etdi, Azərbaycan dər-

man istehlakında  daha çox idxaldan asılı ölkədir. Son illər 

idxalla bağlı statistikaya diqqət yetirəndə məlum olur ki, 

praktik olaraq idxalın həcmində ciddi artımlar var. Dövlət 

Statistika Komitəsinin məlumatına görə, Azərbaycan 

2022-ci ildə dərman idxalına 505 milyon dollardan artıq 

vəsait xərcləyib. 2021-ci ildə bu rəqəm 408 milyon dollar  

idi, 2020-ci ildə 327 milyon və 2019-cu ildə 261 milyon 

dollar olub. Əslində, bu ondan xəbər verir ki, son 3 ildə 

dərman idxalına xərclənən vəsaitin həcmi təxminən iki 

dəfə  artıb. Bir tərəfdən idxalın artması idxal inflyasiyası 

yaradır, digər tərəfdən idxalın artması, təbii ki, vəsaitin 

digər ölkələrə getməsinə səbəb olur. O baxımdan xüsusən 

qeydiyyat mexanizminin və ixrac imkanlarının təkmilləş-

dirilməsi bu kontekstdə yerli istehsalın dəstəklənməsində 

çox vacibdir. Əminəm ki, qanunvericiliyə təklif edilən və 

bu gün bizim müzakirə etdiyimiz dəyişiklik həm də yerli 

istehsalın stimullaşdırılmasına imkan verəcək. Çünki yerli 

istehsalın stimullaşdırılması həm idxaldan asılılığın azal-

dılması, həm də qiymətlərin optimallaşdırılması baxımın-

dan çox vacibdir.  

İdxal etdiyimiz dərman vasitələrinin təxminən 21 faizi-

ni Türkiyədən idxal edirik və illik olaraq Türkiyədən id-

xalımız 80 milyon dollardan çoxdur. Amma bununla belə, 

dərman vasitələrinin qiymətlərində Azərbaycanla Türkiyə 

arasında xeyli fərq var. Bu baxımdan qiymətlərin opti-

mallaşdırılması həm yerli istehsalın genişləndirilməsini 

vacib edir ki, biz istehlak bazarına dərman vasitələrinin 

qiymətlərinin daha optimal şəkildə, daha uyğun şəkildə və 

əlçatan şəkildə təklif edilməsinə nail ola bilək. Təbii ki, 

Almaniya, Rusiya, Hindistan, İtaliya Azərbaycanın ən çox 

dərman idxal etdiyi digər 4 ölkədir. Bu baxımdan həmin 

ölkələrlə əməkdaşlıq kontekstində yerli istehsalın for-

malaşmasına imkan yarana bilər. 

Dərman vasitələrinin qiymətlərinə onların qeydiyyat 

mexanizminin  təkmilləşdirilməsi və xüsusən idxal prose-

durlarının asanlaşdırılması da təsir göstərə bilər. Qanun la-

yihəsi konseptual olaraq bu istiqamətdə qiymətlərin opti-

mallaşdırılmasına və bütövlükdə, prosedurların sadələşdi-

rilməsinə imkan yaradacaq. Bu baxımdan qanun layihəsi 

vacibdir. 

Bütün bunlarla yanaşı, dərman preparatlarının qiymət-

lərinin tənzimlənməsi mexanizminin təkmilləşdirilməsinə 

də ehtiyac var. Çünki Azərbaycanda dərman vasitələrinin 

qiymətləri Tarif Şurası tərəfindən tənzimlənir. Bir sıra 

hallarda qiymətlərin həm bazardakı dəyişikliklər, həm də 

xərcə uyğun olaraq müəyyənləşdirilməməsi səbəbindən 

bu, bəzi hallarda idxala təsir göstərir. Bəzi sahibkarlar dər-

man idxalını yalnız bəlli ölkələrdən həyata keçirmək məcbu-

riyyətində qalır. Ona görə düşünürəm ki, qanun layihəsinə 

edilən dəyişikliklərdən sonra qiymətlərin tənzimlənməsi 

mexanizminin təkmilləşdirilməsinə və daha optimal  qiy-

mətlərə uyğun mexanizmin tətbiq edilməsinə ehtiyac var.  

Bütövlükdə, qanun layihəsi həm idxal-ixrac, həm də 

qeydiyyat  prosedurunun təkmilləşdirilməsinə imkan verə-

cək, sadələşdirəcək və xərclərin azaldılması baxımından 

çox vacibdir. Bu, növbəti mərhələdə yerli istehsalın dəs-



 246 

təklənməsi ilə bizim hörmətli həmkarlarımızın qeyd etdiyi 

qiymətlərin optimallaşdırılmasına dəstək olacaq. Mən 

qanun layihəsini dəstəkləyirəm və hörmətli həmkarları-

mızı layihəyə dəstək olmağa, səs verməyə dəvət edirəm.    

Sədrlik edən. Sağ olun. Tahir Kərimli, buyurun.  

T.Kərimli. Təşəkkür edirəm. Hörmətli xanım sədr, hör-

mətli həmkarlar. Burada hamı qeyd etdi. Dərmanlar ba-

hadırmı, bahadır, keyfiyyəti aşağıdırmı, çoxunun aşağıdır. 

Həmkarlarım çox dəyərli çıxışlar etdilər. Əlbəttə, onları 

təkrar etmək günah olardı. Çox yaxşı təkliflər də verdilər. 

Vəziyyət elədir ki, mən komitə iclasında oxudum, Əhli-

man müəllim özü də həmkarlarımız kimi bu dərmanların 

keyfiyyəti, bahalığı haqqında narahatlığını ifadə etmişdi. 

Bu nədən doğur? Burada daşınma xərci və sair dedilər. 

Mənə elə gəlir ki, – təki belə olmasın, – burada əsas faktor 

inhisarçılıq və tamahkarlıqdır. Mən belə hesab edirəm. 

Deməli, vaxtı ilə Hindistanda yeni səfir işləyən bir yoldaş-

dan soruşdum ki, sizə əsas nə ilə bağlı müraciət edirlər. 

Dedi ki, bizə müraciətlər ən çox kolbasa, sosiska ilə 

bağlıdır. Hindistanda inək əti yeyilmir. Ən çox müraciət 

də odur ki, dərmanların tərkibindən müəyyən komponent-

lər, misal üçün, 5 komponent varsa, 2-si çıxarılsın, 3-ü 

qalsın, biz onu sataq, gəlir əldə edək. Deyir, təbii ki, 

onlara çox ağır cavablar verdim.  

Mən elə bilirdim, uzun illər keçib, bizdə düzəlib. Lakin 

yaxında sosial şəbəkələrdə Almaniyadan da Azərbaycana 

dərman gətirənlərin belə fikirləri səsləndi. Orada da alman 

istehsalçıları ilə bağlı belə təkliflər var. Bu, çox acınacaqlı 

haldır. Doğrudanmı, Azərbaycan xalqının mənafeyi bizim 

üçün bu qədər ağırdır? Mənim narahatlığım nədən ibarə-

tdir? Bir sıra xəstəliklər var: ciyər xəstəlikləri, ürək xəs-

təlikləri, təzyiq, vərəm, astma və şəkər. İndi bunun haq-

qında da danışacam. Mən təklif edərdim ki, mümkün-

dürsə, bütün əhaliyə, mümkün deyilsə, kasıblara, müəyyən 

zümrəyə, məsələn, qazi ailələrinə, pensiyaçılara, şəhid 

ailələrinə havayı dərman satışlarını təşkil edək. Bunun 

üçün dövlət öz mağazalarını, apteklərini açsın və orada 

satışlar keçirsin. Xaricdə “Macy’s” univermağı var. Bir 

dəfə kostyuma baxdıq, 2000 dollar idi. Satıcı dedi ki, aşa-

ğıda kasıblar üçün 200 dollara var. Yəni 10 dəfə ucuzdur. 

Nə qədər söysək də, Lenin doğru deyib: “Hər mədəniy-

yətdə iki mədəniyyət var: burjua mədəniyyəti, proletar 

mədəniyyəti”. Bizdə də belə bir vəziyyət yaranıb. 10 faiz 

varlı, 15-20 faiz orta təbəqə var. Halbuki normal ölkələrdə 

bu təbəqə 60 faiz olmalıdır. Qalanları kasıbdır, bu əhali 

çox çətinlik çəkir. Biz bunlar üçün apteklər açaq, ucuz 

qiymətə oradan alsınlar, dövlət özü köçürsün. Heç 

eşitmədik ki, Tarif Şurası bir dəfə qiyməti aşağı sala, elə 

daim qaldırır. Xalqın güzəranını nəzərə alıb qaldırır? Mən 

başa düşə bilmirəm ki, nə üçün edir.  

Şəkər xəstəliyi ilə bağlı danışmaq istəyirəm. Səhv elə-

mirəmsə, 2003-cü il  dekabrın 23-də “Şəkərli diabet xəs-

təliyinə tutulmuş şəxslərə dövlət qayğısı haqqında” Qanun 

qəbul olunub. Bu qanuna əsasən müəyyən müddətdə xəstə 

kardioloqların, nevropatoloqların qəbulundan keçməlidir. 

İndi orada test alətləri, aparatlar, deyək ki, dövlət tərəfin-

dən havayı verilir. Sonuncu dəfə də xeyli vəsait ayrılıbdır. 

Mən təşəkkür edirəm, dövlətimiz şəkər xəstəliklərinin 

müalicəsi üçün 53 milyon manat pul ayırıb. Çox böyük bir 

məbləğdir. Mən hörmətli Əhliman müəllimdən də soruş-

maq istəyirəm. Bəlkə bir monitorinq keçirilsin. Bu 53 mil-

yon manat hara gedir? O sxemi bilək, görək ki, o dərman-

lara nə qədər pul gedir. Nə üçün verilməsin? Sovet döv-

ründə rus dilində “книжка” deyirdilər, hərə qoltuğuna bir 

“книжка” vurub həkimin qəbuluna gəlir. Orada onların 

xəstəlik tarixi və sair yazılıb. Bizdən çox-çox geridə qal-

mış dövlətlər elektron sistemə keçib, orada onların xəs-

təlikləri, diaqnostikası, qəbul etdiyi dərmanlar, dərman-

ların tərkibi qeyd olunur.  

Həmin qanunun 9-cu maddəsində tibb deyil, məhz şə-

kər xəstəlikləri ilə bağlı məsuliyyətin müəyyən olunması 

nəzərdə tutulub. Üstündən 20 il keçib, biz nə cinayət, nə 

də inzibati qanunvericilikdə bir dəyişiklik eləmişik. Prob-

lemlərimiz çoxdur. Mən nikbin fikirlər səsləndirdim. Qa-

nun layihəsi hazırlanır. Deyildi ki, bu qanuna indiki də-

yişikliyin də xeyri olacaq. Təki elə olsun, xalqımız üçün 

xeyirli olsun. Təşəkkür edirəm. 

Sədrlik edən. Sağ olun. Etibar Əliyev, buyurun. 

E.Əliyev. Təşəkkür edirəm, hörmətli xanım sədr. “Dər-

man vasitələri haqqında” Qanun 2006-cı il dekabrın 22-də 

qəbul olunub. 17 ildən sonra indi “müvafiq icra hakimiy-

yəti orqanının müəyyən etdiyi orqan tərəfindən müəyyən 

edilən hallar” cümləsinin əlavə olunması hansı səbəblər-

dən ortaya çıxıb? Bu dəyişiklik nə verəcək? Dərmanlarla 

bağlı informasiyaya çox geniş ehtiyac var. Çox adam dər-

manların təyinatları haqqında içliyi oxuyub başa düşmür. 

Tərcümələr isə elə də yaxşı deyil. Əhliman müəllim dər-

manların əlçatanlığından danışdı. Azərbaycanda apteklər 

üç qrupa bölünür. Alman apteki, türk apteki və göbələk 

kimi çoxalan yerli apteklər. Alman və türk apteklərindən 

dərman alanda soruşulmur ki, bu, təmiz dərmandır, ya 

deyil. Dərman düzəldilən laboratoriyalar da yoxa çıxıb. 

Vaxtı ilə hökumət evinin yanında böyük bir aptek var idi. 

Orada dərman sifariş edərdik. Əczaçılar da çox savadlı 

idilər. Ən çox işlədilən iki dərman – “Pariet” mədə üçün 

dərmandır, “Essensial forte” isə qaraciyər üçündür. Bir 

neçə il bu dərmanlar yaxşı təsir göstərirdi, sonradan bu 

dərmanların molekulunu öyrənib əsas istehsalçıdan əlavə 

digər ölkələr də istehsal etməyə başladılar. Həmin mo-

lekula toxundularmı? Bunun ekspertizası aparılırmı?  

Dərmanların ekspertizası ilə bağlı ən yaxşı təcrübə 

Türkiyə təcrübəsidir. Dərman sənayesi qardaş ölkəyə çox 

böyük gəlirlər gətirir. Bir çox dərmanların içliyində yazır-

lar ki, müalicə vasitəsi deyil, qida əlavəsidir. Bu da insan-

ları çaşdırır və dozanı müəyyənləşdirə bilmirlər. Əvvəllər  

xəstələr bir və ya iki qutu ilə müalicə olunurdularsa, indi 

4-5 qutu almalıdırlar.  

Digər tərəfdən dəyişikliklərdə “farmakonəzarət” anla-

yışı işlədilir. Bu anlayış “farmakoloji nəzarət” anlayışı ilə 

əvəzlənməlidir. Anlayış türk dilində də belə işlədilir. Di-

gər tərəfdən insanlar bir dərmanla müalicəyə başlamaq 

istəyəndə müəyyən müddətdən sonra həmin dərmanlar 

yoxa çıxır. Bütün aptekçilər eyni sözü işlədirlər: “Depoda 

yoxdur”. Xəstə də müalicəni dayandırmalı olur. Dərman-

larla bağlı informasiya axtaranda onların əks təsiri barədə 

heç bir məlumata rast gəlinmir. Fikrimin qayəsi ondan 

ibarətdir ki, dərmanların ekspertizası barədə məlumat 

bazası geniş olmalıdır. Belə olan halda türkəçarə də geniş 

vüsət almaz. Sağ olun. 

Sədrlik edən. Sağ olun. Hikmət Məmmədov. Hikmət 

müəllim, sualınız var, təklifiniz var? Buyurun. 

H.Məmmədov. Çox sağ olun, hörmətli xanım sədr. Bir 

təklifim var. Madam dərmanların tərkibinə biz bu qədər 

şübhə edirik, qanuna etdiyimiz dəyişikliyə onu da əlavə 

edək ki, idxal olunan dərmanların tərkibi yoxlanılsın. 

Doğrudan da, şübhələr ciddidir. Çünki vaxtı ilə İran 

dərmanları ilə müalicə olunanların Moskvada yenidən 

müayinədən keçərkən narkotikdən istifadə etdiyi ortaya 

çıxmışdı. Bizim tanışların biri İran dərmanlarından isti-

fadə edibdir və onun tərkibində narkotik olubdur. İkincisi, 

tərkibi dəyişdirilmiş dərmanları idxal edən dərman şirkət-

ləri ilə bağlı müəyyən bir məsuliyyət müəyyənləşdirilsin. 

Təşəkkür edirəm.  

Sədrlik edən. Sağ olun, Hikmət müəllim. Hörmətli 

həmkarlar, etiraf edək ki, bu çıxışların çoxu bir-birini tək-

rarlayır. Həmçinin bunlar dinləmənin çıxışlarına oxşayır. 

Əgər etiraz etmirsinizsə, bu dəyişiklikləri səsə qoyaq. Eti-

raz edən yoxdur ki?  

Yerdən. (Eşidilmir.) 

Sədrlik edən. Bəli, Qənirə xanım, çıxış eləmək istə-

yirsiniz? Onda Qənirə xanımla da qurtarırıq. Buyurun. Tə-

kid eləyir.  

Q.Paşayeva. Çox sağ olun, hörmətli Sahibə xanım. 

Təkidimin səbəbi bundan ibarətdir ki, hər gün reseptlərlə 

bağlı müraciətlər alırıq. Bu müraciətlər insanlarımızın 

müəyyən təbəqələrinin bu reseptlərin alınmasına əlçatanlı-

ğının olmaması ilə bağlıdır. Bu, həssas bir məsələ olduğu-

na görə mən bəzi fikirlərimi söyləmək istəyirəm. Birincisi, 

qanun layihəsini dəstəkləyəcəyik. Çünki dərman vasitələ-

rinin qeydiyyatının sadələşdirilməsinə xidmət edən bir 

sənədi, təbii ki, dəstəkləyəcəyik. Amma bunun yanında id-

xal prosedurunun sadələşdirilməsinə də ciddi ehtiyac var. 

Bu sahədə ən vacib məsələ inhisarçılığa son qoyulmasıdır. 

Əgər inhisarçılığa son qoyularsa, rəqabət gücləndirilərsə, 

bu sahədə azad rəqabət mühiti yaradılarsa, o zaman bu, 

dərmanların qiymətinə də, keyfiyyətinə də öz təsirini 

göstərəcək. Qardaş Türkiyə ilə müqayisədə heç bir əlavə 

xərc qiyməti bu qədər artıra bilməz. Bəzi dərmanların qiy-

mətində o qədər fərq var, səfərə gedəndə sizi tanıyan, bi-

lən adamlar zəng edirlər, xahiş edirlər ki, gələndə filan 

dərmanı gətir. Çünki onun Azərbaycandakı qiyməti ilə 

oradakı qiymətinin arasında ciddi fərq var. Mən bu vasitə 

ilə elə Dövlət Gömrük Komitəsinə də müraciət edirəm. 

Hər insanın pasportunda var. Əgər bir insan ildə bir dəfə, 

iki dəfə xaricə çıxırsa, demək, o, dərman alveri ilə məşğul 

ola bilməz. Belə insanlar özü üçün, ailəsi üçün dərmanlar 

gətirirsə, bu insanların gətirdiyi dərmanlara toxunmaq 

olmaz. Çünki insanlar bunu həm qiymətinə, həm də 

keyfiyyətinə görə gətirirlər.  

Mən burada bir vacib məsələyə toxunacağam, biz buna 

baxmalıyıq. Ötən gün qazilərlə görüşdük. Bəzi qazilərimiz 

hələ də əlillik statusu almayıblar. Onlara deyirlər ki, 

müalicə davam etməlidir. Çünki onların bir hissəsinin 

nevroloji problemləri var, uzun müddət müalicə lazımdır, 

əllərində reseptləri var. Onlar əlillik almadıqlarına görə 

“YAŞAT” Fondundan da dəstək ala bilmirlər. O resept-

lərin eləsi var idi ki, 400 manatdan artıq idi. Bu, bir müəl-

limin, orta əmək haqqı alan insanın maaşı qədər qiymət 

idi. Ona görə əlillik statusu almayan qazilərimizin dərman 

təminatı ilə bağlı məsələlərə mütləq baxılması lazımdır. 

Mən buradan müvafiq qurumlardan xahiş edirəm. Onlar 

reseptlərlə müraciət edirlər, dərmanın birini alır, birini ala 

bilmirlər. Bunlar müalicə prosesində bir yerdə edilməlidir 

ki, faydası olsun.  

İkinci bir məsələ. Mən hörmətli Əhliman müəllimin bu 

məsələdə həssaslığını bilirəm. Çox təşəkkür edirəm ki, 

ölkəmizdə bu məsələ ciddi şəkildə araşdırılır. Həm qiy-

mət, həm də keyfiyyətlə bağlı məsələlər araşdırılır. Bizim 

azərbaycanlılar var ki, Türkiyədə dərman istehsal edirlər. 

Düşünün ki, bu adamlar Türkiyədə dərman istehsal edir-

lər, o dərmanları ölkəmizə də, dünyanın bir çox ölkələrinə 

də ixrac edirlər. Mən adlarını burada çəkməyim. Bəlkə 

başqaları da var. Amma mən belə qurumları tanıyıram, 

bilirəm, bizə məlumat veriblər. Bunlarla maraqlanmaq 

lazımdır. Niyə onlar öz ölkəmizdə bunu qura bilmir? Axı, 

bu insanların buna potensialı, qabiliyyəti var, Türkiyədə 

bunu qurub, Türkiyə bazarına, oradan Azərbaycan baza-

rına, dünyanın bir çox ölkələrinə ixrac edirlər. Amma bu 

işi Azərbaycanda qura bilmələri üçün onları dəvət etmək 

lazımdır ki, qoy, bu istehsal prosesi ölkəmizdə getsin. Bu 

da dərmanın qiymətinə öz təsirini göstərər. Azərbaycan da 

daha çox dərman istehsal edən ölkələrdən birinə çevrilər. 

Biz başqa ölkələrə ixrac edərik, insanlarımız üçün qiymət-

lər ucuzlaşa bilər. Bizdə də bunu edə bilən qabiliyyətdə 

insanlar var və onların bəziləri xarici ölkələrdə bunu 

edirlər. Bu prosedurla bağlı da müvafiq qurumlardan xahiş 

edirik. Yenə deyirəm, bu, elə bir sahədir ki, geyim deyil, 

bu hansı isə xidmət sektoru deyil. Bu insanlar məc-

burdurlar ki, bu dərmanları alsınlar.  

Dərmanların keyfiyyəti ilə, qiymətləri ilə bağlı hörmətli 

Əhliman müəllim vurğuladı ki, araşdırma aparılır. Bizim 

çox ümidlərimiz var. İnanırıq ki, qısa zamanda bu məsə-

ləyə həddindən artıq diqqət veriləcək və bu sahədə bir tən-

zimləmə yaranacaq. Müvafiq qurumlardan xahiş edirəm, 

əlillik statusu almayan qazilərimizin dərman təminatının 

asanlaşdırılması məsələsinə baxsınlar. Çünki onlar bunun-

la bağlı dəfələrlə bizlərdən də, müvafiq qurumlardan da 

xahiş edirlər.  

Sədrlik edən. Sağ olun. Mən qanun layihəsini səsə qo-

yuram. Buyurun, münasibət bildirin.  

 
Səsvermənin nəticələri (saat 12.14 dəq.) 

Lehinə 98 

Əleyhinə 1 

Bitərəf 0 

Səs vermədi 0 

İştirak edir 99 

Nəticə: Qəbul edildi  

 

Sağ olun, qanun layihəsi birinci oxunuşda qəbul edildi.  

Hörmətli həmkarlar, bizim 5 məsələmiz qalır və bu mə-

sələlərin hamısı da ikinci oxunuşda olan qanun layihə-

ləridir. Qeyd edim ki, gündəliyin növbəti 3 məsələsi cənab 

Prezidentin bir məktubu ilə Milli Məclisə daxil olub. Biz 

gündəliyin 7-ci məsələsinə keçirik. Bu məsələ Ailə Məcəl-

ləsində dəyişiklik edilməsi haqqında qanun layihəsidir. 

Məsələyə dair məlumat vermək üçün mən Ailə, qadın və 

uşaq məsələləri komitəsinin sədri hörmətli Hicran xanım 

Hüseynovaya söz verirəm. Hicran xanım, buyurun.  

H.Hüseynova, Milli Məclisin Ailə, qadın və uşaq məsə-

lələri komitəsinin sədri.  

Hörmətli xanım sədr, hörmətli həmkarlar, hörmətli media 

nümayəndələri! Azərbaycan Respublikasının Ailə Məcəl-

ləsinə təklif olunan dəyişiklik ölkədə Elektron Hökumət 

İnformasiya Sisteminin funksionallığını daha da yüksəl-

dəcək və eyni zamanda, qurumlararası elektron inteqrasi-

yasını gücləndirəcəkdir. Bu isə vətəndaş məmnunluğunun 

artmasına xidmət edəcəkdir. Diqqətinizə çatdırım ki, məsələ 

cari il aprelin 7-də komitə iclasında müzakirə edilmişdir, əla-

və rəy və təklif yoxdur. Birinci oxunuşda da heç bir təklif ol-

madı və ikinci oxunuşda da baxılması üçün Milli Məclisin 

müzakirəsinə tövsiyə edilmişdir. Məlumatı nəzərə almağı-

nızı xahiş edirəm. Xahiş edirəm ki, səs verəsiniz. Sağ olun.  

Sədrlik edən. Sağ olun, Hicran xanım. İkinci oxunuş-

dur və biz bu qanun layihəsini əsas kimi qəbul etməliyik. 

Xahiş edirəm, əsas kimi münasibət bildirin. Buyurun.  

Səsvermənin nəticələri (saat 12.16 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi  

 

Çox sağ olun, qanun layihəsi əsas kimi qəbul edildi. Ya-

zılanlar var. Birinci oxunuşda heç kim yazılmamışdı. Xahiş 

edirəm, yazılanlar ikinci oxunuşun qaydalarına uyğun çıxış 

etsinlər, konseptual lazım deyil. Buyurun, Fəzail Ağamalı.  

F.Ağamalı. Təşəkkür edirəm, hörmətli xanım sədr. 

Hörmətli həmkarlar, qanun layihəsi olduqca ciddi əhəmiy-

yət kəsb edir. Mənim düşüncəmə görə, bu, hər şeydən 

əvvəl, Azərbaycan xalqının genetikasına ciddi təsir gös-

tərən, genofondunun müasir düşüncələrimizə uyğun, sağ-

lam şəkildə formalaşmasına xidmət edən qanun layihə-

sidir. Bu qanun layihəsini, təbii ki, məmnuniyyətlə qəbul 

etmək olar. Mən ona səs verəcəyəm. Qeyd edim ki, nikaha 

daxil olmaq istəyən şəxslərin tibbi müayinədən keçməsi 

və bunun sürətli şəkildə elektron formada lazım olan qu-

rumlara çatdırılması və vətəndaşların özünə təqdim edil-

məsinin sürətləndirilməsi yaxşı haldır. Yəni burada işlərin, 

proseslərin operativ şəkildə həll olunması öz ifadəsini 

qanun layihəsində tapır. Bu, çox yaxşıdır.  

Mən sual vermək istəyirəm. Ola bilsin ki, bunun üzərin-

də düşünməyimizə ehtiyac var. Nikahdan başqa Azərbay-

canda vətəndaş nikahı deyilən bir yanaşma var və bundan 

çoxsaylı uşaqlar dünyaya gəlir. Bəs bu halda necə olma-

lıdır? Mən, təbii ki, bu suala ümumi cavab verə bilmirəm 

və istəyərdim, bu sualıma təkcə cavab verilməsin, eyni za-

manda, qanunvericilikdə öz əksini tapsın. Vətəndaş nika-

hından çoxsaylı uşaqlar dünyaya gəlir. Bəs bunların sağ-

lamlığı hansı şəkildə qorunmalıdır? Hansı şəkildə həyata 

keçirilməlidir? Bu mexanizm tapılmalıdır.  

İkinci. Hörmətli xanım sədr, 190-cı maddədə adın, ata 

adının və soyadının dəyişilməsinin qeydə alınması qaydası 

öz əksini tapıbdır. Mənə elə gəlir ki, bu, sadələşdirilməlidir. 

Əgər Azərbaycan vətəndaşı 18 yaşına çatıbsa, o, adını, 

atasının adını və ya soyadını hansı isə səbəbdən dəyişmək 

istəyirsə, onun ərizə ilə müraciət etməsi, mənə belə gəlir ki, 

kifayət edər. Nəyə görə bu məhkəmə qətnaməsi ilə həll 

olunmalıdır? Bu məntiq mənə aydın deyil və düşünürəm ki, 

bu, əlavə bürokratik əngəllər yaradır. Vətəndaşların özünün 

seçiminə vermək daha doğru olar. Nəticə etibarı ilə mən 

qanun layihəsinə səs verəcəyəm. Çox sağ olun.  

Sədrlik edən. Sağ olun. Müşfiq Məmmədli, buyurun.  

M.Məmmədli. Mənə söz verdiyiniz üçün təşəkkür edi-

rəm, xanım sədr. Ailə Məcəlləsində nəzərdə tutulmuş də-

yişikliklər barədə layihə çox vacib əhəmiyyət kəsb edir. 

Çünki bu, həm vətəndaşların operativ şəkildə müayinədən 

keçməsində, həm də müvafiq olaraq vaxt itkisinin də qarşı-

sının alınmasında mühüm rol oynayacaqdır. 13-cü maddənin 

üçüncü hissəsində “Arayışın verilməsi barədə nikaha daxil 

olmaq istəyən şəxslərə onların tibbi müayinəsinin nəticələri 

ilə yanaşı, tibbi müayinədən keçdiklərini təsdiq edən arayış 

verilir” cümləsi vardır. Həmin arayış elektron formada tərtib 

olunaraq tibb müəssisəsinin rəhbəri tərəfindən 

gücləndirilmiş elektron imza ilə təsdiqlənir. Mən burada bir 

məsələni nəzərinizə çatdırım ki, Nazirlər Kabinetinin təsdiq 

etdiyi siyahı, o cümlədən də müayinənin aparılması TƏBİB-

in tabeliyində olan tibb müəssisələrinə həvalə olunmuşdur.  

Aparılmış islahatlar nəticəsində tibb müəssisələrinin 

idarə olunmasında müəyyən dəyişikliklər olmuşdur. Belə 

ki, böyük şəhərlərdə tibb mərkəzləri və onların müvafiq 

rəhbərləri, rayonlarda isə rayon mərkəzi xəstəxanalarının 

rəhbərləri bu işə məsuldurlar. Rayon mərkəzi xəstəxa-

nalarında ciddi bir problem meydana çıxmır, çünki hər bir 

proses inteqrasiya olunmuş şəkildə bir xəstəxanada həyata 

keçirilir.  Amma xüsusən böyük şəhərlərdə – Bakıda, Gən-

cədə, Sumqayıtda tibb müəssisələrinin rəhbərliyi ilə tibb 

müəssisələrinin dislokasiya yerləri arasında çox böyük 

uyğunsuzluqlar vardır. Belə ki, müəssisənin yerləşdiyi yer, 

məsələn, poliklinik şəkildə müayinə aparılacaq yer şəhərin 

başqa bir hissəsində dislokasiya olunmuşdur. Bu, həm 

vətəndaşın vaxt itkisinə gətirib çıxaracaqdır, həm də 

dərhal elektron informasiya sisteminə ötürülməsi müddəa-

sının həyata keçirilməsində uyğunsuzluqlar meydana gələ-

cəkdir. Ona görə mən təklif edirəm ki, “tibb müəssisə-

lərinin rəhbərləri” sözlərindən öncə “müayinənin aparıldı-

ğı tibb müəssisəsinin rəhbəri” qeyd olunsun. Çünki güc-

ləndirilmiş elektron imza ancaq publik hüquqi şəxs qis-

mində fəaliyyət göstərən tibb müəssisələrinin rəhbərlə-

rində vardır. Bunun isə həyata keçirilməsi, bu qədər sənəd 

axını və o sənədlərin elektron imza ilə təsdiq olunmasına 

sərf olunan zaman, xüsusən onların mərkəzləşmiş labora-

toriyalara daşınması çox böyük  problemlər yaradacaqdır 

və prosesin dərhal icra edilməsi mümkün olmayacaqdır.  

Sizin yaratdığınız şəraitdən istifadə edərək çağırış et-

mək istəyirəm ki, müayinələrin siyahısına narkotik testlə-

rin də əlavə olunması çox vacib əhəmiyyət kəsb edərdi. 

Çünki bilirik ki, burada təsdiq olunmuş siyahıda  hemoq-

lobinopatiya, talassemiyalar, QİÇS və sifilis nəzərdə tutul-

muşdur. Xüsusən də narkomaniyanın yayıldığı bu dövrdə 

bu, vacib əhəmiyyət kəsb edir. Təşəkkür edirəm.  

Sədrlik edən. Sağ olun. Ceyhun Məmmədov. Ceyhun 

müəllim, buyurun.  

C.Məmmədov. Hörmətli xanım sədr, hörmətli həm-

karlar, hörmətli media nümayəndələri. Mən qanunun le-

hinə səs verəcəyəm. Bir neçə fikrin üzərində qısaca dur-

maq istəyirəm.  

Birinci, hamımız bilirik ki, bu gün ailə institutu çox ciddi 

təhdidlərlə üz-üzədir. Müxtəlif rəqəmlərə görə, üç ailədən 

biri boşanır. Burada digər bir vacib məqam isə bölgələrdə 

hələ də erkən nikahla bağlı faktların çoxluğudur. Mən hesab 

edirəm ki, biz növbəti mərhələlərdə bu erkən nikaha 

daxilolma ilə bağlı qanunları daha da sərtləşdirməliyik. Bu, 

daha sərt formada qanunlarda öz əksini tapmalıdır ki, biz 

belə halların qarşısını alaq. Bu gün bölgələrdə valideynlərin 

bir hissəsi hələ də qızlarını daha erkən nikah qurmağa təşviq 

edir və bununla bağlı addımlar atılır.  

Digər bir məsələyə toxunmaq istəyirəm. Son günlər 

sosial şəbəkələrdə, Azərbaycan mediasında bir yeniyetmə-

nin uşaq evində canlı yayım edərək şikayətlərini bildirmə-

si ilə bağlı çox geniş müzakirələr getdi. Bu, sosial şəbəkə-

lərdə, mediada müzakirə olundu. Təəssüf ki, bir sıra döv-

lət qurumlarının bununla bağlı qərarları və addımları 

adekvat olmadı. Yekunda Azərbaycan cəmiyyətində, so-

sial şəbəkələrdə belə bir müzakirə getdi ki, filan məsələni 

dövlət qurumu deyil, hansı isə televiziya proqramının 

aparıcısı həll etdi. Hesab edirəm, belə hallar, bu kimi 

məsələlər olanda bunlara daha çevik reaksiya vermək la-

zımdır ki, cəmiyyətdə və sosial şəbəkələrdə belə müzaki-

rələr getməsin. Təşəkkür edirəm.  

Sədrlik edən. Sağ olun. Tahir Kərimli. Tahir müəllim, 

sualınız? 

Yerdən. (Eşidilmir.) 

Sədrlik edən. Buyurun.  

T.Kərimli. Təşəkkür edirəm. Mənim 190.1-ci maddə 

ilə bağlı bir sualım var.  Adın, ata adının  dəyişdirilməsi 

aydındır, amma soyadında bir qədər çətinlik var. Çünki 

soyad sözünün kökü addan ibarətdir, ya şəkilçili, ya da 

şəkilçisiz olur. İndi soyadın dəyişdirilməsi deyəndə nəzər-

də nə tutulur? Misal üçün, sonluğu, şəkilçi dəyişdirilmədə 

məhkəmə aidiyyəti olur, yoxsa bu, VVAQ orqanlarında 

həll oluna bilən məsələdir? Mən bunu bilmək istərdim. 

Təşəkkür edirəm.  

Sədrlik edən. Sağ olun. Hicran xanım, Sizin hansısa 

suala cavabınız var, yoxsa sonra?  

Yerdən. (Eşidilmir.) 

Sədrlik edən. Buyurun. 

H.Hüseynova. Çox sağ olsunlar hörmətli həmkarlar. 

Əlbəttə, Ailə Məcəlləsi, ailə məsələləri çox geniş bir mə-

sələdir. Amma burada konkret olaraq qurumlararası elek-

tron inteqrasiyasının güclənməsindən söhbət gedir. Bu isə 

elə vətəndaş məmnunluğunun artmasına xidmət edəcək. 

Biz burada nə qədər istəyirsiniz, məsələ qaldıra bilərik, 

erkən nikah məsələləri, uşaqların hüquqları və sair. Bunlar 

konkret olaraq bu qanunla bağlı deyil. Çox sağ olun.  

Sədrlik edən. Sağ olun. Bəli, Sizinlə tamamilə ra-

zıyam, bəzi məsələlər qanunla bağlı deyil. Ancaq bir neçə 

məsələ də qaldırıldı. Təbii ki, Sizin təcrübənizdən istifadə 

edərək və bu gün komitənin sədri olaraq, düşünürəm ki, 

bəlkə ayrı-ayrı məsələlərlə bağlı hörmətli həmkarlarımızın 

suallarına sonra işçi qaydada cavab verəsiniz.  

O ki qaldı Tahir müəllimin qaldırdığı məsələyə, elə 

Fəzail müəllim də onu dedi. Şəkilçi dəyişir, yoxsa sözün 

əsası dəyişir. Ümumiyyətlə, şəkilçi də, onun  əsas hissəsi 

də dəyişsə, nəticə odur ki, bütün soyad dəyişir. Bu mənim 

fikrimdir. Çox sağ olun.  

Hörmətli həmkarlar, qanun layihəsinin səsverməsinə 

keçirik. Maddələr üzrə, həmişə olduğu kimi, səsvermə 

edəcəyik. Bu layihədə 8 maddə var. Mən onları dörd-dörd 

səsə qoyacağam. Xahiş edirəm,  birinci 4 maddəyə müna-

sibət bildirək. Buyurun.  

 
Səsvermənin nəticələri (saat 12.27 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi  

 

Bu maddələr qəbul edildi, çox sağ olun.  

İndi isə 5-ci, 6-cı, 7-ci, 8-ci maddələrə münasibət bildi-

rək. Buyurun.  

 
Səsvermənin nəticələri (saat 12.27 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi  

 

Çox sağ olun, bu maddələr də qəbul edildi. İndi isə qa-

nun layihəsinə bütövlükdə münasibət bildirək. Buyurun.  

 
Səsvermənin nəticələri (saat 12.27 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

8-ci məsələyə keçirik. “Hüquqi şəxslərin dövlət qey-

diyyatı və dövlət reyestri haqqında” Qanunda dəyişiklik 

edilməsi barədə qanun layihəsidir. Məsələyə dair məlumat 

vermək üçün mən Hüquq siyasəti və dövlət quruculuğu 

komitəsinin üzvü hörmətli Nurlan müəllimə söz verirəm. 

Nurlan Həsənov, buyurun.    

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli Sahibə  xanım, ilk oxunuşda geniş məlumat 

verilmişdir. Olduğu kimi səsə qoyulmasını xahiş edirəm.  

Sədrlik edən. Çox sağ olun, Nurlan müəllim. Çıxış 

etmək istəyən yoxdur. Ancaq biz qanun layihəsini əvvəlcə 

əsas kimi qəbul etməliyik. Buyurun, əsas kimi münasibət 

bildirin.  

 
Səsvermənin nəticələri (saat 12.28 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Biz qanun layihəsinin səs-

verməsinə keçirik. Maddələr üzrə səs verəcəyik.  Bu layi-

hədə 2 maddə var. Xahiş edirəm, 1-ci maddəyə səs verək.  
 

Səsvermənin nəticələri (saat 12.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  
 

Çox sağ olun, 1-ci maddə qəbul edildi.  

İndi isə 2-ci maddəni səsə qoyuram. Buyurun.  
 

Səsvermənin nəticələri (saat 12.29 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  

 

Qəbul edildi.  

Qanun layihəsini bütövlükdə səsə qoyuram. Buyurun.   

 
Səsvermənin nəticələri (saat 12.29 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi.  

Növbəti məsələ 9-cu məsələdir, “Notariat haqqında” 

Qanunda dəyişiklik edilməsi barədə qanun layihəsidir. 

Yenə də mən Nurlan müəllimə üzümü tuturam. Siz məlu-

mat verəcəksiniz. Buyurun, qanun layihəsi ilə bağlı məlu-

mat verin.  

N.Həsənov. Hörmətli Sahibə xanım, bu layihə ilə də 

bağlı ilk oxunuşda geniş məlumat verilib. Olduğu kimi 

səsə qoyulmasını xahiş edirəm. 

Sədrlik edən. Çox sağ olun. Biz qanun layihəsini əsas 

kimi qəbul etməliyik. Buyurun, əsas kimi münasibət bil-

dirin.  
       

Səsvermənin nəticələri (saat 12.30 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi  
 

Qəbul edildi.  

Çıxış etmək istəyən yoxdur. Mən qanun layihəsini mad-

dələr üzrə səsə qoyacağam. 4 maddədən ibarətdir, iki-iki 

səsə qoyacağam. Xahiş edirəm, 1-ci və 2-ci maddələrə 

münasibət bildirin. Buyurun.  
 

Səsvermənin nəticələri (saat 12.30 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  

Qəbul edildi, sağ olun.  

3-cü və 4-cü maddələri səsə qoyuram. Buyurun.   

 
Səsvermənin nəticələri (saat 12.31 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi  

 

Bunlar da  qəbul edildi. İndi isə mən qanun layihəsini 

bütövlükdə səsə qoyuram. Buyurun.   

 
Səsvermənin nəticələri (saat 12.31 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

10-cu məsələ Mülki Məcəllədə, Mülki Prosessual Mə-

cəllədə, “Notariat haqqında”, “Bələdiyyə mülkiyyətinə 

əmlakın verilməsi haqqında” və “Dövlət rüsumu haqqın-

da” qanunlarda dəyişiklik edilməsi barədə qanun layihəsi-

dir. Layihəyə Hüquq siyasəti və dövlət quruculuğu komi-

təsində baxılıb. Nurlan müəllim, buyurun.  

N.Həsənov. Hörmətli Sahibə xanım, ilk oxunuşda geniş 

məlumat verilmişdir. Olduğu kimi səsə qoyulmasını xahiş 

edirəm. 

Sədrlik edən. Çox sağ olun. Siyavuş müəllim, sizin 

komitədə də baxılıb. Xahiş edirəm, rəyinizi bildirin. 

S.Novruzov, Milli Məclisin Regional məsələlər komitə-

sinin sədri.  

Bizim komitədə də baxılıb. Səs verməyi xahiş edirəm. 

Sədrlik edən. Çox sağ olun. Tahir Mirkişili. Tahir 

müəllim, İqtisadi siyasət, sənaye və sahibkarlıq komitəsin-

də baxılıb. Buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Hörmətli xanım sədr, bizim komitənin rəyi də müsbət-

dir. Bir daha dəstəkləməyinizi xahiş edirəm. Çox sağ olun. 

Sədrlik edən. Çox sağ olun. Hörmətli həmkarlar, qa-

nun layihəsinə əsas kimi səs verməliyik. Buyurun, müna-

sibət bildirin.  

 
Səsvermənin nəticələri (saat 12.32 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi  

 

Çox sağ olun, əsas kimi qəbul edildi.  

Çıxış etmək istəyən yoxdur. Səsverməyə keçirik. Bi-

rinci mərhələdə maddələr üzrə. 5 maddədən ibarətdir. Mən 

onların ikisini bir, üçünü bir səsə qoyacağam. Xahiş edi-

rəm, 1-ci və 2-ci maddələrə münasibət bildirək.  

 
Səsvermənin nəticələri (saat 12.33 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi  

 

Qəbul edildi.  

3-cü, 4-cü və 5-ci maddələri səsə qoyuram. Buyurun.  

 
Səsvermənin nəticələri (saat 12.33 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi  

 

Qəbul edildi.  

Mən qanun layihəsini bütövlükdə səsə qoyuram.  

 
Səsvermənin nəticələri (saat 12.34 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi  

 

Çox sağ olun, qanun layihəsi qəbul edildi. 

Hörmətli həmkarlar, gündəliyin sonuncu, 11-ci mə-

sələsinə keçirik. Bu məsələ İnzibati Xətalar Məcəlləsində, 

“Polis haqqında”, “Baytarlıq haqqında” və “Atçılıq haq-

qında” qanunlarda dəyişiklik edilməsi barədə qanun layi-

həsidir. Qanun layihəsinə Hüquq siyasəti və dövlət quru-

culuğu komitəsində baxılıb. Əli müəllim, mən Sizdən xa-

hiş edəcəyəm. Buyurun, bununla bağlı məlumat verin. 

Ə.Hüseynli. Hörmətli xanım sədr, birinci oxunuşda hər 

hansı təklif  səslənməmişdir. İkinci oxunuşda səsə qoyul-

masını xahiş edirəm. 

Sədrlik edən. Əli müəllim, çox sağ olun. Tahir müəl-

lim, Aqrar siyasət komitəsinin rəyini, buyurun, Siz bildi-

rin. Sizin komitənizdə baxılıb. 

T.Rzayev, Milli Məclisin  Aqrar siyasət komitəsinin sədri.  

Hörmətli sədr, rəy müsbətdir, səsə qoyulmasını xahiş 

edirəm.  

Sədrlik edən. Çox sağ olun. Biz qanun layihəsini əsas 

kimi qəbul etməliyik. Buyurun, əsas kimi səsə qoyuram.  

 
Səsvermənin nəticələri (saat 12.35 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi  

 

Çox sağ olun, əsas kimi qəbul edildi.  

Çıxış etmək istəyən yoxdur. Mən maddələr üzrə səs-

verməyə keçirəm. Bu layihədə də 4 maddə var. Mən onları 

iki-iki səsə qoyacağam. 1-ci və 2-ci maddələrə münasibət 

bildirin. Buyurun.   

 
Səsvermənin nəticələri (saat 12.35 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi  

 

Qəbul edildi. 3-cü və 4-cü maddələri səsə qoyuram. Bu-

yurun.  

 
Səsvermənin nəticələri (saat 12.36 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi  

 

Çox sağ olun, bu maddələr də qəbul edildi.  

İndi isə mən qanun layihəsini ikinci oxunuşda bütöv-

lükdə səsə qoyuram. Buyurun.  

 
Səsvermənin nəticələri (saat 12.36 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

İclasımız başa çatdı. Mən hamıya təşəkkür edirəm. 

Növbəti iclasın vaxtı haqqında sizə məlumat veriləcək. 

Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

XII SESSİYASI İCLASININ 

 

PROTOKOLU № 127 
 

Milli Məclisin iclas salonu. 

25 aprel 2023-cü il. 
 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 96 deputatı iştirak etmişdir. 
 

Qeydiyyat (saat 11.01 dəq.) 

İştirak edir                        94 

Yetərsay                        83 
                   

İclasa dəvət olunmuşlar: 
 

Vüqar Gülməmmədov, Azərbaycan Respublikası He-

sablama Palatasının sədri. 

Nəsir Sadıqov, Azərbaycan Respublikası Hesablama 

Palatası sədrinin müavini. 

Vüqar İbrahimov, Azərbaycan Respublikası Hesab-

lama Palatasının auditoru. 

Vəfa Mütəllimova, Azərbaycan Respublikası Hesab-

lama Palatasının auditoru. 

Cavid Bayramov, Azərbaycan Respublikası Hesab-

lama Palatasının auditoru. 

Hilal Hüseynov, Azərbaycan Respublikası Hesablama 

Palatasının auditoru. 

Hafiz İsmayılbəyli, Azərbaycan Respublikası Hesab-

lama Palatasının auditoru. 

Tamerlan Yusif-zadə, Azərbaycan Respublikası He-

sablama Palatası Aparatının rəhbəri vəzifəsini müvəqqəti 

icra edən. 

Gülnar Hacıyeva, Azərbaycan Respublikası Hesab-

lama Palatası Aparatının Dövlət büdcəsi və strateji təhlil 

şöbəsinin əməkdaşı. 

Zahid Cəfərov, Azərbaycan Respublikası Hesablama 

Palatası Aparatının əməkdaşı. 

 

İclasın gündəliyinə aşağıdakı məsələlər daxil idi: 

 

1. Azərbaycan Respublikası Hesablama Palatasının illik 

hesabatı. 

2. “Bələdiyyə torpaqlarının idarə edilməsi haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(ikinci oxunuş). 

3. Azərbaycan Respublikasının 2002-ci il 15 mart tar-

ixli 274-IIQ nömrəli Qanunu ilə təsdiq edilmiş “Bələdiyyə 

torpaqlarının ayrılmasına dair sənədlərin hazırlanması və 

razılaşdırılması qaydaları haqqında Əsasnamə”də dəyişi-

klik edilməsi barədə Azərbaycan Respublikası qanununun 

layihəsi (ikinci oxunuş). 

4. “Daşınmaz əmlakın dövlət reyestri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

5. “Azərbaycan Respublikasının Şəhərsalma və Tikinti 

Məcəlləsinin təsdiq edilməsi, qüvvəyə minməsi və bunun-

la bağlı hüquqi tənzimləmə haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 

6. Azərbaycan Respublikasının Şəhərsalma və Tikinti 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

7. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (ikinci oxunuş). 

8. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

9. “Elektroenergetika haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

10. “Qaz təchizatı haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

11. “Su təchizatı və tullantı suları haqqında” Azərbay-

can Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (ikinci 

oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Fəzail Ağamalı, Razi 

Nurullayev, Hikmət Məmmədov, Kamran Bayramov, 

Elşən Musayev, İlham Məmmədov, Vahid Əhmədov, Şa-

hin İsmayılov, Nizami Səfərov, Eldar İbrahimov, Aydın 

Mirzəzadə, Mahir Abbaszadə, Fəzail İbrahimli, Ziyafət 

Əsgərov, Zahid Oruc  

Təklif: Gündəlik qəbul edilsin 

Səsvermənin nəticələri (saat 11.04 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

1. Azərbaycan Respublikası Hesablama Palatasının 

illik hesabatı. 

 

Çıxış etmişlər: Sahibə Qafarova, Vüqar Gülməmmədov, 

Tahir Mirkişili, Siyavuş Novruzov, Hicran Hüseynova, 

Vüqar Bayramov, İlham Məmmədov, Etibar Əliyev, Bəhruz 

Məhərrəmov 

 
Təklif: Qərar qəbul edilsin 

Səsvermənin nəticələri (saat 12.54 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 

 

2. “Bələdiyyə torpaqlarının idarə edilməsi haqqın-

da” Azərbaycan Respublikasının Qanununda dəyişik-

lik edilməsi barədə Azərbaycan Respublikası qanunu-

nun layihəsi (ikinci oxunuş). 

 

Çıxış etmişlər: Sahibə Qafarova, Elşən Musayev  

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.59 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.01 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.01 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

3. Azərbaycan Respublikasının 2002-ci il 15 mart ta-

rixli 274-IIQ nömrəli Qanunu ilə təsdiq edilmiş “Bə-

lədiyyə torpaqlarının ayrılmasına dair sənədlərin ha-

zırlanması və razılaşdırılması qaydaları haqqında 

Əsasnamə”də dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.00 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.02 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.02 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

4. “Daşınmaz əmlakın dövlət reyestri haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

Çıxış etmişlər: Sahibə Qafarova, Tahir Mirkişili  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.00 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 
 

Təklif: Layihə qəbul edilsin 

Səsvermənin nəticələri (saat 13.02 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.03 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 
 

5. “Azərbaycan Respublikasının Şəhərsalma və Ti-

kinti Məcəlləsinin təsdiq edilməsi, qüvvəyə minməsi və 

bununla bağlı hüquqi tənzimləmə haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

Çıxış etmişlər: Sahibə Qafarova, Nurlan Həsənov, 

Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.00 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.03 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.04 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 

6. Azərbaycan Respublikasının Şəhərsalma və Ti-

kinti Məcəlləsində dəyişiklik edilməsi haqqında Azər-

baycan Respublikası qanununun layihəsi (ikinci oxu-

nuş). 

Çıxış etmişlər: Sahibə Qafarova, Nurlan Həsənov, 

Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.06 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.09 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.09 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.09 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

7. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.06 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.10 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.10 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 13.10 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 88 

Əleyhinə 0 

Bitərəf 0 

Səs vermədi 2 

İştirak edir 90 

Nəticə: Qəbul edildi 

 

8. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (ikinci oxunuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.07 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.11 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.11 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

9. “Elektroenergetika haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

Çıxış etmişlər: Sahibə Qafarova, Sadiq Qurbanov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.07 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.12 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.13 dəq.) 

Lehinə 87 

Əleyhinə 0 

Bitərəf 0 

Səs vermədi 0 

İştirak edir 87 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 13.13 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

10. “Qaz təchizatı haqqında” Azərbaycan Respubli-

kasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxu-

nuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.08 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.13 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.14 dəq.) 

Lehinə 84 

Əleyhinə 0 

Bitərəf 0 

Səs vermədi 0 

İştirak edir 84 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 86 

Əleyhinə 1 

Bitərəf 0 

Səs vermədi 0 

İştirak edir 87 

Nəticə: Qəbul edildi 

 

11. “Su təchizatı və tullantı suları haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layihə-

si (ikinci oxunuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.08 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 13.15 dəq.) 

Lehinə 88 

Əleyhinə 0 

Bitərəf 0 

Səs vermədi 1 

İştirak edir 89 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.15 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

 

Azərbaycan Respublikası 

Milli Məclisinin sədri 

 

 Sahibə Qafarova 

MİLLİ MƏCLİSİN İCLASI 
 

25 aprel 2023-cü il. Saat 11. 

 

Azərbaycan Respublikası  Milli Məclisinin sədri 

Sahibə Qafarova sədrlik edir 
 

Sədrlik edən. Salam, xoş gördük hamınızı, hörmətli 

deputatlar,  hörmətli media nümayəndələri. Hörmətli həm-

karlar, xahiş edirəm, qeydiyyatdan keçək. Buyurun.  

 
Qeydiyyat (saat 11.01 dəq.) 

İştirak edir                        94 

Yetərsay                        83 

 

Çox sağ olun, yetərsay var, iclasa başlaya bilərik. 

Hörmətli deputatlar, bildiyiniz kimi, Milli Məclis səd-

rinin rəhbərliyi ilə nümayəndə heyəti aprelin 18-dən 20-

dək Polşa Respublikasında rəsmi səfərdə olmuşdur.  

Polşa Respublikasının Prezidenti cənab Andjey Duda, 

Polşa Seyminin sədri xanım Elizabeta Vitek və Polşa Se-

natının sədri cənab Tomaş Qrodzki, habelə Polşa–Azər-

baycan parlamentlərarası dostluq qrupunun, Seymin Avro-

pa İttifaqı məsələləri üzrə komitəsinin üzvləri ilə görüşlər 



 285 

keçirilmişdir. Görüşlərdə Azərbaycanla Polşa arasında 

dostluq və strateji tərəfdaşlıq münasibətlərinin səviyyəsin-

dən məmnunluq ifadə olunmuşdur. Dövlətlərarası əmək-

daşlığın inkişafında parlamentlərin qarşılıqlı fəaliyyətinin 

rolu ilə bağlı məsələlər müzakirə edilmişdir.     

44 günlük Vətən müharibəsindən sonra bölgəmizdə 

yaranmış vəziyyət, işğaldan azad edilmiş torpaqlarımızda 

həyata keçirilən bərpa və quruculuq işləri, bölgədə uzun-

müddətli sülh yaradılması üçün dövlətimizin göstərdiyi 

səylər və Ermənistanın bu səylərə mane olmaq üçün 

törətdiyi təxribatlar, xüsusən mina terroru barəsində 

həmsöhbətlərimizə geniş məlumat verilmişdir.  

Hörmətli həmkarlar, onu da qeyd edim ki, səfərin 

sonuncu günü, aprelin 20-də Varşava Universitetinin 

dəvəti ilə həmin təhsil ocağında məruzə ilə çıxış etdim. 

Azərbaycan dövlətçiliyinin inkişaf tarixi, xalqımızın 

zəngin mədəniyyəti və ənənələri, Azərbaycan dövlətinin 

daxili və xarici siyasəti, dünyada mədəniyyətlərarası və 

dinlərarası dialoqa verdiyi töhfələr, beynəlxalq təşkilatla-

rın fəaliyyətində konstruktiv iştirakı və digər məsələlər ba-

rəsində fikirlərimi bölüşdüm.  

Hörmətli həmkarlar, mən hesab edirəm, nümayəndə 

heyətimizin Polşaya rəsmi səfəri uğurlu keçdi və bununla 

əlaqədar mən nümayəndə heyətinin hər bir üzvünə dərin 

minnətdarlığımı bildirirəm.   

İndi isə hörmətli həmkarlar, mən xahiş edirəm, gündəli-

yin qəbul olunmasına münasibət bildirək. Buyurun.  

 
Səsvermənin nəticələri (saat 11.04  dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           94 

 

Çox sağ olun, gündəlik qəbul edildi.  

Hörmətli həmkarlar, gündəmdə, ya da gündəlikdə olan 

məsələlərlə bağlı kim çıxış etmək istəyirsə, buyurun, 

yazılın. Fəzail Ağamalı. Fəzail müəllim, buyurun. 

F.Ağamalı. Təşəkkür edirəm. Hörmətli xanım sədr, 

hörmətli həmkarlar, hörmətli media nümayəndələri. İlk 

növbədə qeyd edim ki, 2023-cü il aprelin 23-də müzəffər 

Ali Baş Komandan, möhtərəm cənab Prezidentin rəhbər-

liyi altında həyata keçirilən siyasət, xüsusi olaraq yumşaq 

güclə sərt gücün zərgər dəqiqliyi ilə uzlaşdırılması bizə 

növbəti qələbə sevincini yaşatdı. Cənab Prezident belə bir 

qələbəyə imza atdı. Kimin nə deməyindən, hansı dövlətin 

hansı mövqe nümayiş etdirməsindən asılı olmayaraq, bu, 

Azərbaycan xalqının iradəsinə söykənən, onun haqq işidir. 

Bütün xalqımız, eyni zamanda, təbii, inanıram ki, millət 

vəkilləri də hər zaman olduğu kimi, bu gün də cənab 

Prezidentlə bərabərdirlər. Bu münasibətlə bütün xalqımızı, 

eyni zamanda, bütün millət vəkillərini təbrik edirəm, 

cənab Prezidentə də özümün vətəndaş səmimiyyətimi 

ifadə edərək təşəkkürümü bildirirəm.  

Hörmətli xanım sədr, ikinci mühüm bir məsələ var, 

mən onunla bağlı fikrimi ifadə eləyəcəm. Əgər vaxtım çat-

masa, çox xahiş edirəm, fikrimi tamamlamaq üçün mənə 

imkan yaradasınız. Bu yaxınlarda hörmətli həmkarımız 

Vahid Əhmədov bir xoşagəlməz müsahibə ilə mətbuatda 

çıxış etdi. Bloqerin qərəzli, avantürist suallarının təsiri 

altına düşən həmkarımız cəmiyyətimizdə özünü göstərən 

bu və ya digər neqativ hallar üzərində xüsusi dayanaraq 

dövlətin həyata keçirmiş olduğu fundamental məsələlərə 

şübhə toxumu səpməyə çalışdı. Onun çatışmayan cəhət-

lərlə bağlı demiş olduğu fikirlərin üzərində dayanmaq 

istəmirəm. Çünki bunun hər biri ilə bağlı hər birimiz bu-

rada fikirlərimizi demişik, konstruktiv təkliflərimizi ortaya 

qoymuşuq. Lakin məni düşündürən və narahat edən millət 

vəkilinin Azərbaycan dövlətçiliyinə təhdidləridir, qərəzli 

münasibətidir. Bunların bir neçəsini demək istəyirəm.  

İlk növbədə, o, ölkə Prezidentinin sosial siyasətinə köl-

gə salır. Bunu ən müxtəlif rəqəmlərlə, ən müxtəlif tezis-

lərlə əsaslandırmağa çalışır və belə çıxır ki, faktiki olaraq 

Azərbaycanda uzun illərdən bəri həyata keçirilmiş olan 

sosial siyasət heç bir nəticə verməyibdir.  

İkincisi, ölkə Prezidenti korrupsiya və kölgə iqtisadiy-

yatına qarşı sözün həqiqi mənasında, bütün istiqamətlərdə 

müharibə elan edib. Bunu demək, etiraf etmək əvəzinə, 

Azərbaycanda korrupsiyanın və kölgə iqtisadiyyatının tör-

töküntülərinin qalmasını sistemin üzərinə yönəltməyin özü 

xüsusi olaraq böyük, acı təəssüf doğurur. Bunu millət 

vəkilinin dilindən eşitmək, əlbəttə... 

Üçüncüsü, heç bir partiyanın üzvü olmayan şəxs parti-

yalar haqqında fikirlər söyləyir. Onun təfsilatına vararkən, 

Milli Məclisdə bütün varlığı ilə Azərbaycan dövlətinə, 

Azərbaycan xalqına bağlı olan, xidmət göstərən, müxalifət 

mövqeyində dursa da, konstruktiv vətəndaşlıq mövqeyini 

hər zaman nümayiş etdirən partiyaların üzərinə gedir və 

onların imicinə, fəaliyyətinə kölgə salmağa çalışır. Söy-

ləyir ki, “əgər imkan yaradılsa, Azərbaycanda Azərbaycan 

Xalq Cəbhəsi və “Müsavat” partiyalarının xalqın etima-

dını qazanıb, çox səs qazanmaq imkanları var. Digər parti-

yalarda mən bu imkanları görmürəm”. 

Hansı haqla, hansı arqumentlə? Sizə kim o haqqı verib 

ki, taleyini, ömrünü bu dövlətin yolunda qoyan, xalqın 

həyat şəraitinin yaxşılaşmasına xidmət edən, bütün varlığı 

ilə xalqa xidmətini özünə şərəf bilən Milli Məclisdə təmsil 

olunan partiyaların üzərinə bu cür böhtanla gələsiniz?! 

Unudulur ki, onun adını çəkmiş olduğu Azərbaycan Xalq 

Cəbhəsi və “Müsavat” partiyaları Azərbaycan xalqının 

yaddaşında ancaq 1990-cı illərin əvvəllərində yaratmış 

olduqları anarxiyaya, ölkənin parçalanmasına, səriştəsizli-

yə, çörək qıtlığına, səfalətə görə yaşayır. Yeri gəlmişkən, 

demək istəyərdim ki, o qıtlığın yaranmasında həmin dövr-

də Baş nazirin birinci müavini vəzifəsini daşıyan Vahid 

Əhmədovun da kifayət qədər mənəvi məsuliyyəti var.  

Daha sonra, 44 günlük müharibədə Milli Məclisdə təm-

sil olunan partiyalar bütün xalqımızla, Ali Baş Komandan-

la, Silahlı Qüvvələrimizlə bərabər oldu. Biz bəyanata qol 

çəkdik, həmin iki partiya o bəyanata qol çəkmədi. Bunu 

niyə xatırlamır, niyə demir? Görünür ki, onun daxilində 

indiki hakimiyyətlə hər hansı ciddi problemləri yaşanmaq-

dadır, ancaq düşünürəm ki, burada bir vicdan məsələsi 

ortalığa gəlməlidir.  

Nəhayət, hörmətli xanım sədr, Milli Məclisin nüfuzuna 

da hörmətsizlik edilir, onun legitimliyi sual altına alınır. 

Ancaq üç nəfərin Azərbaycanda parlament seçkilərində 

ədalətli səs qazandığını önə çəkir, parlamentin digər üzv-

lərinin səs qazanmasını şübhə altına alır. Ona görə də mən 

İntizam komissiyasının sədr müavini kimi Sizdən xahiş 

edirəm ki, bütün bu suallara onun cavab verməsi üçün mə-

sələnin İntizam  komissiyasında müzakirə olunmasına dair 

müvafiq tapşırıq verilməsinə imkan yaradasınız. Çox sağ 

olun. 

Sədrlik edən. Sağ olun. Razi Nurullayev. Xahiş edi-

rəm, reqlamentə riayət edin. Buyurun. 

R.Nurullayev. Təşəkkür edirəm. Hörmətli xanım sədr, 

hörmətli deputatlar. Mən də deputat Vahid Əhmədovun 

tərbiyəsiz bir şəxsə müsahibə verməsini, orada deputat-

ların aşağılanmasına rəvac verməsini şiddətlə qınayıram. 

Onun bu müsahibəsini və fikirlərini parlamentə və onun 

deputatlarına qarşı açıq-aydın təhdid kimi qiymətləndi-

rirəm. O tərbiyəsiz şəxs bir neçə ay öncə, – üzr istəyirəm, 

xanım sədr, xanım deputatlar məni bağışlasın, – parlamen-

tin önündə video çəkib göstərmişdi ki, deputatlara paz 

gətirib, istifadə etsinlər. Daha əvvəl isə “qoz və xiyar 

gətirmişdim” deyir. Bu, açıq-aydın ən eybəcər təhqirdir. 

Belə çıxır ki, deputat Vahid Əhmədov da onunla razıdır. 

Bu gündən Vahid Əhmədovu onun təhqir, təhdid və şantaj 

şəriki sayıram.  

Vahid Əhmədov deputat seçimi ilə də yaxşı-pis məş-

ğuldur. Belə çıxır ki, burada oturan deputatların 2-3 nəfər-

dən başqa hamısı xaindir, xalq düşmənidir, saxta seçilib. 

O zaman nə əcəb özünüzə yaraşdırıb burada oturursunuz? 

O zaman mandatınızdan imtina edin, gedin, dayanın Əli 

Kərimlinin yanında. Hətta hər həftə müxtəlif ölkələrdə 

rəsmi səfərdə olan, bütün format və platformalarda 

ölkəmiz adından çıxış edən, Ermənistan nümayəndələrini 

yerinə oturdan, çıxışlarının ingilis və rus dilli versiyaları 

yalnız bizlər deyil, ölkənin digər vətəndaşları tərəfindən 

belə paylaşılan xanım sədr Sahibə Qafarovanın adını çək-

məyərək, dolayısı ilə xanım sədri də dövlətə canı yanma-

yan kimi qələmə verir. Bu qədər ağını çıxarmaq, haqsızlıq 

eləmək olarmı? Sahibə Qafarovanın əməyini görməmək, 

onun dövlətimiz üçün etdiklərini gözardı etmək ən böyük 

insafsızlıq və həqarətdir.  

Bu ölkədə müxalifət pasportu paylamağa iddialı Əli 

Kərimli idi. 30 ildir, müxalifət pasportu paylayır, amma 

özünün müxalifətçilik pasportu ilə heç Biləcəridən o yana 

gedə bilməyib. İndi Vahid Əhmədov da müxalifət paspor-

tu paylayır. Başa düşmürəm, Siz hansı haqla burada təmsil 

olunan siyasi partiyalara siyasi qiymət vermək iddiasına 

düşürsünüz? 40 ildir, bu ölkənin var-dövlətindən yararla-

nan adamlar sırasındasınız. Prezident İlham Əliyevi öyür, 

adını çəkir və bu pərdə altında gizlənərək elə Prezident 

İlham Əliyevin birbaşa özünə qarşı çıxır.  

Çox təəssüf edirəm ki, deputat həmkarlarını hədəfə 

alan, onların təhdid olunmasında birbaşa iştirak edən, par-

lamentdə oturub, parlamenti və deputatları bəyənməyən, 

onlara yuxarıdan aşağı baxan bir kəslə bir parlamenti 

bölüşməli oluruq. Mən buna təəssüf edirəm.  

Sədrlik edən. Sağ olun. Hikmət Məmmədov. Buyurun. 

H.Məmmədov. Hörmətli xanım sədr, hörmətli millət 

vəkilləri. Hər şeydən öncə, parlamentimizin sədri Sahibə xa-

nım Qafarovanı uğurlu səfərləri münasibəti ilə təbrik edirəm 

və bir neçə gün bundan öncə,  aprel ayının 23-də baş verən 

tarixi hadisə münasibəti ilə hər birinizi təbrik edirəm.  

Doğrudan da, dəyərli millət vəkili həmkarlarım, Vahid 

Əhmədovun bir neçə gün bundan əvvəl bir internet 

televiziyasına, yaxud bir bloqerin açdığı internet resursuna 

verdiyi müsahibə mənim də diqqətimi cəlb etdi. Məsələ 

ondadır ki, Vahid Əhmədov burada bir sıra məsələlərlə 

bağlı mövqe bildirərkən nə Azərbaycanın təmsil olunduğu 

Milli Məclisin mənafelərini, nə də Azərbaycandakı de-

mokratik, hüquqi dövlətin həyata keçirdiyi siyasəti nəzərə 

almadı. Hər şey onunla başladı ki, Vahid Əhmədov qeyd 

edir, Azərbaycanda bir məmur, oliqarx, biznes, inhisarçı 

üçbucağı var. Bu üçbucağı elə izah edir ki, elə bil, – Qoqol 

“Müfəttiş” əsərində yazıb, – müfəttişlərə necə müfəttişlik 

edib rüşvət almağı öyrədir. Mən, doğrusu, belə anladım ki, 

Vahid Əhmədovun özü bu üçbucağın, dördbucağın içə-

risindədir. Çünki o həm oliqarx, həm Baş nazirin birinci 

müavini, həm də millət vəkili olubdur, biznes və inhisar 

məsələlərini o qədər bilir ki, yalnız bu işlərlə məşğul olan 

adam bu məsələləri bu qədər dəqiq bilər. Bunlar, əlbəttə 

ki, məsələnin yalnız bir tərəfidir.  

İkinci tərəf ondan ibarətdir ki, Vahid Əhmədov özünü 

bu dövlətin qurucusu, Ulu Öndər Heydər Əliyevlə bərabər 

tutur. Deyir ki, mən də  istiqlalçı deputatam, Heydər Əliyev 

də istiqlalçı deputatdır. Vahid Əhmədov, Sizin buna mə-

nəvi haqqınız yoxdur.  

İkincisi, Vahid Əhmədov bu vaxta qədər Azərbaycanda 

keçirilən seçkilərin hamısını şübhə altına alır. Qeyd edir 

ki, əgər 2005-ci ildə, – “Sədərək Yusif” deyə bir ifadə iş-

lədir, Yusif Qədimbəyovu nəzərdə tutur, – o, parlamentə 

deputat seçilsəydi, yəqin, Quba xalqı, Quba camaatı ayağa 

qalxardı. Vahid Əhmədov, Quba camaatı da bütün Azər-

baycan vətəndaşları kimi Azərbaycan Prezidentinin siya-

sətinə səs verir. Siz ehtiyatlı olun, Sizə görə, Sizin əleyhi-

nizə qubalılar ayağa qalxmasın. Çünki qubalılar vətəni və 

dövlətimizi sevənlərdir.  

Üçüncüsü, deyirsiniz ki, indiki dövrdə müxalifət olmaq 

çətin məsələdir. Bu o deməkdir, hazırkı iqtidar müxalifətin 

fəaliyyətinə icazə vermir, yaxud iddia edirsiniz ki, onlar 

seçkidə iştirak etsəydilər, onların iştirakına qadağa qoyul-

masa idi, AXCP və “Müsavat” Partiyası Azərbaycan Res-

publikası Milli Məclisində təmsil oluna bilərdilər. Azər-

baycan hakimiyyəti israrla dəvət edir ki, bütün partiyalar 

seçkidə iştirak etsinlər. Belə olan halda siyasətçi kimi 

Sizin məntiqiniz başa düşülən deyil. Ona... 

Sədrlik edən. Sağ olun. Kamran Bayramov. Buyurun. 

K.Bayramov. Çox sağ olun. Hörmətli xanım sədr, hör-

mətli həmkarlar. Mən də bir neçə gün öncə həmkarımız 

Vahid Əhmədovun Milli Məclisin deputatları, ölkəmizin 

seçki sistemi və digər məsələlərə dair səsləndirdiyi xoşa-

gəlməz və qəbuledilməz ifadələri ilə bağlı danışmaq istə-

yərdim. Qeyd edim ki, bu ifadələr məndə olduqca böyük 

hiddət doğurdu. Bununla yanaşı, uzun müddət Milli Məc-

lisin deputatı olan, bundan əvvəl yüksək vəzifələrdə çalış-

mış, kifayət qədər zəngin siyasi təcrübəyə malik olan 

həmkarımın bu cür fikirlərinin dövlətə və dövlətçiliyə 

qarşı qərəzli mövqeyi ilə seçilən birinin beşinci dərəcəli 

media resursunda səsləndirilməsini təəccüb və təəssüflə 

qarşıladım və Vahid müəllimə heç yaraşdırmadım.  

Həmkarımızın verdiyi açıqlamaya görə, aramızda xalq 

tərəfindən seçilmiş və millətin vəkilliyini edən cəmi bir 

neçə deputat var. Belə çıxır ki, yerdə qalan deputatların 

seçkidə qazandıqları mandatlar legitim deyil. Hesab 

edirəm ki, bu cür ifadələr çoxsaylı seçkilər keçirmiş, 

xalqın iradəsini təmin etmiş, digər dövlətlər üçün nümunə 

olan seçki sistemimizə kölgə salır və cəmiyyətimizdə 

çaşqınlıq yaradır.  

O ki qaldı millətin vəkilliyinə, cavab almaq üçün mət-

buata və sosial şəbəkələrə nəzər salmaq yetər. Deputatları-

mızın mütləq əksəriyyəti seçiciləri ilə görüşür, problem-

lərini öyrənir. Elə bu zalda keçirilən, demək olar ki, hər ic-

lasda həmin problemləri qaldırırlar, seçiciləri üçün çalışır-

lar. Yəni demək istəyirəm ki, bunu təkcə Vahid müəllim 

və adlarını çəkdiyi həmkarlar deyil, bütün deputatlar edir.  

Həmkarımın diqqətinə çatdırmaq istərdim ki, ölkə-

mizdə keçirilən istənilən seçkilərdə, o cümlədən özünün 

iştirak etdiyi və dəfələrlə deputat seçildiyi parlament seç-

kilərində də bütün siyasi qüvvələr üçün Seçki Məcəlləsinə 

uyğun olaraq, lazımi şərait yaradılır, siyasi mənsubiyyətin-

dən asılı olmayaraq onların söz, mətbuat, sərbəst toplaş-

maq azadlığı tam şəkildə təmin edilir. Əgər bu azadlıq-

ların pozulması ilə bağlı Vahid müəllimin hər hansı fakt-

ları varsa, buyursun, təqdim etsin. Yoxdursa, onda onun 

seçki sistemi ilə bağlı tənqidini və digər ölkələrlə mü-

qayisə etməsini yersiz və yanlış hesab edirəm.  

Xoşagəlməz bir məqam da odur ki, həmkarımın səs-

ləndirdiyi fikirlər və mülahizələr Milli Məclisin və onun 

deputatlarının işgüzar nüfuzuna xələl gətirmiş oldu. Etik 

qaydaları pozmaqla, həmkar saydığı insanlar arasında 

açıqcasına ayrı-seçkiliyə yol vermiş oldu, bir çoxlarının 

peşə keyfiyyətlərini şübhə altına almış oldu. Ümid edirəm 

ki, gələcəkdə bu cür əsassız və yanlış fikirlərə və ifadələrə 

biz bir daha rast gəlməyəcəyik. Diqqətinizə görə təşəkkür 

edirəm.  

Sədrlik edən. Sağ olun. Elşən Musayev. Buyurun. 

E.Musayev. Təşəkkür edirəm, xanım sədr. Hər kəsi sa-

lamlayıram və mövzuya keçid almaq istəyirəm. Bir neçə 

gün bundan öncə həmkarımız Vahid Əhmədovun erməni-

əsilli, yaramaz bir məxluqla həmsöhbət olması və həmin 

söhbət əsnasında söylədiyi fikirlər bu gün məni də da-

nışmağa vadar etdi. Zaman azdır, ona görə də konkret 

bəndlərlə qənaətimi bölüşüm.  

Əvvəla, qarşındakı hətta yaramazdırsa belə, hansısa 

bloqerə və ya ixtiyari bir şəxsə açıqlama vermək, mü-

sahibə vermək hər kəsin haqqıdırmı? Təbii ki, haqqıdır. 

Fərqli mülahizələr yürütmək, sərbəst fikirlər söyləmək, 

harada qərarlaşacağını təyin etmək necə, yenə də hər kəsin 

haqqıdırmı? Yenə də haqqıdır. Amma və lakin özünü qal-

dırmaq istədiyin yerdə tanıdığın, bildiyin, bərabər çalış-

dığın insanları aşağılaya bilməzsən. Hansısa təlxəyin qar-

şısında yaxşı oğlan kimi görünmək üçün dövlət televiziya 

kanalının təhqir olunmasına göz yuma, həmin təhqirə şərik 

çıxa və hətta bu davranışdan dolayı nümayişkaranə şəkildə 

qürurlana bilməzsən. Müxalifət deyərkən, Əli Kərimli 

adında vətən xainini ön plana çıxarıb, bir addımlığında əy-

ləşən partiya sədrlərinin fəaliyyətinə hörmətsiz bir şəkildə 

kölgə sala bilməzsən. “Mən seçilməsəm, bölgə ayağa 

qalxar” tipli klassik şantaj üslubundan istifadə edib, seçkili 

orqanları hədələyib, 3-5 insanı tərifləyib də ən az 115 in-

sanı öz pafosunun güdazına verə bilməzsən, Vahid Əhmə-

dov. Çünki  bu haqqı, bu ixtiyarı sənə heç kim verməyib.  

Bir söz var, deyirlər, “qəhrəmanlıq haqqında çox düşü-

nənlərin qəhrəman olmağa zamanları qalmır”. Yəqin elə o 

səbəbdəndir ki, ömrü boyunca qəhrəmanlıq travması ilə 

yaşayanlar bu həyatda ucalmağın tək yolunu elə məhz ar-

zusunda olduqları qəhrəmanları imitasiya etməkdə görür-

lər. İnsan məişətdə, işdə, qonşuluqda hamı ilə dost ola bi-

lər. Amma siyasətdə hamı ilə dost olanlardan daha təhlü-

kəlisi yoxdur. Siyasətdə hər kəsə yarınanlardan daha qor-

xulusu yoxdur. Nəhayət, siyasətdə işıqfor kimi 15 saniyə-

dən bir rəng dəyişənlərdən, öz sürüşkən mövqeyini bütün 

iqlimlərə uyğunlaşdıra bilənlərdən daha betərləri yoxdur.  

Hörmətli sədr, burada Fəzail müəllim qeyd etdi, təbii 

ki, bu, Sizin səlahiyyətinizdə olan məsələdir. Amma mən 

də bir millət vəkili kimi, təklif edirəm ki, Sizin təqdima-

tınız əsasında İntizam komissiyasına müraciət olunsun, bu 

məsələyə baxılsın, çünki bu insan ən azından töhməti haqq 

edib. Diqqətinizə görə minnətdaram.  

Sədrlik edən. Sağ olun. İlham Məmmədov. Buyurun, 

İlham müəllim.  

İ.Məmmədov. Çox sağ olun, hörmətli xanım sədr. Er-

mənistan ilə Laçın–Xankəndi yolunun başlanğıcında sər-

həd-buraxılış məntəqəsinin qurulması tarixi bir hadisədir. 

Əlbəttə, vətən sərhəddən başlayır.  

Təəssüf hissi ilə bildirmək istəyirəm ki, keçən əsrin 90-cı 

illərində məhz AXCP–Müsavat cütlüyünün xəyanətkar 

fəaliyyəti nəticəsində sərhədlərimiz dağıdılmış, torpaqları-

mız işğal olunmuşdur. Artıq tarixin zibil qutusuna atılmış 

Kərimov Əlinin rəhbərlik etdiyi AXCP-nin siyasi bir 

qüvvə kimi önə çıxarılması məndə ikrah hissi yaratdı. Bir 

təlxəyin “tv-ciy”inə həmkarımız deputat Vahid Əhmədo-

vun verdiyi müsahibə Yeni Azərbaycan Partiyasının par-

lamentdəki millət vəkili kimi məni çox hiddətləndirdi. 

Sual etmək istəyirəm, Vahid Əhmədov, sən ki bunların 

şahidi olmusan, bugünkü hakimiyyət, iqtidarda olan Yeni 

Azərbaycan Partiyası onun iqtisadi və digər fəsadlarının 

aradan qalxması üçün nələrə qatlaşıb. O millətinə xəyanət 

edənlərin şəriki və o hadisələrin iştirakçısı olaraq sən də 

1990-cı illərdə hakimiyyətdə olmusan. 

Əlbəttə, mən burada kiminsə müsahibə verməsi haq-

qında fikirlərimi bildirmək istəməzdim ki, nə müsahibə 

verir. Ancaq Vahid Əhmədovun bu müsahibəsi bir iddia, 

bir ritorika ortaya qoyur. Eyni zamanda, Mehman Hü-

seynov kimi Qərbdən maliyyələşən bu “tv-cik”lərin rey-

tinqini artırmaqla bu reytinqin sonradan xalqın qərəzli 

fikirlərlə korlanmasına və istiqamətlənməsinə, bu “tv-

cik”lərin aldığı tapşırığı uğurla icra etməsinə xidmət edən 

bir əməli addım atmışdır.  

Mən, eyni zamanda, parlamentin, onun deputatlarının 

işgüzar nüfuzuna, ictimai-siyasi fəaliyyətinə kölgə salmağı 

da yolverilməz hesab edirəm. Hamıya məlumdur ki, VI 

çağırış Milli Məclisə seçkilər əvvəlki çağırışlardan daha 

da çətin rəqabət mühitində keçmişdir. Əlbəttə ki, ən layiqli 

övladlar, vətən oğulları bu gün milləti təmsil edirlər. Həm 

də parlamentimizin tarixində VI çağırış xüsusi bir çağırış 

olaraq yadda qalacaq. Çünki bu çağırışın hər bir millət 

vəkili ölkəmizin taleyüklü məsələlərinin həllinin şahidi və 

iştirakçısı olmuşdur. Hər bir millət vəkili bəşəriyyəti 

bürüyən COVID pandemiyası, Vətən müharibəsi, Zəfər 

yürüşü dövründə, o tarixi, əlamətdar, kədərli günlərdə öz 

seçicisinin yanında oldu. Hətta qadağan olunmasına 

baxmayaraq, 44 günlük Vətən müharibəsində deputatları-

mızın hər biri o cəbhə bölgəsinə, xəstəxanalara, seçici-

lərinin yanına, şəhidlərin ailələrinin yanına getmək istəyir-

di və bunu da edirdi. Elə cari məsələlərdə deputatlar çıxışa 

yazılarkən, baxın, görün, o deputatların hər biri hansı 

məsələləri qaldırır. Seçicilərinin məsələlərini qaldırırlar. 

Büdcə müzakirəsində və digər tədbirlərdə qaldırılan 

məsələlər, Milli Məclis deputatlarının fəaliyyəti, hesab 

edirəm ki, seçicinin müqəddəratını, taleyini həll etmək 

üçün qaldırılan məsələlərdir. Eyni zamanda, bugünkü 

parlamentin xarici əlaqələrində Milli Məclis deputatlarının 

yüksək səviyyədə təmsil olunması da xalqına, vətəninə 

xidmətdir. Əlbəttə ki, belə yaramaz hadisələrə qəti 

fikrimizi bildiririk və Vahid Əhmədovun bir təlxəyə ver-

diyi müsahibə...  

Sədrlik edən. Sağ olun. Vahid müəllim, sualınız var, 

deyəsən. Buyurun, 1 dəqiqə.  

V.Əhmədov. Çox sağ olun. Hörmətli Sahibə xanım, 

hörmətli millət vəkilləri, mətbuat. Birincisi, mən uzun 

müddətdir ki, millət vəkiliyəm və dövlət rəhbərliyində 

işləmiş bir şəxs kimi həmişə dövlətin yanında olmuşam, 

dövlətin mövqeyini müdafiə etmişəm. Bu gün də müdafiə 

edirəm və bütün çıxışlarımda, istər Milli Məclisdə, istərsə 

də mətbuatda hamıya aydındır ki, mən hansı mövqedə ol-

muşam. Bu gün burada çıxışlar haradan qaynaqlanır, mən 

dəqiq bilirəm. Kim bu göstərişi verib, onu da bilirəm. 

Amma açmaq istəmirəm, vaxtı gələndə hamısı açılacaq.  

Burada Fəzail Ağamalı təklif etdi ki, İntizam komis-

siyasında baxılsın. Etiraz etmirəm, baxılsın. Mən orada 

bütün suallara cavab verməyə də hazıram. Millətim də 

görər ki, mən dövlətin, millətin yanında olan bir insanam. 

Burada...  

Sədrlik edən. Vahid müəllim, o Sizin öz fikrinizdir. 

Düzgündür, yoxsa düzgün deyil, o Sizin öz fikrinizdir. 

Burada deputatlar yazılıblar, mən onlara söz verəcəyəm. 

Şahin İsmayılov. Buyurun.  

Ş.İsmayılov. Çox sağ olun. Hörmətli xanım sədr, əziz 

həmkarlar. Mən ilk öncə tarixi gün münasibəti ilə bütün 

xalqımızı, o cümlədən Milli Məclisi təbrik etmək istəyi-

rəm. Azərbaycanın ərazi bütövlüyünün təsdiqi istiqamə-

tində növbəti bir tarixi addım atıldı və biz əminik ki, mü-

zəffər Ali Baş Komandan öz iradəsi, siyasəti və diplomati-

yası ilə bu işi axıra çatdıracaqdır. Bu münasibətlə bir daha 

hər kəsi təbrik edirəm.  

Hörmətli Vahid müəllim, Sizin çıxışlarınız haradansa 

qaynaqlana bilər, mənim indiki çıxışım şəxsən öz möv-

qeyim, deputat mövqeyimdir, Azərbaycanın mövqeyindən 

qaynaqlanır və xahiş edirəm, siyasi manipulyasiyalara əl 

atmayaq. Vahid Əhmədovun məlum müsahibəsindən son-

ra tanıyanlar zəng vurub soruşurlar, Vahid müəllimin yenə 

kimdən şəxsi xahişi olub ki, etmədiklərinə görə belə edir? 

Sözün açığı, Vahid Əhmədovun kimdənsə nə isə xahiş 

edib-etmədiyini bilmirəm, amma onu yaxşı bilirəm ki, 

Vahid Əhmədov Azərbaycanın ali qanunvericilik orqanı-

na, çiyin-çiyinə fəaliyyət göstərdiyi deputat həmkarlarına, 

ölkə Prezidentinin uğurla rəhbərlik etdiyi Azərbaycan 

hökumətinə və bütövlükdə, Azərbaycan dövlətinə qarşı 

yenə çox böyük səhvə yol verdi. Yanlışlıq demirəm, məhz 

səhv deyirəm. Çünki həyatının böyük hissəsi rəhbər və-

zifələrdə keçən birisinin belə yanlışlara yol verməsi ağla-

batan deyil. Həm də o ağlabatan deyil ki, Vahid Əhmədov 

təsadüfən bir jurnalistin ağuşuna düşdü və həyəcanlanıb 

belə etdi.  

O zaman çox sadə sual yaranır. Nə baş verir? Axı, Va-

hid Əhmədov, Siz uzun müddət müxtəlif vəzifələrdə çalış-

maqla özünüzə kifayət qədər geniş imkanlar yaratmısınız. 

Öz təbirinizcə desək, vəzifə səlahiyyətlərindən geninə-

boluna istifadə etmisiniz. Deyəsən, Sizə elə gəlir ki, Sizin 

geniş maddi imkanlara malik olmağınızdan Sizdən başqa 

heç kimin xəbəri yoxdur. Bu gün bəyənmədiyiniz, bəzən 

də ələ salmağa çalışdığınız, yuxarıdan aşağı baxdığınız 

hökumət nümayəndələri Sizin əksər xahişlərinizi yerinə 

yetiriblər. Budurmu, “çox sağ olun”uz? Sizə hər zaman 

hörmətlə yanaşan Milli Məclis rəhbərliyinə və deputat 

həmkarlarınıza cavabınız budurmu?  

Görünür, nostalji hisslərlə yaşayan və hələ də cəbhə 

zehniyyətindən ayrıla bilməyən Vahid Əhmədov əsl üzünü 

göstərir, dövlətə meydan oxuyur və hətta bir az irəli 

gedərək hədə-qorxu gəlir. Hələ bunlar azmış kimi, bir 

qrup başıpozuğun, içimizdəki satılmışların birləşdiyi və 

özlərinə siyasi partiya deyən, siyasi tariximizin zibil 

qutusunda olan dəstələrlə müzəffər Ali Baş Komandanın 

sədrlik etdiyi, Cənubi Qafqazın ən böyük partiyası olan 

Yeni Azərbaycan Partiyasını tərəzinin bir gözünə qoyma-

ğa çalışır. Siz, ümumiyyətlə, hansı müqayisəni apardığını-

zın fərqindəsinizmi, Vahid müəllim? Özünüzün də dedi-

yiniz kimi, Milli Məclis asan yer deyil, Milli Məclis ciddi 

müzakirələrin getdiyi, xalq üçün vacib qanunların qəbul 

olunduğu, dövlətin daha da güclənməsi üçün üzərinə 

düşən işi layiqincə yerinə yetirən hakimiyyət qoludur. Bu-

rada populizmə və boş sözlərə yer yoxdur. Bəyənmədi-

yiniz deputat həmkarlarınız da öz üzərinə düşən işi al-

nıaçıq, üzüağ görürlər. Sizin özünüzü yaxşı göstərmək 

üçün dediyiniz və ayda-ildə bir gördüyünüz işlər bizim 

gündəlik iş rejimimizdir.  

Sonda Ulu Öndər Heydər Əliyevin təbirincə desək, 

“Vahid Əhmədov, mövqeyinizi bildirin”. Nəhayət, möv-

qeyinizi bildirin, görək, Siz kimsiniz və nə istəyirsiniz. 

Burada oturanların mövqeyi bəllidir.  

Sədrlik edən. Sağ olun. Nizami Səfərov. Buyurun.  

N.Səfərov. Hörmətli sədr, hörmətli Milli Məclisin de-

putatları, Azərbaycan Respublikası hazırda müasir tari-

xinin çox şərəfli və həddindən artıq mürəkkəb bir dövrünü 

yaşayır. Möhtərəm cənab Prezidentin rəhbərliyi altında, 

bütövlükdə, ölkədə və məxsusi olaraq Qarabağ iqtisadi 

regionunda nəhəng layihələr həyata keçirilir, beynəlxalq 

arenada dövlətimizin əsas səyləri postmünaqişə dövrünün 

problemlərinin həllinə və ilk növbədə Azərbaycanın irəli 

sürdüyü 5 beynəlxalq hüquq prinsipinə uyğun olaraq, sülh 

müqaviləsinin imzalanmasına yönəlmişdir. Mövcud şərait 

və xüsusi ilə də bir sıra  xarici dövlətlərin və beynəlxalq 

qurumların Azərbaycana qarşı düşmən mövqe sərgiləməsi 

və regionda gərginlik yaratmaq cəhdləri fonunda hər bir 

vətəndaşdan, ictimai-siyasi xadimdən, o cümlədən millət 

vəkillərindən hadisələrə çox diqqətli və məsuliyyətli 

yanaşma və davranış tələb olunur.  

Bu baxımdan Milli Məclisin deputatı Vahid Əhmədo-

vun  müsahibəsində səsləndirdiyi bir çox fikirlərlə qətiy-

yən razılaşmaq olmaz. Mənim fikrimcə, bu, ilk növbədə 

1990-cı illərdə hakimiyyətdə olmuş, ölkədə siyasi-iqtisadi, 

hüquqi böhran və idarə olunmayan vəziyyət yaradan Azər-



 300 

baycan Xalq Cəbhəsi və “Müsavat” partiyalarının seçki-

lərdə guya səs qazana biləcəyi ilə bağlıdır. Mövcud şərait-

də ölkənin yalnız bir ən nüfuzlu və alternativi olmayan 

aparıcı siyasi qüvvəsi var – Yeni Azərbaycan Partiyası. 

Azərbaycanda gedən ictimai-siyasi proseslərin doğurduğu 

zərurətdən yaranan bu partiya Ulu Öndər Heydər Əliyevin 

rəhbərliyi altında qısa müddətdə xalqın rəğbətini qazanmış 

və hazırda sıralarında yüz minlərcə insanı birləşdirib cə-

nab Prezidentin sədrliyi ilə ölkəmizi yeni-yeni möhtəşəm 

uğurlara aparır. Yeni Azərbaycan Partiyası tarixi mə-

suliyyəti öz üzərinə götürmüş mütəşəkkil siyasi avanqard 

rolunu şərəf və ləyaqətlə icra edir, dövlətçilik maraqlarının 

təmsilçisi kimi fəaliyyətini həyata keçirir və siyasi arenada 

ona rəqib ola biləcək bir təşkilat mövcud deyil.  

Sədrlik edən. Sağ olun. Eldar İbrahimov. Eldar müəl-

lim, sualınız var, deyəsən. Buyurun, təklif, sual.  

E.İbrahimov. Çox sağ olun. Hörmətli xanım sədr, hör-

mətli deputat həmkarlarım. Bu gün müzakirə olunan mə-

sələ ilə bağlı deyim ki, Vahid Əhmədovun müsahibəsində, 

təbii ki, “Azərbaycan Respublikası Milli Məclisi deputa-

tının etik davranış qaydaları haqqında” Qanunun 6.3-cü 

maddəsinin tələbləri pozulmuşdur. Mən də deputat həm-

karlarımızın fikirlərini dəstəkləyirəm və hesab edirəm ki, 

qanunun tələbinə görə deputat ictimai çıxışlarında təm-

kinli və nəzakətli olmalıdır. Onun davranışı Milli Məclisin 

nüfuzuna və yüksək deputat adına xələl gətirməməlidir. 

Təəssüf ki, Vahid Əhmədovun bu müsahibəsi onun nə ya-

şına, nə də təcrübəsinə uyğun deyildir. Məndən qabaq çı-

xış edən deputat həmkarlarımın hamısının fikirlərini dəs-

təkləyirəm. Hələ orada çoxlu fikirlər var. Əgər məsləhət 

olsa, hörmətli xanım sədr, icazə versəniz, biz İntizam ko-

missiyasında bunu detalları ilə, hər bir şeyi müzakirə edib 



 301 

Sizə məlumat verə bilərik.  

Sədrlik edən. Sağ olun. Bəli, İntizam komissiyası mə-

sələ ilə məşğul olsun. Mən Sizə tapşırıq verirəm, bununla 

məşğul olun. Hələ iki nəfər çıxış edəcək. Aydın Mirzəza-

də. Buyurun.  

A.Mirzəzadə. Təşəkkür edirəm, xanım sədr. Doğrudan 

da, deputat həmkarımız Vahid Əhmədovun videomüsahibəsi 

böyük bir qalmaqala səbəb oldu və bu qalmaqalın da 

səbəbkarı, müəllifi onun özüdür. Müsahibədə bildirir ki, 

Milli Məclis heç də sadə bir yer deyil, insan orada davra-

nışına, danışığına fikir verməlidir. Amma çox təəssüf edirəm 

ki, özü bu qaydalara riayət etmədi. Bloqer hiyləgərcəsinə elə 

təxribatçı suallar qurmuşdu ki, ona cavab verilsə də, veril-

məsə də, o, istəyinə nail olurdu. Təəssüf edirəm ki, təcrübəli 

Vahid Əhmədov bloqerin qurduğu tələyə düşdü, onun 

yönləndirdiyi istiqamətdə, onun istədiyi cavabları verdi.  

Vahid Əhmədov ölkədə aparılan sosial-iqtisadi siyasəti 

kölgə altına qoydu. Əgər kölgə altına qoyulubsa, onda bu il 

30 milyard manat büdcəmiz nə cür formalaşdı? Bu günlərdə 

cənab Prezidentin bildirdiyinə görə, büdcəmiz 6 milyard 

manat da artmalıdır. Bu, nəyin hesabına mümkün oldu?  

Vahid Əhmədov parlamentin legitimliyini sual altına 

qoyur. İki nəfər deputatın adını çəkir, qalanlarının fəaliy-

yətini heç edir. Vaxtaşırı deputat həmkarlarımın öz seçki 

dairələrində qəbullar keçirdiyinin, ayrı-ayrı problemləri 

qaldırdığının şahidi  oluruq. Vahid müəllim, Siz bunları 

niyə görmürsünüz? Suala yazılanda mən fikirləşdim, ola 

bilsin, bu ağsaqqal adam üzr istəyə bilər, yaxud bildirə 

bilər ki, emosional olub və sair. Amma təəssüf ki, yenə də 

öz köhnə fikrində qalmış oldu. Vahid müəllim, Sizə elə 

gəlmirmi ki, 125 nəfərin 124 nəfəri Sizin fikirlərinizin 

əleyhinə ola bilər?  

Partiyaları Siz heç edirsiniz. Vaxtı ilə Azərbaycan döv-

lətçiliyini böhrana aparmış, müstəqilliyimizi itirmək təhlü-

kəsi altında qoymuş AXCP və  “Musavat”ı tərifləyib on-

ların seçkilərdə qələbə qazandığını demisiniz. Bəs, parla-

mentdə fəaliyyət göstərən digər partiyalar necə? Onların 

fəaliyyətini Siz görmürsünüz. Sosial siyasəti heç edirsiniz, 

naziri hədəf alırsınız. Cavan oğlandır, işləyir, fəaliyyət 

göstərir, uğurları da, problemləri də var. Amma bununla 

belə fəaliyyət göstərir. Sonda isə bildirirsiniz ki, dövlət 

nazirliyə böyük vəsait ayırıb, evlər tikiləcək. Bir tərəfdən 

dediyiniz hara, bu tərəfdən dediyiniz hara?  

Dünən mən əmək və əhalinin sosial müdafiəsi nazirinin 

müavini Anar Əliyevlə əlaqə saxladım, bir neçə rəqəm 

götürdüm. 2022-ci ildə 54 min adama əlillik verilib. Ola 

bilsin ki, bir neçə min adama, lap 10 min nəfərə imtina 

verilib. O 10 min nəfərdən 5 nəfərin video çəkib sosial şə-

bəkəyə qoymağı bəsdir ki, nazirlik haqqında mənfi fikir 

yaransın. Amma 54 min nəfərdən bir nəfər də olsun video 

çəkib yerləşdirmədi ki, təşəkkür edirəm, mən bu əlilliyi 

ala bildim. Əmək və Əhalinin Sosial Müdafiəsi Nazirliyi 

keçən il 1,7 milyon vətəndaşın suallarına cavab verib. Bü-

tün bunlar fəaliyyət deyilmi? Təəssüf edirəm.  

Sədrlik edən. Sağ olun. Onuncu çıxış. Mahir Abbas-

zadə. Mahir müəllim, buyurun.  

M.Abbaszadə. Çox sağ olun, Sahibə xanım. Hörmətli 

həmkarlar, hörmətli millət vəkilləri. Mən də, çox təəssüf-

lər olsun ki, hörmətli millət vəkilimiz Vahid Əhmədovun 

verdiyi müsahibədə bəzi məsələlərə öz münasibətimi bil-

dirmək istəyirəm. Onu bildirmək istəyirəm ki, biz müstəq-

illik əldə etdikdən sonra Azərbaycan bu il özünün müstəq-

illik tarixinin ən böyük büdcəsini qəbul edib və bu büd-

cədə nəzərdə tutulan vəsaitlərin təxminən 45 faizinin 

ölkəmizdə sosial müdafiənin güclənməsinə, sosial həyatın 

yaxşılaşdırılmasına xərclənəcəyi nəzərdə tutulur. Vahid 

Əhmədov özü parlamentdə bu büdcəyə səs verdiyi halda, 

verdiyi müsahibədə Azərbaycanda sosial vəziyyətin, iqti-

sadi vəziyyətin ağır olması ilə bağlı gileylənir. Mən bu 

fikirlərlə qətiyyən razı deyiləm.  

Digər bir məsələ isə Azərbaycanda siyasi partiyaların 

fəaliyyəti, ölkədə gələcəkdə seçki olarsa, hansı parti-

yaların daha yüksək yer tutması ilə bağlı olan fikirlərdir. 

1992-ci ildə Azərbaycan Xalq Cəbhəsinin hakimiyyət uğ-

runda apardığı mübarizə nəticədə Şuşanın, Laçının işğalı 

ilə nəticələndi. Azərbaycan Xalq Cəbhəsi 1993-cü ildə 

hakimiyyətdə olduğu müddətdə Azərbaycanın Kəlbəcər 

kimi strateji əhəmiyyəti olan bir rayonu işğal altına düşdü 

və Azərbaycan tarixinə “Başlıbel, Tunel faciələri” kimi 

faciələr yazıldı. Belə olduğu təqdirdə, 1992-ci ildə Ulu 

Öndərin rəhbərliyi ilə yaradılmış Yeni Azərbaycan 

Partiyasının siyasi xəttinə sadiq olan, Azərbaycan xalqının 

44 günlük Vətən müharibəsində torpaqları geri qaytarmış, 

Kəlbəcəri, Laçını bir güllə atılmadan geri qaytarmış par-

tiya rəhbəri, cənab Prezident İlham Əliyev və partiya ilə 

Azərbaycan xalqına xəyanət etmiş bir partiyanın mü-

qayisəsini aparmaq və ölkəmizdə ana müxalifət obrazı 

yaratmaqla bağlı olan fikirlər qətiyyən qəbuledilməzdir.  

Bu günlərdə Azərbaycan xalqı çox böyük bir tarix ya-

şayır. Biz Laçın rayonunun Ermənistanla sərhədinə müha-

fizə postunu qoymaqla sərhədlərimizin tamamilə təmina-

tını həyata keçirdiyimiz halda, yaddan çıxarmaq lazım 

deyil ki, məhz Azərbaycan Xalq Cəbhəsi hakimiyyətdə ol-

duğu müddətdə bizim bu sərhədlərimiz tamamilə dağıl-

mışdır və pozulmuşdur. Pozulmuş hüquqları qaytarmış 

Azərbaycan Respublikasının Prezidenti cənab İlham 

Əliyevdir, onun rəhbərlik etdiyi Yeni Azərbaycan Parti-

yasıdır. Mən çox təəssüf edirəm ki, bizim deputat həm-

karımız Vahid Əhmədov müsahibəsində bu gün Azərbay-

canda gedən dinc quruculuq, bərpa proseslərindən, sosial 

müdafiənin gücləndirilməsindən, torpaqlarımızn işğaldan 

azad olunmasından danışmaq əvəzinə, başqa fikirlər irəli 

sürür və bu fikirlər qəbuledilməzdir. Çox sağ olun.  

Sədrlik edən. Sağ olun. Fəzail İbrahimli. Fəzail 

müəllim, buyurun.  

F.İbrahimli. Təşəkkür edirəm. Əziz həmkarlar, dünya 

üstümüzə gəlir. Şimaldan, Cənubdan, Şərqdən, Qərbdən 

mənhus baxışlar və iti caynaqlar uzanıb. Azərbaycanın 

geosiyasi vəziyyəti, böyük dövlətlərin Azərbaycan marağı, 

bu maraqlar altındakı məkrli niyyətlər, bu niyyətlər qar-

şısında güclü olmaq zərurəti hər bir Azərbaycan in-

sanından böyük məsuliyyət tələb edir.  

Keçən iclasımızda İran parlamentinin bəyanatı, bizə 

olan münasibəti ilə bağlı müzakirə açdıq. Bu gün nəyi 

müzakirə edirik? Çox təəssüf. Öz parlamentimizin daxilin-

dən Azərbaycan dövlətçiliyinə zidd olan düşüncələr mü-

zakirə olunur. Burada Aydın müəllim bir fikir söylədi –

“tələyə düşdü”. Qətiyyən razı deyiləm. Vahid müəllim 

tələyə düşən oğlan deyil, Vahid müəllim nə edirsə, bilə-

bilə edir, nə danışırsa, düşünüb danışır, hansı addımı 

atırsa, bilə-bilə atır. Bütün etdikləri, bu, təsadüfi hadisə 

deyil. Vaxtı ikən bu xarakterli bir müsahibə də vermişdi. 

Onda da Azərbaycan parlamentini saxtakar bir parlament 

adlandırmışdı. Əgər o vaxt bunun qabağında bir sipər 

çəkilsəydi, bu gün bütün bu müzakirələr olmazdı.  

Adətən, dövlətin, millətin çətin günlərində ağsaqqallara 

böyük  ehtiyac duyulur. Burada müəyyən yaşlı adamlar 

var. Bu çətin məqamlarda onların sözünə, nəfəsinə, dü-

şüncəsinə bizim böyük ehtiyacımız var, gənclərimizin 

buraxdığı səhvin üzərinə  onlar getməlidir. Çox təəssüf ki, 

böyük yaş təcrübəsi, həyat təcrübəsi, bütün hökumətlərdə 

üzdə olan Vahid müəllim bu gün özünü müzakirə obyektinə 

çevirib. Görəsən, Vahid müəllim indi öz içərisində özü-

özünə bir sual verirmi ki, “nədən oldu bu, niyə belə etdim?”  

Hər gün üzləşdiyin, əl tutduğun, xeyir-şərində iştirak 

etdiyin insanların heysiyyətinə toxunmaq səlahiyyətini 

Sizə kim verib? Deyirsən, 3 nəfərdən başqa, burada hamı 

saxtakardır. Niyə mənim hissiyyatıma toxunursan? Ona 

görə də hesab edirəm ki, Vahid müəllim, təxminən az yaş 

fərqimiz var, gənclər bizdən öyrənməlidir. Biz bir məktəb 

olmalıyıq. Uzun müddətdir, Azərbaycan parlamentində 

oturub Azərbaycan dövlətini təmsil edirsiniz. Deyirsiniz 

ki, mən dövlətimin yanındayam. Necə yanındasan sən 

dövlətinin, məgər Azərbaycan parlamenti dövlətin bir qolu 

deyil?  Bu dövlətin necə yanında olursan, bir qolu  sınıb, 

sınıq qolun yanında olursan.  

Qardaş, adama deyərlər ki, sən bəyənmirsən, oturma 

da. İstəmirsən, etmə də, sən qəbul etmirsən, sənin vicdanın 

bu şeylərə dözmürsə, açıq şəkildə qoy mandatını, çıx get. 

De ki, “mən bacarmadım özümlə”. Yoxsa  oturursan bura-

da,  Prezidentin ünvanına bir kəlmə yaxşı bir söz deyirsən, 

deyirlər, demokratiya bayrağı altında bütün mürtəce ide-

yalarını yayır.  Siz niyə o adamlarla müsahibəyə gedir-

siniz, çünki istəyiniz onadır. Başqa jurnalistlər Sizə o sualı 

verə bilməz. O solaxay düşüncələrin sahibi ilə Siz üz-üzə 

oturursunuz və o solaxay düşüncələrə sahib olursunuz.  

Mənə elə gəlir, Sizin maddi durumunuz Azərbaycanda 

hamıdan yaxşıdır. Statusunuz var, vəzifəniz var. Adamdan 

soruşarlar, nə istəyirsən, nədir səni qane etməyən?  

Sahibə xanım, hesab edirəm ki, Azərbaycan parlamen-

tində oturub parlamentin ünvanına hər hansı nalayiq ifadə 

işlədən hər bir kəs cəzasını almalıdır.  O cümlədən də bu 

gün İntizam komissiyasında bu məsələyə baxılmalıdır.  

Təşəkkür edirəm.  

Sədrlik edən. Sağ olun, Fəzail  müəllim. Təkid edən 

yoxdursa... 

Yerdən. (Eşidilmir.)  

Sədrlik edən. Ziyafət müəllim, Siz? Buyurun.  

Z.Əsgərov. Çox sağ olun. Hörmətli xanım sədr, hör-

mətli millət vəkilləri. Biz, əslində, bu gün burada aprel 

ayının 23-də Azərbaycan–Ermənistan sərhədində baş ver-

miş tarixi bir hadisəni müzakirə etməliydik. Amma çox 

təəssüf edirəm ki, Vahid müəllimin bloqerə verdiyi mü-

sahibə gündəmi dəyişdi.   

Siz təsəvvür edin, mən o videoya baxdım, orada Azər-

baycan Televiziyası aşağılananda bloqer Vahid müəllimlə 

əl-ələ verib görüşür.  Vahid müəllim, bu, təkcə Azərbay-

can Televiziyası deyil, bu, dövlətin televiziyasıdır. Necə 

olur, Siz Azərbaycan Televiziyasını aşağılayan, Azər-

baycan dövlətini aşağılayan, deputatları söyən, deputatları 

təhqir edən, Azərbaycan məmurlarını təhqir edən bir 

adamla əl-ələ verirsiniz, özü də deyirsiniz ki, mən sizi 

seçdim. Söhbət Azərbaycanın dövlət televiziyasından ge-

dir. Bu, birinci məqam. 

İkinci məqam, deyirsiniz ki, seçkilər keçirilsə, “Müsa-

vat”, AXCP qalib gələr və  sair.  Siz bunu YAP-la, belə 

deyək də, müqayisə edirsiniz. YAP-la heç kim müqayisə 

oluna bilməz. Əgər onların, doğrudan da, sosial  dayağı 

var idisə, parlamentə seçilə bilərdilər. Sosial dayağın baro-

metri nədir, ölçü vahidi nədir? Seçkilər. Seçkilər keçirildi, 

düşə bilmədilər. Bununla ölçülür sosial dayaq. Nə təhər 

seçilə bilərdilər bunlar? 2020-ci ildən cəmi 2 il keçibdir.  

Mən bir məsələni də burada xüsusi qeyd etmək istə-

yirəm. Siz deyirsiniz ki, Azərbaycanda hamının gözü var. 

İranın gözü var, Fransanın gözü var, Rusiyanın gözü var, 

Türkiyənin gözü var.  Yaxşı, mən Rusiyanı başa düşdüm, 

İranı başa düşdüm, Fransanı, lap ruslar demişkən, «тем 

более» başa düşdüm, Türkiyənin burada nə gözü var? Bu 

həmin Türkiyədir ki, müharibə vaxtı “F-16”-larını burada 

saxladı. Halbuki onlar təlimə gəlmişdilər. Müharibə qurta-

rana qədər “F-16”-lar burada, hava limanında gözlədilər. 

Bu, digər dövlətlərə mesaj idi ki, hünəriniz var, biriniz 

Azərbaycana hücum edəsiniz, “F-16”-ları göydə görəcək-

siniz. Bu, qardaşdır. Qardaş, dost, müttəfiq haqqında belə 

söz deyərlərmi, Vahid müəllim? Vallah, yaramaz. Başqa 

dövlətlər haqqında deyin.  

Mən fikrimi yekunlaşdıraraq nəyi demək istəyirəm? Siz 

orada dəfələrcə deyirsiniz ki, “mən dövlət adamıyam”. 

Dövlət adamı dövlətin yanında olmalıdır, Mehman Hüsey-

novun yox, Xalq Cəbhəsinin yox, “Müsavat”ın yox, İranın 

yox, Rusiyanın yox və ilaxır və sair.  

Xahiş edirəm, belə çıxışlar edəndə bilin ki, kimə 

müsahibə verirsiniz və Azərbaycan dövlətinin qədrini bi-

lin. Bu, Heydər Əliyevdən əmanətdir bizə. Bu gün bu döv-

ləti müzəffər Ali Baş Komandanımız möhtərəm cənab 

İlham Əliyev idarə edir. Hamı da onun yanında olmalıdır.  

Sədrlik edən. Sağ olun, Ziyafət müəllim.  Zahid Oruc 

söz istəmişdi.  

Z.Oruc. Təşəkkür edirəm. Hörmətli sədr, Azərbayca-

nın Ermənistanla sərhəddə yeni nəzarət-buraxılış məntə-

qəsi qurması 44 günlük Zəfər müharibəsinin, ardınca Ağ-

dam, Kəlbəcər, Laçının azad olunmasının, İranla sərhəd-

lərin bərpasının, daha sonra Fərrux yüksəkliyinin, Zabux 

yolunun, 12–14 sentyabrda qazanılan yüksəkliklərin və 11 

apreldə möhkəmlənən mövqelərin nəticəsində vətənin 

sərhədlərini düşmənə və dünyaya göstərən vahid  bir 

siyasətdir. Təkcə quru ərazilərimiz deyil, həm də siyasi və 

mənəvi sərhədlərimiz genişlənir. Halbuki vətənimizin hü-

dudları çarizm, Cümhuriyyət, sovetlər və nəhayət, müs-

təqillik dövründə milli ordumuz vasitəsi ilə müəyyənləş-

dirilə və qoruna bilinməyib. Təkcə son 30 ildə deyil, o 

cümlədən 200 il əvvəl Rusiya və İran  arasındakı savaşda, 

daha sonra bir əsrdən çox Ermənistanla Qarabağ arasında 

separatçı birliyə xidmət edən o yollarda 23 apreldə 

qurulan inzibati istehkamlar cənab Prezidentin, dövlətimi-

zin və xalqımızın dəmir iradəsinin simvoludur. Çünki yal-

nız gediş-gəlişə və malların baxışına deyil, bir neçə dövlət 

və beynəlxalq təşkilatın ərazilərimizə düşmən qapısı 

bağlanır və yeni səhifə açılır. 

Ermənistan üçtərəfli razılaşmanın pozulduğunu, Rusi-

yanın məsuliyyət zonasının ləğv olunduğunu və Bakının 

Moskva ilə gizli razılaşaraq ermənilərə zərbə vurduğunu 

iddia edir. Halbuki Ermənistanın sərhəd bütövlüyünü 

Azərbaycan deyil, Avropa Birliyindən gələn silahlı-silah-

sız məxfi qruplar və casus şəbəkəsi pozub. Sərhədlərini 

Gümrüdə Rusiya ordusuna, cənubda İranın silahlı 

qüvvələrinə və Göyçə dağlarında fransız jandarmasına 

təslim edən bir dövlət gərək toxunulmazlıqdan danışma-

sın. Türkiyə ilə sərhəddə inşa etdiyi yeni buraxılış məntə-

qəsi göstərir ki, İrəvana ən təhlükəsiz ölkələr Azərbay-

canla Türkiyədir. Əgər Xankəndidə yaşayan ermənilər 

Konstitusiyamıza uyğun davransalar, tək bir yoldan deyil, 

eləcə də Zəngilan, Qazax, Kəlbəcər və  digər buraxılış 

məntəqələrindən keçib gedə bilərlər. Yol bir deyil, yetər 

ki, Azərbaycanın bütövlüyünü tanıyasan.  

Nəzarət məntəqəsinin yaradılması Xankəndidəki muzd-



 309 

lu hərbçilərin sürətlə bölgəni tərk etməsinə şərait yara-

dacaq və ora gələn kriminal pulların qarşısını alacaq. Be-

ləliklə, ekofəalların 135 günlük mübarizəsi 44 günlük mü-

haribənin davamıdır və Şərqin, Qafqazın tarixində ilk 

dəfədir ki, tanksız, topsuz, qansız və itkilərsiz strateji 

hərbi-siyasi nəticələr qazanılır. Bu, İlham Əliyevin dəmir 

və yumşaq gücünün birgə qələbəsidir. 

İndi NATO qüvvələri Cənubi Qafqaza, məhz Ermənis-
tanla İran sərhədinə gəlmək istəyirlər. Laçın sərhədində 

qurulan dəmir məntəqə Ermənistandan çox, ərazi bütöv-
lüyümüzü tanımayan dövlətlərin qarşısında sipərdir. Bun-
dan sonra Ermənistan vətəndaşlarının Xankəndiyə gəlmək 

istəyənləri ilə Zəngəzurdan Naxçıvana gedən azərbaycan-
lıların sayı düz mütənasib olmalıdır. Nəhayət, dünən 24 

apreldə 1,5 milyon erməninin qətlinin ildönümü adı ilə ke-
çirilən ildönümlərə son qoymaq üçün Azərbaycan dövləti 

gələcək 108 illik sülhün tək şərtini – qanuni yoldan keçib 

getməyi tələb...  

Sədrlik edən. Sağ olun. Hörmətli Eldar müəllim, Eldar 

İbrahimov, yenə də mən Sizə deyirəm, bu gün bu məsələ 

ilə məşğul olun. İntizam komissiyasını yığın, bu məsələ 

ilə çox ciddi məşğul olun və mənə məruzə edin.  

İndi isə, hörmətli həmkarlar, biz gündəliyin məsələ-

lərinə keçirik. Qeyd edim ki, biz bu gün 11 məsələni mü-

zakirə edəcəyik. Gündəliyin 1-ci məsələsi Azərbaycan 

Respublikası Hesablama Palatasının illik hesabatıdır. He-

sablama Palatasının hesabatlarının, siz bilirsiniz ki, Milli 

Məclisdə dinlənilməsi parlamentin nəzarət funksiyasının 

həyata keçirilməsində mühüm rol oynayır.     

İndi isə, hörmətli həmkarlar, hesabatı təqdim etmək üçün 

mən Hesablama Palatasının sədri hörmətli Vüqar müəllim 

Gülməmmədova söz verirəm. Vüqar müəllim, buyurun.   

V.Gülməmmədov, Azərbaycan Respublikası Hesabla-

ma Palatasının sədri. 

Çox sağ olun. Hörmətli xanım sədr, hörmətli millət 

vəkilləri, media nümayəndələri.  Qanunvericilikdə təsbit 

olunmuş tələblərə və beynəlxalq standartlara uyğun ola-

raq, Azərbaycan Respublikası Hesablama Palatasının 

2022-ci il ərzində həyata keçirdiyi fəaliyyətə dair illik 

hesabatı sizə təqdim etmək istərdim.  

Hesabat ilində ölkə rəhbərliyi tərəfindən həm iqtisadi, 

həm də siyasi müstəvidə atılmış addımlar uğurla nəticə-

lənmiş, dünyada, o cümlədən regionda  artan geosiyasi və 

iqtisadi gərginliklər fonunda ölkə daxilində sabitlik nü-

mayiş və təmin olunmuşdur. Ölkənin iqtisadi, eləcə də si-

yasi mənzərəsində müsbət tendensiyalara şahidlik etdiyi-

miz 2022-ci ildə Hesablama Palatası da bu proseslərin bir 

parçası olmağa çalışmış, dövlət vəsaitlərinin və digər  

dövlət əmlakının qanuna uyğun, məqsədyönlü və səmərəli 

istifadəsinə dövlət nəzarətini həyata keçirmişdir.  

Hesabatımızla bağlı əvvəlcə onu bildirim ki, sizə 

təqdim etdiyimiz hesabatda ilk dəfə olaraq fəaliyyətimizdə 

əvvəlki illərdə mövcud olan zəif cəhətlər və təkmilləşməli 

bəndlər, onlar üzərində görülmüş işlər barədə məlumat 

verilmiş, hər bir audit növü üzrə  əhatə dairəsi, pozuntu, 

təhrif və risklər göstərilmiş, auditin iqtisadi, maliyyə və 

vətəndaşa təsirinin ölçülməsi 6 meyar üzrə qruplaşdırıl-

mış, rəylərin hazırlanması zamanı  analitik prosedurlarla 

müəyyən edilmiş uyğunsuzluqlar məbləğ ifadəsində veril-

mişdir. Hesabatın son səhifəsində 2023-cü il üçün hədəf-

lərimiz qeyd olunmuşdur. 

Fəaliyyətimizin strateji plan üzərindən qurulduğunu 

nəzərə alaraq, əvvəlcə strateji planımızın icrası haqqında 

məlumatları sizə təqdim etmək istərdim.  

Hesablama Palatasının nəticə əsaslı çərçivəyə əsaslanan 

strateji planının tərtibindən artıq 2 il geridə qalmışdır. 

Qeyd edək ki, Hesablama Palatasının 2021–2025-ci illər 

üzrə strateji planı IDI-nın “Ali Audit Orqanlarının Strateji 

İdarəetmə Təlimatı”, INTOSAI-ın “Ali Audit Orqanlarda 

Potensialın Gücləndirilməsi” adlı tövsiyəsi və INTOSAI-P 

12-nin prinsipləri əsasında ali audit orqanlarının fəaliy-

yətinin ölçülməsi çərçivəsinin nəticələri nəzərə alınmaqla 

hazırlanmış, burada 2 yekun və 9 aralıq nəticə müəy-

yənləşdirilmişdir.   

Strateji planın hesabat ilində  icrası məqsədi ilə bütün 

aralıq nəticələri əhatə edən 2022-ci ilin Əməliyyat (fəaliy-

yət) Planı tərtib olunmuşdur.  Strateji planda fəaliyyət 

istiqamətləri üzrə zəif cəhətlərin və potensial boşluqların 

aradan qaldırılması, fəaliyyətin müxtəlif istiqamətlər –

institusional, təşkilati və peşəkar istiqamətlər üzrə təkmil-

ləşdirilməsi məqsədi ilə tədbirlər yer almışdır.  

Strateji planda nəzərdə tutulmuş fəaliyyətin ölçülə bil-

məsinin təmin edilməsi məqsədi ilə 90 əsas performans 

göstəricisindən ibarət monitorinq çərçivəsi qurulmuş, ilin 

yekunları üzrə faktiki icra vəziyyəti plan göstəricilərlə 

müqayisədə qiymətləndirilmişdir. Bu göstəricilərdən əhə-

miyyətli hesab etdiklərimizi hesabata daxil etmişik.  

2022-ci il üçün Əməliyyat Planında ümumilikdə 214 

tədbir müəyyənləşdirilmişdir. Nəzərdə tutulmuş tədbirlə-

rin 74,8 faizi tam, 13,1 faizi qismən icra edilmiş, 12,1 faizi 

icra olunmamışdır.  Ümumi icra 81,3 faiz təşkil etmişdir. 

Strateji plan üzrə 2022-ci il üçün büdcə 7,7 milyon manat 

icra edilmişdir ki, bu da proqnozun 79,4 faizini təşkil edir. 

Qeyd edək ki, INTOSAI-ın inkişaf təşəbbüsü IDI təşkilatı 

tərəfindən Azərbaycan Respublikası Hesablama Palatası-

nın Strateji Planının icra vəziyyəti barədə hesabatvermə 

təcrübəsi nümunəvi hesab edilmiş və yaxşı təcrübə kimi 

qiymətləndirilmişdir. Məhz bu nəzərə alınmaqla, IDI 

təşkilatı  tərəfindən beynəlxalq layihə çərçivəsində xarici 

ölkənin ali audit orqanlarının fəaliyyətinin qiymətləndiril-

məsi və strateji planın qurulmasına dəstək göstərilməsi 

üçün Azərbaycan Respublikasının Hesablama Palatasına 

müraciət olunmuşdur. Əldə edilmiş razılaşmaya əsasən 

əməkdaşlarımız tərəfindən bu prosesin 2023-cü ildə apa-

rılması nəzərdə tutulur.    

Hörmətli millət vəkilləri, Hesablama Palatasının ötən il 

fəaliyyəti “Hesablama Palatası haqqında” Qanunun 6-cı 

maddəsində müəyyən edilmiş 4 fəaliyyətin – kənar dövlət 

maliyyə  nəzarəti  tədbirlərini həyata keçirmək, büdcə la-

yihəsi və icrasına rəy vermək, dövlət maliyyəsi üzrə tövsi-

yələr vermək və beynəlxalq əməkdaşlıq etmək istiqamət-

lərinin hər birini əhatə etmişdir.  

2022-ci ildə Hesablama Palatasının Kollegiyası tərə-

findən audit və analitik fəaliyyət formasında 48 nəzarət 

tədbirinin keçirilməsi ilə bağlı qərar qəbul edilmişdir. 

Nəzarət tədbirlərinin əksər hissəsinin dərc olunduğunu nə-

zərə alaraq, icmal statistik məlumatları, eləcə də dövlət 

maliyyəsinin idarə edilməsində riskli sahələri və xarak-

terik pozuntuları diqqətinizə təqdim etmək istərdim.   

2022-ci ilin iş planının audit və analitik fəaliyyət  üzrə 

icra vəziyyəti hesabatın tərtib edildiyi tarixədək 95,8 faiz 

təşkil etmişdir. Bu, 1 uyğunluq və 1 səmərəli auditin mü-

vafiq olaraq dayandırılması və yekunlaşdırılmaması  ilə 

əlaqəli olmuşdur. İlkin olaraq iş planımızda audit və anali-

tik fəaliyyət formasında 40 tədbir təsdiq edilmiş, “Hesab-

lama Palatası haqqında” Azərbaycan Respublikası Qa-

nununun 20.5-ci maddəsinə uyğun olaraq, iş planına il 

ərzində müvafiq icra hakimiyyəti orqanının və Hesablama 

Palatası üzvlərinin təklifləri əsasında audit və analitik 

fəaliyyət üzrə 8 yeni tədbir əlavə edilmişdir.  Eyni zaman-

da, bildirmək istərdim ki, 2 nəfər millət vəkilinin müzaki-

rələr zamanı konkret qurum və problem barədə səsləndir-

dikləri iradlar auditorlar tərəfindən araşdırılaraq, iş planına 

bir səmərəlilik və bir  uyğunluq auditi əlavə edilmişdir. 

2022-ci ilin iş planına daxil olmuş nəzarət obyektlərinin 

29-da və ya 60,4 faizində nəzarət tədbiri ilk dəfə həm 

predmet, həm də obyekt baxımından keçirilmişdir. Ötən 

illə müqayisədə ilk dəfə nəzarət tədbiri keçirilən obyekt-

lərin sayında 2 dəfədən çox artım olmuşdur. Bu da əha-

tənin artmasına xidmət edir. Əvvəlki ilə nisbətən əhatənin 

artması ilə yanaşı, nəzarətə cəlb olunan məbləğin həcmin-

də də artım olmuşdur. Əhatə dairəsinə dövlət büdcəsinin, 

büdcədənkənar dövlət fondlarının, publik hüquqi şəxslərin 

vəsaitləri daxil olmuşdur. 6 obyektdə 2-ci dəfə,  13 obyek-

tdə isə 2 dəfədən çox nəzarət tədbiri həyata keçirilmişdir. 

Qeyd edək ki, “Dövlət sirri haqqında” Azərbaycan Res-

publikasının Qanununa   əsasən 6 audit üzrə məxfilik reji-

minə də əməl olunmuşdur.  

Hesablama Palatası tərəfindən aparılan audit fəaliyyəti 

“Hesablama Palatası haqqında” Azərbaycan Respublikası 

Qanununun 22-ci maddəsi ilə tənzimlənir. Hesabat ilində 

Hesablama Palatası 42 audit həyata keçirmişdir. Hər 3 

audit növü ilə yanaşı, bir neçə auditdə İT audit növünün 

bəzi elementlərindən istifadə edilmişdir. Nəzarət tədbirləri 

zamanı məlumatların emalı və təhlili, eləcə də nəzarət 

prosedurlarının aparılması üçün rəqəmsal həllərdən, avto-

matlaşdırılmış alət və elementlərdən istifadə edilmişdir ki, 

bunu rəqəmsal transformasiyaya keçid istiqamətində atılan 

addım hesab edə bilərik. Qeyd edilənlərlə yanaşı, bu istiqa-

mətdə də təkmilləşdirməyə zərurət olduğu qənaətindəyik. 

Audit mövzuları müəyyənləşdirilərkən auditin növün-

dən asılı olaraq dövlət satınalmaları, dövlət investisiyaları, 

dövlət sifarişləri, dövlət proqramları, dayanıqlı inkişaf 

məqsədləri və maliyyə hesabatları diqqətdə saxlanılmışdır.  

Maliyyə və uyğunluq auditləri ümumi auditlərin 88 faizini 

təşkil etmiş, əvvəlki illərlə müqayisədə bu nisbət, demək 

olar ki, dəyişməmişdir. Audit növləri üzrə yol verilmiş 

nöqsanları qruplaşdıraraq bildirmək istəyirəm ki, başa 

çatdırılmış auditlərdə ümumi uyğunluqdan kənarlaşma 

530,1 milyon manat, maliyyə hesabatlarında mahiyyətə 

təsir edən təhrif məbləği 564,5 milyon manat, uçota dair 

tələblərin pozulması ilə bağlı təhrif məbləği isə 233,3 

milyon manat müəyyən edilmişdir.   Uyğunluq auditləri-

nin 66 faizində müəyyən edilmiş meyarlara uyğunolma,  

34 faizində isə əhəmiyyətli uyğunsuzluqların olması ilə 

bağlı auditorlar tərəfindən rəy verilmişdir. Maliyyə audit-

ləri üzrə 5 müsbət, 2 şərti müsbət, 1 mənfi rəy verilmiş, 1 

audit üzrə məlumatlar tam olmadığından rəy verilməsin-

dən imtina  edilmişdir.  

Baxılan dövrdə 5  səmərəlilik auditi keçirilmişdir. Stra-

teji  planımızda səmərəlilik auditi üzrə seçilən mövzuların  

dayanıqlı inkişaf məqsədlərinin hədəfləri ilə uzlaşması 

mühüm tələblərdən biri kimi müəyyən edilmişdir.  Səmə-

rəlilik auditində bu günə qədər 16 dayanıqlı inkişaf məq-

sədlərinin indikatoru əhatə edilmişdir ki, bunların da 13-ü 

2022-ci ilin payına düşür. 2022-ci ildə səmərəlilik auditi-

nin bütün mövzuları dayanıqlı inkişaf məqsədlərinin qiy-

mətləndirilməsi üzrə aparılmışdır.  Bu  halda DİM-in 

hədəfləri  audit meyarlarından biri kimi qəbul edilmiş, ke-

çirilən auditlərdə DİM-in qlobal göstəricilər sisteminə da-

xil olan indikatorlar üzrə Azərbaycan Respublikası Dövlət 

Statistika Komitəsi tərəfindən hesablamaların  audit nəti-

cələri ilə uzlaşıb-uzlaşmadığı təhlil olunmuşdur.  

Hesabat ilində 6 analitik fəaliyyət də həyata keçiril-

mişdir. Analitik fəaliyyətlər üzrə mövzular orta müddətli 

xərclər çərçivəsi, əsaslı xərclər, dövlət rüsumu, özəlləşmə 

və məqsədli büdcə fondunun vəsaitlərini əhatə etmişdir.  

Sizə təqdim edilmiş hesabatda yeni yanaşma tətbiq 

edilərək hər bir təhlil üzrə əldə edilmiş əsas tapıntıların 

təsviri verilmişdir. Hesabat ilində qəbul edilmiş kollegiya 

qərarlarının icra vəziyyətinin yerində araşdırılması məq-

sədi ilə Hesablama Palatasının üzvlərinin təklifləri əsasın-

da 2022-ci ilin iş planına 6 monitorinq əlavə edilmişdir. 

Keçirilmiş monitorinqlərlə kollegiya qərarlarında əks et-

dirilmiş 46 sayda təklifin icra vəziyyəti qiymətləndiril-

mişdir. Monitorinqlərin əhatə etdiyi auditlər həm 2021-ci 

ilin, həm də 2022-ci ilin audit portfelinə aid olmuşdur. İz-

lənən təkliflərin 13 faizi icra edilməmiş, 19,5 faizi qismən, 

67,5 faizi tam icra edilmişdir.  

Hesabat ilində dövlət büdcəsi və büdcədənkənar dövlət 

fondlarının büdcələrinin layihələri və icraları üzrə Hesab-

lama Palatası tərəfindən ümumilikdə  6 rəy hazırlanaraq 

aidiyyəti üzrə təqdim edilmişdir. Bundan əlavə, 2022-ci ildə 

dövlət büdcəsi və büdcədənkənar dövlət fondlarının büdcələ-

rinə yenidən baxılması üzrə layihələrə Hesablama Palatası 

tərəfindən  3 rəy hazırlanaraq Milli Məclisə təqdim edilmiş-

dir. Rəylərdə, əsasən, uyğunluq meyarları rəhbər götürüldü-

yündən fəaliyyət haqqında hesabatda rəylərin hazırlanması 

zamanı analitik prosedurlarla müəyyən edilmiş uyğunsuzluq 

məbləğlərini də daxil etmişik. Belə ki, 2021-ci ilin büdcə 

icrasına dair rəylərdə 845,8 milyon manatdan, 2023-cü ilin 

büdcə layihəsinə verilmiş rəylər üzrə 300 milyon manatdan 

çox uyğunsuzluğun olduğu müəyyən edilmişdir. Uyğunsuz-

luqlar, əsasən, büdcə uçotu ilə əlaqəli olmuşdur. 

Hörmətli millət vəkilləri, Hesablama Palatasının kənar 

dövlət maliyyə nəzarəti tədbirləri və büdcə prosesində 

iştirakı üzrə fəaliyyətinin təsiri ilə bağlı sizə ətraflı məlu-

mat vermək istərdim. Hesabatımızda ilk dəfə olaraq 

fəaliyyətimizin müxtəlif meyarlar üzrə təsirinin iqtisadi, 

maliyyə və cəmiyyət baxımından qiymətləndirilməsi apa-

rılmışdır. Çıxışımın əvvəlində bildirmişdim ki, bu təsirləri 

biz 6 qrup üzrə təsnifləşdirmişik. İlk qrup üzrə 2022-ci 

ildə nəzarət obyekti olmuş 19 qurumda Hesablama Pala-

tası tərəfindən aparılan nəzarət tədbiri sayca 2-ci və daha 

çox olmaqla keçirilmişdir. Nəzarət tədbirinin nəticələri 

əsasında formalaşmış statistik bazaların təhlili iki və daha 

çox sayda audit keçirilmiş qurumların 72,2 faizində He-

sablama Palatasının əvvəlki təklif və tövsiyələrinin nəzərə 

alınması ilə bağlı maliyyə fəaliyyətində intizamın nisbətən 

gücləndiyini, 27,8 faizində isə əhəmiyyətli sayıla biləcək 

dəyişikliklərin olmadığını bildirmək istərdim.   

İkinci qrup üzrə aşkar edilmiş pozuntuların aradan qal-

dırılması, eyni zamanda, müxtəlif istiqamətlər üzrə fəaliy-

yətin gücləndirilməsi məqsədi ilə auditlər üzrə qəbul 

edilmiş 40 kollegiya qərarında ümumilikdə maliyyə və 

prosedur xarakterli 205 təklif təsdiq edilmişdir. 205 təkli-

fin 123-ü tam, 40-ı qismən, 42-si isə qanunvericilikdə 

müəyyən edilmiş müddət bitməyən və icra olunmayan tək-

liflərdən ibarət olmuşdur.  

Bundan əlavə, ilk dəfə olaraq vətəndaşa yönəlik və 

prosedur xarakterli təkliflər də hesabata daxil edilmişdir. 

Qeyd edim ki, bu təkliflərin bəziləri maliyyə effekti ilə 

müşahidə olunur. 

Üçüncü qrupa 2021-ci ilin iş planı və əvvəlki illərin iş 

planı üzrə nəzarət tədbirləri də nəzərə alınmaqla, 2022-ci 

ildə hesablanmış artıq ödəmə məbləğləri üzrə pul, əvəz-

ləşmə və natura  ifadəsində 34,4 milyon manat məbləğin-

də dövlət vəsaitinin bərpası təmin edilmişdir. Dövlət  və-

saitinin bərpa təklifi üzrə hesabat ilinin nəzarət tədbirləri 

üzrə qalan 25,5 milyon manatın və əvvəlki illər üzrə 2,8 

milyon manatın icrası ilə bağlı həyata keçiriləcək tədbirlər 

cari ildə də diqqətdə saxlanılmaqla məlumatlar növbəti 

ilin hesabatına daxil ediləcəkdir. Eyni zamanda, əvvəlki 

ildə maliyyə hesabatlarının auditi üzrə aşkarlanmış 869 

milyon manat əhəmiyyətli təhriflərin 747,2 milyon manatı 

üzrə müvafiq düzəlişlər edilmişdir.  

Dördüncü qrup. Hesabat ilində 6 nəzarət tədbiri üzrə 

müvafiq materiallar kollegiyanın qərarına əsasən Azərbay-

can Respublikasının Baş Prokurorluğuna və Dövlət 

Təhlükəsizliyi Xidmətinə təqdim edilmişdir.  Qeyd edək 

ki, Azərbaycan Respublikasının Baş prokuroru yanında 

Korrupsiyaya Qarşı Mübarizə Baş İdarəsindən təqdim 

edilmiş məlumata əsasən Hesablama Palatası tərəfindən 

göndərilmiş materiallar əsasında bir tədbir üzrə vurulmuş 

ziyan ödənildiyindən, cinayət işinin başlanılmasının rədd 

edilməsi haqqında qərar qəbul edilmiş, üç tədbirlə bağlı 

cinayət işi üzrə istintaqın davam etdiyi bildirilmişdir. He-

sabatın tərtib edildiyi tarixə olan məlumata əsasən hesabat 

ilində 2022-ci ildə nəzarət tədbirləri üzrə hüquq mühafizə 

orqanlarının verdiyi məlumata görə, 1,9 milyon manat 

vəsaitin ödənilməsi təmin edilmişdir. Bu istiqamətdə işlər 

davam etdirilir.   

Beşinci qrup. 28 nəzarət tədbirinin nəticələri üzrə 46 

sayda məlumat 13 quruma göndərilmişdir.  Bəzi tövsiyə-

lərimizin icra olunması ilə bərabər həmin qurumlar tə-

rəfindən hazırlanan hesabatlara da bu barədə məlumatlar 

daxil edilmişdir.  

Nəhayət, sonuncu, rəylərdə göstərilən 19 məsələ üzrə 

tövsiyə və qeydlər müvafiq icra hakimiyyəti orqanları tə-

rəfindən büdcə sənədləşməsində nəzərə alınmışdır.  

Hörmətli millət vəkilləri, nəzarət tədbirlərinin nəticələri 

və büdcə sənədlərinə verdiyimiz rəylər dövlət maliyyəsi-

nin əsas pozuntu istiqamətlərini, onun strukturunu və sa-

hələrinin risk xəritəsini formalaşdırmağa imkan yaradır. 

Risk sahələrinə dair xəritəni sizlərə təqdim etmək istərdim.  

İlk olaraq büdcənin formalaşması layihəsi dövrü. Büd-

cənin formalaşması mərhələsində proqnozlaşdırılan xərc-

lərin əsaslığının yetərli olmaması, noyabr, dekabr ayların-

da qəbul edilən büdcənin artıq I rübdə əlavə vəsaitlərə tə-

ləbatının olması və vəsaitlərin yenidən bölüşdürülməsinə 

başlanılması, büdcə təsnifatına tam əməl edilməməsi bəzi 

sahələr üzrə xərc normativlərinin təkmilləşdirilmədiyini və 

yeni hüquqi aktların tam uyğunlaşdırılmadığını göstərir.  

Büdcənin icrası prosesi. Büdcənin icrası mərhələsində 

hüquqi şəxslərə subsidiyaların verilməsi və istifadəsində 

pozuntular, subsidiya alanların tələb olunan göstəricilərə 

nail ola bilməməsi və istifadə edilməyən subsidiyaların 

büdcəyə qaytarılmasını təmin etmək üçün aparılan işlərin 

yetərli olmaması kimi hallar subsidiyaların verilməsi ilə 

bağlı qayda və prosedurların olmasını zəruri edir. Qeyd 

edilənlər subsidiyaların planlaşdırılması və istifadəsinə 

dövlət nəzarətinin gücləndirilməsinə ehtiyac olduğunu 

göstərir.  

Dövlət sifarişi barədə. Dövlət sifarişinin formalaşması 

və icrası üzrə qanunvericilikdə bəzi məsələlərin tənzim-

lənməməsi və konkret mexanizmlərin olmaması resurs 

nəticə əlaqəsinin zəif olması ilə nəticələnir. Ənənəvi ola-

raq dövlət satınalmalarında və ayrı-ayrı hüquqi şəxslər tə-

rəfindən satınalmalarda baş verən pozuntularla bağlı mə-

sələləri də diqqətinizə çatdırmaq istərdim.  

 Satınalmalar zamanı ehtimal olunan qiymətin düzgün 

hesablanmaması və vəsaitlərə qənaətli yanaşılmaması ki-

mi hallar üstünlük təşkil edir.  Son 3 ilin təhlili göstərir ki, 

qanunvericiliyin tələbləri pozulmaqla müqavilələrə sonra-

dan dəyişiklik edilməsi və öhdəliklərə qarşı vicdanla dav-

ranmayan podratçılara qarşı benifisiarlar tərəfindən mə-

suliyyət tədbirlərinin tətbiq edilməməsi halları artmışdır.   

Dövlət əsaslı vəsait qoyuluşu, dövlət əmlakının idarə 

edilməsi və sərəncam verilməsi sahəsində nöqsanlar əv-

vəlki ilə nisbətən azalsa da, xüsusi çəkisi yüksək olaraq 

qalır.  Başa çatmış işlərin təhvil alınmaması və daşınmaz 

əmlak obyektlərinə mülkiyyət hüququnun rəsmiləşdirilmə-

məsi və ya çox gec rəsmiləşdirilməsi maliyyə məlumatla-

rının uçot sənədlərində tanınmamasına  səbəb olmuşdur.  

Çıxışıma azad olunmuş ərazilərin bərpası üçün ayrılan 

vəsaitlərin auditi barədə məlumatlarla davam etmək istər-

dim. Ötən il azad olunmuş ərazilərdə 4 uyğunluq auditi 

aparılmışdır. Bunlardan biri  preaudit formasında, başqa 

sözlə, fiziki işlər tamamlanmamışdan əvvəl həyata keçiril-

mişdir. 2 auditin nəticəsində 1,4 milyon manat vəsait bər-

pa edilmişdir. Bir audit üzrə görülən işlər tam və doğru 

sənədləşmədiyi üçün təxirə salınmışdır.  Preaudit 1 il 

əvvəl yolların çəkilişinə sərf olunan vəsaitləri əhatə etmiş-

dir. Layihə, smeta, ekspertiza, torpaq ayırma, iş həcmi 

cədvəli və digər sənədlər paralel aparıldığından və bir-biri 

ilə tam uzlaşmadığından Hesablama Palatasının Kollegi-

yası auditin nəticəsi olaraq bu sənədlərin yenidən işlən-

məsi ilə bağlı audit obyektinə öz qərarını göndərmişdir.  

Cavabdeh qurum tərəfindən sənədləşmələrin tam və doğru 

rəsmiləşməsi tam başa çatdıqdan sonra təqdim ediləcəyi 

bildirilmişdir.  

Beynəlxalq əməkdaşlıq və fəaliyyətimizin təşkili barə-

də.  Hesabat ilində dövlət  auditi rəsmi bülleteninin nəşri 

davam etdirilmişdir. 25 nəzarət tədbiri ilə bağlı audit 

hesabatları, 12 məqalə dərc edilmişdir. Əlavə olaraq bil-

dirmək istəyirəm ki, bu günlərdə bülletenin 2023-cü il 

üçün ilk nömrəsi də dərc edilmişdir. Bu nömrədə iş pla-

nımıza əsasən həyata keçirilmiş 8 nəzarət tədbiri barədə 

məlumatlar daxil etmişik. Bundan əlavə, rəsmi internet 

səhifəsində 2022-ci ilin iş planına uyğun keçirilmiş 7 

auditin nəticələri də təqdim olunmuşdur. 

Hesabat və rəylər üzrə xülasələrin hazırlanması ali 

audit orqanlarının fəaliyyətini qiymətləndirən təşkilatlar 

tərəfindən daim diqqətdə saxlanılır. Bunu nəzərə alaraq, 

hesabat ilində Hesablama Palatasının əsas çıxış sənədləri 

üzrə 5 xülasə də hazırlanmışdır.  

Hesabat ilində Hesablama Palatasının maraqlı tərəflərlə    

əlaqələri də qurulmuşdur. Parlamentlə əlaqələr yüksələn 

xətlə davam etmişdir. Başa çatdırılmış bütün auditlərin 

nəticələri Milli Məclisə təqdim olunmuşdur. Bundan əla-

və, Milli Məclisdən daxil olmuş “Büdcə sistemi haq-

qında”, “Hesablama Palatası haqqında”, “Tibbi sığorta 

haqqında” və sair qanunlarda dəyişikliklərə, Dövlət-özəl 

tərəfdaşlığı haqqında qanun layihəsinə rəy verilmişdir. 

Plenar və komitə iclaslarında Hesablama Palatasının 

əməkdaşlarının iştirak sayında da artım izlənilmişdir. 

Türkiyə Hesablama Məhkəməsi, Səudiyyə Ərəbistanı 

Krallığının Baş Audit Məhkəməsi nümayəndələrinin Milli 

Məclisdə görüşü təşkil edilmişdir.  Hörmətli Sahibə xanı-

ma bundan ötrü təşəkkürümüzü bildiririk. Həmin ölkələrlə 

yeni memorandumlar imzalanmışdır. 

İcra orqanları ilə əlaqələrimiz də müxtəlif formalarda 

həyata keçirilmişdir. 2022-ci ildə dövlət büdcəsi layihəsi-

nə və büdcədənkənar dövlət fondlarının  büdcə layihələ-

rinə rəylərin hazırlanması zamanı dövlət orqanları ilə 

müzakirələr aparılmışdır. Bundan əlavə, həm dövlət büd-

cəsinin icrası barədə hesabatda, həm də Nazirlər Kabine-

tinin fəaliyyəti haqqında hesabatda tövsiyələrimizin icrası 

barədə məlumatlar verilmişdir ki, bunun da beynəlxalq 

reytinqlərdə ölkənin mövqeyinin yaxşılaşmasına səbəb 

olacağı qənaətindəyik. 

Hesabat ilində həm INTOSAI, EUROSAI, ECOSAI, 

ASOSAI ilə, həm də beynəlxalq maliyyə-kredit təşkilatları 

ilə donorluq əməkdaşlığı etmişik.  Beynəlxalq Büdcə 

Əməkdaşlığı Təşkilatı tərəfindən hazırlanan açıq büdcə 

indeksi ölkələr üzrə büdcə proseslərinin şəffaflığını, büdcə 

məlumatlarının ictimaiyyət üçün əlçatanlığını  ölçür.  

Hesabatda  ali audit orqanı olaraq Hesablama Palatası-

nın fəaliyyəti 100 baldan 89 bal olmaqla adekvat nəticə 

kimi qiymətləndirilmişdir. Hesabat ilində maliyyə fəaliy-

yətimizin kənar qiymətləndirilməsinin aparılmasına da 

nail olmuşuq. Belə ki, qanunvericiliyə uyğun olaraq, xarici 

ali audit orqanı tərəfindən maliyyə hesabatlarımız audit 

edilmişdir. Hesablama Palatasının 2022-ci il üzrə maliyyə 

hesabatlarının Pakistan ali audit orqanı tərəfindən auditi-

nin nəticələrindən çıxarış hesabata daxil edilmişdir.  

Hörmətli millət vəkilləri, 2022-ci ildə fəaliyyətimizə 

dair hesabatın əvvəlki illərlə müqayisədə daha oxunaqlı 

olması üçün infoqrafiklərə üstünlük verilmiş, yazı üslubu-

nun sadələşməsinə və  oxucu üçün əlverişliliyin təmin 

olunmasına çalışılmışdır.   

Fəaliyyətimizə dair göstəricilər, statistik məlumatlar, 

nəticələrin həcmi, strukturu, təqdim edilməsi forması əv-

vəlki illərdən əhəmiyyətli dərəcədə fərqlənir. Cari ildə nə-

zərdə tutulmuş fəaliyyətin bir hissəsi barədə məlumatları 

hesabatın son səhifəsinə daxil etmişik.  

Dövlət başçısı tərəfindən “Heydər Əliyev İli” kimi elan 

edilmiş 2023-cü ildə üzərimizə düşən bütün vəzifələrin 

öhdəsindən gəlməyə çalışacağıq.  

Allah dövlət sərhədlərimizin keşiyində dayanan əsgər-

lərimizi qorusun! Diqqətinizə görə təşəkkür edirəm.  

Sədrlik edən. Çox sağ olun, Vüqar müəllim. Hörmətli 

həmkarlar, Hesablama Palatasının hesabatına Milli Məcli-

sin İqtisadi siyasət, sənaye və sahibkarlıq komitəsinin icla-

sında baxılmışdır. İndi isə mən komitənin sədri hörmətli 

Tahir Mirkişilini dəvət edirəm, buyurun, məlumat verin.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun. Hörmətli xanım sədr, hörmətli həmkar-

lar. “Hesablama Palatası haqqında” Azərbaycan Respubli-

kası Qanununun 7-ci maddəsinə əsasən ali audit orqanı 

olan və kənar dövlət maliyyə nəzarətini həyata keçirən 

Hesablama Palatası öz fəaliyyəti barədə Azərbaycan 

Respublikasının Milli Məclisinə illik hesabat təqdim edir.  

Biz bir az öncə bu hesabatla tanış olduq. Bu fəaliyyətin 

istiqamətləri isə müvafiq qanunun 6-cı maddəsində müəy-

yən edilmişdir. 

Palatanın 2022-ci ildəki fəaliyyəti ilə bağlı hazırladığı 

hesabat Milli Məclisin İqtisadi siyasət, sənaye və sahib-

karlıq komitəsində geniş təqdimatla müzakirə edilmişdir. 

Komitə üzvləri hesabatla bağlı öz fikirlərini, təkliflərini və 

iradlarını bildirmişdilər. Təqdim edilən hesabat 2022-ci 

ildə Palatanın iş planı ilə nəzərdə tutulmuş və həyata 

keçirilmiş kənar dövlət maliyyə nəzarəti tədbirlərini, büd-

cə qanunvericiliyinin tələb etdiyi fəaliyyəti, həmçinin Pa-

latanın hesabat ilində cari fəaliyyəti ilə bağlı digər məlu-

matları özündə əks etdirmişdir. Hesabata audit, analitik və 

monitorinq fəaliyyəti ilə bağlı məlumatlar daxil edilmiş-

dir. İlk dəfə olaraq bu hesabatda nəticə əsaslı büdcə mode-

lindən istifadə edilmişdir. Yəni planlaşdırılmış və icra 

edilmiş fəaliyyətlər müvafiq büdcə və nəticə göstəriciləri 

ilə qeyd olunmaqla göstərilmişdir.    

Hesabatda audit təsirinin ölçülməsi üzrə keçən il tətbiq 

olunan yanaşmanın genişləndirilməsini, fəaliyyətin kəmiy-

yət göstəriciləri ilə yanaşı, keyfiyyət göstəriciləri, o cüm-

lədən nəzərə alınmış təklif və tövsiyələr barədə məlu-

matların verilməsini təqdirəlayiq hal hesab edirik. 

Hörmətli həmkarlar, 2022-ci il möhtərəm cənab Prezi-

dent tərəfindən “Şuşa ili” elan edilmişdir. Qələbəmizin 2-ci 

ildönümünü qeyd etdiyimiz bu ildə işğaldan azad olunmuş 

ərazilərdə geniş bərpa-quruculuq işləri həyata keçirilmiş, 

əldə etdiyimiz Zəfər daha da möhkəmlənmişdir. 2022-ci 

ildə ölkədə, demək olar ki, bütün sahələrdə iqtisadi artım 

qeydə alınmışdır. Belə ki, 2022-ci ildə ümumi daxili 

məhsul 4,6 faiz, qeyri-neft-qaz sektoru ÜDM-i isə 9,1 faiz 

artmışdır. Ümumi daxili məhsul mütləq ifadədə ilk dəfə 

olaraq hesabat ilində 134 milyard manata çatmışdır. 

Dövlət büdcəsinin gəlirləri 29 milyard 197 milyon manat 

proqnoza qarşı 30 milyard 680 milyon manat və ya 1,5 

milyard manat artıq icra edilmişdir. Dövlət büdcəsinin 

xərcləri isə 32 milyard 63 milyon manata qarşı 99,3 faiz 

həcmində icra olunmuşdur. Qeyd edim ki, 2022-ci ildə 

dövlət büdcəsi xərcləri 2021-ci illə müqayisədə 4 milyard 

640 milyon manat çox icra edilmişdir. Bütün bu rəqəmlər 

Palatanın potensial fəaliyyət dairəsinin 2022-ci ildə daha 

da artdığını deməyə imkan verir.  

Azərbaycan Respublikasının Prezidenti möhtərəm cə-

nab İlham Əliyev dövlət xərclərinə nəzarətin artırılmasını, 

maliyyə intizamının, resurslardan istifadənin səmərəli-

yinin səviyyəsinin yüksəldilməsini bütün dövlət orqanları-

nın diqqət mərkəzində olmalı olduğunu əsas vəzifələrdən 

biri kimi müəyyən etmişdir. Qarşıya qoyulan bu tapşırığa 

əməl edilməsində mühüm missiya yerinə yetirən, kənar 

dövlət maliyyə nəzarətini həyata keçirən, Milli Məclisin 

bu proseslərə səmərəli nəzarətinin artmasında mühüm ana-

litik məlumat mənbəyi rolu oynayan Hesablama Palatası-

nın fəaliyyəti, bu fəaliyyətin güclənməsi və səmərəliliyin 

artması bizim də əsas tələblərimizdəndir.  

İqtisadi siyasət, sənaye və sahibkarlıq komitəsinin icla-

sında aparılmış geniş müzakirələrdən sonra gəlinmiş bir 

çox qənaəti sizinlə bölüşmək istərdim. Qeyd edim ki, 

Palatanın fəaliyyətindəki güclü və zəif tərəflərin hesabatda 

əks olunması bu istiqamətdə açıq və səmərəli müzakirənin 

aparılmasına şərait yaratmışdır. Hesabatın geniş, informa-

tiv olmasını, qısa icmalın və təqdimatın hazırlanmasını 

müsbət qiymətləndiririk. Təqdim edilmiş materiallarda Pa-

latanın hesabat ilindəki fəaliyyəti barədə, əsasən, məlumat 

almaq mümkündür. Beynəlxalq Büdcə Əməkdaşlığı Təş-

kilatı tərəfindən tərtib edilən açıq büdcə indeksində  Pala-

tanın fəaliyyətinin 100 baldan 89 balla qiymətləndiril-

məsini təqdirəlayiq hal hesab edirik. Planlaşdırılmış nəza-

rət tədbirlərinin, əsasən, icra edilməsi və bu barədə audit 

nəticələrinin Milli Məclisə təqdim edilməsi və dərc edil-

məsini yaxşı nəticə hesab edirik.  Maliyyə auditinin əhatə 

dairəsinin 5 milyard 573 milyon manata, səmərəlilik audi-

tinin əhatə dairəsinin isə 1 milyard 118 milyon manata 

yüksəlməsini müsbət hal olaraq qeyd etməklə yanaşı, 

uyğunluq auditinin əhatə dairəsinin 2 milyard 353 milyon 

manata azalmasını narahatedici hal kimi qeyd edirik. 

Ümumiyyətlə, müzakirələr göstərir ki, auditlərin sayı və 

əhatə dairəsinin artdığı istiqamətlərdə də bir çox təkmil-

ləşmələrə ehtiyac vardır. Nəzarət tədbirlərinin təqribi orta 

davametmə müddətinin 53  gündən 132 günə qədər olması 

ölkədə büdcədən maliyyələşən dövlət orqanlarında uçot 

sisteminin sürətlə elektronlaşmasını tələb edir. Məhz elek-

tronlaşma və məlumat bazalarında Palatanın çıxışının tə-

min edilməsi nəzarət tədbirlərinin müddətini azalda, əhatə 

dairəsini kəskin artıra bilər. Qeyd etmək istəyərdim ki, 

hesabat ilində yalnız iki dövlət qurumunun məlumat baza-

larına çıxışın reallaşması hesabatda göstərilir ki, bu da bu 

sahədə xeyli işlərin görülməli olmasına işarədir. Dövlət 

büdcəsi gəlirlərinin 95 faiz, xərclərinin isə 69,3 faizinin 

auditinin aparılmasını mövcud imkanlar çərçivəsində 

məqbul hesab edirik.  

Hesabat ilində Palata tərəfindən monitorinq fəaliyyəti-

nin kəskin genişləndirilməsini, verilən təkliflərin izlənmə-

sinin artırılmasını təqdirəlayiq hal hesab edirik. Ümumiy-

yətlə, düşünürük ki, hər il nəzarət tədbirləri zamanı aşkar 

edilən nöqsanların təkrarlanması bu halların olmaması 

üçün verilən bütün təkliflərin izlənməsini vacib edir. Bu-

nun üçün Palatanın fəaliyyətində nöqsanların müəyyən 

edilməsi ilə yanaşı, bu nöqsanların bir daha olmaması 

üçün fəaliyyətlərin gücləndirilməsini vacib sayırıq.  

Hesabatda 2022-ci ildə aparılan 28 uyğunluq auditindən 

26-da büdcə qanunvericiliyinin pozulması, yenə 26-da 

dövlət satınalmaları sahəsində tənzimləyici hüquqi aktla-

rın pozulması, 14-də əməyin ödənişi sahəsində qanunveri-

ciliyin pozulması hallarına rast gəlinməsi göstərilmişdir. 

Ümumilikdə, uyğunluq auditi ilə aşkar edilmiş maliyyə 

pozuntularının həcminin 481 milyon manata çatması, 

bunun da 350 milyon manatının bərpası üçün əsasların 

müəyyən edilməsinin mümkün olmaması hesabatda gös-

tərilmişdir. Hesabatdakı saydığım bu göstəricilər bu istiqa-

mətdə önləyici tədbirlərin görülməsini vacib etməkdədir. 

Belə ki, pozuntuların bərpa edilməsinin çətin olması bu 

pozuntuların baş verməsi imkanlarının aradan qaldırılma-

sını tələb edir. İqtisadiyyatda nəticələrlə mübarizə apar-

maqdansa, səbəblərin təkmilləşdirilməsi daha səmərəli 

sayılır. Ən yaxşı nəticə pozuntuların bərpa məbləğinin çox 

olması deyil, pozuntuların özlərinin az olmasıdır. Bu sə-

bəbdən növbəti illərdə də səmərəlilik auditinin analitik 

fəaliyyətinin daha da genişlənməsini vacib sayırıq. Nazirlər 

Kabinetinin 2022-ci il hesabatında Palatanın təkliflərinin 

nəzərə alınması ilə bağlı geniş məlumatın verilməsi höku-

mətin də bu məsələdə maraqlı olduğunu deməyə əsas verir.  

Hesabatda fəaliyyətin dayanıqlı inkişaf məqsədləri ilə 

uzlaşmasının göstərilməsini də təqdirəlayiq hesab edirik. 

Ümumiyyətlə, Palatanın fəaliyyətinin DİM indikatorlarla 

uzlaşdırılması dövlətin sosial siyasətinə mühüm dəstəkdir. 

Hesabatda Palatanın fəaliyyətinə vətəndaşa yönəlik təklif-

lərin icrası ilə bağlı məlumatların dərc edilməsini yüksək 

qiymətləndiririk. Maliyyə nəzarəti tədbirlərinin həm də 

birbaşa vətəndaşın  maddi rifahının yaxşılaşmasına təsir 

etməsini hesablamağı parlamentin əsas fəlsəfəsinə xidmət 

etməsi baxımından müsbət hal hesab edirik.  

Hörmətli həmkarlar, hər bir hesabat həm də növbəti il 

ərzində fəaliyyətdə hansı təkmilləşmələrin edilməsinə 

xidmət edir. Bu baxımdan aşağıda sadalayacağım bəzi 

tövsiyələrin də Palatanın növbəti ildəki fəaliyyətinə dair 

hesabatında əks olunması, düşünürük ki, Milli Məclis de-

putatları üçün faydalı olardı. Belə ki, gələn ilin hesa-

batında məcburi icranın tətbiq edildiyi obyektlərin daha 

konkret göstərilməsini, növbəti ildə qarşıda duran vəzifə-

lərin daha geniş göstərilməsini, bərpa üçün əsasların 

müəyyən edilməsi mümkün olmayan pozuntular dedikdə 

nəyin nəzərdə tutulduğunun daha geniş izah edilməsini, 

tapılan pozuntuların əhatə olunan məbləğə nisbətinin az və 

ya çox olmasına Palatanın münasibətinin göstərilməsini 

daha faydalı hesab edirik. Ümumilikdə, yekun olaraq, təq-

dim edilmiş hesabatı etdiyimiz təklif və tövsiyələrlə birlik-

də ümumi olaraq məqbul  edirik. Deputat həmkarlarımı 

hesabatın qəbul olunmasına səs verməyə çağırıram. Tə-

şəkkür edirəm. Çox sağ olun. 

Sədrlik edən. Çox sağ olun, Tahir müəllim.  

Təklif var, 5 dəqiqəyə keçək. Etiraz eləyən yoxdursa... 

Yerdən. (Eşidilmir.)  

Sədrlik edən. Siyavuş Novruzov. Buyurun, Siyavuş 

müəllim. 

S.Novruzov. Təşəkkür edirəm. Hörmətli xanım sədr, 

hörmətli deputatlar. İlk növbədə, hörmətli xanım sədr, Sizi 

həm Polşaya, həm də Sankt-Peterburqa olan uğurlu səfər-

lərinizlə əlaqədar təbrik edirəm. Orada həm Azərbaycan 

həqiqətlərinin çatdırılması, həm Azərbaycanın əleyhinə 

olan fikirlərin cavablandırılması, həm də Azərbaycan əle-

yhinə olan mətbuat orqanlarına operativ reaksiya verilmə-

si, doğrudan da, təqdirəlayiqdir və gələcək təxribatların 

qarşısı alınır.  

Hesablama Palatası ilə əlaqədar onu deyə bilərik ki, 

hesabat çox gözəl hazırlanıbdır. İlbəil biz Hesablama Pala-

tasının yeni baxışlarla, yeni yanaşma tərzi ilə, yeni üslubla 

hesabatlarının təqdimatını görürük. Yoxlama dairələrinin 

genişlənməsinin, onların əhatəliliyinin, dövlət vəsaitinin 

geri qaytarılma formalarının və metodlarının artmasının və 

demək olar ki, onun daha obyektiv olmasının şahidi olu-

ruq. Mən hesab edirəm ki, az bir kollektivlə, az sayda 

auditorla o qədər böyük həcmdə işin Hesablama Palatası 

tərəfindən uğurla həyata keçirilməsi, doğrudan da, təqdirə-

layiqdir.  

Bilirsiniz ki, ilbəil büdcəmiz artır və büdcənin artması 

ilə əlaqədar Hesablama Palatasının da işi artır. Sərf olunan 

vəsaitlərin düzgün tətbiq olunması və sərf olunması düz-

gün araşdırılır ki, büdcədən yayınma olmasın. Çünki bilir-

siniz ki, büdcə, maliyyə dövlətin qan-damar sistemidir, əgər 

qan-damar sistemindən qan harasa başqa yerə axarsa, onda 

dövlətin təzyiqi aşağı düşər. O baxımdan dövlətin təzyiqini 

yerində saxlamaq üçün Hesablama Palatası mütəmadi olaraq 

bu məsələlərə nəzarət etməlidir və nəzarət edir.  

Mən fikirlərimin sonunda iki təklif verəcəyəm. Amma 

onları qeyd etməzdən əvvəl istərdim ki, bu gün müzakirə 

olunan, Hesablama Palatası ilə də əlaqədar olan birinci 

məsələ ilə bağlı fikirlərimi çatdıram. Çünki hörmətli 

xanım sədr, biz bu parlamentdə, deməli, dövlət büdcəsini, 

Hesablama Palatasının hesabatını, hökumətin hesabatını, 

bələdiyyələrin fəaliyyətini müzakirə edirik və sair. Bunlar 

hamısı bilavasitə bizim iqtisadiyyatla, sosial məsələlərlə, 

tikinti-quruculuq, abadlıq işləri ilə, yeni iş yerlərinin 

açılması ilə bağlı olan məsələlərdir. Əgər  kiminsə nəsə 

fikri, sözü varsa, bu müzakirə olunan məsələlər çərçivə-

sində parlament daxilində tənqid də eləyə, fikrini də deyə,  

təklifini də söyləyə, rəyini də verə bilər və bu da dövlətin 

ümumi inkişafı, işlərin yaxşı getməsi, dövlət vəsaitinin 

qorunması üçün bir kömək, bir dəstək ola bilər.  

Digər tərəfdən, dəfələrlə burada biz müxtəlif sahələrlə 

əlaqədar, iqtisadiyyatla, sosial sahə ilə, təhsillə bağlı, bu 

yaxınlarda energetika ilə, bir həftə bundan öncə Əli müəl-

limin rəhbərliyi ilə mənzil məsələləri ilə bağlı dinləmələr 

keçirmişik. Bütün strukturların rəhbərləri dəvət olunur,  ən 

kəskin fikirlər də deyilir, harada yeyinti varsa və haradasa 

iş axsayırsa, onu deyirik və həmin sahənin rəhbərləri də 

bizə qulaq asır,  buna münasibət bildirirlər.  

Bu gün Azərbaycan əleyhinə iş aparan iki qardaşa, 

Azərbaycana qarşı Avropadan olmazın iftiralar yağdıran 

adamlara bizim müsahibə verməyimizə nə ehtiyac var? 

Parlamentdə qeydiyyatdan keçmiş 30-dan artıq jurnalist-

lərimiz, televiziya kanalları, o cümlədən internet kanalları 

var. Hər biri də çox sağ olsun, böyük məmnuniyyətlə de-

putatların fikirlərini, rəylərini, çıxışlarını, təkliflərini dərc 

eləyir, verir və geniş auditoriyası da var, hamı qulaq asır. 

Dələduzun birinə hər hansı bir müsahibənin verilməsi, – 

nə təhsili var, belə deyək, nə milliyyəti məlumdur, nə də 

mövqeyi məlumdur və Avropa Şurasına, Avropa dövlət-

lərinə gedənlər də bunun qabağına qaçırlar, orada müsahi-

bə verirlər, – axı, bu kimdir? Bunun hansı sənəti var, nə-

dən ötəri siz buna qorxa-qorxa yanaşırsınız, nədən qor-

xursunuz? Axı, mən onun 10 dənə çıxışını göstərə bilərəm 

ki, bu Milli Məclisin hamısını bir yerdə təhqir eləyib. 

Deyib, 125 deputat... 

Sədrlik edən. Siyavuş müəllim, mən bir neçə dəqiqə 

vaxt verə bilmərəm. Fikrinizi bitirin, buyurun. 

S.Novruzov. Bütün deputatları təhqir eləyib. Burada 

seçməyib ki, kim kimdir, öləni də, qalanı da, ağsaqqalı da, 

cavanı da təhqir eləyib. Ona görə də belə şeylərdən gərək 

biz uzaq olaq və belə şeylərə diqqət yetirək.  

Təklifim ondan ibarətdir ki, bu tutulan faizlər var, – 25 

faiz, başqa-başqa cərimələrdən yığılır, – hesab edirəm, gə-

ləcəkdə Hesablama Palatası bunu ayrıca bir səhifədə ver-

sin, bu tutulan vergilər, cərimələr necə sərf olunur.  

İkinci məsələ, cənab Prezident hansı rayonda olur, 

oranın inkişafı, yol çəkilməsi, digər məsələlər üçün öz 

büdcəsindən vəsait ayırır, Hesablama Palatası bu vəsaitin 

sərf olunmasını hesabatına daxil eləsin, təqdim eləsin ki, 

onlar da Milli Məclisin deputatları tərəfindən qəbul olun-

sun. Səs verəcəyəm və deputat həmkarlarımı da səs ver-

məyə çağırıram. Sağ olun. 

Sədrlik edən. Sağ olun. Hicran Hüseynova. Hicran 

xanım, buyurun. 

H.Hüseynova. Çox sağ olun. Hörmətli sədr, hörmətli 

Vüqar müəllim, hörmətli həmkarlar, media nümayən-

dələri. Azərbaycan Respublikası Hesablama Palatasının 

2022-ci il üzrə illik fəaliyyəti ilə bağlı qeyd etmək istə-

yərdim ki, hesabat, həmişə olduğu kimi, çox ətraflı tərtib 

olunmuşdur. Sənəddə Palatanın fəaliyyəti, həyata keçirilən 

tədbirlər haqqında geniş məlumat verilmişdir. Öz fəaliy-

yətində şəffaflıq prinsiplərini əsas götürən Hesablama 

Palatasına beynəlxalq təşkilatlar tərəfindən yüksək qiymət 

verilməsi də bir daha göstərir ki,  bu ali audit orqanı öz 

vəzifəsinin öhdəsindən yüksək səviyyədə gəlir və ildən-ilə 

öz fəaliyyətini daha da təkmilləşdirir.  

Tahir müəllim çox ətraflı danışdı və əlbəttə, Vüqar 

müəllimin özünün çıxışında, demək olar ki, bütün məsə-

lələrə toxunulmuşdu. Mən, əlbəttə ki, fürsətdən istifadə 

edərək, Hesablama Palatasının sədrinə və əməkdaşlarına 

təşəkkür edirəm və bütövlükdə, hesabatı və təqdim olun-

muş məruzəni əhatəli hazırlanmış sənəd hesab edirəm və 

ona səs verəcəyəm.  

Bir məsələyə toxunmaq istəyərdim. Biz çox zaman 

deyirik, belə təşkilatlar, əlbəttə ki, daha geniş formatda bi-

zim ali təhsil orqanları ilə də əlaqədə olsunlar. Mən bilən, 

Hesablama Palatası iqtisadiyyat fakültələri ilə sıx əmək-

daşlıq edir. Amma çox istəyərdik ki, gələcək kadrların 

hazırlığı üçün onların fəaliyyəti daha da sıx davam etsin. 

Çox sağ olun. 

Sədrlik edən. Sağ olun, Hicran xanım. Vüqar Bay-

ramov. Buyurun. 



 331 

V.Bayramov. Çox təşəkkür edirəm, hörmətli xanım 

sədr. Hörmətli xanım sədr, hörmətli millət vəkilləri. Hör-

mətli xanım sədr, öncə mən də Sizi Polşaya faydalı və 

məhsuldar  rəsmi səfər münasibəti ilə təbrik edirəm. Təbii 

ki, nümayəndə heyətinin üzvü olaraq, Sizin həm rəsmi gö-

rüşlərdə, həm də Varşava universitetindəki çıxışınızda 

cənab Prezident tərəfindən müəyyənləşdirilmiş prioritet-

lərə uyğun olaraq, Azərbaycan həqiqətlərini təqdim etmə-

yiniz və bütün bunları dinləmək qürurverici idi və bir daha 

təbrik edirəm.  

Təqdim olunan hesabatla bağlı bir sıra məqamları, eləcə 

də təkliflərimi qeyd etmək istərdim. Təbii ki, hesabatı 

dəstəkləyirəm və hesabatdan da göründüyü kimi, Hesab-

lama Palatası 2022-ci ildəki fəaliyyətində həm hesabatın 

təqdimatı, həm də audit növlərinin genişləndirilməsi ilə 

bağlı fəaliyyətini təkmilləşdirib. Amma bununla belə, bir 

neçə təklifimi təqdim etmək istərdim. Əvvəla, Hesablama 

Palatası bütövlükdə fəaliyyət göstərdiyi dövrdə yalnız bir 

dəfə preauditdən, yəni öncə auditin aparılmasından istifa-

də edib. Nəzərə alsaq ki, Lima Bəyannaməsində də pre-

auditin tətbiq olunması əsas tövsiyələrdən biridir, o ba-

xımdan təklif edərdim ki, növbəti illərdə Hesablama Pala-

tası tərəfindən preauditin aparılması ilə bağlı mexanizmin 

hazırlanması və tətbiqi həyata keçirilsin. Bu, həm bütöv-

lükdə dövlət vəsaitlərinin istifadəsində səmərəliliyin ar-

tırılmasına, həm şəffaflığın genişləndirilməsinə, həm də 

daha çox dövlət vəsaitinin auditə və ya preauditə cəlb 

edilməsinə imkan yarada bilər.  

Digər təklifim məhz audit növləri ilə bağlıdır. Hörmətli 

Vüqar müəllim də qeyd etdi, INTOSAI-nin məhz təkliflə-

rinə, eyni zamanda, onların hesablama palataları ilə bağlı 

müəyyənləşdirdiyi tövsiyələrə diqqət yetirsək, təkliflərdən 

biri də informasiya texnologiyaları auditinin aparılması ilə 

bağlıdır. Məhz bu audit növü Hesablama Palatası tərəfin-

dən aparılmır və təklif edərdim ki, xüsusən informasiya 

texnologiyaları auditini aparmaqla Hesablama Palatası 

daha çox büdcə vəsaitlərinin audit edilməsinə və daha qısa 

müddətdə, daha səmərəli şəkildə auditin reallaşmasına nail 

ola bilər. O baxımdan informasiya texnologiyaları auditi-

nin aparılması imkanlarının Palata tərəfindən dəyərlən-

dirilməsi məqsədəuyğun olardı.  

Hörmətli Vüqar müəllim qeyd etdi, 9 əsas KPI indika-

torlardan istifadə olunur. Nəzərə alsaq ki, KPI indikator-

larının sayı iki yüzdür, ona görə də həm hesabatda nə üçün 

9 əsas KPI indikatorunun seçilməsinin qeyd olunması və 

indikatorların seçilən zaman hansı meyarlardan istifadə 

olunmasının əsaslandırılması məqsədəuyğun olardı. Çünki 

nəticə etibarı ilə bu anlama gəlir ki, təqdim olunan və 

mövcud indikatorların təxminən yarıdan çoxundan istifadə 

olunmur. Eyni zamanda, hesabatdan göründüyü kimi, He-

sablama Palatası tərəfindən həyata keçirilən nəzarət təd-

birlərinin sayında artımlar var. Təbii ki, kəmiyyət göstərici 

olaraq müsbət məqamdır. Amma Hesablama Palatasının 

hesabatını yalnız kəmiyyət göstəriciləri ilə deyil, eyni 

zamanda, keyfiyyət göstəriciləri ilə hazırlaması və təqdim 

etməsi məqsədəuyğun olardı. Eyni zamanda, burada büdcə 

vəsaitlərinin əhatə olunması kimi keyfiyyət indikatorları-

nın daxil edilməsi məqsədəuyğun deyil.  

2022-ci ildə Palata tərəfindən həyata keçirilmiş səmərə-

lilik auditinin sayı beşdir və yalnız bir səmərəlilik auditin-

də nəticəliklə yanaşı, qənaətcillik və səmərəlilik meyar-

larına baxılıb. Ona görə daha məqsədəuyğun olardı ki, nə-

ticəliklə yanaşı, həm də qənaətcillik və səmərəlilik meyar-

larına baxılan auditlərin sayında artımlar olsun. Bütöv-

lükdə, səmərəlilik auditinin ümumi auditdə payı cəmi 11,9 

faizdir. Nəzərə alsaq ki, hədəf 15 faiz idi. Ona görə də bu-

nun artırılması ilə bağlı da fəaliyyətlərin genişləndirilməsi 

məqsədəuyğun olardı.  

2022-ci ilin uyğunluq  auditi üzrə maliyyə pozuntuları-

nın məbləği, hesabatdan göründüyü kimi, 481 milyon ma-

natdır. Bu, həmin uyğunluq auditi çərçivəsində baxılmış 

məbləğin təxminən 21 faizidir. Yəni bu o deməkdir ki, 

uyğunluq auditi çərçivəsində baxılmış məbləğin hər 5 

manatdan birində məhz uyğunsuzluq var. Eyni zamanda, 

məhz maliyyə pozuntuları qeydə alınmış məbləğlərin 73 

faizi geri qaytarılması mümkün olmayan vəsaitlərdir. 

Məncə, bunların da Palata tərəfindən nəzərə alınması və 

gələcək fəaliyyətdə qeyd olunması məqsədəuyğun olar. 

Bütövlükdə, Palata tərəfindən təqdim olunmuş hesabatı 

dəstəkləyirəm və həmkarlarımı da səs verməyə dəvət 

edirəm. 

Sədrlik edən. Çox sağ olun. İlham Məmmədov. 

Buyurun, İlham müəllim. 

İ.Məmmədov. Çox sağ olun, hörmətli xanım sədr. Ali 

audit orqanı olan Hesablama Palatasının 2022-ci ildəki 

fəaliyyəti haqqında hesabatla yaxından tanış olmuşam və 

qeyd etmək istəyirəm ki, Hesablama Palatasının 2022-ci 

ilə aid hesabatı qanunvericilik və beynəlxalq standartlara 

uyğun olaraq hazırlanmışdır. Bəyan edirəm ki, Hesablama 

Palatası dövlət vəsaitinin qanunauyğun, məqsədyönlü və 

səmərəli istifadəsinə dövlət maliyyə nəzarətini uğurla 

həyata keçirmişdir. Odur ki, Hesablama Palatasının 2022-ci 

ildəki fəaliyyətinə dair hesabatına səs verəcəyəm. Əslində, 

Hesablama Palatası hesabatında da qeyd edir ki, öz 

fəaliyyətini beynəlxalq təcrübədən yararlanmaqla strateji 

planı həyata keçirmək üzərində qurub, bu da qanun-

vericiliyin tələblərini və kənar dövlət maliyyə nəzarəti 

tədbirlərini daha çevik, daha müasir yanaşmalarla dəqiq və 

şəffaf yerinə yetirməyə imkan vermişdir. Ümumiyyətlə, 

biz millət vəkilləri, açığı, Hesablama Palatasının illik he-

sabatını hər dəfə qəbul edərkən hər dəfə hesabatın daha in-

novativ təqdimatlarını görürük. Cədvəllər, infoqramlar  və 

digər yeni yanaşma üsulları ilə. Bu da onu göstərir ki, 

Hesablama Palatası öz fəaliyyətində daim beynəlxalq 

təcrübəyə istinad edərək yenilikləri tətbiq etməyi hədəf-

ləyir, bir sözlə, yeni siyasət təşəbbüsünün Hesablama Pa-

latasının fəaliyyətində artıq məqsədə çevrildiyini görürük.  

Son iki ildə olduğu kimi, Hesablama Palatası 2022-ci 

ildə də əsas fəaliyyət istiqaməti olan kənar dövlət maliyyə 

nəzarətini mövcud olan əsas alətlər üzrə həyata keçirmiş, 

audit fəaliyyəti, maliyyə auditi, səmərəlilik auditi, analitik 

fəaliyyət və monitorinq fəaliyyəti  üzrə nəticələri tətbiq 

etmişdir. Hesablama Palatası kənar dövlət maliyyə 

nəzarətinin həyata keçirilməsində bu alətlərin hər birini 

qarşılıqlı tətbiq etməklə, nəzərdə tutulmuş strateji planın 

həyata keçirilməsində zəif cəhətləri və maraqlı tərəflərin 

gözləntilərini təhlil edərək bu istiqamətdə təkmilləşdirmə-

yə də zərurətin olduğunu qeyd edir. Bu da Hesablama 

Palatasının öz fəaliyyətini daha da yaxşılaşdırması üçün 

atdığı uğurlu addımlardan biridir. Bir daha Hesablama 

Palatasının fəaliyyətinə uğurlar arzulayıram və hesabata 

səs verəcəyimi bəyan edirəm.  

Eyni zamanda, “Hesablama Palatası haqqında” Qanu-

nun 20.5-ci maddəsinə istinad edərək, bir millət vəkili 

kimi, Palatanın iş planına Milli Məclis tərəfindən təkliflə 

çıxış etmək istəyirəm. Təklif edəcəyim  məsələ bu gün 

səhiyyə sisteminin maliyyələşməsində ən ciddi əngəllər-

dən biridir. Burada olan boşluq səbəbindən maliyyə 

yoxlamalarında səhiyyə müəssisələrinin rəhbərlərinin başı 

üzərində sanki bir Damokl qılıncı dayanıbdır. “Təhsil 

müəssisələrində, xəstəxanalarda və sosial sahənin digər 

ictimai müəssisələrində vətəndaşların qida normalarının 

tətbiq edilməsi haqqında” Nazirlər Kabinetinin 1994-cü il 

9 mart tarixli 103 nömrəli qərarı var.  

Bu qərarın 5 nömrəli əlavəsi müalicə-profilaktika 

müəssisələrində bir xəstə üçün orta sutkalıq ərzaq norma-

sını, 6 nömrəli əlavə isə doğum evləri və usaq xəs-

təxanalarında bir nəfərə düşən qida normasını müəy-

yənləşdirir. Hər ərzağın öz çəkisi və çox sayda çeşidləri 

var. Məsələn, çörəyin 3 növü, yarma, ət, balıq, şokolad, 

kofe və orada çox sayda digər qidalar var. Aşağıda da 

qeyd olunub ki, ərzağın dəyəri Ticarət Nazirliyi və 

“Azərittifaq” tərəfindən qapalı təşkilatlar üçün müəyyən 

olunmuş qaydada ödənilir. Yəni bu gün nə Ticarət 

Nazirliyi, nə də “Azərittifaq” var, bilmirəm, o qapalı təş-

kilatlar bəlkə də var. Amma ən əsas məsələ odur ki, bu 

gün o normativ hüquqi aktda qeyd olunan qidaların əvəz 

olunması belə mümkün deyil. Əvvəllər, sovetlər dönəmin-

də hansı isə qidanı əvəzləmək olub. Ancaq indi bunu əvəz-

ləmək maliyyə pozuntuları kimi qeyd olunur.  

Hesab edirəm ki, hörmətli Vüqar müəllim bu məsələni 

nəzarətə götürüb, bu sahədə qəbulundan 30 ildən artıq 

vaxt keçmiş qida normalarına baxılmasına, bu gün 

səhiyyənin maliyyəsinin rasional şəkildə hazırlanmasına 

öz dəstəyini göstərəcəkdir. Hesab edirəm ki, bu, çox ciddi 

bir məsələdir. Bu, ümumilikdə, səhiyyə sisteminin rasio-

nal maliyyələşməsində, şəffaflığın təmin edilməsində bir 

addım olardı. Hesablama Palatasının işinə bundan sonra 

da uğurlar arzulayıram. Diqqətinizə görə təşəkkür edirəm.  

Sədrlik edən. Sağ olun. Etibar Əliyev. Buyurun. 

E.Əliyev. Çox hörmətli Sahibə xanım, hörmətli de-

putatlar, hörmətli Vüqar müəllim. Hörmətli Sahibə xanım, 

ilk öncə mən Sizi Polşaya rəsmi səfəriniz çərçivəsində 

Mərkəzi Avropanın aparıcı universitetlərindən biri olan 

Varşava Universitetinin fəxri diplomu və medalı ilə təltif 

olunmağınız münasibəti ilə təbrik edirəm.  

Hesablama Palatası qanunvericiliyə uyğun olaraq, par-

lamentə özünün növbəti illik hesabatını təqdim edib. Şüb-

həsiz ki, ali audit orqanının hər il vaxtında hüququn tələb-

lərinə uyğun olaraq, öz hesabatlılıq öhdəliyini yerinə yetir-

məsi vacibdir. Zaman keçdikcə hesabatlılığın keyfiyyəti, 

eləcə də Palatanın özünün fəaliyyətinin keyfiyyətcə yeni 

mərhələyə keçməsi dərhal görünür. Ötən ilki müzakirələr-

dəki təklifimi yenə aktual hesab edirəm. Palata səmərəlilik 

auditlərinin sayını əhəmiyyətli dərəcədə artırmalıdır. Bu 

auditlər ictimai maliyyənin səmərəsiz və nəticəsiz istifadə-

sinin qarşısının alınması baxımından çox önəmlidir. Mə-

sələn, ötən il konkret təklif vermişdim ki, uzun dövrdür, 

qeyri-neft ixracı üçün stimullaşdırıcı subsidiyalar verilir. 

Bunların səmərəliliyini və nəticəliyini araşdırmağın zamanı 

deyilmi? İndi başqa bir təklifimi də əlavə etmək istəyirəm.  

Ölkənin bölgələrində çoxsaylı olimpiya idman kom-

pleksləri tikilir. Bu obyektlərin ölkədə idmanın inkişafına, 

uşaqların, gənclərin və yeniyetmələrin fiziki inkişafına və 

sağlamlığına töhfəsini ölçməyin zamanı çatmayıbmı? Axı, 

bu cür qiymətləndirmələr olmadan ölkədə idman siyasə-

tinin nə dərəcədə doğru qurulduğunu, hansı səhvlərin 

olduğunu aşkarlamaq mümkün olmaz. Təhsil və səhiyyə, 

mədəniyyət, dövlət vəsaitlərinin səmərəliliyinin və nəti-

cəliyinin ölçülməsi ilə bağlı performans auditlərinin sayı 

əhəmiyyətli dərəcədə artırılmalıdır. Yeri gəlmişkən, hazır-

da nəticələri ilə bağlı ictimai məlumatların açıqlandığı bə-

zi səmərəlilik auditləri ilə bağlı diqqətimi çəkən iki vacib 

qeydi diqqətinizə çatdırmaq istəyirəm.  

Birincisi, səmərəlilik auditi ilə bağlı təlimat sənədinə 

görə auditin məqsədi ilə yanaşı, təftişin hansı suallar əsa-

sında aparılacağı da öncədən müəyyən edilməlidir. Hər bir 

audit üzrə ictimaiyyətə açıqlanan icmal məlumatlarında 

həmin sualların da yayılması məqsədəuyğun olardı. 

İkincisi, performans auditi qənaətlilik, səmərəlilik və 

nəticəlilik kimi 3 əsas prinsipi əsas götürərək həyata ke-

çirilir. Yaxşı olardı ki, səmərəlilik auditinə dair açıqlanan 

mətnlərin sonunda təqdim olunan nəticələrdə hər 3 prinsip 

üzrə əldə olunan tapıntılar fərqləndirilərək açıqlana idi. 

Sonda mən hörmətli Vüqar müəllimə bir neçə sual ün-

vanlamaq istəyirəm.  

Birincisi, Hesablama Palatasının hesabatında büdcəyə 

bərpa edilməli 53 milyon manatın bir hissəsinin tam bərpa 

olunmadığı göstərilmişdir. Hesabatda həmin qurumlarla 

müvafiq iş aparıldığı qeyd olunur. Siz bərpa olunmama 

risklərini necə qiymətləndirirsiniz?  

İkincisi, “Hesablama Palatası haqqında” Azərbaycan 

Respublikası Qanununun 28-ci maddəsi Hesablama Pa-

latasının təqdimatlarının məcburi icrası barədə məsələləri 

tənzimləyir. Bu maddənin tələblərini hər hansı bir audit 

obyektinə təqdim etmisinizmi?  

Üçüncüsü, hesabatınızda 2023-cü ildə qarşıda duran 

vəzifələrin bir neçəsini qeyd etmisiniz. Naxçıvanda maliy-

yə nəzarətinin gücləndirilməsi ilə bağlı hansı addımların 

atılmasını nəzərdə tutursunuz? Ora üz tutmağın vaxtı 

çoxdan çatıb.  

Niyə son 2-3 ildə Azərbaycan Avtomobil Yolları Döv-

lət Agentliyində bircə dəfə də olsun audit yoxlaması 

aparılmayıb? Bu agentlik ən çox korrupsiyaya uğramış 

agentlikdir. Yeri gəlmişkən, bizim səsləndirdiyimiz təklif-

lər əsasında 2022-ci il üzrə iş planına uyğun olaraq, 

Hesablama Palatası Elm və  Təhsil Nazirliyi yanında Peşə 

Təhsili üzrə Dövlət Agentliyi və tabeliyində olan qu-

rumlara ayrılmış dövlət vəsaitinin və dövlət əmlakının ida-

rə olunmasına dair uyğunluq auditini aparmışdır. Təklifi 

nəzərə aldığınız üçün Sizə təşəkkürümü bildirirəm. Düşü-

nürəm ki, aşkar edilmiş külli miqdarda maliyyə pozun-

tuları və xərclərdə cinayət ehtimalı nəzərə alınaraq, 

materialların Azərbaycan Respublikası Baş Prokurorlu-

ğuna göndərilməsi Elm və Təhsil Nazirliyinin gələcəkdə 

vəsaitlərin şəffaf və səmərəli xərclənməsi prosesinə 

diqqətini artıracaqdır. 

Başqa bir məsələni də qeyd edim ki, Palatanın öz 

auditinin nəticələri ilə bağlı acıqladığı mətnlər kifayət 

qədər anlaşıqlıdır. Yəni təkcə sahə ekspertlərinin, peşəkar 

mühasib və auditorların deyil, məsələn, iqtisadçı olmayan 

millət vəkillərinin, media təmsilçilərinin də mahiyyəti 

anlaya biləcəyinə şərait yaradır. Ali audit orqanlarının 

fəaliyyəti haqqında Lima Bəyannaməsinin 17-ci bəndində 

də qeyd edilir ki, qurumun hesabatlarının dili aydın...  

Sədrlik edən. Sağ olun. Bəhruz Məhərrəmov.    

B.Məhərrəmov. Çox təşəkkür edirəm. Hörmətli Sahibə 

xanım, əziz həmkarlar. Hesablama Palatasının illik 

hesabatını məqbul hesab edir və öncədən qeyd edim ki, 

dəstəyimi ifadə edəcəyəm. 

1977-ci il Lima Bəyannaməsində də ifadə olunduğu ki-

mi, “Audit öz-özlüyündə məqsəd deyildir, məqsəd qabaq-

cadan maliyyə idarəçiliyinin prinsiplərinin pozulmasını, 

standartlardan kənarlaşmaları aşkar edərək qanun pozun-

tularının aradan qaldırılmasını və ən azı məhdudlaşdırıl-

masını təmin etməkdir”. 

Bu mənada Palatanın üzərinə düşən vəzifələri uğurla 

yerinə yetirdiyi qənaətindəyəm, sadəcə, konseptual qeyd-

lərim var. 

Aydındır ki, Palatanın hesabatı yalnız peşəkar formada 

kommunikasiya olunur. Təqdimat formasında, Vüqar 

müəllimin də qeyd etdiyi kimi, əsaslı yeniliklər var, infoq-

rafikalara daha çox yer verilib. Amma eyni zamanda, həm 

də elə format tapmalıyıq ki, məlumatlar ictimaiyyətin də 

anladığı dildə cəmiyyətə də kommunikasiya olunsun.  

Belə kommunikasiya olunmayanda ayrı-ayrı dövlət 

qurumları ətrafında zaman-zaman başlanan məqsədli kam-

paniyalar bəzi hallarda cəmiyyətdə çaşqınlıq yarada bilir. 

Yaxud keçmiş korrupsionerlər, “tuşonka” oğruları insanlar 

üzərində manipuliyasiyalarla özlərini cəmiyyətə qəhrəman 

kimi sırıya bilirlər. 

Baxmayaraq ki, hansı dövlət orqanının maliyyə hesa-

batlığı necə olub, şəffaflıq hansı formada təsbit olunub, elə 

onu Hesablama Palatasının rəyində görmək olur. Bu 

mənada paralel olaraq ictimaiyyət üçün də sadələşdirilmiş 

variantın hazırlanması vacibdir. Bu, dövlət – cəmiyyət 

vəhdətinə müsbət təsir etməklə gücümüzə güc qatar. Bu 

gücə, vəhdətə, həqiqətən də, ehtiyacımız var və elə son ha-

disələrin timsalında mən bir məqama toxunmaq istəyirəm. 

Aydındır ki, Laçın–Xankəndi yolunda buraxılış məntə-

qəsinin qurulması bizim şərəf tariximiz və beynəlxalq 

hüququn aliliyinin təmin edilməsidir. Bilirsiniz ki, Kons-

titusiyamızın 11-ci maddəsi, BMT Nizamnaməsi, beynəl-

xalq hüququn prinsipləri, sərhədlərdən keçidə dair 1975-ci 

il və 1982-ci il tarixli konvensiyalar, eləcə də “Dövlət sər-

hədi haqqında” Azərbaycan Respublikasının Qanunu ilə 

Laçın–Xankəndi yolunun başlanğıcında sərhəd-buraxılış 

məntəqələrinin təsis edilməsi Azərbaycanın suveren və le-

gitim hüququdur. Amma iki gündür, biz beynəlxalq subyek-

tlərin riyakar, o “narahatlıq” bəyanatlarının şahidi oluruq. 

Təsəvvür edin, Meksika ilə sərhəd boyunca qala divar-

ları hörən ABŞ hökuməti nəzarət-buraxılış məntəqələrinin 

yaradılmasının etimad mühitini pozacağından narahatdır. 

Vaşinqton hansı etimaddan danışır ki, daha iki gün əvvəl 

Şuşa istiqamətində 3 hərbçimiz yeni basdırılmış minaya 

düşərək həlak oldular. 

Yaxud Rusiya Xarici İşlər Nazirliyi bəyan edir ki, 10 

noyabr bəyanatını pozan birtərəfli addımlar yolverilməz-

dir. Yaxşı, Qarabağda, eyni zamanda, Ermənistan ordusu-

nun hissələrinin və qanunsuz erməni birləşmələrinin möv-

cudluğu, habelə, rus sülhməramlılarının separatçılara da-

şınan hərbi təyinatlı yükləri müşayiət etməsi, Qarabağda 

gənc nəsli müharibəyə hazırlaması üçtərəfli bəyanata uy-

ğun idimi? 

Yaxud cinayətkar bir rejim, istismarçı neokolonist döv-

lət olan Fransanın mövqeyinə hamımız şahidik. Nədir bu 

ikili standartlar? Ümumiyyətlə, hansı dövlət öz sərhədin-

dən nəzarətsiz keçidə imkan verər? 

ABŞ, Fransa hər gün dünyada yüz minlərcə insana viza 

verməkdən imtina edir, açsın da sərhədlərini, niyə viza 

tələb edir? Belə çıxır ki, bunların sərhədləri sərhəddir, 

amma bizimki yox? 

Ermənistanın sərsəm davranışlarına gəlincə, məsələ 

aydındır, necə ki, bir vaxtlar “Ohanyan səddi”, “məğlub-

edilməz erməni ordusu” mifləri var idi, cənab İlham 

Əliyev onları darmadağın etdi. İndi də onlar özlərinin so-

nuncu mifindən – Laçın–Xankəndi yolunun toxunulmaz-

lığı mifindən məhrum oldular və yenə də cənab İlham 

Əliyevin iradəsi qarşısında kimsə dayana bilmədi. Necə 

ki, müzəffər Ali Baş Komandan xəbərdarlıq etmişdi ki, 

“bizi kimsə dayandıra bilməz”. Bu gün artıq sərhəd-bura-

xılış postumuzda Azərbaycan bayrağı ucalır, sərhədçiləri-

miz mümkün düşmənçilik fəaliyyətlərinin qarşısını qətiy-

yətlə almaqla hərəkətin təhlükəsizliyinə zəmanət verirlər. 

Qarabağda erməni əsilli sakinlərə gəlincə, Prezident 

İlham Əliyev aprelin 18-də müsahibəsində kifayət qədər 

açıq anons verdi ki, “Qarabağda yaşayan ermənilər ya 

Azərbaycan vətəndaşlığını qəbul etməlidirlər, ya da özləri 

üçün başqa yaşayış yeri tapmalıdırlar”. 

Eyni zamanda, yəqin ki, iki gündür müşahidə edirsiniz, 

Laçını satan adamlar bu gün azad Laçında sərhəd-bu-

raxılış məntəqəsi ətrafında yeni bir şou qurublar. Həqi-

qətən də, adam hansı səviyyənin sahibi ola ki, dövlətin 

sərhəddə nəzarət-buraxılış məntəqəsini təsis etməsini 

özünün tələbi ilə reallaşdığını iddia edə. Adam nə qədər 

xəyanətkar olmalıdır ki, Qarabağ iqtisadi rayonunu anklav 

adlandıra! Eyni 1990-cı illərin beyini, səbatsızlığı və 

yarıtmazlığı, ilk imkanda bunlarda özünü büruzə verir. 

Eyni zamanda, bunların Avropadakı carçıları da, bilirsiniz 

ki, neçə gündür, açıq anti-Azərbaycan təbliğatı aparırlar. 

Mən bir daha sözümün əvvəlinə qayıdıram, bax, həmin 

bu xainlərin, kökü buradan olan xainlərin qarşısını hüquq-

la, faktlarla almaq üçün dövlət orqanlarının hesabatları, o 

cümlədən büdcə yoxlama, nəzarət tədbirlərini həyata keçirən 

Hesablama Palatasının obyektiv qənaətləri mühüm rol 

oynaya bilər. Bu mənada hesabatın kommunikasiyasında 

yeni formaların da tapılmasını təklif edirəm. Çox sağ olun.  

Sədrlik edən. Sağ olun. Hörmətli həmkarlar, təklif var, 

səsə qoyaq. Hörmətli həmkarlar, hesabatı kifayət qədər 

müzakirə etdik və dediyiniz kimi, mən səsə qoymaq 

istəyirəm. Ancaq, Vüqar müəllim, burada bir sıra suallar 

oldu. Mən xahiş edirəm, indi yox, biz sizinlə – Milli Məc-

lis və Hesablama Palatası sıx əməkdaşlıq edirik. Bəlkə elə 

deputatların səsləndirdiyi suallara Siz sonra yazılı surətdə 

cavab verəsiniz. Söz demək istəyirsiniz, buyurun.  

V.Gülməmmədov. Təşəkkür edirəm, Sahibə xanım. 

Eyni zamanda, bütün millət vəkillərinə səsləndirdikləri 

təkliflərə görə minnətdarlığımı bildirirəm. Çıxışa yazılıb, 

müzakirələrə yazılıb, lakin çıxış edə bilməyənlərdən də 

xahişim odur ki, öz təkliflərini bizə hər hansı bir formada 

təqdim etsinlər. Çalışacağıq ki, maksimum bunların 

hamısını cavablandıraq. Bir daha hamınıza minnətdaram. 

Çox sağ olun.  

Sədrlik edən. Çox sağ olun, Vüqar müəllim. Hörmətli 

həmkarlar, çıxış edə bilməyənlər, həmişə olduğu kimi, 

çıxışınızın mətnini siz katibliyə verə bilərsiniz. Vüqar 

müəllim dediyi kimi, həmin o suallar, təkliflər də Hesab-

lama Palatasına veriləcək. Xahiş edirəm, hər bir deputatın 

sualının cavabı mütləq özünə gəlsin.  

İndi isə, hörmətli həmkarlar, başqa fikir yoxdursa, biz 

səsverməyə keçək. Buyurun, hesabatın nəzərə alınması 

barədə qərar layihəsinə münasibət bildirin.  

 
Səsvermənin nəticələri (saat 12.54 dəq.) 

Lehinə                            87 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           88 

 

Çox sağ olun, Milli Məclisin qərarı qəbul olundu.  

Çox sağ olun, Vüqar müəllim, Sizə və sizin həmkar-

larınıza uğurlar arzulayırıq. Sağ olun.  

Yerdən. (Eşidilmir.)  

Sədrlik edən. Eşitdim, Eldar müəllim. Fasiləsiz. Mən 

də düşünürəm ki, fasiləsiz işləyə bilərik. Bizim 10 

məsələmiz qalır. Onlar da ikinci oxunuşda olan qanun 

layihələridir. Etiraz edən yoxdursa, biz fasiləsiz işləyirik.  

Hörmətli həmkarlar, dediyim kimi, 10 məsələmiz var. 

Onu da deyim ki, gündəliyin növbəti 4 məsələsi möhtərəm 

cənab Prezidentin bir məktubu ilə Milli Məclisə daxil olub 

və mahiyyətcə də bir-birinə bağlıdır. Gündəliyin 2-ci 

məsələsi “Bələdiyyə torpaqlarının idarə edilməsi haqqın-

da” Qanunda, gündəliyin 3-cü məsələsi “Bələdiyyə tor-

paqlarının ayrılmasına dair sənədlərin hazırlanması və ra-

zılaşdırılması qaydaları haqqında Əsasnamə”də, gündəli-

yin 4-cü məsələsi “Daşınmaz əmlakın dövlət reyestri haq-

qında” Qanunda, gündəliyin 5-ci məsələsi isə “Azərbay-

can Respublikasının Şəhərsalma və Tikinti Məcəlləsinin 

təsdiq edilməsi, qüvvəyə minməsi və bununla bağlı hü-

quqi tənzimləmə haqqında” Qanunda dəyişiklik edilməsi 

barədə qanun layihələridir.  

Hörmətli həmkarlar, odur ki, təklif edirəm, qanun la-

yihələrinin təqdimatları ayrılıqda edilsə də, müzakirəsi 

birlikdə keçirilsin. 2-ci və 3-cü məsələlərə Regional 

məsələlər komitəsində baxılmışdır. Bu qanun layihələrinə 

dair məlumat vermək üçün mən  Regional məsələlər 

komitəsi sədrinin müavini hörmətli Elşən Musayevə söz 

verirəm. Elşən müəllim, buyurun.  

E.Musayev, Milli Məclisin Regional məsələlər komitəsi 

sədrinin müavini. 

Hörmətli xanım sədr, hörmətli millət vəkilləri. Birinci 

oxunuşda hər iki layihə barədə ətraflı məlumat vermişəm. 

Eyni zamanda, hörmətli həmkarlarımızın verdiyi suallar 

işçi qaydada cavablandırılıb. İkinci oxunuşda da layihənin 

dəstəklənməsini xahiş edirəm.  

Sədrlik edən. Çox sağ olun, Elşən müəllim. 4-cü mə-

sələyə, Tahir müəllim, sizin komitənizdə, İqtisadi siyasət, 

sənaye və sahibkarlıq komitəsində də baxılıb. Xahiş edi-

rəm, məlumat verin.   

T.Mirkişili. Hörmətli xanım sədr, hörmətli Elşən 

müəllimin də qeyd etdiyi kimi, biz də birinci oxunuşda 

geniş müzakirə etmişdik. Hər hansı təklif və irad daxil 

olmadığı üçün həmkarlarımdan yenə layihəni 

dəstəkləmələrini xahiş edirəm. Çox sağ olun.  

Sədrlik edən. Çox sağ olun, Tahir müəllim. 5-ci 

məsələ barəsində Hüquq siyasəti və dövlət quruculuğu 

komitəsinin üzvü hörmətli Nurlan Həsənov məlumat 

verəcək. Nurlan müəllim, buyurun.  

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü. 

Hörmətli Sahibə xanım. Qanun layihəsinin ilk oxunu-

şundan sonra Sizin tapşırığınıza uyğun olaraq, bu layihə, 

həmçinin bu layihə ilə əlaqədar olan digər layihələrlə bağlı 

hörmətli Əli müəllimin, Dövlət Şəhərsalma və Arxitektura 

Komitəsinin əməkdaşlarının, ilk oxunuş zamanı sualları 

olan, o cümlədən layihə ilə maraqlanan deputat həmkarla-

rımın iştirakı ilə onlayn iclas keçirildi. Əsasən iki istiqa-

mət üzrə müzakirələr apardıq. Birinci plenar və komitə 

iclasları zamanı deputat həmkarlarımızı maraqlandıran 

sualları müzakirə etdik və düşünürəm ki, cavabsız bir sual 

qalmadı. 

Digər tərəfdən, bu qanun layihəsinin gələcəkdə tətbiq 

dairəsi ilə bağlı müzakirələr apardıq. Həmçinin məlumat 

üçün bildirirəm ki, layihədə 10-1-ci maddədə nəzərdə 

tutulan müddət barədə qanunvericilik təşəbbüsü subyekti 

ilə hazırda müzakirələr gedir. Orada da bir dəyişiklik ol-

duğu halda, növbəti iclasda bu barədə məlumat verəcəyik. 

Deputat həmkarlarımdan bu layihəyə dəstək vermələrini 

xahiş edirəm.  

Sədrlik edən. Çox sağ olun, Nurlan müəllim. Əli 

müəllim mənə məlumat vermişdi. Mən, ümumiyyətlə, 

düşünürəm ki, Siz dediyiniz iclasları keçirməkdə çox 

böyük fayda var. Çünki çox məsələlər, çox suallar elə 

orada da öz cavabını tapır. Tahir müəllim, bu 5-ci 

məsələyə sizin komitənizdə də baxılıb. Xahiş edirəm, qısa 

olaraq bir məlumat verin, rəyinizi bildirin.  

T.Mirkişili. Hörmətli xanım sədr, mən də Sizinlə 

tamamilə razıyam. Nurlan müəllim burada qeyd etdi, bu 

cür müzakirələrin aparılması, əslində, bütün suallara son 

qoyur. Ona görə də komitəmiz yenə ikinci oxunuşda da bu 

layihəni dəstəkləyir. Çox sağ olun.  

Sədrlik edən. Çox sağ olun, Tahir müəllim. Mən bir 

şeyi də əlavə edim ki, bax, belə iclaslar keçirmək faktiki 

olaraq elə dinləmələrin qısa bir formatıdır. Ona görə də 

mən düşünürəm ki, belə iclasların keçirilməsinin hansı isə 

problemləri olsa, komitə sədrlərimiz bunu nəzərə alarlar.  

Hörmətli həmkarlar, bildiyiniz kimi, ikinci oxunuşda 

biz qanun layihələrinə əvvəlcə əsas kimi münasibət 

bildirməliyik. İndi mən sizdən qanun layihələrinin bir-bir 

əsas kimi qəbul edilməsinə münasibət bildirməyinizi xahiş 

edəcəyəm. Xahiş edirəm, 2-ci məsələnin əsas kimi qəbul 

edilməsinə münasibət bildirin. Buyurun.  

 
Səsvermənin nəticələri (saat 12.59  dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           88 

 

Qəbul edildi, çox sağ olun.  

3-cü məsələdə olan qanun layihəsini əsas kimi səsə 

qoyuram. Buyurun.  

 
Səsvermənin nəticələri (saat 13.00  dəq.) 

Lehinə                            87 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           87 

 

Çox sağ olun, qəbul olundu.  

4-cü məsələdə olan qanun layihəsinə əsas kimi müna-

sibət bildirək. Buyurun.  

 
Səsvermənin nəticələri (saat 13.00  dəq.) 

Lehinə                            89 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           90 

 

Qəbul olundu. 

5-ci məsələyə, xahiş edirəm, əsas kimi münasibət bildirin.  

 
Səsvermənin nəticələri (saat 13.00  dəq.) 

Lehinə                            89 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           90 

 

Çox sağ olun, qanun layihəsi əsas kimi qəbul edildi.  

Müzakirəyə yazılanlar yoxdur. Ona görə də mən qanun 

layihələrinin bir-bir səsverməsinə keçəcəyəm. Bildiyiniz 

kimi, maddələr üzrə, sonra isə bütövlükdə. 2-ci məsələdə 

olan qanun layihəmizdə bir maddə var. Xahiş edirəm, bu 

maddəyə münasibət bildirək.  

 
Səsvermənin nəticələri (saat 13.01 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           91 

 

Maddə qəbul edildi. 

İndi isə xahiş edirəm, həmin qanun layihəsinə bütöv-

lükdə biz münasibət bildirək.  

 
Səsvermənin nəticələri (saat 13.01  dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           89 

Çox sağ olun, beləliklə, Bələdiyyə torpaqlarının idarə 

edilməsi haqqında qanun layihəsi ikinci oxunuşda qəbul 

edildi.  

Buyurun, biz indi 3-cü məsələyə keçirik. Bu qanun layi-

həsi bir maddədən ibarətdir. Buyurun, münasibət bildirin.  

 
Səsvermənin nəticələri (saat 13.02  dəq.) 

Lehinə                            86 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           87 

 

Qəbul edildi. 

İndi isə mən qanun layihəsini bütövlükdə səsə qoyu-

ram. Buyurun.  

 
Səsvermənin nəticələri (saat 13.02 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           90 

 

Qanun layihəsi ikinci oxunuşda qəbul edildi.  

4-cü məsələni mən səsə qoyacağam. Bu qanun layihəsi 

bir maddədən ibarətdir. Buyurun, münasibət bildirin.  

 
Səsvermənin nəticələri (saat 13.02 dəq.) 

Lehinə                            87 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           88 

 

Qəbul edildi. 

Qanun layihəsini bütövlükdə səsə qoyuram. Buyurun. 
 

Səsvermənin nəticələri (saat 13.03 dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           89 

 

Qanun layihəsi ikinci oxunuşda qəbul edildi.  

Hörmətli həmkarlar, 5-ci məsələdə də bir maddə var. 

Bu maddəyə münasibət bildirin.  
 

Səsvermənin nəticələri (saat 13.03  dəq.) 

Lehinə                            90 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           90 

 

Çox sağ olun, qəbul olundu.  

İndi isə qanun layihəsini mən bütövlükdə səsə qoyu-

ram, Buyurun, münasibət bildirin.  
 

Səsvermənin nəticələri (saat 13.04 dəq.) 

Lehinə                            86 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           86 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin son 6 məsələsi də 

cənab Prezidentin bir məktubu ilə Milli Məclisə daxil olub 

və bu qanun layihələri də mahiyyətcə bir-birinə bağlıdır. 

Gündəliyin 6-cı məsələsi Şəhərsalma və Tikinti Məcəl-

ləsində, gündəliyin 7-ci məsələsi İnzibati Xətalar Məcəl-

ləsində, gündəliyin 8-ci məsələsi Cinayət Məcəlləsində, 

gündəliyin 9-cu məsələsi “Elektroenergetika haqqında” 

Qanunda, gündəliyin 10-cu məsələsi “Qaz təchizatı haq-

qında” Qanunda, gündəliyin 11-ci məsələsi “Su təchizatı 

və tullantı suları haqqında” Qanunda  dəyişiklik edilməsi 

barədə qanun layihələridir. Odur ki, əgər etiraz etmir-

sinizsə, biz yenə də qanun layihələrinin təqdimatını ay-

rılıqda aparaq, müzakirəsi isə birgə aparıla bilər. 6-cı, 7-ci 

və 8-ci məsələlərə Hüquq siyasəti və dövlət quruculuğu 

komitəsində baxılıb. Mən yenə də, Nurlan müəllim, 

Sizdən xahiş edirəm, komitənin rəyini bildirin. Buyurun.  

N.Həsənov. Hörmətli Sahibə xanım, ilk oxunuşda la-

yihələrlə bağlı geniş məlumat verilmişdir və suallar da on-

layn iclas zamanı cavablandırılmışdır. İkinci oxunuşda da 

deputat həmkarlarımdan dəstək vermələrini xahiş edirəm.  

Sədrlik edən. Çox sağ olun, Nurlan müəllim. Tahir 

müəllim, 6-cı məsələyə sizdə baxılıb, xahiş edirəm, Siz də 

məlumat verin.  

T.Mirkişili. Hörmətli xanım sədr, 6-cı məsələ ilə bağlı 

komitənin də rəyi müsbətdir. Çox sağ olun.  



 351 

Sədrlik edən. Çox sağ olun. 9-cu, 10-cu və 11-ci mə-

sələlərə Təbii ehtiyatlar, energetika və ekologiya komi-

təsində baxılmışdır. Bu qanun layihələrinə dair məlumat 

vermək üçün mən komitənin sədri hörmətli Sadiq Qur-

banova söz verirəm. Sadiq müəllim, buyurun.  

S.Qurbanov, Milli Məclisin Təbii ehtiyatlar, energe-

tika və ekologiya komitəsinin sədri. 

Çox sağ olun, dəyərli Sahibə xanım. Bizdə də baxılan 

layihələrlə bağlı birinci oxunuşda heç bir sual yaranma-

mışdır, olduğu kimi səsə qoymağınızı xahiş edirəm. Çox 

sağ olun.  

Sədrlik edən. Çox sağ olun, Sadiq müəllim. Hörmətli 

həmkarlar, ikinci oxunuşdur və mən sizdən bütün bu 

qanun layihələrinin bir-bir əsas kimi qəbul edilməsini 

xahiş edəcəyəm. Xahiş edirəm, 6-cı məsələdə olan qanun 

layihəsinin əsas kimi qəbul edilməsinə münasibət bildirin.  

 
Səsvermənin nəticələri (saat 13.06 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           91 

 

Çox sağ olun, qanun layihəsi əsas kimi qəbul edildi.  

7-ci məsələni əsas kimi səsə qoyuram. Buyurun.  

 
Səsvermənin nəticələri (saat 13.06 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           88 

 

Qəbul edildi, çox sağ olun.  

8-ci məsələni mən əsas kimi səsə qoyuram. Buyurun. 

 
Səsvermənin nəticələri (saat 13.07 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           91 

 

8-ci məsələ də əsas kimi qəbul edildi.  

9-cu məsələni mən əsas kimi səsə qoyuram. Buyurun. 

  
Səsvermənin nəticələri (saat 13.07 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           91 

 

Çox sağ olun, qəbul edildi.  

10-cu məsələdə olan qanun layihəsinin əsas kimi qəbul 

edilməsinə, xahiş edirəm, münasibət bildirin.  

 
Səsvermənin nəticələri (saat 13.08 dəq.) 

Lehinə                            86 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           87 

 

Qəbul edildi. 

11-ci məsələdə olan qanun layihəsinin əsas kimi qəbul 

edilməsinə, xahiş edirəm, münasibət bildirin.  
 

Səsvermənin nəticələri (saat 13.08 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           91 

 

Çox sağ olun, bu məsələ də əsas kimi qəbul edildi.  

Çıxış etmək istəyən yoxdur. Hörmətli həmkarlar, biz 

qanun layihələrinə maddələr üzrə və bütövlükdə münasi-

bət bildirməliyik. 6-cı məsələ, yəni Şəhərsalma və Tikinti 

Məcəlləsində olan dəyişikliklərə dair olan bu qanun layi-

həsində iki maddə var. Xahiş edirəm, 1-ci maddəyə müna-

sibət bildirək. Buyurun.  
 

Səsvermənin nəticələri (saat 13.09 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           91 

 

Maddə qəbul edildi. 

2-ci maddəni səsə qoyuram.  

Səsvermənin nəticələri (saat 13.09 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           89 

 

Qəbul edildi. İndi isə qanun layihəsinə bütövlükdə mü-

nasibət bildirməliyik. Buyurun. 

 
Səsvermənin nəticələri (saat 13.09 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           89 

 

Çox sağ olun, qanun layihəsi ikinci oxunuşda qəbul 

edildi.  

7-ci məsələdə olan qanun layihəsinin səsverməsinə ke-

çirik. Bu qanun layihəsində 3 maddə var. Mən onları bir-

bir səsə qoyacağam. 1-ci maddəyə münasibət bildirin.  

 
Səsvermənin nəticələri (saat 13.10 dəq.) 

Lehinə                            87 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           88 

Qəbul edildi.  

2-ci maddəyə münasibət bildirin.  

 
Səsvermənin nəticələri (saat 13.10 dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           89 

 

Qəbul edildi.  

3-cü maddəyə münasibət bildirək.  

 
Səsvermənin nəticələri (saat 13.10 dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           89 

 

Qəbul edildi. 

İndi isə, hörmətli həmkarlar, qanun layihəsini mən bü-

tövlükdə səsə qoyuram. Buyurun, münasibət bildirin.  

 
Səsvermənin nəticələri (saat 13.11 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              2 

İştirak edir 

Nəticə: Qəbul edildi 

                           90 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, 8-ci  məsələdə iki maddə var. 1-ci 

maddəyə münasibət bildirək.  

 
Səsvermənin nəticələri (saat 13.11 dəq.) 

Lehinə                            86 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           87 

 

Qəbul edildi. 

2-ci maddəni səsə qoyuram. Buyurun.  

 
Səsvermənin nəticələri (saat 13.11 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           88 

 

Qəbul edildi.  

İndi isə, hörmətli həmkarlar, xahiş edirəm, qanun layi-

həsinə bütövlükdə münasibət bildirin.  

 
Səsvermənin nəticələri (saat 13.12 dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           89 

 

Çox sağ olun, bu qanun layihəsi də ikinci oxunuşda qə-

bul edildi.  

Hörmətli həmkarlar, 9-cu məsələdə olan qanun layihə-

sində, yəni “Elektroenergetika haqqında” Qanunda də-

yişiklik edilməsi barədə qanun layihəsində iki maddə var. 

1-ci maddəyə münasibət bildirək.  

 
Səsvermənin nəticələri (saat 13.12 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           90 

 

Qəbul edildi. 

2-ci maddəni səsə qoyuram. Buyurun. 

  
Səsvermənin nəticələri (saat 13.13 dəq.) 

Lehinə                            87 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           87 

 

Qəbul edildi.  

İndi isə qanun layihəsini mən bütövlükdə səsə qoyu-

ram. Buyurun, münasibət bildirin.  

Səsvermənin nəticələri (saat 13.13 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           88 

 

Çox sağ olun, “Elektroenergetika haqqında” Qanunda 

dəyişiklik edilməsi barədə qanun layihəsi ikinci oxunuşda 

qəbul edildi.  

Hörmətli həmkarlar, 10-cu məsələdə olan “Qaz təchi-

zatı haqqında” Qanunda dəyişiklik edilməsi barədə qanun 

layihəsində iki maddə var. Xahiş edirəm, 1-ci maddəyə 

münasibət bildirin.  
 

Səsvermənin nəticələri (saat 13.13 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           89 

 

Qəbul edildi. 

2-ci maddəni mən səsə qoyuram. Buyurun. 
 

Səsvermənin nəticələri (saat 13.14 dəq.) 

Lehinə                            84 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           84 

Qəbul edildi.  

İndi isə, hörmətli həmkarlar, qanun layihəsini mən bü-

tövlükdə səsə qoyacağam. Buyurun, münasibət bildirin. 

  
Səsvermənin nəticələri (saat 13.14 dəq.) 

Lehinə                            86 

Əleyhinə                              1 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           87 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, 11-ci məsələdə olan qanun layihə-

sində, “Su təchizatı və tullantı suları haqqında” Qanunda 

dəyişiklik edilməsi barədə qanun layihəsində iki maddə var. 

1-ci maddəni səsə qoyuram. Buyurun, münasibət bildirin. 

 
Səsvermənin nəticələri (saat 13.15 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              1 

İştirak edir 

Nəticə: Qəbul edildi 

                           89 

 

Qəbul edildi. 

2-ci maddəyə münasibət bildirək.  

 
Səsvermənin nəticələri (saat 13.15 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           90 

 

Bu maddə də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.  

 
Səsvermənin nəticələri (saat 13.15 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir 

Nəticə: Qəbul edildi 

                           88 

 

Çox sağ olun, bu qanun layihəsi də ikinci oxunuşda 

qəbul edildi.  

Hörmətli həmkarlar, bununla da bizim iclasımız başa 

çatdı. Mən hamıya təşəkkür edirəm. Növbəti iclasın vaxtı 

haqqında sizə əlavə məlumat veriləcək. Sağ olun.  

EDİLMƏMİŞ 

ÇIXIŞLARIN MƏTNLƏRİ 

 
4 aprel 2023-cü il  

 

Azay Quliyev. Bildiyiniz kimi, martın 28-də hörmətli 

həmkarımız Fazil Mustafaya qarşı  terror aktı törədənlərin 

bir məqsədi vardı: cəmiyyətdə qorxu, inamsızlıq və xaos 

yaratmaq, ictimai-siyasi sabitliyi pozmaq, millət vəkillə-

rini, ictimai və siyasi xadimləri susdurmaq və milli maraq-

larımızı açıq müdafiə etməkdən çəkindirmək, reallıqda 

təsir göstərə bilmədiyi dövlətimizə terror yolu ilə təsir et-

mək. Ancaq bunların heç biri baş vermədi, çünki bu cür 

alçaq hücumlarla nə dövlətimizi, nə xalqımızı, nə də biz 

deputatları qorxutmaq mümkün deyil. 

Görünür, bu çirkin aktı sifariş edənlər hələ də anlamır-

lar ki, 44 günlük müharibəni zəfərlə başa çatdıran, dün-

yaya əsl güc və birlik nümayiş elətdirən Azərbaycan xalqı 

və dövləti bu kimi xain planların və təxribatların qarşısını 

almağa qadirdir. Bu baxımdan, təqdirəlayiq haldır ki, çox 

vaxt keçmədən  DİN, DTX və Baş Prokurorluğun birgə 

keçirdiyi əməliyyat-axtarış nəticəsində Fazil Mustafaya 

qarşı silahlı hücumda şübhəli bilinən 6 nəfər artıq saxlanı-

lıb. Bu, çox böyük uğurdur. Çünki vaxt getdikcə cinayət-

karların müəyyən edilməməsi ilə bağlı cəmiyyətdə bir sıra 

narahatlıqlar, bədbin fikirlər yaranmağa başlayırdı. Hətta 

bəzi fürsətcillər və siyasi işbazlar ölkənin hüquq mühafizə 

orqanlarının fəaliyyətinə və ölkəmizin təhlükəsizlik siste-

minə kölgə salmağa cəhd edirdilər. 

Ancaq hadisə baş verəndən dərhal sonra hörmətli Prezi-

dentimiz cənab İlham Əliyevin xain terror aktını sifariş və 

icra edənlərin tezliklə müəyyən edilərək cinayət məsuliy-

yətinə cəlb olunması haqqında hüquq mühafizə orqanları-

na göstəriş verməsi və vəziyyəti şəxsən nəzarətə götür-

məsi öz bəhrəsini verdi. Fürsətdən istifadə edib, başda cə-

nab Prezident olmaqla DİN, DTX və Baş Prokurorluğun 

rəhbərlərinə, xüsusi ilə gecə-gündüz demədən  fədakarlıq 

göstərərək cinayətkar qrupu ifşa edən bütün əməliyyat 

işçilərinə dərindən təşəkkür edirəm.  

Terrorçuların müəyyən olunaraq istintaqa cəlb olun-

ması dövlətimizin gücünü və qüdrətini bir daha nümayiş 

etdirdi və hüquq mühafizə orqanlarına inam və etimadı da-

ha da gücləndirdi. 

İlkin məlumatlardan bəlli olur ki, cəmiyyətin də dü-

şündüyü kimi, bu terrorun da arxasında yenə İran rejimi və 

onun təhlükəsizlik orqanları durur. Belə ki, saxlanılan 

şəxslərin İranla bağlılığı, dəfələrcə bu ölkədə olmaları, 

sosial şəbəkələrdə İran rejimini açıq və radikal şəkildə 

təbliğ etmələri Fazil Mustafaya qarşı törədilən cinayətin 

sifarişinin İrandan gəldiyini deməyə ciddi əsaslar yaradır.  

Əminəm ki, istintaq cinayətin bütün detallarını, o cüm-

lədən terroru sifariş edənlərin əhatə dairəsini tam çılpaq-

lığı ilə müəyyən edəcək və bu şəxslər  ən ağır şəkildə cə-

zalandırılacaqlar. 
 

* * * 

Azərbaycan xalqının Ümummilli Lideri, müstəqil Azər-

baycan dövlətinin memarı və qurucusu Heydər Əliyevin 

əziz xatirəsini əbədiləşdirmək üçün xalqımız və dövləti-

miz tərəfindən indiyə kimi bir çox mühüm addımlar atıl-

mış, Milli Məclis tərəfindən Azərbaycan Respublikasının 

ən yüksək və ən ali dövlət təltifi olan “Heydər Əliyev” 

ordeni təsis edilmişdir. 

Məlum olduğu kimi, “Heydər Əliyev” ordeninin statusu 

fərqli olduğundan, bu ali mükafat xüsusi hallarda və 

ölkəmizin qarşısında müstəsna xidmətləri olan şəxslərə və 

bir qayda olaraq, xarici ölkə başçılarına verilir. “Heydər 

Əliyev” ordeni indiyə kimi 16 nəfəri xarici vətəndaş ol-

maqla cəmi 26 nəfərə verilib.  

Ancaq bu gün dövlətinə, xalqına və Heydər Əliyev ide-

yalarına sədaqətlə xidmət edən yüzlərcə, minlərcə soyda-

şımız var ki, onların fəaliyyətini stimullaşdırmaq və qiy-

mətləndirmək üçün  Ulu Öndərin adı ilə bağlı başqa bir 

təltifin təsis olunmasına çox böyük ehtiyac vardı. Bu ba-

xımdan, “Heydər Əliyevin 100 illiyi (1923–2023)” Azər-

baycan Respublikasının yubiley medalının təsis edilməsi, 

özü də  “Heydər Əliyev İli” çərçivəsində bunun həyata ke-

çirilməsi çox böyük tarixi, praktiki və mənəvi əhəmiyyətə 

malikdir. 

Xüsusi ilə qeyd olunmalıdır ki, yubiley medalı ilə təltif 

ediləcək şəxslərin əhatə dairəsi çox həssaslıqla, dövlətçilik 

məfkurəsindən və prinsiplərindən irəli gələrək müəyyənləş-

dirilir. 

Əsasnaməyə əsasən, yubiley medalı ilə Heydər Əliyev 

irsinin tədqiqində və təbliğində xüsusi xidmətlərinə, döv-

lət quruculuğunda, azərbaycançılıq ideyasının həyata keçi-

rilməsində, dünya azərbaycanlılarının həmrəyliyinin möh-

kəmləndirilməsində, beynəlxalq əməkdaşlığın inkişafında, 

dövlət müstəqilliyinin qorunub saxlanılmasına və inki-

şafına, Azərbaycanın tərəqqisinə və şöhrətinin artmasına 

töhfə verən xidmətlərinə, həmçinin ölkənin sosial-iqtisadi, 

elmi-texniki və mədəni inkişafında xidmətlərinə, dövlət 

idarəçiliyində, dövlət qulluğunda və ictimai-siyasi sahədə 

səmərəli fəaliyyətinə görə fərqlənən Azərbaycan Respub-

likasının vətəndaşları, əcnəbilər və vətəndaşlığı olmayan 

şəxslər, beynəlxalq təşkilatlar təltif olunacaqlar. 

Təltif olunan şəxslərin əhatə dairəsindən də göründüyü 

kimi, “Heydər Əliyevin 100 illiyi (1923–2023)” Azərbay-

can Respublikasının yubiley medalının təsis olunması 

dövlətçilik ənənələrimizin və milli maraqlarımızın qo-

runmasına, ölkəmizin tərəqqisinə və  güclənməsinə xidmət 

edəcəkdir. 

İnanıram ki, bu medalla təltif olunacaq hər bir şəxs onu 

böyük şərəf və məsuliyyət hissi ilə daşıyacaq və hər za-

man Heydər Əliyev yoluna və siyasi kursuna sadiq olacaq-

dır. Böyük məmnuniyyətlə qanun layihəsinə səs verəcəm.  

Ceyhun Məmmədov. Məlum olduğu kimi, İran tərəfi 

bir neçə gün bundan əvvəl Azərbaycana nota təqdim etdi. 

Notada bir çox absurd məsələlər əksini tapıb. Burada 

Azərbaycan mediası ilə bağlı da bir sıra məqamlar qeyd 

olunub. Sözügedən sənəddə İran tərəfi Azərbaycan me-

diasını İran əleyhinə təbliğat aparmaqda günahlandırır və 

Azərbaycan tərəfindən bu kimi cəhdlərin qarşısının alın-

masını tələb edir. Reallıq isə ondan ibarətdir ki, 30 ildir 

İran mediası, xüsusi ilə “Səhər” kanalı Azərbaycan əley-

hinə təbliğat aparır. Azərbaycanın dövlət atributları, Prezi-

denti və dövlət məmurları haqqında davamlı təxribat xa-

rakterli məlumat və videolar yayır. Eyni zamanda, İran 

rejiminin sosial platformalarda yaratdığı “Telegram” ka-

nalları Azərbaycan əleyhinə gecə-gündüz təbliğat aparır, 

Azərbaycana qarşı hədyanlar səsləndirir. 

Onu da qeyd edim ki, həmkarımız Fazil Mustafa, – bu-

radan bir daha ona tezliklə sağalmağı və aramıza qatılmağı 

arzulayıram, – terror aktına məruz qaldığı gündən İran 

mediası cidd-cəhdlə bu terrorun Azərbaycan tərəfindən 

törədilməsi ilə bağlı təxribat xarakterli xəbərlər yayaraq 

ictimai rəyi çaşdırmağa çalışdı.  

Təəssüf ki, hər zaman düşmənin dəyirmana su tökməyə 

öyrəşmiş, ümummilli məsələlərdə vahid mövqe nümayiş 

etdirə bilməyən bir qrup “vətənşüvən” də bu kampaniyaya 

qoşuldu. Bu həm də onu göstərdi ki, Azərbaycanın düş-

mənlərinin hamısı eyni mənbədən qidalanır. İran aydındır. 

Bəs siz kimin yanındasınız? Həmkarımıza yönəlmiş terror 

aktı, bütövlükdə, Azərbaycan dövlətinə və dövlətçiliyinə 

yönəlmiş sui-qəsd idi. Bu məsələdə hər kəs dövlətin 

yanında olmalı idi. Siz isə hər zaman olduğu kimi, yenə 

ənənələrinizə sadiq qalaraq düşmənin yanında oldunuz.  

Əgər İran istəyirsə ki, Azərbaycan tərəfi qarşılıq ver-

məsin, o zaman təxribatlara, Azərbaycan əleyhinə təbli-

ğata, hədyanlara son qoymalıdır.   

Çıxışımın sonunda İranın apardığı zərərli və zəhərli 

təbliğatın qurbanlarına da müraciət edirəm. Azərbaycan 

əleyhinə yönəlmiş fəaliyyətlərə son qoyun. Yoxsa sizi də 

eyni aqibət gözləyir. Bir gün mütləq hər biriniz qanun qar-

şısında cavab verəcəksiniz. Buna heç kimin şübhəsi ol-

masın. Eyni zamanda, guya Azərbaycanda şiəliyə və şiələ-

rə qarşı mübarizə aparılır təbliğatına da aldanmayın. Azər-

baycanda bu gün heç bir dinə və məzhəbə qarşı hansısa bir 

məhdudiyyət və qadağa yoxdur. Ancaq Azərbaycan din 

pərdəsi altında kiminsə ölkəmizin təhlükəsizliyinə təhdid 

yaratmasına, dindən siyasi məqsədlərlə istifadəyə imkan 

verməyəcək. Bunu hər kəs bilməlidir.     

Musa Quliyev. Millət vəkili həmkarımız  Fazil Mus-

tafaya  sui-qəsd edilməsi çirkin bir terror aktı, Azərbaycan 

dövlətinə qarşı planlaşdırılan və icra olunan ağır cinayət 

əməlidir. Bu terror aktı ictimaiyyətimiz tərəfindən şiddətlə 

pislənilir və terrorda əli olan hər kəsin ən ağır şəkildə 

cəzalandırılması tələb olunur. 

Artıq hər kəsə məlumdur ki,  sui-qəsdin təşkilatçıları və 

icraçıları İranın xüsusi xidmət orqanları ilə əməkdaşlığa 

cəlb olunmuş terrorçulardır. Cinayətkarların qısa müddət 

ərzində aşkarlanıb tutulması Azərbaycanın hüquq mü-

hafizə orqanlarının yüksək peşəkarlığının göstəricisidir. 

Göstərdikləri operativliyə və peşəkarlığa görə DTX, DİN 

və Respublika Prokurorluğu rəhbərliyinə və əməkdaş-

larına minnətdarlığımı bildirirəm. 

 Bu birgə əməliyyat bir daha göstərdi ki, Azərbaycan 

güclü dövlətdir, asayişin mühafizəsi etibarlı əllərdədir və 

ölkədə ictimai sabitliyi pozmağa heç bir düşmən qüvvə 

nail ola bilməyəcəkdir. Hesab edirəm ki, terrorçu-təxribat-

çı qrup və şəbəkə daha geniş şəkildə üzə çıxarılmalı, 

maliyyələşdirmə mənbələri, bütün əlaqələri, müxtəlif özəl 

və dövlət qurumlarına sızıntıları aşkarlanmalı və təhlü-

kəsiz vəziyyətə gətirilməlidir.  Dini inanclı insanlarımızın 

radikallaşdırılmasına aparan bütün yollar bağlanmalıdır. 

Deputata qarşı törədilən terror aktı, bundan bir az əvvəl 

Tehrandakı səfirliyimizə xain hücum, İran rəsmilərinin 

ölkəmizə qarşı söylədikləri arasıkəsilməz hədyanlar, İra-

nın Ermənistanla münaqişənin həllində, xüsusi ilə Zən-

gəzur dəhlizi barəsində tutduğu destruktiv mövqe onu gös-

tərir ki, bu dövlətin başında dayanan şovinist fars–molla 

rejimi xain və çirkin əməllərindən əl çəkmək niyyətində 

deyildir. İran rejiminin bu mövqeyi bizi dövlətlərarası  

münasibətlərimizə yenidən baxmağa məcbur edir. 

Hər kəs bilməlidir ki, Azərbaycan güclü dövlətdir, ölkədə 

olduqca möhkəm və etibarlı Prezident–xalq birliyi möv-

cuddur və heç bir qüvvə bizim iradəmizi sarsıda bilməz.  

 

* * * 

Fransanın son dövrdə apardığı siyasət bu dövlətin özü-

nün nüfuzdan düşməsinə, etibarının və etimadının azal-

masına səbəb olmuşdur. Fransanın istər daxili, istərsə də 

xarici siyasətində böhran və başıpozuqluq özünü göstərir.    

Uzun illər ATƏT-in Minsk qrupunun üzvü kimi Azər-

baycana münasibətdə ikili standartlar tətbiq edən Fransa 

Vətən müharibəsindəki qələbəmizdən sonra əsl üzünü – 

erməni sifətini göstərmişdir. Fransanın istər parlamentin-

də, istərsə də müxtəlif beynəlxalq platformalarda anti-

Azərbaycan mövqeyi sərgiləməsi bölgəmizdə münasibət-

ləri daha da gərginləşdirir və xalqımızda nifrət və hiddət 

doğurur. Hakimiyyətyönlü Fransa mətbuatı Azərbaycan 

haqqında həqiqətə uyğun olmayan informasiyalar yayır, 

bəzi senatorlar hədə və hədyan dolu çıxışlar edirlər.  

Azərbaycanın beynəlxalq nüfuzunun güclənməsi, post-

müharibə dövründə apardığı cəsarətli və uğurlu siyasət, 

Qarabağda və Şərqi Zəngəzurda quruculuq işləri, ekofəal-

ların aksiyaları Ermənistan qədər Fransanı da narahat edir 

və məntiqsiz, ədalətsiz mövqe sərgiləməsinə səbəb olur. 

Heç şübhəsiz ki, bu yanaşma Fransanın şovinist və im-

periyaçı Makron kabinetindən idarə olunur. Yaxşı olar ki, 

Fransa hakim dairələri öz problemlərinə diqqəti yönəltsin-

lər. Əgər Fransa, doğrudan da, respublikaçı və demokratik 

dəyərlərin daşıyıcısıdırsa, Korsika xalqının ən doğal haq-

larından biri olan öz məmləkətində öz ana dilində danış-

maq hüququnu təmin etsin. 

Yaxşı olar ki, Fransa senatorları ölkələrindən 10 min 

kilometrlərcə uzaqda, Avstraliyanın yanında işğal etdikləri 

Yeni Kaledoniyanın suverenlik və müstəqillik tələblərini 

dinləsinlər.  

Mən düşünürəm, Makron hökumətinin Fransanın tari-

xində ən şərəfsiz və uğursuz siyasəti tezliklə sona çatacaq-

dır və ümid edirəm ki, Fransadakı demokratik və ədalətli 

siyasi qüvvələr Qafqaz siyasətində daha ağıllı, daha ob-

yektiv və praqmatik yol tutacaqdır. 

Ramin Məmmədov. 2023-cü il martın 16-da Fransa 

Senatında Azərbaycana qarşı daha bir qərəzli addım atılıb. 

Bölgədə sülh və sabitliyin təmin olunmasına yönəlmiş tə-

şəbbüslərinə kölgə salmaq məqsədi daşıyan bu tədbirin 

formatı və məzmunu Azərbaycanın Cənubi Qafqazın müa-

sir tarixindəki rolunun, qlobal sülhə və təhlükəsizliyə töh-

fə vermək imkanlarının Fransada hələ də düzgün qiymət-

ləndirilmədiyini göstərir. Müstəqil bir dövlətin daxili 

işlərinə müdaxilə xarakteri daşıyan bu təşəbbüs Azərbay-

canın suverenliyinə hörmətsizlik, beynəlxalq hüquqa açıq 

etinasızlıqdır.   

Fransa Senatında təşkil olunan müzakirələr, əslində, bir 

neçə kontekstdə qiymətləndirilməlidir. Birincisi, bu cür 

addımlar ikitərəfli münasibətlərdə öz mənfi izini qoyur. 

Azərbaycan hər zaman Fransa ilə əlaqələrdə dürüst dav-

ranıb. Biz iqtisadi, siyasi, eləcə də mədəni və humanitar 

əlaqələrin genişlənməsi üçün çoxsaylı layihələrin həyata 

keçirilməsini təmin etmişik. Lakin Fransanın indiki möv-

qeyi qarşılıqlı etimada o qədər ağır zərər vurub ki, bütün 

istiqamətlərdə əməkdaşlığa mane olur. Hər şeydən əvvəl, 

Azərbaycan xalqının Fransanın dostluğuna, səmimi mü-

nasibətinə etimadı son dərəcə sarsılıb. Hesab edirəm ki, 

bu, ikitərəfli əlaqələrdə hər mənada özünü göstərə biləcək 

amillərdən birincisidir. Təbii ki, Azərbaycanla münasibət-

lərdə mövcud olan problemlər Fransanın aparıcı dövlət-

lərdən biri olaraq Cənubi Qafqazdakı proseslərə təsir 

imkanlarını da əhəmiyyətli dərəcədə zəiflədir. Yəni nəticə 

etibarı ilə Fransanın öz maraqlarına da zərbə vurur. 

İkincisi, beynəlxalq münasibətlər sisteminin nizamını 

müəyyən edən beynəlxalq hüquq konteksti. Fransa başqa 

bir ölkənin suverenliyinə müdaxilə etməyə davam etmək-

lə, əslində, beynəlxalq hüququn fundamental prinsiplərinə 

hörmətsizlik nümayiş etdirir. Bu, ona görə acınacaqlıdır 

ki, “Milli azlıqların müdafiəsi haqqında Çərçivə Konven-

siyası”nı imzalamayan, Avropa Şurasının “Regional dillər 

və ya azlıqların dilləri haqqında Avropa Xartiyası”nı rati-

fikasiya etməyən Fransanın Azərbaycandakı etnik azlıq-

ların “qayğısına qalması” da beynəlxalq hüquqa ikili, daha 

dəqiq desək, riyakar münasibətin təzahürüdür. Bu həm də 

ona görə qeyri-səmimi təsir bağışlayır ki, Fransa məhkəməsi 

Korsika adasının yerli parlamentində fransız dilindən başqa 

bir dilin istifadəsinə qadağa qoyub. “Korsika xalqı” ifa-

dəsinin Fransa Konstitusiyasına zidd olduğunu bəyan edib.  

Üçüncü mühüm məqam, təşəbbüsün reallaşdırıldığı 

tarixi kontekstdir. Pensiya islahatına qarşı kütləvi etiraz 

aksiyalarının keçirildiyi, yüzlərcə etirazçının həbs edildiyi 

bir dövrdə Fransa Senatında “etnik azlıqların hüquqları” 

məsələsi müzakirə edilir.  Baxmayaraq ki, pensiya islahatı 

haqqında qanun Prezident Makronun təşəbbüsü ilə parla-

mentdə səsverməyə çıxarılmadan qəbul edilib. Öz əra-

zisində milyonlarca insanın hüququnu kobud şəkildə po-

zan bir ölkənin Azərbaycandakı etnik ermənilərin haqla-

rını müzakirəyə çıxarması son dərəcə paradoksaldır. Həm 

də o baxımdan paradoksaldır ki, bir sıra beynəlxalq təş-

kilatlar, Avropa Şurasının İnsan hüquqları üzrə Komissarı, 

“Amnesty International” təşkilatı Fransa polisinin etiraz-

çılara qarşı güc tətbiq etməsindən, bir çox insanın əsassız 

yerə həbsindən, zorakılığa məruz qalmasından ciddi na-

rahatlıq ifadə edən bəyanatlar yayıblar.  

Azərbaycan bu gün bütün dünyaya multikulturalizm və 

tolerantlıq ənənələrinə görə nümunə göstərilən dövlətlər-

dən biridir. Bizim ölkəmizdə dini, etnik mənsubiyyətindən 

asılı olmayaraq hər bir vətəndaş Konstitusiyanın verdiyi 

hüquqlardan istifadə edir. Təbii ki, Konstitusiya həm də 

vətəndaşların üzərinə müəyyən öhdəliklər qoyur. Qarabağ 

iqtisadi rayonunda yaşayan ermənilərin Konstitusiyada 

nəzərdə tutulmuş bütün hüquqlarına təminat verildiyi ən 

yüksək səviyyədə dəfələrcə bəyan edilib. Bu baxımdan, 

Fransanın özünü Azərbaycanda etnik azlıqların hüquq-

larının müdafiəçisi kimi təqdim etmək cəhdləri yersizdir. 

Fransa Senatının bu təşəbbüsü regionda sülhün təmin edil-

məsində maraqlı olmadığını nümayiş etdirir. Lakin müza-

kirə formatından, məzmunundan, iştirakçıların statusun-

dan asılı olmayaraq, heç bir konfrans, tədbir bu gün Cə-

nubi Qafqazda reallıqları dəyişmək iqtidarında deyil. Bu 

reallıqları nəzərə almaq, regionda yeni bir dövrün başlan-

masına yönəlmiş təşəbbüslərə dəstək vermək istənilən öl-

kəyə, o cümlədən Fransaya daha böyük fayda gətirə bilər.   

Sadiq Qurbanov. Tarixinin müxtəlif taleyüklü mərhə-

lələrində xalqları ağır sınaqlardan çıxarmaq vəzifəsi hə-

mişə müvafiq dövrlərin böyük şəxsiyyətlərinin üzərinə dü-

şüb. Təsadüfi deyil ki, hər bir xalq öz tarixi şəxsiyyətləri ilə 

fəxr edir, onların yaratdığı irsə böyük ehtiramla yanaşır. 

Xalqımız da müasir Azərbaycan dövlətinin memarı və 

qurucusu, ölkəmizin müstəqilliyi, inkişafı naminə böyük 

və əvəzedilməz işlər görmüş Heydər Əliyev şəxsiyyəti ilə 

hər zaman fəxr edəcək, onu qürur hissi ilə xatırlayacaq. 

Gələcəyimizin naminə Heydər Əliyev siyasətinin fəl-

səfi mahiyyətini açıb göstərmək, onu yaşatmaq və nəsil-

lərə ötürmək olduqca vacib və əhəmiyyətlidir. Çünki 

Heydər Əliyevin siyasi, dövlətçilik və milli ideologiya ilə 

bağlı baxışları, fəlsəfi-nəzəri irsi Azərbaycan ictimai-

siyasi fikrinin inkişafına təsir edir və xüsusi mərhələ təşkil 

edir. Heydər Əliyevin gərgin zehni və fiziki əməyinin, 

uzaqgörənliyinin nəticəsində Azərbaycanın ictimai-siyasi, 

iqtisadi mənzərəsi önəmli şəkildə dəyişdi. 

Dövlətçilik ənənələrimiz sübut edir ki, ölkəmizin əra-

zisində mövcud olmuş qədim dövlətlər də, orta əsrlərdəki 

böyük imperiyalar da, müstəqil dövlət qurumları olan 

xanlıqlar da, respublikalar da, Azərbaycan Xalq Cüm-

huriyyəti və Azərbaycan Sovet Sosialist Respublikası, 

bugünkü müstəqil Azərbaycan da milli dövlətçiliyin ayrı-

ayrı müstəqil təzahürləridir. Bu dövlətlər həm də böyük, 

vahid tarixi prosesin ayrı-ayrı hissələrini təşkil edir. 

Azərbaycan xalqı dünya tarixinə Cavanşir, Babək, 

Şəmsəddin Eldəgiz, Məhəmməd Cahan Pəhləvan, Qızıl 

Arslan, Uzun Həsən, Şah İsmayıl Xətai, Nadir şah kimi 

qüdrətli, nurlu əməllər sahibi olan şəxsiyyətlər bəxş etmiş-

dir. Heydər Əliyev bu görkəmli şəxsiyyətlərin qəhrəman-

lıqlarını vətənpərvərlik məktəbi, vətənin bütövlük, birlik 

təcəssümü kimi səciyyələndirir, onların həyat və fəaliy-

yətlərinin xalqımızın vətən sevgisi və dövlətçilik hissini 

daha da inkişaf etdirdiyini, onu həyatın ən vacib, ən ümdə 

məqsədinə çevirdiyini göstərirdi. 

Qətiyyətlə deyə bilərik ki, 1969-cu il iyulun 14-də 

Heydər Əliyevin Azərbaycana rəhbər seçilməsi ilə xalqı-

mızın tarixi üçün yeni epoxa başlandı. Ədəbi, ictimai-si-

yasi mühit canlandı.  

Heydər Əliyev hakimiyyətə gəlməsindən cəmi 4 ay 

sonra (1969-cu il 2 noyabr) Bakı Dövlət Universitetinin 50 

illik yubileyinin keçirilməsinə nail olur. Burada Heydər 

Əliyev Azərbaycan dilində çıxış edir. Müttəfiq respubli-

kaların rəhbərlərinin əksəriyyətinin rus dilində danışması-

na baxmayaraq, Heydər Əliyevin ana dilində ziyalılar qar-

şısında çıxış etməsi onun milli düşüncəsindən irəli gələn, 

strateji hədəflərə söykənən bir jest idi. Bu, Heydər Əliyevin 

milli dil siyasəti ilə bağlı gələcəkdə həyata keçirəcəyi dok-

trinanın ən vacib komponenti idi. Belə faktlar barəsində 

çox danışa bilərik. Sadəcə, qısaca onu deyə bilərik ki, 

Heydər Əliyevin qeyri-adi şəxsiyyəti, onun ictimai-siyasi 

həyatdakı bənzərsiz əməli siyasətçiliyi və təşkilatçılığı, 

müdrikliyi, filosofluğu ilə vəhdət təşkil edir. Təsadüfi 

deyil ki, dahi şəxsiyyətin fəaliyyətini tədqiq edən alimlər 

Heydər Əliyevin siyasət məktəbini siyasi tərbiyə institutu 

kimi dəyərləndirərək onun insan və cəmiyyətin kamilləş-

məsində əsas amil olduğunu göstərirlər. Qeyd etmək 

istəyirəm ki, Heydər Əliyev şəxsiyyəti, fəaliyyəti və onun 

yaratdığı siyasət məktəbi əməli-siyasi idarəçilik sahəsində 

çalışan hər bir şəxs üçün yüksək ictimai tərbiyə və siyasi 

kamillik məktəbi nümunəsi ola bilər və olmalıdır. 

Cənab İlham Əliyev siyasi irsi yüksək qiymətləndirməklə, 

sələfi olduğu Ümummilli Lider Heydər Əliyevin siyasi 

varislik fəlsəfəsinə hörmətlə yanaşmaqla gələcək nəsillərə 

gözəl nümunə verir: “Xalqın istəyi və tələbi ilə hakimiyyətə 

qayıdan Ümummilli Lider Heydər Əliyev Azərbaycan 

dövlətçiliyinin qorunması üçün qətiyyətli tədbirlər gördü, 

ölkədə davamlı ictimai-siyasi sabitliyi bərqərar etdi. 

Beləliklə, Heydər Əliyevin şah əsəri olan müasir müstəqil 

Azərbaycan dövləti quruldu və sürətli inkişaf yoluna qədəm 

qoydu. Ulu Öndərimiz dəfələrlə bildirmişdi ki, biz bu gün 

demokratik Azərbaycan dövlətini qururuqsa, ayağa qal-

dırırıqsa, Xalq Cümhuriyyətinə borcluyuq”. 

Heydər Əliyev irsini ən yaxşı əxz etmiş siyasətçi, 

peşəcə tarixçi, diplomat olan cənab İlham Əliyevin söy-

lədiyi səciyyəvi fikirlər maraq doğurur: “Heydər Əliyev 

tarixin böyük bir hissəsidir. Onun əməlləri, bütün təşəb-

büsləri bir məqsəd daşıyırdı – Azərbaycan xalqına xidmət 

etmək, ölkəmizi gücləndirmək, müstəqilliyimizi möh-

kəmləndirmək, demokratik cəmiyyət qurmaq... Azərbay-

canda bu siyasətin alternativi yoxdur”. 

Bu siyasətin Azərbaycanda alternativi yoxdur. Azərbay-

canın aydın gələcəyi yalnız bu müdrik siyasətlə bağlıdır. 

Sonda qeyd etmək istəyirəm ki, Ümummilli Lider adı 

ilə bağlı olan medalın təsdiq edilməsini alqışlayır və 

dəstəkləyirəm, eyni zamanda, hər kəsi bu qanun layihəsini 

dəstəkləməyə dəvət edirəm.  

 

 

7 aprel 2023-cü il 

 

Adil Əliyev. İran parlamentinin qəbul etdiyi bəyanat bir 

daha İranın Azərbaycana olan münasibətini ifşa etmiş 

oldu. Bu bəyanatla İran Azərbaycanın müstəqilliyinə, əra-

zi bütövlüyünə və suverenliyinə qarşı açıq-aşkar hörmət-

sizlik etdiyini təkzibedilməz fakta çevirmiş oldu. Azərbay-

can müstəqil dövlətdir və müstəqil siyasət yürüdür. İstə-

nilən xarici dövlətlə, o cümlədən İsraillə münasibətlərinin 

inkişaf etdirilməsi Azərbaycanın suveren hüququ və 

preroqatividir. İran öz xarici siyasətini və xarici siyasət 

tərəfdaşları ilə münasibətlərinin istiqamətini müəyyən et-

məkdə müstəqil olduğu kimi, Azərbaycan da öz tərəf-

daşlarını müəyyən etmək və beynəlxalq münasibətlərini 

milli maraqlarımıza uyğun surətdə və istədiyimiz tərzdə 

inkişaf etdirmək haqqına malikdir. Digər dövlətlər, o cüm-

lədən İran da Azərbaycanın bu suveren hüququna hörmət-

lə yanaşmaq məcburiyyətindədir. Diplomatiyada qarşılıq-

lılıq prinsipi mühümdür. Ona görə də əgər İran Azərbay-

cana qarşı hörmətsiz və ədalətsiz davranırsa, buna qarşılıq 

olaraq müvafiq cavaba və reaksiyaya da hazır olmalıdır.  

Əlbəttə, heç kəsə sirr deyildir ki, bu cür cəfəng bəya-

natlarla İran tərəfi, əslində, özünün işğalçı Ermənistanla 

olan münasibətlərindən diqqəti yayındırmağa uğursuz 

cəhd edir. İran rəsmən İran İslam Respublikası adlanır. 

İslam dininin ən əsas xüsusiyyətlərindən biri ədalətsizliyə 

və haqsızlığa susqun qalmamaq və ona qarşı etiraz səsini 

ucaltmaqdır. İran isə Ermənistanın otuz illik işğalına və 

Azərbaycana qarşı bu ədalətsizliyə nəinki səssiz qalıb, 

etiraz səsini ucaltmayıb, əksinə Ermənistana havadarlıq 

edib, onun ədalətsizliyinə və işğal siyasətinə göz yumub. 

İran özünü islam ölkəsi olaraq təqdim etsə də, məscidləri 

dağıdan, ondan tövlə kimi istifadə edən Ermənistana sıx 

münasibət sərgiləyir. İran parlamenti belə absurd bəyanat-

lar qəbul etməkdənsə, tutduqları mövqenin həm mənəvi və 

həm də hüquqi baxımdan əsassızlığına və haqsızlığına 

diqqət etsinlər, qəbul etdikləri bəyanatın və ümumiyyətlə, 

tutduqları mövqenin ölkənin rəsmi adında istinad edilən 

islamın prinsipləri və əxlaq normaları ilə daban-dabana 

zidd olduğunun fərqinə varsınlar.  

Arzu Nağıyev. Bildiyiniz kimi, eyni zamanda, kütləvi 

informasiya vasitələrində də məlumat verildi ki, Milli 

Məclisin sədri Sahibə xanım Qafarova  martın 30-da Ame-

rika Birləşmiş Ştatlarının Nyu-York şəhərinə işgüzar 

səfəri çərçivəsində Birləşmiş Millətlər Təşkilatında keçiri-

lən yüksək səviyyəli iclasda çıxış edib. 

Birincisi, onu qeyd etmək istəyirəm, bu, Azərbaycan 

parlamentarizm tarixində ilk belə haldır ki, Milli Məclisin 

sədri BMT kimi dünyanın ən nüfuzlu və ən böyük təşki-

latının kürsüsündən çıxış edir. Təbii ki, bu, ilk növbədə 

Azərbaycan Prezidenti cənab İlham Əliyevin rəhbərliyi ilə 

həyata keçirilən çoxşaxəli, praqmatik xarici və daxili  

siyasətin ölkəmizin dünya miqyasında nüfuzunun artma-

sında və mövqelərinin möhkəmlənməsində əksini tapması-

nın daha bir təsdiqidir. 

 Eyni zamanda, qeyd etmək istərdim ki,  parlament səd-

rinin BMT-də çıxışı dövlət başçısının tövsiyəsinə uyğun 

olaraq, altıncı çağırış Milli Məclisin uğurlu parlament 

diplomatiyası həyata keçirməsinin göstəricisidir. 

Milli Məclisin sədri yüksək tribunadan çıxışında Er-

mənistanın işğalçılıq siyasətinin ağır nəticələri, Ermənis-

tan tərəfindən həyata keçirilən ekoloji terror barədə mə-

lumatları bir daha dünyaya çatdırdı, dəfələrlə heç bir fakta 

söykənməyən erməni yalan və uydurmalarına zərbə vurdu.  

O, bir daha ermənilərin Azərbaycana qarşı apardıqları 

çirkin kampaniyalar, təbii sərvətlərimizin beynəlxalq 

hüquqa zidd olaraq istismarı, bundan irəli gələn ekoloji və 

digər fəsadlarla bağlı uydurmaları faktlarla ortaya qoydu 

və sübut etdi ki, ətraf mühit məhv edilirsə, vəhşicəsinə 

istismar edilirsə, çirkləndirilirsə, hansısa sabit sülhə nail 

olmaq olmaz. Artıq nəticə çıxarmaq ermənilər və onların 

havadarlarının vicdanına qalır, təbii ki, varsa. 

Buna görə mən Milli Məclisin hörmətli sədrinə təşək-

kür edirəm və bir daha  çətin və şərəfli missiyada ona 

uğurlar arzulayıram. 

 

* * * 

Artıq İranın kütləvi informasiya vasitələrində İslam 

Şurasının ictimaiyyətə açıq iclasında məclis nümayəndəsi 

bəyannaməsində  Azərbaycan Respublikasının Qüdsün iş-

ğalçısı rejimində səfirliyinin açılmasını tənqid etmiş və 

Xarici İşlər Nazirliyindən bu barədə lazımi diplomatik 

addımların atılmasını istəmişlər. 

  Birincisi, onu qeyd etmək istərdim ki, bəyanat nə dini 

dəyərlərə, nə siyasi motivlərə, nə də qonşuluq siyasətinə 

uyğun gəlmir. Çünki əsas məram, məqsəd islam dünyası 

ilə Azərbaycan arasına nifaq salmaq, Fələstin xalqını mi-

sal gətirməklə Azərbaycanı İsrail–Fələstin münaqişəsində 

tərəf kimi göstərməkdir. Bu özü bir absurd məsələdir. 

Əvvəlcə İran parlamenti Azərbaycanın İsrail dövlətində 

səfirliyinin açılmasını pislədi, Azərbaycanın “işğal olun-

muş Fələstin ərazilərində” diplomatik nümayəndəliyinin 

açılmasına münasibət bildirmək istəyi ilə İslam Əmək-

daşlığı Təşkilatına (İƏT) müraciət etdi. 

Bakıya qarşı “Fələstin kartı”ndan istifadə edilməsi və 

İranın Azərbaycanın islam dünyası dövlətləri ilə münasi-

bətlərinə xələl gətirmək cəhdi Tehran rejiminin siyasi 

riyakarlığının, yalanının növbəti nümayişindən başqa bir 

şey deyil.  

Necə ola bilər ki, İran 30 ilə yaxındır ki, Azərbaycanın 

işğal olunmuş ərazilərinin vəhşicəsinə dağıdılmasını, məs-

cidlərin və digər dini abidələrin təhqir olunmasını heç vaxt 

pisləmədi, – İƏT-in Ermənistana qarşı qəbul etdiyi qət-

namə və qərarları pozan İran olub, – indi də İran Azər-

baycanın İsraildə səfirliyini açmasını kinli şəkildə “İslam 

həmrəyliyinin pozulması” kimi təqdim edir. Deməli, 

məqsəd, məram tam başqadır. 

Bütün dünya bilir ki, İslam Əməkdaşlığı Təşkilatına 

üzv olduğu illər ərzində Azərbaycan müsəlman dünyasının 

məsələləri üzrə ardıcıl olaraq ədalətli mövqe tutaraq, islam 

həmrəyliyini sözdə və bəyanatda deyil, əməldə dəstək-

ləyib və gücləndirib. Azərbaycan və onun rəhbərliyi daima 

Fələstin xalqının mübarizəsini dəstəkləyib. 2011-ci ildə 

Fələstin dövlətinin başçısı Mahmud Abbas Azərbaycan 

Prezidentinin şəxsi dəvəti ilə Bakıya səfər edib. İsraildə 

səfirliyin açılışının ertəsi günü Azərbaycanın xarici işlər 

naziri Ceyhun Bayramov Prezident İlham Əliyevin tapşı-

rığı ilə Fələstinə səfər edib, orada Mahmud Abbasla gö-

rüşüb və Azərbaycanın Fələstində diplomatik nümayəndə-

liyini açıb və bununla da ölkənin Fələstində möhkəmlən-

məsi xəttini qeyd edib. Təkcə İsrail dövləti ilə deyil, Fə-

ləstin dövləti ilə də ikitərəfli münasibətlər qurulur.  

Azərbaycan dünyada İsraillə ikitərəfli əlaqələr quran ilk 

müsəlman ölkəsi də deyil. Türkiyə, Misir, İordaniya, Qa-

zaxıstan, Özbəkistan, Türkmənistan, Tacikistan, Qırğızıs-

tan, Bəhreyn, Birləşmiş Ərəb Əmirlikləri və Mərakeş də 

İranla diplomatik əlaqələr qurub. 

Tehran anlamaq istəmir ki, parlamentinin qəbul etdiyi 

qətnamə Azərbaycanın islam dünyası ilə uzunmüddətli, 

qardaşlıq münasibətlərinə heç bir şəkildə təsir edə bilməz. 

Bu gün islam dünyasında ixtilaf yaradan əsas qüvvə məhz 

İrandır. Məram və məqsəd isə birdir: Yaxın Şərqdə siyasi 

və hərbi təsirini genişləndirmək maraqları və planlarını 

həyata keçirmək. Bu istiqamətdə isə Azərbaycandan vasitə 

kimi istifadə etmək mümkün olmayacaq.  

Bəhruz Məhərrəmov. İki gün əvvəl İran parlamenti 

mollavari bir bəyanat yayaraq, Azərbaycanın İsraildə sə-

firlik açmasını islam dünyasının mənafelərinə zidd addım 

kimi pisləməsi ilk növbədə beynəlxalq hüququn ən azı üç 

ümumtanınmış prinsipi – “dövlətlərin daxili işinə qarşı-

mamaq”, “dövlətlərin bir-biri ilə əməkdaşlıq etməsi” və 

nəhayət,  “dövlətlərin suveren bərabərliyi” prinsiplərinin 

kobud pozuntusudur. Təbii ki, səssiz qalmaq bu pozuntuya 

ortaq olmaq demək olar. Ona görə də BMT nizamnamə-

sinə və beynəlxalq normalara bu cür açıq təcavüz  BMT 

Baş Assambleyası səviyyəsində pislənməlidir. 

İkincisi, necə olur ki, İran 30 il işğal altında qalan Azər-

baycan torpaqlarında məscidləri, ziyarətgahları, Məhəm-

məd ümmətinin qəbirlərini dağıdan Ermənistana fasiləsiz 

hərbi-siyasi, maddi-mənəvi kömək edəndə, işğala, təca-

vüzə açıq dəstək verəndə, məscidləri donuz damına çevi-

rənlərə arxa duranda, işğal status-kvosunun davam etməsi 

üçün ərazilərimizə diversantlar, hərbi dəstələr göndərəndə 

bu islam mənafelərinə zidd olmurdu, amma Azərbaycanın 

haqq işinə açıq dəstək verən İsraildə səfirlik açmaq islam 

mənafelərinə zidd olur?! Molla parlamentinin “islam 

təəssübkeşliyi” bəs, 30 il ərzində bir milyondan artıq mü-

səlman yurd-yuvasından didərgin düşəndə haradaydı?  

Özü təcavüzkar Ermənistanda böyük bir heyətlə səfirlik 

açır, həssas bir dönəmdə Qərbi Zəngəzurda – Qafanda heç 

bir siyasi-iqtisadi zərurət olmadan konsulluq açaraq həd-

yan bəyanatlar verərkən islami dəyərlər İranın yadına niyə 

düşmürdü?  

Cənab Prezident Talış kəndindən Azərbaycan xalqına 

müraciətində çox fundamental bir ifadə işlətdi – “işğal şə-

rikləri”.  Azərbaycan torpaqlarının 30 illik işğalı dönəmin-

də Qarabağ və Şərqi Zəngəzurdakı evləri, məscidləri, qə-

birləri talan edib daşlarına qədər bazarlarda satmaqla, qüd-

rətli Azərbaycan Ordusu işğala son qoyarkən isə buna açıq 

aqressiya göstərməklə İran bax, həmin 30 illik işğalın 

şəriki olub. 

Təbii ki, İran parlamentinin bu bəyanatının müstəqil, 

qüdrətli Azərbaycan üçün heç bir önəmi yoxdur. Bu bizim 

üçün çirkab kağız parçasından başqa bir şey deyil. Am-

ma  bəyanat adlanan bu çirkaba imza atan o 210 nəfər 

“ağıllı” başlarını Qumdan çıxarıb nəhayət, başa düşməlidir 

ki, bu gün İran islam dünyasının arzuolunmaz həlqəsidir 

və müsəlmanlar adından danışa biləcək sonuncu dövlətdir. 

Bütün müsəlman aləmi İranı dağıdıcı və bölücü radikal 

terror dövləti kimi tanıyır. Çünki İranın harada adı, harada 

emissarı varsa, orada ölüm var, işgəncə var, əxlaqsızlıq 

var, günah var. 

İkincisi, Azərbaycanda beyni yuyulmuş, yaxud Qumda 

gizli videosu çəkilərək təhdid altında İrana işləməyə məc-

bur edilən 3-5 yaramazın, xəyanətkarın olması Tehranı 

cəsarətləndirməsin. Azərbaycan cəmiyyətinin dibində olan 

narkomanlardan, zirzəmi mollalarından, beynini və 

şəxsiyyətini Qumda qoyub gəlmiş başıpozuqlardan mədət 

uman İrandan fərqli olaraq, bizim İranda ürəyi Azərbay-

canla döyünən, özü-sözü bir, müzəffər lider cənab İlham 

Əliyevin bir əmrinə müntəzir olan 35 milyon əsgərimiz 

var. Biz istəsək, sizə dövlətin daxili işinə qarışmaq necə 

olur göstərərik. 

Kimə güvənirsiz siz? Hərbi gücünüzəmi? Hansı hərbi 

güc, Araz kənarında gölməçədə tank aşıran orduya, yoxsa, 

Qarabağa işğalçılara kömək üçün gəlib qabağımızdan 

qaçan fərari mollalara? Bunların ağlı İran daxilində divan 

tutduqları əliyalın insanlara, asdıqları qadınlara, zəhər-

lədikləri uşaqlara getməsin, İran anlasın ki, qarşısında 

qüdrətli Azərbaycan var. İran hər dəfə həddini aşdıqca bu 

Azərbaycan bir az da böyüyür və daha da bütövləşir. 

İranın bu cür təxribatçı davranışları Azərbaycanda bir 

həqiqəti də növbəti dəfə aydınlığa çıxardı ki, özünü müxa-

lifət hesab edən antimilli dairələr Azərbaycan əleyhinə hər 

kəslə əməkdaşlığa hazırdır. Bu gün antimilli şura, onun 

sosial mediaya birə kimi darışmış xain ünsirləri açıq for-

mada İran təxribatlarına dəstək verməkdədir. İrana mü-

nasibətdə susmaqla, İranın Azərbaycandakı casuslarını isə 

müdafiə etməklə. Belə bir fon yaratmaq niyyətindədirlər 

ki, sanki, biz İran casuslarını deyil, dindarları hədəfə al-

mışıq. Amma başa düşmürlər ki, Heydər Əliyev və İlham 

Əliyev hakimiyyəti illərində ölkədə tikilən məscidlərin 

sayı sizin üzvlərinizin sayından çoxdur. Ola bilsin “Kə-

rimə dövləti”ni bunlar Kərimli dövləti kimi başa düşürlər, 

amma hər bir halda bilsinlər ki, İrana, İranın beyni 

yuyulmuş casuslarına möhtac olmuş bir müxalifət, bu xalq 

üçün ətrafa üfunət yayan iylənmiş bir cəsəddir.  

Hər kəs anlasın ki, bu dövlət tarixi proseslərin təbii axa-

rında güclənib qalib Azərbaycan olmayıb. Bu dövləti 

Heydər Əliyev qurub, bu dövləti cənab İlham Əliyev 

tariximizin ən qüdrətli dövlətinə çevirib. 

Heydər Əliyevin azərbaycançılıq məfkurəsinə sadiq, 

demokratik, hüquqi, dünyəvi, unitar respublika kimi, 

Azərbaycan suveren dövlət kimi özünə tərəfdaş, müttəfiq 

seçməkdə sərbəstdir və nə İran, nə də onun çıxıntıları heç 

bir formada bu məsələdə, o cümlədən  İsrail–Azərbaycan 

dostluğunda, qardaşlığında söz sahibi deyil və ola da 

bilməz. 

Ceyhun Məmmədov. İran Azərbaycandan deyil, Azər-

baycan İrandan şikayət etməlidir. Məlum olduğu kimi, 

İran parlamenti bu günlərdə Azərbaycanla bağlı qərəz 

dolu bəyanat yayıb. Sənəddə Azərbaycana qarşı bir sıra 

əsassız ittihamlar əksini tapıb. Bəyanatda ərəb ölkələrinə, 

İslam Əməkdaşlığı Təşkilatına müraciət edilərək Azərbay-

canın İsraildə səfirliyinin açılmasının qəti şəkildə qınan-

ması ilə bağlı fikirlər də yer alıb. Heç şübhəsiz ki, bu, 

İranın riyakarlığının, ölkəmizə qarşı təxribatının növbəti 

ifrat nümunəsidir. 

Burada belə haqlı sual yaranır. İslam Əməkdaşlığı Təş-

kilatı çərçivəsində hər zaman islam həmrəyliyindən danı-

şan İran bu təşkilatın Azərbaycanla bağlı qərarlarına niyə 

biganə yanaşır, Ermənistana davamlı siyasi və hərbi dəs-

tək göstərir?  

1990-cı illərin əvvəllərində Ermənistan Azərbaycan tor-

paqlarını işğal edəndə, ermənilərin atdıqları mərmilər İran 

ərazisinə düşəndə, işğalda olan ərazilərimizdə 67 məscid 

barbarcasına dağıdılanda, içərisində donuz və inək sax-

lanılanda niyə İran islam həmrəyliyindən çıxış edərək bu 

vəhşiliyə etiraz etmədi?  

Şuşada Gövhər Ağa məscidinin, İrəvanda Göy məs-

cidin tarixini kim saxtalaşdırıb? Qərbi Azərbaycanda, 

İrəvanda yüzlərcə məscidin, azərbaycanlıların qəbirlərinin 

barbarcasına dağıdılmasına İran niyə göz yumdu? Bəs, 

işğal olunmuş ərazilər İran tərəfindən talan edildikdə is-

lam həmrəyliyi İranın niyə yadına düşmürdü? Bəs, Er-

mənistana terrorçular göndərəndə, silah verəndə necə? 

Azərbaycanla Ermənistan arasında münaqişəyə görə 

Türkiyə, Pakistan və Səudiyyə Ərəbistanı Ermənistan ilə 

diplomatik əlaqələri kəsdi və ya ümumiyyətlə, qurmadı. 

Bəs, İran nə etdi? Bir tərəfdən, Ermənistanı, o biri tərəfdən 

isə Azərbaycan daxilində terrorçu qrupları dəstəklədi. Son 

günlər ölkəmizdə baş verən hadisələr bunu bir daha təsdiq 

etdi. Budurmu, islam həmrəyliyi və müsəlman təəssüb-

keşliyi? Odur ki, İranın islamın həmrəyliyindən danışma-

ğa ən azından mənəvi haqqı yoxdur.  

Azərbaycanın istənilən dövlətlə əlaqə qurmağa tam 

hüququ var və kimsə daxili işlərimizə qarışaraq bizə bu 

dövlətlə əlaqə qur, o dövlətlə qurma deyə bilməz.  

Sonda, təklif edirəm, Azərbaycan Respublikasının par-

lamenti də İranın Azərbaycan Respublikasına qarşı təx-

ribatları ilə bağlı bəyanat qəbul edib bütün müsəlman öl-

kələrinin parlamentinə göndərsin. Eyni zamanda, İranın 

ölkəmizə qarşı təxribatları ilə bağlı sənəd hazırlanaraq İs-

lam Əməkdaşlığı Təşkilatının iclaslarından birində mü-

zakirəyə çıxarılmasını təklif edirəm.  

Burada fürsətdən istifadə edib, İranın uzun illərdir  

apardığı yalan təbliğata uyan vətəndaşlara da müraciət edi-

rəm. Bu yanlış yoldan geri dönün. Gec-tez bu yolda olan 

hər kəs bir gün qanun qarşısında mütləq cavab verəcək.   

Əliabbas Salahzadə. Bu gün müzakirəmizə təqdim 

olunan dəyişiklik olduqca aktualdır. Çünki 1999-cu ildə 

təsis edilən bələdiyyələr ötən dövr ərzində mülkiyyətlərin-

də olan əmlakla bağlı minlərcə sərəncam vermişlər. Bələ-

diyyə qərarlarının əksəriyyəti onların mülkiyyətində olan 

torpaqlarla bağlı olmuş və təəssüflə qeyd edirəm ki, bu 

məsələ ilə bağlı vəziyyət heç də ürəkaçan deyil. Xeyli qa-

nundankənar hüquqi və əməli hərəkətlərə yol verilmiş, 

vətəndaşların hüquqları pozulmuş, nəticədə məhkəmə və 

icra orqanlarının xeyli izafi işləmələrinə səbəb olunmuş-

dur. Subyektiv səbəblərdən bir çox əqdlərdə əksini tapmış 

məqamlarla faktiki mənzərə arasında ciddi fərqlər mey-

dana çıxmışdır. Bu, həm də şəhərsalma və tikinti sahəsi 

barədə münasibətlərə mənfi təsir göstərmişdir. Həmin 

məsələlər araşdırılan zaman aydın olmuşdur ki, bələdiyyə 

sərəncamı ilə ayrılmış torpaqlarda bir çox hallarda tə-

rəflərin iradəsindən asılı olmayan səbəblərdən sürüşmə və 

ya yerdəyişmələr meydana çıxmışdır. Məhz bu səbəbdən 

mülkiyyət sənədlərinin alınması və obyektin istismara 

verilməsi qeyri-mümkün olmuşdur. Dəyişikliklərdən öncə 

mövcud olan hüquqi norma açıq hərracların keçirilməsini 

tələb edirdi. Bu gün təqdim olunan dəyişiklik əvvəlki 

dövrdən qalan problemlərin həllində birinci növbədə 

vətəndaşın, bələdiyyələrin, məhkəmə orqanlarının və 

nəhayət reyestr xidmətinin işini xeyli asanlaşdırır  

Qeyd edilənləri nəzərə alaraq, təqdim olunan də-

yişikliyi dəstəkləyirəm. 

 

* * * 

 Bu gün cəmiyyətimizi narahat edən problemlərdən biri 

də tikinti və şəhərsalma sahəsi ilə bağlıdır. Bu problemlər 

sırasına həm tikintiyə icazələrin verilməsi, həm tikilmiş 

obyektlərə müvafiq hüquqi sənədlərin alınması, həm də 

qeyri-qanuni tikinti kateqoriyasına aidedilmə çevrəsinin 

müəyyənləşdirilməsi və sair aid etmək olar.  

Son illər ərzində şəhərsalma və tikinti ilə əlaqədar qa-

nunvericiliyin təkmilləşdirilməsi istiqamətində xeyli mü-

tərəqqi işlər görülmüşdür. Demək olar ki, hər sessiyada 

şəhərsalma və tikinti məcəlləsinə müxtəlif dəyişikliklər 

edilir. Eyni zamanda, icra prosesinin sadələşdirilməsi isti-

qamətində müvafiq icra orqanları tərəfindən normativ 

aktlar qəbul edilir. Elektronlaşdırma və xüsusən də bu 

sahə üzrə xidmətlərin “Elektron hökumət” sisteminə trans-

formasiyası olduqca təqdirəlayiqdir ki, bu da vətəndaş 

məmnunluğunun təmin olunması baxımından əhəmiyyətli-

dir. Bu baxımdan bu gün müzakirə edilən dəyişikliklər də 

aktual və qəbulediləndir və özündə bu sahə üzrə çoxsaylı 

münasibətlər sistemini yeni çağırışlara cavab verə biləcək 

səviyyədə tənzimləməyə imkan verir.  

Biz bu gün bir az öncə həm də bələdiyyə torpaqlarından 

istifadəyə dair qanunvericilik aktına dair dəyişikliyi qəbul 

etdik. Bu da birbaşa olaraq tikintilərə aid olduğundan, 

olduqca mütərəqqidir və hesab edirəm ki, uzun illər 

ərzində mübahisə predmeti olmuş bələdiyyə torpaqlarında 

tikilmiş lakin özünküləşdirmə prosedurunun mürəkkəbliyi 

baxımından həlli mümkün olmayan məsələlərin həllinin 

sadələşdirilməsinə xidmət edir. 

Bu gün müzakirə etdiyimiz dəyişikliklərdə icazə icra-

atının optimallaşdırılması sadələşdirmə ilə bağlı olmaqla 

yanaşı, şəffaflığın təmin edilməsinə də ciddi ölçüdə 

xidmət edir.  

Təqdim edilən layihəyə əsasən tikintiyə icazə tələb 

olunmayan obyektlərin dairəsinin dəqiqləşdirilməsi gələ-

cəkdə bu kimi halların baş verməsinin qarşısını almaq ba-

xımından əhəmiyyətlidir. Bununla da bu tipli problemlərin 

sayının gələcəkdə də artmasının qarşısı alınır, yeni hüquqi 

normalar yaradılır.  

Tikinti işlərinin dayandırılmasına əsas verən halların 

dairəsinin dəqiqləşdirilməsi, pozuntuların aradan qaldırıl-

ması üçün verilən müddətlərin yarıbayarı azaldılmasının 

nəzərdə tutulması bu sahə ilə məşğul olan təşkilat və 

şəxslərin daha məsuliyyətli davranmalarına əlavə stimul 

verilməsi baxımından əhəmiyyətlidir.  

Bugünkü gündəlikdə duran 10-cu, 11-ci, 12-ci, 13-cü, 

14-cü və 15-ci məsələlər də Şəhərsalma və Tikinti Məcəl-

ləsində edilməsi planlaşdırılan dəyişikliklərlə birbaşa əla-

qədar olduğundan, qeyd edirəm ki, həmin qanunlarda da 

təklif olunan dəyişikliklərin lehinə səs verəcəyəm.  

Fatma Yıldırım. Bu günlərdə Azərbaycanın İsraildə sə-

firliyinin rəsmi olaraq fəaliyyətə başlaması iki ölkə arasında 

münasibətlərin inkişafında yeni səhifə açır. Azərbaycan-

İsrail parlamentlərarası dostluq qrupunun üzvü olaraq, hesab 

edirəm ki İsraildə səfirliyimizin açılması dövlətimizin xarici 

siyasətində vacib addımlardan biri oldu. 

Təəssüf ki, xeyli müddətdir Azərbaycana qeyri dost 

münasibət sərgiləyən cənub qonşumuz İran İsraildə səfirli-

yimizin açılmasına aqressiv münasibət nümayiş etdirir. 

Bununla bağlı İran parlamentinin qəbul etdiyi bəyanat nə 

beynəlxalq hüquq normalarına, nə də sağlam məntiqə 

sığmır. İranlı həmkarlarımız anlamalıdır ki, hansısa ölkədə 

səfirlik açmaq müstəqil dövlət kimi Azərbaycanın suveren 

hüququdur. Biz bunu heç kimlə məsləhətləşməli deyilik, 

nə də kimlərinsə diqtəsi ilə hərəkət etmirik. 

İran parlamentinin bəyanatında məsələni dini kontekstə 

yönəldib müsəlman ölkələrinin Azərbaycanla münasibət-

lərinə xələl gətirmək niyyəti görünür ki, bu da yolveril-

məzdir. Əgər İran parlamentinin üzvləri, həqiqətən, islam 

təəssübkeşidirsə, o zaman niyə 30 il ərzində Ermənistanın 

Azərbaycan torpaqlarını işğal altında saxlamasına kəskin 

etiraz bildirmirdilər? Niyə Ermənistana qarşı bəyanatlar 

qəbul etmirdilər? İşğal altında qalan torpaqlarımızda məs-

cidlərimiz dağıdılanda, murdarlananda nə üçün susur-

dular? Əksinə, həmin dövrdə rəsmi Tehran Ermənistanla 

əlaqələri genişləndirmək yolu tutdu. Bizə əsl dost ölkələr 

isə İrandan fərqli olaraq bütün bunlara görə Ermənistanla 

diplomatik əlaqələri kəsmişdilər. Hazırki proseslər İranın 

Azərbaycanı vaxtı ilə dost ölkə adlandırmasının nə qədər 

saxta olduğunu aşkara çıxardı. 

Biz İranın gerçək simasını 44 günlük Vətən müharibəsi 

nəticəsində torpaqlarımızın işğaldan azad edilməsindən 

sonra gördük. Tehran müzəffər Ali Baş Komandan cənab 

İlham Əliyevin rəhbərliyi ilə rəşadətli ordumuzun parlaq 

zəfərini, ərazi bütövlüyünü bərpa etməsini həzm edə 

bilmir, Azərbaycanın güclənməsindən ciddi narahat olur. 

Bir müsəlman dövləti kimi Azərbaycanın qələbəsinə se-

vinmək əvəzinə 44 günlük müharibədən sonra İran bölgə-

dəki proseslərdə Ermənistanın vəkili kimi çıxış edir. Hətta 

İranın rəsmi şəxsləri tərəfindən Ermənistan ərazisindən 

Azərbaycana hədə dolu bəyanatlar səsləndirilir. Dövlət 

sərhədində hərbi təlimlərin keçirilməsi, Qafanda tələm-

tələsik konsulluğun açılması da rəsmi Tehranın ölkəmizə 

qarşı təhdidləri idi. 

İran parlamentinin məlum bəyanatında da ölkəmizə 

qarşı təhdid dolu fikirlər yer alır, İsraildə səfirliyimizin 

açılmasının bizim üçün mənfi nəticələrinin olacağı bildi-

rilir. Bütün bunlar yolverilməzdir. Biz İran parlamentinin 

üzvlərini Azərbaycanın daxili işlərinə qarışmamağa ça-

ğırırıq. Azərbaycan müstəqil, güclü dövlətdir və İran 

bizimlə diqtə dilində danışa bilməz! Yaxşı olar ki, iranlı 

deputatlar bu ölkədə yaşayan milyonlarca azərbaycanlının 

fundamental hüquqlarının pozulmasına diqqət yetirsin və 

onların hüquqlarının qanun çərçivəsində qorunmasına 

çalışsınlar. Eyni zamanda, düşünürəm ki, məqsədəuyğun 

olarsa, İran rejiminin, onun parlamentinin ölkəmizə qarşı 

aqressiv davranışları barədə beynəlxalq ictimaiyyət, 

müvafiq təşkilatlar məlumatlandırılmalıdır.  

Jalə Əhmədova. Bugünkü çıxışım İranın parlament 

üzvlərinin Azərbaycanla bağlı qəbul etdiyi bəyanatla 

bağlıdır. Bəyanata baxanda təhdid, şər, böhtandan başqa 

bir şey görmədim. İran hakimiyyəti Azərbaycanı təhdid 

etməklə bizi qorxudacağını sanırsa, yanılır. Torpaqlarını 

30 illik işğaldan azad etmiş Azərbaycanın qalibiyyətini 

heç cür həzm edə bilməyən İran, həmişə ermənilərin ya-

nında olub və mənfur qonşularımızın ölkəmizə qarşı tə-

cavüz etdiyi illərdə Ermənistanla əməkdaşlığını daha da 

genişləndirib. Azərbaycanın qələbəsindən sonra isə İranın 

ölkəmizə qarşı münasibətləri kəskin dəyişib. 

İran hakimiyyətinə xatırladım ki, müstəqil olan ölkəmiz 

dünyanın istənilən ölkəsi ilə milli maraqlarına uyğun 

əməkdaşlıq qurur və diplomatik münasibətlərini daha da 

inkişaf etdirir. Yaxşı olardı ki, İran parlamenti özünün 

riyakar əməllərindən əl çəksin və qonşuluq münasibət-

lərinə dəyər versin. 

Jalə Əliyeva. Azərbaycanın İsraildə səfirliyini açması 

ilə bağlı İran parlamentinin verdiyi bəyanat birmənalı ola-

raq beynəlxalq hüquq normaları prizmasından yanaşıldıq-

da  Azərbaycanın suverenliyinə, onun həyata keçirdiyi 

müstəqil və balanslı xarici siyasətinə bu ölkənin kobud şə-

kildə müdaxiləsi, beynəlxalq konvensiyaların heçə alın-

ması kimi qiymətləndirilməlidir.  Yəni İran İslam Respub-

likasının növbəti təhdidedici bəyanatı bir ölkənin həyata 

keçirdiyi müstəqil siyasətə, digər  ölkənin daxili işlərinə 

qarışmama prinsipinə daban-dabana zidd addımdır.  

Bunu da xatırlatmaq yerinə düşər ki, Azərbaycan bütün 

ölkələrə və öz ölkəsində yaşayan xalqlara, millətlərə qarşı 

dinindən, dilindən asılı olmayaraq tolerantlıq siyasəti 

həyata keçirir. İran İslam Respublikası isə illərdən bəri bu 

torpaqların əzəli sakinləri olan  azərbaycanlılara qarşı 

məhz azərbaycanlı olduqları üçün  parçalama siyasəti 

yürüdüb, onların  hüquqları hər addımda pozulub. Hətta 

İranda baş verən son zəlzələ əsnasında belə İran rejimi 

azərbaycanlılara qarşı ikili standartlarla hərəkət etdi, istər 

islam dəyərləri baxımından, istər insani baxımdan və 

istərsə də ən başlıca amil olan bir dövlətin öz vətəndaş-

larına sahib çıxması baxımından bütün standartları aşaraq 

onların köməyinə gəlmədilər. Eyni zamanda, yaxın vaxt-

larda ölkəmizdə ard-arda baş verən sui-qəsd hadisələri, 

törədilən təxribatlar da birmənalı olaraq İran İslam Res-

publikasının öz bəyanatlarını verərkən diqqətli olmasını 

zəruri edir. Çünki baş verən hadisələrin hər birinin arxa-

sında məlum rejimin məlum addımlarının izi olduğu hər 

kəsə bəllidir. Azərbaycanın İsraildə və ya digər bir ölkədə 

bütün beynəlxalq hüquq normalarına, qaydalarına uyğun 

bir şəkildə diplomatik missiyasını qurması ölkəmizin 

müstəsna hüququdur və bu hüququ heç kəs Azərbaycanın 

əlindən ala bilməz.  

Bir daha vurğulamaq istəyirik, Azərbaycan müstəqil və 

suveren dövlətdir. Müstəqil və balanslı daxili və xarici 

siyasət həyata keçirir və bu siyasətini həyata keçirərkən 

illərdən bəri İranın gizlin və ya aşkar şəkildə dəstəklədiyi 

Ermənistandan fərqli olaraq, nə havadar axtarışında olub, 

nə də hansı ölkədə nə vaxt və necə səfirlik açması gərək-

diyinin məsləhətini almaq fikrində deyil. Yox əgər Azər-

baycanın böyük Zəfərindən, əldə etdiyi  uğurlardan və 

bölgənin ulduzuna çevrilməsindən narahat olanlar varsa, 

yaxşısı budur,  Azərbaycana hədələr yağdırmaq əvəzinə, 

münasibətlərini sahmanlamağa çalışsınlar. Bu, birinci növ-

bədə öz ölkələrinin və ölkələrinin xalqlarının xeyrinə olar! 

Kamaləddin Qafarov. Burada qeyd olunduğu kimi, 

İran rejimi növbəti dəfə Azərbaycan hökumətinə təzyiq 

göstərməyə cəhd edir. Həm də rəsmi Tehran bu dəfəki ar-

qumentlərini Azərbaycanın İsraildə səfirliyinin açılmasına 

münasibət  bildirərkən bəyan etməyə çalışıb.  Azərbaycan 

torpaqlarının Ermənistan tərəfindən 30 il davam edən 

işğalı dövründə ölkəmizə qarşı hər zaman riyakar siyasət 

yeridən, erməni işğalçılarına silah-sursatla və digər va-

sitələrlə daim dəstək verən İrandan bu gün başqa  reaksiya 

gözləmək də sadəlövhlük olardı. İşğal dövründə  sözdə 

Azərbaycanın ərazi bütövlüyünü tanıdığını deyən İran, 

əslində, Ermənistana hər cür yardım və havadarlıq edib. 

Hətta müharibə bitdikdən sonra da İran bütün vasitələrlə 

Ermənistanla Azərbaycan arasında münasibətlərin normal-

laşmasına, Zəngəzur dəhlizinin açılmasına maneələr törət-

məkdə davam edir.  

Molla rejiminin islam dəyərlərini təhqir edən erməni 

vandalları ilə dostluq münasibətlərində olması və bundan 

sonra da utanıb-qızarmadan Azərbaycanı “islam dünyası-

nın mənafeyinə zidd hərəkətdə” ittiham  etməsi absurddur. 

Nədənsə, İran özünün Azərbaycan ərazisində uzun illər 

ərzində qətliamlar və digər vəhşiliklər törədən Ermənis-

tanla dostluq əlaqələrini islam həmrəyliyinə zidd hərəkət 

kimi qiymətləndirmir. Görəsən, hansı səbəbdən İran rejimi 

ermənilər azərbaycanlılara qarşı soyqırımı törədəndə, 

məscidlərimizi dağıdanda, təhqir edəndə, orada donuz sax-

layanda Ermənistana heç bir təzyiq göstərmədi, etirazını 

və narazılığını bildirmədi? İranın guya ki, “islam həm-

rəyliyi” adı altında atdığı addımların İraq, Suriya, Əfqa-

nıstan, Livan, Yəmən, Fələstin və Bəhreyndə hansı fəsad-

lara yol açdığını bütün dünya görür və bilir. Bu ölkələrdə 

on illərdir ki, xaos, münaqişə, qarşıdurmalar səngimir. 

Gecə-gündüz “islam həmrəyli”yindən danışan İranın küt-

ləvi informasiya vasitələrində Azərbaycana qarşı qərəz və 

yalan dolu kampaniyalar aparılır. Rəsmi Tehran son vaxt-

lar daim, inadlı şəkildə Azərbaycanın daxili işlərinə qarış-

mağa cəhd göstərir. Lakin şəhər və kəndlərində neçə 

aylardır xalqın narazılığını, haqlı tələblərini silah gücü, 

qanla boğan, dayaqları dağılmağa başlayan molla rejimi 

elementar bir reallığı anlamaq istəmir ki, bu gün dünyada 

böyük nüfuza sahib olan, iqtisadi, siyasi cəhətdən güclü, 

eləcə də qüdrətli orduya malik Azərbaycanla heç kim güc 

və təhdid dili ilə danışa bilməz. 

Kamran Bayramov. Azərbaycanın İsraildə səfirlik aç-

ması ilə bağlı aprelin 5-də İran parlamentinin qəbul etdiyi 

bəyanata mən də münasibət bildirmək istəyirəm. Məlum 

olduğu kimi, bəyanatda Azərbaycanla bağlı qərəz və təh-

did dolu fikirlər yer alıb. 

İran tərəfinin bu addımı, sözün düzü, təəccüblü görün-

mür. Niyə? Çünki son dövrün hadisələri bundan xəbər 

verir. İranın deputatları, xüsusi xidmət orqanları, hökumə-

tə yaxın media qurumları Azərbaycana qarşı əsassız itti-

hamlar səsləndirdi, İran ordusu ölkəmizlə sərhəddə geniş-

miqyaslı hərbi təlimlər keçirdi, Azərbaycanın Tehrandakı 

səfirliyində terror aktı törədildi, İranın hərbi təyyarəsi 

işğaldan azad edilmiş Azərbaycan ərazilərinin yaxınlığın-

da uçuş həyata keçirdi, İran rejiminin ölkəmizdəki agent 

və narkotacir şəbəkəsi fəallaşdı. 

Heç bir şübhə yoxdur ki, bu bəyanat da sadalanan ad-

dımların davamıdır, İranın ölkəmizə qarşı apardığı çirkin 

və qərəzli siyasətin əyani təzahürüdür. Bəyanatda yeganə 

təəccüblü məqam odur ki, ərəb və islam ölkələrinə, İslam 

Əməkdaşlığı Təşkilatına Azərbaycanın İsraildə səfirlik 

açmaq addımını pisləməyə çağırış edilir. Baxın, çağırışı 

kim edir? Bu günə qədər əksər müsəlman ölkələri ilə düş-

mənçilik edən, dünyadakı siyasi və iqtisadi proseslərdən 

təcrid olunmuş, beynəlxalq hüququn pozulmasına görə 

dəfələrcə sanksiyalara məruz qalmış bir dövlət edir. 

Beynəlxalq hüquqa məhəl qoymayan, işğalçıları, se-

paratçıları və terrorçuları dəstəkləyən, qardaş dediyi qonşu 

müsəlman dövlətinin torpaqlarının işğalına, orada tarixi, 

mədəni və dini abidələrinin təhqir və məhv edilməsinə su-

san bir dövlətin islam dünyasının maraqlarından və də-

yərlərindən danışmağa, gülünc və məntiqsiz çağırışlar 

etməyə haqqı varmı? Təbii ki, yoxdur! 

İran rejimi bilməlidir ki, istənilən dövlətlə diplomatik, 

siyasi və iqtisadi əlaqələrin qurulması və inkişaf etdiril-

məsi, xüsusi ilə də istənilən ölkədə səfirliyin açılması 

Azərbaycanın beynəlxalq hüquq normaları ilə nəzərdə 

tutulmuş müstəsna hüququdur və bu hüquqa nə İran, nə də 

digər bir dövlət müdaxilə edə bilməz. 

Bu cür davranışın regionda olan sülhə, təhlükəsizliyə və 

əmin-amanlığa böyük bir təhlükə yaratdığını nəzərə ala-

raq, hesab edirəm ki, İranın təxribatları şiddətlə qınan-

malıdır, onlara son qoyulması, təhdid ritorikasından çə-

kinilməsi, beynəlxalq hüququn norma və prinsiplərinə 

əməl edilməsi İran rəhbərliyindən ciddi şəkildə tələb edil-

məlidir. 

Könül Nurullayeva. Bildiyimiz kimi, informasiya cə-

miyyətinin inkişaf etdirilməsi Azərbaycanda həyata ke-

çirilən ümumi inkişaf strategiyasının tərkib hissəsidir.  Bu 

gün dünya sürətlə rəqəmsallaşmaqdadır və artıq rəqəm-

sallaşma iqtisadiyyatda baş verən meqatrend hesab olunur. 

Çünki rəqəmsallaşma olmadan artıq iqtisadi inkişafa nail 

olmaq qeyri-mümkündür. Təbii ki, belə bir şəraitdə bizi ən 

çox narahat edən amillərdən biri rəqəmsallaşmanın yarat-

dığı ciddi təhlükələrdir. Dövlətin, cəmiyyətin və vətəndaş-

ların maraqları baxımından vacib hesab edilən məsələlərin 

həlli məqsədi ilə yaradılan kritik informasiya kibertəhlükə-

sizliyinə prioritet məsələ kimi baxılması zəruridir. Bu bax-

ımdan bu sahənin ciddi şəkildə qorunmasına ehtiyac var.  

 İnformasiya, informasiyalaşdırma və informasiyanın 

mühafizəsi haqqında qanun layihəsində təklif olunan dəyi-

şikliklər də məhz informasiya sahəsində və telekommuni-

kasiya sistemində vəziyyəti daha yaxşı tənzimləmək məq-

sədi daşıyır. Qanunda təklif olunan dəyişikliklər ölkənin 

kiber mühitinin inkişafı və dayanıqlılığında, əsas sektor-

lardan milli maraqların qorunmasında mühüm rol oynaya-

caq. Bu baxımdan layihə ölkənin iqtisadi təhlükəsizliyinin 

qorunması baxımından mühüm əhəmiyyətə malikdir. 

Kritik informasiya infrastruktur obyektlərinin siyahısı-

nın müəyyən edilməsinin qanunda qeyd edilməsi Nazirlər 

Kabineti tərəfindən kritik informasiya infrastruktur obyekt-

lərinin meyarlarının müəyyən edilməsindəki çətinliklərin 

qarşısının alınmasında əhəmiyyətli rol oynayacaq. Eyni 

zamanda, kibertəhlükəsizlik xidməti provayderinin işçi 

heyəti, texnoloji resursları və proseslərinə dair tələblərlə 

yanaşı, provayderin özünə dair tələblərin də Nazirlər Ka-

bineti tərəfindən müəyyən edilməsinin qeyd olunması və 

qanunda edilmiş təkmilləşdirmə xarakterli digər dəyişik-

liklər sözügedən qanunun tətbiqindəki problemləri aradan 

qaldıracaqdır. 

Layihədə, həmçinin kritik informasiya infrastrukturu 

subyektlərinə xidmət göstərən kibertəhlükəsizlik xidməti 

provayderinin təsisçisinin, onun səlahiyyətli nümayəndəsi-

nin, eləcə də provayderin kritik informasiya infrastruk-

turunun təhlükəsizliyi üzrə fəaliyyətinə rəhbərlik edən 

şəxsin və bu fəaliyyətə cəlb edilmiş digər əməkdaşların 

Azərbaycan Respublikasının vətəndaşı olmaları ilə bağlı 

tələb nəzərdə tutulur ki, bu da dövlətimizin təhlükəsiz-

liyinin təmin edilməsi baxımından mühüm addım kimi 

qiymətləndirilməlidir. 

Ümumilikdə, bu dəyişikliklərin qəbul edilməsi ilə sözü-

gedən qanunun, bütövlükdə, iqtisadiyyatımızın inkişafında 

öz rolunu oynayacağına ümid edirik. 

Malik Həsənov. Bu gün müzakirəmizə təqdim olunan 

dəyişiklik aktualdır, hətta hesab edirəm ki, onu gecikmiş 

də hesab edə bilərik. Çünki 24 il öncə təsis edilən 

bələdiyyələr bu dövr ərzində mülkiyyətlərində olan əmlak 

və qeyri-əmlakla əlaqəli minlərcə sərəncam vermiş, əqdlər 

bağlamışlar. Proseslərin gedişində həm obyektiv, həm də 

təəssüflə qeyd etməliyəm ki, subyektiv səbəblərdən bir 

çox əqdlərdə əksini tapmış məqamlarla real faktiki mən-

zərə arasında ciddi fərqlər meydana çıxmışdır. Məhz bu 

səbəbdəndir ki, vətəndaşlar və bələdiyyələr uzun illər da-

vam etmiş məhkəmə çəkişmələrinin iştirakçısına çevril-

mişdilər. Bu problemlər, eyni zamanda, şəhərsalma və ti-

kinti sahəsi barədə münasibətlərə mənfi təsir göstərmişdir.   

Bizim deputat ofisinə edilən müraciətlər içərisində elə 

müraciətlər vardır ki, bələdiyyə sərəncamı ilə ayrılmış 

torpaqlarda tərəflərin iradəsindən asılı olmayan səbəb-

lərdən çox qısa ölçülü sürüşmə və ya yerdəyişmələr mey-

dana çıxmışdır. Lakin obyekt tikilmişdir, məhz qeyd 

olunan səbəbdən ona mülkiyyət sənədlərinin alınması və 

istismara verilməsi qeyri-mümkün olmuşdur. Burada də-

yişikliklərdən öncə mövcud olan hüquqi durum açıq 

hərracların keçirilməsini norma olaraq müəyyən edir. 

Lakin bu gün təqdim olunan dəyişiklik bu normanı radikal 

olaraq yumuşaltmaqla, əvvəlki dövrdən qalan problem-

lərin həllində birinci növbədə vətəndaşın, bələdiyyələrin, 

məhkəmə orqanlarının və nəhayət, reyestr xidmətinin işini 

xeyli asanlaşdırır, adını çəkmək istəmədiyim bir sıra 

maraqları ortadan qaldırır. Qeyd edilənləri nəzərə alaraq, 

təqdim olunan dəyişikliyi məqbul hesab edir və onun 

lehinə səs verəcəyəm.  

 

* * * 

Bu gün vətəndaşlarımızı narahat edən ən mühüm 

problemlərdən biri də  tikinti sahəsi ilə bağlıdır. Tikinti və 

şəhərsalma özündə olduqca mürəkkəb xarakteri, çoxsaylı 

münasibətlər sistemini əks etdirir. Son illər bu sahə üzrə 

qanunvericiliyin təkmilləşdirilməsi istiqamətində xeyli 

işlər görülmüşdür. Demək olar ki, hər sessiyada Şəhər-

salma və Tikinti Məcəlləsində müxtəlif dəyişikliklər edi-

lir. Edilən dəyişikliklərin əsas fəlsəfəsi sadələşmə və və-

təndaş məmnunluğunun təmin edilməsidir. Bu baxımdan 

bu gün müzakirə edilən dəyişikliklər də  mütərəqqi xa-

rakterlidir. Təklif olunan dəyişikliklər çoxsaylı olmaqla bu 

sahə üzrə münasibətlər sisteminin  əhatə dairəsini dəqiq-

ləşdirməyə xidmət edir. Bu mənada icazə icraatının op-

timallaşdırılması burada şəffaflığın təmin edilməsinə xid-

mət göstərir.  

Bildiyimiz kimi, tikintiyə icazələrin verilməsi və yaxud 

qanunsuz tikili problemi günümüzün ən aktual problem-

lərindəndir. Təklif edilən dəyişikliklər də tikintiyə icazə 

tələb olunmayan obyektlərin dairəsinin dəqiqləşdirilməsi 

gələcəkdə bu kimi halların baş verməsinin qarşısını almaq 

baxımından önəmlidir. Çünki qeyri-qanuni tikinti və 

onunla bağlı icra edilmiş əməli hərəkətlərin nəticələrinin 

aradan qaldırılması olduqca çətin olur.  

Məlumatlandırma icraatı çərçivəsində bu xidmətin 

“Elektron hökumət” informasiya sisteminə transformasiya 

edilməsi olduqca əhəmiyyətlidir. Tikinti işlərinin dayandı-

rılmasına əsas verən halların dairəsinin dəqiqləşdirilməsi, 

pozuntuların aradan qaldırılması üçün verilən müddətin 6 

aya endirilməsi mütərəqqi hesab oluna bilər. Buna müva-

fiq olaraq, məcəllənin müvafiq maddələrində pozuntuların 

aradan qaldırılması prosedurlarının yarıbayarı azaldılması 

tikinti aparan təşkilat və şəxslərin məsuliyyətini xeyli 

dərəcədə artırmağa xidmət edir.  

Qeyd edilənləri nəzərə alaraq, təqdim olunan dəyişik-

liyi məqbul hesab edirəm və onun lehinə səs verəcəyəm.  

Məzahir Əfəndiyev. Bu günə qədər xarici siyasətdə 

Azərbaycan öz ləyaqətini qoruyaraq multikultural dəyər-

lərə söykənən fəaliyyət nümayiş etdirmişdir. 

Ümumiyyətlə, son 30 ildə Azərbaycan regionda yalnız 

sülh və sabitliyi təmin etməyə yönəlmiş fəaliyyəti ilə bü-

tün qonşu dövlətlərlə qarşılıqlı hörmət və etimada əsaslan-

mış münasibətlər formalaşdırmağa çalışıb. Lakin təəssüflə 

bildirməliyəm ki, son zamanlarda İran dövlətinin Azər-

baycanla bağlı münasibətdə ortaya qoyduğu mövqe bu 

günə qədər formalaşmış münasibətlərə böyük zərbə vurur. 

Keçdiyimiz günlərdə bir daha İranın anti-Azərbaycan 

fəaliyyətinin davamlılığını müşahidə etdik, İslam Şurası-

nın ictimaiyyətə açıq iclasında Azərbaycan Respublikası-

nın səfirinin “Qüdsün işğalçı rejiminə” təqdim olunmasını 

pisləməklə bağlı parlamentin 210 üzvünün bəyanatı 

oxunub. Özündə riyakar mövqe ehtiva edən bu sənəd 

ölkəmizin apardığı müstəqil siyasətə qarşı yönəlmişdir, o 



 395 

cümlədən uzun illərdir davam edən həm siyasi, həm də 

iqtisadi münasibətlərə xələl gətirəcəkdir. 

Bir daha bildirmək istəyirəm ki, bu kimi fəaliyyət yol-

verilməzdir, Azərbaycanın beynəlxalq hüquq və prinsiplə-

rə, mültikultural dəyərlərə əsaslanan müstəqil qərarları heç 

bir siyasi dairə tərəfindən müzakirə edilə bilməz. 

Sahib Alıyev. İslam Konfransı Təşkilatının 8 üzvünün 

çoxdan İsraildə səfirlikləri olduğu halda, beynəlxalq nor-

malara dayanaraq eyni addımı atan Azərbaycanın həmin 

qurumda pislənməsinin istənilməsi, məncə, təkcə bu təşəb-

büsdə bulunan İran parlamentinin deyil, bötövlükdə, ora-

dakı rejimin reallıq hissini itirməsinin növbəti təsdiqidir. 

 Guya bunlar fələstinlilərin təəssübünü çəkirlərmiş. 

Bizim Fələstinə dəstəyimiz, Mahmud Abbasın Bakıda 

necə qarşılandığı, xarici işlər nazirimizin İsraildə səfirlik 

açdığımızın səhəri günü ora getməsi və aramızdakı 

dostluqdan xəbər verən digər reallıqlar kimsəyə sirr deyil. 

Azərbaycanın işğal altındakı torpaqlarında 67 məsciddən 

65-ni dağıdan bir ölkə ilə sarmaş-dolaş gəzən birinin 

özünü din təəssübkeşi kimi təqdim etməsi isə abırsızlığın 

son həddi də olmayıb, bəs nədir?   

İran parlamentinin bu bəyanatı göstərir ki, keçmiş 

kəşfiyyat nazirləri Əli Yunesinin bildirdiyi kimi, orada 

rejim, doğrudan da, tam deqradasiyaya uğrayıb. Əgər belə 

olmasaydı, cənab İlham Əliyevin təqribən iki il bundan 

öncə Cəbrayılda “Azərbaycan–İran sərhədi dostluq sər-

hədidir” deməsindən xəcalət çəkər, bizə qarşı düşmənçilik 

siyasətinə son qoyardılar. Qarabağ savaşlarında İranın 

hansı hoqqalardan çıxdığı, son 30 ildə işğalçı Ermənistana 

necə hərtərəfli dəstək verdiyi haqda hamıdan çox bilgisi 

olan müzəffər Ali Baş Komandanımızın bu açıqlaması, 

əslində, o demək idi ki, etdiyiniz bütün pislikləri unudur, 

ikitərfli əlaqələrdə yeni bir səhifə açılmasını istəyirik. Bəs, 

bu alicənab, lütfkar davranışa cavab nə oldu? Sərhədlə-

rimiz boyunca təlimlər keçirilməyə, hansısa “qırmızı 

xətt”dən dəm vurulmağa başlanıldı, öz təbirlərincə desək, 

“sionistlərə” guya burada hərbi baza yaratmalarına izn 

verməkdə suçlandırıldıq. Prezidentimizin Münxendə La-

çın yolu və Zəngəzur dəhizində hər iki ölkənin sərhəd ke-

çid məntəqələrinin yaradılması haqda rəsmi təklifi o demək 

deyilmi ki, bizim kimsənin torpağında gözümüz yoxdur. 

Bəlkə onlar o qədər kar və kordular ki, dövlət başçımı-

zın 2006-cı ildə Vaşinqtonda Ağ Evin qarşısında ərazimiz-

dən başqalarına qarşı plasdarm kimi istifadəsinə izin veril-

məyəcəyi haqda açıqlamasını eşitməyib və görməyiblər? 

Bundan əlavə, biz İran parlamentindən fərqli olaraq 

Xəzərin hüquq statusuna dair Konvensiyanı 2019-cu ildə 

burada təsdiqləmişik ki, o sənəddə bir üzvün öz torpaq-

larını digər üzv ölkəyə qarşı “təcavüz və ya başqa hərbi 

addım atmaq üçün” verməməsi kimi bənd var. Bəs, İran 

niyə indiyədək bu konvensiyanı ratifikasiya etmir? Azər-

baycanı özlərinə qarşı İsraillə əlbir olmaqda suçlandıranlar 

yaxşı olardı ki, bayaq adını çəkdiyim keçmiş baş kəş-

fiyyatçıları Əli Yunesinin Mossadın agentlərinin ölkəsinin 

qurulmasında özlərinə möhkəm yer etdikləri haqda 

dediklərinə diqqət yetirsinlər. Axtarsınlar, görsünlər, Azər-

baycanla körpüləri yandırmağa çalışan rejim təmsilçiləri 

arasında elələri varmı? Bəyanatda “böyük İran islam 

xalqı”ndan dəm vurulur, maraqlıdır, bu adın altında kimlər 

nəzərdə tutulur? Məsələn, biz bilirik ki, sayı 50 milyondan 

çox olan və İkinci Qarabağ savaşındakı Zəfərdən sonra artıq 

millətləşmə mərhələsinə qədəm qoyan böyük Azərbaycan 

xalqı var. Bəs, o böyük İran islam xalqı kimdir?  

İran parlamentindəkilərdən soruşmaq istərdim, islamı 



 397 

gözdən salmaq, Əl-Qaidə və İŞİD-dən daha əvvəl onun 

adının terrorla qoşa səslənməsini təmin etmək, məzhəb-

çiliyi də yox, sektaçılığı təbliğdən başqa, din qarşısında 

hansı xidmətiniz var? Azərbaycan özünün yeritdiyi multi-

kultural siyasət, sivil idarəçilik modeli və islamafobiyaya 

qarşı sərt, qətiyyətli mövqeyi ilə diqqət çəkdiyi, Bakıdakı 

X Qlobal Forumda olduğu kimi bu məsələni dəfələrcə 

beynəlxalq gündəliyə çıxardığı halda, sizin din qarşısında 

xidmətiniz nədən ibarət olub? Yaratdığınız terror qruplaş-

malarına peyğəmbərimizin əzizlərinin adlarını qoymağı-

nızı islama xidmətmi sayırsınız? Nə bunlar, nə də yay-

mağa çalışdığınız xurafatçılıq, başqa ölkələrin iç işinə 

qarışmaq, “kərimə” iyi verən ideologiyanız dinə xidmət-

dir, əksinə onu gözdən salmaqdır. 

Yeri gəlmişkən, 3-5 riala satın aldıqları yaramazlarla 

Azərbaycanda “kərimə dövləti” yaratmağa çalışanlar bu-

yurub digərlərindən də yox, həmin “kəriməçi”lərin qo-

hum-əqrabasından soruşsunlar ki, İrandakı o anormal 

şərtlər çərçivəsində bir gün olsun belə yaşamaq istər-

dilərmi? Ona görə də Tehran rejimi anlamalıdır ki, bu 

regionda yeni dövlət yaratmaq cəhdləri ancaq ona aparıb 

çıxara bilər ki, o yaranan “kərimə” yox, böyük və bütöv 

Azərbaycan dövləti olacaq.   

Sonda, təklif edirəm ki, Milli Məclisin bəyanatında 

cənab Prezidentin İrandakı soydaşlarımızın öz dillərində 

təhsil almaq və basqılarla üzləşmədən istədikləri həyat tər-

zini seçmək, azad yaşamaq haqda irəli sürdüyü tələb də 

əksini tapsın.  

Şahin İsmayılov. “Vətən müharibəsi dövründə Azər-

baycan–İran sərhədi tam bərpa edilib, işğal altında olmuş 

132 kilometr sərhəd bərpa edilibdir. Azərbaycan–İran sər-

hədi dostluq sərhədidir. Bu sərhədin qorunması Azər-

baycan–İran əlaqələrinin inkişafı üçün də çox böyük önəm 

daşıyır. Bizim İran İslam Respublikası ilə digər istiqamət-

lərdə sərhədimiz var və bu, sözün əsl mənasında, dostluq, 

əməkdaşlıq sərhədidir”. Bu fikirləri cənab Prezident Vətən 

müharibəsindən sonra Cəbrayıl və Zəngilan rayonlarına 

səfəri zamanı səsləndirmişdir. Amma əfsuslar olsun ki, 

ölkə Prezidentinin bu sözləri İran rejiminin dardüşüncəli, 

nadan və qorxaq siyasətçiləri tərəfindən lazımi şəkildə 

dərk edilməmişdir. Azərbayanın öz ərazi bütövlüyünü 

bərpa etməsindən sonra İran tərəfinin Vətən müharibəsinə 

qədər gizlətdikləri xain xislətləri üzə çıxdı. Əslində, bizə 

hər zaman İranın əsl xisləti məlum olub. Çünki ərazi-

lərimizin işğalda qaldığı müddətdə bu “islam təəssübkeşi” 

olan dövlət işğalçı ölkə üçün oksigen balonu rolunu 

oynayıb. İranın bütün iqtisadi imkanlarının Ermənistana 

təqdim olunması bir qırağa, həm də paralel olaraq Azər-

baycanın işğal altında olan ərazilərinin talanması prosesin-

də də canfəşanlıq göstərən məhz İran dövləti olub. Özünü 

islam aləmində bu müqəddəs dinin əsas təəssübkeşi kimi 

təqdim etməyə çalışan İran dövlətinin ermənilərə sevgisi 

və ya Azərbaycana nifrəti o qədər böyük olub ki, onlar 

hətta məscidlərin dağıdılmasına, onların təhqir olunma-

sına, orada donuz saxlanılmasına da bir söz deməyiblər. 

Bütün bunların fonunda Azərbaycan Prezidenti Cəbrayıl 

və Zəngilanda siyasi böyüklük göstərərək İrana mesaj verdi 

– gəlin, münasibətlərdə yeni səhifə açaq və bu səhifənin 

məğzini dostluq təşkil etsin. İran dövləti isə bu böyük 

çağırışa Azərbaycana qarşı çirkin hücumlarla, hətta İran 

dövləti səviyyəsində terrorla cavab verdi. İran parlamentinin 

sonuncu qəbul etdiyi sənəd də bu hücumların davamıdır. 

Düşünürəm ki, dünyada azərbaycanlıları ən yaxşı tanıyan 

dövlət məhz İrandır. Uzun illər ərzində İran ərazisində 

yaşayan azərbaycanlıları terrora, hədə-qorxuya, siyasi 

repressiyalara və həbslərə, soyqırımlara məruz qoyan İran 

dövləti azərbaycanlıları öz köklərindən ayıra bilməmişdir. 

İran rejimi azərbaycanlıların döyüşkənliyini, vətən sevgisini, 

öz köklərinə bağlılığını və bütövlükdə, nələr edə biləcək-

lərini çox yaxşı bilir. Onu da çox yaxşı bilirlər ki, Azər-

baycanla hədə-qorxu ilə danışmaq olmaz. Sonuncu dəfə 

Azərbaycanla hədə-qorxu ilə danışan qardaş erməni 

dövlətlərinin taleyi onlara çox yaxşı məlumdur. Azərbay-

canın güclü ordusu, dayanıqlı iqtisadiyyatı, güclü hərbi və 

siyasi beynəlxalq əməkdaşlığı və sizdən fərqli olaraq gözəl 

və müsbət imici var. Dünya kimin terror dövləti və qanunsuz 

silahlı birləşmələr üçün əsas mərkəz, kimin də demokratik 

və proqressiv ölkə olduğunu çox yaxşı bilir. Özünüzü dünya 

ictimaiyyətinə, xüsusi ilə də islam aləminə başqa cür təqdim 

etməyə çalışmayın. Sizin gerçək simanızı, daha doğrusu, 

simasızlığınızı ən yaxşı bilən məhz müsəlman aləmidir. 

İran rejimi ölkəni müqəddəs dinimizi məqsədyönlü 

şəkildə xurafata çevirən, demokratiyanın boğulduğu, 

orada yaşayan çoxsaylı xalqların həbsxanasına çevrildiyi 

qara bir dəliyə çeviriblər. Bu qara dəlik isə bir gün mütləq 

şəkildə bu rejimi də özünə çəkəcək. 

Fürsətdən istifadə edib, İran rejiminə bir xatırlatma 

etmək istərdim. Biz sizin Ermənitanı silah-sursatla təmin 

edib məhv olmuş erməni ordusunu yenidən qurmağa 

çalışdığınızı yaxşı bilirik. Onu da yaxşı bilirik ki, bütün 

imkanlarınızla bu və ya digər formada Azərbaycana 

davamlı hücümlar edirsiniz. Bizim qırmızı xəttimizi 

keçməyin. Bu sizin üçün sonun başlağıncı olar. 

 

 

25 aprel 2023-cü il 

Adil Əliyev. Hesablama Palatasının sədri Vüqar müəl-

limin təqdim etdiyi Palatanın illik fəaliyyəti ilə bağlı 

hesabatı məqbul hesab edirəm və hesabatın lehinə səs 

verəcəm. Əlavə olaraq bildirməliyəm ki, Müşahidə Şu-

rasının üzvü olduğum Dövlət Neft Fondunun büdcə layi-

hələrinin hazırlanmasında və təhlilində Hesablama Pa-

latası fəal rol oynayır və mütəmadi olaraq nəticələri birgə 

təhlil edirik. 

Təqdim edilmiş hesabatdan görünür ki, hesabat dövrün-

də Palata tərəfindən 42 audit və 6 analitik fəaliyyət ol-

maqla, ümumilikdə, 48 kənar nəzarət tədbiri həyata ke-

çirilmişdir. Lakin hələ də elə dövlət orqanları mövcuddur 

ki, onlarda son illər ərzində audit yoxlaması aparılma-

mışdır. Ən yaxşı halda nəticələri analitik təhlilə əsasən 

qiymətləndirilmişdir. Bildiyimiz kimi, analitik təhlil baş 

verə biləcək korrupsiya və dövlət əmlakının mənimsə-

nilməsi faktlarının açılması istiqamətində audit yoxlaması 

qədər uğurlu kənar maliyyə nəzarəti tədbiri deyildir. Eləcə 

də Palatanın kənar dövlət maliyyə nəzarətinin obyektlə-

rinin bir qismində (dövlət orqanları, bələdiyyə və sair) yal-

nız analitik təhlilləri həyata keçirməsi və audit yoxlaması-

nı aparmaması cəmiyyət tərəfindən birmənalı qarşılanmır. 

Qeyd olunanları nəzərə alaraq, təklif edirəm ki, Pala-

tanın illik fəaliyyət planı hazırlanarkən əvvəlki illərdə 

auditi aparılmamış qurumlarda, xüsusi ilə də yalnız anali-

tik təhlil həyata keçirilmiş dövlət orqan və müəssisələrin-

də yoxlamaların həyata keçirilməsinin məqsədəmüvafiqli-

yinə  baxasınız. 

Bu gün Prezident İlham Əliyev tərəfindən ölkəmizdə 

korrupsiyaya qarşı mübarizə ilə əlaqədar aparılan tədbirlər 

çərçivəsində korrupsiya, dövlət əmlakının mənimsənil-

məsi və digər neqativ hallar minimuma endirilib. Nəticədə 

maliyyə intizamı gücləndirilmiş, şəffaflıq artmış və dövlət 

vəsaitlərindən istifadədə səmərəlilik yüksəldilməklə əhə-

miyyətli nailiyyətlər əldə edilmişdir. Dövlət başçısı tərə-

findən aparılmış bu siyasi xəttin əsas hədəfi vətəndaşların 

rifahının yaxşılaşdırılmasına və məmnunluqlarının təmin 

edilməsinə hesablanmışdır. 

Əminəm ki, Palata bundan sonra da qeyd olunan xü-

susatlara əməl etməklə bu sahədə aparılan dövlət siya-

sətinə öz töhfəsini verəcəkdir.  

Arzu Nağıyev. Milli Məclisin İqtisadi siyasət, sənaye 

və sahibkarlıq komitəsinin iclasında Hesablama Palatası-

nın 2022-ci il üzrə fəaliyyət hesabatının müzakirəsi zama-

nı deputat həmkarların qaldırdığı məsələlər və Hesablama 

Palatasının hörmətli sədri Vüqar Gülməmmədovun da 

cavabları bu gün kütləvi informasiya vasitələrində və so-

sial şəbəkələrdə müzakirə olunur. Bunun özü artıq Palata 

və Milli Məclis deputatlarının qarşılıqlı  fəaliyyəti kimi 

dəyərləndirilməlidir.  

Birgə səylər nəticəsində vəsaitdən istifadənin səmə-

rəliliyini artırmaq yönündə təsirli tədbirlərin icrasında He-

sablama Palatasının gücündən istifadə etməsi xeyli əlavə 

problemlərin yaranmasının qarşısının alınmasına gətirib 

çıxara bilər. Eyni zamanda, qeyd etmək istərdim ki, Pala-

tanın fəaliyyətinə mane olma Azərbaycan Respublikasının 

İnzibati Xətalar Məcəlləsinə əsasən inzibati məsuliyyət 

yaradır. 

Əsas məqam kimi qeyd edərdim ki, təbii, şəhid  və qazi 

ailələrinin problemlərinin həll olunması istiqamətində 

işlərə daha çox diqqət ayrılmalıdır. 

Bir sıra məsələlərin, daha doğrusu, səhvlərin düzəldil-

məsi ilə bağlı hökumətlə müzakirələrə də ehtiyac var. 

Ekspertlərin də rəyinə görə, Hesablama Palatası əlində 

olan faktlarla birbaşa məhkəməyə müraciət edə, iddialar 

qaldıra bilər. 

Hesablama Palatasının 2022-ci ildə fəaliyyəti haqqında 

bizə təqdim olunan hesabatında ötən il dövlət qurumların-

da aşkar olunan əsas nöqsanlar açıqlanıb. 26 uyğunluq 

auditində büdcə qanunvericiliyinin pozulması halları, 

“Büdcə sistemi haqqında”, “Dövlət qulluğu haqqında” qa-

nunların, Əmək Məcəlləsinin tələblərinin pozulması, Na-

zirlər Kabinetinin ayrı-ayrı istiqamətlərdə müəyyən etdiyi 

xərc normativlərinə və prosedurlara əməl olunmaması 

göstərilib. 

Son olaraq qeyd etmək istərdim ki, Hesablama Pala-

tasının 2022-ci ildə fəaliyyəti haqqında hesabatı peşəkar-

casına hazırlanıb və lehinə səs verəcəm. 

Ceyhun Məmmədov. Aprelin 21-də Azərbaycan xalqı 

islamın iki müqəddəs bayramından biri olan Ramazan 

bayramını qeyd etdi. Təəssüf ki, hər Ramazan olduğu 

kimi, bu il də bir sıra dini qruplar bayramın ayın 21-də 

yox, 22-də olduğunu israrla təbliğ etməyə, insanlar arasın-

da nifaq salmağa çalışdılar.  

Əslində isə vəziyyət belə idi. Artıq ayın 20-dən insan-

larımız böyük çaşqınlıq içində idilər. Bir ay səmimiyyətlə 

oruc tutan, Allaha dua edən insanlarımız pərişan halda 

idilər. Hamı etibar etdiyi ilahiyyatçılara, din xadimlərinə 

zəng edərək "sabah oruc tutaq, yoxsa tutmayaq?" sualını 

verirdi. Beləliklə, müəyyən dini qruplar bayram günü də 

insanlarımıza oruc tutdurdular.   

Dinimizə görə, bir müsəlman ölkəsində ay görünsə və 

ya bayram günü qeyd olunsa, bütün müsəlmanlar həmin 

günü bayram günü kimi qeyd edə bilərlər. Eyni zamanda, 

dinimiz hər birimizdən dövlətimizin qərarlarına hörmətlə 

yanaşmağı tələb edir.  

Məsələnin ən ağrılı tərəfi bir sıra məscidlərdəki 

imamlarımızın, din xadimlərimizin dövlətin qərarları ilə 

deyil, ayrı-ayrı ölkələrdən gələn təlimatlarla hərəkət 

etməsi oldu. Bu məsələ ilə bağlı mən bir yazı yazmışdım. 

Yüzlərcə saxta profildən mənə kütləvi hücum oldu. Onsuz 

da biz belə hücumlara öyrəşmişik. Mən bunu nə üçün 

deyirəm? Həyəcan təbili çalmaq üçün.  

Bütün bu proseslərin təhlili göstərir ki, dini fəaliyyət 

sahəsində islahatlar, məscidlərdə dövlətçilik təfəkküründə 

olan din xadimlərinin təyinatı sürətləndirilməlidir. Bu 

qruplar açıq-aydın deyirlər ki, biz sizi qan gölündə bo-

ğacağıq.  

Bu gün möhtərəm Prezidentimizin rəhbərliyi ilə Azər-

baycan İranla münasibətlərin normallaşdırılması istiqa-

mətində addımlar atır. Biz bu siyasəti tam dəstəkləyirik. 

Ancaq buna paralel olaraq İrana bağlı radikal dini qruplar 

da ölkəmizə qarşı təhdid və təxribatlara son qoymalıdırlar.  

Eyni zamanda, düşünürəm ki, Qafqaz Müsəlmanları 

İdarəsinin qərar və fətvasına zidd olaraq bayramın ayın 

21-i deyil, 22-si olduğunu israrla bildirən, dövlətin qə-

rarlarına hörmətlə yanaşmayan məscid imamları ilə bağlı 

çox sərt qərarlar qəbul edilməli, belə adamların məscidlə-

rimizdə dini fəaliyyətlə məşğul olmasının qarşısı alın-

malıdır. Dövlətdən maddi dəstək alan şəxslər dövləti və 

dövlətçiliyi dəstəkləməlidirlər.  

Əliabbas Salahzadə. Təqdim edilmiş hesabat barədə 

onu qeyd etmək istərdim ki, hesabat həm məzmunca, həm 

də formaca innovativdir. Təqdim edilən məlumatlar 

“2021–2025-ci illər üzrə Strateji Plan” üzrə 2021-ci ildə 

planlaşdırılmış və icra edilmiş fəaliyyətləri, həmçinin illik 

iş planında nəzərdə tutulmuş və həyata keçirilmiş kənar 

dövlət maliyyə nəzarəti tədbirləri və cari fəaliyyət  dövrü 

ərzindəki fəaliyyət barədə dolğun informasiya verir. Vü-

qar müəllimin məruzəsi bu qurumun ötənilki fəaliyyətini 

tam şəkildə izləməyə, bu fəaliyyət barədə aydın təsəvvür-

lərin formalaşmasına imkan verir. Dövlət maliyyə nəzarəti 

orqanının fəaliyyətindəki ictimailik vətəndaşın dövlətə 

inamının artırılması baxımından olduqca önəmlidir. Hesa-

batda bu məqamlara geniş şəkildə yer verilmişdir.  

Hesablama Palatasının ötən ilki fəaliyyəti qanun-

vericiliklə müəyyən edilmiş dörd fəaliyyət istiqamətindən 

hər birini əhatə etmişdir. Qeyd edilənləri ümumiləşdirərək 

qeyd edə bilərik ki, hesabat “Hesablama Palatası haqqın-

da” Qanunda müəyyən edilmiş fəaliyyət istiqamətlərinin 

və vəzifələrin siyahısını tam əhatə edir.  Dövlət vəsaitinin 

formalaşması və istifadəsi ilə bağlı mövcud olan problem-

lər ümumi, yolverilən maliyyə və prosedur xarakterli po-

zuntular isə ətraflı və sistemləşdirilmiş şəkildə göstəril-

mişdir.  

Hesabat ilində  audit obyektləri arasında 8 mərkəzi icra 

hakimiyyəti orqanı və 2 digər dövlət orqanı, 10 publik hü-

quqi şəxs, 4 dövlət mülkiyyətində olan və dövlətin səhmi 

(payı) olan müəssisə, 4 təhsil və 1 elm müəssisəsi, 1 yerli 

icra hakimiyyəti orqanı, digərləri isə mərkəzi icra ha-

kimiyyəti orqanının tabeliyində olan təşkilatlar və müx-

təlif təşkilati-hüquqi formaya malik qurumlar olmuşdur. 

2022-ci ildə aparılmış uyğunluq auditləri ilə aşkar 

edilmiş maliyyə pozuntularının məbləğinin 481,2 milyon 

manat olduğu, bundan əlavə, başa çatdırılmış uyğunluq 

auditlərinin əhatə etdiyi 16 qurum üzrə 36,7 milyon manat 

məbləğində səmərəsiz xərclərə yol verildiyi hesabatda 

əksini tapır. Bu bizim üçün ciddi siqnal olmalıdır. 2022-ci 

ildə aparılan uyğunluq auditləri üzrə nəticə formalaş-

dırmaq məqsədi ilə audit sübutlarının audit meyarı ilə 

müqayisə olunması təqdirəlayiqdir.  

Hesabat dövründə aparılmış uyğunluq auditlərinin 

nəticələrini nəzərə alaraq, Hesablama Palatasının riskləri 

və diqqətə alınmalı məqamları hesabatda əks etdirməsi 

olduqca vacib məqamlardandır. Onlar sırasında bəzi 

fəaliyyət sahələrini tənzimləyən bir sıra hüquqi aktların 

uzun illər əvvəl qəbul olunduğunun, müasir tələb və çağı-

rışlara uyğun təkmilləşdirilmədiyinin, bəzi hüquqi aktların 

isə yeni hüquqi aktlara tam uyğunlaşdırılmadığının gös-

tərilməsi biz qanunvericilər üzərinə də bir sıra vəzifələr 

qoyur. Maliyyə hesabatlarında məlumatların əks etdirilmə-

məsi halları kimi əhəmiyyətli təhriflərə yol verilməsi və  

bu istiqamətdə təhrif məbləğinin 564,5 milyon manat 

təşkil etməsi, eləcə də mühasibatlıq prinsiplərinə əməl 

edilməməsi, mühasibat yazılışlarının doğru verilməməsi 

nəticəsində məbləğlərin düzgün və müvafiq istiqamətdə 

əks olunmaması hallarının mövcudluğu və istiqamət üzrə 

də təhrif məbləğinin 233,3 milyon manat təşkil etməsi 

şəffaflığın təmini və peşəkarlığın artırılması ilə bağlı ciddi 

addımların atılmasını vacib edir. Hesabatda qeyd olunur 

ki,  qurumlarda daxili audit ya yoxdur, ya da zəif təşkil 

olunub. Düşünürəm ki, bu məsələyə qarşıdakı dövr 

ərzində ciddi diqqət yetirilməlidir.  

Hesabatda əksini tapan mövcud problemlərdən biri də 

maliyyə hesabatları və büdcə hesabatlarının təqdim edil-

məsində zamanın uzlaşmamasının göstərilməsidir. Təklif 

edərdim ki, biz büdcə ili məsələsinə, yəni onun əhatə et-

diyi dövrə yenidən baxaq. Fikrimcə, büdcə ilini mart ayı-

nın 1-dən növbəti mart ayının 1-nə olan intervalda götür-

mək məqsədəuyğun olardı. Belə olduqda büdcə müza-

kirələrini də tələsmədən daha uzun müddətdə təşkil etmək 

olar ki, bu da səmərəliliyin artırılmasına xidmət edər. 

Toxunmaq istədiyim növbəti məsələ korrupsiya ilə 

əlaqədardır. Hesablama Palatası bununla bağlı müəyyən 

işlər görür. Dövlət Təhlükəsizliyi Xidməti və digər hüquq 

mühafizə orqanları bu istiqamətdə son dövrlər olduqca 

ciddi və əhəmiyyətli əməliyyatlar aparır. Bu, yaxın gə-

ləcəkdə ölkəmizdə korrupsiyanın aradan qaldırılması, 

onun qarşısının alınması üçün müsbət nəticələr əldə et-

məyə imkan yaradacaqdır. Ona görə də, hesab edirəm ki, 

Hesablama Palatası korrupsiya ilə əlaqədar məsələdə daha 

ciddi addım atmalıdır, daha sərt mövqe ortaya qoymalıdır.  

 Təklif edərdim ki, Hesablama Palatasının bu hesaba-

tının müzakirəsində səsləndirilən təklifləri sistemləş-

dirərək islahatların yeni bir paketini hazırlayaq. Qeyd 

edilənlərlə yanaşı, hesabatı müsbət dəyərləndirirəm və 

onun qəbul edilməsinə səs verəcəyəm.  

 

* * * 

Bu gün ikinci oxunuşda müzakirəmizə təqdim olunan 

“Bələdiyyə torpaqlarından istifadə haqqında” Qanunda 

edilən dəyişikliklər mütərəqqi xarakterlidir. Ötən iclasla-

rımızın birində bu layihə birinci oxunuşda müzakirəyə çı-

xarılan zaman çıxış növbəsi mənə çatmadığından fikir-

lərimi bildirmək imkanım olmadı. Lakin çıxışımın mətnini 

müvafiq prosedura uyğun şəkildə təqdim etmişəm.  

Ümumiyyətlə, artıq biz bələdiyyələri əvvəlki illərdə 

olduğu kimi, yeni təsisat hesab edə bilmərik. Bələdiy-

yələrin təsis olunmasından 24 il keçir. Bu illər ərzində 

həm qanunvericiliyin yaradılması və təkmilləşdirilməsi, 

həm də fəaliyyətinin dövlətin digər üsul və alətləri vasitəsi 

ilə dəstəklənməsi istiqamətində xeyli işlər görülmüşdür. 

Təəssüflə qeyd etməliyəm ki, bu illər ərzində bələdiy-

yələrin fəaliyyətində ən problemli sahə bələdiyyə torpaq-

larının istifadəsi ilə bağlı olmuşdur. Bu gün də bu prob-

lemlər həm məhkəmə orqanlarının iş yükünü artırır, həm 

də vətəndaşların bir çox hallarda haqlı narazılıqlarına sə-

bəb olur. Bu mənada ən aktual problemlər bələdiyyə tor-

paqlarında aparılan tikintilərlə bağlıdır. Bir tərəf deyir, bu, 

qanunsuz tikilidir, digər tərəf isə qeyd edir ki, kimlərsə bu 

ərazini mənə nə vaxtsa satmışdır və bu tikilini onun üzə-

rində inşa etmişəm. Bu problemlərin həlli baxımından bu-

günkü dəyişiklik olduqca əhəmiyyətlidir. Digər tərəfdən, 

təklif edərdim ki, ümumiyyətlə, respublika üzrə birdəfəlik 

bələdiyyə torpaqlarından istifadənin monitorinqi aparılsın.  

Bu gün informasiya-kommunikasiya texnologiyalarının 

verdiyi imkanlardan yararlanmaqla, vahid hökumət por-

talında yekun xəritələr yerləşdirilsin və hər bir vətəndaş 

üçün əlçatan olsun ki, kimlərsə gələcəkdə sui-istifadə 

hallarına yol verə bilməsinlər. Bununla da bu qeyri-müəy-

yənlikdən müxtəlif variantlarda istifadə etməyə cəhd edən 

şəxslərin  manevr imkanlarını aradan qaldırmış olaraq.  

Emin Hacıyev. Hər il olduğu kimi, Hesablama Pala-

tasının 2022-ci il üçün hesabatı da mükəmməl, əhatəli və 

dolğun hazırlanmışdır. Bu, həm hörmətli Vüqar müəllimin 

çıxışında, həm də bizə təqdim olunan hesabatda özünün 

təsdiqini tapır. Onu da qeyd etmək istərdim ki, bu 

hesabatlar ildən-ilə daha da təkmilləşir. Bu ona dəlalət 

edir ki, Palata hesabatın tərtibinə daim xüsusi diqqət 

yetirir və fəaliyyəti barədə hesabatı hazırlayarkən statistik 

rəqəmləri və görülən işlərin xronologiyasını təqdim etmir, 

burada daha çox təhlilə, məlumatların ümumiləşdirilməsi 

və emalının nəticələrinə diqqət yetirir. Bu isə deputatların 

Hesablama Palatasının fəaliyyətinin effektivliyinə qiymət 

vermə  imkanını artıran faktordur. Hazırda Hesablama Pa-

latası institutlaşmış, öz funksiyalarını layiqincə icra edən 

və öz fəaliyyəti ilə ölkə iqtisadiyyatına töhfə verən qu-

rumlar sırasında özünün xüsusi yerini tapmışdır.  

Mən bir məqamı da qeyd etmək istəyirəm. Palata bu gün 

təkcə iqtisadi struktur kimi önəm daşımır, yəni Palata büdcə 

və onunla bağlı sənədlərin layihələrinə rəy vermək, bu 

sahədə deputatları bilgiləndirmək funksiyası ilə yanaşı, həm 

də ciddi antikorrupsiya orqanına çevrilmişdir. Xüsusi ilə Pa-

latanın keçirdiyi uyğunluq auditlərində qanunvericiliyin düz-

gün tətbiqi məsələsinin vəzifə olaraq qoyulması buna bariz 

nümunədir. Yəni Palata, eyni zamanda, hüquq mühafizə or-

qanları ilə bir sırada qanunvericiliyin pozulmasının qarşı-

sının alınmasına xidmət edir. Palata həm də öz rəyləri ilə 

Milli Məclisin, deputatların müəyyən məsələlərlə bağlı, o 

cümlədən büdcə müzakirələrində fikir və mövqelərinin 

əsaslandırılmasında bizə yardımçı olur. Hesab edirəm ki, bu 

əməkdaşlığın səviyyəsi daha da artırılmalıdır.  

Qeyd olunanlarla yanaşı, mən bəzi qeydlərimi də bildir-

mək istərdim. Biz görürük ki, son zamanlar bir çox maliy-

yə xarakterli nöqsanlar, uyğunsuzluqlar qanunvericiliyin 

düzgün tətbiq edilməməsindən irəli gəlir. Bu da bəzi hal-

larda qəsdən edilirsə, bəzi hallarda qanunvericiliyi düzgün 

bilməməkdən, səhv tətbiq etməkdən irəli gəlir. Palatanın 

hesabatında da buna dair çoxlu misallar var. Mən təklif 

edərdim ki, bu sahə üzrə vəzifəli şəxslərin potensialının 

gücləndirilməsi, onların yeni qanunvericiliyi mənimsə-

məsi üçün davamlı şəkildə addımlar atılsın. Bunun üçün 

dövlətin nəzdində olan maliyyə təlimi mərkəzlərində, o 

cümlədən Hesablama Palatasının təlim mərkəzində mü-

vafiq işçilər üçün təlimlərin keçirilməsi də faydalı olar. 

Hesabata diqqət etdikdə görürük ki, bu təlimlər, əsasən, 

Palatanın işçiləri üçündür. Amma imkan olsa, bu təlimləri 

dövlət orqanlarının və qurumlarının rəhbər vəzifəli şəxs-

ləri, kadr və maliyyəyə cavabdeh şəxsləri üçün də etmək 

olar. Çünki bu şəxslərin fəaliyyəti, yaxud fəaliyyətsizliyi 

nəticəsində belə nöqsanlar baş verir. 

İkinci məsələ isə maliyyə xarakterli bəzi dövlət proq-

ramları və investisiya xərcləri tələb edən qərarlar qəbul 

edilərkən Palatanın rəyinin alınması ilə bağlıdır.  Biz 

hesabatdan da görürük ki, bir çox proqramların, xərclərin 

effektivliyini müəyyən etmək üçün Palata səmərəlilik 

auditi keçirdikdə ciddi problemlər aşkarlanır. Bu vəsaitlə-

rin istifadəsi qarşıda duran hədəflərə tam çatmağa xidmət 

etmir, yaxud nəticəlilik aşağı olur. Odur ki, bu cür sənəd-

lərin hazırlanması zamanı Palatanın da öncədən rəyinin 

alınması faydalı ola bilər. 

Nəhayət, sonuncu məsələ Palatanın apardığı audit ba-

rədə məlumatların mediada işıqlandırılması ilə bağlıdır. 

Bu barədə məlumatlar Palatanın aylıq mətbu orqanında, öz 

rəsmi saytında verilsə də, hesab edirəm ki, bu, yetərli 

deyil. Bu məlumatların oxunma sferası kifayət qədər geniş 

deyil. Bu barədə məlumatların daha populyar saytlarda, o 

cümlədən iqtisadi yönlü internet saytlarında mütəmadi 

olaraq verilməsinə ehtiyac var. Bu məqsədlə həmin 

saytlarla əməkdaşlıq edilə bilər. Bunun da üstünlüyü odur 

ki, belə olduqda bu məlumatlar yalnız müvafiq dövlət or-

qanları və pozuntuya yol verən təşkilatların əhatə dairəsin-

dən çıxmaqla, bu cür tipik, xarakterik pozuntulara yol ve-

rən onlarca digər quruma da çəkindirici təsir göstərə bilər. 

Mən hesabata səs verəcəyəm.   

Fatma Yıldırım. Azərbaycanla Ermənistanın sərhədin-

də, Laçın yolunun başlanğıcında sərhəd-buraxılış məntə-

qəsinin yaradılması çox mühüm hadisədir. Bu, dövləti-

mizin, Prezident, müzəffər Ali Baş Komandanımız İlham 

Əliyevin qətiyyətinin, polad iradəsinin nəticəsidir. Uzun 

müddət idi ki, Ermənistanın Qarabağ separatçılarını silah-

sursatla təmin etməsinin qarşısının alınması üçün cəmiy-

yətimizdə Laçın yolunun başlanğıcında sərhəd-buraxılış 

məntəqəsinin yaradılmasının zəruriliyi haqqında fikirlər 

səslənirdi. Artıq bu məsələ reallığa çevrildi. “Nəyi, nə 

vaxt, necə edəcəyimizi mən bilirəm” deyən müzəffər Ali 

Baş Komandanımız növbəti dəfə milli və dövlət maraq-

larımızın qorunması naminə belə bir tarixi addımı atdı. Bu 

hadisə Azərbaycan dövlətinin və xalqının qələbəsidir. 

Artıq Ermənistan Qarabağdakı separatçılarını silahla tə-

min edə bilməyəcək.  

2020-ci il 10 noyabr tarixli üçtərəfli Bəyanatın müddə-

alarına zidd olaraq Ermənistan və qanunsuz erməni hərbi 

birləşmələri Laçın yolundan hərbi məqsədlər, o cümlədən 

minaların daşınması üçün istifadə edirdilər. Azərbaycanın 

talan olunan təbii sərvətləri də bu yolla daşınırdı. Yoldan 

sui-istifadənin nəticəsidir ki, Rusiya sülhməramlı kon-

tingentinin müvəqqəti yerləşdiyi Azərbaycan ərazilərində 

10 min nəfərdən artıq şəxsi heyəti olan qanunsuz hərbi 

dəstələr yaradılıb. Ermənistan tərəfindən bu qüvvələrin 

imkanları davamlı olaraq artırılır, eləcə də mütəmadi 

olaraq mina terroru və hərbi təxribatlar törədilir. 

Azərbaycan tezliklə Laçın daxil olmaqla digər azad 

olunmuş ərazilərə mülki insanlar köçürəcək. Ermənilərin 

Laçın yolundan sui-istifadə etməsi halında mülki insanla-

rımızın həyatı üçün hər zaman təhlükələr ola bilər-

di.  Vəziyyətin bu formada davam etməsi Azərbaycan xal-

qı və dövləti üçün qəbuledilməz idi. Ona görə də Laçın 

yolunun başlanğıcında  nəzarət-buraxılış məntəqəsinin ya-

radılması zərurət idi və bu addım atıldı. Hazırda Fransa və 

digər ermənipərəst dairələr tərəfindən bu hadisə ilə bağlı 

qərəzli bəyanatlar səsləndirilir. Həmin dairələr anlamalıdır-

lar ki, Laçın–Xankəndi yolunda Dövlət Sərhəd Xidmətinin 

nəzarət-buraxılış məntəqəsinin qurulması dövlətimizin su-

veren hüququ və suverenliyinin növbəti təsdiqidir. 

Rusiya sülhməramlı kontingentinin müvəqqəti yerləş-

diyi ərazilərimizdə mövcud olan separatçıların qanunsuz 

əməllərinin qarşısının alınması, onların zərərsizləşdiril-

məsi və Qarabağda yaşayan dinc erməni sakinlərinin cə-

miyyətimizə inteqrasiyasını sürətləndirəcək.  

Malik Həsənov. 2020-ci ilin sentyabr ayından etibarən 

hər birimiz olduqca böyük əhəmiyyətli tarixi proseslərə 

şahidlik edir, onun iştirakçılarıyıq. Hər ötən gün döv-

lətimizin qüdrətinin gücləndirilməsi, ərazi bütövlüyünün 

bərpası istiqamətində mühüm addımlar atılır. Təbiidir ki, 

bütün bu tarixi nailiyyətlərin əsas müəllifi, memarı müzəffər 

Ali Baş Komandan cənab İlham Əliyevdir. Onun ən böyük 

tarixi uğuru millət–dövlət birliyinə nail olmasıdır. Əminəm 

ki, bu birlik bizi daha böyük tarixi uğurlara aparacaqdır.  

İki gün öncə Laçın–Xankəndi yolunun başlanğıcında 

sərhəd-nəzarət buraxılış məntəqəsinin qurulması tarixi bir 

hadisə olmaqla, müstəqilliyin bərpasından sonrakı dövr 

ərzində qarşımızda duran ən böyük vəzifələrdən biri olan, 

sərhədlərimizin bütün istiqamətlər üzrə tam nəzarətimizə 

götürülməsi vəzifəsinin uğurla icrasının başa çatdırılması 

anlamına gəlir. Hesab edirəm ki, qarşımızda duran növbəti 

vəzifə şərti sərhədin həmin nöqtəsində gömrük-keçid mən-

təqəsinin qurulması və pasport rejiminin tətbiqi olmalıdır. 

Ekofəallarımızın 4 aydan çox davam edən aksiyasının əsas 

hədəfi olan 2 mədənə nəzarət də tezliklə təmin edilməlidir.  

Digər tərəfdən, bu gün ən böyük qlobal problemlərdən 

biri də su qıtlığı ilə bağlıdır. Son həftələrdə dövlət başçısı 

bu istiqamətlərdə islahat xarakterli sərəncamlar verdi. 

Bildiyimiz kimi, ölkəmiz Cənubi Qafqazda su ehtiyatları 

baxımından ən az resurslara malik olan ölkədir. Son za-

manlar mətbuatdan ermənilərin Sərsəng su anbarından sə-

mərəli şəkildə istifadə etməmələri üzündən onun səviy-

yəsinin xeyli aşağı düşdüyü haqda xəbərlər alırıq. Hesab 

edirəm ki, bu strateji obyekt də tezliklə nəzarətimizə 

götürülməlidir. Əminəm ki, qarşıdakı aylarda bu məsələ-

lərin də həllinə nail olunacaqdır. 

 

* * * 

Azərbaycan Respublikası Hesablama Palatasının 2022-ci 

ildə fəaliyyəti haqqında hesabatı kifayət qədər geniş və 

peşəkarlıqla hazırlanmışdır. Həm təqdim edilən hesabat, 

həm də Vüqar müəllimin məruzəsi bu qurumun ötən ilki 

fəaliyyətini tam şəkildə izləməyə, bu təsisatın büdcə və-

saitlərinin xərclənməsində şəffaflığın təmini istiqamətində 

qurduğu fəaliyyət haqqında məlumatın alınmasına kifayət 

qədər imkan verir. Hesabatın hazırlanması zamanı həm 

mövcud qanunvericiliyin, həm də beynəlxalq təşkilatların 

standart və tələblərinə riayət edilməsi onun məzmununa 

keyfiyyət baxımından müsbət dəyər verir.  

Olduqca təqdirəlayiq haldır ki, bu il hesabat hazırlanan 

zaman ölkədə ilk dəfə olaraq Hesablama Palatası tərə-

findən illik hesabatda nəticə əsaslı büdcə modelindən isti-

fadə edilmişdir. Belə ki, hesabatda Hesablama Palatasının 

2021–2025-ci illər üzrə strateji planına uyğun olaraq, 

2022-ci ildə planlaşdırılmış və icra edilmiş fəaliyyətlər 

müvafiq büdcə və nəticə göstəriciləri qeyd olunmaqla əks 

etdirilmişdir. Hesabatda Hesablama Palatasının fəaliy-

yətinin, o cümlədən audit təsirinin ölçülməsi üzrə ötən 

ildən tətbiq edilən yanaşmanın bir qədər də dərinləşdiril-

məsinə çalışılmış, fəaliyyətinin kəmiyyət və keyfiyyət 

göstəriciləri, o cümlədən nəzərə alınmış təklif və tövsiyə-

lər barədə məlumat verilmişdir ki, bu da hesabatın dolğun-

luğuna və büdcənin icrası vəziyyətinə dair real təsəvvür-

lərin formalaşmasına müsbət təsirlərini göstərmişdir.  

Hesabatdan da göründüyü kimi, ötən dövr ərzində 

dövlət büdcəsi, DSMF və İSF büdcələrinin layihələri ilə 

bağlı 6, dövlət büdcəsinin icrası ilə bağlı 1 rəy Azərbaycan 

Respublikasının Milli Məclisinə, DNF-in büdcəsinin icra-

sına və layihəsinə dair 2 rəy DNF-in Müşahidə Şurasına, 

dövlət büdcəsinin icrasının təhlili ilə bağlı yarımillik və 

illik məlumat müvafiq icra hakimiyyəti orqanına təqdim 

edilmişdir. Rəylərin keyfiyyətinin artırılması məqsədi ilə 

xarici ekspertin tövsiyələri və qabaqcıl təcrübə nəzərə 

alınmaqla, dövlət büdcəsinin icrası, büdcədənkənar dövlət 

fondlarının layihəsinə rəyin verilməsi ilə bağlı yeni metodiki 

sənədlərin hazırlanaraq  təsdiq edilməsi təqdirəlayiqdir.  

Hesabatda qeyd olunur ki, dövlət maliyyəsinin idarə 

edilməsi və hüquqi bazanın təkmilləşdirilməsi istiqamətin-

də 10 nəzarət tədbiri ilə bağlı Nazirlər Kabinetinə məlu-

mat göndərilmişdir. Bundan əlavə, Hesablama Palatasının 

rəylərində, ümumilikdə, 116 tövsiyə verilmişdir ki, bu da 

bu orqanın təkcə audit təşkilatı kimi deyil, eyni zamanda, 

bu və ya digər problemlərin həllinə dair təkliflərlə çıxış 

edən bir qurum olmasının göstəricisi hesab edilə bilər.  

Hesabat ilində əvvəlki ilə nisbətən müvafiq auditlərin 

sayının artırılmaqla 5-ə çatdırılması, 1 səmərəlilik auditin-

də nəticəlilik meyarı ilə yanaşı, qənaətlilik və səmərəlilik 

meyarlarının da əhatə olunmasına nail olunması müsbət 

dəyərləndirilməlidir. Bu auditin ümumi audit portfelində 

payı 11,9 faiz, əvvəlki illə müqayisədə 2,4 faiz bənd çox 

olması müsbət tendensiya hesab edilə bilər. 

Hesabat ilində  audit obyektləri arasında 8 mərkəzi icra 

hakimiyyəti orqanı və 2 digər dövlət orqanı, 10 publik hü-

quqi şəxs, 4 dövlət mülkiyyətində olan və dövlətin səhmi 

(payı) olan müəssisə, 4 təhsil və 1 elm müəssisəsi, 1 yerli 

icra hakimiyyəti orqanı, digərləri isə mərkəzi icra haki-

miyyəti orqanının tabeliyində olan təşkilatlar və müxtəlif 

təşkilati-hüquqi formaya malik qurumlar olmuşdur. 

2022-ci ildə aparılmış uyğunluq auditləri ilə aşkar 

edilmiş maliyyə pozuntularının məbləğinin 481,2 milyon 

manat olduğu, bundan əlavə, başa çatdırılmış uyğunluq 

auditlərinin əhatə etdiyi 16 qurum üzrə 36,7 milyon manat 

məbləğində səmərəsiz xərclərə yol verildiyi hesabatda ək-

sini tapır. Hesab edirəm ki, bu, kifayət qədər iri məbləğdir. 

Burada inzibati yollarla tədbirlərin görülməsi ilə paralel 

olaraq, qurumlarda şəffaflığın artırılmasına və təmin edil-

məsinə xidmət edən alət və üsulların artırılmasını zəruri edir. 

Qeyd edilənləri nəzərə alaraq hesab edirəm ki, təqdim 

edilən hesabat kifayət qədər peşəkarcasına hazırlanmışdır 

və məzmun etibarı ilə əvvəlki illərdəki hesabatlardan müs-

bət mənada fərqlənir və qəbul edilə bilər. Hesabatın lehinə 

səs verəcəyəm.  

Musa Qasımlı. Bir neçə məsələ barəsində mülahizə-

lərimi bildirmək istəyirəm. Ermənistanla sərhəddə Həkəri 

çayı körpüsündə nəzarət keçid məntəqəsinin yaradılması 

dövlətimizin suveren hüququ olub, ötən əsrin 1980-ci 

illərindən ərazilərimizə gətirilən terrorçuların, cinayətkar 

ünsürlərin, silah-sursatın qarşısının alınması, Azərbaycan 

qanunlarına tabe olub normal şəraitdə yaşamaq istəyən 

ermənilərin terrorçulardan canlarını qurtarmasına doğru 

addımdır. Azərbaycanda yaşayan hər bir şəxs, o cümlədən 

ermənilər dövlətin qanunlarına tabe olub hamı kimi bə-

rabər şəkildə yaşamalı, tabe olmayanlar köçüb istədikləri 

yerə getməli, qanunların tələblərini pozanlar qanun qar-

şısında cavab verməli, dövlət, hakimiyyət orqanlarına 

qarşı silah işlədənlər isə yerindəcə məhv edilməlidir.  

Dumanlı hava şəraitində yolu azaraq Ermənistana 

keçən əsgərlərimizə işgəncələrin verilməsi bu dövlət siya-

sətinin mahiyyətini və erməni ünsürünün etnopsixologi-

yasını göstərir. Sübut edir ki, belə vəhşi hərəkətləri ilə 

Ermənistan müasir dünyaya uyuşmayan terrorçu dövlətdir. 

Bu barbarlığın ardınca İrəvanda ağır atletika üzrə Avropa 

çempionatı keçirilən zaman dövlət bayrağımızın yan-

dırılması əvvəlcədən planlaşdırılmış bir addım olub, təkcə 

düşmənçilik hissinin deyil, eyni zamanda, Azərbaycan 

qarşısında acizliyin, qorxaqlığın təzahürüdür. Onların yan-

dırdıqları Azərbaycan Bayrağı cənab Prezidentin dediyi 

kimi, bir gün başlarının üstündə dalğalanacaq.  

Nəhayət, Osmanlıda terrorçuların həbsi gününün – 24 

aprelin tarixdə olmayan “erməni soyqırımı” kimi terror təş-

kilatları tərəfindən  Ermənistanda və dünya erməniliyi tərə-

findən qeyd edilməsi erməni qəbiləsinin uydurulmuş tarixlə 

yaşadığını, gözünün kor olduğunu göstərməklə yanaşı, sübut 

edir ki, bu dövlətin siyasətinin təməlində terror dayanır. 

Ermənilər ölənlərin sayını artıraraq 1 milyon 500 min nəfərə 

çatdırıblar. Onların ölüləri də artıb törəyirmi? Şərqi Anado-

luda 1 milyon 500 min erməni yaşamadığı halda, bu qədər 

erməni necə ölə bilərdi? Ölənlərin toplu məzarlığı  varmı?  

Birinci Dünya müharibəsi illərində cəmi təqribən 10 

milyon nəfər adam ölüb, bunun 1 milyon 500 min nəfəri er-

mənidirsə, bəs başqa millətlər haradadır? Müharibə illərində 

bir neçə cəbhədə müharibə aparan Osmanlı hakimiyyətinin 

dövlət əleyhinə çıxanların yaşayış yerini ölkə daxilində daha 

təhlükəsiz yerə dəyişməsi, onların can və mal güvənliyini qo-

rumaqdan ötrü jandarm və həkimlər ayırması “soyqırım”dır-

sa, erməni terror təşkilatlarının, tarixi torpaqlarımızda süni 

şəkildə qurulmuş daşnak Ermənistanının, Sovet Ermənis-

tanının və Ermənistan Respublikasının millətimizə qarşı tarixi 

ardıcıllıqla Şərqi Anadoluda, Cənubi Azərbaycanda, İrəvan 

quberniyasında, Tiflis quberniyasının Borçalı qəzasında, 

indiki Azərbaycan Respublikasının müxtəlif yerlərində 

törətdikləri zorakılıqların, kütləvi qırğınların, deportasiyaların, 

soyqırımların adı nədir? Tarixi torpaqlarımız olan Ermənistan 

adlanan bir ərazinin azərbaycansızlaşdırılmasının, türksüzləş-

dirilməsinin və süni şəkildə erməniləşdirilməsinin adı nədir? 

Məncə, cavab aydındır. 

Sahib Alıyev. Saxta soyqırımın anıldığı 24 apreldən bir 

gün öncə Azərbaycan dövləti Laçın yolunun başlanğıcında 

sərhəd-keçid məntəqəsi quraşdırmaqla gerçək tarixin necə 

yazıldığını və nə olduğunu bütün çılpaqlığıyla göz önünə 

sərdi. Bununla da saxta soyqırımı milli özünütəqdim və 

özünütəsdiq fürsəti olaraq dəyərləndirənlərə, əbədi kin vi-

rusuna yoluxdurulanlara bir daha ayrı-ayrı güclərin əlində 

geosiyasi alət olmağın perspektivsizliyi başa salındı.  

Bəzi ölkələrdə bu olay Ermənistanın fakt qarşısında 

qoyulması kimi qiymətləndirilir. Xeyr, bu, Ermənistandan 

çox, oradakı xəstə təfəkkürlüləri revanşizmə həvəsləndirən 

yırtıcı dövlətləri, Azərbaycanın İkinci Qarabağ savaşın-

dakı zəfərini həzm etməyənləri fakt qarşısında qoymaq idi. 

Söhbət Fransadan, İrandan və digərlərindən gedir.   

Buradan onu da deməliyəm ki, Zəngəzur dəhlizinin 

açılmasının əleyhinə olanların 23 apreldə baş verənlərdə 

rolları az deyil. Ona görə də mən ABŞ-dakı bəlli çevrələ-

rin və Fransanın Laçın yolunda sərhəd-keçid məntəqəsinin 

qurulmasını pisləyən açıqlamalarını ikili standart yox, 

məhz ikiüzlülük, gözdən pərdə asmaq kimi qiymətləndiri-

rəm. Bəyəm onlar Ermənistana təzyiq edərək 2020-ci ilin 

noyabrında imzalanan üçtərəfli Bəyanatın 9-cu bəndini 

yerinə yetirməməklə 6-cı bəndin də üstündən xətt çək-

dirdiklərini bilmirdilər? Azərbaycan Prezidentinin hələ 

2021-ci ilin dekabrında Brüsseldə Laçın yolu ilə Zəngəzur 

dəhlizinin eyni statusluluğu haqqında dediklərini unut-

muşdular? Əlbəttə, yox. Beləliklə, cənab İlham Əliyev 

həm sözügedən dövlətlərə, həm də digərlərinə növbəti 

dəfə göstərdi ki, biz bütün ssenarilərə hazırıq.  

Hörmətli xanım sədr, Ramazan bayramı ilə bağlı Tər-

tərdə baş çəkdiyim bütün şəhid doğmaları və qazilərimiz 

Həkəri çayı üzərində sərhəd-keçid məntəqəsinin qurulma-

sından son dərəcə razıdırlar, bu olayı 2020-ci il 10 noyabr 

tarixli üçtərəfli Bəyanatdan heç də az əhəmiyyətli saymır-

lar, bəlkə də, əksinə torpaqlarımız üzərində suverenliyi-

mizin tam təmininin rəmzi olaraq ona daha böyük önəm 

verirlər. Qəhrəman Tərtərin şəhid doğmaları və qaziləri 

müzəffər Ali Baş Komandanımıza tarixə qızıl hərflərlə 

yazılacaq bu gün üçün öz dərin təşəkkürlərini bildirirlər. 

Sərhəd-keçid məntəqəsini Qarabağdakı hay dillilərin 

orada qalıb yaşamaları üçün guya əngəl sayan Qərbdəki 

bəlli çevrələr bizim regionda geosiyasi üstünlük və öz 

ölkələrində elektoral baza əldə etməyə dayanan, bir azca 

da səlibçilik qoxusu gələn dırnaqarası təəssübkeşliklərini 

başqa yolla davam etdirsələr, daha yaxşı olar. Elə etdirirlər 

də. Böyük Britaniyanın müstəqil tədqiqat qurumlarından 

birinin – “Conflict Armament Research”-ın yaydığı he-

sabatda göstərilir ki, Ermənistan ötən il ABŞ-dan 2021-ci 

ildəkindən 515 faiz, Avropa Birliyindən isə 212 faiz çip və 

prosessor alaraq həmən məhsulların 97 faizini Rusiyaya 

ötürüb. Maraqlıdır, başqa dövlətlər Rusiyaya qarşı sanksi-

yanı azacıq pozarkən üstlərinə yeritdiyi halda, nədən 

Ermənistanın bu hərəkətlərinə göz yumulur? Yaxud Laçın 

yolunda sərhəd-buraxılış məntəqəsinin qurulmasını pislə-

yənlər o marşrutla Ermənistandan Qarabağdakı qanunsuz 

silahlı birləşmələrə silah-sursat daşındığını, həmin silahlı 

birləşmələrin isə hay dillilərinin təhlükəsizliklərini təmin 

etməkdən çox, Rusiyanın proksisi funksiyasını yerinə 

yetirdiklərini bildikləri halda niyə səslərini içlərinə 

salırlar? Beynəlxalq normaların bir dövlətin torpaqlarında 

digərinin qanunsuz silahlı birləşmələr saxlamasını qada-

ğan etdiyini dilə gətirmirlər. Sözügedənləri son 30 ildə 

yaxşı tanıdığımızdan suallar ritorikdir, deyilmi?  

Tamam Cəfərova. Sahibə xanım, mən də Sizi və rəh-

bərlik etdiyiniz nümayəndə heyətini növbəti uğurlu səfər 

münasibəti ilə təbrik etmək istərdim.Hörmətli sədr, Sizin 

beynəlxalq əlaqələr istiqamətində apardığınız işləri çox 

yüksək qiymətləndirirəm. Aprelin 14-də Rusiyanın Sankt-

Peterburq şəhərində keçirilən MDB Parlamentlərarası 

Assambleyasının 55-ci plenar iclasının yekunlarına həsr 

olunmuş  brifinqdə  Ermənistan parlamenti sədrini növbəti 

dəfə ifşa etməniz,  onun Azərbaycan haqqında yalan və 

əsassız iddialarına verdiyiniz qətiyyətli cavab bizim hər 

birimizi qürurlandırdı. Son illərdə Sizin rəhbərliyiniz və 

iştirakınızla parlament diplomatiyası  uğurla inkişaf edir. 

Düşünürəm ki, bu uğurlar cənab Prezident  İlham Əliyevin 

bilavasitə rəhbərliyi ilə həyata keçirilən Azərbaycanın 

xarici siyasətinə parlament tərəfindən verilən çox böyük 

bir töhfədir və bunun davamlılığını arzu edirəm. 

Aprelin 23-də Azərbaycan Respublikası Dövlət Sərhəd 

Xidmətinin bölmələri tərəfindən ölkəmizin suveren ərazi-

lərində, Ermənistan ilə sərhəddə, Laçın–Xankəndi yolu-

nun başlanğıcında sərhəd-buraxılış məntəqəsi quruldu. 

Sərhəd-keçid məntəqəsinin  qurulması İkinci Qarabağ 

müharibəsindən sonra bəlkə də Azərbaycanın ən önəmli 

və tarixi qələbəsidir. Bu münasibətlə xalqımızı, Azərbay-

can Respublikasının Prezidenti, Ali Baş Komandan cənab 

İlham Əliyevi və müzəffər  ordumuzun qəhrəman zabit və 

əsgərlərini  təbrik edirəm. Heç şübhəsiz, bu qələbəmizin 

memarı müzəffər Ali Baş Komandan, Prezident İlham 

Əliyevdir. Hər sözü imzaya bərabər olan dövlətimizin baş-

çısının hər bir bəyanatının arxasında qətiyyətli mövqe və 

siyasi iradənin dayandığını artıq bütün dünya dövlətləri 

qəbul etməyə məcburdurlar. Xatırlayırıqsa, Prezident 

İlham Əliyev çox qısa müddət əvvəl, Münxen Təhlükə-

sizlik Konfransı çərçivəsində keçirilmiş görüşlər zamanı 

nəzarət-buraxılış məntəqəsinin yaradılmasını təklif 

etmişdi. Unutmayaq ki, dövlətimizin başçısı bu günə qə-

dər heç bir sözü vaxtından əvvəl səsləndirməyib. Ona görə 

də bu təklif artıq həmin addımın atılması üçün tarixi şərai-

tin formalaşdığını göstərən bəyanat idi və addım atıldı. 

Laçın yolunda nəzarət-keçid məntəqəsinin qurulması bir 

daha sübut etdi ki, Prezident İlham Əliyev, həqiqətən də, 

nəyi nə zaman edəcəyini yaxşı bilir. 

Azərbaycanın öz suveren ərazisində, sərhəddə nəzarət-

buraxılış məntəqəsi təsis etməsi ölkəmizin suveren və 

legitim hüququdur. Bu addım 2020-ci il 10 noyabr tarixli 

üçtərəfli Bəyanata zidd olaraq Ermənistandan Azərbaycan 

ərazisindəki qeyri-qanuni erməni silahlı dəstələri üçün canlı 

qüvvə, silah-sursat, mina, eləcə də digər hərbi təyinatlı 

vasitələrin daşınmasının qarşısının alınması məqsədi ilə və 

Ermənistan tərəfindən aprelin 22-də birtərəfli qaydada 

Azərbaycanla sərhəddə, Laçın–Xankəndi yolunun girişində 

nəzarət-buraxılış məntəqəsinin qurulmasına adekvat olaraq 

atılıb. Bu, separatçılığın ləğvi və Xankəndidə Azərbaycan 

Bayrağının dalğalanmasına gedən yolda həlledici addımdır. 

Qarabağda yaşayan erməni əhalisi də yeni reallığı qəbul 

etməli, separatçı rejimin onlar üzərində oyun oynamasına 

qarşı çıxmalıdır. Prezident İlham Əliyev açıq şəkildə bəyan 

edib. “Azərbaycan ərazisində yaşamaq istəyənlər 

vətəndaşlığı qəbul etməlidir, istəməyənlər çıxıb getməlidir. 

Ancaq onlar yaxşı fikirləşsinlər. Bir gün gözlərini açıb 

Azərbaycan Bayrağını öz başları üzərində görə bilərlər”. 

Prezident İlham Əliyevin dediyi kimi, “Bütün zirvələri qət 

edəcəyik. Elə zirvə yoxdur ki, onu biz qət edə bilməyək!”  
 

* * * 

Hesablama Palatasının 2022-ci ildəki fəaliyyəti haqqın-

da hesabatı yüksək qiymətləndirirəm. Hesabat  kifayət 

qədər peşəkar səviyyədə, mövcud qanunvericilik aktlarına 

uyğun formada tərtib edilib.  

Hesablama Palatasının hesabat dövrü ərzində auditin 

hər 3 növü üzrə keçirilmiş nəzarət tədbirləri haqqında mə-

lumatları yüksək dəqiqlik və faktlarla, təfsilatlı şəkildə 

hesabatda öz əksini tapmışdır. Belə ki, müvafiq olaraq 

hesabat ilində uyğunluq auditi üzrə 28, maliyyə auditi üzrə 

9, səmərəlilik auditi üzrə 5 audit həyata keçirilmişdir.  He-

sabatda 2022-ci ilin iş planına əsasən keçirilən uyğunluq 

auditlərinin hər birində dövlət satınalmalarının araşdırıl-

ması və 26 auditdə bu sahəni tənzimləyən hüquqi aktların 

pozulması hallarına, nöqsanlara rast gəlindiyi göstərilmiş-

dir. Bu nöqsanların ötən illərdə də təkrarlanması və hələ də 

davam etməsi ciddi narahatlıq doğurur. Hesab edirəm ki, bu 

sahəyə nəzarətin xüsusi olaraq gücləndirilməsinə ehtiyac 

var. Bu, dövlət büdcəsinə qənaət edilməsi və səmərəli 

xərclənməsi baxımından mühüm əhəmiyyət kəsb edir.   

 Maliyyə auditləri üzrə nəticələrlə tanış olarkən 2021-ci 

ildə 11, hesabat ilində isə 9 auditin həyata keçirildiyini gö-

rürük. Maliyyə auditlərinin sayının azalmasına baxmaya-

raq, əhatə etdiyi məbləğdə artımın qeydə alınması, düşü-

nürəm ki, təqdirəlayiq haldır. 

Burada bir məqama  xüsusi toxunmaq istərdim. 2022-ci 

ildə 1 dövlət proqramının səmərəlilik auditi (səhiyyə sahə-

si üzrə) keçirilib və nəticədə aşağıdakı nöqsanlar aşkar 

edilmişdir: proqramlar üzrə fəaliyyətin qiymətləndirilmə-

sinə yönəldilmiş göstəricilər sisteminin olmaması, təd-

birlərin qeyd edilən zaman çərçivəsində icra edilməməsi, 

qəbul edilən proqramların ənənəvi tədbirlər planı forma-

sında hazırlanması və sair. 

Xatırlatmaq istərdim ki, Hesablama Palatasının 2021-ci 

ildəki fəaliyyəti haqqında hesabata  görə  2021-ci ildə də 

bir dövlət proqramının səmərəlilik auditi  keçirilib və yu-

xarıda qeyd etdiyim nöqsanlar burada da öz əksini tapıb. 

Düşünürəm ki, Hesablama Palatasının dövlət proqram-

larında nəzərdə tutulmuş tədbirlərin tam icra olunmaması, 

dövlət proqramında gözlənilən nəticənin əldə olunmaması, 

istifadəyə verilmiş güclərin real tələbata adekvat olmaması 

ilə bağlı qeydləri tamamilə əsaslıdır. Dövlət proqramla-

rının gözlənilən nəticələrinin və səmərəlilik göstəricilə-

rinin mümkün qədər daha dəqiq hesablanması olduqca 

vacibdir. Fikrimcə, gələcəkdə dövlət proqramlarının hazır-

lanması zamanı bu məqamların nəzərə alınması və icra 

prosesinə nəzarətin gücləndirilməsi ilə bağlı çağırışlara 

xüsusi həssaslıqla yanaşılmalıdır. Bura dövlət proqramla-

rında müəyyən edilən hədəflərin illər üzrə göstərilməsi, 

onların icrasına dair hesabatlarda dövrilik məsələsinə 

xüsusi diqqət yetirilməsi də daxildir. 

Ümumilikdə, Hesablama Palatasının təqdim etdiyi he-

sabat kifayət qədər dolğun, ətraflı və dəqiq faktlar əsa-

sında tərtib edilib. Hesablama Palatasının öz fəaliyyətində 

beynəlxalq təcrübəni tətbiq etməsinın, müxtəlif beynəlxalq 

təşkilatlarla mövcud əlaqələrinin daha da  genişləndiril-

məsi istiqamətində fəaliyyətinin təqdirəlayiq olduğunu 

vurğulamaq istərdim. Hesabata səs verəcəyəm və həm-

karlarımı da səs verməyə dəvət edirəm. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 423 

MÜNDƏRİCAT 
 

  

4 aprel 2023-cü il ..................................................................  3 

7 aprel 2023-cü il ................................................................  95 

11 aprel 2023-cü il ............................................................. 203 

25 aprel 2023-cü il ............................................................. 268 

Edilməmiş çıxışların mətnləri.............................................. 361 

 

 
 
 



 424 

 

 
 
 

Altıncı çağırış 
 

 
 

AZƏRBAYCAN RESPUBLİKASI 
MİLLİ MƏCLİSİ İCLASLARININ 

 
PROTOKOLLARI 

VƏ 
STENOQRAMLARI 

 
 

On ikinci sessiya 
Yaz 

 

 
50-ci cild 

 

4 – 25 aprel 2023-cü il 

 
Buraxılışına məsul 

H. Babayev 

 
_______________________________________ 

Azərbaycan Respublikasi Milli Məclisinin mətbəəsi. 
Bakı, Azad Mirzəyev küçəsi, 235. 

Format 60x84 1/16. Çap vərəqi  26,5. Sifariş 12. Tiraj 150. 


